
ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᓇᒡᒐᔾᔭᐅ, ᒫᔾᔨ 10, 2025 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᓇᒡᒐᔾᔭᐅ, ᒫᔾᔨ 10, 2025 ................................................................................................................................................... 1 

 

ᐅ. 

ᐊᖓᔪᖅᑳᑦ ᐅᓂᒃᑳᖏᑦ 
 

563 - 6(2): ᒪᓕᒐᓕᐅᖅᑎᑦ ᐅᐸᔾᔮᖏᑦᑐᑦ ᐅᓪᓗᒥ (ᔪᐊᓇᓯ) ......................................................................................... 1 

564 - 6(2): ᓄᓇᕘᑉ ᐊᖏᕈᑎᒻᒪᕆᐋᑕ ᐊᑐᓕᖅᑎᑕᐅᓂᐊᓄᑦ ᑳᓐᑐᕌᖓ (ᐊᕿᐊᕈᖅ, ᐸ) ........................................ 1 

565 - 6(2): ᐊᓯᔾᔨᔾᔮᖏᑦᑐᒥᒃ ᐊᖅᐸᓯᓛᖅ ᑮᓇᐅᔭᖃᐅᑎᒃᓴᓄᑦ ᐱᔪᒥᓇᓂᐊᑕ ᕿᒥᕐᕈᐃᓂᖅ (ᓇᑲᓱᒃ) .................. 2 

566 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ ᐃᓕᓴᖅᓯᔾᔪᑎᓕᐅᕆᓂᖅ (ᒪᐃᓐ) ....................... 3 

567 - 6(2): ᓄᓇᕘᑉ ᒥᕐᖑᐃᖅᓯᕝᕕᒋᔭᖏᑦ ᐊᓯᖃᖏᑦᑐᑦ ᐃᓂᐅᔪᓂᒃ ᐃᓕᓐᓂᐊᕝᕕᐅᔪᒃᓴᑦ (ᔪᐊᓇᓯ) ................... 4 

568 - 6(2): ᐊᕐᕕᐋᑦ ᒥᖅᑯᓕᓐᓄᑦ ᓴᓇᔭᐅᔪᒃᓴᑦ ᑕᑯᒃᓴᐅᑎᑦᑎᔾᔪᑎᒧᓪᓗ ᓴᖅᑭᔮᕈᑎᒃᓴᑦ (ᓇᑲᓱᒃ) ........................... 5 

569 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ ᑲᑎᒪᓂᕆᔮ ᐱᖁᑎᔾᔪᐋᑦ ᐊᑭᑐᔫᑎᒃᓴᑦ 

ᐊᑭᓕᐅᑎᒃᓴᖏᓄᑦ (ᒪᐃᓐ).............................................................................................................................................. 5 

570 - 6(2): ᓄᓇᕘᑉ ᐊᑐᖅᑐᐋᕈᑎᐊᑕ ᑭᒡᓕᒋᔭᖓ ᐊᖏᓕᒋᐊᖅᑕᖅ (ᑯᓱᒐᖅ) .......................................................... 6 

 

ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 

770 - 6(2): ᐃᓄᐃᑦ ᓱᕈᓯᖏᓂᒃ ᓯᕗᓪᓕᐆᑎᑦᑎᔾᔪᑎᑦ ᐱᒋᐊᕈᑎᖏᑦ (ᓯᒪᐃᓚᒃ) ....................................................... 7 

771 - 6(2): ᐱᙳᐊᖅᑐᑦ ᓯᐊᕐᕆᔮᖅᖢᑎᒃ ᐊᑭᑦᑐᕋᐅᑎᓂᖏᑦ (ᓴᕕᑲᑖᖅ) ................................................................... 7 

772 - 6(2): ᖁᔭᓕᔭᐅᓂᖏᑦ ᕿᓂᖅᑏᑦ ᐸᖅᓴᐃᔩᓪᓗ ᓄᓇᓕᑦᑎᓐᓂ (ᕿᓕᖅᑎ) ...................................................... 8 

773 - 6(2): ᑲᖏᖅᖠᓂᒻᒥ ᕼᐋᑭᖅᑐᑦ ᐊᑭᑦᑐᕋᐅᑎᓪᓗᑎᒃ ᓵᓚᖃᕋᓱᒃᑐᑦ (ᑯᓱᒐᖅ) .................................................... 8 

774 - 6(2): 2025 ᐊᕐᕌᒍᐊᓄᑦ ᐃᓕᓴᕆᔭᑦ ᐱᖅᑯᓯᑦᑎᓐᓂᒃ ᐱᐅᖅᓱᐋᕆᔾᔪᑎᐅᔪᓂᒃ (ᒪᐃᓐ) .................................. 9 

775 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ ᐃᓕᓴᖅᓯᔾᔪᑎᓕᐅᕆᓂᖅ (ᓚᐃᑦᓯᑑᓐ) ............ 10 

776 - 6(2): ᐃᓅᓕᕝᕕᒃᓯᐅᖅᑐᒧᑦ ᓇᓕᐅᑎᑦᑎᐋᖁᔨᓂᕗᑦ (ᓇᑲᓱᒃ) ........................................................................... 10 



 

 

 

ᐱ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1149 - 6(2): ᓄᑖᖅ ᐃᓐᓇᕐᓄᑦ ᐃᓕᓐᓂᐊᕝᕕᒃᓴᖅ ᓴᓂᕋᔭᒻᒧᑦ (ᓇᑲᓱᒃ) .... 10 

 

ᐳ. 

ᐅᖃᐅᓯᒃᑯᑦ ᐊᐱᖅᑯᑎᑦ 
 

1185 - 6(2): ᐋᓐᓂᐊᖅᑐᓄᑦ ᖃᐅᔨᓴᐅᑎᐅᓲᑦ ᓴᓇᕐᕈᑎᖏᓄᑦ (ᓄᑕᕋᖅ) ................................................................. 12 

1186 - 6(2): ᐱᒡᒐᖅᑐᑦ ᑲᒪᒋᔭᐅᑯᑖᒋᐊᖃᓐᓂᖏᓄᑦ (ᖂᑭᐊᖅ) ................................................................................. 13 

1187 - 6(2): ᓄᓇᕘᑉ ᐱᕙᓪᓕᐊᔪᓕᕆᓂᒻᒧᑦ ᑎᒥᖁᑎᖓ (ᒪᓕᑭ) ............................................................................. 15 

1188 - 6(2): ᓱᕈᖅᑕᐅᓂᑰᔪᑦ ᓄᓇᐃᑦ ᓄᓇᕗᒻᒥ (ᓯᒪᐃᓚᒃ) ....................................................................................... 16 

1189 - 6(2): ᓄᓇᕘᒥ ᐃᒡᓗᓄᑦ ᐊᑭᓕᖅᓲᑎᐅᔪᑦ (ᕼᐃᒃᔅ)........................................................................................... 18 

1190 - 6(2): ᕿᓂᖅᑎᑦ ᐸᖅᓴᐃᔩᓪᓗ ᓄᓇᓕᑦᑎᓐᓂ (ᕿᓕᖅᑎ) ............................................................................... 19 

1191 - 6(2): ᐳᔫᖅᐸᒃᑐᑦ ᓯᖃᓕᓯᒪᓇᓱᐋᕈᑎᖏᓄᑦ (ᖁᐊᓴ) ...................................................................................... 20 

1192 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ ᐃᓕᓴᖅᓯᔾᔪᑎᓕᐅᕆᓂᖅ (ᓚᐃᓯᑑᓐ) ........... 22 

1193 - 6(2): ᐅᑭᐅᖅᑕᖅᑑᑉ ᓇᐅᑦᑎᖅᓱᖅᑕᐅᓂᐊ ᐊᒻᒪᑦᑕᐅᖅ ᓇᖕᒥᓂᖃᐅᓯᖃᓐᓃᑦ (ᓴᒻᒧᖅᑐᖅ)........................ 24 

1194 - 6(2): ᓴᓗᒪᔪᒥᒃ ᐆᒻᒪᖅᑯᓯᐅᕆᔾᔪᑎᑦ ᓄᒃᑭᒃᓴᐅᑎᓄᓪᓗ ᐱᖁᑎᔾᔪᐊᕆᔭᐅᓲᑦ (ᐳᕉᔅᑐ) ............................... 26 

1195 - 6(2): ᐆᒪᔪᕕᓃᑦ ᕿᒻᒪᒃᑯᑐᖃᖏᑦ ᑳᐸᓐ ᑲᒪᒋᔭᐅᑦᑎᐊᕈᑎᒋᔭᖓᓄᑦ ᕿᑎᒻᒥᐅᓂᑦ (ᐊᓇᕕᓗᒃ) ............... 28 

1196 - 6(2): ᐅᑭᐅᖅᑕᖅᑑᑉ ᓇᐅᑦᑎᖅᓱᖅᑕᐅᓂᐊ ᐊᒻᒪᑦᑕᐅᖅ ᓇᖕᒥᓂᖃᐅᓯᖃᓐᓃᑦ (ᓴᕕᑲᑖᖅ) ......................... 30 

 

ᐸ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

380 - 6(2): ᐅᓂᒃᑳᓕᐊᑦ ᓄᓇᓖᑦ ᐃᖏᕐᕋᔾᔪᑎᓕᕆᓂᒻᒧᑦ ᐱᒋᐊᖅᑕᓄᑦ ᑕᑯᒃᓴᒧᑦ (ᐊᕿᐊᕈᖅ, ᑕ) ...................... 32 

381 - 6(2): ᐊᖓᔪᖅᑳᒻᒪᕆᒃ ᐋᓐᓂᐊᖅᑕᐃᓕᓂᒻᒧᑦ ᓗᒃᑖᕆᔭᑦᑕ ᓄᓇᕘᑉ ᖃᓄᐃᓕᖓᓕᓐᓂᐊᑕ ᐊᕐᕌᒎᑉ 

ᒪᕐᕈᐃᖅᓱᐊᒑᑕ ᐅᓂᒃᑳᖏᑦ (ᒪᐃᓐ) ............................................................................................................................. 32 



 

 

382 - 6(2): 2022-23 ᐊᕐᕌᒍᑕᒫᒧᑦ ᐅᓂᒃᑳᓕᐊᖅ ᐃᓂᒋᓕᖅᑕᖏᑕ ᐃᓄᐃᑦ ᐱᖅᑯᓯᖃᖃᑎᒌᑦ 

ᐃᓅᖃᑎᒌᓐᓂᖃᕝᕕᖏᑕᓗ: ᐸᓖᓯᓕᕆᓂᖅ (ᐊᕿᐊᕈᖅ, ᐸ) .................................................................................. 32 

383 - 6(2): ᓄᓇᕘᑉ ᒐᕙᒪᖓᑕ ᑭᒡᒍᓯᕆᔭᖓ ᕿᒥᕐᕈᓂᐅᓚᐅᖅᑐᒧᑦ ᓯᐋᒻᒪᒃᑎᕆᓂᐅᑉ ᐊᐅᓚᔾᔭᒋᐊᕈᑎᕕᓂᐊ 

(ᐊᕿᐊᕈᖅ, ᐸ) ............................................................................................................................................................... 32 

384 - 6(2): 2023 ᒪᓕᒐᓄᑦ ᑐᙵᕕᒋᔮᑕ ᐊᕐᕌᒍᒧᑦ ᐅᓂᒃᑳᓕᐊᖏᑦ (ᐊᕿᐊᕈᖅ, ᑕ) ............................................ 32 

 

ᑎ. 

ᐱᒋᐊᖅᑎᑕᐃᑦ 
 

ᐱᒋᐊᖅᑎᑕᖅ 045 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) ...................................................................... 33 

ᐱᒋᐊᖅᑎᑕᖅ 045 - 6(2): ᓄᖅᑲᖓᑯᑖᕐᓂᖅ (ᒪᓕᑭ) ................................................................................................... 33 

 

ᑐ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑎᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ ...................................................................................................................... 34 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑎᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ ............................................................................................................................ 165 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᔾᔨ 10, 2025 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᑉᓛᒃᑯᑦ, ᐱᒋᐊᕐᓂᐊᕋᑦᑕ, ᒥᔅᑕ ᐊᓇᕕᓗᒃ, ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᑉᓛᒃᑯᑦ ᑲᑎᒪᔨᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᒥᓂᔅᑕᐅᑉ ᐅᖃᐅᓯᒃᓴᖏᑦ. ᒐᕙᒪᒃᑯᑦ ᓯᕗᒃᑲᑕᖅᑎᖓᑦ, 

ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 563 - 6(2): ᒪᓕᒐᓕᐅᖅᑎᑦ ᐅᐸᔾᔮᖏᑦᑐᑦ ᐅᓪᓗᒥ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᓇᑯᕐᒦᒃ ᐅᖃᖅᑏ, ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑏ, ᖃᐅᔨᒪᖁᔨᕗᖓ ᒪᓕᒐᓕᐅᖅᑎᐅᖃᑎᓐᓄᑦ ᑖᓐᓇ ᐅᐱᓐᓇᖅᑐᖅ ᐹᒥᓚ ᒍᕌᔅ ᑕᕝᕙᓃᔾᔮᙱᒻᒪᑦ 

ᐅᓪᓛᖑᔪᖅ ᐃᓪᓗᕐᔪᐊᒧᑦ.  ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓ, ᒥᔅᑕ ᐸᐅᓚᓯ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 564 - 6(2): ᓄᓇᕘᑉ ᐊᖏᕈᑎᒻᒪᕆᐋᑕ ᐊᑐᓕᖅᑎᑕᐅᓂᐊᓄᑦ ᑳᓐᑐᕌᖓ 

(ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᒃᑐᑦ ᐅᓪᓛᖑᔪᖅ.   

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓛᖅ ᓂᑯᕕᑦᑐᖓ ᑖᓐᓇ ᓄᓇᕗᒻᒥ ᐊᖏᖃᑎᒌᒍᑎ ᐊᑐᓕᖅᑎᑕᐅᓂᖓ ᑳᓐᑐᕌᒃ 

ᐊᖏᖅᑕᐅᓴᓯᓐᓇᓕᖅᑐᐊᓘᒻᒪᑦ.  

 

>>ᐸᒃᑕᑐᖅᑐᑦ 

 

(ᑐᓵᔨᑎᒍᑦ): ᑳᓐᑐᕌᖑᔪᖅ ᑖᓐᓇ ᓄᓇᕗᑦ ᑐᙵᕕᒃᑯᑦ, ᓄᓇᕗᑦ ᒐᕙᒪᖓᓄᑦ ᐊᒻᒪ ᑲᓇᑕᐅᑉ ᒐᕙᒪᖓᓄᑦ. 

ᐱᔾᔪᑎᖃᕐᓂᐊᖅᑐᖅ ᐄᐳᓪ 1−ᒥ 2024−ᒥ, ᒫᑦᓯ 31, 2034−ᒧᑦ. 

 

ᑖᓐᓇ ᓯᕗᓪᓕᑉᐹᑦᑎᐊᒥ ᓄᑖᕈᕆᐊᖅᑕᐅᔪᖅ ᓄᓇᕗᑦ ᐊᖏᖃᑎᒌᒍᑎᖓᑕ ᐊᑑᑎᖅᑎᑕᐅᓂᖓ 1993−ᒥᓂᑦ.  

ᐅᖃᖅᑏ, ᑖᓐᓇ ᐊᑐᓕᖅᑎᑕᐅᓂᖓ ᑐᑭᖃᖅᑐᖅ ᐃᓕᓯᓂᐅᔪᒥᒃ $1,500,000,000−ᓂᒃ ᓄᓇᕗᒻᒧᑦ. 

 

>>ᐸᒃᑕᑐᖅᑐᑦ 

(ᑐᓵᔨᑎᒍᑦ): ᑕᕝᕙᙵᑦ $588,000,000 ᑐᓂᔭᐅᓂᐊᖅᑐᑦ ᓄᓇᕗᑦ ᒐᕙᒪᖓᓄᑦ. ᑖᒃᑯᐊ ᑮᓇᐅᔭᐃᑦ 

ᐱᒍᓐᓇᑎᑦᑎᓂᐊᖅᑐᑦ ᐃᓗᓕᒫᖓᓂᑦ ᐊᑐᓕᖅᑎᑦᑎᒍᑕᐅᓗᑎᒃ ᓄᓇᕗᑦ ᐊᖑᖃᑎᒌᒍᑎᖓᓂᑦ ᐊᒻᒪ ᓴᖅᑭᖅᓯᓗᑎᒃ 

ᐃᓄᐃᑦ ᑕᑯᓐᓇᙳᐊᖅᓯᒪᔭᖏᓐᓂᒃ.  

 

ᐅᖃᖅᑏ, ᑖᓐᓇ ᐱᔾᔪᑎᒋᓪᓗᒍ ᐊᖏᖃᑎᒌᒍᑎ ᐊᕐᕌᒍᑕᒫᑦ ᑮᓇᐅᔭᐃᑦ ᓄᓇᕗᑦ ᒐᕙᒪᖓᓄᑦ ᓈᓴᐅᑎᓕᒃ 23−ᒥᒃ 

ᐱᓕᕆᓂᕋᔭᖏᓐᓄᑦ ᖁᓕᒻᒪᕆᓐᓂᒃ ᑕᐃᒪᓐᓇᓪᓗᐊᖅ ᐃᓚᒋᐊᓂᐊᕐᖓᑕ $4,500,000−ᓂᑦ $48,000,000−ᓄᑦ. 

 

ᑖᓐᓇ ᑐᑭᖃᖅᑐᖅ $481,000,000−ᓂᒃ ᐊᕐᕌᒍᓄᑦ ᖁᓕᓄᑦ ᐊᒡᒋᑦᑐᓄᑦ.  $215,000,000 ᐊᑎᑦᑎᐊᖓᓃᑦᑐᖅ 

ᐃᓄᓐᓂᒃ ᐃᖅᑲᓇᐃᔭᕆᐅᖅᓴᑎᑦᑎᓂᕐᒧᑦ ᑐᕌᖓᑎᑕᐅᓂᐊᖅᑐᐃᑦ, ᑖᓐᓇ ᖃᐅᔨᔭᐅᓯᒪᒻᒪᑦ 

ᐊᐳᖅᑕᕈᑎᓪᓚᕆᐅᓯᒪᒻᒪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ. 

 

ᑖᒃᑯᐊᓕ ᒐᕙᒪᒃᑯᑦ ᐱᓕᕆᓂᖏᓐᓄᑦ ᐊᑐᓕᖅᑎᑦᑎᒍᑎᔅᓴᖏᑦ $5,500,000−ᓂᒃ $10,700,000−ᒨᕐᓂᐊᖅᑐᑦ 

ᐊᕐᕌᒍᑕᒫᑦ. ᒐᕙᒪᕗᑦ ᑕᐃᒪ ᐱᓕᕆᔨᖃᕐᓂᖅᓴᐅᓂᐊᓕᖅᑐᖅ ᐃᖅᑲᓇᐃᔭᕆᐅᖅᓴᑎᑦᑎᒍᓐᓇᓂᖅᓴᐅᓗᓂ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓕᐅᕈᓐᓇᓂᖅᓴᐅᓗᓂ.  

 

ᐊᒻᒪᓗ ᑕᐃᒪ ᐊᑐᓕᖅᑎᑕᐅᓂᖅ ᑮᓇᐅᔭᖅᑖᕈᑎᐅᓂᐊᕐᒥᔪᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ ᐃᓄᓐᓄᑦ ᑐᕌᖓᔪᓂᒃ 

ᐃᓕᓐᓂᐊᑎᑦᑎᖃᑦᑕᕈᓐᓇᓂᐊᕐᒥᒻᒪᑕ.   

 

ᐅᖃᖅᑏ, ᓄᓇᕗᑦ ᑭᒃᑯᓕᒫᓄᑦ ᒐᕙᒪᐅᒻᒪᑦ, ᓄᓇᕗᒻᒥ ᐆᒪᔪᓕᕆᕐᔪᐊᒃᑯᑦ ᓄᓇᕗᒻᒥ ᐃᒪᓕᕆᔨᒃᑯᑦ, ᓄᓇᕗᒻᒥ 

ᓄᓇᐅᑉ ᖄᖓᓂ ᐱᔪᓐᓇᐅᑎᓕᕆᔨᒃᑯᑦ, ᓄᓇᕗᒻᒥ ᐸᕐᓇᐃᔨᒃᑯᑦ ᑕᑯᓂᐊᖅᑐᑦ ᑮᓇᐅᔭᖏᑦ 

ᐄᓚᒋᐊᖅᑕᐅᓗᐊᑲᓪᓚᒃᑐᐊᓘᑎᓪᓗᒋᑦ.  

 

ᑕᐃᒪᓐᓇᓪᓗᐊᐸᓗᒻᒪᕆᒃ ᑮᓇᐅᔭᖏᑦ ᐃᓚᓂᐊᖅᑐᑦ $30,500,000−ᓂᒃ, $62,600,000 ᐊᕐᕌᒎᑕᒫᑦ. ᑕᒪᒃᑯᐊ 

ᑎᒥᐅᔪᐃᑦ ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᓂᐊᖅᑐᐃᑦ ᐱᓕᕆᓂᖅᓴᐅᓗᑎᓪᓗ ᐆᒪᔪᕋᓱᑦᑎᑦᑎᓂᕐᒥᒃ ᓄᓇᓕᓐᓂ ᐊᒻᒪ 

ᕿᒥᕐᕈᔭᐅᑎᑦᑎᖃᑦᑕᕐᓗᓂ ᐱᓕᕆᐊᖑᔪᓂᒃ.  

 

ᑖᒃᑯᐊ ᐊᒥᓱᕈᕆᐊᖅᑕᐅᔪᐃᑦ ᓇᓗᖅᑯᑎᖏᓐᓇᐅᑎᑦᑎᓂᐊᖅᑐᐃᑦ ᑮᓇᐅᔭᓂᒃ ᐃᓕᐅᖅᑲᐃᔪᔪᓂᒃ ᓄᓇᕗᓪᓗᑦᑕᐅᖅ 

ᑲᑐᔾᔨᖃᑎᒋᔭᐅᒍᒪᓕᑦᑎᐊᖅᑐᐊᓘᓪᓗᓂ.  ᖁᔭᒋᔪᒪᔭᕋ ᓄᓇᕗᑦ ᐊᐃᕙᔨᒻᒪᕆᖓ ᐱᓕᕆᖃᑎᖏᓪᓗ, 

ᑕᖃᓚᐅᖅᓯᒪᓇᑎᒃ ᐱᓕᕇᓐᓇᖅᐸᓚᐅᕐᖓᑕ. ᐅᖃᖅᑏ, ᖁᔭᓐᓇᒦᕐᔪᐊᕌᓗᒃ ᒌ ᑖᔭᓐᑯᐊᑦ, ᓖᑎᐊ ᐆᐱᑦ, ᐊᒻᒪ 

ᐄᑐᐃᐊᓐ ᓯᓪᒃ ᐊᔅᓱᕈᖅᓯᒪᓚᐅᕋᔅᓯ.  ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ.  ᒥᓂᔅᑕᒋᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 565 - 6(2): ᐊᓯᔾᔨᔾᔮᖏᑦᑐᒥᒃ ᐊᖅᐸᓯᓛᖅ ᑮᓇᐅᔭᖃᐅᑎᒃᓴᓄᑦ ᐱᔪᒥᓇᓂᐊᑕ 

ᕿᒥᕐᕈᐃᓂᖅ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.   

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓄᓕᕆᔨᒃᑯᑦ ᐅᑯᐊ ᐱᔭᕇᖅᓯᒪᒻᒪᑕ ᒪᑭᒪᒍᓐᓇᕋᕐᒪᖔᑦ ᖃᐅᔨᓴᕐᓂᕆᔭᖏᓐᓂᒃ 

ᑮᓇᐅᔾᔭᔅᓴᑎᑦᑎᓂᐅᒐᔭᖅᑐᒥᒃ ᓄᓇᕗᒻᒥᐅᓂᒃ, ᐃᓚᒋᔭᐅᓗᓂ ᐋᖅᑭᒋᐊᕆᒐᓱᓐᓂᕆᔭᑦᑎᓐᓄᑦ ᐃᑲᔫᓯᐊᖑᕙᑦᑐᓄᑦ 

ᓂᖃᐃᓲᑎᔅᓴᓄᑦ. 

ᑖᓐᓇ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᖅ ᐊᓪᓚᕕᑦᑎᒍᑦ ᐱᓕᐊᖑᒋᐊᖃᙱᓂᖅᓴᐅᒐᔭᕐᖓᑕ. 

ᑮᓇᐅᔭᖅᑖᑎᑦᑎᓂᕐᒨᖓᔪᐃᑦ ᐱᑎᑦᑎᖃᑦᑕᓲᑦ ᑕᖅᑭᑕᒫᑦ ᑮᓇᐅᔭᓂᒃ ᐊᐅᓪᓛᖅᓯᕕᐅᖃᑦᑕᕐᓗᑎᒃ. ᐊᔾᔨᐸᓗᖏᑦ 

ᑕᐃᒫᒃ ᐃᓐᓇᒻᒪᕇᑦ ᐱᖃᑦᑕᕐᖓᑕ ᐊᒻᒪᓗ ᓱᕈᓯᐊᕿᖃᑦᑕᕐᖓᑕ.   

 

ᖃᐅᔨᓴᕐᓂᖅ ᓴᖅᑭᖅᓯᓚᐅᖅᑐᖅ ᐊᔾᔨᒌᙱᑦᑐᕈᓘᔭᕐᓂᒃ ᒪᓕᔅᓴᕋᔅᓴᐅᔪᓂᒃ ᑮᓇᐅᔾᔭᔅᓵᖏᓐᓂᒃ ᐱᔾᔪᑎᖃᖅᑐᓂ 

ᑖᒃᓯᓕᕆᓂᕐᒧᑦ ᐊᑐᐊᒐᕐᓂᑦ ᐊᒻᒪᓗᑦᑕᐅᖅ ᐱᒃᑯᒍᑕᐅᔪᓂᒃ. ᖃᐅᔨᓴᕐᓂᐅᓚᐅᖅᑐᖅ ᓇᓖᕌᕋᔅᓴᓂᒃ 

ᐱᑕᖃᖅᑎᑦᑎᓚᐅᕐᒥᔪᖅ ᓂᖃᐃᓲᑎᔅᓴᓕᕆᓂᖅ ᒪᓕᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ 

ᑮᓇᐅᔭᓕᐅᖅᑎᑦᑎᒐᓱᐊᕐᓂᑐᐃᓐᓇᕐᒧᑦ. ᑕᐃᒫᒃ ᑮᓇᐅᔾᔭᓴᙳᐊᖅᑎᑕᐅᑉᐸᑕ ᓄᓇᓕᒻᒥᐅᑕᐃᑦ 

ᐱᖃᑕᐅᑦᑎᐊᕐᓂᖅᓴᐅᖃᑦᑕᕋᔭᕐᖓᑕ ᖃᐅᔨᔭᐅᓯᒪᔪᐃᑦ. 

 

ᐅᖃᖅᑏ, ᑖᓐᓇ ᒪᑭᒪᒍᓐᓇᕋᔭᕐᒪᖔᑦ ᖃᐅᔨᓴᕐᓂᖅ, ᓴᖅᑭᖅᑕᐅᔪᔪᖅ ᓄᓇᕗᒻᒥ ᐊᔪᖅᓴᓗᐊᖅᑐᓂᒃ 

ᑲᑎᒪᔾᔪᑎᖃᖃᑦᑕᑎᓪᓗᒋᑦ ᐊᒃᑑᐸᒥ. ᐱᖃᑕᐅᔪᐃᑦ ᐅᖃᖃᑕᐅᑦᑎᐊᖃᑦᑕᓚᐅᖅᑐᐃᑦ 

ᐃᒫᖔᓚᔾᔪᑎᖃᕈᓘᔭᖅᑐᑎᓪᓗ, ᐃᓚᓕᐅᑎᔭᐅᒍᓐᓇᕋᔭᖅᑐᓂᒃ ᑮᓇᐅᔾᔭᓴᙳᐊᓕᖅᑎᑎᑉᐸᑕ ᓄᓇᕗᒻᒥ. 

 

ᐃᓄᓕᕆᔨᒃᑯᑦ ᑖᔅᓱᒥᖓ ᕿᒥᕐᕈᐊᓕᖅᑐᐃᑦ ᐅᖃᐅᓯᐅᓯᒪᔪᓂᒃ ᐊᑐᕐᓂᐊᖅᑲᕗᓪᓗ. ᐱᓕᕆᐊᖃᕈᑎᒋᓗᑎᒍᑦ 

ᓄᓇᓕᓐᓂ ᖃᐅᔨᒋᐊᕐᓂᕆᓚᐅᖅᑕᑎᓐᓂᒃ ᐊᒻᒪ ᑕᒪᓐᓇ ᐊᕐᕌᒍᒋᓂᐊᖅᑕᑎᓐᓂ ᑕᕝᕙᓂ ᑲᔪᓯᓂᐊᖅᑐᖅ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ, ᒥᓂᔅᑕᒋᔭᐅᔪᖅ ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 566 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ 

ᐃᓕᓴᖅᓯᔾᔪᑎᓕᐅᕆᓂᖅ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓛᑦᓯᐊᖅ ᑲᑎᒪᔨᐅᖃᑎᒃᑲ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐱᓕᕆᐊᕇᓐᓇᖅᑕᖏᑦ ᓄᓇᕗᒻᒥ ᐃᒻᒥᓃᖅᑕᐃᓕᑎᑦᑎᓂᕐᒧᑦ 

ᐱᓕᕆᓂᐅᔪᓂᒃ ᐊᒻᒪ ᐃᓅᓯᕗᑦ ᐋᓐᓂᓇᖅᑐᒥᒃ ᐱᓕᕆᖃᑎᒌᑦᑐᓂᒃ. ᖃᑦᑏᓐᓇᕈᕐᔫᒥᑎᑦᑎᒋᐊᕋᓱᑦᑐᑎᒃ 

ᐃᒻᒥᓃᖃᑦᑕᖅᑐᓂᒃ.  ᑖᓐᓇ ᓄᖅᑲᖓᑎᑦᑎᒐᓱᓐᓂᖅ ᑲᑐᔾᔭᐅᒻᒪᑦ ᑲᑐᔾᔨᖃᑎᕗᑦ ᐱᓕᕆᖃᒋᓪᓗᑎᒍᑦ ᐃᓱᒪᑦᑎᒍᑦ 

ᐃᑲᔪᖅᑕᐅᒋᐊᓕᒃ ᐃᑲᔪᖅᑕᐅᑎᒐᓱᐊᖅᐸᑉᐸᕗᑦ. 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᐃᓱᒪᓕᕆᓂᕐᒥᒃ ᖃᐅᔨᔭᐅᕙᓪᓕᐊᔪᓄᑦ ᓇᓗᓇᐃᖅᑐᐃᕕᔅᓴᑖᓕᖅᑐᐃᑦ 

ᐃᑲᔪᖅᑕᐅᒋᐊᖃᓪᓚᕆᑦᑐᐃᑦ ᐅᖃᐅᓯᐅᖃᑦᑕᓂᐊᕐᖓᑕ. ᑕᐃᒪ ᐃᒻᒥᓃᖅᑕᐃᓕᒪᑎᑦᑎᒐᓱᓐᓂᐊᖅᑐᐃᑦ 

ᖃᐅᔨᔭᐅᑦᑕᐅᑎᒋᓂᖅᓴᐅᑎᑦᑎᖃᑦᑕᕐᓗᑎᒃ. 

 

ᑖᓐᓇ ᐱᓕᕆᓂᐅᔪᖅ ᑭᒃᑯᑐᐃᓐᓇᐃᑦ ᐃᒻᒥᓃᕆᐊᔅᓴᖅ ᐃᓱᒪᖃᖃᑦᑕᖅᑐᐃᑦ ᓇᓗᓇᐃᖅᑕᐅᖃᑦᑕᕈᓐᓇᓂᐊᕐᖓᑕ 

ᐃᑲᔪᖅᑕᐅᖃᑦᑕᓕᕐᓗᑎᓪᓗ ᐋᖅᑭᑎᖅᓯᒪᔪᒃᑯᑦ. ᑭᓇᑐᐃᓐᓇᖅ ᖃᐅᔨᔭᐅᒐᐃᑉᐸᑦ ᐃᓄᓕᕆᔨ 

ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐱᓕᕆᖃᑎᖃᕆᐊᖃᕐᓂᐊᖅᑐᖅ ᖃᓄᖅ ᖃᐅᔨᒋᐊᕆᐊᖃᕐᒪᖔᑕ ᐅᖃᖃᑎᒌᓪᓗᑎᒃ, 

ᐊᒻᒪᓗᑦᑕᐅᖅ ᐃᓄᓕᕆᔨ ᖃᐅᔨᓴᑦᑕᖅᑯᖅ ᑭᒃᑯᑐᐃᓐᓇᐃᑦ ᐊᓪᓗᑕᐅᙱᒃᑲᓗᐊᕐᒪᖔᑕ. 

 

ᐃᓱᒪᓕᕆᓂᕐᒧᑦ ᖃᐅᔨᓴᕈᑏᑦ ᑲᑎᑎᑦᑎᖃᑦᓂᐊᖅᑐᐃᑦ ᓇᑭᕈᓘᔮᖅᑐᓂᒃ, ᑐᖁᖓᓕᕆᔨᒃᑯᓐᓂ 

ᐋᓐᓂᐊᖅᑕᐃᓕᓕᕆᔨᒃᑯᓪᓗ ᓇᓕᖅᑲᖁᑎᖏᓐᓂᒃ, ᓴᙱᓂᖅᓴᕈᖅᑎᒐᓱᐊᖅᑐᒍ ᐃᓱᒪᓕᕆᓂᖅ ᑕᒪᑐᒧᖓ 

ᐃᓚᒋᔭᐅᓪᓗᓂ ᓴᖅᑭᖅᓯᒪᕗᒍᑦ.  ᓯᕗᓪᓕᐹᑦᑎᐊᒥᒃ ᑲᓇᑕᒥ ᐃᒻᒥᓃᖃᑦᑕᖅᑐᐃᑦ ᑎᑎᕋᖅᑕᐅᕕᖓᓂ 

ᑐᑭᓯᔭᐅᑦᑎᐊᓂᖅᓴᐅᒍᓐᓇᓂᐊᕐᖓᑕ ᐃᒻᒥᓃᖃᑦᑕᖅᑐᐃᑦ ᐊᒻᒪᑦᑕᐅᖅ ᐃᓚᖃᕐᒥᔪᖅ ᐃᑲᔪᖅᑕᐅᑎᑦᑎᓂᕐᒥᒃ 

ᑭᖑᓂᒐᒍᑦ ᖃᐅᔨᒋᐊᒃᑲᓐᓂᓂᕐᒥᒃ ᐊᒻᒪᓗᑦᑕᐅᖅ ᐃᑲᔪᖃᑦᑕᓂᒥᒃ ᓄᓇᕗᒻᒥ ᐃᒻᒥᓃᕈᒪᔪᓂᒃ. 

ᑖᓐᓇ ᕿᑎᕐᒥᐅᓂ ᓴᖅᑭᖅᑕᐅᒋᐊᙵᔪᔪᖅ, ᕿᑭᑦᑖᓗᒻᒧᓪᓗ ᓴᖅᑭᑕᐅᓪᓗᓂ ᓄᕙᒻᐸ 2023−ᒥ ᐊᒻᒪ 

ᐊᑐᓕᖅᑎᑕᐅᕙᓪᓕᐊᔪᓕᔪᒋᓪᓗᓂ ᑭᕙᓪᓕᕐᒥ ᔮᓄᐊᕆ 2025−ᒥ. ᐊᒻᒪᓗ ᐱᓕᕆᐊᖑᒻᒥᔪᐃᑦ ᓄᓇᓕᓐᓂ 

ᐱᒋᐊᖅᑎᑦᑎᒐᓱᐊᖅᑐᑎᒃ ᑎᑭᐅᑎᒃ ᐃᓕᓐᓂᐊᑎᑦᑎᒐᓱᐊᖅᑐᑎᒃ ᐊᒻᒪ ᐅᖃᐅᓯᐅᑎᑦᑎᒐᓱᐊᖅᐸᑦᑐᑎᒃ ᐃᓱᒪᒃᑯᑦ 

ᐃᑲᔪᖅᑕᐅᒋᐊᓕᓐᓂᒃ. 

 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᓯᒪᓂᖃᐃᓐᓇᕐᖓᑕ ᐱᐅᓯᕚᓪᓕᑎᑦᑎᒐᓱᐊᕐᓂᕐᒥᒃ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᓂᒃ ᐃᒻᒥᓃᖅᑕᐃᓕᑎᑦᑎᓂᕐᒥᓪᓗ. ᑕᐃᒪ ᐅᐸᓗᓗᐊᙱᑦᑐᒥᒃ ᐃᑲᔪᖅᑕᐅᒍᓐᓇᖃᑦᑕᖅᑲᑕ 

ᓴᙱᑦᑎᐊᕈᓐᓇᓂᐊᖅᑐᐃᑦ ᓄᓇᓕᑉᐳᑦ ᑲᔪᓯᑦᑎᐊᖏᓐᓇᕐᓗᑕᓗ ᐱᓕᕆᖃᑎᑦᑎᓐᓂᒃ ᐱᓕᕆᖃᑎᖃᕐᓗᑕ. 

ᑲᑐᔾᔨᓗᑕ ᐃᑲᔪᕆᐊᑦᑕᐅᑎᒋᔪᓐᓇᓂᖅᓴᐅᔪᓂᒃ ᐃᓱᒪᓕᕆᔨᖃᕐᓂᐊᓕᕋᑦᑕ ᓄᓇᕗᒻᒥᐅᓕᒫᓪᓗ 

ᐃᑲᔪᖅᑕᐅᒋᐊᓕᖏᓐᓄᑦ ᐃᑲᔪᖅᑕᐅᖃᑦᑕᕈᓐᓇᕐᓗᑎᒃ. ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᓂᔅᑕ ᔪᐊᓇᓯ. 

ᐃᓕᓐᓂᐊᕝᕕᐅᔪᒃᓴᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑕᑯᔅᓴᐅᒋᐊᖅᑎᑦᑎᒍᒪᓪᓗᖓ ᑐᑭᓯᒃᑲᓐᓂᕈᑎᔅᓴᐅᔪᓂᒃ ᐃᓕᓴᓂᕐᒥᒃ ᐱᔾᔪᑎᖃᖅᑐᓂᒃ ᒥᕐᖑᐃᖅᓯᕕᕋᓛᕐᓂᐊᕐᒪᑦ 

ᓄᓇᓂᑦ 2024−ᒥ.  

 

ᑖᓐᓇ ᐃᓕᓴᓂᖅ ᒥᕐᖑᐃᓯᕐᕕᓐᓂ ᑐᙵᕕᒋᔭᐅᓪᓚᕆᑦᑐᖅ ᓄᓇᕗᒻᒥ ᒥᕐᖑᐃᓯᕐᕕᓕᕆᓂᐅᔪᓄᑦ. ᑖᒃᑯᐊ 

ᐃᓕᓴᑎᑦᑎᓂᐅᔪᐃᑦ ᐊᑭᖃᕋᑎᒃ ᑭᒃᑯᑐᐃᓐᓇᐃᑦ ᐅᐸᒍᓐᓇᖃᑦᑕᖅᑐᑦ ᐃᓕᓴᒍᓐᓇᕐᓗᑎᓪᓗ ᐊᔾᔨᒌᙱᑦᑐᕈᓘᔭᕐᓂᒃ 

ᖃᐅᔨᒪᔭᐅᒋᐊᓕᓐᓂᒃ ᐱᔾᔪᑎᖃᖅᑐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᒻᒪ ᓄᓇᒥᐅᑕᕐᓂᒃ. ᑕᒪᒃᑯᐊ 

ᐃᓕᓐᓂᐊᖃᑎᒌᓐᓃᑦ ᐃᓄᓐᓄᑦ ᐃᓄᓐᓂᒃ ᐃᓕᓴᐃᔨᖃᓲᑦ ᐃᓐᓇᒻᒪᕆᓐᓂᓪᓗ. ᖃᐅᔨᒪᔭᒥᓂᒃ 

ᑐᓂᕐᕈᑎᖃᕈᒪᔪᕕᔾᔪᐊᕌᓗᓐᓄᑦ. 

 

ᐅᖃᖅᑏ, ᐊᕐᕌᒍᓂ ᐊᓂᒍᖅᑐᓂ ᐃᓕᓴᑎᑕᐅᖃᑦᑕᓚᐅᖅᑐᐃᑦ ᖁᕐᓗᖅᑑᕐᒥ, ᑲᖏᖅᓯᓂᕐᒥ, ᐃᖃᓗᓐᓂᓗ. 2024−ᒥ 

ᑖᓐᓇ ᐊᖏᓪᓕᒋᐊᖅᑕᐅᔪᒻᒥᔪᖅ ᐃᓕᓴᔪᖃᖃᑦᑕᓕᖅᑐᓂ ᖃᒪᓂᑦᑐᐊᕐᒥ, ᓴᓂᑭᓗᐊᕐᒥ, ᐊᒻᒪ ᐸᓐᓂᖅᑑᒥ. ᐅᓐᓄᒃᑯᑦ 

ᐱᓇᓱᐊᕈᓯᐅᑉ ᓄᙳᐊᓂ ᐊᒻᒪᓗ ᐃᓕᓴᕕᒻᒥ ᐃᓕᓴᑎᑕᐅᖃᑦᑕᓚᐅᕐᒥᔪᐃᑦ ᐊᒥᓲᓂᖅᓴᐃᑦ ᐃᓕᖁᔭᐅᓪᓗᑎᒃ. 

ᑲᑎᑦᑐᑎᒃ 40−ᕋᖅᑐᑎᒃ ᐃᓕᓐᓂᐊᑎᑦᑎᕙᓚᐅᖅᑐᑦ, 6−ᓂ ᓄᓇᓕᓐᓂ ᑕᒫᓂᐸᓗᒃ 375−ᓂᒃ ᐱᖃᑕᐅᔪᖃᖅᑐᓂ 

ᐊᒻᒪᓗ 16 ᐃᓕᓴᓃᑦ ᐊᑐᖅᑕᐅᓚᐅᕐᒥᔪᑦ ᐃᖃᓗᓐᓂ, ᑲᖏᖅᓯᓂᕐᒥ ᐃᓕᓴᕕᖏᓐᓂᒃ, 460−ᐸᓗᓐᓄᑦ 

ᐃᓕᓐᓂᐊᖅᑎᓄᑦ ᐱᖃᑕᐅᕕᐅᓪᓗᑎᒃ. 

 

ᐊᒻᒪ ᐅᖃᕈᒪᒻᒥᔪᖓ ᐅᑭᐅᖅᑕᖅᑐᕐᒧᑦ ᐱᕙᓪᓕᐊᔪᓕᕆᔨᕈᓘᔭᐃᑦ ᑕᑯᔪᒪᕕᐅᑎᖃᑦᑕᓕᓚᐅᕐᒥᔪᐃᑦ 

ᒥᕐᖑᐃᓯᕐᕕᓕᕆᔨᒃᑯᑦ ᐃᓕᓐᓂᐊᑎᑦᑎᒍᓯᒋᓲᖏᓐᓂᒃ ᐊᒻᒪ ᐅᓂᒃᑳᖃᑦᑎᐊᕕᐅᑎᑦᑐᑎᒃ ᐱᕙᓪᓕᐊᔪᓂ.  

 

ᑐᑭᓯᒃᑲᓐᓂᕈᑎᔅᓴᐃᑦ ᓄᓇᒥᒃ ᐱᔾᔪᑎᓖᑦ ᐃᓄᐃᑦ ᐃᓕᖅᑯᓯᖏᓐᓂᓪᓗ ᐊᑑᑎᖃᓪᓚᕆᑦᑐᐊᓘᓪᓗᓂ 

ᐃᓕᓐᓂᐊᕋᔅᓴᐅᕗᖅ ᐊᒻᒪᑦᑕᐅᖅ ᐃᓕᕝᕕᔅᓴᑦᑎᐊᕙᓪᓚᕆᐊᓘᔪᖅ ᓄᓇᕗᒻᒥᐅᓄᑦ ᓄᓇᕗᒻᒧᓗ ᐳᓛᕆᐊᖅᑐᓄᑦ 

ᒥᕐᖑᐃᓯᕐᕕᑦᑕ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕᒋᔭᐅᔪᖅ ᓄᓇᕗᒻᒥ ᓯᓚᑦᑐᓴᕐᕕᒃᑯᓐᓄᑦ, ᒥᔅ ᓇᑲᓱᒃ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᓴᖅᑭᔮᕈᑎᒃᓴᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᒃᑲᓐᓂᕈᓐᓇᕋᕕᙵ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᕐᕕᐊᓂ ᐃᓐᓇᐃᑦ ᐃᓕᓴᕕᖓ ᓯᕗᓪᓕᖅᐹᖓᓂ ᐃᓕᓐᓂᐊᑎᑦᑎᓂᖃᓚᐅᕐᖓᑕ 

ᕿᓯᓕᕆᓂᕐᒥᒃ ᐊᒥᓕᕆᓂᕐᒥᓪᓗ 8-ᓄᑦ ᐃᓕᓐᓂᐊᖅᑎᓄᑦ. ᑖᒃᑯᐊ ᕿᓯᓕᕆᓂᒥᕐᒥᒃ ᓴᓗᒻᒪᖅᓴᐃᓂᕐᒥᒃ, 

ᑲᒥᓕᐅᕐᓂᕐᒥᒃ, ᐊᓕᖅᓯᓕᐅᕐᓂᕐᒥᓪᓗ ᐃᓕᓴᓚᐅᖅᑐᐃᑦ.   

 

ᐃᓕᓐᓂᐊᖅᑎᓕᒫᑦᑎᐊᑦ ᐱᔭᕇᓚᐅᖅᑐᐃᑦ ᓴᖅᑭᔮᖅᑎᑦᑎᒍᓐᓇᖅᑐᑎᓪᓗ ᐊᓐᓄᕌᓂᒃ ᓴᖅᑭᔮᖅᑎᑦᑎᔪᖃᖅᑎᓪᓗᒍ 

ᐅᐸᑦᑕᐅᑦᑎᐊᖅᓯᒪᔪᕖᙶᓗᒻᒥᒃ. ᐊᕐᕕᐊᕐᒥᐅᑦ ᖁᔭᓐᓇᒦᕈᒪᔭᒃᑲ ᐃᑲᔪᖅᓰᓚᐅᕐᖓᑕ ᐃᓕᓐᓂᐊᖅᑎᖁᑎᑦᑎᓐᓂᒃ 

ᖁᕕᐊᒋᔭᖃᖅᑐᑎᓪᓗ ᐱᓕᕆᐊᕆᓚᐅᖅᑕᖏᓐᓂᒃ.  

 

ᐃᓕᓐᓂᐊᖅᑏᑦ ᐅᓂᒃᑳᕆᔭᐅᑦᑎᐊᓪᓚᕆᑉᐸᓚᐅᖅᑐᐃᑦ ᖁᕕᐊᓱᓚᐅᖅᑐᐃᓪᓗ ᐃᓕᓴᒋᐊᔅᓴᖅ ᕿᓯᓕᕆᓂᕐᒥᒃ ᐊᒻᒪ 

ᐊᓐᓄᕌᓕᐅᕐᓂᕐᒥᒃ ᓈᒻᒪᑦᑐᒥᒃ ᐅᕙᒍᑦ ᓯᓚᖓᓄᑦ, ᐃᒻᒥᓄᑦ, ᐊᒻᒪᓗᑦᑕᐅᖅ ᐃᓚᒥᓄᑦ. ᑐᑭᓯᔪᖓ ᐃᓕᓐᓂᐊᖅᑏᑦ 

ᑕᕝᕙᙵᑦ ᐊᓂᓚᐅᖅᑐᑦ ᐅᐱᒍᓱᑦᑎᐊᓪᓚᕆᑦᑐᑎᒃ. ᐊᒻᒪᑦᑕᐅᖅ ᐊᑑᑎᖃᓪᓚᕆᒻᒪᑦ ᐃᓕᑕᐅᒋᐊᓕᓐᓂᒃ 

ᐃᓚᖃᑦᑕᕈᑦᑕ ᐃᓄᐃᑦ ᐊᓐᓇᐅᒪᔾᔪᑎᒋᔪᓐᓇᖅᑕᖏᓐᓂᒃ.  

 

ᖁᔭᓐᓇᒦᖅᑲᒃᑲ, ᓄᓇᓕᓐᓂ ᐊᒻᒪ ᐅᖓᓯᑦᑐᒥᒃ ᐃᓕᓴᑎᑦᑎᒍᓐᓇᖅᑐᐃᑦ ᐊᕐᕕᐊᓂ ᐃᓕᓴᑎᑦᑎᒍᓐᓇᓚᐅᕐᖓᑕ, 

ᕿᑭᖅᑖᓗᒻᒥᓪᓗ ᐊᖑᓇᓱᑦᑏᑦ ᕿᓯᑦᑖᖅᑎᑦᑎᓚᐅᕐᖓᑕ, ᖁᔭᓐᓇᒦᒃ. 

 

ᐅᖃᖅᑏ, ᓯᓚᑦᑐᓴᕐᕕᒃ ᕿᓃᓐᓇᓂᐊᖅᑐᖅ ᑕᐃᒪᐃᑦᑐᓂᒃ ᐊᖏᓪᓕᒋᐊᕆᓂᕐᒥᒃ ᐱᓕᕆᓂᕆᕙᑦᑕᑎᓐᓂᒃ 

ᓄᓇᓕᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᒥᓂᔅᑕ ᑲᒪᔪᖅ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 569 - 6(2): ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖏᑕ ᑲᑎᒪᓂᕆᔮ 

ᐱᖁᑎᔾᔪᐋᑦ ᐊᑭᑐᔫᑎᒃᓴᑦ ᐊᑭᓕᐅᑎᒃᓴᖏᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑲᒪᔨᐅᓪᓗᖓ 

ᖁᓪᓕᒃᑯᓐᓄᒃ ᐆᒻᒪᖅᑯᑎᓕᕆᔨᒃᑯᓐᓄᑦ ᑐᓴᖅᑎᑦᑎᔪᒪᔪᖓ ᐱᒻᒪᕆᐅᔪᒥᒃ ᑲᑎᒪᖃᑎᒋᔭᐅᓕᕐᒪᑕ ᒐᕙᒪᑐᖃᒃᑯᑦ 

ᐱᔾᔪᑎᒋᓪᓗᒋᑦ ᐊᑭᑐᔪᖅᑐᕈᑎᒃᓴᐃᑦ ᑮᓇᐅᔭᐃᑦ ᐊᐅᓚᐅᑎᐊᓗᖃᕐᕕᓕᐅᖁᓪᓗᒋᑦ ᓄᓇᕗᒻᒥ. ᔮᓄᐊᕆ 31-

ᖑᑎᓪᓗᒍ ᐊᒻᒪ ᐅᕙᒐ ᖁᓪᓕᒃᑯᓪᓗ ᐊᖓᔪᖅᑳᖓᑦ ᑐᑭᒧᐊᒃᑎᑦᑎᔨᐅᑉ ᑮᓇᐅᔭᓕᕆᔨᒃᑯᖏᓐᓄᑦ 25−ᓄᑦ 

ᒐᕙᑐᖃᒃᑯᑦ ᐊᖓᔪᖅᑳᖏᓐᓂᒃ ᐋᑐᕚᒥ ᑲᑎᒪᖃᑎᖃᓚᐅᕋᑦᑕ ᑮᓇᐅᔭᓂᒃ ᐱᔭᕆᐊᖃᓕᕐᓂᑦᑎᓐᓂᒃ ᑕᐃᒃᑯᐊ 

ᐆᒻᒪᖅᑯᑏᑦ ᐊᐅᓚᐅᑎᖏᑦ ᐱᔾᔪᑎᒋᓪᓗᒋᑦ. 

 

ᑖᒃᑯᐊ 25-ᖑᔪᑦ ᐊᐅᓚᐅᑎᐊᓗᐃᑦ ᖁᓪᓕᒃᑯᓐᓄᑦ ᓄᓇᕗᒻᒥ ᐊᐅᓚᑎᐅᖕᒪᑦ ᖁᓖᑦ ᑖᒃᑯᐊ ᐊᑐᖅᑕᐅᔪᓐᓇᕐᒪᑕ 

ᑎᑎᕋᐅᔭᖅᓯᒪᓂᖏᑦ 7−ᖑᔪᓪᓗ ᑖᒃᑯᐊ ᐃᓱᓕᓐᓂᐊᓕᖅᖢᑎᒃ. ᑖᒃᑯᐊ ᐊᒃᓱᕉᓴᓕᕋᑦᑕ ᐊᒃᓱᕈᕐᓇᖅᑐᓂᒃ ᑕᒪᒃᑯᐊ 

ᐱᑐᕋᕈᖅᐸᓪᓕᐊᓪᓗᑎᒃ ᓯᓚᓗ ᐱᐅᖃᑦᑕᙱᖦᖢᓂ ᐃᖅᑲᓇᐃᔭᖅᑏᓪᓗ ᐊᓯᔾᔨᑲᑕᒃᖢᑎᒃ ᐊᑭᑦᑐᖅᐸᓪᓕᐊᓪᓗᑎᒃ 

ᐅᖓᓯᒃᑑᓪᓗᑎᒡᓗ ᐅᒥᐊᕐᔪᐊᓂᒡᓗ ᐅᓯᔭᐅᔪᓂᒃ ᐅᑕᖅᑭᔭᕆᐊᖃᖅᐸᒃᖢᑎᒃ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᑮᓇᐅᔭᐃᑦ 

ᐱᔭᕐᓂᖃᑦᑕᙱᒻᒪᑕ ᐊᒃᓱᕈᕈᑎᒋᖃᑦᑕᕋᑦᑕ ᑕᑕᒋᔭᐅᔪᓐᓇᑦᑎᐊᖅᑐᓂᒃ ᐆᒻᒪᖅᑯᑎᖃᖅᑎᑦᑎᓂᕐᒥᒃ.  

 

ᐅᖃᖅᑎᑦᑎᔩ, ᒐᕙᒪᑐᖃᒃᑯᑦ ᑐᕌᒐᒃᓴᖃᕐᒪᑕ ᑖᒃᑯᐊ 2030-ᖑᓕᖅᐸᑦ 90%-ᖏᑦ ᑖᒃᑯᐊ ᑲᓇᑕᐅᑉ ᐆᒻᒪᖅᑯᑎᖏᑦ 

ᐊᑐᒃᑲᓐᓂᕈᓐᓇᖅᑐᓂᒃ ᐃᓯᐊᖅᑭᙱᑦᑐᓂᒃ ᐊᑐᕈᒪᓪᓗᑎᒃ ᑕᐃᒃᑯᐊ ᐃᓯᐊᖅᑭᑎᑦᑎᔪᓐᓃᕐᓗᑎᒃ 2015−ᒥ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᓪᓕᒃᑯᑦ ᑖᒃᑯᐊ ᐃᑲᔪᖅᑐᐃᒐᓗᐊᖅᑐᓪᓗ ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᕆᔾᔪᑎᒃᓴᓂᒃ ᐱᓕᕆᖃᑎᖃᐳᑦ 

ᑎᒥᐅᔪᓄᑦ ᓲᕐᓗ ᑭᕙᓪᓕᕐᒥ ᑖᒃᑯᐊ ᐊᖅᑯᑎᒃᑯᑦ ᓲᕐᓗ ᓄᑭᒃ ᑯᐊᐸᕇᓴᒃᑯᑦ ᑖᒃᑯᐊ ᐱᖃᑎᒋᔭᐅᓪᓗᑎᒃ ᑕᒪᒃᑯᐊ 

ᐱᔭᕇᖅᑕᐅᓇᓱᒃᑎᓪᓗᒋᑦ ᐊᒃᓱᕈᕐᓇᕐᓂᐊᖅᑐᖅ. ᑭᓯᐊᓂ ᐅᖅᓱᐊᓗᐃᑦ ᑕᒪᒃᑯᐊ ᓱᓕ ᐊᑐᕋᑦᑎᒍᑦ ᑕᒪᒃᑯᓂᖓ 

ᕿᓂᖅᑎᓪᓗᑎᒃ ᐃᑲᔪᖅᑐᐃᑎᓪᓗᑕ ᓇᓖᕌᕈᑎᓂᒃ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᓱᓕ ᒫᓐᓇ ᐊᑐᕈᓐᓇᙱᑦᑐᑦ 

ᐊᖅᓱᐊᓘᑉ ᐊᓯᐊᓂᒃ ᓄᓇᕗᒻᒥ ᒫᓐᓇᐅᔪᖅ. 

 

ᒐᕙᒪᑐᖃᒃᑲᓐᓂᑦ ᑮᓇᐅᔭᓂᒃ ᑐᒃᓯᕋᖅᐳᒍᑦ ᑲᔪᓯᑦᑎᐊᖁᓪᓗᒋᑦ ᐊᑦᑕᕐᓇᙱᓪᓗᑎᒃ ᐊᑐᐃᓐᓇᕈᓐᓇᕐᓗᑎᒡᓗ 

ᑕᑎᒋᔭᐅᔪᓐᓇᕐᓗᑎᒃ ᐊᑭᑐᓗᐊᙱᑦᑐᓂᒃ ᐃᑯᒻᒪᖁᑎᖃᕈᓐᓇᖁᓪᓗᒋᑦ ᓄᓇᕗᒻᒥ ᐊᑭᑐᓂᖅᐹᖑᖃᑕᐅᖕᒪᑦ ᑲᓇᑕᒥ. 

ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᔪᓐᓇᕈᑦᑕ ᐊᒃᓱᐊᓗᒃ ᐅᓄᖅᑐᓂᒃ ᐱᔭᕆᐊᖃᕐᓂᑦᑎᓐᓄᑦ ᐃᑲᔪᕐᓂᖃᕋᔭᖅᑐᖅ 

ᐱᖁᑎᕐᔪᐊᓄᑦ. ᑖᒃᑯᐊ ᖁᓕᐅᔪᑦ ᑖᒃᑯᐊ ᐊᓯᔾᔨᖅᑕᐅᓂᐊᖅᐸᑕ ᐃᑲᒻᒪᖅᑯᑎᓕᐅᕐᕕᒃ 

$478,000,000−ᖑᓂᐊᖅᑐᖅ. ᑐᒃᓯᕋᖅᓯᒪᓕᕐᒥᔪᒍᑦ ᒐᕙᒪᑐᖃᒃᑯᑦ ᑎᒍᓯᓂᐊᖁᓪᓗᒋᑦ ᖁᓪᓕᒃᑯᑦ 

ᐊᑭᓕᒃᓴᕕᓂᖏᓐᓂᒃ ᐊᒃᓱᕉᓴᓗᐊᕐᓂᐊᙱᒻᒪᑕ ᑮᓇᐅᔭᓄᑦ. 

 

ᐅᖃᖅᑏ, ᐅᒃᐱᕈᓱᒃᐳᒐᑦ ᑕᐃᒪᓐᓇ ᒐᕙᒪᑐᖃᒃᑲᓐᓂ ᑕᒪᒃᑯᐊ ᓱᖅᑯᐃᖅᓯᓯᒪᑦᑎᐊᕐᓂᕐᒪᑕ ᐊᒃᓱᕈᕐᓇᕐᓂᖓᓂᒃ 

ᐊᔾᔨᐅᙱᑦᑐᒥᒃ ᓵᙵᔭᓐᓂ. ᐅᒃᐱᕈᓱᒃᑲᑦᑕ ᑐᒃᓯᕋᖅᑕᕗᑦ ᐊᑭᑐᔪᖅᑐᕈᑎᒃᓴᓂᒃ ᐃᓱᒪᒃᓴᖅᓯᐅᕈᑎᒃᓴᔭᕆᐊᖃᕐᒪᑦ 

ᐱᓪᓚᕆᒡᓗᑎᒃ. ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ ᒐᕙᒪᑐᖃᒃᑯᓐᓂᑦ ᐊᒡᒋᖅᑐᓂ ᑕᖅᑭᕐᓂ ᐃᔨᒋᓂᖅᓴᐅᓗᑕ 

ᐊᑦᑕᕐᓇᙱᑦᑐᒥᒃ ᑕᑎᒋᔭᐅᔪᓐᓇᖅᑐᒥᒃ ᓄᓇᕗᒻᒥ ᐃᑯᒻᒪᖁᑎᖃᕐᕕᖃᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 570 - 6(2): ᓄᓇᕘᑉ ᐊᑐᖅᑐᐋᕈᑎᐊᑕ ᑭᒡᓕᒋᔭᖓ ᐊᖏᓕᒋᐊᖅᑕᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒍᖅ: ᐅᑉᓛᒃᑯᑦ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᑏ, ᖁᕕᐊᓱᒃᑐᖓ 

ᑐᓴᖅᑎᑦᑎᔭᕆᐊᒃᓴᖅ ᓄᓇᕗᑦ ᒐᕙᒪᒃᑯᖏᑦ ᐊᑭᑦᑐᕆᐊᖅᑎᑦᑎᓚᐅᕐᒪᑕ ᐊᑐᖅᑐᐊᒐᒃᓴᖏᓐᓂᒃ ᓄᓇᕗᒻᒥ 

$750,000,000−ᖑᓚᐅᖅᑐᖅ $1,050,000,00−ᖑᓕᖅᑐᑦ. ᐊᒃᑑᐸᒥ ᐊᑭᑦᑐᕆᐊᖁᓚᐅᕋᒃᑯ 

ᐊᑐᖅᑐᐊᕈᓐᓇᕐᓂᕆᔭᕗᑦ ᒐᕙᒪᑐᖃᒃᑯᓐᓂᑦ ᑭᙴᒻᒪᒃᓯᕋᑦᑕ ᑮᓇᐅᔭᑦ ᐃᓱᒪᖅᓱᕐᓂᖅᓴᐅᓗᑕ ᐱᔭᕆᐊᖃᕋᑦᑕ. 

 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓕᕆᔪᓐᓇᕐᓂᖏᓐᓄᑦ ᓇᓗᓇᐃᖅᓯᕗᑦ ᑖᒃᑯᐊᓗ ᐅᓄᕐᓂᖅᓴᓂᒃ ᑮᓇᐅᔭᓂᒃ 

ᐊᑐᕈᓐᓇᖅᓯᓗᑎᒃ ᑖᒃᑯᐊ ᐊᑐᖅᑕᐅᑦᑎᐊᖁᓪᓗᒋᑦ ᓯᓚᑐᔫᓗᑎᒃ. ᑖᒃᑯᐊ ᐅᕙᒍᑦ ᓯᕗᓂᒃᓴᑦᑎᓐᓂ ᒐᕙᒪᐅᓗᑕ 

ᐸᕐᓇᐃᔪᓐᓇᕐᓂᐊᕋᑦᑕ ᑮᓇᐅᔭᓂᒃ ᐊᑐᖅᑕᐅᔪᒃᓴᓂᒃ ᓄᓇᕗᒻᒥ ᐱᖁᑎᕐᔪᐊᓄᑦ ᑭᙴᒪᔭᐅᔪᓄᑦ.  

 

ᐅᖃᖅᑏ, ᑕᒪᒃᑯᐊ ᐊᑭᓕᒃᓴᓂᒐᓱᔾᔮᙱᑦᑐᒍᑦ ᐱᔮᖅᑯᒥᒃ ᑭᓯᐊᓂ ᓄᓇᕗᑦ ᒐᕙᒪᒃᑯᖏᑦ 

ᐊᑐᖅᑐᐊᑦᑎᐊᖃᑦᑕᕐᓂᐊᖅᑐᑦ ᑕᒪᒃᑯᓄᖓ ᐱᓕᕆᐊᒃᓴᓄᑦ ᓄᓇᕗᒻᒥᐅᓄᑦ ᐃᑲᔪᖅᑐᐃᔪᓄᑦ ᐊᑐᖅᑕᐅᓗᑎᒃ. 

ᑕᐃᒪᓐᓇ ᑮᓇᐅᔭᓂᒃ ᐊᑐᖅᓯᔪᓐᓇᕐᓂᐊᖅᑐᑦ ᐃᒡᓗᓕᕆᓂᕐᒧᑦ ᓄᒃᑕᐅᓯᕆᓂᕐᒧᑦ ᐊᓯᖏᓐᓄᓪᓗ ᐱᖁᑎᕐᔪᐊᓄᑦ 

ᑕᒪᒃᑯᐊ ᑮᓇᐅᔭᕗᑦ ᓄᖑᑉᐸᓪᓕᐊᙱᓪᓗᑎᒃ.  

 

ᖁᔭᓐᓇᒦᕈᒪᔭᒃᑲ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᓕᕆᔨᖏᑦ ᐅᒃᐱᕈᓱᖕᒪᑕ ᑮᓇᐅᔭᓕᕆᔨᒃᑯᓪᓗ ᐱᓕᕆᕕᖓ 

ᓯᕗᒧᐊᒃᑎᑦᑎᓂᐊᖅᑐᖅ ᓄᓇᕗᒻᒥ ᑮᓇᐅᔭᖏᑦ ᑭᙴᒪᔭᖏᓐᓂᒃ ᐱᕈᖅᓴᐃᖁᓪᓗᒋᑦ ᓯᕕᑐᔪᒧᑦ 

ᐊᑐᖅᑕᐅᔪᓐᓇᕐᓂᐊᕐᒪᑕ ᓱᕐᕋᙱᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ):  ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂ, ᒪᓕᒐᓕᐅᖅᑎᑦ ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 770 - 6(2): ᐃᓄᐃᑦ ᓱᕈᓯᖏᓂᒃ ᓯᕗᓪᓕᐆᑎᑦᑎᔾᔪᑎᑦ ᐱᒋᐊᕈᑎᖏᑦ 

(ᓯᒪᐃᓚᒃ)  

 

ᓯᒪᐃᓚᒃ: ᐅᑉᓛᑦᓯᐊᖅ ᐅᖃᖅᑎᑦᓯᔨ, ᒪᓕᒐᓕᐅᖅᑎᒃᑲᓗ, ᐅᑉᓗᖃᑦᓯᐊᖅᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᖁᔭᓕᔪᒪᓪᓗᖓ, ᒐᕙᒪᑐᖃᒃᑯᑦ ᐃᓱᒪᓕᐅᓚᐅᕐᒪᑕ ᑲᔪᓯᓂᐊᕐᒪᑕ 

ᐃᓄᐃᑦ ᓯᕗᓪᓕᐅᔾᔭᐅᓯᒪᓂᖏᓐᓂᒃ ᑮᓇᐅᔭᖃᖅᑎᑕᐅᓂᖏᑦ.  

 

>>ᐸᒃᑕᑐᖅᑐᑦ 

 

ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑏ, ᐊᑯᓂᑲᓪᓚᕈᓗᒃ ᐅᕙᖓ ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐃᓱᒫᓘᑎᑦᑎᓐᓂᒃ 

ᐅᖃᐃᓐᓇᖃᑦᑕᖅᓯᒪᒐᑦᑕ ᐊᒃᑐᐃᓂᖃᕋᔭᕐᓂᖓᓂᒃ ᓄᓇᕗᑦ ᓱᕈᓯᖏᓐᓂᒃ ᒪᒃᑯᒃᑐᖏᓐᓂᓪᓗ ᑕᒪᓐᓇ 

ᑲᔪᓯᑎᑕᐅᓐᓂᙱᑉᐸᑦ. 

 

ᐅᖃᖅᑏ, ᐅᓄᖅᑐᒍᑦ ᑎᑎᕋᖃᑦᑕᖅᓯᒪᒐᑦᑕ ᐊᒻᒪᓗᑦᑕᐅᖅ ᐃᑲᔪᖅᑐᐃᓪᓗᑕ ᑖᔅᓱᒥᖓ ᑲᔪᓯᖁᓪᓗᒍ. 

ᐃᖅᑲᓇᐃᔭᖅᑎᕗᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᓄᓇᓕᖕᓃᑦᑐᑦ ᐊᒃᓱᕈᖅᖢᑎᒃ ᐊᔭᐅᖅᑐᐃᖃᑦᑕᖅᑐᑦ, 

ᐊᒻᒪᓗᑦᑕᐅᖅ ᐊᒃᓱᕈᑦᑎᐊᖅᖢᑎᒃ ᖁᓄᖃᑦᑕᖅᑐᑦ ᐆᒃᑑᑎᖃᕈᓐᓇᕐᒪᑕ ᖃᓄᖅ ᐃᓄᐃᑦ ᓱᕈᓰᑦ 

ᓯᕗᓪᓕᐅᔾᔭᐅᓯᒪᓂᖏᓐᓄᑦ. ᑮᓇᐅᔭᖃᖅᑎᑦᑎᓂᖅ ᐃᓄᐃᑦ ᒪᒃᑯᒃᑐᓂᒃ ᐃᑲᔪᖅᑐᐃᖕᒪᑦ ᓄᓇᕗᒻᒥ.  

 

ᐅᖃᖅᑏ, ᐊᕐᕌᒍᒧᑦ ᐊᑕᐅᓯᕐᒧᑦ ᑕᒪᓐᓇ ᐅᖓᕙᕆᐊᖅᑕᐅᖕᒪᑦ ᑮᓇᐅᔭᖃᖅᑎᑕᐅᓂᐊᖅᑐᑦ ᒫᑦᓯ 31−ᒥ 

ᐃᓱᓕᓐᓂᐊᕐᒪᑦ ᑐᒃᓯᕋᐅᑎᓕᐅᕆᐊᖃᕐᓂᐊᕐᒥᔪᑦ ᑎᒥᐅᔪᑦ ᑭᖑᓪᓕᕐᒥ ᑮᓇᐅᔭᓂᒃ ᐱᓇᓱᖁᓪᓗᒋᑦ.  

 

ᐊᙶᑐᐃᓐᓇᕆᐊᖃᕈᓐᓃᕋᑦᑕ ᐊᕐᕌᒍᒧᑦ ᐊᑕᐅᓯᕐᒧᑦ ᑐᕌᖓᔪᒧᑦ ᑭᓯᐊᓂᓕ ᓇᓗᓇᐃᖅᓯᓯᒪᙱᑦᑐᖅ ᓄᓇ 

ᓄᑖᕈᕆᐊᖅᑕᐅᓂᐊᕐᒥᖕᒪᖔᑦ ᑕᒪᓐᓇ ᐊᕐᕌᒎᓛᖅᑐᒥ.  

 

ᒐᕙᒪᒃᑯᕗᑦ ᐸᕐᓇᒃᓯᒪᔭᕆᐊᖃᖅᑐᑦ ᓄᓇᓖᓪᓗ ᐸᕐᓇᒃᓯᒪᓗᑎᒃ.  

 

ᖁᔭᓐᓇᒦᕈᒪᔭᒃᑲ ᒐᕙᒪᑐᖃᒃᑯᑦ ᑐᒪᑐᒧᖓ ᐅᖓᕙᕆᐊᖅᓯᖕᒪᑕ ᐊᕐᕌᒍᒧᑦ. ᓂᕆᐅᒃᑲᓗᐊᖅᐳᖓ ᑭᙴᒪᔭᐅᔪᑦ 

ᑕᒪᒃᑯᐊ ᐃᓕᓴᕆᔭᐅᖁᓪᓗᒍ ᓯᕗᓂᒃᓴᑦᑎᓐᓂ ᐃᓄᐃᑦ ᓱᕈᓰᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ 

ᑮᓇᐅᔭᖃᖅᑎᑕᐅᖁᓪᓗᒋᑦ ᓱᕈᓯᕗᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᓂᒐᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 771 - 6(2): ᐱᙳᐊᖅᑐᑦ ᓯᐊᕐᕆᔮᖅᖢᑎᒃ ᐊᑭᑦᑐᕋᐅᑎᓂᖏᑦ (ᓴᕕᑲᑖᖅ)  

 

ᓴᕕᑲᑖᖅ: ᒪ’ᓇ ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓈᑦᓯᐊᒃᑰᖅᐸᑉᓯ.  

 

ᐅᖃᖅᑏ, ᐃᑉᐸᒃᓴᖅ ᑲᖏᖅᖠᓂᕐᒥ ᕼᐋᑭᓚᐅᕐᒪᑕ, ᓇᓄᖑᐊᕐᒥ ᐱᔾᔪᓯᐊᕋᓱᑦᑐᑦ, ᐊᒻᒪ ᑖᓐᓇ ᓇᐅᔮᑉ 

ᒪᓕᒐᓕᐅᖅᑎᐊ ᐊᒻᒪ ᐅᕙᖓ ᑕᐅᑑᔭᖅᖢᒍ. ᖁᕕᐊᓐᓇᕆᐅᓚᐅᖅ. ᑖᓐᓇ ᑕᐅᑐᖃᑎᒋᔭᕋ ᓱᑲᑦᑕᖅᖢᓂ, 

ᐅᐊᒋᐊᑦᑕᖅᖢᓂ, ᑭᓯᐊᓂ ᐅᖃᖅᑏ, ᖁᕕᐊᓱᒃᑐᖓ ᐊᕐᕕᐊᑦ ᓵᓚᒃᓴᓚᐅᕐᒪᑕ. ᐊᓕᐊᓇᐃᑦ ᐊᕐᕕᐊᑦ! 

 

>>ᐸᒃᑕᑐᖅᑐᑦ 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᑖᒃᑯᐊ ᐊᕐᕕᐊᕐᒥᐅᑦ ᕼᐋᑭᖅᑎᖏᑦ ᖁᕕᐊᓱᖃᑎᒋᑦᓯᐊᒥᐊᖅᐸᒃᑲ ᐊᔪᙱᑦᑐ’ᔫᖕᒪᑕ ᐊᒻᒪ 

ᓵᓚᒃᓴᓚᐅᕐᒪᑕ. ᐊᒻᒪ ᑖᒃᑯᐊ ᐃᑲᔪᖅᑎᐅᔪᑦ ᕋᐃᔭᓐ ᓴᐃᓐ ᔮᓐ ᐊᒻᒪᓗ ᒡᓖᓴᓐ ᐆᓕ. ᑲᔪᓯᑦᑎᐊᓚᐅᖅᐳᑎᑦ 

ᕼᐋᑭᑦᓯᐊᓚᐅ’ᒪᑕ, ᖁᕕᐊᓐᓇᕇᓚᐅᖅᖢᓂ ᑕᐅᑐᒃᖢᒍ ᐊᕐᕕᐊᕐᒥᐅᓗᒃᑖᑦ ᐊᒻᒪ ᑖᒃᑯᐊ ᕼᐋᑭᖅᑎᑦ 

ᖁᕕᐊᓱᖃᑎᒋᑉᐸᒃᑲ. ᒪ’ᓇ ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 772 - 6(2): ᖁᔭᓕᔭᐅᓂᖏᑦ ᕿᓂᖅᑏᑦ ᐸᖅᓴᐃᔩᓪᓗ ᓄᓇᓕᑦᑎᓐᓂ 

(ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑏ. ᒫᓐᓇ ᓇᖏᖅᓯᔾᔪᑎᖃᕐᒥᔪᖓ ᑕᐃᓐᓇ ᐅᖃᐅᓯᕆᔪᔭᓐᓂ ᐱᔭᕇᔪᙱᓐᓇᒃᑯ 

ᖁᔭᓐᓇᒦᕈᒪᓪᓗᒋᑦ ᑲᖏᖅᑐᒑᐱᒻᒥᐅᑦ. ᐸᖅᓴᐃᓂᕐᒥᒃ ᐊᑑᑎᑎᓪᓗᒋᑦ ᑕᖅᑭᕆᓚᐅᖅᑕᑎᓐᓂ.  

 

ᑖᒃᑯᐊ ᖁᔭᓐᓇᒦᕈᒪᓯᒪᒐᒃᑭᑦ ᐸᖅᓴᐃᔩᑦ ᐱᓕᕆᓯᒪᔪᑦ, ᐅᑯᐊᖑᓪᓗᑎᒃ: ᔩᓇ ᐸᓂᓗᒃ, ᓰᑎ ᐸᓂᓗᒃ, ᓵᓐᑎ ᑲᐅᑐᒃ, 

ᔪᐊᓂ ᕿᓪᓚᒃ, ᑐᕌᕕᒃ ᑲᐅᑐᒃ, ᑕᐃᕕᑎ ᐃᑲᕐᕆᐊᓗᒃ, ᓃᒨ ᖃᔮᖅ, ᔫᓴ ᐃᑲᕐᕆᐊᓗᒃ, ᐄᓴ ᐱᐅᙱᑦᑐᖅ, ᐄᓴ 

ᐸᓖᑦᑐᖅ ᐊᒻᒪ ᒨᓴ ᐸᓖᑦᑐᖅ.  

 

ᖁᔭᓐᓇᒦᖅᑲᔅᓯ ᑲᔪᓯᓂᖃᖅᑎᑦᑎᕙᒃᑲᔅᓯ ᐅᐱᒋᓪᓗᓯᓗ ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᒋ ᑎᒥᐅᔪᐃᑦ ᐅᑯᐊ 

ᐊᑐᖅᑎᑦᑎᕙᓐᓂᖏᓐᓂᒃ ᐱᖁᑎᒥᓐᓂᒃ. ᐃᑦᑕᒃᑯᑦ ᐊᖑᓇᓱᒃᑎᖏᑦ, ᐱᖅᑯᓯᓕᕆᕕᒃ, ᓇᐅᓯᑐᖅᑎᑯᓪᓗ. 

ᐃᑲᔪᖅᓯᓂᕆᕙᑦᑕᓯ ᐱᒃᑯᒥᓇᑦᑎᐊᖅᑐᖅ, ᐊᑏᓗᒃᑲᓐᓂᖅ ᑲᔪᓯᑎᑦᓯᓯᒪᑦᑎᐊᖏᓐᓇᕐᓂᐊᖅᐸᓯᐅᒃ ᑕᒪᓐᓇ. 

 

ᖁᔭᓐᓇᒦᖅᑲᔅᓯ ᑭᒡᒐᑐᖅᑕᒃᑲ ᐅᖅᑯᕐᒥᐅᑕᐃᑦ ᐸᖅᓴᐃᔨᖏᑦ ᐃᑲᔪᖃᑦᑕᕐᒪᑕ. ᖁᕕᐊᖃᑎᒋᔪᒪᓪᓗᓯ 

ᖁᔭᓕᖃᑎᒋᔪᒪᓪᓗᓯᓗ ᐱᓕᕆᖃᑦᑕᕐᓂᕆᔭᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᖅ ᓂᒋᐊᓄᑦ, ᒪᓕᒐᓕᐅᖅ ᒥᔅᑕ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 773 - 6(2): ᑲᖏᖅᖠᓂᒻᒥ ᕼᐋᑭᖅᑐᑦ ᐊᑭᑦᑐᕋᐅᑎᓪᓗᑎᒃ ᓵᓚᖃᕋᓱᒃᑐᑦ 

(ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᒃᑯᐊ ᐊᕐᕕᐊᕐᒥᐅᑦ ᕼᐋᑭᖅᑎᒋᓚᐅᖅᑕᖏᑦ 

ᓵᓚᒃᓴᓚᐳᖅᑐᑦ ᐅᐱᒋᕙᒃᑲ ᑕᐃᑲᓃᖃᑕᐅᓚᐅᙱᓐᓇᒪ ᓇᐅᔮᕐᒥᐅᑦ ᑐᒡᓕᕆᔭᐅᓚᐅᖅᖢᑎᒃ ᐊᒻᒪ ᑲᖏᖅᖠᓂᕐᒥᐅᑦ 

ᐱᖓᓱᒋᔭᐅᓚᐅᕐᒪᑕ. 

 

ᐅᖃᖅᑎᖅᓯᔩ, ᑕᐃᒃᑯᐊ ᖁᔭᓐᓇᒦᖅᑳᕈᒪᔭᒃᑲ ᑲᖏᖅᖠᓂᕐᒧᑦ ᕿᑎᒋᐊᖅᑐᓚᐅᖅᑐᓗᒃᑖᑦᓯᐊᑦ ᑕᒪᕐᒥᒃ, 

ᓵᓚᒃᓴᕈᒪᔪᓗᒃᑖᖑᖃᑦᑕᖅᑐᒎᒐᓗᐊᖅ ᑭᓯᐊᓂ ᓵᓚᒃᓴᕐᕕᒃᓴᖏᑦᑕᐅᖅ ᓇᓪᓕᕈᒫᕐᒥᔪᐊᓗᐃᑦ, ᐊᕐᕕᐊᑦ 

ᕿᑎᑦᓯᐊᖅᑐᒻᒪᕆᐊᓘᓚᐅᕐᒪᑕ ᓴᕆᒪᒋᕙᒃᑲ. 

 

ᐱᓗᐊᖅᑐᒥᑦᑕᐅᖅ ᑎᑭᕌᖑᓚᐅᖅᑐᑦ ᑐᙵᓱᒃᑎᑕᐅᖃᑦᑕᕐᒪᑕ ᖁᔭᓕᒋᕙᒃᑲ ᑲᖏᖅᖠᓂᕐᒥᐅᑕᐃᑦ 

ᓴᓇᓐᓇᐅᙱᓐᓂᑕᒫᑦᓯᐊᒻᒪᕆᒃ ᕿᑎᖕᓂᖅᑕᖃᖃᑦᑕᓕᕐᒥᖕᒪᑦ ᑲᖏᖅᖠᓂᕐᒥ ᕼᐋᑭᕐᓇᖅᑐᒻᒪᕆᐊᓘᓕᕐᒪᑦ ᑕᐃᒃᑯᐊ 

ᑲᖏᖅᖠᓂᕐᒥ ᕼᐋᑭᖅᑐᓕᕆᔨᒃᑯᖏᑦ ᒪᒃᑯᒃᑐᓄᑦ ᖁᔭᓐᓇᒦᒃ ᐊᖏᔪᒥᒃ ᑕᒪᒃᑯᐊ ᑲᔪᓯᑦᓯᐊᕈᓐᓇᕐᓂᐊᙱᒻᒪᑕ 

ᑲᑎᒪᔨᕋᓛᖅᑕᖃᙱᒃᑯᑎᒃ. ᓇᓄᖑᐊᕐᒥᑦ ᐱᔾᔪᓯᐊᕋᓱᐊᖅᑐᑦ  ᑲᑎᒪᔨᕋᓛᖏᑦ ᖁᔭᓐᓇᒦᒃ ᐊᖏᔪᒥᒃ 

ᐱᓕᕆᑦᓯᐊᓚᐅᕋᑉᓯ ᐊᒻᒪ ᕼᐋᑭᕐᕕᐅᑉ ᐃᓗᐊᓂ ᐳᑭᖅᑕᓕᙳᐊᑦ ᐱᓕᕆᔪᓪᓗ, ᓴᓕᒍᐃᔪᓪᓗ, ᓴᓗᒻᒪᖅᓴᐃᔪᓪᓗ 

ᖁᔭᓐᓇᒦᒃ ᑕᐃᒪᓐᓇᐃᑦᑐᓕᕆᖃᑦᑕᕋᑉᓯ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᓱᓕᕆᓗᐊᔾᔮᙱᒃᑯᑉᓯ ᑕᒡᕙᓂ ᓴᓇᓐᓇᐅᔾᔮᙱᑦᑐᒥ ᑲᖏᖅᖠᓂᕐᒥ ᕿᑎᒍᒫᓕᕐᒥᖕᒪᑕ ᓇᓄᖑᐊᕐᒥᑦ 

ᐱᔾᔪᓯᐊᕋᓱᑦᑐᑦ ᐊᓂᒍᕋᓗᐊᕐᒥᑎᓪᓗᒍ ᑎᐅᕆᓐ ᑐᑐᒥ ᐃᖅᑲᓇᐃᔭᓂᖃᕐᓂᕐᒧᑦ ᕼᐋᑭᖅᑐᑦ ᑕᐃᑯᖓ 

ᕿᑎᒋᐊᖅᑐᕈᒫᖅᐳᓯ ᖁᙱᐊᕆᐊᖅᑐᕐᓗᓯᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒥᔅᑕ 

ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 774 - 6(2): 2025 ᐊᕐᕌᒍᐊᓄᑦ ᐃᓕᓴᕆᔭᑦ ᐱᖅᑯᓯᑦᑎᓐᓂᒃ 

ᐱᐅᖅᓱᐋᕆᔾᔪᑎᐅᔪᓂᒃ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓛᑦᓯᐊᖅ ᐊᕐᕕᐊᕐᒥᐅᑦ ᐊᔪᙱᑦᑐᒋᕙᑉᓯ ᐊᒻᒪ ᑐᒡᓕᖅᖢᒍ 

ᒪᓕᒐᓕᐅᖅᑎᐅᖃᑎᒐ ᐊᕐᕕᐊᕐᒥᐅᑦ ᓵᓚᒃᓴᓚᐅᕐᒪᑕ ᖁᕕᐊᓇᓚᐅᑯᓂ. ᓇᐅᔮᕐᒥᐅᑦ. 

 

ᐅᖃᖅᑎᑦᓯᔩ, ᐅᔭᕋᒃᑕᕆᐊᑦ ᑲᑎᒪᕐᔪᐊᕐᓂᖃᓚᐅᖅᑎᖦᖢᒋᑦ ᑐᕌᓐᑐᒥ ᐃᓕᑕᕆᔭᐅᔪᖃᓚᐅᕐᒪᑦ ᑎᑭᕋᕐᔪᐊᕐᒥᐅᑕᕐᒥᒃ, 

ᑕᐃᕕᑎ ᕿᑎᖅᖠᖅ, ᓇᓗᓇᐃᒃᑯᑕᕐᒥᒃ, ᐃᓛᒃ ᓵᓚᒃᓴᐅᓯᐊᕐᒥᒃ ᐃᓕᑕᕆᔭᐅᔾᔪᒻᒥᒃ 2025 ᔅᑰᑲᒻ ᔨᒻ ᓵᓚᒃᓴᐅᓯᐊᖅ. 

ᖁᕕᐊᓱᖃᑎᒋᑦᓯᐊᒥᐊᖅᐸᒋᑦ ᑕᐃᕕᑎ, ᓲᓯ, ᐊᔪᙱᑦᑐᒋᕙᒋᑦ ᐅᖃᓕᒫᔮᕐᓂᐊᕋᑉᑯ ᐅᓇ ᓲᖅ 

ᐃᓕᑕᕆᔭᐅᓚᐅᕐᒪᖔᑦ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᔅᑰᑲᒻ ᔩᒻ ᑖᒃᑯᓄᖓ ᓯᕗᓪᓕᖅᐸᐅᓪᓗᓂ ᐱᓕᕆᓯᒪᖕᒪᒍ ᐃᓄᐃᑦ ᐃᓕᖅᑯᓯᖏᓐᓂᒃ 

ᐱᐅᓯᖏᓐᓂᒡᓗ ᑲᔪᖏᖅᓴᐃᓪᓗᓂ ᐊᑐᒃᑲᓐᓂᕈᓐᓇᖅᑐᓂ ᑕᐃᕕᑎ ᕿᖅᑎᖅᖠᖅ ᓂᕈᐊᖅᑕᐅᓚᐅᕐᒪᑦ, ᑖᓐᓇ 

ᓯᕗᓕᖅᑎᐅᓚᐅᕐᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐱᖃᓯᐅᔾᔨᓪᓗᓂ ᐅᔭᕋᖕᓂᐊᕐᕕᖕᒥ ᐊᑐᖅᑕᐅᓂᐊᖅᑐᓂ. 

 

ᐊᐳᖅᑎᕐᓈᒃᑯᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗᑦᑕᐅᖅ ᐆᒪᔪᓕᕆᓂᕐᒧᑦ ᐅᖃᐅᔾᔨᒋᐊᕐᓂᕐᒧᑦ ᑖᓐᓇ 

ᐱᓕᕆᖃᑎᖃᖃᑦᑕᖅᓯᒪᖕᒪᑦ ᑲᑎᖦᖢᒋᑦ ᐃᓄᐃᑦ ᐱᐅᓯᖏᑦ ᐊᒻᒪ ᖃᓪᓗᓈᑦ ᖃᐅᔨᒪᓂᕆᔭᖏᑦ ᑲᑎᑕᐅᓪᓗᑎᒃ 

ᓄᓇᕗᒻᒥ.  

 

ᐃᓚᖓ ᐊᒃᓱᕈᑦᑎᐊᖅᖢᓂ ᓯᕗᒧᐊᑦᑎᐊᖅᑕᖓ ᓴᖅᑭᑎᓚᐅᕐᒪᑕ ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᓐᓂᒃ 

ᓴᖅᑭᑦᑎᓚᐅᕐᒪᑦ ᐊᕙᑎᑦ ᐆᓇᕐᓂᖃᖅᑐᓂᒃ ᑲᑎᒪᔩᑦ ᑖᒃᑯᐊ ᓴᖅᑭᓚᐅᖅᑕᖏᑦ ᑕᐃᕕᑎ ᓯᕗᓕᖅᑎᐅᑎᓪᓗᒍ 

ᑭᕙᓪᓕᕐᒥ ᐅᖃᐅᔾᔨᒋᐊᖅᑎ ᐃᓐᓇᑐᖃᐃᑦ. ᑖᒃᑯᐊ ᒪᓚᑏᓐ ᐅᔭᕋᖕᓂᐊᕐᕕᖕᒧᑦ ᐆᒪᔪᓕᕆᓂᕐᒧᑦ 

ᐅᖃᐅᓯᖃᖃᑦᑕᖅᑐᖅ ᐊᒻᒪ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐃᖃᓗᖕᓄᓪᓗ ᐊᒻᒪ ᐃᖃᓗᓕᕆᓂᕐᒧᑦ ᐊᒻᒪ 

ᓄᓇᓕᖕᓂᒃ ᖃᓄᐃᖁᓇᒋᑦ.  

 

ᐊᒻᒪ ᓄᓇᓖᑦ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒋᑦ ᐃᓚᐃᓐᓈᕆᙱᓪᓗᒋᑦ ᐃᓕᖅᑯᓯᕐᒧᑦ ᐊᑐᑦᑎᐊᕐᓗᑎᒃ 

ᑲᑎᒪᖃᑦᑕᖅᖢᑎᒃ ᐃᓄᒃᑎᑑᑦᑎᐊᖅᖢᑎᒃ ᑐᓵᔨᖃᕋᓗᐊᖅᖢᑎᒃ. 

 

(ᑐᓵᓕᑎᒎᕈᓐᓃᖅᑐᖅ) ᐅᖃᖅᑎ, ᑖᒃᑯᐊ ᐅᖃᐅᓯᕆᒃᑲᓐᓂᖅᑑᓪᓗᐊᕋᓗᐊᖅᖢᒋᑦ ᐃᓗᓕᒃᑲᓐᓃᑦ 

ᑕᒪᔾᔭᐅᒐᓗᐊᖅᑎᓪᓗᒋᑦ ᖁᕕᐊᓱᖃᑎᒋᑦᑐᐊᖅᖢᒍ ᑕᐃᕕᑦ ᕿᑎᖅᖠᖅ ᐅᑉᓛᖅ ᒪᑭᒍᐊᓚᐅᕋᒪ ᑕᐃᒪᑐᖅ 

ᐱᓕᕆᓂᕆᔭᖏᑦ ᑕᒪᒃᑯᐊ ᑲᔪᓯᓂᖃᑦᓯᐊᕐᓂᐊᖅᐳᑦ ᐊᑑᑎᖃᓪᓚᕆᑦᑕᕐᒪᑕ ᑕᒪᒃᑯᐊ ᐅᓐᓂᖅᑑᑎᑕᕐᒪᑕ 

ᐅᖃᐅᔾᔪᐃᑦᑕᕐᒪᑕ ᐅᔭᕋᒃᑕᕆᐊᓂᒃ ᐱᓕᕆᑦᓯᐊᖁᔨᑉᓗᑎᒃ. ᖁᕕᐊᓱᖃᑎᒋᕙᒋᑦ ᑕᐃᕕᑦ ᐊᒻᒪ ᐃᓚᒋᐊᖅᓯᓗ. ᒪ’ᓇ 

ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕆᔭᖓᓄᑦ, ᒥᔅᑕ ᓚᐃᑦᓯᑑᓐ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

10 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 775 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ 

ᐃᓕᓴᖅᓯᔾᔪᑎᓕᐅᕆᓂᖅ (ᓚᐃᑦᓯᑑᓐ)  

 

ᓚᐃᑦᓯᑑᓐ: ᖁᔭᓐᓇᒦᒃ ᐅᖃᖅᑎ. ᒫᓐᓇᐅᔪᖅ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐅᖃᓪᓚᖅᑲᐅᓂᖓᓄᑦ 

ᐅᓪᓛᖅ ᐃᓱᒪᓕᕆᓂᖅ ᑕᒪᓐᓇ ᓇᐅᑦᑎᖅᓱᐊᕆᔭᐅᓂᐊᕐᒪᑦ ᖁᔭᓕᑦᑎᐊᖅᐳᖓ. ᐃᑲᔪᖅᑐᑦᑎᐊᖅᑕᕋ ᑖᓐᓇ 

ᐅᒃᐱᕈᓱᑦᑎᐊᕋᒪ ᑲᑐᔾᔨᖃᑎᒌᑦᑎᐊᕐᓂᒃᑯᑦ ᐱᓕᕆᔭᐅᔭᕆᐊᖃᕐᒪᑦ ᑭᐅᓗᑕ ᐃᓱᒪᓕᕆᓂᕐᒧᑦ ᓄᓇᕗᒻᒥ. 

 

ᐅᖃᖅᑏ, ᐅᓄᖅᑐᐊᓘᖕᒪᑕ ᐃᓱᒪᒥᒍᑦ ᐋᓐᓂᐊᕈᑎᖃᕐᒪᑕ ᓂᐱᖃᕋᑎᒃ ᓄᓇᕗᒻᒥ. ᐃᖃᓗᖕᓂ 

ᑕᐃᒪᓐᓇᐃᑦᑑᖕᒥᖕᒪᑕ ᑕᒪᒃᑯᐊ ᐅᓄᕐᓂᖏᑦ ᐋᖓᔮᖃᑦᑕᖅᑐᑦ ᑕᖅᑳᓂ ᓴᖅᑭᔮᖅᑐᑦ ᑕᐃᒪᓐᓇ ᐅᓄᖅᓯᒋᐊᕐᒪᑕ 

ᐊᕐᕌᒍᐃᑦ ᐊᒥᓲᙱᑦᑐᑦ ᐊᓂᒍᖅᑐᑦ ᐊᐅᔭᐅᕋᑖᖅᑐᖅ ᓲᕐᓗ ᓂᔾᔮᔪᖃᐃᓐᓇᖃᑦᑕᕐᒪᑦ ᑐᐊᕕᕐᓇᖅᑐᖃᕈᑏᑦ 

ᑐᓴᖅᓴᐅᖏᓐᓇᖃᑦᑕᕐᒪᑦ ᐃᖃᓗᖕᓂ.  

 

ᑕᐃᒃᑯᐊ ᐃᖃᓗᖕᓂ ᑕᒪᒃᑯᐊ ᐱᕋᔭᖃᑦᑕᖅᑐᑦ ᐋᓐᓂᖃᑦᑕᖅᑐᓪᓗ ᐋᓐᓂᖅᓯᕆᖃᑦᑕᖅᑐᓪᓗ ᑕᐃᒪᓐᓇ 

ᐅᓄᖅᓯᖃᑦᑕᕐᒪᑕ ᐸᓖᓯᒃᑯᓐᓄᑦ ᐅᐸᒃᑕᐅᔭᕆᐊᖃᖅᑐᑦ ᑎᒍᔭᐅᓯᒪᔪᓪᓗ, ᐊᓂᑎᑕᐅᖃᑦᑕᖅᑐᓪᓗ 

ᐃᑲᔪᖅᑐᖅᑕᐅᑦᑎᐊᕋᑎᒃ ᐊᓄᓪᓚᒃᓯᖅᑕᐅᓂᒃᑯᑦ ᑕᒪᒃᑯᐊ ᐅᓄᙱᑦᑐᒐᓗᐊᑦ ᐅᖃᖅᑏ, ᑕᐃᒪᓐᓇ ᐸᓖᓯᒃᑯᓐᓂᑦ 

ᐱᔭᐅᑲᑕᐃᓐᓇᖃᑦᑕᕐᒪᑕ ᐱᔭᕐᓂᙱᑦᑐᓂᒃ ᑭᙴᒪᒃᓯᕐᒪᑕ ᐊᔾᔨᐅᙱᑦᑐᓂᒃ. 

 

2023-ᖑᑎᓪᓗᒍ ᒪᓕᒐᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᓚᐅᕋᒃᑯ ᐊᐅᓚᔾᔭᐃᔾᔫᒥᖁᓪᓗᒍ ᑕᒪᑐᒥᖓ 

ᐱᓕᕆᖃᑎᖃᕐᓗᓂ ᐃᓄᓕᕆᔨᒃᑯᓐᓂᒃ ᐃᓱᒪᓕᕆᔨᒃᑯᓐᓂᒡᓗ ᑕᒪᒃᑯᐊ ᐃᓄᐃᓴᒡᓕᒋᐊᕐᓂᐊᕐᒪᑕ ᐱᖁᔭᕐᓂᒃ 

ᓯᖁᒥᑦᑎᖃᑦᑕᖅᑐᑦ ᐅᓄᙱᑦᑑᒐᓗᐊᑦ ᑕᒫᓂ ᐃᖃᓗᖕᓂ. 

 

ᑖᓐᓇ ᑐᓴᕈᒥᓇᑦᑎᐊᖅᑐᖅ ᐅᖃᐅᓯᕆᖅᑲᐅᔭᖓ ᐊᐱᖅᓱᕐᓇᖅᓯᒃᐸᑦ ᐊᐱᕆᓂᐊᖅᑕᕋ ᖃᓄᖅ ᑖᓐᓇ ᐱᓕᕆᕕᒃ 

ᐃᑲᔪᖅᑐᐃᖕᒪᖔᑦ ᑖᒃᑯᓂᖓ ᐱᓕᕆᖃᑎᖃᖅᖢᑎᒃ ᒪᓕᒐᓕᕆᔨᒃᑯᓐᓂᒃ ᐸᓖᓯᒃᑯᓐᓂᒡᓗ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐸᖕᓂᖅᑑᕐᒧᑦ ᒪᓕᒐᓕᐅᖅᑎ, ᒥᔅ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 776 - 6(2): ᐃᓅᓕᕝᕕᒃᓯᐅᖅᑐᒧᑦ ᓇᓕᐅᑎᑦᑎᐋᖁᔨᓂᕗᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎ. ᐅᓪᓛᕐᓕ ᓂᓪᓕᕈᒪᔪᖓ ᒫᑦᓯ 10, 2024 ᐊᕐᕌᓂ 

ᐃᕐᖑᑕᖅᑖᑯᓗᒋᔪᔭᕗᑦ ᐊᕐᕌᒍᑖᖅᑐᑯᓘᖕᒪᑦ ᐅᓪᓗᒥ. ᐸᐃᔅᓕ ᐋᑕᓕ, ᓇᓪᓕᐅᕐᓂᖅᓯᐅᑦᑎᐊᕆᑦ. 

ᐊᖓᔪᖅᑳᑯᓗᖏᓪᓗ, ᐊᖓᔪᖅᑳᑦᑎᐊᕙᓪᓚᕆᐅᒻᒪᑎᒃ ᐅᐱᒋᓪᓚᕆᑦᑖᒃᑲ. ᐃᑉᐸᔅᓴᖅ 

ᓇᓪᓕᐅᕐᓂᖅᓱᐅᖅᑐᑯᓘᓚᐅᖅᑑᒐᓗᐊᖅ ᐃᕐᖑᑕᖁᑎᑯᓗᒃᐳᑦ, ᐅᓪᓗᖃᑦᑎᐊᖅᑎᑕᐅᑯᓗᓐᓂᐊᖅᑯᖅ 

ᐸᐃᕆᕕᒻᒦᑦᑐᔅᓴᐅᔪᖅ. ᐋᑯᓗᖕᐃᓐᓇ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᐃᓄᓕᕆᔨᒃᑯᑦ ᒪᓕᒐᓕᐅᖅᑎᖓ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 1149 - 6(2): ᓄᑖᖅ ᐃᓐᓇᕐᓄᑦ ᐃᓕᓐᓂᐊᕝᕕᒃᓴᖅ ᓴᓂᕋᔭᒻᒧᑦ 

(ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᓇᖏᖅᓯᕗᖓ ᐅᓪᓗᒥ ᑭᐅᔾᔪᑎᒋᔪᔭᕋ ᒪᓕᒐᓕᐅᖅᑎᒧᑦ, ᒥᔅᑕ 

ᔪᐃᓕ ᖃᐃᕐᓂᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ.  



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓇᓗᓇᐃᖅᓯᒍᒪᕗᖓ ᐃᓐᓇᐃᑦ ᐃᓕᓐᓂᐊᕐᕕᖓ ᐊᑭᑐᔫᑎᓄᑦ ᐸᕐᓇᐃᔨᖓᑦ ᐳᓚᕋᕐᓂᕆᓛᖅᑕᖓ ᓴᓂᕋᔭᕐᒧᑦ 

ᐸᕐᓈᕆᔭᐅᓯᒪᕗᖅ ᐱᒋᐊᓕᕋᑖᕐᓂᖏᓐᓂᒃ ᐄᐳᓪ ᐊᒻᒪᓗ ᕿᒥᕐᕈᔭᐅᓂᖃᕐᓂᐊᖅᓯᒪᓪᓗᓂ ᐃᓐᓇᐃᑦ ᐃᓕᓐᓂᐊᕐᕕᖓ. 

ᑖᓐᓇᓕ ᕿᒥᕐᕈᓂᐅᓂᐊᖅᑐᖅ ᐃᓪᓗᓕᒻᒧᑦ ᐱᓇᓱᐊᕈᓯᐅᓂᐊᖅᑐᒥᑦ ᐳᓚᕋᕐᓂᖃᕐᓂᐊᑕᖅᑯᖅ ᐱᖓᔪᐊᓐᓂ 

ᖃᐊᔨᓴᕐᓂᖃᕋᔭᕐᒥᔪᖅ ᑭᒻᒥᕈᒻᒥ ᑕᒫᓂ ᑕᖅᑭᐅᑉ ᐃᓚᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᒪᒥᐊᖦᖢᖓ ᑕᒻᒪᖅᑰᕐᒪᑦ. ᐅᖃᐅᓯᒃᑯᑦ 

ᐊᐱᖅᑯᑎᕕᓂᕐᒧᑦ ᑭᐅᔾᔪᑎᖃᙱᑦᑐᖓ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ, ᓈᓴᐅᑎᓕᒃ 5, ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᕆᔪᒪᓪᓗᒋᑦ ᐅᑯᐊ ᐳᓛᕆᐊᖅᓯᒪᔪᑦ ᐳᓛᕆᐊᕐᕕᖕᒥ ᐃᒃᓯᕚᖅᑐᑦ, ᑐᙵᓱᒋᔅᓯ 

ᒪᓕᒐᓕᐅᕐᕕᖕᒧᑦ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐳᓛᕆᐊᖅᓯᒪᔪᑯᓗᐃᑦ ᐃᓕᓴᕆᔪᕙᒃᑲ ᑖᒃᑯᐊ 

ᐱᓇᓱᐊᕈᓯᐅᓚᐅᖅᑐᒥ ᐊᕐᓇᐃᑦ ᐅᓪᓗᖓᓂ ᐃᓕᓴᕆᔭᐅᔾᔪᑎᒥᒃ ᑐᓂᓯᓚᐅᕋᑦᑕ ᑖᔅᓱᒧᖓ ᓘᒃᑖᕐᒧᑦ ᓘᒃᑖᖅ ᐋᒻᐳ 

ᒪᐃᓄᔅ, ᑕᕝᕙᓃᑦᑐᑯᓘᒻᒪᑦ ᖁᓪᓕᖅ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖓ ᐃᓕᓴᕆᔭᐅᔾᔪᑎᖃᖅᑎᓪᓗᒍ ᑕᒫᓂ 

ᐊᕐᕌᒍᒥ ᑖᓐᓇ ᐃᓕᓴᕆᔭᐅᔪᖅ. ᓘᒃᑖᖑᓪᓗᓂ ᓱᕈᓯᕐᓄᑦ ᓄᓇᕗᒻᒥ.  

 

ᑕᒫᓂ ᐊᕐᕌᒎ 22 ᑕᒫᓃᓯᒪᔪᖅ ᓱᕈᓰᑦ ᑲᒪᒋᔭᐅᒃᑲᓐᓂᕆᐊᖃᕐᓂᖏᓐᓄᑦ ᐊᒻᒪᓗ ᑖᒃᑯᐊ ᐱᓕᕆᖃᑎᒋᖃᑦᑕᖅᑕᖏᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑎᒍᑦ ᐃᓄᓕᕆᔨᒃᑯᑎᒍᑦ ᓘᒃᑖᖅ ᒥᐃᓄᔅ ᓯᕗᓕᖅᑎᐅᖃᑦᑕᖅᐳᖅ ᐅᒥᖕᒪᒃ ᓱᕈᓯᕐᓄᑦ 

ᐃᓅᓱᑦᑐᓄᓪᓗ ᐱᓕᕆᖃᑎᒌᖃᑦᑕᖅᑐᐃᑦ ᑕᕝᕙᓂ ᐃᖃᓗᓐᓂ.  

 

ᑕᕝᕙᓂ ᑖᒃᑯᐊ ᐃᓚᒋᒻᒪᒋ (ᑐᓵᔨᑎᒎᓕᖅᑐᖅ) ᐊᒻᒪ ᐃᒃᓯᕙᐅᑕᕆᔭᐅᓪᓗᓂ ᓱᕈᓯᕐᓄᑦ ᐱᓂᕐᓗᒃᑕᐅᖃᑦᑕᖅᑐᓄᑦ 

ᑲᒪᔨᐅᓪᓗᓂ ᐊᒻᒪᓗ ᖃᐅᔨᒪᔨᑕᕆᔭᐅᖃᑦᑕᖅᖢᓂ ᑕᒪᒃᑯᓄᖓ ᐱᓕᕆᐊᙳᖅᑎᑕᐅᓯᒪᔪᓂᒃ ᓱᕈᓯᕐᓄᑦ ᒪᒃᑯᒃᑐᓄᓪᓗ 

ᑐᕌᖓᔪᑦ ᐱᓂᕐᓗᒃᑕᐅᖃᑦᑕᖅᑐᑦ ᓱᕈᓰᑦ ᐊᒻᒪᓗ ᑕᐃᒃᑯᐊ ᑎᒍᐊᙳᐊᕆᔭᐅᔪᑦ. 

 

ᓘᒃᑖᖅ ᒪᐃᓄᔅ ᑕᕝᕙᓃᖃᑎᒋᔭᖓ ᑕᐃᔭ ᑐᑐ, ᓱᕈᓯᕐᓄᑦ ᒪᒃᑯᒃᑐᓄᓪᓗ ᑎᒥᙳᖅᑎᑕᐅᓯᒪᔪᑦ ᐊᖓᔪᖅᑳᖓᑦ.  

 

>>ᐸᒃᑕᑐᖅᑐᑦ 

 

ᐅᒥᖕᒪᒃ ᐱᓕᕆᕝᕕᒃ ᐊᐅᓚᑕᐅᓂᖏᑦ ᐱᔨᑦᑎᕐᓂᕐᒧᑦ ᐊᖓᔪᖅᑳᖅ ᐊᒪ ᕙᐃᔪ; ᐆᓕᐊ ᖃᐅᓇᖅ, ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᐊᔭᐅᖅᑐᐃᔨ  

 

>>ᐸᒃᑕᑐᖅᑐᑦ 

 

ᐊᒻᒪᓗ ᔭᕝ ᒍᕌᔾ ᑕᒫᓃᑦᑐᓐᓇᖅᑲᐅᙱᒻᒪᑦ ᑖᓐᓇ ᐊᔭᐅᖅᑐᐃᖃᑕᐅᔪᖅ. 

 

>>ᐸᒃᑕᑐᖅᑐᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓈᓐᓯ ᐹᓖᓐ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐃᓅᓯᓕᕆᔨ  

 

>>ᐸᒃᑕᑐᖅᑐᑦ 

 

ᐊᒻᒪᓗ ᑲᐃᑎ ᐃᓄᑭ ᐊᖓᔪᖅᑳᕆᐅᔪᖅ ᐱᓕᕆᐊᙳᖅᑎᑕᐅᓯᒪᔪᓄᑦ. 

 

>>ᐸᒃᑕᑐᖅᑐᑦ 

 

ᓘᒃᑖᖅ ᒪᐃᓄᔅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑖᒃᑯᐊ ᐃᖅᑲᓇᐃᔭᕐᔪᐊᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᔅᓯ ᒪᓕᒐᓕᐅᕐᕕᖕᒧᑦ. ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑎᓕᒃ 6, 

ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1185 - 6(2): ᐋᓐᓂᐊᖅᑐᓄᑦ ᖃᐅᔨᓴᐅᑎᐅᓲᑦ ᓴᓇᕐᕈᑎᖏᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑏ, (ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᑦ. ᑕᒪᑐᒪᓂ ᑲᑎᒪᕐᔪᐊᕐᓂᕐᒥ ᐊᐱᖅᑯᑎᖃᖃᑦᑕᓚᐅᕋᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᑦᑎᒪᑕᓕᖕᒥ. 

ᐃᖅᑲᓇᐃᔭᖅᑏᑦ ᐱᓪᓗᒋᑦ ᐊᒻᒪᓗ ᑕᐃᔅᓱᒪᓂ ᖁᕕᐊᓇᕋᔭᖅᑐᖅ ᑐᐊᕕᕐᓇᖅᑐᓕᕆᔨᓂᒃ ᐱᑕᖃᖅᐸᑦ ᐊᒻᒪᓗ 

ᓘᒃᑖᖃᕐᓗᑕ ᐱᔨᑦᑎᖅᑎᐅᓂᐊᖅᑐᒥᒃ ᖁᑦᑎᒃᑐᕐᒥᐅᒧᑦ ᑖᓐᓇ ᒥᑦᑎᒪᓕᒃ ᑐᙵᕕᒋᔭᐅᓪᓗᓂ. 

 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᖃᓄᐃᑦᑐᓂᒃ ᖃᐅᔨᓴᐃᔾᔪᑎᓂᒃ ᐅᐊᐃᔭᓅᖅᑐᓂᒃ ᐱᑕᖃᕈᓐᓇᕐᒪᖔᑦ 

ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᐅᓄᙱᓐᓂᖅᓴᐅᖁᓪᓗᒋᑦ ᑕᐃᒃᑯᐊ ᖃᐅᔨᓴᖅᑕᐅᔭᕆᐊᓖᑦ ᐊᐅᓪᓚᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ.  

 

(ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒐ ᑖᓐᓇ ᐊᐱᕆᖕᒪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖁᕕᐊᓱᒃᑐᑦ 

ᖃᓄᖅᑑᕈᑎᒋᔪᓐᓇᕐᒪᔾᔪᒃ ᑕᒪᓐᓇ ᐱᔨᑦᑎᕈᑎ ᐊᖏᕐᕋᒥ ᖃᓂᒃᓴᕐᓗᑎᒃ ᐅᕙᖓᓕ ᐃᒪᐃᓕᒐᔭᖅᑐᖓ 

ᐊᐅᓪᓚᖅᑎᑦᑎᖃᑦᑕᓗᐊᕋᑦᑕ ᐅᓄᓗᐊᖅᑐᓂᒃ ᓄᓇᒋᙱᑕᖏᓐᓄᑦ. 

 

ᑕᑯᓯᒪᔭᕗᑦ ᑖᓐᓇ ᐱᒋᐊᖅᑎᑕᐅᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑏᑦ ᐊᒻᒪᓗ ᐱᔨᑦᑎᕈᑏᑦ ᑕᒪᒃᑯᐊ 

ᑕᑯᓐᓇᕐᓗᒋᑦ ᖁᕕᐊᓈᓗᒃ ᑖᒃᑯᐊ ᐱᓕᕆᕕᑦᑎᓐᓂ ᑲᒪᒋᔪᓐᓇᕋᑦᑎᒃᑯᑦ. ᒪᑯᐊ ᓇᔾᔨᔪᐊᑦ ᐃᒡᓕᐊᓕᕆᔭᐅᔭᕆᐊᓖᑦ, 

ᓱᕈᓰᑦ ᐊᒻᒪᓗ ᓴᐅᓂᖏᑦ ᓯᖁᒥᓯᒪᔪᑦ ᑕᒪᒃᑯᐊ ᑕᓚᕖᓴᒃᑯᑦ ᑕᑯᓐᓇᖅᑕᐅᓪᓗᑎᒃ ᑲᒪᒋᔭᐅᔪᓐᓇᖅᓯᖕᒪᑕ. ᐊᒻᒪ 

ᖁᕕᐊᓇᖅᑐᖅ ᐋᓐᓂᐊᕕᓕᒫᑦ ᑕᐃᒪᐃᑦᑐᖃᓕᕐᒪᑕ ᖃᐅᔨᓴᐅᑎᓂᒃ ᐊᒻᒪᓗ ᐅᓄᖅᓯᒃᑲᓐᓂᕈᓐᓇᖅᖢᑎᒃ ᑕᐃᒃᑯᐊ 

ᐊᑐᕈᓐᓇᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅ. ᐊᑕᐅᓯᐅᙱᑦᑐᑦ ᒥᑦᑎᒪᑕᓕᖕᒥᐅᑦ ᐊᖏᕐᕋᒥᖕᓂᑦ 

ᐊᐅᓪᓚᖃᑦᑕᕆᐊᖃᕐᒪᑕ ᐃᖃᓗᖕᓄᙵᐅᔭᕆᐊᖃᓲᖑᓪᓗᑎᒡᓗ ᖃᐅᔨᓴᖅᑕᐅᔪᓐᓇᕐᓂᐊᕋᒥᒃ ᑕᕐᕋᖅᑐᖅᑕᐅᓗᑎᒃ. 

ᑮᓇᐅᔭᖅᑐᖅᑐᕐᔪᐊᒻᒪᕆᐊᓗᒃ ᖃᖓᑦᑕᐅᓯᖅᓯᓪᓗᓂ ᓯᓂᒃᑕᐅᑎᑦᑎᖃᖅᑎᑦᑎᓪᓗᓂᓪᓗ. 

 

ᖃᖓ ᑕᐃᒪ ᑕᕐᕋᖅᑑᒻᒥᒃ ᓄᓇᓕᖕᓄᑦ ᒥᑭᓐᓂᖅᓴᐅᔪᓄᑦ ᐊᐅᓪᓚᖅᑎᑦᑎᔪᓐᓇᖅᐱᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒐ ᑖᓐᓇ 

ᒪᓕᒐᓕᐅᖅᑎ.  

 

ᐄ’, ᐊᖏᖅᑐᖓ ᖃᓄᖅᑑᕈᑎᒋᔭᕗᑦ ᑕᒪᒃᑯᐊ ᐃᖃᓗᐃᑦ ᓯᓚᑖᓄᑦ ᑲᒪᒋᔭᐅᔪᓐᓇᕐᒪᑕ ᐊᒻᒪ ᑕᐃᓐᓇ ᑕᕐᕋᖅᑑᑦ 

ᐊᑐᙱᑲᐃᓐᓇᕐᒪᑦ ᐊᓯᐊᓂᒃ ᑎᑭᓴᐃᓯᒪᓪᓗᑕ ᐊᒻᒪᓗ ᒥᑭᓐᓂᖅᓴᒥᒃ ᐱᑕᖃᓕᖅᑐᖅ ᑕᕝᕙᓂᓗ ᕿᑭᖅᑕᓂ ᓄᑖᕐᒥᒃ 

ᑕᕐᕋᖅᑑᒻᒥᒃ ᐊᑐᓕᖅᖢᑕ. ᑕᐃᓐᓇ ᐊᐅᓪᓚᖅᑎᑕᐅᔪᓐᓇᖅᑐᖅ ᒥᑭᓐᓂᖅᓴᖅ ᐃᒻᒪᖄ ᐃᖃᓗᐃᑦ ᓯᓚᑖᓃᑎᒃᑯᑦᑎᒃᑯᑦ 

ᐱᐅᓂᖅᓴᐅᓂᐊᖅᑐᖅ ᑕᐃᒪᓐᓇ ᐊᖏᕐᕋᒥ ᖃᓂᓐᓂᖅᓴᐅᓗᑎᒃ ᑕᒪᓐᓇ ᖃᓄᖅᑑᕈᑎᒋᒐᑦᑎᒃᑯᑦ ᓄᓇᕗᒻᒥᐅᓕᒫᑦ 

ᐃᓱᒪᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒎᓕᖅᑐᖅ) ᐄ’, ᖁᕕᐊᓇᖅ, ᑐᓴᕈᒥᓇᖅ. ᐊᒻᒪᓗ ᖁᕕᐊᓱᖃᑦᑕᖅᑐᖓ 

ᑕᒪᒃᑯᐊ ᓘᒃᑖᑦ ᓄᓇᓕᕋᓛᖑᓂᖅᓴᐅᔪᓄᑦ ᐊᐅᓪᓚᖃᑦᑕᕐᒪᑕ ᐊᑭᑭᓐᓂᖅᓴᐅᔪᒃᓴᐅᓪᓗᓂᓗ ᑕᒪᓐᓇ ᓄᓇᕗᒻᒥᐅᓄᑦ. 

ᐊᒻᒪᓗ ᑐᑭᓯᐅᒪᓂᕋ ᒪᓕᒃᖢᒍ ᑕᒪᒃᑯᐊ ᓘᒃᑖᑦ ᐊᐅᓪᓚᕌᖓᒥᒃ ᑕᐃᒃᑯᐊ ᐊᑎᓕᐅᖅᓯᒪᔪᑦ ᑕᑯᔭᐅᔪᒪᔪᑦ 

ᐃᓂᒃᓴᖃᕈᓐᓃᑲᐅᑎᒋᖃᑦᑕᕐᒪᑕ ᐊᒻᒪᓗ ᑕᐃᒃᑯᐊ ᐱᓗᐊᕐᓗᒋᑦ ᑕᐃᒃᑯᐊ ᑕᕐᕋᖅᑑᑏᑦ ᐊᐅᓪᓚᖅᑎᑕᐅᖃᑦᑕᖅᐸᑦ 

ᐱᐅᓂᖅᓴᐅᓇᔭᖅᑐᖅ ᐊᖏᕐᕋᒥ ᑲᒪᒋᔭᐅᔪᓐᓇᕐᓂᐊᕐᒪᑕ ᑕᐃᒃᑯᐊ ᑕᑯᔭᐅᔭᕆᐊᓖᑦ. 

 

ᐅᑕᖅᑭᑯᑖᖃᑦᑕᕐᒪᑕ ᑕᐃᒃᑯᐊ ᑕᑯᔭᐅᔭᕆᐊᓖᑦ ᐊᒻᒪᓗ ᐊᐅᓪᓚᖅᑎᑕᐅᑲᐅᑎᒍᔪᓐᓇᖃᑦᑕᙱᖦᖢᑎᒃ ᑕᐃᒃᑯᐊ 

ᖃᐅᔨᓴᖅᑕᐅᔭᕆᐊᓖᑦ ᐊᒻᒪᓗ ᖃᐅᔨᒪᓪᓗᖓ ᐅᓇ ᑭᐅᖅᑲᐅᔭᕆᐊᓗᐊᑦ, ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᕿᒥᕐᕈᓇᒍᓐᓇᖅᐳᖅ ᓇᓖᕌᕈᑎᓂᒃ ᕿᒥᕐᕈᓇᒡᓗᓂ ᑕᐃᒃᑯᐊ ᖃᐅᔨᓴᐅᑏᑦ ᐊᐅᓪᓚᖅᑎᑕᐅᖃᑦᑕᕈᓐᓇᕐᓂᐊᕐᒪᑕ 

ᐊᒻᒪᓗ ᐊᑭᑭᓐᓂᖅᓴᐅᔪᓐᓇᕐᒪᑕ ᑐᑦᑕᕐᕖᑦ ᑕᒪᒃᑯᐊ ᐊᓯᖏᓐᓂᒃ ᖃᐅᔨᓴᐅᑏᑦ ᐊᐅᓪᓚᖅᑎᑕᐅᖃᑦᑕᕐᓗᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐄ’, ᐊᖏᕈᓐᓇᖅᑐᖓ. ᒫᓐᓇ 

ᐱᓕᕆᐊᕆᕙᓪᓕᐊᔭᕗᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ ᑕᐃᒃᑯᐊ ᓯᕗᒧᐊᒃᑎᑦᑎᕙᓪᓕᐊᔪᑦ ᐊᒻᒪᓗ ᐅᖃᖅᑏ, ᑖᒃᑯᐊ 

ᐆᒃᑑᑎᒋᓗᒋᑦ ᐱᓕᕆᐊᕆᖃᑦᑕᖅᑕᕗᑦ ᒫᓐᓇ ᐆᒻᒪᑎᓕᕆᔨᒥᒃ ᐊᐅᓚᖅᑎᑦᑎᓯᒪᓕᖅᑐᒍᑦ ᐊᒻᒪᓗ ᐃᒃᑯᐊ ᑎᒥᖓᑕ 

ᐱᐅᒋᙱᑕᖏᓐᓂᒃ ᑲᒪᔨᒋᔭᐅᓲᑦ ᓘᒃᑖᑦ ᐅᖃᕆᐅᖅᓴᖅᑎᑦᑎᓂᕐᓗ. 

 

ᑕᒪᓐᓇ ᐊᒃᓱᐊᓗᒃ ᖁᕕᐊᒋᔭᕗᑦ ᖃᓄᖅᑑᕈᑎᒌᓐᓇᕐᓂᐊᖅᖢᑎᒃᑯᓪᓗ ᐅᓄᖅᓯᕙᓪᓕᐊᖁᓪᓗᒋᑦ ᐱᔨᑦᑎᕈᑏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 1186 - 6(2): ᐱᒡᒐᖅᑐᑦ ᑲᒪᒋᔭᐅᑯᑖᒋᐊᖃᓐᓂᖏᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. ᐅᖃᑏ, ᐅᓇ ᐊᐱᖅᑯᑎᒐ ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ.  



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑕᐃᓐᓇ ᐸᖅᑭᕕᒃ ᑲᖏᖅᖠᓂᕐᒥ 22-ᓂᒃ ᐃᓐᓇᕐᓂᒃ ᑲᒪᒋᔭᖃᕐᓂᐊᖅᑐᖅ ᐊᒻᒪᓗ ᒥᓂᔅᑕ 

ᑲᑎᒪᑐᐃᓐᓇᖅᑎᓪᓗᑕ ᓵᑦᑎᓐᓃᑎᓪᓗᒍ ᐱᓇᓱᐊᕈᓯᐅᓚᐅᖅᑐᒥ ᓇᓗᓇᐃᖅᓯᔪᓐᓇᓚᐅᙱᑦᑐᖅ ᑕᐃᔅᓱᒪᓂ 

ᑭᕙᓪᓕᕐᒥᐅᑦ ᒫᓐᓇ ᐋᑐᕚᒦᑦᑐᑦ ᑕᐃᑯᖓ ᓄᒃᑎᕐᓂᐊᕐᒪᖔᖏᑦ.  

 

ᐅᖃᒃᑲᓐᓂᓚᐅᖅᓯᒪᖕᒥᔪᖅ ᖃᓄᐃᑦᑐᓂᒃ ᑭᙴᒪᔭᖃᕐᒪᖔᑦ ᖃᐅᔨᓴᐃᓂᐊᖅᑐᖅ ᑭᕙᓪᓕᕐᒥᐅᓂᒃ ᑕᒪᓐᓇ 

ᓯᕗᒧᐊᒃᐸᓪᓕᐊᙱᑎᓪᓗᒍ. ᒥᓂᔅᑕᖃᐃ ᑐᑭᓯᓇᖅᓯᑎᑦᑎᒃᑲᓐᓂᕈᓐᓇᖅᐸ ᖃᓄᖅ ᐱᓕᕆᕝᕕᐊ 

ᐃᓱᒪᓕᐅᕈᑎᖃᕐᓂᐊᕐᒪᖔᑦ ᑕᐃᓐᓇ ᐃᓐᓇᒃᑯᕕᒃ ᐱᓪᓗᒍ, ᐸᖅᑭᔭᐅᔪᓪᓗ ᐊᒻᒪᓗ ᑕᐃᒃᑯᐊ ᑕᐃᑲᓂᕐᒥᐅᑕᐃᑦ 

ᖃᓄᐃᓕᐅᕐᓂᐊᕐᒪᖔᑦ, ᐃᓱᒪᓕᐅᕈᑎᒋᔭᐅᓂᐊᕐᒪᖔᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑕᐃᓐᓇ ᑲᖏᖅᖠᓂᕐᒥ ᐃᓐᓇᕐᓄᑦ ᐸᖅᑭᕕᒃ 

ᓇᓗᓇᐃᖅᓯᔪᓐᓇᖅᖢᖓ ᑕᒪᓐᓇ ᐊᕕᒃᑐᖅᓯᒪᔪᖅ ᑖᓐᓇ ᐃᓱᒪᒋᔭᐅᓚᐅᖅᑐᖅ, ᓈᓴᐅᑎᓂᒡᓗ ᐊᑐᖅᖢᑎᒃ 

ᒪᓕᒐᓂᒡᓗ ᒪᓕᒃᖢᑎᒃ ᐃᓐᓄᒃᑕᐅᕙᓪᓕᐊᓂᐊᖅᑐᖅ ᑕᐃᓐᓇ ᐃᓐᓇᒃᑯᕕᒃ. 

 

ᑕᐃᒃᑯᐊ 22−ᓂᒃ ᐃᒡᓕᒃᓴᖃᕐᒪᑦ ᐃᓐᓄᒃᑕᐅᒃᐸᑦ ᖁᕕᐊᓇᕐᓂᐊᖅᑐᖅ ᐊᒻᒪᓗ ᐃᓐᓇᐃᑦ ᐃᓐᓇᒃᑯᕕᖕᒥᙶᕐᓗᑎᑦ 

ᐋᑐᕚᒥᑦ ᑕᐃᑯᖓ ᓄᒃᑭᖅᑕᐅᓂᐊᖅᑐᑦ. 

 

ᑭᐅᓇᓱᑦᑐᖓᐅᒐᓗᐊᖅ ᑐᑭᓯᑦᑎᐊᖏᒃᑲᓗᐊᖅᖢᒍ ᑭᓯᐊᓂ ᐃᓱᒪᒋᔭᐃᓐᓇᕆᓚᐅᖅᑕᕗᑦ ᑕᐃᒃᑯᐊ ᑲᖏᖅᖠᓂᕐᒧᑦ 

ᐃᓐᓇᒃᑯᕕᓕᐊᕐᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎ ᒫᓐᓇᕈᓘᓚᐅᖅᑐᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓚᐅᖅᓯᒪᔪᖅ ᖃᓄᐃᑉᐸᓪᓕᐊᓂᕐᒧᑦ ᐅᓂᒃᑳᑦ ᐱᓪᓗᒋ ᒐᕙᒪᒃᑯᑦ ᐃᓐᓇᐃᑦ ᑐᑭᒧᐊᕈᑎᖏᑦ, ᐊᒻᒪᓗ 

ᕿᑎᕐᒥᐅᒥᑦ ᐸᖅᑭᕕᐅᓂᐊᖅᑐᖅ ᓴᓇᔭᐅᓂᐊᕐᒪᑦ ᐃᖃᓗᑦᑑᑦᑎᐊᕐᒥᑦ. ᐊᒻᒪᓗ ᐅᓂᒃᑳᑦ ᐅᖃᖅᓯᒪᒻᒥᔪᑦ ᖃᑦᑎᓂᑦ 

ᑮᓇᐅᔭᖅᑐᑎᒋᓂᐊᕐᒪᖔᑦ ᒫᓐᓇ ᖃᐅᔨᓴᐃᓂᐊᖅᑐᑦ ᐱᔾᔪᑎᒋᓗᒋ ᑕᐃᒃᑯᐊ ᐸᖅᑭᕖᑦ ᐅᖅᓱᖅᑑᕐᒥᑦ 

ᐃᒡᓗᓕᖕᒦᑦᑐᓪᓗ. 

 

ᐊᒻᒪᓗ ᐅᓄᖅᓯᕙᓪᓕᐊᓂᐊᖅᑎᓪᓗᒋᑦ ᑕᐃᒃᑯᐊ ᐃᒡᓖᑦ ᐊᑐᖅᑕᐅᔪᓐᓇᖅᑐᑦ ᕿᑎᕐᒥᐅᓂᑦ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸᑦ ᕿᑎᕐᒥᐅᑦ ᐃᓐᓇᐃᑦ ᐸᖅᑭᔭᐅᔭᕆᐊᓖᑦ ᑖᒃᑯᓄᖓ ᐃᓕᐅᖅᑲᖅᑕᐅᓂᐊᕐᒪᖔᑦ 

ᐊᖏᕐᕋᒥᖕᓂᑦ ᐅᕝᕙᓘᓐᓃᑦ ᖃᓂᓛᕐᓄᑦ ᓄᓇᓕᖕᓄᑦ? ᖁᔭᓐᓇᒦᒃ, ᐅᖃᖅᑏᑦ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐅᖃᕈᓐᓇᖅᐳᖓ ᑕᐃᒪᐃᑦᑐᖅ ᑖᒃᑯᐊ 

ᐃᓐᓇᕐᓄᑦ ᐸᖅᑭᑦᑎᔩᑦ ᐃᓱᒪᖅᓴᖅᓯᐅᕈᑎᖃᖅᐸᑦᑐᑦ ᐅᖓᓯᓐᓂᖓᓂᒃ ᑖᑦᓱᒪ ᐃᓐᓇᐅᑉ ᓄᓇᓕᖓᑕ 

ᐅᖓᓯᑦᑎᒋᓂᖓᓂᒃ, ᑖᒃᑯᐊᓗ ᓄᓇᖃᖅᑐᑦ ᖃᓂᔾᔫᒥᖃᑦᑕᖁᓪᓗᒋᑦ ᓄᓇᒋᔭᒥᓂᕐᒥᓄᑦ. 

 

ᐊᒻᒪᓗ ᐃᓚᒌᑦ ᐳᓛᕆᐊᕈᓐᓇᕐᓗᑎᑦ ᓲᕐᓗ ᕿᑎᕐᒥᐅᓂᑦ, ᐅᖅᓱᖅᑑᕐᒥᑦ ᐃᓐᓇᕐᓄᑦ ᐃᓐᓇᒃᑯᕕᐅᔪᖅ ᐅᑦᑑᑎᒋᓗᒍ 

ᐃᓱᒪᒋᓚᐅᖅᓯᒪᔭᕗᑦ ᐃᓚᓐᓇᕆᔭᕐᒥᓄᑦ ᐳᓛᕆᐊᖅᑕᕈᒪᒍᑎᒃ ᐃᓂᑦᓴᖃᕋᔭᕈᑎᒃ ᖃᓂᓛᒧᑦ 

ᐊᑐᐃᓐᓇᐅᒐᔭᙳᐊᖅᑐᒧᑦ ᐃᓐᓇᒃᑯᕕᒻᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᐅᓪᓕᖅᐹᕆᓗᒍ. ᒥᔅᑕ ᖂᑭᐊᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓄᒋᐊᑎᒋᓂᖏᑦ ᓄᓇᓖᑦ ᑖᒃᑯᐊ ᑐᑦᑕᕐᕖᑦ ᓯᓚᑖᓃᑦᑐᑦ 

ᐃᓄᐃᓐᓇᐅᒍᔪᒻᒪᑕ ᑭᓯᐊᓂ ᐃᓅᙱᑦᑐᑦ ᓄᓇᖃᖅᓯᒪᔪᑦ ᐃᖅᑲᓇᐃᔭᖅᓯᒪᔪᑦ ᐱᕈᖅᓴᖅᓯᒪᓂᑰᓪᓗᑎᑦ ᕿᑐᕐᖓᖏᑦ 

ᓄᓇᕗᒻᒥ, ᑖᒃᑯᐊ ᐊᑯᓂᒃᑯᑦ ᐃᓐᓇᒃᑯᕕᒻᒦᑦᑐᑦ ᓄᓇᕗᒻᒥ ᓄᓇᖃᕐᓂᑰᔪᑦ ᐃᑉᐱᒋᔭᐅᒋᐊᖃᕐᒥᒻᒪᑕ 

ᐃᓐᓇᙳᖅᐸᓪᓕᐊᑎᓪᓗᒋᑦ. 

 

ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ ᓄᓇᕗᒻᒥ ᓄᓇᖃᖅᑐᓕᒫᑦ ᐸᖅᑭᔭᐅᔭᕆᐊᖃᖅᑐᑦ ᐃᓅᒍᑎᒃ, ᐃᓅᒃᑯᑎᓪᓘᓐᓃᑦ, 

ᑖᒃᑯᐊ ᓇᔪᕈᓐᓇᓕᕐᓗᑎᑦᑕᐅᖅ ᓄᓇᕗᒻᒥ ᐃᓐᓇᒃᑯᕕᐅᔪᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᑕᐃᒫᒃ ᐅᖃᕈᓐᓇᖅᐳᖓ ᑭᒃᑯᓕᒫᓄᑦ 

ᒐᕙᒪᐅᒐᑦᑕ ᐅᓪᓗᒥ ᓄᓇᕗᒻᒥ ᐱᔨᑦᓯᖅᑕᐅᒋᐊᖃᖅᑐᑦ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐅᖃᕐᒪᒍ, 

ᐅᖃᐅᓯᕇᓐᓇᖅᐸᒻᒪᒍ ᐃᓐᓇᕐᓂᒃ ᑲᒪᑦᓯᐊᕆᐊᖃᕐᓂᕐᒥᑦ.  

 

ᐅᐱᓐᓇᖅᑑᕗ ᑕᑯᕙᓪᓕᐊᓗᓂ ᐱᕙᓪᓕᐊᓂᐅᔪᓂᑦ ᓇᐅᒃᑯᑐᐃᓐᓇᖅ ᑖᒃᑯᐊᓗ ᓯᕗᓕᖅᑎᐅᖃᑎᒃᑲ 

ᐱᓕᕆᖃᑎᒋᑦᓴᐃᓐᓇᕈᒪᓂᐊᖅᐸᒃᑲ ᐱᕙᓪᓕᐊᑦᓴᐃᓐᓇᕈᓐᓇᖁᓪᓗᑕ ᒐᕙᒪᓂᑦᑎᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 1187 - 6(2): ᓄᓇᕘᑉ ᐱᕙᓪᓕᐊᔪᓕᕆᓂᒻᒧᑦ ᑎᒥᖁᑎᖓ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᑲᒪᔨᐅᓪᓗᐊᑕᖅᑐᑦ ᓄᓇᕗᒻᒥ ᐱᕙᓪᓕᐊᔪ ᑯᐊᐳᕇᓴᒃᑯᓐᓄᑦ, ᒥᓂᔅᑕ ᖃᐅᔨᒪᒻᒪᑦ ᐊᐱᕆᖃᑦᑕᖅᓯᒪᓚᐅᕋᒃᑯ 

ᐅᑭᐊᒃᓵᖅ ᐃᒃᓯᕙᑎᓪᓗᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐱᕙᓪᓕᐊᓯᒪᓂᖏᓐᓂᒃ. ᒥᓂᔅᑕ 

ᖃᐅᔨᒪᒻᒪᓪᓗ ᓈᓴᐅᑎᖓᓂᒃ 3 ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴ ᐱᖁᔭᖅ ᐅᖃᖅᓯᒪᒻᒪᑦ ᑖᒃᑯᐊ 

ᐅᖃᖅᓱᒋᑦ “ᐃᖅᑲᓇᐃᔮᓂᑦ ᑮᓇᐅᔾᔭᔅᓵᓂᑦ ᐱᕙᓪᓕᐊᕆᓗᑎᑦ ᓄᓇᕗᒻᒥ ᐱᓗᐊᖅᑐᒥᒃ ᓄᓇᓕᓐᓂᑦ 

ᒥᑭᓂᖅᓴᐅᔪᓂᒃ.” 

 

ᐅᖃᖅᑏ, ᐅᖃᐅᓯᕋᒃᑯ ᑕᒪᓐᓇ ᐅᑭᐊᒃᓵᖅ ᐃᒃᓯᕙᑎᓪᓗᑕ ᐅᖃᔪᒐᒪ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ ᒫᓐᓇ 

ᑎᒥᖁᑎᖃᐅᕐᒥᒻᒪᑕ ᐊᐅᓚᔪᓂᒃ ᑭᕙᓪᓕᕐᒥᑦ ᓄᓇᓕᓗᑦᑖᓂᒃ ᑭᓯᐊᓂ ᓇᐅᔮᒦᙱᑦᓱᑎᑦ, ᓴᓪᓕᕐᒥᓪᓗ. ᒥᓂᔅᑕ 

ᐅᖃᕈᓐᓇᖅᐸ ᖃᓄᖅ ᐸᕐᓇᓯᒪᒻᒪᖔᑕ ᑖᒃᑯᐊ ᑯᐊᐳᕇᓴᐅᔪᑦ ᑎᒥᖁᑎᖏᓪᓗ ᑮᓇᐅᔭᖅᑐᕈᑎᖃᕋᔭᕆᐊᖏᓐᓂᒃ 

ᓄᓇᓕᓐᓂᑦ ᓴᓪᓕᕐᒥᑦ ᓇᐅᔮᓂᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖏᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᖃᖅᓯᒪᓪᓗᖓ 

ᑲᑎᒪᔨᖏᓐᓂᒃ ᐃᒃᓯᕙᐅᑕᖓᓐᓂᒃ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᓄᓇᓕᓐᓅᐸᓐᓂᖏᑦ, ᐊᕗᖓ, 

ᐃᑯᖓᒃᑲᓐᓃᕈᓐᓇᕆᐊᖏᓐᓂᒃ ᐅᓪᓗᒥᐅᔪᖅ ᓴᓂᐊᓂᒃ ᐱᓕᕆᐊᔅᓴᕆᒻᒪᔾᔪᑦ ᑮᓇᐅᔭᓕᕈᑎᑦᓴᐃᑦ ᐊᔾᔨᐅᖏᑦᑐᓄᑦ 

ᐱᕙᓪᓕᐊᓂᖃᖁᓪᓗᒋ. 

 

ᐱᓇᓱᖃᑎᒋᕙᓪᓕᐊᑦᑎᐊᖅᑕᒃᑲ ᑲᑎᒪᔨᖏᑦ ᑯᐊᐳᕇᓴᐅᔭᔫᑉ, ᑕᖅᑲᐅᖓᒃᑲᓐᓂᕐᔫᒥᔪᓐᓇᖁᓪᓗᑕ, 

ᐸᕐᓇᐅᑎᖃᓪᓚᑦᑖᖏᑦᑑᒐᓗᐊᑦ ᑭᓯᐊᓂ ᒪᕐᕈᐃᓕᖅᑲᖓᔪᒥᒃ ᑕᒪᓐᓇ ᐱᔭᓪᓕᐊᔪᓐᓇᕐᒪᑦ ᑯᐊᐳᕇᓴᐅᔪᑦ 

ᑲᑐᔾᔨᖃᑎᖃᕐᓗᑎᓪᓘᓐᓃᑦ ᓄᓇᓕᒻᒥ, ᑯᐊᐳᕇᓴᐅᔪᒥᒃ, ᐅᕝᕙᓗ ᓄᓇᕗᑦ ᑯᐊᐳᕇᓴᒃᑯᑦ ᐃᓚᒋᔭᐅᒋᐊᕐᓗᑎᑦ 

ᑲᒻᐸᓂᐅᔪᖅ ᑲᑐᔾᔨᖃᑎᖃᕈᒪᓐᓂᕈᑎᒃ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᖏᓐᓄᑦ ᖃᐅᔨᒋᐊᖁᑦᑎᐊᕋᔭᖅᑕᒃᑲ. 

ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ, ᒥᓂᔅᑕ ᐃᖅᑲᓇᐅᒪᔪᔅᓴᐅᕗᖅ 2023-

2024 ᑎᑎᖅᑲᖅ ᓂᕆᐅᒋᔭᐅᔪᑦ ᐃᒃᓯᕙᐅᑕᕆᔭᖓᓄᑦ ᓄᓇᕗᒻᒥ ᐱᕙᓪᓕᐊᔪᓕᕆᒃᑯᑦ ᑲᑎᒪᔨᖏᓐᓄᑦ ᐃᓪᓗᒧᑦ 

ᓴᖅᑭᑕᐅᓚᐅᖅᓯᒪᒻᒪᑦ ᓅᕕᐱᕆ 3, 2023-ᖑᑎᓪᓗᒍ. ᑯᐊᐳᕇᓴᐅᔪᖅ ᑭᐅᓚᐅᖅᐳᑦ ᑭᐅᔾᔪᑎᖓᑦ ᓴᖅᑭᑕᐅᓪᓗᓂ 

ᐃᓪᓗᒧᑦ ᒫᑦᓯ 12, 2024-ᒥ.  

 

ᐅᖃᖅᑏ, ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᑐᓴᖅᑎᑦᓯᓚᐅᖅᐳᑦ ᒐᕙᒪᒃᑯᑦ ᓂᕆᐅᒋᐅᔪᓂᑦ 

ᑎᑎᖅᑲᐅᓯᐊᖅᐸᔾᔮᕈᓐᓃᕐᓂᖏᓐᓂᒃ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᖏᓐᓂᑦ, ᐊᓯᖏᓐᓂᓪᓗ ᒐᕙᒪᒃᑯᑦ 

ᑎᒥᖁᑎᖏᓐᓂᒃ. ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᑯᐊᐳᕇᓴᐅᔪᑦ ᐱᕙᓪᓕᐊᓂᐊᕐᓂᖏᓐᓂᑦ ᓯᕗᓂᑦᓴᑎᓐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧ ᑯᐊᐳᕇᓴᖓ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕆᐊᑦᓯᐊᕐᓗᒍ ᑎᑎᖅᑲᐃᑦ 

ᑖᒃᑯᐊ ᐱᓪᓗᒋᑦ ᓇᓕᑐᐃᓐᓇᖏᑦ ᑲᑎᒪᔨᐅᔪᑦ ᐅᕙᖓ ᐊᑖᓃᑦᑐᑦ ᐱᓇᓱᐊᖃᑎᒋᑦᑎᐊᖃᑦᑕᕋᒃᑭᑦ ᑲᑎᒪᔨᖏᓪᓗ, 

ᐃᖅᑲᓇᐃᔭᖅᑎᖏᓪᓗ ᓯᕗᒧᐊᕈᑎᑦᓴᓄᑦ ᐱᓗᐊᖅᑐᓂᒃ ᐱᓕᕆᐊᔅᓴᓂᑦ ᓯᕗᒧᐊᓪᓗᐊᖅᑐᓂᒃ. ᑖᓐᓇ ᓱᓕ 

ᑲᔪᓰᓐᓇᕐᓂᐊᖅᐸᕋ ᐃᖅᑲᓇᐃᔭᖃᑎᒌᑦᑎᐊᖏᓐᓇᕐᓗᒋᑦ ᑕᒪᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᖅ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐃᖅᑲᐅᒪᔪᔅᓴᐅᒋᕗᑦ ᐃᓪᓗᒧᑦ ᓴᖅᑭᑦᑎᑦᓯᔪᒻᒪᑦ ᓄᓇᕗᑦ 

ᑯᐊᐳᕇᓴᒃᑯᑦ 2022-2023 ᐊᕐᕌᒍᑕᒫᖅᓯᐅᑎᓐᓂᑦ ᒪᓕᒐᓕᐅᕐᕕᒻᒧᑦ ᓅᕕᐱᕆ 3, 2023-ᖑᑎᓪᓗᒍ. ᒥᓂᔅᑕ 

ᐅᖃᕈᓐᓇᖅᐸ ᖃᖓ ᓴᖅᑭᑎᑦᑎᓛᕐᒪᖔᖅ ᑯᐊᐳᕇᓴᐅᔪᒃ 2023-2024 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᖏᓐᓄᑦ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐱᕐᖔᒧᑦ ᑖᓐᓇ ᐸᕐᓇᒐᓱᑦᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 1188 - 6(2): ᓱᕈᖅᑕᐅᓂᑰᔪᑦ ᓄᓇᐃᑦ ᓄᓇᕗᒻᒥ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᐅᓪᓛᖅ ᒥᓂᔅᑕ ᖁᓪᓕᒃᑯᓐᓄᑦ. ᐅᖃᖅᑏᑦ, 

ᖃᐅᔨᒪᒐᕕᑦ ᐊᐱᖅᑯᑎᖃᖃᑦᑕᖅᓯᒪᓕᕋᒪ ᓂᕈᐊᖅᑕᐅᓚᐅᖅᓯᒪᒐᒪᓂᑦ. 

 

ᑖᒃᑯᐊ ᓱᕈᕐᓇᖅᑐᑦ ᖃᒪᓂ’ᑐᐊᖅ ᕿᑎᓪᓗᐊᖓᓂᑦ ᐃᑯᒻᒪᖅᑯᑎᖃᕐᕕᐅᓚᐅᖅᑐᕕᓂᕐᒥᑦ, ᐃᑦᓯᕙᓕᕋᑖᖅᑎᓪᓗᒍ 

ᒥᓂᔅᑕ ᐃᓪᓗᒧᑦ ᓴᖅᑭᑎᑦᑎᔪᕗ 2023-2024 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂᒃ. ᐅᓂᒃᑳᑦ ᐃᓗᓕᖃᓚᐅᖅᑐᑦ 

ᑯᐊᐳᕇᓴᒃᑯᑦ ᐊᕙᑎᒥᓂᒃ ᓵᑕᐅᒍᓐᓇᕐᓂᖏᓐᓂᒃ ᓱᕈᕐᓇᖅᑐᖃᕐᓇᖅᑐᓂᒃ ᐱᖃᓯᐅᑦᓱᒍ ᖃᒪᓂ’ᑐᐊᕐᒦᑦᑐᖅ.  

 

ᐅᖃᖅᓱᒍ “ᓰᑎᐱᕆ 2016-ᓂ ᑯᐊᐳᕇᓴᒃᑯᑦ ᑲᔪᓯᒋᐊᓚᐅᖅᐳᑦ ᓴᓗᒻᒪᖅᓴᐃᓂᔅᓴᒧᑦ ᐱᖃᓯᐅᑎᓯᒪᓪᓗᑎᑦ ᑕᒪᒃᑯᐊ 

ᐅᖅᓱᐊᓗᖃᑕᐅᑎᖃᕐᕕᒥᓃᑦ ᐃᓯᖅᓴᒥᓪᓗ ᓴᓗᒻᒪᖅᓴᐃᓯᒋᐊᓚᐅᖅᓯᒪᓪᓗᑎᓪᓗ ᐊᐅᔭᒃᑯᑦ 2019-ᒥ. ᑭᓯᐊᓂ 

ᐃᓱᒫᓘᑎᖃᕋᒪ ᓄᓇᖃᖅᑐᑦ ᑯᐊᐳᕇᓴᒃᑯᑦ ᐊᖏᓂᖅᓴᒥᒃ ᐅᖅᓱᐊᓗᖃᐅᑎᖃᕐᕕᓕᐅᕈᒪᓕᓚᐅᖅᐳᑦ ᓄᓇᓕᒻᒥ 

ᖃᓂᑦᓴᓗᐊᙱᔅᓱᑎᑦ, ᐊᒻᒪᓗ ᓄᓇᑖᒃᑲᓐᓂᕈᒪᓪᓗᑎᑦ ᕼᐋᒻᒪᓚᒥ ᖃᓂᑦᓴᓗᐊᙱᑦᑐᖅ.” 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑦᑎᔪᓐᓇᖅᐸ ᒥᓂᔅᑕ ᖃᓄᐃᑉᐸᓪᓕᐊᓂᖓᓂᒃ ᑕᒪᓐᓇ ᐱᓕᕆᐊᖑᔫᑉ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. ᖁᓪᓕᒃᑯᑦ 

ᐊᖏᖅᓯᒪᑦᑎᐊᖅᐳᑦ ᓇᐅᑦᓯᖅᑐᐃᓐᓇᑦᓯᐊᕐᓗᑎᑦ ᐊᒻᒪᓗ ᓴᓗᒻᒪᖅᓴᐃᕙᓪᓗᑎᑦ ᓱᕈᕐᓇᖅᑐᓂᑦ ᐱᖁᑎᖏᓐᓂᑦ. 

 

ᖃᒪᓂ’ᑐᐊᕐᒦᑦᑐᕐᓕ ᑕᐃᓐᓇᓗ ᓱᕈᕐᓇᖅᑐᖃᖅᑐᖅ ᑭᐅᒍᒫᕐᓂᐊᖅᓯᒪᓕᖅᐳᒍ ᒪᓕᒐᓕᐅᖅᑎᒧᑦ 

ᑐᓴᖅᑎᑕᐅᓯᒪᓂᐊᖅᑐᓯ ᓄᓇ ᐅᖅᓱᐊᓗᖃᑎᖃᕐᕕᔅᓴᖅ ᓴᓇᔭᐅᕙᓪᓕᐊᓛᓕᖅᑐᖅ ᑲᔪᓯᐊᕙᓪᓕᐊᓛᓕᖅᓱᑎᑦ 

ᐊᐅᔭᓂᐊᖅᑐᖅ. ᐃᓚᒋᔭᐅᓪᓗᑎᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ, ᐊᒻᒪᓗ ᓴᓗᒻᒪᖅᓴᐃᒐᓱᒍᒫᕐᓂᐊᖅᓯᒪᓪᓗᑕ ᑕᐃᑲᓂ 

ᖃᒪᓂ’ᑐᐊᕐᒥᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᑭᐅᒐᕕᑦ ᒥᓂᔅᑕ. ᑖᒃᑯᐊ ᓱᕈᕐᓇᖅᑐᖃᖅᑐᑦ ᖃᒪᓂ’ᑐᐊᕐᒥ 

ᐅᖅᓱᐊᓗᖃᐅᑎᖃᕐᕕᐅᓚᐅᖅᓯᒪᔪᑦ ᒥᓂᔅᑕ, ᐃᓛᒃ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᑦᓯᓚᐅᕐᒪᑕ EPA ᓴᓇᔨᕐᔪᐊᓂᒃ, 

ᐊᒻᒪᓗ ᓯᕗᓂᐊᓂᒃ ᖃᐅᔨᔭᐅᓚᐅᖅᓯᒪᒻᒪᑦ ᑕᒪᒃᑯᐊ ᑕᐃᒪᙵᓂᒃ ᓱᕈᕐᓇᖅᑐᖃᖅᓯᒪᔪᑦ ᑭᓈᓯᒪᒻᒪᑕ ᖃᒪᓂ’ᑐᐊᕐᒧᑦ. 

ᓱᓕ ᑕᒪᐅᖓ ᑭᓈᕙᑦᑑᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᑖᒃᑯᐊᓕ ᑭᓱᑯᓗᖏᑦ ᖃᐅᔨᓴᕐᓂᐅᓯᒪᔪᒧᑦ 

ᐃᖅᑲᓇᐃᔮᖃᓚᐅᖅᓯᒪᔪᑦ ᐅᓗᕆᐊᓇᕈᓐᓇᖅᑐᓂᑦ ᑭᓇᑐᐃᓐᓇᕐᒧᑦ, ᑐᑭᒧᐊᕈᑎᑦᓴᕆᔭᐅᓪᓗᓂ ᖁᓪᓕᒃᑯᓐᓄᑦ, 

ᐃᒪᓐᓇ ᓴᓗᒻᒪᖅᓴᕆᐊᕆᐊᖃᕐᒪᖔᑦ ᐊᒻᒪᓗ ᐅᓗᕆᐊᓇᕐᓂᖓ ᑕᐅᑐᑦᑕᐅᓪᓗᓂ. 

 

ᑖᒃᑯᐊᓕ ᐃᓗᓕᑯᓗᖏᑦ ᑭᓈᒻᒪᖔᓪᓘᓐᓃᑦ ᑕᐃᒫᑎᒋᑦ ᐱᓯᒪᑦᑎᖏᑦᑐᖓ, ᑕᒪᒃᑯᐊᓗ ᑎᑎᖅᑲᖁᑎᒋᓛᖅᑕᓐᓂᒃ 

ᐃᓗᓕᖃᓛᖅᑐᑦᓴᐅᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖅᓱᐊᓗᒃ ᑯᕕᕙᑦᑐᑦ, ᑭᓈᕙᑦᑐᑦ ᓱᕈᕐᓇᖅᑐᓂᒃ 

ᑕᐃᒪᐃᑉᐸᓚᐅᕐᓂᖅᐳᑦ ᖃᒪᓂ’ᑐᐊᕐᒥ ᐅᐊᑦᑎᐊᕈᑲᓪᓚᒃ ᒐᕙᒪᑐᖃᒃᑯᓐᓄᑦ ᐱᓯᒪᔭᐅᑎᓪᓗᒋᑦ. ᒥᓂᔅᑕ ᖃᐅᔨᒪᒻᒪᑦ 

ᓄᓇ ᓴᖅᑯᑕᐅᓚᐅᖅᓯᒪᕗᖅ 1980 ᓄᖑᓕᖅᑎᓪᓗᒋᑦ, ᑐᓴᕈᑎᖏᑦ ᖁᓪᓕᒃᑯᑦ ᐱᓇᓱᒃᓯᒪᓕᖅᐳᑦ ᐅᑭᐅᑦ 

ᐊᕙᑎᑲᓴᓐᓄᑦ, ᒐᕙᒪᑐᖃᒃᑯᑦ ᐃᓚᒋᓪᓗᒋᑦ, ᓇᓗᓇᐃᖅᓯᒐᓱᑦᓱᑎᑦ ᑭᓇ ᑲᒪᔪᔅᓴᐅᒻᒪᖔᖅ, ᐊᑭᓕᖅᑐᑦᓴᐅᒻᒪᖔᖅ 

ᓴᓗᒻᒪᖅᓴᐅᑕᐅᓕᖅᐸᑦ ᓱᕈᕐᓇᖅᑐᖃᖅᑐᑦ ᐃᓚᒋᖃᓯᐅᑦᓱᒍ ᖃᒪᓂ’ᑐᐊᖅ. ᓱᕈᑦᑎᕆᓯᒪᔪᑦ ᐊᑭᓖᓪᓗᐊᑕᕐᒪᑕ 

ᑐᙵᕕᐅᒻᒪᑦ.  

 

ᒥᓂᔅᑕ ᐅᖃᕈᓐᓇᖅᐸᑦ ᖃᓄᖅ ᑮᓇᐅᔭᓂᑦ ᑐᓂᓯᓯᒪᕙᑦ ᒐᕙᒪᒃᑯᖃᒃᑯᑦ ᓴᓗᒻᒪᓴᖅᑕᐅᓂᔅᓴᖓᓄᑦ, 

ᓄᑖᙳᕆᐊᖅᑕᐅᓂᔅᓴᖓᑕ ᖃᒪᓂ’ᑐᐊᕐᒦᑦᑐᖅ ᓱᕈᕐᓇᖅᑐᖃᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᖁᔭᓐᓇᒦᖅᐸᕋ ᐊᐱᕆᒻᒪᑦ ᒪᓕᒐᓕᐅᖅᑎ. 

ᒪᓕᒐᓕᐅᖅᑎ ᐅᖃᓵᕐᒪᑦ ᐅᓂᒃᑳᓯᒋᐊᕐᒪᑦ, ᐄ’, ᖁᓪᓕᒃᑯᑦ ᐃᓱᒪᒋᒻᒪᒍ ᓱᕈᖅᑎᕆᓯᒪᔪᑦ ᐊᑭᓖᔭᕆᐊᖃᕐᒪᑕ. 

ᒐᕙᒪᑐᖃᒃᑯᑦ ᑕᐃᒪ ᑐᓂᓚᐅᖅᑐᕕᓃᑦ ᓱᕈᕐᓇᖅᑐᖃᖅᑐᓂᒃ ᑯᐊᐳᕇᓴᑦᑎᓐᓄᑦ. ᐊᔭᐅᖅᑐᐃᓐᓇᖅᓯᒪᕗᒍ ᑕᒪᓐᓇ 

ᐃᓕᑕᕆᔭᐅᖁᓪᓗᒍ, ᖃᒪᓂ’ᑐᐊᕐᓕ ᐱᓪᓗᒍ ᓱᓕ ᑐᓂᔭᐅᓯᒪᙱᓚᒍᑦ ᑮᓇᐅᔭᓂᒃ ᒐᕙᒪᑐᖃᒃᑯᓐᓂ ᐱᓗᐊᖅᑐᒥᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᒪᓂ’ᑐᐊᓂ ᖃᐅᔨᒪᔭᒃᑯᓪᓕ. ᑲᒪᕙᓪᓕᐊᓪᓗᑕ ᓱᕈᕐᓇᖅᑐᓂᑦ ᐃᑯᖓᑲᓪᓛᓗᒃ ᐱᔪᓂᑦ ᒐᕙᒪᑐᖃᒃᑯᑦ 

ᐃᖏᕐᕋᔪᓕᕆᔨᒃᑯᖏᑦ ᐱᔨᑦᑎᖅᐸᓚᐅᖅᑐᕕᓃᑦ ᖃᒪᓂ’ᑐᐊᕐᒧᑦ 1968 ᑎᑭᑦᑐᒍ.  

 

ᑕᑯᒐᔭᕈᑦᑕ ᖃᓄᖅ ᑮᓇᐅᔭᓂᑦ ᓇᕝᕚᕋᔭᕐᒪᖔᑦᑕ ᓴᓗᒻᒪᖅᓴᐃᒍᑎᑦᓴᓄᑦ, ᐅᑯᐊ ᐃᓚᐅᕝᕕᓪᓗᐊᖅᓯᒪᔭᕗᑦ 

ᓱᕈᕐᓇᖅᑐᖃᖅᑐᓄᑦ ᑲᑎᒪᔨᐊᓛᖏᑦ ᓄᓇᕗᑦ ᒐᕙᒪᒃᑯᑦ ᐱᓇᓱᐊᕈᑎᒋᓯᒪᔭᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ. 

ᓈᒻᒪᑦᓴᔮᔪᑦᓴᐅᖏᑦᑑᒐᓗᐊᖅ ᒪᓕᒐᓕᐅᖅᑎ, ᑖᒃᑯᐊ ᓱᕈᑦᑎᕆᔪᒥᓃᑦ ᐊᑭᓖᑦᑕᕆᐊᖃᕐᒪᑕ ᑕᒪᑐᒧᖓ, 

ᐱᓇᓱᐊᖏᓐᓇᕐᓂᐊᖅᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᑕᓯᓗ ᒪᓕᒐᓕᐅᖅᑎᖓ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 1189 - 6(2): ᓄᓇᕘᒥ ᐃᒡᓗᓄᑦ ᐊᑭᓕᖅᓲᑎᐅᔪᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ, 

ᓄᓇᕗᒻᒥ ᐃᑲᔫᑎᐅᔪᓄᑦ ᐊᖏᕐᕋᒧᑦ. 

 

ᑕᐃᒪ ᐊᕐᕌᓂ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ ᒥᓂᔅᑕᖓ ᐅᖃᔪᒻᒪᑦ ᓇᒻᒥᓂᕆᔭᐅᑉᐸᑦ ᐊᑐᖅᑕᐅᐸᓪᓘᓐᓃᑦ, 

ᐊᑐᖅᑐᐊᕈᑎᖃᖅᑲᑦ ᐅᕝᕙᓘᓐᓃᑦ ᐆᒻᒪᖅᑯᑎᓄᑦ ᑐᕌᖓᔪᖃᖅᑲᑦ ᐃᖅᑲᓇᐃᔭᖅᑎᐅ ᐊᑭᓕᓲᖓ ᐋᖅᑭᔅᓯᒪᔪᖅ, 

ᓱᕐᕋᒍᓐᓇᖏ. ᓄᓇᕗᑦ ᒐᕙᒪᖓ ᑕᐃᒪᓐᓇᓪᓗᐊᖅ ᐃᑲᔫᓯᐊᖅᑎᑦᑎᖃᑦᑕᕈᒪᔫᔮᕐᖓᑦ ᐃᓪᓗᒧᑦ, ᐅᕙᓂ 

ᐅᖃᓕᖅᑭᑦᑖᓯᒪᒐᒪ ᑖᓐᓇ ᓄᓇᕗᒻᒥ ᐊᖏᕐᕋᒧ ᐃᑲᔫᑎ ᐊᔾᔨᒌᙱᑦᑐᓂᑦ ᐱᔭᐅᖃᑦᑕᕐᖓᑕ, ᓄᓇᕗᒻᒥ ᓄᓇᓕᓐᓄᑦ 

ᐃᑲᔫᑏᑦ ᑕᕝᕘᓇ ᐃᓚᓕᐅᑎᓯᒪᒋᐊᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᑕᐃᒫᒃ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᐅᓪᓗᒥ ᐅᖃᕈᓐᓇᖏᑦᑐᖓ, ᐄ’, ᐅᕝᕙᓘᓐᓃᑦ ᐋᒡᒐ, ᑭᓯᐊᓂ ᐅᕙᓂ ᐅᖃᖃᑦᑕᖅᓯᒪᔪᖓ 

ᐱᓕᕆᕕᕗᑦ ᑖᓐᓇ ᕿᒥᕐᕈᒻᒪᒍ, ᕿᒥᕐᕈᒌᕈᑦᑎᒍ, ᐊᑐᐊᒐᐃᑦ ᕿᒥᕐᕈᒌᕈᑦᑎᒍ ᐊᖏᕈᓐᓇᖅᓯᓛᖅᑐᖓ 

ᐋᒡᒑᕈᓐᓇᖅᓯᓗᖓᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᖃᐅᓯᕆᖃᑦᑕᖅᓯᒪᓕᕋᒃᑯ ᑕᖅᑭᒐᓚᑲᓪᓚᓐᓂᑦ 

ᐅᖃᐅᓯᕇᓐᓇᕐᓂᐊᖅᑐᒍᓗ, ᑖᒃᑯᐊ ᐊᖏᖅᑕᐅᒍᓐᓇᕈᑎᖏᑦ ᓈᓴᖅᑕᐅᖃᑦᑕᕐᖓᑕ 70%-ᐸᓗᖏᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐊᑐᖅᑐᐊᖅᑎᑦᑎᒍᑎᒋᓲᖏᓐᓂᑦ ᐃᖅᑲᓇᐃᔭᖅᑎᓄᑦ ᐊᖏᕐᕋᓄᑦ. 

ᑖᒃᑯᐊᓗ ᐊᓯᔾᔨᖅᑕᖃᑦᑕᓲᖑᒻᒪ ᕿᒥᕐᕈᔭᐅᖃᑦᑕᕐᓂᐊᖅᑐᑎᓪᓗ, ᖃᖓ ᑭᖑᓪᓕᕐᒥᑦ ᕿᒥᕐᕈᔭᐅᓛᓕᖅᑲᑦ ᑖᒃᑯᐊ? 

ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑮᓇᔭᐅᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐ ᑭᐅᖃᑦᑕᓚᐅᕋᒃᑯ 

ᐱᓇᓱᕈᐊᓯᐅᓚᐅᖅᑐᒥᒃ ᑎᑎᕋᖅᓯᒪᔭᒃᑲ ᓇᓂᕋᑖᙱᓇᒃᑭᑦ ᕿᓂᕐᓂᐊᖅᑕᕋᓗᐊᒃᑲ ᓇᓂᒍᒃᑭᑦ ᑭᐅᒍᓐᓇᕐᓂᐊᖅᑕᕋ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑖᓐᓇ ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ ᒥᓂᔅᑕᒥ. ᐅᖃᖅᑲᐅᒐᒪ 

ᑕᐃᒪ ᐊᐱᖅᓱᕈᑎᒋᓯᒪᓕᕋᒃᑯ ᑖᓐᓇ ᐊᑯᓂᑲᓪᓚᒻᒪᕆᐅᓕᖅᑐᖅ. ᐊᒻᒪ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ 

ᐊᒥᓱᑲᓪᓚᐃᑦ ᐊᑭᓖᓂᖅᓵᓘᖃᑦᑕᕐᖓᑕ ᐊᑭᑐᓂᖅᓴᒥ ᐊᓯᖏᓐᓂᑦ ᓄᓇᕗᑦ ᒐᕙᒪᖏᑕ ᐃᖅᑲᓇᐃᔭᖅᑎᖏᓐᓂᑦ, 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᖓ ᐊᖏᕈᓐᓇᖅᓯᓛᕐᖓᑦ, ᐊᒡᒑᕈᓐᓇᖅᓯᓗᓂᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐊᔅᓱᕈᐊᕆᓪᓗᒍ 

ᐱᓕᕆᐊᕆᓯᒪᓕᖅᑕᕗᓂᓛᒃ ᐊᑭᑐᓗᐊᖁᓇᒋᑦ ᐃᓪᓗᒧᑦ ᐊᑭᓕᐅᑕᐅᖃᑦᑕᖅᑐᐃᑦ, $400.00 ᑕᖅᑭᑕᒫᖅ 

ᐃᑲᔫᑎᖃᖅᐸᔪᔪᒍᑦ, ᒫᓐᓇ $1,000.00-ᒨᖅᓯᒪᓕᖅᑐᑦ ᐃᑲᔫᑏᑦ ᐊᓯᑦᑎᓐᓄᑦ ᒐᕙᒪᐅᔪᓄᑦ 

ᑕᐃᒪᐃᑦᑕᐅᓚᐅᖅᓯᒪᙱᑦᑐᖅ ᑖᓐᓇᓕ ᐱᓕᕆᐊᕆᑦᑕᐅᑎᒋᓪᓚᕆᒐᓱᐊᔪᒐᑦᑎᒍ. 

 

ᒪᓕᒐᓕᐅᖅᑎᐅᖃᑎᒐᓗᑦᑕᐅᖅ ᑭᐅᓪᓚᕆᒍᓐᓇᖅᓯᓛᕋᒃᑯ ᑖᓐᓇ ᓇᓗᓇᐃᕋᑖᕋᒃᑯ, ᐅᐱᕐᖔᖅ 

ᐃᔅᓯᕙᓂᖃᓚᐅᙱᓂᑦᑎᓐᓂᑦ, ᑖᓐᓇ ᑭᐅᓪᓚᕆᒍᓐᓇᓛᖅᑕᕋ ᐱᒻᒪᕆᐊᓘᒻᒪᑦ ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 1190 - 6(2): ᕿᓂᖅᑎᑦ ᐸᖅᓴᐃᔩᓪᓗ ᓄᓇᓕᑦᑎᓐᓂ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐊᐱᖅᓱᕆᐊᒃᑲᓐᓂᕈᒪᓪᓗᒍ ᑖᓐᓇ ᒥᓂᔅᑕᖑᔪᖅ ᒐᕙᒪᒃᑯᓐᓄᑦ 

ᓄᓇᓕᓐᓄᓪᓗ ᐱᔾᔪᑎᖃᒃᑲᓐᓂᖅᑐᖅ ᐊᐱᖅᓲᑎᒋᔪᒪᔭᕋ ᐸᖅᓴᐃᓂᐅᕙᑦᑐᖅ ᐅᑭᐅᖅᑕᖅᑐᒥ. ᑖᓐᓇ 

ᐃᓱᒫᓗᓇᓪᓚᕆᖃᑦᑕᖅᓯᒪᐃᓐᓇᕐᖓᑦ ᐃᓂᓪᓚᒋᐊᖃᓪᓚᕆᓕᕐᓂᖓ ᐱᔾᔪᑎᒋᓪᓗᒍ. 

 

ᑖᓐᓇᓗ ᐱᓇᓱᐊᕈᓯᐅᓚᐅᖅᑐᒥᑦ ᓂᓪᓕᐊᒍᑎᒋᒃᑲᓐᓂᓚᐅᖅᑕᕋ ᓇᖏᖅᓯᔾᔪᑎᒋᒋᐊᒃᑲᓐᓂᕋᒃᑯ, ᑕᐃᑲᓂ ᒥᓂᔅᑕ 

ᓇᓗᓇᐃᖅᓯᓚᐅᕐᒪᑦ ᑖᓐᓇ ᐊᐱᖅᓲᑎᒋᑎᓪᓗᒍ ᑖᒃᑯᐊ ᐸᖅᓴᐃᔩᑦ, ᐊᐱᖅᓲᑎᒐ ᑐᕌᖓᓚᐅᕐᒪᑦ ᐊᑦᑎᓈᕈᓐᓇᖅᑐᓂᒃ 

ᑎᒻᒥᓲᓂᒃ ᕿᓂᕈᑎᓂᒃ ᐊᒻᒪᓗ ᖁᓕᒥᒎᓕᓐᓂᑦ. ᑕᒫᓂ ᓄᓇᓕᓐᓃᑦᑐᖃᕐᓗᓂ ᐅᑭᐅᖅᑕᖅᑐᒥ 

ᐱᐅᓂᖅᓴᐅᒋᐊᖓᓂᒃ, ᐃᓛᒃ ᐱᐅᓂᖅᓴᐅᓂᖓᓂᒃ, ᑕᐃᒪᐃᓐᓂᑯᖓᓄᑦ.  

 

(ᑐᓵᔩᑎᒎᓕᖅᑐᖅ) ᑕᒪᓐᓇ ᐱᐅᓯᕚᓪᓕᑎᑦᑎᓪᓚᕆᒃᑲᔭᖅᑐᖅ ᐅᐸᔅᓴᕋᐃᕐᓂᖅᓴᐅᑎᑦᑎᓪᓗᓂᓗ ᑐᐊᕕᕐᓇᖅᑐᓂᑦ. 

ᐱᓇᓱᐊᕈᓯᐅᓚᖅᑐᒥ ᒐᕙᒪᑐᖃᒃᑯᑦ ᑐᓴᖅᑎᑦᑎᔾᔪᑎᖓ ᐅᑭᐅᖅᑕᖅᑐᒥᒎᖅ ᐊᐅᓚᑦᑎᓂᕐᒧᑦ ᐃᑲᔪᖅᓰᓂᕐᒧᑦ 

ᓴᖅᑭᔅᓯᓛᕐᖓᑕ, ᑖᓐᓇᑦᑕᐅᖅ ᐱᐅᓪᓚᕆᑦᑑᔮᖅᑐᓂ ᑐᓴᖅᑕᐅᑎᑦᑎᓚᐅᕐᖓᑕ ᐃᑲᔪᖅᓰᓂᖅᓴᐅᖃᑦᑕᕐᓗᑎᑦ 

ᐊᕐᕌᒍᓕᒫᖑᓂᖅᓴᐅᔪᒥᑦ ᓴᖅᑭᔮᕐᓗᑎᒃ. 

ᒥᓂᔅᑕ ᐅᖃᕈᓐᓇᖅᑲ ᖃᓄᖅ ᓄᓇᕗᒻᒥ ᑐᐊᕕᕐᓇᐅᖅᑐᓕᕆᔨᒃᑯᖏᑦ ᐱᓕᕆᖃᑎᖃᓛᕐᒪᖔᑕ ᒐᕙᒪᑐᖃᒃᑯᑦ 

ᐸᖅᓴᐃᔨᖏᓐᓂᑦ ᐱᐅᓯᕚᓪᓕᑎᑦᑎᒋᐊᕐᓗᑎᑦ ᐸᖅᓴᐃᔪᓕᕆᓂᕐᒥᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦ ᒪᓕᒐᓕᐅᖅᑎᐅᖃᑎᒐ, ᑖᓐᓇ 

ᑐᓴᕈᒥᓇᓚᐅᕐᒪᑦ ᐱᓇᓱᐊᕈᓯᕆᓚᐅᖅᑕᑎᓐᓂᑦ ᒐᕙᒪᑐᖃᒃᑯᑦ ᓇᓗᓇᐃᓚᐅᖅᑕᖓ ᐃᖃᓗᐃᑦ ᔨᐊᓗᓇᐃᕝ ᐊᒻᒪᓗ 

ᐃᓅᕕᒃ ᑖᒃᑯᓇᙵᑦ ᐊᔾᔨᒌᙱᑦᑐᓂᑦ ᑐᐊᕕᕐᓇᖅᑐᓕᕆᓂᕐᒧᓪᓘᓐᓃᑦ, ᕿᓂᖅᑐᓕᕆᓂᕐᒧᓪᓘᓐᓃᑦ 

ᐊᑑᑎᖃᕈᓐᓇᕋᔭᖅᑐᒥᑦ ᓇᓗᓇᐃᖅᓯᓚᐅᕐᒪᑕ. 

ᑖᓐᓇᓗ ᓄᓇᓕᓐᓂᑦ ᒐᕙᒪᒃᑯᑦ ᐱᔨᑦᓯᖅᑏᑦ ᑐᐊᕕᕐᓇᖅᑐᓕᕆᔨᒃᑯᑦ ᑖᒃᑯᓇᙵᑦ ᐱᓕᕆᖃᑎᖃᖃᑦᑕᕋᑦᑕ 

ᖃᖓᑕᓲᒃᑯᓪᓘᓐᓃᑦ, ᖁᓕᒥᒎᓕᒃᑯᓪᓘᓐᓃᑦ ᑐᑦᓯᕋᕈᓐᓇᖅᑎᑕᐅᖃᑦᑕᕋᑦᑕ ᒐᕙᒪᑐᖃᒃᑯᓐᓂᑦ, ᑖᒃᑯᐊ 

ᐱᓕᕆᖃᑎᒌᓐᓇᕐᓂᐊᖅᑕᕗᑦ ᑕᒪᓐᓇ ᐋᖅᑭᑉᐸᓪᓕᐊᑎᓪᓗᒍ. 

ᐊᒻᒪᓗ ᓂᕆᐅᑦᑐᒍᑦ ᐊᑑᑎᖃᒃᑲᓐᓂᕈᓐᓇᓛᕆᐊᖓᓂᑦ ᑖᓐᓇ ᐃᖃᓗᓐᓂ ᓇᓗᓇᐃᖅᑕᐅᕋᑖᓚᐅᖅᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑖᓐᓇ. ᐄᓚᒃ ᑐᓴᕈᒥᓇᓪᓚᕆᑦᑐᐊᓗᒻᒥᒃ ᑐᓴᓚᐅᕋᑦᑕ 

ᐊᓪᓗᕆᐊᕈᑎᒋᓂᐊᓕᖅᑕᖓᓂᒃ ᓄᓇᕗᒻᒥᐅᑦ ᐃᑲᔪᖅᑕᐅᓗᑎᒃ ᒐᕙᒪᑐᖃᒃᑯᓐᓄᑦ. 

ᑕᐃᒪᐃᓐᓂᑯᖓᓄᑦ ᐅᖃᖅᑏ, (ᑐᓵᔩᑎᒎᓕᖅᑐᖅ) ᐅᓇ ᐅᖃᐅᓯᕆᒐᒃᑯ ᒥᓂᔅᑕᒧᑦ ᐱᓇᓱᐊᕈᓯᐅᓚᐅᖅᑐᒥ ᐅᖃᔪᒻᒪᑦ 

ᐱᓕᕆᕕᖓᒎᖅ ᒪᑭᒪᒍᓐᓇᕋᔭᕐᒪᖔᖅ ᖃᐅᔨᓴᖅᑕᐅᑎᑦᑎᓯᒪᒻᒪᑕ ᐅᓂᒃᑳᓕᐊᖏᓪᓗᒎᖅ ᐱᔭᕇᖅᑕᐅᓯᒪᓪᓗᑎᑦ, 

ᒥᓂᔅᑕ ᐊᖏᕈᓐᓇᖅᑳ ᒪᓕᒐᓕᐅᕐᕕᒻᒨᖅᓯᓂᐊᕐᓂᕋᕐᓗᓂ ᐊᔾᔨᖏᓐᓂᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᕐᕕᒻᒧᑦ 

ᒪᓕᒐᓕᐅᖅᑎᓕᒫᑦ ᑕᑯᔪᓐᓇᓛᕐᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓇᐃᑦᑎᐊᕐᓗᒍ ᐅᖃᐅᓯᖃᕋᑖᖅᑐᖓ 

ᒪᑭᒪᒍᓐᓇᕋᔭᕐᒪᖔᖅ ᓯᕗᓂᐊᒍᑦ ᖃᐅᔨᓴᖅᑕᐅᓂᕆᔪᔭᖓᓂᒃ ᑳᓐᑐᕌᒃᓯᓯᒪᓪᓗᑕ ᖃᐅᔨᓴᖅᑕᐅᑎᔪᒐᑦᑎᒍ, 

ᐊᔾᔨᖓᓂᒃ ᐱᑎᑦᑎᓯᒪᔪᒍᑦ ᓯᕗᓪᓕᖅᐹᖅᓯᐅᑎᖏᓐᓂᑦ ᐅᓂᒃᑳᓕᐊᒥᓂᖏᓐᓂᑦ, ᐱᑕᖃᕐᒥᔫᒐᓗᐊᖅ 

ᐃᓗᓕᖅᑐᓂᖅᓴᐅᔪᓂᑦ ᐅᓂᒃᑳᓕᐊᒥᓂᕐᓂᑦ. 

 

ᒪᓕᒐᓕᐅᖅᑎᓅᕇᔫᔮᔪᔭᕗᑦ, ᐊᒻᒪ ᒪᓕᒐᓕᐅᖅᑎᐅᖃᑎᕗᑦ ᑐᓴᐅᒪᑏᓐᓇᕐᓂᐊᕐᒥᔭᕗᑦ ᑖᓐᓇ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎᖓ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᑭᐅᔾᔪᑎᒋᔭᓐᓄᑦ. ᑭᓯᐊᓂᓕ ᒥᓂᔅᑕ ᑕᐃᑲᓂ ᑕᒪᓐᓇ 

ᓂᓪᓕᐊᒍᑎᒋᑎᓪᓗᒍ ᑕᕝᕙᓂ ᐃᓪᓗᕐᔪᐊᒥ ᑖᓐᓇ ᐃᓱᒫᓗᒋᔭᐅᓪᓚᕆᑦᑐᖅ ᑐᕌᖓᓯᒪᒻᒪᑕ ᐊᖅᑯᑕᐅᑐᐃᓐᓇᖅᑐᖓ 

ᑖᒃᑯᓇᙶᓪᓚᕆᒻᒪᑦ ᐸᖅᓴᐃᔨᓂᑦ, ᐅᖅᑯᕐᒥᐅᑦ ᐸᖅᓴᐃᔨᖁᑎᖏᓐᓂᑦ. ᑕᐃᑲᓂᓗ ᒥᓂᔅᑕ ᑕᒪᒃᑯᐊ 

ᐱᓕᕆᓕᖅᑎᓪᓗᒋ ᓱᓇᒃᑯᑖᖏᑦ ᐃᓚᑰᖃᑦᑕᕐᒪᑕ ᐊᒻᒪᓗ ᐱᑐᖃᐅᓗᐊᖅᑐᑎᑦ ᐃᓚᖏᑦ, ᑕᐃᒪᐃᓐᓂᑯᖓᓄᑦ 

ᑕᕝᕙᖔᖅᓯᒪᒻᒪᑦ ᐸᖅᓴᐃᔩᑦ ᐸᖅᓴᐃᔨᖏᓐᓂᑦ ᑲᖏᑦᑐᒑᐱᒻᒥᑦ, ᕿᑭᖅᑕᕐᔪᐊᒥᓗ. ᑕᐃᒪᐃᓐᓂᑯᖓᓄᑦ. 

 

(ᑐᓵᔩᑎᒎᓕᖅᑐᖅ) ᐱᓇᓱᐊᕈᓯᐅᓚᐅᖅᑐᒥᑦ ᒐᕙᒪᑐᖃᒃᑯᑦ ᑐᓴᖅᑕᐅᑦᑎᑕᖓ ᐅᑭᐅᖅᑕᖅᑐᒥᒎᖅ 

ᑐᑦᑕᕝᕕᑦᑖᕐᓂᐊᓕᕐᖓᑕ ᐱᓕᕆᕕᑦᑖᕐᓗᑎᑦ ᓄᑖᓂᑦ, ᓄᑖᕈᕆᐊᖅᑕᐅᓯᒪᔪᓂᓪᓗ ᐱᖁᑎᓂᑦ. ᒥᓂᔅᑕ 

ᓇᓗᓇᐃᕆᒍᓐᓇᖅᑳ ᖃᓄᖅ ᐱᓕᕆᕕᖓ ᐱᖃᑕᐅᓂᐊᕐᒪᖔᖅ ᓇᓗᓇᐃᖅᑐᐃᓗᑎᒃ ᐱᖁᑎᑖᖑᔭᕆᐊᓕᓐᓂᑦ ᐊᒻᒪ 

ᓱᓇᒃᑯᑖᖅᑖᖑᔭᕆᐊᓕᓐᓂᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᓕᓐᓂᑦ ᐸᖅᓴᐃᔨᐅᖃᑦᑕᖅᑐᑦ, 

ᕿᓂᖅᑎᐅᖃᑦᑕᖅᑐᑦ ᐱᓕᕆᖃᑎᒌᓐᓇᕋᑦᑎᒍ ᑕᒪᓐᓇ ᐱᔾᔪᑎᒋᑦᓱᑎᒍᑦ, ᐊᒻᒪᓗ ᑲᑎᒪᕕᔾᔪᐊᖅᑎᑦᓯᓚᐅᕋᑦᑕ, 

ᑖᓐᓇᓗ ᑐᙵᕕᒋᑦᓱᑎᒍ ᐋᖅᑭᑦᓱᐃᕙᓪᓕᐊᒐᑦᑕ ᑭᓱᓂᑦ ᐱᔭᕆᐊᖃᕐᒫᖓᑕ ᕿᓂᖅᑏᑦ. 

 

ᐊᒻᒪᓗ ᑕᐃᑰᓇ ᓇᓗᓇᐃᕆᕙᓪᓕᐊᓂᐊᖅᑐᒍᑦ ᓄᓇᓕᓕᒫᑦ ᑐᓴᖅᑕᐃᓐᓇᕆᒐᓱᐊᕐᓗᒋᑦ ᐊᒻᒪᓗ ᑖᒃᑯᐊ 

ᖁᔭᓐᓇᒦᕈᒪᑦᓯᐊᖅᐸᒃᑲᐃᓛᒃ ᑕᒪᕐᒥᑦᓯᐊᖅ ᕿᓂᖅᑎᐅᖃᑕᐅᖃᑦᑕᖅᑐᑦ ᓄᓇᓕᓐᓂᑦ ᐊᖏᔪᐊᓗᒻᒥ ᐱᔾᔪᑎᖃᕐᒪ 

ᐊᒻᒪᓗ ᐅᖁᒪᐃᑦᑐᓕᕆᖃᑦᑕᖅᑎᓪᓗᒋ. ᑭᓯᐊᓂ ᖁᔭᓐᓇᒦᑦᑎᐊᖅᐸᒃᑲ ᐱᓕᕆᐊᕆᕙᑦᑕᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍ ᒪᓕᒐᓕᐅᖅᑎᖓ, ᒥᔅ ᖁᐊᓴ. 

 

ᐊᐱᖅᑯᑦ 1191 - 6(2): ᐳᔫᖅᐸᒃᑐᑦ ᓯᖃᓕᓯᒪᓇᓱᐋᕈᑎᖏᓄᑦ (ᖁᐊᓴ) 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᓄᓇᓕᓐᓂᑦ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ, ᐱᔾᔪᑎᖃᖅᑐᑦ ᐳᔪᕈᔪᒻᒥ ᓄᖑᑎᑦᑎᒐᓱᐊᕐᓂᕐᒥᑦ ᓯᐅᕋᕐᒥᑦ ᐳᔫᖅᑐᒥᑦ. 

 

ᐅᖃᖅᑏ, ᐅᑭᐅᖅ ᐃᓱᓕᓛᓕᕐᒥᒻᒪᑦ ᐅᐱᕐᖔᕈᖅᐸᓪᓕᐊᓛᓕᕆᓪᓗᓂ ᐅᓪᓗᑯᑖᓂ ᓂᕆᐅᑦᑎᐊᕋᓗᐊᖅᑐᑦ 

ᐅᖅᑰᓂᖅᓴᐅᔪᓂᓪᓗ, ᑭᓯᐊᓂᓕ ᓄᓇᓕᕋᓛᖑᓐᓂᖅᓴᐃᑦ ᒪᕐᕋᒧᑦ ᐳᔫᖅᑐᒧᑦ ᑲᔪᖏᙱᒻᒪᑕ. ᐃᖃᓗᒻᒥᐅᓪᓕ 

ᐊᑐᕆᐊᓕᑯᓘᒻᒪᑕ ᖁᐊᖅᑕᑦᑐᓕᓐᓂᑦ, ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᑖᓐᓇ ᑐᓴᖅᑕᐅᑎᑦᑕᐅᓚᐅᖅᓯᒪᒻᒪᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᓕᖅᓱᖅᑕᐅᓂᐊᕐᓂᕋᖅᑕᐅᓪᓗᓂ ᐊᑐᕆᐊᖏᑦ 2008-ᖑᑎᓪᓗᒍ ᐱᒋᐊᖅᑎᑕᐅᒻᒪᒡᒎᖅ ᓄᓇᓖᑦ ᑎᒥᖏᑦ 

ᖃᓄᐃᙱᑦᑎᐊᕐᓂᖅᓴᐅᖁᓪᓗᒋᑦ. 

 

ᐅᖃᖅᑏ, ᖃᐅᔨᒪᔪᒍᑦ ᐳᔪᐃᑦ ᒪᕐᕋᐃᑦ ᐳᔫᖅᑐᐃᑦ ᐳᕙᓐᓄᑦ ᐱᐅᙱᒻᒪᑕ, ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 

ᖃᑦᑎᑦᑖᓚᕌᕋᔭᕐᒪᖔᑕ ᐊᑐᕆᐊᖏᑦ ᖄᓕᖅᓱᑕᐅᑉᐸᑕ ᖁᐊᖅᑕᖅᑐᒥ ᓄᓇᓕᓐᓂᑦ ᐃᖃᓗᐃᑦ ᓯᓚᑖᓃᑦᑐᓂᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᑦ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒪᙱᓐᓇᒪ ᒥᔅᓴᐅᓯᔭᐅᓚᐅᖅᓯᒪᒻᒪᖔᑦ 

ᐊᑐᕆᐊᑦ ᖄᓕᖅᓱᖅᑕᐅᓂᐊᖅᑲᑕ ᖁᐊᖅᑕᖅᑐᒥ ᐃᖃᓗᐃᑦ ᓯᓚᑖᓂ. ᑖᓐᓇ ᖃᐅᔨᒋᐊᕆᐊᖃᙳᓱᑦᑕᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᖁᐊᓴᖅ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᓱᓪᓘᓐᓃᑦ ᖃᔅᓯᑐᕋᔭᕐᓂᕐᒪᖔᖅ ᑐᑭᓯᑎᑕᐅᔪᓐᓇᕈᑦᑕ ᐃᒻᒪᖄ 

ᑐᑭᓯᒪᒃᑲᓐᓂᐊᕐᔪᒍᓐᓇᕋᔭᖅᐳᒍᑦ.  

 

(ᑐᓵᔩᑎᒎᓕᖅᑐᖅ) ᐅᖃᖅᑏ, ᒥᓂᔅᑕᑦᑕᐅᖅ ᐃᖅᑲᐅᒪᒻᒪᑦ ᒪᓕᒐᓕᐅᖅᑎᐅᖃᑎᒐ ᐊᐃᕕᓕᒻᒥ ᐊᐱᖅᓱᔪᒻᒥᒻᒪᑦ 

ᐱᓕᕆᕕᖓᑕ ᐳᔫᕈᓐᓃᖅᑎᑦᑎᒐᓱᐊᕐᓂᕆᕙᑦᑕᖏᓐᓂᑦ ᐊᑐᕆᐊᕐᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᑦ 

ᓄᑖᓂ ᒐᕙᒪᒃᑯᑦ ᐱᒋᐊᖅᑎᑦᑎᒋᐊᔅᓴᖅ ᐱᓕᕆᐊᖃᖅᓯᒪᒻᒪᖔᑕ ᐳᔫᙱᔾᔫᒥᔾᔪᑎᔅᓴᖏᓐᓂᑦ ᐊᑐᕆᐊᖏᑕ 

ᓄᓇᓕᕋᓛᖑᓂᖅᓴᐃᑦ ᐃᓪᓗᓕᑦᑎᑐᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ, ᐃᓛᒃ ᐅᐱᕐᖔᕈᓛᓕᕐᒥᒻᒪᑦ 

ᒫᓐᓇᕈᓗᒃ ᐳᔫᖃᑦᑕᓛᓕᕐᒥᒻᒪᑕ ᐳᔪᕈᔪᐃᑦ ᒥᔅᓵᓄᑦ ᐊᐱᖅᓱᖅᑕᐅᖃᑦᑕᓛᓕᕐᒥᒐᒪ. 

 

ᐱᓕᕆᕕᒐ ᐱᓕᕆᖃᑎᖃᖅᐸᑦᑐᑦ ᕼᐋᒻᒪᓚᓂᑦ ᐃᓛᒃᑯᑦ ᐃᑲᔪᕋᓱᑦᑐᑎᒍᑦ, ᓱᓇᒃᑯᑖᖃᕋᓗᐊᕐᒪᖔᑕᓗ 

ᖃᐅᔨᒪᒐᓱᐊᖃᑦᑕᖅᑐᑕ, ᐊᒻᒪᑦᑕᐅᖅ ᑎᒻᒥᑳᖅᑎᓲᖏᑦ ᐳᔫᔾᔭᐃᒃᑯᑏ ᐊᑐᓲᖏᓐᓂᑦ 

ᐃᓕᓴᑎᑕᐅᖅᑳᕆᐊᖃᓲᖑᒻᒥᒻᒪᑕᑦᑕᐅᖅ, ᑕᐃᒫᓪᓗ ᐃᑲᔪᓲᕆᔭᕗᑦ ᕼᐋᒻᒪᓚᐃᑦ. ᐃᓕᓐᓂᐊᕆᐊᖃᓕᕋᐃᒻᒪᑕ 

ᑐᔅᓯᕋᓕᕋᐃᒻᒪᑕ ᐃᑲᔫᓱᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅ ᖁᐊᓴᔭ 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔩᑎᒎᓕᖅᑐᖅ) ᑕᐃᒃᑯᐊ ᐸᕐᓇᐅᑎᓕᕆᐊᓯᒪᔭᓯ ᐳᕈᔪᐃᓐᓇᕈᔾᔮᖏᒻᒪᑕ.  

>>ᐸᒃᑕᑐᖅᑐᑦ 

 

ᖁᐊᓴ (ᑐᓵᔨᑎᒍᑦ): ᐅᖃᖅᑏ ᖁᕕᐊᓱᓚᐅᖅᑐᖓ ᐊᕙᑎᓕᕆᔨᒃᑯᑦ ᒫᓐᓇᕈᓗᒎᖅ ᓴᖅᑭᓯᓐᓂᕐᖓᑕ 

ᓄᑖᕈᕆᐊᖅᓯᒪᔭᖏᓐᓂᑦ ᐊᕙᑎᓕᕆᓂᕐᒧᑦ ᒪᓕᑦᑕᐅᔭᕆᐊᖃᕐᓂᐊᖅᑐᓂᑦ ᐊᑐᖅᑕᐅᓂᖏᓐᓄᑦ ᐳᔫᔾᔭᐃᒃᑯᑏᑦ ᑖᒃᑯᐊ 

ᐅᖃᓕᒫᒐᐃᑦ ᐃᓗᓕᖃᑦᑎᐊᓪᓚᕆᑦᑐᑦ ᑐᑭᓯᒃᑲᓐᓂᕈᑎᔅᓴᓂᑦ ᐊᔾᔨᒌᙱᑦᑐᓄᑦ ᐊᑐᖅᑕᐅᒍᓐᓇᖅᑐᓂᑦ 

ᐳᔫᔾᔭᐃᒃᑯᑎᓂᑦ, ᑲᔪᖏᖅᓴᖃᒃᑲᓗ ᒪᓕᒐᓕᐅᖅᑎᐅᖃᑎᒃᑲ ᕿᒥᕐᕈᐊᖁᓪᓗᒋᑦ ᑖᔅᓱᒥᖓ ᐅᖃᓕᒫᑦᑎᐊᕐᓗᑎᒃ.  

 

ᒥᓂᔅᑕ ᐅᖃᕈᓐᓇᖅᑳ ᖃᓄᖅ ᐱᓕᕆᖃᑎᖃᖅᐸᒻᒪᖔᖅ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓂᒃ ᖃᐅᔨᒪᑦᑎᐊᕋᓱᑦᑐᓂ 

ᕼᐋᒻᒪᓚᐃᑦ ᑕᒪᒃᑯᓂᖓ ᐊᑐᐊᒐᕐᓂᑦ ᖃᐅᔨᒪᒐᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᑦ ᒐᕙᒪᒃᑯᓐᓄ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᑕᒪᒃᑯᓂᖓ 

ᐱᓕᕆᖃᑦᑕᕐᒥᒻᒪᑕ ᑕᒪᒃᑯᓂᖓ ᐳᔪᐊᕿᑦᑕᐃᓕᒪᔾᔪᑎᒃᓴᐅᖃᑦᑕᖅᑐᓂᒃ, ᐊᕙᑎᑦᑎᓐᓂᒃ ᐊᑦᑐᐃᓂᖃᕐᒪᑦ 

ᓄᓇᑦᑎᓐᓂᑦ ᐊᒻᒪ ᐃᓄᖁᑎᑦᑎᓐᓂᑦ ᓄᓇᖃᖅᑐᓂᒃ, ᐊᑦᑕᕐᓇᖁᓇᒍᓪᓗ ᑕᐃᑯᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 1192 - 6(2): ᐃᓱᒪᑦᑎᐋᖃᓐᓂᒻᒧᑦ ᐃᓄᖁᑎᕗᑦ ᐅᔾᔨᖅᓵᕆᔾᔪᑎᒧᑦ ᐃᓕᓴᖅᓯᔾᔪᑎᓕᐅᕆᓂᖅ 

(ᓚᐃᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ ᐅᖃᖅᑲᐅᒐᒪ ᒪᓕᒐᓕᐅᖅᑎᐅᑉ ᐅᖃᐅᓯᖏᑎᒍᑦ 

ᐅᖃᓪᓚᖅᑲᐅᒐᒪ, ᖁᔭᓐᓇᒦᕈᒪᔭᕋ ᑐᓴᖅᑎᑦᑎᒻᒪᑦ ᓇᐅᑦᑎᖅᓱᐊᕆᔭᐅᓂᐊᕐᒪᑕᒎᖅ ᑕᐃᒃᑯᐊ ᐃᓱᒪᓕᕆᓂᕐᒧᑦ 

ᐱᓕᕆᔾᔪᑎᐅᖃᑦᑕᖅᑐᑦ ᓄᓇᕗᒻᒥ.  

ᓇᐅᑦᑎᖅᓱᐊᖃᕐᓗᓂ ᖃᓄᖅ ᐊᓯᔾᔨᖅᐸᓪᓕᐊᑎᒋᒻᒪᖔᑕ ᐃᓱᒪᓕᕆᔾᔪᑏᑦ, ᐊᒻᒪ ᑐᐊᕕᕐᓇᖅᑐᒃᑯᑦ 

ᐃᑲᔪᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ ᐃᓅᓯᑯᓪᓗ.  

 

ᒥᓂᔅᑕ ᐅᖃᖅᑲᐅᒻᒪᑦ ᑕᒪᒃᑯᓄᖓ ᐱᓕᕆᔾᔪᑎᑦ ᓴᖅᑭᑕᐅᓚᐅᖅᓯᒪᒻᒪᑦ ᓅᕕᐱᕆ 2023-ᒥ ᓴᖅᑭᑕᐅᕐᓂᕐᒪᖔᖅ, 

ᒥᓂᔅᑕ ᐅᓂᒃᑳᕈᓐᓇᖅᐹ ᐊᑦᑐᕐᓂᕆᔭᖏᑦ ᑖᔅᓱᒪ ᑕᐃᒪᙵᑦ ᓴᖅᑭᑕᐅᓚᐅᖅᓯᒪᑦᑎᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ, ᐊᒃᓱᐊᓗᒃ 

ᖁᔭᒋᑦᑎᐊᖅᑕᕗᑦ ᑕᑯᔪᒪᑦᑎᐊᖅᑕᕗᑦ ᑕᒪᑐᒧᖓ ᐱᓕᕆᔾᔪᑏᑦ ᑕᒪᒃᑯᓄᖓ ᓄᓇᓕᖕᓄᑦ ᐊᓯᖏᓐᓄᓪᓗ 

ᐊᑐᖅᑕᐅᕙᓪᓕᐊᓕᕐᓂᐊᕐᒪᑦ, ᐊᒃᓱᐊᓗᒃ ᐃᑲᔪᕐᓂᖃᓪᓚᕆᑦᑐᖅ. 

 

ᐅᖃᓪᓚᑦᑎᓪᓗᑕ ᓄᓇᓕᖕᓂ ᐃᓕᖃᓯᐅᑎᒃᑲᓐᓂᕐᓗᒍ ᑕᒪᒃᑯᐊ ᐃᓱᒪᓕᕆᓂᕐᒧᑦ ᓇᐅᑦᑎᖅᓴᐃᔾᔪᑏᑦ ᖃᕆᓴᐅᔭᖅ 

ᑖᓐᓇ ᐊᖏᓂᖅᐹᖑᓪᓗᓂ ᐃᑲᔪᕐᓂᖃᖅᑐᖅ ᓄᓇᕗᒻᒧ ᑎᑭᓪᓗᒍ, ᐃᓛᒃ ᐅᓪᓗᒥᒧᑦ ᑎᑭᓪᓗᒍ.  

 

ᑖᒃᑯᐊ ᐃᓗᓕᑯᓘᔭᖏᑦ ᐅᔾᔨᖅᓱᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᑲᒪᒋᔭᐅᔾᔪᑎᒋᔭᖏᓐᓂᑦ ᐃᓄᓕᕆᔭᐅᔪᑦ 

ᑎᑎᕋᖅᑕᐅᕙᓪᓕᐊᓂᕆᖃᑦᑕᖅᑕᖏᑦ ᓴᙱᑦᑎᒋᐊᖅᑐᖅ ᑖᓐᓇ ᐱᔾᔪᑎᒋᓪᓗᒍ. ᐃᖅᑲᐃᑎᑦᑎᖃᑦᑕᕆᓪᓗᓂᓗ 

ᖃᖓᒃᑯᓪᓗ ᑖᒃᑯᐊ ᐃᑲᔪᖅᑐᐃᔨᐅᖃᑦᑕᖅᑐᑦ ᑕᒪᒃᑯᓂᖓᓕᕆᕙᑦᑐᑦ ᑐᓴᖅᑎᑦᑎᔭᕆᐊᖃᕐᒪᖔᑕ 

ᓇᓗᓇᐃᖅᓯᖃᑦᑕᕆᓪᓗᑎᒃ ᐃᓄᓕᕆᔭᐅᔪᓄᑦ ᑕᒪᒃᑯᓄᖓ ᓇᓗᓇᐃᖅᑕᐅᓯᒪᔪᑦ ᖃᐅᔨᔭᐅᒃᑲᓐᓂᕆᐊᓕᖕᓄᑦ.  

 

ᑕᒪᒃᑯᐊᓗ ᐱᐅᓯᒋᐊᖅᓯᒪᔪᑦ ᑕᒪᒃᑯᓂᖓ ᐊᒻᒪ ᑲᔪᓯᒃᑯᑦ ᐸᖅᑭᔭᐅᓪᓗᑎᒃ ᑲᒪᒋᔭᐅᔾᔪᑎᒋᔭᖏᑦ, ᐊᒻᒪᓗ 

ᐃᑲᔪᕐᓂᖃᕐᒥᔪᖅ ᑖᓐᓇ ᐱᔾᔪᑎᒋᓪᓗᒍ ᐊᑦᓱᐊᓗᒃ ᑭᐅᔪᓐᓇᕐᒪᑕ ᑎᑎᕋᖅᐸᓪᓕᐊᔪᓐᓇᑦᑎᐊᖅᑐᑎᓪᓗ 

ᖃᐅᔨᔭᐅᒃᑲᓐᓂᕆᐊᖃᖅᑐᓄᑦ ᑕᒪᒃᑯᓄᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑭᐅᖕᒪᑦ ᒥᓂᔅᑕ. ᑕᒪᓐᓇ ᓇᐅᑦᑎᖅᓱᐃᔾᔪᑎ 

ᐃᓱᒪᓕᕆᓂᕐᒧᑦ ᐊᒃᓱᐊᓗᒃ ᐃᑲᔪᕐᓂᐊᖃᕐᓂᐊᖅᑐᖅ ᓄᓇᕗᒻᒥ.  

 

ᐅᖃᖅᑏ, ᐅᖃᖅᑲᐅᒐᒪ ᐅᖃᓪᓚᓐᓇᖅᑎᓪᓗᒍ ᑕᐃᒃᑯᐊ ᐅᓄᖅᑐᐃᖅᓱᖅᖢᒐ ᐅᓄᙱᑦᑑᒐᓗᐊᑦ 

ᐃᓄᐃᓴᙱᑦᑑᒐᓗᐊᑦ ᑕᐃᒃᑯᐊ ᐋᓐᓂᖅᓯᕆᖃᑦᑕᕐᒪᑕ ᖄᒃᑲᓐᓂᐊᒍᓪᓗ ᑖᒃᑯᐊ ᐋᓐᓂᐊᖅᖢᑎ ᓂᔾᔮᓇᑎᒃ ᐊᒻᒪ 

ᐃᒥᐊᓗᖕᒧᑦ ᐃᖃᓗᖕᓂᑦ ᐋᖅᑭᒋᐊᖃᑦᑕᖅᖢᑎᒃ ᐸᓖᓯᒃᑯᓪᓗ ᑕᐃᒃᑯᐊ ᑕᑯᖅᑳᖅᐸᑦᑑᒐᓗᐊᑦ ᑕᒪᒃᑯᓂᖓ 

ᐱᓕᕆᖃᑎᖃᖅᑐᑦ ᐱᓗᐊᙳᐊᖅᑐᒥᒃ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓈᒻᒪᓈᕋᓱᒋᖅᑲᐅᒐᒃᑯ ᒥᓂᔅᑕᖓᓄᑦ ᒪᓕᒐᓕᕆᔨᒃᑯᑦ ᐊᒻᒪ ᐸᓖᓯᒃᑯᑦ ᐃᖅᑲᓇᐃᔭᖃᑎᒌᑦᑎᐊᕐᓗᑎᒃ 

ᐃᑲᔪᖃᑎᒌᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕕᖏᓐᓂᑦ ᓲᕐᓗ ᐃᓱᓕᒪᓕᕆᔨᖏᓐᓂᑦ ᐃᓄᓕᕆᔨᖏᓐᓂᓪᓗ.  

 

ᐊᐱᖅᑯᑎᖃᕈᒪᓕᖅᖢᖓ ᑖᒃᓱᒧᖓ ᑕᐃᒪᙵᑦ 2023-ᒥᑦ ᑖᓐᓇ ᑐᒃᓯᕋᓚᐅᖅᓯᒪᒐᒪ ᑕᐃᒃᓱᒪᓂ 

ᐃᖅᑲᓇᐃᔭᖃᑎᒌᖁᓪᓗᒋᑦ ᐱᓕᕆᕖᑦ ᐊᔾᔨᒌᙱᑦᑐᑦ, ᑭᐅᖁᓪᓗᒋᑦ ᑕᐃᒃᑯᓄᖓ ᐃᑲᔪᖅᑕᐅᔭᕆᐊᓕᓐᓄᑦ, ᖃᓄᖅ 

ᐱᓕᕆᕕᓯ ᐃᓱᒪᓕᕆᔨᐅᔪᑦ ᐃᖅᑲᓇᐃᔭᖃᑦᑕᖅᑐᑦ ᖃᓄᖅ ᑕᐃᒃᑯᓂᖓ ᐃᑲᔪᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐊᒻᒪ ᐱᔾᔪᑎᒋᓪᓗᒍ ᒐᕙᒪᐃᑦ ᐱᓕᕆᕕᖏᑦ 

ᐃᖅᑲᓇᐃᔭᖃᑎᒌᖃᑦᑕᖅᑐᑦ ᐃᓱᒪᓕᕆᖃᑦᑕᖅᑐᑦ ᐊᒻᒪ ᐊᔪᓕᕈᑕᐅᔪᓂᒃ, ᐱᒻᒪᕆᐅᔪᓂᒃ ᐃᖅᑲᓇᐃᔭᖃᑦᑕᖅᑐᑦ 

ᑕᒪᒃᑯᐊ ᐃᖃᓗᓐᓂᑦ, ᐃᓛᒃᑰᕐᓗᑎᑦ ᐃᖅᑲᓇᐃᔭᖁᙱᓐᓇᑦᑎᒍᑦ ᑕᐃᒃᑯᐊ ᐃᓱᒪᓕᕆᔩᑦ ᐊᔪᓕᕈᑕᐅᔪᓄᓪᓗ 

ᑲᒪᖃᑦᑕᖅᑐᓂᑦ ᑕᐃᒃᑯᓂᖓ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᑦᑐᐊᓂᖃᓪᓚᕆᖃᑦᑕᖅᑐᑦ ᐱᓕᕆᖃᑎᖃᖅᖢᑎᒃ 

ᓴᙱᔪᒃᑯᑦ ᐃᓱᒪᓕᕆᓂᕐᒧᑦ ᓇᐅᑦᑎᖅᓱᐊᖃᕐᓂᕐᒧᑦ. 

 

ᐅᖃᖅᑏ, ᐱᔾᔪᑎᒋᓪᓗᒍ ᐱᖃᓯᐅᔾᔨᓯᒪᔪᒍᑦ ᖃᕆᓴᐅᔭᒃᑯᑦ ᓄᐊᑕᐅᔪᓂᒃ ᐸᓖᓯᒃᑯᑦ ᑕᐃᒪᓐᓇᐃᑦᑐᓂᑦ 

ᑐᓂᔭᐅᖃᑦᑕᕐᒥᔪᑦ ᑐᓴᒐᔭᒃᓴᐅᔪᓂᑦ ᐃᖅᑲᓇᐃᔭᖅᑕᐅᑎᓪᓗᓂᑦ ᐃᖃᓗᓐᓂᒃ ᑕᐃᒃᑯᐊ ᐅᐸᖅᑳᖅᐸᑦᑐᑦ 

ᐃᓱᒪᓕᕆᔨᐅᖃᑦᑕᖅᑐᑦ ᐊᒻᒪ ᐊᔪᓕᕈᑎᖃᖅᑐᓂᑦ ᐃᖅᑲᓇᔭᐃᖃᑎᖃᖃᑦᑕᕐᒥᔪᑦ ᐊᔾᔨᒌᙱᑦᑐᓂᑦ ᐱᓕᕆᕕᐅᔪᓂᑦ 

ᑕᓯᐅᖅᓯᓪᓗᑎᒃ ᐃᓱᒪᓕᕆᓂᕐᒧᑦ ᑐᕌᖓᔪᓂᒃ ᑕᒪᒃᑯᓄᖓ ᐱᔨᔅᓯᖅᑕᐅᔪᓄᑦ ᐊᒻᒪᓗᑦᑕᐅᖅ ᒪᓕᒐᒃᓴᓂᒃ 

ᐋᖅᑭᒃᓯᓯᒪᔪᒍᑦ ᐱᓕᕆᕕᑦᑎᓐᓂᑦ.  

 

ᑕᒪᒃᑯᓇᙵᑦ ᐊᑐᖅᑕᐅᓂᑯᕕᓂᕐᓄᑦ ᐊᑐᖅᖢᑕ, ᐊᒻᒪ ᐃᓕᓐᓂᐊᕇᕌᖓᑕ, ᐃᓕᓐᓂᐊᖅᑎ ᐱᓕᕆᖃᑕᐅᖃᑦᑕᖅᑐᑦ 

ᐊᒻᒪ ᐃᖅᑲᓇᐃᔭᖅᐸᒃᖢᑎᒃ ᕿᒫᕕᖓᓐᓂᑦ ᐊᖑᑏᑦ ᐊᒻᒪᓗᑦᑕᐅᖅ ᒪᒃᑯᒃᑐᑦ ᐅᐸᕝᕕᒃᓴᖃᖅᑎᑕᐅᖃᑦᑕᖅᖢᑎᒃ, 

ᕿᒫᕕᖃᖅᖢᑎᒡᓗ ᑕᒫᓂ. YWCA−ᑯᓐᓄᑦ ᐊᐅᓚᑕᐅᔪᖅ ᐃᓱᒪᓕᕆᓂᕐᒧᓪᓗ ᐅᔾᔨᖅᓱᖅᑎᑦᑎᓂᕐᒧᑦ ᑕᖅᑭᑕᒫᖅ 

ᑲᒪᖃᑦᑕᕐᒥᔪᑦ ᑕᐃᒪᓐᓇ ᒪᓕᒐᓕᕆᔨᒃᑯᑦ ᐱᓕᕆᕕᖏᑦ ᑭᒡᒐᖅᑐᖅᖢᒋᑦ, ᑭᒡᒐᖅᑐᖅᖢᒋᓪᓗ ᓄᓇᕗᒻᒥᐅᑦ. ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᑭᖑᓪᓕᖅᐹᒥᓗ ᐊᐱᖅᑯᑎ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓕᑦᑎᐊᖅᐳᖓ ᒥᓂᔅᑕᐅᑉ ᑭᒡᒍᓯᕆᔭᖓ ᐊᒻᒪᓗᑦᑕᐅᖅ 

ᐊᓕᐊᓇᐃᑦ ᑖᒃᑯᓇᙵᑦ ᐊᑐᖅᑕᐅᓯᒪᔪᓂᒃ ᐊᑐᕐᒪᑕ ᐃᓱᒪᓕᕆᓂᕐᒧᑦ. 

 

ᐊᒻᒪᓗᑦᑕᐅᖅ ᐸᓖᓯᒃᑯᑦ ᐊᕐᕌᒍᑕᒫᖅᓯᐅᑎᒥᒃ ᐅᓄᕐᓂᕆᔭᖏᑦ ᐅᓂᒃᑳᕆᖃᑦᑕᖅᑕᖏᑦ ᒥᓂᔅᑕ ᖃᐅᔨᒪᓂᐊᕐᒪᑦ, 

2024-ᖑᑎᓪᓗᒍ 2,730-ᖑᓚᐅᖅᑐᑦ ᑕᐃᒃᑯᐊ ᑎᒍᔭᐅᖅᑲᔪᑦ ᐸᓖᓯᒃᑯᓐᓂᑦ ᑕᒫᓂ. ᐊᒻᒪ 2023-ᖑᓪᓗᒍ 2,800-

ᖑᔪᑦ ᑎᒍᔭᐅᖅᑲᓚᐅᕐᒥᔪᑦ. 

 

ᐅᖃᖅᑏ, ᑖᒃᑯᐊ ᐱᔾᔪᑎᖃᖅᖢᑎᒃ ᐅᓄᕐᓂᖏᑦ, ᐃᓘᓐᓇᖏᑦ ᐊᖏᔮᖅᐸᖏᑦᑑᒐᓗᐊᑦ ᑎᒍᔭᐅᔪᑦ ᑭᓯᐊᓂ 

ᐅᓄᕐᓂᖅᓴᐅᕙᓪᓚᐃᔪᑦ ᑕᐃᒃᑯᐊ ᐊᑕᐅᓯᐊᕋᑎᒃ ᑎᒍᔭᐅᖃᑦᑕᖅᑐᒃᓴᐅᔪᑦ. ᐊᓕᐊᓇᐃᒍᓱᑦᑐᖓ ᒥᓂᔅᑕ 

ᐅᖃᖅᑲᐅᒻᒪᑦ ᑖᒃᑯᐊ ᐸᓖᓯᒃᑯᓐᓄᑦ ᐅᖃᐅᓯᕆᖃᑦᑕᕐᒪᒋᑦ. 

 

ᐊᐱᕆᔪᒪᓪᓗᖓᓗ ᐱᓕᕆᕕᖕᒥᑦ ᐃᓱᒪᓕᕆᔨᖏᑦ ᑐᓴᒐᒃᓴᓂᑦ ᑐᓂᓯᖃᑦᑕᕐᒥᒻᒪᖔᑕ ᐸᓖᓯᒃᑯᓐᓄᑦ 

ᑎᒍᔭᐅᖅᑲᔪᕕᓂᖅ ᐱᔾᔪᑎᒋᓪᓗᒋᑦ ᐃᖃᓗᓐᓂ, ᐅᖃᖅᑏ, ᑖᒃᑯᐊ ᑕᐃᒃᑯᐊ ᑎᒍᔭᐅᖃᑦᑕᖅᑐᑦ ᐃᓱᒪᒋᔭᕗᑦ ᑖᓐᓇ 

ᐃᒥᐊᓗᖕᒧᑦ ᐊᔪᓕᕈᑎᖃᖅᐸᑦᑐᒃᓴᐅᒻᒪᑕ ᐃᑲᔪᕐᓂᖃᓪᓚᕆᒍᓐᓇᕋᔭᕐᒪᑦ ᑲᒪᒋᔭᐅᑉᐸᑕ, ᐃᑲᔪᖅᑕᐅᑉᐸᑕᓗ ᑖᒃᑯᐊ 

ᐱᓕᕆᕕᖓᓐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

24 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᓕᕆᕕᐅᔪᑦ 

ᐊᒥᖅᑳᖃᑦᑕᕐᓂᕐᒧᑦ ᒪᓕᒐᖏᑦ ᒪᓕᑦᑕᐅᓪᓗᑎᒃ ᑕᐃᒪᓐᓇ ᑐᓴᒐᒃᓴᓂᑦ ᐊᒥᖅᑳᕈᓐᓇᖅᑐᑦ ᐱᓕᕆᕖᑦ ᐊᔾᔨᒌᙱᑦᑐᑦ, 

ᐃᓄᐃᑦ ᐱᓪᓗᒋᑦ, ᐃᓛᒃᑰᖓᓗᒋᑦ. 

ᐊᒻᒪ ᑖᒃᑯᐊ ᐸᓖᓯᒃᑯᑦ ᐊᑎᓕᐅᖅᓯᒪᖃᑕᐅᔪᑦ ᐊᖏᕈᑎᓂᒃ ᒪᓕᒐᓕᕆᔨᒃᑯᓪᓗ ᐱᓕᕆᕕᖓ ᒪᓕᒐᕐᒧᑦ ᑖᔅᓱᒧᖓ, 

ᐊᒻᒪᓗᑦᑕᐅᖅ ᐱᒻᒪᕆᐅᖕᒥᒻᒪᑦ ᑖᓐᓇ ᐃᖅᑲᓇᐃᔭᕐᓂᕆᔭᑦᑕ ᐃᓗᐊᓂᒃ ᐱᔨᔅᓯᕈᑎᐅᔪᑦ ᑕᒫᓂ ᐃᖃᓗᖕᓂ 

ᕿᒥᕐᕈᓇᑦᑕᐅᓪᓗᑎᑦ ᑕᒪᒃᑯᐊ ᐃᓅᓕᓴᖅᑕᐅᔭᕆᐊᓖᑦ ᐱᔾᔪᑎᒋᓪᓗᒋᑦ. 

ᐱᖃᕋᑦᑕ ᑕᐃᒃᑯᓂᖓ ᐊᑐᐃᓐᓇᐅᑎᓪᓚᖃᑕᐅᕗᑦ ᐃᓱᒪᓕᕆᓂᕐᒧᑦ ᑕᒪᒃᑯᐊ ᓄᓇᕗᒻᒥᐅᑦ 

ᐊᑐᐃᓐᓇᖃᖅᑎᑦᑎᓂᖅᐹᖑᔪᑦ ᐅᓄᑲᓪᓚᑦᑐᑦ ᑕᒪᒃᑯᐊ ᐱᓕᕆᕕᐅᔪᑦ ᐃᓱᒪᓕᕆᕕᖕᒥᑦ ᐃᓱᒪᓕᕆᓂᕐᒥᑦ ᐱᔨᔅᓯᖅᑐᑦ 

ᖃᐅᔨᓴᐃᓪᓗᑎᑦ, ᓄᖃᖅᑎᑦᑎᓪᓗᑎᑦ, ᐊᒻᒪ ᐱᓗᐊᖅᑕᐃᓕᒪᑎᑦᑎᓪᓗᑎᑦ ᐃᓅᓯᓕᕆᓪᓗᑎᓪᓗ ᐃᓱᒪᓕᕆᓂᒃᑯᑦ. 

 

ᐊᒻᒪᓗᑦᑕᐅᖅ ᑎᓕᐅᕆᖑᕗᖓ ᐃᖃᓗᒻᒥᐅᓂᒃ ᑖᒃᑯᓂᖓ ᑭᓇᒃᑯᑐᐃᓐᓇᕐᓗ ᓇᓕᐊᓐᓂᑐᐃᓐᓇᖅ ᓄᓇᓕᖕᓂᑦ 

ᐃᑉᐱᒍᓱᒃᑯᕕᑦ ᐃᑲᔪᖅᑕᐅᔭᕆᐊᖃᕋᓱᒋᓪᓗᑎᑦ ᐊᔪᓕᕈᑎᖃᕈᕕᑦ ᐅᕝᕙᓘᓐᓃᑦ ᐃᒻᒥᒧᑦ ᑐᕌᖓᔪᓂᑦ 

ᐊᑲᐅᙱᓕᐅᕈᑎᖃᕈᕕᑦ ᓈᓚᑦᑐᖃᐃᓐᓇᓲᖅ ᐅᖃᓪᓚᕝᕕᐅᔪᓂᑦ. 

 

ᐃᖃᓗᒻᒥᐅᑦ ᑖᒃᑯᐊ ᑎᓕᐅᖅᐸᒃᑲ ᐃᖅᑲᓇᐃᔭᕐᕕᑦᑎᓐᓄᑦ ᐅᐸᒍᑎᖃᑦᑕᖁᓪᓗᒋᑦ ᓄᓇᓕᐸᐅᔭᐅᑉ ᐃᓗᐊᓂ 

ᐃᑉᐱᒍᓱᒃᑯᕕᑦ ᐊᔪᓕᕈᑎᖃᕆᔭᓐᓄᑦ ᐅᖃᖃᑎᖃᕈᒪᓐᓂᕈᕕᑦ, ᐅᕝᕙᓘᓐᓃᑦ ᐅᖃᖃᑎᖃᕈᒪᑐᐃᓐᓇᕈᕕᑦ ᐹᖏᑦ 

ᒪᑐᐃᖔᑦᑎᐊᖅᑐᑦ ᐃᑲᔪᖅᑕᐅᔪᒪᓐᓂᕈᕕᑦ. ᑕᒪᑐᒧᖓ ᖁᔭᓐᓇᒦᖅᐳᖓ ᐱᒻᒪᕆᐅᔪᒧᑦ 

ᐃᑲᔪᖅᑐᐃᔾᔪᑎᐅᖃᑦᑕᖅᑐᓄᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑎ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᒡᓗᓕᒑᕐᔫᑉ ᐅᐊᖕᓇᖓᓄᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 1193 - 6(2): ᐅᑭᐅᖅᑕᖅᑑᑉ ᓇᐅᑦᑎᖅᓱᖅᑕᐅᓂᐊ ᐊᒻᒪᑦᑕᐅᖅ ᓇᖕᒥᓂᖃᐅᓯᖃᓐᓃᑦ 

(ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒧᑦ, 

ᐱᔾᔪᑎᖃᖅᑐᖅ ᐅᑭᐅᖅᑕᖅᑐᖅ ᑲᓇᑕᐅᑉ ᓇᖕᒥᓂᕆᓂᖓᓂᒃ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᖓᓄᑦ. 

 

ᐅᖃᖅᑏ, ᖃᐅᔨᒪᔪᒃᓴᐅᒐᕕᑦ ᑎᓴᒪᐅᒻᒪᑕ NORAD-ᖑᔪᑦ ᑲᓇᑕᒥᐅᑕᐃᑦ ᑖᒃᑯᐊ ᐊᐅᓚᑦᑎᖕᒪᑕ ᐅᓇᑕᖅᑐᒃᓴᓂᑦ 

ᑲᓇᑕᒥ. ᑖᒃᑯᐊ ᐅᕙᓃᑦᑐᑦ ᐃᖃᓗᖕᓂ, ᑲᖏᖅᖠᓂᕐᒥᑦ, ᐃᓅᕕᖕᒥᑦ, ᐊᒻᒪ ᔨᐊᓗᓇᐃᕝᒥ ᐅᓇᑕᖅᑐᒃᓴᖃᕐᕕᖃᖅᑐᑦ. 

ᕿᑎᖅᑰᖑᑎᓪᓗᒍ ᐱᓇᓱᐊᕈᓯᕆᓚᐅᖅᑕᑦᑎᓐᓂᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ ᑐᖅᑲᖅᑕᕐᕕᖃᕐᓂᐊᓕᕐᒪᑕᒎᖅ 

ᐃᑲᔪᖅᑐᐃᓗᑎᑦ ᐅᓇᖅᑕᖅᑐᒃᓴᓂᑦ ᐃᖃᓗᖕᓂᑦ, ᔨᐊᓗᓇᐃᕝᒥ, ᐃᓅᕕᖕᒥᓗ.  

 

ᑖᒃᑯᐊ ᐱᔾᔪᑎᒋᔭᖓ ᓴᖅᑭᑕᐅᔪᑦ ᐃᒪᐃᑦᑐᒪᓪᓗᑎᑦ ᐅᖃᓚᐅᖅᑐᑦ “ᑲᓇᑕᐅᒥᐅᑦ ᐅᓇᑕᖅᑐᒃᑯᓴᖏᑦ ᑕᐃᒪᓐᓇ 

ᐅᔾᔨᖅᓱᕐᓗᑎᑦ ᑲᓇᑕᐅᑉ ᓇᖕᒥᓂᖃᕐᓂᖓᓂᒃ ᓴᐳᒻᒥᒃᓱᐃᓂᐊᕐᒪᑕ ᐃᑲᔪᖅᑐᐃᓗᑎᒡᓗ ᐊᕐᕌᓕᒫᖅ ᓇᔪᐃᓐᓇᕐᓗᑎᒃ”.  

 

ᐅᖃᖅᑏᑦ, ᑲᖔᓪᓚᕆᓚᐅᕋᒪ ᑲᖏᖅᖠᓂᕐᒥᐅᑦ ᐅᓇᑕᖅᑐᒃᓴᓄᑦ ᓇᔪᒐᖃᕐᕕᖓ ᐱᖃᓯᐅᔾᔭᐅᓚᐅᙱᒻᒪᑦ 

ᒐᕙᒪᑐᖃᒃᑯᓐᓄᑦ ᑐᓴᖅᑎᑦᑎᑦᑎᓪᓗᒋ. ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐱᔾᔪᑎᖃᕐᒪᖔᑕ ᒐᕙᒪᑐᖃᒃᑯᑦ 

ᒥᓂᔅᑕᖓᓐᓄᑦ ᖃᓄᐃᒻᒪᑦ ᐃᓚᐅᑎᑕᐅᓐᓂᖏᒻᒪᖔᖅ ᑲᖏᖅᖠᓂᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᖕᒪᑦ ᑖᔅᓱᒪᙵᑦ. ᓯᕗᓪᓕᕐᒥᑦ ᐅᖃᕈᒪᑐᐃᓐᓇᖅᖢᖓ ᑐᓴᕈᒥᓇᓚᐅᖅᑐᖅ ᑮᓇᐅᔭᓂᑦ ᐊᑐᕐᓂᐊᕐᒪᑕ 

ᐅᑭᐅᖅᑕᖅᑐᒥᑦ, ᓄᓇᕗᒥᐅᑦ ᐃᓗᐊᓄᑦ ᐱᓗᐊᓄᑦ ᑕᒪᒃᑯᓂᖓ ᐊᑦᑕᕐᓇᔾᔭᐃᖅᓯᒪᓂᕐᒥᑦ ᐅᑭᐅᖅᑕᖅᑐᒥ 

ᐱᖁᑎᕐᔪᐊᓕᕆᓂᕐᒧᓪᓗ ᐱᓪᓗᒋᑦ. ᖁᔭᓐᓇᒦᕈᒪᔭᒃᑲ ᑲᓇᑕᐅᑉ ᒐᕙᒪᒃᑯᖏᑦ ᑕᒪᑐᒪᙵᑦ ᑐᓴᖅᑎᑦᑎᓚᐅᕐᒪᑕ.  

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᓚᐅᕋᒪ ᒪᓕᒐᓕᐅᕐᕕᒻᒥ ᐅᖃᓚᐅᕐᒥᒐᒪ, ᑖᓐᓇ ᐱᒋᐊᕐᓂᑐᐃᓐᓇᐅᒻᒪᑦ ᑮᓇᐅᔭᓂᑦ ᑕᐃᒪᐃᑦᑐᓄᑦ 

ᐊᑐᕐᓂᕆᔭᖏᑦ ᐱᒋᐊᕐᓂᑐᐃᓐᓇᐅᒻᒪᑦ. ᑭᓯᐊᓂ ᐃᓚᐅᓚᐅᙱᓐᓇᑦᑕ ᓂᕈᐊᓕᖅᑎᓪᓗᒋᑦ, ᓇᓂ 

ᐊᐅᓚᑦᑎᓂᐊᕐᒪᖔᑕ ᐅᓇᑕᖅᑐᒃᓴᑦ, ᐅᖃᓚᐅᖅᑐᖓ ᑭᓯᐊᓂ ᑮᓇᐅᔭᐃᑦ ᑕᐃᒪᓐᓇ ᓄᓇᕗᒥ ᐊᑐᖅᑕᐅᑎᓪᓗᒋᑦ 

ᖁᔭᒋᑐᐃᓐᓇᖅᑕᕋ. ᐅᑎᕐᕕᒋᔪᓐᓇᓛᖅᑕᕋ ᑖᓐᓇ ᑲᑎᒪᔨᐅᖃᑎᒐ ᑕᐃᒪᓐᓇ ᒥᓂᔅᑕᒋᔭᐅᔪᖅ 

ᑲᑎᒪᖃᑎᒋᔪᓐᓇᖅᓯᒍᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥ ᐃᓚᒋᐊᕈᑏᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎ ᖃᐅᔨᒪᖕᒪᑦ, ᑲᖏᖅᖠᓂᕐᒥᑦ ᒥᑦᑕᕐᕕᖕᒥᑦ ᐅᑕᖅᑭᕕᖓ 

ᒫᓐᓇ ᐃᖅᓇᐃᔭᖅᑕᐅᕙᓪᓕᐊᓕᕐᒪᑦ. ᑖᓐᓇ ᐅᓪᓗᒥᓯᐅᑎᐅᓪᓗᓂ ᐃᒡᓗᕐᔪᐊᖅ ᐊᑐᖅᑕᐅᔪᓐᓇᕋᔭᖅᑐᖅ 

ᖃᖓᑕᓲᓕᕆᔨᒃᑯᑦ ᑎᑭᑦᑐᓄᑦ ᑕᐃᑲᓂ ᑎᑭᑦᑐᓄᑦ ᐅᓇᑕᖅᑐᒃᓴᓄᑦ ᓇᔪᒐᖃᑦᑕᖅᑕᖓ ᐱᓕᕆᕕᖓᑕ ᐃᓗᐊᓂ. 

ᓯᕗᓕᖅᑎ ᑕᐃᒪᓐᓇᑦᑕᐅᖅ ᐃᓱᒪᒋᕚ ᑲᖏᖅᖠᓂᖅᑕᐅᖅ ᑕᐃᓐᓇ ᐃᓚᒋᓪᓗᓂᐅᒃ ᓄᑖᖅ ᑖᓐᓇ ᑐᖅᑲᖅᑕᕐᕕᖕᒧᑦ 

ᐅᓇᑕᖅᑐᒃᓴᓄᑦ ᐱᖃᓯᐅᔾᔭᐅᔪᓐᓇᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᑲᑎᒪᔨᐅᖃᑎᒐ 

ᐊᐱᖅᑯᑎᖓᓄᑦ.  

 

ᐅᓄᖅᑐᓂᑦ ᐊᐱᖅᓱᖅᓯᒪᒐᖕᒪᑦ ᑭᓱᓂᒃ ᑕᑯᔪᒪᒐᑦᑕ ᑮᓇᐅᔭᓂᑦ ᐊᑐᖅᑐᑦ ᒐᕙᒪᑐᖃᒃᑯᑦ ᑕᒫᓂ 

ᓄᓇᓕᓕᒫᑦᑎᐊᑦᑎᓐᓂᑦ, ᐸᖅᓴᐃᔨᒃᑯᑦ ᕿᓂᖅᑎᒃᑯᓐᓄᑦ ᑲᓇᑕᐅ ᐱᕈᖅᐸᓪᓕᐊᖁᓪᓗᒍ, ᑕᐃᒪᓐᓇ ᑲᓇᑕᐅᑉ 

ᓇᖕᒥᓂᕆᓂᖓᓂᒃ ᐊᑕᐅ ᓴᖅᑭᔮᓕᓛᕐᒪᑦ ᑕᐃᒪᓐᓇ ᐃᑲᔪᖅᑐᐃᓂᕆᔭᕗᑦ ᓲᕐᓗ ᓂᓪᓕᐊᖃᑦᑕᕐᓗᓂ ᐊᒻᒪ 

ᑭᕙᓪᓕᕐᒥᐅᑦ ᐊᓕᒎᔭᓂᑦ ᖃᕆᓴᐅᔭᒃᑯᑦ ᐅᐊᔭᓕᐊᖅᑕᐅᒥᖕᒪᑕ, ᑕᐃᒪᐃᑦᑐᓄᑦ ᑮᓇᐅᔭᓄᑦ ᐊᑐᖅᑕᐅᖃᑦᑕᕐᓗᑎᒃ. 

 

ᑖᓐᓇ ᓇᓃᓐᓂᐊᕐᒪᖔᑕ ᐅᖃᕈᓐᓇᖏᑦᑐᖓ, ᑲᑎᒪᔨᐅᑉ ᐊᐱᖅᑯᑎᖏᑦ ᐱᔾᔪᑎᒋᓪᓗᒋᑦ, ᑭᓯᐊᓂ 

ᐊᔭᐅᖅᑐᐃᖏᓐᓇᕐᓂᐊᖅᐳᖓ ᓄᓇᕗᒻᒧ ᑮᓇᐅᔭᐃᑦ ᐊᑐᖅᑕᐅᓕᖁᓪᓗᒋ. ᑕᒫᓂ ᐅᖃᖃᑎᒌᑉᐸᓪᓕᐊᕆᕋᑦᑕ ᖃᓄᖅ 

ᐊᕐᕌᒎᒃ ᒪᕐᕉᒃ ᐊᓂᒍᖅᐸᑎᒃ ᑕᐅᑦᑐᖃᕋᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎᒃ ᑭᖑᓪᓕᖅᐹᓗ ᐊᐱᖅᑰᑦ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᓚᐅᖅᑕᑦᑎᓐᓂᑦ ᒐᕙᒪᑐᖃᒃᑯᑦ ᑐᓴᖅᑎᑦᑎᓚᐅᕐᒪᑕ 

ᐃᒪᓐᓇ, “ᐱᓕᕆᕕᖓ ᐅᓇᑕᖅᑐᒃᓴᒃᑯᑦ, ᐊᒻᒪ ᖃᖓᑕᓲᓕᕆᔨᒃᑭᑦ ᐅᓇᑕᖅᑐᒃᓴᖏᑦ ᑲᓇᑕᒥ ᐊᓯᖏᓪᓗ 

ᒐᕙᒪᑐᖃᒃᑯᓐᓂ ᑕᐱᕆᔭᐅᔪᑦ ᐃᖅᑲᓇᐃᔭᖃᑎᒌᓕᕐᒪᑕ ᓇᓗᓇᐃᖅᓯᓇᓱᒃᖢᑎᒃ ᑐᖅᑲᖅᑕᕐᕕᐅᓂᐊᖅᑐᓂᒃ 

ᐅᓇᑕᖅᑐᒃᓴᒃᑯᓐᓄᑦ ᐃᖅᑲᓇᔭᖃᑎᖃᐃᓐᓇᕐᓂᐊᖅᑐᖓ ᐊᒡᒍᖅᑐᖅᓯᒪᓂᕐᒥᑦ ᒐᕙᒪᐅᔪᓂᑦ.   

 

ᑖᒃᑯᐊ ᒐᕙᒪᑐᖃᒃᑯᑦ ᓂᕈᐊᕐᓂᐊᓕᕐᒥᖕᒪᑕ ᑕᖅᑭᓂᑦ ᐊᒡᒋᖅᑐᓂᑦ ᐃᓱᓕᓚᐅᖅᑳᖅᑎᓐᓇᒍᑦ ᑲᒪᑎᔨᐅᓂᕆᔭᕗᑦ, 

ᑕᒫᓂ ᓂᕈᐊᖅᑕᐅᓯᒪᓂᕆᔭᕗᑦ. ᓯᕗᓕᖅᑎ ᐊᖏᕈᓐᓇᖅᐹ, ᓴᖅᑭᑦᑎᑦᑎᔪᓐᓇᖅᐹ ᐃᓚᔭᐅᔪᓐᓇᕐᒪᖔᖅ 

ᑲᖏᖅᖠᓂᖅ ᐅᑭᐅᖅᑕᖅᑐᕐᒥᑦ ᑐᖅᑲᖅᑕᕐᕕᖏᓐᓄᑦ ᐅᓇᑕᖅᑐᒃᓴᐃᑦ, ᐃᖅᑲᓇᔭᐃᖃᑎᖃᕐᓗᓂ ᓂᕈᐊᖅᑕᐅᓵᖅᑐᒥᒃ 

ᑲᓇᑕᐅᑉ ᒐᕙᒪᒃᑯᖏᑕ ᐊᖏᔪᖅᑳᕐᔪᐊᖓ ᐱᖃᓯᐅᑎᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᓂᕈᐊᕈᒪᔪᖅ. ᐱᕕᖃᖅᑎᑲᐃᓐᓇᕐᓚᒍ ᐃᓕᑕᖅᓯᓂᕐᒥᒃ ᐊᒻᒪᓗ ᖁᕕᐊᒋᓗᒍ ᐊᖓᔪᖅᑳᕐᔪᐊᖅ-

ᑎᓕᔭᐅᓯᒪᔪᖅ ᒫᓐᓇᐅᔪᖅ, ᒫᒃ ᑳᓂ, ᓂᕈᐊᖅᑕᐅᓚᐅᖅᑐᖅ ᑕᐃᒪᐃᓪᓗᐊᖃᑎᒥᓄᑦ.  

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᑦᑎᐊᖃᑦᑕᖅᐳᒍᑦ ᓯᕗᒻᒧᐊᒃᐸᓪᓕᐊᖏᓐᓇᕐᓗᑕ ᐱᓕᕆᖃᑎᒌᒃᐸᓪᓕᐊᖏᓐᓇᕐᓗᑕ ᐋᑐᕚᒥ, ᐊᒻᒪ 

ᐊᖏᖃᑎᒌᓐᓂᒃᑯᑦ ᐱᓕᕆᖃᑎᖃᕐᓂᐊᖅᑐᒍᑦ ᑭᓇᑐᐃᓐᓇᕐᒥᑦ. ᐱᒻᒪᕆᐅᕗᖅ ᑕᑯᐃᓐᓇᕐᓗᓂ ᑮᓇᐅᔭᓂᒃ 

ᐊᑐᖅᑐᓂᒃ, ᐱᓗᐊᖅᑐᒥ ᐅᑭᐅᖅᑕᖅᑐᒥ, ᐊᕕᔅᓯᒪᔪᒻᒪᕆᐅᒐᑦᑕ ᐅᑭᐅᖅᑕᖅᑐᒥ ᐊᒻᒪ ᖃᓪᓗᓈᑦ ᓄᓇᖓᓐᓂ. 

 

ᒫᓐᓇᐅᔪᖅ ᐊᖏᖅᓯᒪᔪᓐᓇᑐᐃᓐᓇᖅᑐᖓ ᐱᓕᕆᖃᑎᖃᑦᑎᐊᖏᓐᓇᕈᒪᓗᖓ ᒐᕙᒪᑐᖃᒃᑯᓐᓂᑦ ᒐᕙᒪᒃᑯᑦ 

ᑭᒡᒐᖅᑐᐃᓗᑎᒃ ᒪᑭᒪᔾᔪᑎᓕᒫᓂᒃ ᓄᓇᕗᒧᐊᕐᓂᐊᖅᑐᓂᒃ, ᐊᒻᒪᓗ ᑕᒪᓐᓇ ᑭᓱᑭᐊᖅ ᑲᔪᓯᑎᓐᓂᐊᖅᑕᕋ 

ᑭᒡᒐᖅᑐᕐᓗᒍ, ᐱᓗᐊᖅᑐᒥᒃ ᓇᓗᓇᖅᑐᒧᑦ 

ᑕᑯᕙᓪᓕᐊᔪᒍᑦ, ᖃᐅᔨᒪᓪᓚᕆᖏᑦᑐᒍᑦ ᖃᖓ ᓂᕈᐊᖅᑐᖃᓛᕐᒪᖔᖅ, ᑕᐃᒪᐃᑐᐃᓐᓇᕐᒪᖔᖅ ᐱᓇᓱᐊᕈᓯᑦ 

ᐃᓗᐊᓂ ᑕᖅᑭᓂᒡᓘᓐᓃᑦ ᓇᓗᓇᐃᖅᓯᒪᔪᑎᑐᑦ. ᖁᔭᓐᓇᒦᒃ, ᒥᔅᑕ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 1194 - 6(2): ᓴᓗᒪᔪᒥᒃ ᐆᒻᒪᖅᑯᓯᐅᕆᔾᔪᑎᑦ ᓄᒃᑭᒃᓴᐅᑎᓄᓪᓗ ᐱᖁᑎᔾᔪᐊᕆᔭᐅᓲᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓕᖅᑎᐅᖃᑎᒐ ᐱᖃᑎᒋᕙᕋ ᐅᐱᒋᕙᕋ ᒥᓂᔅᑕ-ᑎᒃᑯᐊᖅᑕᐅᓯᒪᔪᖅ, 

ᒫᒃ ᑳᓂ, ᐊᒻᒪᓗ ᖁᔭᓕᒃᑲᓐᓂᕆᓪᓗᓂ ᑲᓇᑕᐅᑉ ᐊᖓᔪᖅᑳᕐᔪᐊᖓ ᑐᕉᑑ ᐃᑲᔪᖅᑐᐃᓂᖓᓄᑦ ᐅᑭᐅᖅᑕᖅᑐᒥ. 

 

ᐅᓪᓗᒥ ᐊᐱᖅᓱᕈᒪᓂᐊᖅᑐᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᒥᓂᔅᑕᖓᓐᓄᑦ ᐊᒻᒪᓗ ᐃᓱᒫᓘᑎᖃᖅᐳᑦ 

ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒥᒃ ᓄᓇᕗᒻᒧᑦ. ᓇᒡᒐᔾᔭᒥ ᐱᓇᓱᐊᕈᓯᕐᒥ ᓄᓇᕗᑦ ᒐᕙᒪᒃᑯᑦ ᐊᒻᒪ ᓄᓇᕗᑦ ᑐᙵᕕᒃᑯᑦ 

ᑲᑐᔾᔨᓪᓗᑎᒃ ᑐᓴᖅᑎᑦᑎᓚᐅᖅᐳᑦ ᐊᖅᑯᑎᒃᓴᒥᒃ ᑲᓇᑕᐅᑉ ᐅᑭᐅᖅᑕᖅᑐᖓᑕ ᐱᒋᔭᐅᓂᖓᓂᒃ ᐊᒻᒪ 

ᓴᐳᔾᔭᐅᓯᒪᓂᖓᓂᒃ. ᐅᓇ ᑐᓴᖅᑎᑦᑎᓪᓗᑎᒃ ᓇᓗᓇᐃᖅᓯᓪᓗᑎᒃ ᑎᓴᒪᓂᒃ ᑲᓇᑕᒥ−ᐃᒡᓗᓕᐅᖅᑐᓂᒃ 

ᐊᐅᓚᔪᓐᓇᐅᑎᓄᑦ ᓯᕗᓪᓕᐅᔾᔭᐅᔪᒪᔪᓂᒃ, ᐃᓚᓕᐅᔾᔭᐅᓪᓗᑎᒃ ᐃᖃᓗᓐᓂ ᐃᒪᒃᑯᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖅ, 

ᓴᓇᔭᐅᔪᖅ ᓄᓇᕗᑦ ᓂᑭᒃᓴᖅᑏᑦ ᑯᐊᐳᕇᓴᒃᑯᑦ.  

 

ᐅᖃᖅᑏ, ᒥᓂᔅᑕ ᐅᖃᖃᑦᑕᖅᓯᒪᖕᒪᑦ ᑕᕝᕙᓂ ᒪᓕᒐᓕᐅᕐᕕᖕᒥ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᓯᕗᒃᑲᑕᖅᑎᐅᙱᑦᑐᑦ ᑕᒪᑐᒥᖓ ᐱᓕᕆᐊᒃᓴᒥᑦ, ᐃᓚᐅᓯᒪᓕᖅᑐᑦ ᑐᒃᓯᕋᖅᑐᒧᑦ. ᐅᕙᖓ ᒥᓂᔅᑕ 

ᐱᕕᖃᖅᑎᑦᑎᔪᒪᕗᖅ ᐅᓪᓗᒥ ᐅᕙᑦᑎᓐᓄᑦ ᐅᓂᒃᑳᒃᑲᓐᓂᕈᓐᓇᖁᓪᓗᒍ ᑕᒪᑐᒪ ᒥᒃᓵᓄᑦ ᖃᓄᐃᑦᑑᓂᖓ ᑕᒪᑐᒪ 

ᐃᓚᐅᓂᐅᑉ, ᐊᐱᕆᓂᐊᖅᑕᕋᓗ ᓇᓗᓇᐃᖅᓯᑦᓯᐊᖁᓪᓗᒍ ᓱᓇᓂᑦ ᓇᓗᓇᐃᖅᓯᖁᔨᓂᕐᒥᑦ 

ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑭᓂᐊᕐᒥᔭᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑯᐊᐳᕇᓴᖓᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐱᔾᔪᑎᒋᓪᓗᒍ ᐃᖃᓗᓐᓂ ᑰᒃᑯᑦ ᐆᒻᒪᖅᑯᑎᓕᐅᕐᓂᕐᒧᑦ ᐱᓕᕆᐊᖅ, ᑕᐃᒃᑯᐊ ᐱᓇᓱᐊᖅᑐᑦ ᓄᓇᕗᒻᒥ. ᓄᓇᕗᒻᒥ 

ᑯᐊᐳᕋᐃᓴᒃᑯᑦ, ᐱᓕᕆᖃᑎᒌᓐᓂᕗᑦ ᐱᒻᒪᕆᐅᒻᒪᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᐱᓇᔪᙱᒃᑲᓗᐊᖅᖢᑕ, 

ᐱᔪᒪᑦᑎᐊᖅᐳᒍᑦ ᖃᐅᔨᓴᖅᐸᓪᓕᐊᓗᒋᑦ ᐱᕙᓪᓕᐊᓂᐅᔪᑦ ᐆᒧᖓ ᐱᓕᕆᐊᒧᑦ. ᑲᑎᒪᖃᑎᖃᐃᓐᓇᖅᐸᒃᑐᒍᑦ 

ᓄᓇᕗᒻᒥ ᓂᒃᑭᒃᓴᐅᑏᑦ ᑯᐊᐳᕇᓴᓐ. ᕿᓂᖅᑐᒍᑦ ᖃᓄᖅᑑᕈᑎᒃᓴᓂᒃ ᐃᑲᔪᖅᓱᕐᓗᒍ ᐱᓕᕆᐊᒃᓴᖅ. 

 

ᐅᖃᖅᑏ, ᑕᕝᕙᓴᐃᓐᓇᕐᓗ ᐃᔨᕗᑦ ᖃᒥᒍᓐᓇᖏᓐᓇᑦᑎᒍ, ᐊᒻᒪᓗ ᐱᔭᕆᐊᖃᖅᑯᒍᑦ ᖃᐅᒪᐃᑦ 

ᐃᑯᒪᐃᓐᓇᖅᑎᑦᑕᐃᓕᓗᒋᑦ, ᐊᒻᒪᓗ ᐊᑭᑐᔫᑎᓄᑦ ᐸᕐᓇᐅᑎᕗᑦ ᑕᑯᓐᓇᕐᓗᒋᑦ ᑕᒫᓂ ᐊᕐᕌᒍᒥ, ᑕᐃᒪᐃᑉᐳᒍᑦ 

ᑕᓯᓯᑦᑎᐊᓚᐅᖅᑐᑦ ᐅᖅᓱᐊᓗᖕᒨᖅᑐᑦ ᐊᐅᓚᐅᑎᖃᕐᕕᒃᐳᑦ ᐊᐅᓚᑏᓐᓇᕋᓱᒃᖢᒋᑦ ᓄᓇᕘᓕᒫᒥ.  

 

ᖃᐅᔨᒪᔪᒍᑦ ᓄᓇᕗᒻᒥᐅᑦ ᐆᒻᒪᖅᑯᑎᖃᑦᑎᐊᕆᐊᖃᕐᒪᑕ. ᑮᓇᐅᔭᓂᒃ ᐊᑐᕐᓂᐊᖅᑐᒍᑦ $25 ᒥᓕᐊᓐᓂᒃ ᑕᕝᕘᓇ 

ᐊᕐᕌᒍᒥ ᐊᑭᑐᔫᑎᓄᑦ ᐱᓕᕆᐊᑦ ᓄᑖᓄᑦ ᐊᐅᓚᐅᑎᖃᕐᕕᖕᓄᑦ ᐋᖅᑭᒃᓯᒪᔪᓄᑦ ᐅᓄᖅᑐᓂ ᓄᓇᓕᖕᓂ. 

ᐃᓕᓯᑐᐃᓐᓇᓚᐅᖅᑐᒍᑦ ᑐᒃᓯᕋᐅᑎᑦᑕᐅᖅ ᐃᖃᓗᓐᓄᑦ. ᑕᒪᓐᓇ ᓯᕗᕌᓃᑉᐳᖅ ᐆᒻᒪᖅᑯᑎᓕᕆᓂᕐᒧᑦ ᐊᑭᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᒫᓐᓇᐅᔪᖅ. 

ᖃᓄᐃᒻᒪᑦ ᐅᖅᓱᐊᓗᒻᒥᒃ ᐅᖃᐅᓯᖃᖅᐳᖓ? ᓲᖃᐃᒻᒪ ᑕᑎᒋᔭᒃᓴᐅᔪᑦ ᐅᖅᓱᐊᓗᖕᒧᑦ ᐊᐅᓚᔪᓐᓇᐅᑎᑦ 

ᐱᔭᐅᕙᒌᕆᐊᖃᕐᒪᑕ ᐊᑐᒃᑲᓐᓂᕈᓐᓇᖅᑐᓂᒃ ᐃᑯᒻᒪᖅᑯᑎᑖᒃᑲᓐᓂᖁᓪᓗᒋᑦ ᓄᓇᕗᒻᒥ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. 

ᐅᖃᖅᑎᑦᑎᔨ 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᙱᑦᑐᖅ ᐊᒥᓱᑎᒍᑦ ᐅᖃᐅᓯᖃᕈᓐᓇᕋᑦᑕ ᐅᖅᓱᐊᓗᑐᐃᓐᓇᐅᑉ 

ᒥᒃᓵᓄᑦ 

ᐅᓪᓗᖅ, ᖁᕕᐊᓱᓚᐅᖅᐳᖓᓗ ᑐᓴᕋᒪ ᑳᓂᐅᑉ ᐊᖏᖅᓯᒪᓂᖓ ᐸᐅᒃᓴᒥᑦ ᐲᕐᓯᔪᒪᓪᓗᓂ ᑖᒃᓰᑦ, ᑕᒪᓐᓇ 

ᐱᐅᔪᒻᒪᕆᐅᕗᖅ. 

 

ᐅᖃᖅᑏ, ᓈᓚᑦᑎᐊᖃᑦᑕᖅᓯᒪᕗᖓ ᐃᓱᒫᓘᑎᒋᔭᖏᓐᓂᑦ ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᕗᑦ 

ᐱᔭᕆᐊᖃᕐᓂᕐᒥᒃ ᓄᓇᓕᖕᒥᓂᒃ ᖁᐊᖅᓵᕐᓇᙱᑦᑐᒥᒃ, ᐊᑐᖅᑕᐅᑦᑎᐊᕈᓐᓇᖅᑐᒥᒃ, ᐅᓪᓗᒥᒧᓪᓗ ᐊᖑᒻᒪᑎᔪᒥᒃ 

ᐊᐅᓚᐅᑎᑦ ᐊᐅᓚᔪᓐᓇᐅᑎᖏᑦ. ᒫᓐᓇ ᐱᕕᖃᕈᒪᕗᖓ ᐅᖃᐅᑎᔪᒪᓪᓗᒋᑦ ᐋᒃᑳᕋᒪ ᑭᒡᒐᖅᑐᐃᓗᓂ ᐱᑕᖃᖅᑐᑦ 

ᐃᖃᓗᐃᑦ ᑰᒃᑯᑦ ᐆᒻᒪᖅᑯᑎᖃᕐᓂᕐᒧᑦ ᐱᓕᕆᐊᖅ ᐊᑐᕈᓐᓃᓪᓗᐊᖅᑐᖅ 

ᑮᓇᐅᔭᓕᐅᕋᓱᐊᕐᓂᖅ ᓄᓇᓕᖏᓐᓂ. 

 

ᐅᖃᖅᑏ, ᑐᓴᖅᓯᒪᔪᒍᑦ 9-ᓂᒃ ᑲᑎᓯᒪᔪᓂᒃ ᐱᕙᓪᓕᐊᔪᑎᒍᑦ ᐱᕙᓪᓕᐊᔪᑎᒍᑦ ᐃᖃᓗᓐᓂ ᑰᒃᑯᑦ ᓯᒥᑦᑐᐃᓂᕐᒧᑦ 

ᐱᓕᕆᐊᖅ, ᐊᒻᒪᓗ ᐃᓱᒪᓪᓗᖓ, ᐊᖓᔪᖅᑳ ᓇᓗᓇᐃᖅᓯᑦᑎᐊᕈᓐᓇᖅᑲ ᑭᓱᒥᒃ ᓇᓚᐅᑦᑖᖅᑕᐅᓯᒪᔪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓴᖅᑭᓯᒪᔭᖏᑦ ᐱᔾᔪᑎᒋᓪᓗᒍ ᐱᕙᓪᓕᐊᓂᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓂᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᑕᐃᒪᓕ ᑕᒪᓐᓇ 

ᐊᐱᖅᑯᑎᑦᑎᐊᕙᐅᓂᖅᐸᐅᕙᓪᓚᐃᔪᖅ ᑭᐅᔾᔪᑕᐅᔪᖅ ᐱᓇᓱᐊᖅᑐᓄᑦ, ᓄᓇᕗᒻᒥ ᓂᒃᑭᒃᑲᐅᖅᑏᑦ ᑯᐊᐳᕇᓴᓐ. 

ᒫᓐᓇᓕᓴᐅᓂᖅᐹᑦ 9-ᖑᔪᑦ ᓈᓴᐅᑏᑦ ᐅᖃᐅᓯᕆᒍᓐᓇᖅᑕᒃᑲ ᐅᑯᐊᖑᕗᑦ 

ᐱᔾᔪᑎᒋᓪᓗᒍ ᐱᓕᕆᐊᖑᓚᐅᖅᑐᖅ 2017−ᒥ. ᐊᑭᒋᓂᐊᕋᓱᒋᔭᐅᔪᓂᒃ ᓇᓚᐅᑦᑖᖅᑐᖃᓚᐅᖅᐳᖅ ᐃᖃᓗᖕᓄᑦ 

ᐃᒪᓕᕆᓂᕐᒧᑦ ᐱᓕᕆᐊᖅ; ᒪᓕᓪᓗᒍ ᓇᒦᓐᓂᖓ ᓂᕈᐊᖅᑕᐅᓚᐅᖅᑐᖅ $232 ᒥᓕᐊᓐᖑᓂᐊᓚᐅᖅᑐᖅ 

ᕿᑭᕐᕆᔮᕐᕕᒃ ᐃᒪᖓᓂ ᐊᒻᒪᓗ $175 ᑮᓇᐅᔭᑦ ᐊᑯᓕᖅᑯᑕᕐᒧᑦ.  

 

ᐅᖃᖅᑏ, ᑖᒃᑯᐊ ᓄᓇᕗᑦ ᒪᑭᑦᓴᐅᑎᔅᓴᓯᐅᖅᑏᑦ ᑯᐊᐳᕋᐃᓴᓐᑯᑦ ᐱᓕᕆᐊᖃᕐᒪᑕ ᑖᔅᓱᒥᖓ ᐊᔾᔨᒋᓐᖏᑕᖓ 

ᓇᒦᒃᑲᔭᕐᒪᖔᖅ, ᐊᒻᒪᓗ, ᐱᓕᕆᐊᕆᒻᒪᔾᔪᒃ, ᑕᐃᒃᑯᐊᖑᒻᒪᑕ ᑐᓂᓯᔪᓐᓇᖅᑐᑦᖃᖓᑦᑎᐊᓕᓴᐅᓛᖅ, 

ᑕᒻᒪᖅᓯᒪᙱᓛᖑᔪᑦ ᑎᑎᕋᖅᓯᒪᔪᑦ ᐊᑭᒋᓂᐊᕋᓱᒋᔭᐅᔪᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᒐᒃᓴᑦ ᑭᒃᑯᑐᐃᓐᓇᕐᓄᑦ ᓯᕗᓕᖅᑎᐅᔪᑦ ᐱᓕᕆᐊᒃᓴᑎᒍᑦ 

ᐱᓇᔪᒃᓯᒪᔪᑦ ᓇᓗᓇᐃᖅᓯᕗᑦ ᑖᒃᑯᐊ ᓄᓇᕗᒻᒥ ᓂᕿᑦᑎᐊᕙᓕᕆᔩᑦ ᑎᒥᖁᑖ ᐊᐅᓚᑦᑎᕙᙱᓐᓂᖏᓐᓂᒃ 

ᐆᒻᒪᖅᑯᑎᑦ ᐊᑭᖏᑦ ᓄᓇᕗᒻᒥ.  

 

ᐆᑦᑑᑎᕗᑦ ᓇᓗᓇᐃᖅᓯᒻᒪᑦ ᐃᒥᕐᒧᑦ ᐆᒻᒪᖅᑯᑎᖃᕐᓂᖅ ᐊᑭᑭᓐᓂᖅᓴᐅᒻᒪᑦ ᐅᖅᓱᐊᓗᑐᐃᓐᓇᕐᒧᑦ ᐊᐅᓚᔪᓐᓇᐅᑦ 

ᑖᓐᓇ ᐱᓕᕆᐊᒃᓴᖅ ᐊᑦᑎᒃᓯᒋᐊᖅᑎᑦᑎᔪᓐᓇᖅᑐᖅ ᐆᒻᒪᖅᑯᑎᓄᑦ ᐊᑭᓕᒐᒃᓴᓂᑦ ᐊᕕᒃᑐᖅᓯᒪᓂᖓ. ᖃᓄᑐᐃᓐᓇᖅ 

ᐋᖅᑭᒃᑕᐅᔪᑦ ᐊᑭᒃᖠᒋᐊᕈᑎᓄᑦ ᐆᒻᒪᖅᑯᑎᓄᑦ ᐊᑭᖏᓐᓄᑦ ^ ᐊᑐᖅᑎᓄᑦ ^ ᓇᖕᒥᓂᖃᖅᑎᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ ᐋᖅᑭᒃᑕᐅᔪᑦ, ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ, ᐊᒻᒪ 

ᒪᓕᒐᓕᐅᕐᕕᒃ. 

ᐅᖃᖅᑏ, ᖃᐅᔨᒪᑦᑎᐊᖅᑐᖓ ᓱᓕ ᐊᕐᕌᒍᒐᓴᐅᓕᕋᑦᑕ ᑖᔅᓱᒪ ᐱᓕᕆᐊᑉ ᐱᓕᕆᐊᕆᓯᒪᙱᑕᖓᓂᒃ ᐱᔭᕇᕐᓂᖅ, 

ᑭᓯᐊᓂ ᐃᓱᒪᒋᕙᕋ ᒥᓂᔅᑕ ᐊᒻᒪᓗ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦᑕᐅᖅ ᓇᖕᒥᓂᖅ 

ᐃᔾᔪᐊᒐᒃᓴᓕᐅᕐᓗᑎᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᓇᓚᐅᑦᑖᖅᑕᐅᓯᒪᔪᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓴᖅᑮᓯᒪᒻᒪᖔᑕ 

ᐱᔾᔪᑎᒋᓪᓗᒍ ᐊᑦᑐᐃᓂᖏᑦ ᐆᒻᒪᖅᑯᑎᑦ ᐊᑭᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓄᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔩᑎᒎᓕᖅᑐᖅ) ᐆᒻᒪᖅᑯᑎᓄᑦ ᐊᑭᖏᑦ ᐱᓪᓗᒋ, ᒪᓕᒐᓕᐅᖅᑎ 

ᐅᖃᕋᑖᕐᒪᑦ ᑕᐃᒫᓪᓗᐊᖅ, ᐊᔾᔨᒌᙱᑦᑐᓂᑦ ᐱᔾᔪᑎᖃᕈᓐᓇᖅᑐᑦ ᐃᓱᒪᓕᐅᖅᑎᐅᔪᑦ ᐊᑦᑐᐃᓂᖃᕋᔭᖅᑐᑦ ᐊᒻᒪᓗ 

ᐊᓯᐊᒍᖔᖅ ᐊᑦᑐᐃᓂᖃᕐᓗᓂ ᐊᑭᖏᓐᓂᑦ ᑐᑭᑖᕈᑕᐅᔪᖅ ᐆᒻᒪᖅᑯᑏᑦ ᐊᑭᒋᓕᕋᔭᖅᑕᖏᓐᓂᑦ ᑖᒃᑯᓇᙵᑦ. 

 

ᓄᓇᕗᓕᒫᒧᑦ ᑐᕌᖓᔪᒥᑦ ᐊᑭᒋᓂᐊᖅᑕᖏᓐᓂᑦ ᐋᖅᑭᔅᓱᐃᔨᐅᓪᓗᑕ ᑲᒪᔨᐅᒐᑦᑕ ᒫᓐᓇ, ᑖᓐᓇ 

ᐃᓱᒪᒋᔭᐅᖃᓯᐅᑎᓗᓂ. ᐃᖃᓗᐃᑦ ᑕᑯᒍᑦᑎᒍ ᐃᒥᕐᒧᑦ ᐆᒻᒪᖅᑯᓯᐅᕐᓂᕐᒥᑦ ᐊᒻᒪᓗ ᑭᕙᓪᓕᕐᒥᑦ 

ᓄᑭᓪᓚᐅᑎᓕᐅᕐᓂᖏᑦ ᐃᒫᒍᑦ, ᐱᓕᕆᐊᖑᔭᕆᐊᖃᕐᓂᖓᑦ ᐱᔭᕇᖅᑕᐅᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ 

ᐊᒻᒪᓗ ᑕᒪᒃᑯᐊ ᓂᐅᕕᖅᑕᐅᔭᕆᐊᓕᓐᓄᑦ ᐊᖏᖃᑎᒌᒍᑎᐅᔪᑦ. ᑖᒃᑯᐊ ᐊᔾᔨᒋᙱᒻᒪᒋᑦ ᒫᓐᓇ ᐱᓕᕆᐊᕆᔭᑦᑎᓐᓂᑦ 

ᓲᕐᓗ ᓴᓂᑭᓗᐊᖅ, ᓇᐅᔮᓪᓗ ᐆᒻᒪᖅᑯᓯᐅᕐᓂᕐᒧᑦ ᐊᖏᕈᑕᐅᒻᒪᑕ.  

 

ᑕᐃᒪ ᐅᖃᐅᓯᖃᖅᑎᓪᓗᑎᑦ ᐃᑯᒻᒪᖅᑯᑎᒥᒃ ᓯᕿᓂᕐᒥᑦ ᐊᓄᕆᒥᓪᓘᓐᓃᑦ, ᑐᓄᐊᓃᙶᕋᓗᐊᖅᐸᑦ, ᐋᔩᖃᑎᒌᖕᓃᑦ 

ᑮᓇᐅᔭᓄᓪᓗ ᐊᖏᖃᑎᒌᒍᑏᑦ ᑖᒃᑯᖕᓄᙵ ᐱᓇᔪᒃᓯᒪᔪᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᓪᓗ ᑎᒥᐅᔪᖅ 

ᐊᔾᔨᒋᙱᑦᑎᐊᖅᑕᖓ ᐅᖃᐅᓯᖃᖅᑎᓪᓗᑎᑦ ᐃᑯᒻᒪᖅᑯᑎᓪᓚᑦᑖᒥᒃ, ᑖᓐᓇ ᐃᖃᓗᓐᓂ ᑰᒃᑯᑦ 

ᐆᒪᖅᑯᑎᓕᐅᕈᑕᐅᓂᐊᖅᑐᖅ ᓄᓇᓕᓐᓄᑦ ᐊᑐᖅᑕᐅᒍᒪᔪᖅ. 

 

ᑕᐃᒪᓕ, ᐃᖃᓗᖕᒥᐅᓕᒫᑦ ᓄᓇᓕᓕᒫᖓᓂ ᐱᑎᑦᑎᔪᓐᓇᖅᐸᑕ, ᓵᑦᑐᓐᓇᖅᓯᓇᔭᖅᐳᒍᑦ ᐅᖅᓱᐊᓗᑐᐃᓐᓇᕐᒧᑦ 

ᐊᐅᓚᔪᓐᓇᐅᑦ, ᐱᓕᕆᐊᕆᕙᙱᑕᕗᑦ ᐱᓇᓱᐊᕈᓯᕐᒥ ᒫᓐᓇᐅᔪᖅ. ᐊᒻᒪᓗ ᑕᐃᒃᑯᐊ ᐆᒻᒪᖅᑯᑎᖃᖅᑎᑕᐅᒐᔭᖅᑐᑦ 

ᓄᓇᓕᓐᓄᑦ, ᑰᒃᑯᑦ ᐆᒪᖅᑯᑎᓕᐅᕈᑎᑎᒍᑦ. 

 

ᑕᒪᓐᓇ ᐊᑯᓂᐊᓘᖅᑐᖅ, ᐅᖃᖅᑏ, ᐅᖃᕐᓗᓂ ᕿᓚᒥᐅᓗᐊᕐᒪᑦ ᐅᖃᐅᓯᕆᒋᐊᖓ, ᑭᓯᐊᓂ ᑕᒪᓐᓇ ᐱᓕᕆᓂᐅᔪᖅ 

ᐆᒻᒪᖅᑯᑎᓄᑦ-ᓂᐅᕕᕐᓂᕐᒧᑦ ᐊᖏᖃᑎᒌᒍᑎᑕᖃᕆᐊᖃᕐᒪᑦ, ᐊᒻᒪᓗ ᑕᒪᓐᓇ ᐊᖏᖅᓯᒪᔪᒍᑦ ᓯᕗᒧᐊᑦᑎᑦᑎᒍᒪᓪᓗᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 1195 - 6(2): ᐆᒪᔪᕕᓃᑦ ᕿᒻᒪᒃᑯᑐᖃᖏᑦ ᑳᐸᓐ ᑲᒪᒋᔭᐅᑦᑎᐊᕈᑎᒋᔭᖓᓄᑦ ᕿᑎᒻᒥᐅᓂᑦ 

(ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐅᓪᓛᒃᑰᖅᐸᒃᑲ ᖁᕐᓗᖅᑐᕐᒥᐅᑦ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. ᓯᕗᓪᓕᐅᖁᔭᕋ ᖁᔭᓐᓇᒦᒃ ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᐱᓇᓱᐊᕈᓯᐅᓚᐅᖅᑐᒥᑦ ᐱᔾᔪᑎᖃᖅᖢᓂ ᕿᑭᖅᑕᑦ ᑐᒃᑐᖏᑦ. ᑕᒪᓐᓇ ᑐᓴᕆᐊᖃᓚᐅᖅᑕᕗᑦ. 

 

ᒥᓂᔅᑕ ᐅᖃᓚᐅᖅᓯᒪᔪᖅ ᑖᒃᑯᐊ ᐊᕙᑎᓕᕆᔨᒃᑯᑦ ᐱᔭᕇᖅᓯᒪᒻᒪᑕᒎᖅ ᖃᖓᑕᓲᒃᑯᑦ ᖃᓄᖅ ᐅᓄᖅᑎᒋᓂᖏᓐᓂᒃ 

ᖃᐅᔨᓴᕐᓂᖅ ᐅᑐᐱᕆ 2023−ᒥ ᓄᕕᐱᕆ 2023−ᒧᑦ ᐊᒻᒪ ᑭᖑᓪᓕᖅᐹᖅ ᐅᓂᒃᑳᖅ ᐊᐅᓚᑦᑎᔨᐅᖃᑎᒌᓄᑦ 

ᑐᓂᔭᐅᓚᐅᖅᑐᖅ ᑎᓯᐱᕆ 2024−ᒥ." 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ, ᐊᐃᐱᐅᑎᓪᓗᒍ ᐅᖃᐅᓯᖃᓚᐅᖅᓯᒪᒐᒪ ᐊᖑᓇᓱᑦᑎᓂᒃ ᐅᑉᐱᕈᓱᑦᑎᐊᕆᐊᖃᕐᓂᐅᑉ 

ᒥᔅᓵᓄᑦ. ᖃᐅᔨᒪᓂᖏᓪᓗ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ ᐱᓕᕆᖃᑎᖃᓚᐅᕐᒪᖔᖅ 

ᓄᓇᓕᓐᓂᒥᐅᓂᑦ ᐊᖑᓇᓱᒃᑏᑦ ᒫᓐᓇᓵᖅ ᖃᔅᓯᐅᓂᖏᓐᓄᑦ ᖃᐅᔨᓴᕐᓃᑦ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ, ᐱᓕᕆᕕᒐ 

ᐃᖅᑲᓇᐃᔭᖃᑎᖃᖅᐸᑦᑐᑦ ᑕᐃᒃᑯᐊ ᐊᖑᓇᓱᒃᑐᓕᕆᔩᑦ ᑎᒥᖁᑎᖏᓐᓂᑦ, ᐊᒻᒪᓗᑦᑕᐅᖅ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ  ᑲᑎᒪᔨᖏᑦ. ᐆᒃᑑᑎᒋᓗᒍ, ᑖᒃᑯᐊ ᐃᖅᑲᓇᐃᔭᖃᑎᒌᒃᐸᒃᑑᒃ ᖃᖓᑕᓲᒃᑯᑦ ᓈᓴᐃᑎᓪᓗᒋᑦ, 

ᓄᓇᓕᖕᓂᒃ ᐊᖑᓇᓱᒃᑎᓂᒃ ᐊᑐᖃᑦᑕᖅᑐᑦ ᓈᓴᐃᓕᕌᖓᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᐱᓇᓱᐊᕈᓯᐅᓚᐅᖅᒥ ᑭᐅᒐᒥ, ᑖᓐᓇ 

ᒥᓂᔅᑕ ᐅᖃᓚᐅᖅᑐᖅ ᑖᕙᓐ ᐊᒻᒪᓗ ᔫᓐᓂᐊᓐ ᑐᒃᑐᖏᑦ ᒫᓐᓇ ᐅᓗᕆᐊᓇᖅᑐᒦᓐᓂᕋᖅᑕᐅᓪᓗᑎᒃ. ᐊᒻᒪᓗ ᒫᓐᓇ 

ᐊᑎᓕᐅᖅᑕᐅᖃᓯᐅᔾᔭᐅᓂᐊᖅᖢᓂ ᑲᓇᑕᐅᑉ ᒐᕙᒪᒃᑯᖏᑦᑕ ᐆᒪᔪᑦ ᐅᓗᕆᐊᓇᖅᑐᑦ ᐱᖁᔭᕐᔪᐊᖓ ᐱᔾᔪᑎᒋᓪᓗᒍ.  

 

ᐊᒻᒪ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑕᐃᔭᐅᖃᑕᐅᓂᐊᕐᓂᖏᑦ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᑦ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᑐᑦᑐᒍᓐᓇᕐᓂᖏᓪᓗ ᐊᒻᒪᓗ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ ᐃᑲᔪᖅᓱᐃᒻᒪᖔᑦ 

ᑖᒃᑯᐊ ᐅᓗᕆᐊᓇᖅᑐᒦᓕᕐᓂᕋᖅᑕᐅᑎᓪᓗᒋᑦ? ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᓱᓕ, 

ᐱᓕᕆᖃᑎᖃᑦᑎᐊᓲᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᑕᒪᒃᑯᐊ ᐆᒪᔪᓕᕆᑎᓪᓗᑕ ᐃᓱᒪᓕᐊᕆᔭᐅᔪᑦ. 

ᐊᒻᒪᓗ, ᐱᔾᔪᑎᒋᓪᓗᒍ ᓄᓇᕗᒻᒥ ᐊᖏᕈᑎᐅᔪᖅ, ᐅᖃᕈᓐᓇᓐᖏᓚᖓ ᓇᓕᐊᒃᑯᑐᐃᓐᓇᖅ. ᐅᕙᖓ ᐱᓕᕆᕝᕕᑦᑕ 

ᐊᑐᓕᖁᔭᖏᓐᓂᒃ ᐱᔭᕆᐊᖃᖅᐳᑦ ᓇᒧᑦ ᐃᓱᒪᒋᔭᖃᕐᒪᖔᑕ ᑐᒃᑐᓪᓚᑦᑖᓂᒃ ᑐᒃᑐᐃᑦ, ᑎᑎᕋᖅᑕᐅᓂᐊᕋᓗᐊᖅᐸᑕ 

ᐋᒃᑲᓘᓐᓃᑦ ᑲᓇᑕᒥ ᐆᒪᔪᑦ ᐊᑦᑕᕐᓇᖅᑐᒦᑦᑐᑦ 

ᑎᑎᕋᑦᑎᐊᕐᓗᒋᑦ. 

 

ᑭᓯᐊᓂ ᐱᓕᕆᖃᑎᖃᕈᒪᓚᐅᕋᑦᑕ ᐃᖅᑲᓇᐃᔭᖅᑎᓐᓂᒃ, ᑭᓯᐊᓂᑦᑕᐅᖅ ᐅᖃᐅᔾᔭᐅᒋᐊᕐᓗᑕ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᐅᓚᑦᑎᔨᐅᖃᑎᕗᑦ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐱᔪᒪᑐᐃᓐᓇᖅᑐᖓ ᐅᖃᕐᓗᖓ ᐊᖑᓇᓱᒃᑏᑦ, 

ᖃᐅᔨᒪᓂᕋᖅᑐᑎᒃ ᑐᒃᑐᓕᒫᓂᒃ ᖃᖓᓕᒫᒃᑯᑦ ᐊᕐᕌᒍᒥ.  

 

ᑕᐃᒪᐃᑉᐸ ᒐᕙᒪᒃᑯᑦ ᖃᓂᓛᒥᒃ ᓈᓴᐅᑎᒥᒃ ᐱᔪᒪᔪᑦ, ᓇᓚᐅᑦᑖᖅᑕᐅᔪᓂᙶᖅᑐᑦ ᐱᔾᔪᑎᒋᓪᓗᒍ ᒥᔅᓴᐅᓴᑦᑕᐅᓯᒪᔪᑦ 

ᐃᓛᓐᓂᒃᑯᑦ, ᐊᒻᒪᓗ ᐊᖑᓇᓱᑦᑏᑦ ᖃᓂᓪᓕᒋᐊᕈᓐᓇᑎᐊᖅᑐᑎᑦ ᓈᓴᐅᑎ, ᐊᑐᑦᑎᐊᖅᐸᑕ. 

 

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ ᐃᓱᒫᓘᑎᓂᒃ ᐅᖃᐅᓯᖃᓚᐅᕋᒪ ᐱᓇᓱᐊᕈᓯᐅᓚᐅᖅᑐᒥ ᑭᓪᓕᖏᑕ ᒥᔅᓵᓄᑦ. ᑐᒃᑐᓄᑦ-

ᐊᐅᓚᑦᑎᓂᕐᒧᑦ ᐱᔾᔪᑕᐅᔪᑦ ᐃᓚᐅᑎᑦᑎᓪᓗᑎᒃ ᓴᓂᓪᓕᑦᑎᓐᓂᒃ ᓄᓇᑦᑎᐊᕐᒥ. ᑖᒃᑯᐊ ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ 

ᐊᔾᔨᒌᙱᑦᑐᓄᑦ ᑐᒃᑐᓄᑦ ᓄᓇᑦᑎᓐᓂ, ᑕᕼᐃᒃᐸᒃ ᑲᓇᓐᓇᖓᓂ ᑐᒃᑐᐃᑦ, ᕿᖓᐅᑦ ᑐᒃᑐᖏᑦ, ᕿᑭᖅᑕᐃᑦ 

ᑐᒃᑐᖏᑦ, ᐊᒻᒪ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ.  

ᐅᖃᐅᓯᕐᓂ ᓇᓗᓇᐃᖅᓯᓚᐅᖅᑐᖓ ᐱᓚᐅᕐᓂᕋᖅᖢᖓ ᐃᓱᒫᓘᑎᓂᒃ ᑲᑎᒪᓂᕐᓄᑦ ᐃᓛᓐᓂᒃᑯᑦ ᓴᖅᑭᓲᖑᕗᑦ 

ᑭᒡᒐᖅᑐᐃᔨᑕᖃᙱᒃᑎᓪᓗᒍ ᓄᓇᕗᑦ ᒐᕙᒪᒃᑯᓐᓂ ᓄᓇᕗᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᖓ 

ᑕᒪᑐᒥᖓ ᐃᓱᒫᓘᑎᖃᕐᓂᐊᕐᒪᖔᖅ. (ᑐᓵᔨᑎᒍᑦ) ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓱᒫᓘᑎᐅᔪᖅ ᐱᓕᕆᔨᓄᑦ 

ᑐᓴᖅᑕᐅᒃᑲᓛᖅᐸᕋ.  

 

ᑭᓱᒥᒃ ᑐᑭᓯᓪᓚᕆᙱᒃᑲᓗᐊᖅᑐᖓ ᐆᑦᑑᑎᒥᓂᒃ, ᑭᓯᐊᓂ ᐱᓕᕆᕕᕗᑦ ᐃᓚᐅᑎᑦ ᐱᓇᓱᖃᑎᖃᑦᓴᐃᓇᖅᐸᑦᑐᑦ 

ᓄᓇᓕᓐᓂᒃ ᐊᒻᒪᓗ ᑲᑐᔾᔨᖃᑎᒋᔭᑉᑎᓐᓂ ᓄᓇᕗᑦ ᐆᒻᒪᔪᓕᕆᔨᕐᔪᐊᒃᑯᓐᓂᒃ ᑭᓱᓗᑦᑖᓂᒃ. ᐊᒻᒪᓗ ᒐᕙᒪᒃᑯᑦ 

ᑭᒡᒐᑐᖅᐸᑦᑐᓂᒃ ᐊᖑᒪᐃᓐᓇᖃᑦᑕᖁᔨᓪᓗᖓ ᓇᐅᑦᓯᖅᑐᐃᓐᓇᕐᓂᐊᖅᐳᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 1196 - 6(2): ᐅᑭᐅᖅᑕᖅᑑᑉ ᓇᐅᑦᑎᖅᓱᖅᑕᐅᓂᐊ ᐊᒻᒪᑦᑕᐅᖅ ᓇᖕᒥᓂᖃᐅᓯᖃᓐᓃᑦ 

(ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᓯᕗᓕᖅᑎᒧᑦ ᑐᕌᖅᑎᒍᒪᔭᒃᑯ, ᐱᔾᔪᑎᖃᖅᑐᑦ 

ᒐᕙᒪᑐᖃᒃᑯᑦ,  ᓄᓇᕗᑦ ᒐᕙᒪᒃᑯᑦ ᐅᑭᐅᖅᑕᖅᑐᒥ ᓴᐳᔾᔭᐅᓂᔅᓴᖓᓄᑦ ᐊᖏᔪᖅᑲᐅᑎᖃᕐᕕᐅᓂᖓᓄᓪᓗ.  

 

ᐅᖃᖅᑏ, ᒐᕙᒪᑐᖃᒃᑯᑦ ᐊᖏᔪᖅᑳᖓᑕ ᐊᑭᓕᙳᐊᖏᑦ ᐃᖃᓗᓐᓅᓚᐅᕐᒪᑦ ᐅᖃᐅᓯᖃᖅᑐᓂ ᐅᑭᐅᖅᑕᖅᑐᒥ 

ᓴᐳᓐᓂᐊᓂᕐᒧᑦ, ᓯᕗᓕᖅᑎ ᐅᖃᓚᐅᕐᒪᑦ ᐅᖃᖅᖢᒍ, “ᐃᓱᒪᓕᐅᕐᓂᖅ ᐅᑭᐅᖅᑕᖅᑐᖅ ᐱᓪᓗᒍ ᐱᕙᑉᐳᖅ 

ᐃᓚᐅᓪᓚᕆᙱᑦᑎᓪᓗᒋᑦ ᐅᑭᐅᖅᑕᖅᑐᒥᐅᑦ.  

 

ᐅᖃᖅᑏ, ᓕᐳᕈᒃᑯᑦ ᐅᖃᐅᓯᖃᕐᒪᑕ ᐊᐅᓚᔾᔪᑎᓄᑦ ᐃᑲᔪᖅᑐᐃᒍᑎᑦᓴᓂᒃ ᑖᒃᑯᐊ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᐅᔪᑦ, ᓄᓇᕗᑦ ᐃᓚᒋᓪᓗᒍ, ᓯᕗᓕᖅᑎ ᑭᐅᓚᐅᖅᑐᖅ ᓄᑖᑦ ᐃᑲᔪᖅᑐᐃᒍᑏᑦ ᑐᑦᑕᕐᕕᓐᓂ 

ᐱᔭᕆᐊᖃᕐᓂᐊᖅᑐᑦ.  

 

ᐅᖃᖅᑏ, ᒪᕐᕉᒃ ᐊᔾᔨᒌᒐᓵᒃ ᒐᕙᒪᑐᖃᒃᑯᓐᓂᒃ ᒪᕐᕉᓐᓂᒃ ᒐᕙᒪᑐᖃᒃᑯᓐᓂᒃ ᐊᑭᓕᙳᐊᖑᔪᓂᒃ. ᑖᓐᓇ 

ᐱᙳᐊᑦᓴᕆᐊᖃᙱᒻᒪᑦ ᓯᕗᓕᖅᑎ ᓇᓪᓕᐊᓐᓂᒃ ᐱᓂᖅᓴᐅᓂᖓᓄᑦ ᓄᓇᕗᑦ ᐱᔾᔪᑎᒋᓗᐊᖅᖢᒍ.  

 

ᐅᖃᖅᑏ, ᐋᒡᒑᖅᑕᐅᔮᙱᑦᑐᑎᑦ ᐅᕙᓂ ᓂᐱᕗᑦ ᑐᓴᖅᑕᐅᔭᕆᐊᖃᕐᒪᑦ, ᑭᓯᐊᓂ ᐊᔾᔨᒌᙱᓪᓚᕆᒻᒪᑕ 

ᐅᖃᖃᑎᒋᔭᐅᓂᖅ ᐊᒻᒪᓗ ᐊᖏᖅᑕᐅᓂᖅ.  

 

ᓯᕗᓪᓕᖅᐹᖑᕗᖅ ᐊᐱᖅᑯᑎᒐ: ᖃᖓ ᓯᕗᓕᖅᑎ ᑐᓴᓕᑕᐃᓐᓇᔪᕙ ᒐᕙᒪᑐᖃᒃᑯᑦ ᐃᓱᒪᓕᐅᓚᐅᕐᓂᖓ 

ᐱᙳᖅᑎᑦᓯᓂᐊᕐᓕᕐᓂᖓ ᓄᑖᓂ ᐅᑭᐅᖅᑕᖅᑐᒥ ᐃᑲᔫᑎᐅᔪᓂᒃ, ᐃᖃᓗᓐᓂ, ᐃᓅᕕᒻᒥ, ᔨᐊᓗᓇᐃᒥᓗ, ᐊᒻᒪᓗ 

ᓕᐳᕈᒃᑯᑦ  ᒐᕙᒪᒃᑯᓐᓂᑦ ᐅᖃᓪᓚᑦᑖᓚᐅᕐᒪᖔᑕ ᐊᖏᖅᑕᐅᔪᒪᓂᐊᕐᓱᑎᒃ ᐃᓱᒪᓕᐅᕈᑎᒋᔭᖓᓄᑦ ᓴᖅᑭᑕᐅᖁᓪᓗᒋᑦ 

ᑕᒪᒃᑯᐊ ᐅᓇᓕᒃᓴᔭᒃᑯᕖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᓪᓗᒍ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᖃᐅᔨᒪᑦᓯᐊᖁᔨᔪᖓ ᐅᖃᐅᔾᔪᐃᓚᐅᙱᑦᑐᒍᑦ ᒐᕙᒪᒃᑯᑦ ᐊᑭᓕᙳᐊᖓᓂᒃ ᐱᐅ ᐹᓕᐊᓐᒥᒃ 

ᐃᑲᔪᖅᑐᐃᒻᒪᖔᑕ ᐃᑲᔪᖅᑐᐃᖏᒻᒪᖔᑕᓘᓐᓃᑦ ᒫᓐᓇᐅᔪᖅ. ᐅᖃᖅᓯᐊᓚᐅᖅᐳᖓ ᐃᒪᓐᓇ ᖃᓄᑐᐃᓐᓇᖅ 

ᑮᓇᐅᔭᖅᑐᕈᑎᖃᕐᕕᐅᓂᐊᖅᐸᑦ ᐅᑭᐅᖅᑕᖅᑐᒥ ᐅᑭᐅᖅᑕᖅᑐᒥᐅᑦ ᐃᓚᐅᑦᑕᕆᐊᕆᐊᓖᑦ ᐃᓄᐃᓪᓗ ᑎᒥᖁᑎᖏᑦ 

ᐃᓱᒪᓕᐅᕐᓂᐊᕈᑎᒃ ᑖᓐᓇ ᑐᑭᓯᔭᐅᑦᓯᐊᖁᓪᓗᒍ.  

ᐅᖃᖅᑏ, ᐊᒻᒪ ᑐᑭᓯᔭᐅᑦᓯᐊᕈᒪᓪᓗᖓ ᒥᔅᑕ ᐱᓕᐊ ᐅᖃᖃᑎᖃᓚᐅᖅᐳᖅ ᐅᕙᑦᑎᓐᓂᓗ ᐃᑲᔪᖅᑕᐅᔪᒪᓚᐅᖅᐳᖅ 

ᑎᑎᕋᖅᐸᓪᓕᐊᓕᖅᑎᓪᓗᒍ ᐸᕐᓇᐅᑎᒋᔪᒪᔭᒥᓂᒃ. ᑖᒃᑯᐊ ᑎᑎᖅᑲᖏᑦ ᐱᓪᓗᒋᑦ ᑕᕝᕙ ᐅᑭᐅᖅᑕᖅᑐᒥ 

ᐅᓇᓕᔅᓴᖃᕐᕕᐅᒐᔭᖅᑐᑦ ᓇᓗᓇᐃᖅᑕᐅᓚᐅᕐᒪᑕ ᑕᐃᑦᓱᒪᓂ ᐅᖃᐅᓯᖃᓚᐅᕐᒥᔪᖅ ᐊᑐᖅᐸᒐᔭᕐᓂᖏᓐᓂᒃ ᑕᒫᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᙱᑕᐃᓐᓇᕋᒪ ᓯᕗᓕᖅᑎ ᑭᐅᒐᓗᐊᕐᒪᖔᖅ ᐊᐱᖅᑯᑎᓐᓂᒃ 

ᒐᕙᒪᒃᑯᑦ ᐊᐱᕆᓚᐅᖅᐹᑦ ᐊᖏᖅᑕᐅᔪᒪᓪᓗᑎᒃ ᑕᒪᒃᑯᐊ ᐱᓪᓗᒋᑦ.  

 

ᐅᖃᖅᑏ, ᓯᕗᓕᖅᑎ ᐃᓱᒪᒻᒪᑦ ᒐᕙᒪᑐᖃᒃᑯᑦ ᐊᐱᕆᑦᓴᐃᓐᓇᕆᐊᖃᕐᓂᐊᖅᑐᑦ ᐊᖏᖅᑕᐅᔪᒪᓗᑎᒃ ᓄᓇᕗᑦ 

ᒐᕙᒪᒃᑯᓐᓂᒃ ᑐᙵᕕᒃᑯᓂᓪᓘᓐᓃᑦ. ᐅᓇᓕᑦᓴᔭᒃᑯᑦ ᑮᓇᐅᔭᖅᑐᕈᑎᒋᔪᒪᔭᖏᓐᓂᒃ ᓲᕐᓗ ᐱᓇᓱᐊᕈᓯᕐᒥ 

ᐅᖃᓚᐅᕐᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᐊᐱᕆᒻᒪᑦ. 

ᑐᓴᖅᑎᑕᐅᔅᓵᓕᓚᐅᖅᐳᒍᑦ ᒥᓂᔅᑕᐅᑉ ᐊᓪᓚᕝᕕᖓᓐᓂᒃ ᑕᒪᐅᖓ ᑐᓴᖅᑎᑦᓯᒋᐊᖅᑐᓛᕋᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍᓗ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᓯᒻᒪᑕ ᓯᑕᒪᓂᒃ ᐱᒻᒪᕆᐅᒐᔭᖅᑐᓂᒃ ᐱᓕᕆᐊᔅᓴᓂᒃ 

ᒐᕙᒪᑐᖃᒃᑯᑦ ᑮᓇᐅᔭᖅᑐᕈᑎᓪᓗᐊᑕᕆᒐᔭᖅᑕᖏᑦ ᒍᕋᐃᔅ ᐸᐃ ᐊᖅᑯᑎᑦᓴᖅ ᐊᒻᒪ ᑭᕙᓪᓕᕐᒥ ᐅᐊᔭᒨᖅᑐᒃᑯᑦ 

ᐊᓕᒎᔭᕐᒥᒃ. ᑖᓐᓇ ᐅᔾᔨᕆᓗᐊᓚᐅᕐᒥᒐᒃᑯ ᐅᖃᖅᖢᒍ:  

 

“ᐊᑐᐃᓐᓇᑎᒃ ᒪᓕᒐᐃᑦ ᒪᓕᒐᓕᕆᔪᓐᓇᕐᓂᕗᑦ ᐃᑲᔪᖅᑕᐅᒍᓐᓇᕐᓗᓂ ᒐᕙᒪᑐᖃᒃᑯᑦ ᑐᐊᕕᓵᓕᕐᓗᑎᒃ ᑕᒪᒃᑯᓂᖓ 

ᐱᓕᕆᐊᖑᓪᓗᐊᖅᑐᓂᒃ.” 

 

ᓯᕗᓕᖅᑎ ᐅᖃᑦᑎᐊᕈᓐᓇᖅᐹ ᐊᑐᐃᓐᓇᐅᕙᒌᖅᑐᓃᓛᕐᓂᖓ ᒪᓕᒐᑎᒍᑦ ᑐᑭᓯᓇᖅᓯᑎᒍᓐᓇᖅᐹ ᓱᒃᑲᓕᕚᓪᓕᕐᓗᒋᑦ 

ᒪᓕᒐᖅᑎᒍᑦ ᐱᔭᕆᐊᓖᑦ ᑐᐊᕕᖅᓱᐊᖑᓗᑎᒃ ᐱᓕᕆᐊᒧᑦ ᓲᕐᓗ ᑲᓇᑕᒥ ᐅᖅᓱᐊᓗᓕᕆᓂᕐᒧᑦ ᐊᒻᒪᓗ 

ᑭᓱᒃᓴᓕᕆᓂᕐᒧᑦ ᐅᖃᔪᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃᑲᓂᕐᓗᒍ ᐊᐱᕆᒻᒪᑦ. ᓯᕗᓪᓕᖅᐹᒥᒃ 

ᐅᖃᕐᒪᕆᓪᓗᖓ ᑭᓯᐊᓂ ᐅᖃᖃᑎᖃᑦᑎᐊᕆᐊᖃᕐᓂᕗᑦ ᐱᓗᐊᖅᑐᒥᒃ ᐃᓄᓕᕆᔨᑐᖃᒃᑯᓐᓂᒃ. ᑕᒪᓐᓇ 

ᐊᖏᖃᑎᒌᓂᖃᑦᓯᐊᖁᓪᓗᒋᑦ ᐃᓄᐃᑦ ᑎᒥᖁᑎᖏᑦ, ᒫᓂᓕ ᐃᓄᓐᓂᑦᑕᐅᖅ.  

 

ᐅᖃᖅᑏ, ᓇᓗᓇᐃᓚᐅᖅᑕᕗᑦ ᒫᓐᓇ ᐃᒪᐃᑦᑐᒦᓪᓚᕆᒃᑲᑦᑕ ᐅᑭᐅᖅᑕᖅᑐᒥ ᑲᓇᑕᒥᓗ. ᑮᓇᐅᔭᓕᐅᕈᑎᑦᓴᓄᑦ 

ᐊᒃᓱᕈᕐᓇᖅᓯᒪᓕᕐᒪᑦ ᐊᑭᑦᑐᕆᐊᖅᑕᐅᓯᒪᓕᕐᓂᖓ ᑕᐅᖅᓰᕙᓐᓂᕗᑦ ᒥᐊᓕᒐᕐᓄᑦ ᐅᔭᕋᕐᓂᐊᕐᕖᓪᓗ 

ᐱᕕᖃᒃᑲᓐᓂᖁᒥᓇᓕᖅᓱᑎᒃ ᑮᓇᐅᔭᓕᐅᕈᑎᔅᓴᐃᑦ ᒪᑐᐃᖅᑕᐅᒃᑲᓐᓂᖁᓪᓗᒋᑦ, ᑐᑭᓯᓇᑦᓯᐊᖁᓪᓗᒍ ᐅᑭᐅᖅᑕᖅᑐᖅ 

ᐱᕕᖃᑦᓯᐊᓕᕐᒪᑦ ᐃᓚᐅᕝᕕᒋᔪᓐᓇᓯᐊᓕᕋᑦᑕ ᖃᓄᐃᑦᑑᔪᓐᓇᕐᓂᖓᓂᒃ. ᐅᖃᖅᓯᒪᕗᒍᓪᓗ ᐊᒥᓱᓪᓗ 

ᐅᖃᖃᑦᑕᖅᓯᒪᓕᒐᑉᑕ ᑕᒪᒃᑯᐊ ᑭᓱᒃᓴᐃᑦ ᓴᕕᕋᔭᔅᓴᐃᑦ ᐊᔾᔨᐅᙱᑦᑐᑦ ᐱᓕᕆᐊᔅᓴᕆᔭᑦᑎᓐᓂ ᐅᑭᐅᖅᑕᖅᑐᒥ.   

ᑐᓴᖅᑎᒍᑎᐅᓚᐅᖅᑐᒧᑦ ᐄ’, ᐱᔾᔪᑎᑦᓴᖃᖅᑐᑦ ᐊᒥᓲᕗᑦ, ᒐᕙᒪᑐᖃᒃᑯᓐᓂᒃ ᐊᑐᐃᓐᓇᐅᔪᓐᓇᖅᑐᑦ ᐊᒻᒪ ᐃᓇᑦᓱᑎᒍ 

ᑕᑯᓇᖁᓪᓗᒋᑦ ᑕᒪᐃᓐᓂᒃ ᑭᑐᒥᒃ, ᑮᓇᐅᔭᖅᑐᕈᑎᖃᕈᓐᓇᕐᒪᖔᑕ ᐃᑲᔫᑎᑎᒍᑦ ᑭᓱᓪᓘᓐᓃᑦ 

ᐊᖅᑯᑎᐅᔭᕆᐊᖃᕋᔭᖅᑐᑦ ᑕᒪᓐᓇ ᑲᓇᑕᒥ ᐱᕈᖅᓴᐃᕙᓪᓕᐊᓂᖅ ᐱᕙᓪᓕᐊᖁᓪᓗᒍ. 

 

ᐃᓱᒪᔅᓴᖅᓯᐅᕈᑎᑦᓴᐃᑦ ᐊᒥᓲᒻᒪᑕ, ᑐᑭᒧᐊᒍᑎᑦᓴᐃᓪᓗ ᐱᕙᓪᓕᐊᓂᐊᕆᓪᓗᑎᒃ, ᒪᓕᒐᓕᐅᖅᑎᐅᖃᑎᓐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐊᐱᖅᓱᕐᓇᖅ ᐃᓱᓕᒻᒪᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᐊᐱᖅᑯᑎᐅᓯᒪᔪᓄᑦ ᑎᑎᖅᑲᑎᒍᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 

ᒪᑐᐃᕈᑎᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 10.  ᑭᐅᔾᔪᑏᑦ ᑮᓇᐅᔭᖅᑐᕈᑎᑦᓴᓄᑦ. ᑲᑎᒪᔾᔪᑎᒃᓴᖅ 11. 

ᐊᑎᓕᐅᖅᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 12. ᑲᑎᒪᔨᕋᓛᑦ ᐱᖁᔭᔅᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ. ᑲᑎᒪᔾᔪᑎᒃᓴᖅ 13. 

ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 380 - 6(2): ᐅᓂᒃᑳᓕᐊᑦ ᓄᓇᓖᑦ ᐃᖏᕐᕋᔾᔪᑎᓕᕆᓂᒻᒧᑦ ᐱᒋᐊᖅᑕᓄᑦ ᑕᑯᒃᓴᒧᑦ 

(ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓ ᑖᓐᓇ ᑭᐳᒨᕈᓐᓇᕋᒃᑯ 2021-2022 

ᐅᓂᒃᑳᖅ ᓄᓇᓕᓐᓂ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᕆᔭᐅᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 381 - 6(2): ᐊᖓᔪᖅᑳᒻᒪᕆᒃ ᐋᓐᓂᐊᖅᑕᐃᓕᓂᒻᒧᑦ ᓗᒃᑖᕆᔭᑦᑕ ᓄᓇᕘᑉ 

ᖃᓄᐃᓕᖓᓕᓐᓂᐊᑕ ᐊᕐᕌᒎᑉ ᒪᕐᕈᐃᖅᓱᐊᒑᑕ ᐅᓂᒃᑳᖏᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᐋᓐᓂᐊᖅᑐᓕᕆᔨᒻᒪᕆᐅᑉ 

ᐊᕐᕌᒍᑕᒫᖅᓯᐅᑎᖏᓐᓂᒃ ᖃᓄᐃᓕᖓᓕᕐᓂᖓᓄᑦ ᒪᕐᕈᐃᖅᑕᐅᕐᓗᓂ ᐊᕐᕌᒍᑕᒫᖅ ᐅᓂᒃᑲᐅᓯᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᓯᕗᓕᖅᑎᓄᑦ ᒐᕙᒪᓕᕆᓂᕐᒧᓪᓗ, ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 382 - 6(2): 2022-23 ᐊᕐᕌᒍᑕᒫᒧᑦ ᐅᓂᒃᑳᓕᐊᖅ ᐃᓂᒋᓕᖅᑕᖏᑕ ᐃᓄᐃᑦ 

ᐱᖅᑯᓯᖃᖃᑎᒌᑦ ᐃᓅᖃᑎᒌᓐᓂᖃᕝᕕᖏᑕᓗ: ᐸᓖᓯᓕᕆᓂᖅ (ᐊᕿᐊᕈᖅ, ᐸ) 

 

ᓴᖅᑭᑕᐅᔪᖅ ᑎᑎᖅᑲᒃ 383 - 6(2): ᓄᓇᕘᑉ ᒐᕙᒪᖓᑕ ᑭᒡᒍᓯᕆᔭᖓ ᕿᒥᕐᕈᓂᐅᓚᐅᖅᑐᒧᑦ 

ᓯᐋᒻᒪᒃᑎᕆᓂᐅᑉ ᐊᐅᓚᔾᔭᒋᐊᕈᑎᕕᓂᐊ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᒪᕐᕉᓐᓂᒃ ᓴᖅᑭᑎᒋᐊᒥᒃ, 

2022-2023 ᐊᕐᕌᒍᑕᒫᖅᓯᐅᑦ ᐃᓄᐃᑦ ᐃᓕᖅᑯᓯᖓᓐᓂᒃ ᑲᑐᔾᖃᒌᖏᓂᓪᓗ: ᐊᑐᐊᒐᓕᕆᓂᕐᒧᑦ, ᒐᕙᒪᒃᑯᓪᓗ 

ᑭᐅᔾᔪᑎᒋᓯᒪᔭᖏᑦ ᓯᐊᒻᒪᖅᑎᑕᐅᓯᒪᔪᑦ ᒐᕙᒪᖃᕐᕖᑦ ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᕋᖅᑕᐅᓯᒪᔪᑦ. ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᑕᐃᕕᑎ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 384 - 6(2): 2023 ᒪᓕᒐᓄᑦ ᑐᙵᕕᒋᔮᑕ ᐊᕐᕌᒍᒧᑦ ᐅᓂᒃᑳᓕᐊᖏᑦ (ᐊᕿᐊᕈᖅ, 

ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐃᒡᓗᒧᑦ 

ᓴᖅᑭᑦᑎᑦᓴᕆᐊᔅᓴᖅ 2023 ᓄᓇᕗᒻᒥ ᒪᓕᒐᕐᓂᐊᕐᓂᓕᕆᓂᕐᒧᑦ ᑐᙵᕕᖏᑦ ᐊᕐᕌᒍᑕᒫᖅᓯᐅᑎ ᐅᓂᒃᑳᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 14. ᑐᓴᕈᑏᑦ ᐱᒋᐊᖅᑎᑕᐅᓛᖅᑐᓂᑦ. ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 045 - 6(2): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᒪᓕᑭ) 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᑎᕗᖓ ᐱᖓᑦᓯᕐᒥ, ᒫᔅᓯ 12, 2025, ᐱᒋᐊᖅᑎᑦᓯᒍᒫᖅᐳᖓ 

ᐆᒥᖓ:  

 

ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᑦᑐᒋᑦ ᐃᓗᓕᖏᑦ ᒪᓕᒋᐊᓖᑦ 

3 ᑖᓐᓇ ᐃᒡᓗ ᐃᓱᓕᑉᐸᑦ ᐃᒃᓯᕙᓂᖓᓂᒃ, ᓄᖅᑲᖓᓂᐊᖅᑐᖅ ᒪᐃ 22, 2025-ᖑᕋᓱᓐᓂᖓᓂ.  

 

ᐅᖃᖅᑏ, ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᖅᐳᖓ ᐱᒋᐊᖅᑎᑕᕋ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᑐᓴᖅᑎᒍᑏᑦ ᐱᒋᐊᖅᑎᑕᐅᔪᓂᒃ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐅᔪᑦ. ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 045 - 6(2): ᓄᖅᑲᖓᑯᑖᕐᓂᖅ (ᒪᓕᑭ)  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᐱᒋᐊᖅᑎᑕᕋ ᐅᓪᓗᒥ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᒪᓕᑭ ᐊᖏᖅᑕᐅᔪᒪᕗᖅ ᐱᒋᐊᖅᑎᑕᖓ ᐅᓪᓗᒥ ᑲᒪᒋᔭᐅᖁᓪᓗᒍ. ᐋᒡᒑᖅᑐᖃᖅᐹ? 

ᐱᑕᖃᙱᒻᒪᑦ. ᑲᔪᓯᒋᑦ, ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ.  

 

ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᒃᓱᒍ ᒪᓕᒋᐊᓖᑦ ᐃᓗᓕᖏᑦ 3, 

ᐃᒡᓗ ᐃᓱᓕᑉᐸᑦ ᐃᒃᓯᕙᓂᖓᓂᒃ, ᓄᖅᑲᖓᓂᐊᖅᐳᖅ ᒪᐃ 22, 2025 ᑎᑭᒐᓱᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒻᒪᑦ ᐱᒋᐊᖅᑎᑕᐅᔪᖅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕐᓂᖅ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 43, 50, 64, 67, 68, 69, 70, 71, 72, ᒥᔅᓴ ᓴᕕᑲᑖᖅ ᐃᒃᓯᕙᐅᑕᐅᓗᓂ.  

 

ᒪᓕᓪᓗᒍ ᐱᔪᓐᓇᕐᓂᖃᖅᑎᑕᐅᓂᕋ ᐱᖁᔨᕗᖔᕈᑎᒧᑦ 44-6(2), ᑲᑎᒪᔨᕋᓛᑦ ᑲᑎᒪᓂᐊᖅᐳᑦ 

ᐅᓂᒃᑳᓕᐅᓚᐅᙱᓐᓂᖏᓐᓂᒃ.  

 

ᑲᑎᒪᔨᕋᓛᓅᓚᐅᙱᓂᑦᑎᓐᓂ 15-ᒥᓂᔅᓯᒥᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᐃᖅᓱᖅᑏ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 10:59 ᐊᒻᒪᓗ ᐱᒋᐊᒃᑲᓂᖅᑐᑎᑦ 11: 24  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔫ ᓴᕕᑲᑖᖅ) (ᑐᓵᔨᑎᒍᑦ): ᐅᓪᓛᒃᑯᑦ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. ᑲᑎᒪᑐᐃᓐᓇᕐᓂᕐᒥᒃ 

ᐱᔭᔅᓴᖃᖅᑐᒍᑦ ᐅᑯᓂᖓ ᒪᓕᒐᒃᓴᓂᑦ 43, 50, 64, 67, 68, 69, 70, 71, ᐊᒻᒪ 72. ᑲᑎᒪᔩᑦ ᖃᓄᐃᒍᒪᕙᑦ? 

ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓂᕆᔭᑦᑎᓐᓂᑦ ᒪᓕᒐᒃᓴᖅ 70-ᒥ, ᑮᓇᐅᔭᑦ 

ᐊᖏᖅᑕᐅᓯᒪᔪᑦ (ᐊᐅᓚᑦᑎᓂᕐᒧᑦ ᐋᖅᑭᐅᒪᐃᓐᓇᕈᑎᓄᓪᓗ) 2025-2026, ᐊᒻᒪᓗ ᐃᑲᔪᖅᓰᕕᐃᑦ ᑎᑎᖅᑲᐃᑦ, 

ᐱᒋᐊᕈᑎᖃᕐᓗᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᐊᒻᒪᑦᑕᐅᖅ ᐱᓕᕆᕕᒃᑲᓐᓃᑦ ᐱᕕᔅᓴᖃᕐᓂᕈᑦᑕ, 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᕿᒥᕐᕈᓂᐊᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᖏᖃᑎᒌᑉᐱᑖ ᓄᓇᓕᓐᓂ ᒐᕙᒪᒃᑯᓂᑦ ᐱᔨᑦᑎᕋᖅᑎᒃᑯᑦ, 

ᑲᔪᓯᒍᑎᒋᓗᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐱᓕᕆᔨᖏᓂᑦ ᐃᕝᕕᑦ ᓴᓂᐊᓃᖁᔨᓂᐊᖅᑮᑦ, ᑲᑎᒪᔩᑦ ᓵᖓᓂ? ᒥᓂᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ ᐃᓕᔅᓯ ᓵᖓᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᕕᒻᒨᕈᑎᓚᐅᕐᒥᒃᑭᑦ.  

 

ᒥᓂᔅᑕ ᐊᕿᐊᕈᑦ, ᐱᓕᕆᔨᑎᑦ ᑭᒃᑰᒻᒪᖔᑎᒃ ᓇᓗᓇᐃᑲᐃᓐᓇᑭ. ᒪᑐᐃᖅᓯᒍᑎᓐᓂ ᐱᔭᕇᓚᐅᕋᑦᑕ 

ᐅᖃᐅᓯᔅᓴᑐᐃᓐᓇᕐᓅᕈᓐᓇᖑᓱᒃᑲᑦᑕ ᑲᑎᒪᔨᓂᑦ. ᒥᓂᔅᑕ ᐊᕿᐊᕈᖅ. 

 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑎᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑕᓕᖅᐱᓐᓃᑦᑐᖅ ᑯᕆᔅᑎ ᑯᕉᓇᓐ, ᒥᓂᔅᑕᐅᑉ 

ᑐᖓᓕᖓ  ᐊᒻᒪᓗ ᓴᐅᒥᓐᓃᑦᑐᖅ ᐋᑕᒻ ᕕᓱ, ᒥᓂᔅᑕᐅᑉ ᑐᖓᓕᒃᑲᓐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ ᐊᐱᖅᑯᑎᓐᓅᓚᐅᙱᓂᑦᑎᓐᓂ? ᑕᑯᙱᓐᓇᒪ. 

ᓄᓇᓕᓐᓂ ᒐᕙᒪᒃᑯᓂᑦ ᐱᔨᑦᑎᕋᖅᑎᒃᑯᓐᓂᑦ ᑮᓇᐅᔭᓕᕆᔨᖏᑦ. ᑲᑎᒪᔩᑦ K4-ᒨᕆᔅᓯ, ᐊᒻᒪ ᒪᑐᐃᕐᓂᐊᕋᒃᑯ 

ᐊᐱᖅᑯᑎᔅᓴᓄᑦ K4, ᑮᓇᐅᔭᓕᕆᔨᖏᓐᓄᑦ ᐊᐅᓚᑦᑎᔩᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᑦᑑᕝᕙ 10, 2024-ᖑᑎᓪᓗᒍ, ᓄᓇᕗᑦ ᒐᕙᒪᖓ 

ᑐᓴᖅᑕᐅᑎᑦᑎᔪᒻᒪᑦ ᓴᖅᑭᓯᒻᒪᑕᒎᖅ ᓄᑖᒥᒃ ᐱᓕᕆᕕᐅᓂᐊᓕᖅᑐᓂᒃ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓂ, ᐊᒻᒪᑦᑕᐅᖅ 

ᐱᓕᕆᕕᖓᓂ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕘᒥ. ᐅᓪᓗᒥ ᑖᒃᑯᐊ ᐋᖅᑭᒋᐊᓕᖅᑭᔅᓯᓂᐅᔪᐃᑦ 

ᖃᓄᐃᓕᖓᓕᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᖏᖅᑕᐅᑎᒐᓱᐊᖅᑐᒋᑦ ᓄᓇᓕᓐᓂ ᐱᔨᑦᑎᕋᖅᑎᒃᑯᓐᓄᑦ ᑕᐃᒪᓕ ᑭᖑᓪᓕᖅ ᐊᓪᓗᕆᐊᕐᓂᐅᒐᔭᖅᑐᖅ 

ᐊᖏᖅᑕᐅᓗᑎᒃ,  ᑖᒃᑯᐊ ᐊᑐᕈᒫᕐᓂᐊᖅᑐᖁᑎᖏᑦ ᑖᒃᑯᐊ ᐊᐅᓚᔾᔭᒋᐊᕈᓐᓇᕐᓂᐊᕐᖓᑕ ᓄᓇᓕᓐᓂ 

ᐱᔨᑦᑎᕋᖅᑎᐅᓗᑎᒃ ᐊᖏᖅᑕᐅᑉᐸᑕ ᐅᕙᓂ ᑲᑎᒪᕐᔪᐊᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ ᐊᐱᖅᑯᑎᒐᓕ ᑕᐃᒪ ᖃᑦᑎᓂ ᑮᓇᐅᔭᓂᑦ ᒐᕙᒪᒃᑯᑦ 

ᑮᓇᐅᔭᐃᖅᓯᒪᓕᖅᑲᑦ ᐋᖅᑭᒋᐊᓕᖅᑭᑦᑎᓂᕆᔭᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᕌᕐᒪᖔᑦ ᓇᓗᓇᐃᖅᓯᓯᒪᖏᑦᑐᒍᑦ, 

ᑭᓯᐊᓂ ᑲᑎᒪᔨᐅᖃᑎᒐ ᐅᖃᓚᐅᖅᑯ ᒐᕙᒪᒃᑯᑦ ᐃᓗᐊᓂ $1-ᒥᓕᐊᖑᓗᐊᖅᑐᓂ ᑮᓇᐅᔭᓂᑦ ᐊᑐᖅᓯᒪᓕᖅᑐᒍᑦ 

ᐊᐅᓪᓛᖅᑎᕆᒐᓱᐊᖅᑐᑕ ᐋᖅᑭᑦᑎᒋᐊᓕᖅᑭᒐᓱᑦᑐᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᒥᓱᑲᓪᓚᐃᑦ ᒐᕙᒪᒃᑯᑦ ᐱᓕᕆᕕᒋᔭᓰ, ᑮᓇᐅᔭᓂᑦ 

ᑐᓂᐅᖅᑲᐃᓂᕐᒧᑦ ᐃᑲᔫᑎ ᐊᒻᒪ ᐃᓄᒃᓯᐅᑎᓕᕆᓂᕐᒧᑦᑕᐅᖅ ᓂᕿᓂᑦ ᐊᑐᐊᒐᑦ ᓄᖑᓯᒪᓕᕐᖓᑦ. 

ᖃᓄᐃᓕᖓᓕᖅᑲᑦ ᑖᒃᑯᐊ ᐅᓪᓗᒥ, ᓄᑖᕈᕆᐊᖅᑕᐅᓂᐊᖅᑲᓘᓐᓃᑦ ᑖᒃᑯᐊ ᐊᑐᐊᒐᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ, ᐊᑐᐊᒐᐃᑦ 

ᖃᑦᑎᒻᒪᕇᒃᑭᐊᖅ ᓄᖅᑲᖅᓯᒪᓕᕐᖓᑕ, ᐊᑐᐃᓐᓇᖅᑕᕈᓗᐊᕗᓂᓛᒃ ᐃᓱᓕᕝᕕᖓᓃᒃᑲᓗᐊᖅᑎᓪᓗᒋᑦ ᑖᒃᑯᐊ 

ᐊᖅᑭᒋᐊᓕᖅᑭᓐᓂᕆᔭᕗᑦ ᐊᑐᐊᒐᓕᒫᑦᑎᐊᑦ ᓄᑖᕈᕆᐊᖅᑕᐅᓗᑎᒃ ᑕᐃᒃᑯᐊ ᐃᓱᓕᓯᒪᔪᑦ. ᒫᓐᓇ 

ᐅᖃᐅᓯᕆᑐᐃᓐᓇᑐᒋᓂᓛᒃ ᐊᑐᐊᒐᐃᑦ ᐱᒋᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᖑᓂᐊᖅᑯᖅ ᐅᓇ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᓂᐊᕐᒥᒻᒪᑕ. ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᑏᑦ ᐊᑐᓕᖅᑎᑕᐅᓂᖓᓄᑦ ᒪᓕᒐᖅ ᒪᓕᒐᓕᐅᕐᕕᒻᒥ 

ᑲᔪᓯᑎᑕᐅᔪᒻᒪᑦ 2017-ᖑᑎᓪᓗᒍ. ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 2023-ᒥ 2026-ᒧ 

ᐱᓕᕆᐊᔅᓴᖏᑦ ᐸᕐᓇᐅᑎᖓᑦ ᐅᖃᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐅᑎᓐᓂᐊᖅᑕᒥᓂᖓ ᑕᒪᓐᓇᐅᓂᕐᖓᑦ 

ᐱᒋᐊᕐᓗᑎᒃ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᓂᑦ ᐃᓗᓕᖅᑐᔪᒥ ᕿᒥᕐᕈᓂᕆᔭᖓᓂ, ᐊᑐᓕᖁᔭᐅᔪᒥᑦ 

ᑎᑎᕋᖅᓯᒪᓂᖓᓂ 12.7 ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎ ᒪᓕᒐᖏᓐᓂᑦ ᐊᒻᒪ ᐃᑲᔪᖅᓰᓗᑎᒃ ᑲᑐᔾᔨᓗᑕᒥᑦ 

ᐱᓕᕆᐊᖑᒋᐊᓕᓐᓂᑦ.  

 

ᓄᑖᖁᑎᖓ ᐱᓕᕆᕕᓯ ᑎᑎᕋᕆᐊᕐᖓᐅᑎᖓᑦ 2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ, ᐅᖃᖅᓯᒪᒻᒪᑦ 

ᐃᖅᑲᖅᑐᐃᕕᓐᓄᑦ ᕿᒥᕐᕈᔭᐅᓚᐅᖅᑎᓗᒍ ᐊᒻᒪᑦᑕᐅᖅ ᐱᓕᕆᖃᑎᖃᓚᐅᖅᑎᓪᓗᒋᑦ ᓄᓇᕗᑦ ᑐᙵᕕᒃᑯᓐᓂᑦ  

ᓯᕗᓪᓕᐅᒋᐊᓕᓐᓂᑦ ᑐᕌᖅᑕᐅᒋᐊᓕᓐᓂᑦ ᓴᓇᕙᓪᓕᐊᖏᓐᓇᕐᓂᐊᖅᑐᒍᑦ ᐊᖅᑭᒋᐊᕆᔾᔪᑎᔅᓴᐅᔪᓂᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᖏᓐᓄᑦ ᒪᓕᒐᖏᓐᓂᑦ. ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᐅᓇ ᑭᖑᓪᓕᖅᐹᖅ 

ᐊᐱᖅᑯᑎᒋᙳᓕᕋᒃᑯ, ᑭᓱᑦ ᑕᐃᒪ ᐊᖏᖃᑎᒌᒍᑕᐅᒍᓐᓇᖏᔅᓯᒪᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖏᖃᑎᒌᒍᑎᐅᒍᓐᓇᖏᔅᓯᒪᔪᖅ 

ᐃᖅᑲᖅᑐᐃᕕᒃᑯᑦ ᕿᒥᕐᕈᔭᐅᑎᓪᓗᒍ ᐊᖏᔫᑏᑦ ᑖᒃᑯᐊ ᐱᓕᕆᓂᐅᔪᐃᑦ ᐃᓱᓕᑦᑕᕐᕕᖓ ᐊᒻᒪᓗ ᓄᓇᕗᑦ 

ᑐᙵᕕᒃᑯᑦ ᐅᖃᖃᑎᒋᖃᑦᑕᕋᑦᑎᒍ, ᐃᒪᐃᓕᐅᖅᑐᑕ ᐃᓗᓕᖅᑐᔪᒥ ᑕᓪᓕᒪᓄᑦ ᐊᕐᕌᒍᓄᑦ ᕿᒥᕐᕈᔭᐅᓯᒪᒋᐊᖃᖓᑕ. 

ᑕᓪᓕᒪᑦ ᐊᕐᕌᒍᐃᑦ  ᐊᓂᒍᓚᐅᖅᑎᓪᓗᒋᑦ, ᐱᒋᐊᖅᑕᐅᔭᕆᐊᖃᕐᖓᑦ. ᐊᒻᒪ ᓄᓇᕗᑦ ᑐᙵᕕᒃᑯᓪᓗ ᐊᖏᖅᓯᒪᔪᐃᑦ 

ᑲᔪᓯᒋᐊᕈᓐᓇᕐᓂᐊᖅᓂᕋᖅᑐᑎᒃ ᐃᓗᓕᖅᑐᔪᒥᒃ ᕿᒥᕐᕈᓂᕆᔭᖓᓂᑦ. ᐊᒻᒪ ᑕᐃᓐᓇᑕᐅᖅ ᐊᖏᔪᓄᑦ 

ᐱᓕᕆᐊᖑᔪᓄᑦ ᐃᓱᓕᑦᑕᕐᕕᖓ ᑮᓇᐅᔭᑦ ᓇᓗᓇᐃᖅᑕᐅᓗᓂ, ᐊᖏᖃᑎᒌᔅᓯᒪᓕᕋᑦᑕ ᐱᒋᐊᕈᓐᓇᓂᕋᖅᑐᑕ 

ᕿᒥᕐᕈᓂᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᒪᓕᑭ, ᑭᖑᓪᓕᐅᓕᕐᒥᔪᖅ. 

 

ᒪᓕᑭ: ᐊᐱᖅᑯᑎᒃᓴᖃᖏᑦᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᐃᓵᔅᓯᒪᔪᓂᑦ. ᐃᑲᔫᓯᐊᑦ ᓇᓗᓇᐃᖅᑕᐅᓂᖏᑦ ᑮᓇᐅᔭᓕᕆᔨᒃᑯᑦ 

ᑲᑎᓪᓗᒋᑦ ᓂᕈᐊᖅᑕᐅᔭᕆᐊᓖᑦ. ᑲᑎᑦᑐᒋᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ. $8,162,000.00, ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ K5-ᒨᕆᔅᓯ. ᐋᒡᒐᐃ. ᐅᐊᑦᑎᐊᕈᐊᐃ. K6-ᒧᖔᕉᖅ. ᓄᓇᕗᒻᒥ ᐱᔨᑦᑎᕋᕐᓂᕐᒧᑦ, 

ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᓯ ᑐᙵᓱᒋᑦᓯ. 

(ᑐᓵᔨᑎᒎᓕᖅᑐᖅ) ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᑦ 2024-2026-ᒧᑦ ᐸᕐᓇᐅᑎᖓ 

ᐅᖃᖅᓯᒪᔪᒻᒪᑦ  ᐃᓚᖓᒡᒎᖅ ᓯᕗᓪᓕᐊᑎᑕᐅᓂᐊᖅᑐᒥᓂᐅᒻᒪᑦ 2023-2024 ᑮᓇᐊᕐᕌᒍᖓᓂ “ᐋᖅᑭᔅᓯᓗᑎᒃ 

ᓄᑖᖑᔪᒥᑦ ᐊᖏᔪᖅᑳᖃᕐᕕᐅᔪᒥᒃ ᑲᖏᖅᓯᓂᕐᒥ ᒪᓕᓪᓗᑎᒃ ᐊᖏᖅᑕᐅᓯᒪᔪᒥᒃ ᐋᖅᑭᒋᐊᓕᖅᑭᓂᕐᒧᑦ 

ᐸᕐᓇᐅᑎᖓᓂᑦ.”  

 

ᐱᓕᕆᕕᓯ ᑎᑎᕋᕆᐊᕐᖓᐅᑎᖓᓂᒃ 2024-2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ, 

“ᒫᓐᓇᒎᖅ ᐱᓕᕆᓕᕐᖓᑕ ᐱᔭᕇᕋᓱᐊᖅᑐᑎᒃ ᐊᑐᓕᖅᑎᑦᑎᒐᓱᐊᖅᑐᑎᓪᓗᑎᓪᓗ ᐊᖏᖅᑕᐅᓯᒪᔪᓂᑦ 

ᐋᖅᑭᒋᐊᓕᖅᑭᓐᓂᐅᓯᒪᓂᐊᓕᖅᑐᒥᒃ ᐃᖏᕐᕋᔪᓕᕆᔨᒃᑯᑦ ᐱᓕᕆᕕᖓᓄᑦ.” ᖃᑦᑎᑦ ᑖᔅᓱᒪ ᐱᓕᕆᕕᐅᑉ 

ᐃᖅᑲᓇᐃᔮᖁᑎᖏᑦ 17-ᖑᒻᒪᑕ ᖃᑦᑎᑦ ᑕᕝᕙᓂ ᐃᓐᓄᑦᑕᐅᓯᒪᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᖅᑭᒋᐊᓕᖅᑭᓐᓂᕆᓯᒪᔭᕗᑦ 

ᐃᖏᕐᕋᔪᓕᕆᔨᒃᑯᑦ ᓄᓇᓯᐅᑎᓕᕆᔨᒃᑯᑦ ᐊᖏᖅᑕᐅᔪᒻᒪᑕ. 11 ᑕᕝᕙᖓᑦ 17-ᖑᔪᓂᑦ ᐃᖅᑲᓇᐃᔮᑦ 

ᑲᖏᖅᓯᓂᕐᒦᓐᓂᐊᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᒃᑯᐊ 11 ᐃᓐᓄᒃᑕᐅᓯᒪᖏᑦᑑᑦ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐄ’, 11-ᖑᔪᐃᑦ ᐃᓐᓄᑦᑕᐅᓯᒪᖏᑦᑐᐃᑦ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒃᑯᑦ ᕿᒥᕐᕈᐊᓂᖅᑳᑦ ᐊᓯᖏᓐᓂᑦ ᓄᓇᓕᓐᓂᑦ ᑖᒃᑯᐊ 

ᐃᖅᑲᓇᐃᔮᑦ ᐊᓯᖏᓐᓄᑦ ᓄᓇᓕᓐᓄᑦ ᐃᓕᔭᐅᒍᓐᓇᖏᒃᑲᓗᐊᕐᒪᖔᑕ? ᐋᒡᒐᐅᓂᖅᑲᑦ, ᓱᒻᒪᑦ ᕿᒥᕐᕈᔭᐅᓐᓂᖏᓚᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑳᖃᕐᕕᖓᑕ ᐊᐅᓚᓂᖓᓄᑦ,  

ᓄᓇᓕᓐᓂ ᑲᖏᖅᓯᓂᕐᒥ ᓂᕈᐊᓚᐅᕋᑦᑎᒍ, ᐊᖏᔪᖅᑳᖃᕐᕕᐅᓂᐊᕐᓗᓂ ᐊᒻᒪ ᐃᖅᑲᓇᐃᔭᖅᑎᖏᑦ ᐊᖏᔪᖅᑳᒡᒍᑏᑦ 

ᑕᐃᑲᓃᓐᓂᐊᕐᓗᑎᒃ. ᑖᓐᓇ ᐸᕐᓇᐅᓚᐅᕋᑦᑎᒍ ᑕᐃᒪᐃᓕᖓᓂᐊᖅᑐᖅ.  

 

ᐊᕕᑦᑐᖅᓯᒪᔪᓂᑦ ᐊᐅᓚᓂᖅᑕᖃᕐᒥᔪᖅᑕᐅᖅ ᐱᔨᑦᑎᕋᖃᑦᑕᕐᓂᐊᖅᑐᓂ ᓄᓇᓕᓐᓂ, ᑕᐃᒫᒃ ᑕᕝᕙ ᑖᒃᑯᐊ 

ᓄᓇᓯᐅᑎᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ ᐊᐅᓚᖃᑦᑕᕐᖓᑕ. ᐋᖅᑭᒋᐊᓕᖅᑭᔅᓯᓂᕆᔭᑦᑕ ᐃᓚᒋᓪᓗᓂᐅᒃ. 

ᐱᐅᔪᓂᑦᑕᐅᖅ ᐱᑕᖃᕐᒥᒻᒪᑦ ᒐᕙᒪᒃᑯᑦ ᑐᑦᑕᕐᕕᖏᑕ ᐊᓪᓚᕝᕕᖏᑦ, ᓄᓇᓕᓕᒫᑦᑎᐊᓃᑦᑐᑦ ᐃᓚᒋᔭᐅᓂᐊᓕᕐᖓᑕ 

ᑖᔅᓱᒧᖓ ᐱᓕᕆᕕᐅᔪᒧᑦ  ᐊᒻᒪ ᐱᓕᕆᐊᕈᓘᔭᖏᑦ ᓄᓇᕗᒻᒥ ᐱᔨᑦᑎᕋᖅᐸᑦᑐᑎᒃ ᒐᕙᒪᒃᑯᑦ ᑕᒪᒃᑯᐊ ᑐᑦᑕᕐᕕᖏᑦ 

ᑕᐃᒪᓐᓇᑎᒋᑦ ᐳᖅᑐᑎᒋᓂᐊᓕᕐᖓᑕ.  ᑭᒃᑯᑐᐃᓐᓇᓕᒫᑦ ᓄᓇᓯᐅᑎᓄᑦ ᓚᐃᓴᑖᕆᐊᖅᑐᕐᕕᒋᓲᖏᓐᓂᑦ. 

ᓄᓇᓕᓕᒫᑦ ᑕᐃᒪᐃᑦᑐᖃᖅᑐᐃᓐᓇᐅᓂᐊᖅᑐᐃᑦ ᐃᖏᕐᕋᔪᓕᕆᓂᕐᒧᑦ ᑲᒪᕕᐅᔪᒥᒃ ᑖᕝᕘᓇ ᐋᖅᑭᒋᐊᕆᓂᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᓂᔅᑕ ᐃᒪᐃᓕᓪᓚᕆᒐᓱᐊᖅᑳ, ᓄᓇᓕᕋᓛᖑᓂᖅᓴᐃᑦ 

ᐃᖅᑲᓇᐃᔮᓄᑦ ᑐᓂᐅᖅᑲᐃᑦᑕᐅᔾᔮᖏᑦᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒡᒐᓪᓚᕆᒃ. ᐃᒪᐃᓕᐅᖅᑐᖓᓕ, 

ᐊᖏᔪᖅᑳᖃᕐᕖᑦ ᐃᖅᑲᓇᐃᔮᖁᑎᖏᓐᓄᑦ, ᑲᖏᖅᓯᓂᕐᒥ ᑐᙵᕕᖃᕐᓂᐊᖅᑐᐃᑦ.   

 

ᒐᕙᒪᕗᑦ ᐱᓕᕆᑦᑎᐊᖅᓯᒪᔪᐊᓘᒻᒪᑕ ᖃᓄᖅᑑᕈᓘᔭᕋᓱᑦᑐᑎᒃ. ᐃᓚᖏᑦ ᑖᒃᑯᐊ ᐃᖅᑲᓇᐃᔮᑦ ᑐᕌᖓᒐᔭᖅᑐᐃᑦ 

ᓄᓇᕘᓕᒫᒥ ᐱᒐᓱᐊᕋᔅᓴᐅᓗᑎᒃ ᓄᓇᕗᒻᒥᐅᓕᒫᓄᑦ ᐱᒐᓱᐊᕋᔅᓴᐅᓗᑎᒃ, ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ 

ᑕᐃᒪᐃᒍᓐᓇᕐᖓᑕ.  

 

ᑭᓯᐊᓂᓕ ᐃᒪᐃᓕᐅᖅᑐᖓ, ᑖᒃᑯᐊ ᓄᓇᓯᐅᑎᓐᓄᑦ ᑎᑎᖅᑲᕕᓕᕆᕖᑦ ᐊᐅᓚᖃᑦᑕᕐᖓᑕ ᐊᖏᔪᖅᑳᖃᕐᕕᖓ 

ᐊᑕᐅᓯᕐᒦᓪᓗᓂ ᓄᓇᓕᒻᒥ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔮᖁᑎᖏᑦ ᑕᐃᑲᓃᓪᓗᑎ ᓄᓇᓕᒻᒥ. ᑭᓯᐊᓂ, ᓄᓇᓕᓐᓄᓪᓕ 

ᓄᓇᓕᓐᓂ ᑕᐃᓯᓗᖓ, ᑕᐃᒃᑯᐊ ᓄᓇᓕᓐᓂ ᐱᑕᖃᕆᐊᓖᑦ ᐱᑕᖃᕈᓐᓇᕐᓂᐊᖅᑐᐃᑦ ᓄᓇᓯᐅᑎᓄᑦ 

ᓚᐃᓴᑖᕆᐊᖅᑐᕕᓐᓂ. ᑕᐃᒃᑯᐊ ᐊᑖᓃᖃᑕᐅᓂᐊᕐᒥᔪᐃᑦ ᑖᔅᓱᒪ ᐱᓕᕆᕕᑦᑕ ᑕᐃᒃᑯᐊ ᒐᕙᒪᒃᑯᑦ ᑐᑦᑕᕐᕕᖁᑎᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᓯ ᑎᑎᕋᕆᐊᕐᖓᐅᑎᖏᑦ 2025-2026-ᒧᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖓ ᐅᖃᖅᓯᒪᒻᒪᑕ ᕿᒥᕐᕈᔭᐅᓂᖓᒎᖅ ᓄᓇᓯᐅᑎᓂᑦ ᑐᑭᓯᐅᒪᔾᔪᑎᓕᕆᔾᔪᑏᑦ ᕿᒥᕐᕈᔭᐅᒌᖅᓯᒪᓕᕐᖓᑦ, 

ᐊᒻᒪᓗ  ᑳᓐᑐᕌᖓᓗ ᐅᐃᒍᔭᐅᓯᒪᓪᓗᓂ ᓅᕖᕝᕙ 2026-ᒧᑦ, ᐱᔨᑦᑎᕋᐃᓐᓇᕈᓐᓇᕐᓂᐊᕐᖓᑕ.  

 

ᑖᓐᓇ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒥᒻᒪᑦ ᐊᑐᓕᖁᔭᓕᐊᒥᓃᑦ ᓯᕗᓂᑦᑎᓐᓂ ᐊᐅᓚᑕᐅᓂᕆᓛᖅᑕᖏᓐᓄᑦ 

ᓄᓇᓯᐅᑎᓕᕆᕖᑦ ᒫᓐᓇᒎᖅ ᐱᕙᓪᓕᐊᑎᑕᐅᒻᒪᑕ, ᐊᒻᒪ ᐱᔭᕇᖅᑕᐅᒍᒫᕐᓂᐊᖅᑐᑎᒃ ᐄᐳᓘ 1, 2025-ᒥ. 

ᖃᓄᑦᑐᓪᓚᑦᑖᓂᒃ ᐊᑐᓕᖁᔭᓂᑦ ᓴᖅᑭᖅᓯᒋᐊᔅᓴᖅ ᐃᓱᒪᔅᓴᖅᓯᐅᕈᑎᖃᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᑲᓪᓚᓐᓂ ᕿᒥᕐᕈᔪᒍᑦ ᐃᓚᖓᑦ 

ᕿᒥᕐᕈᔭᕗᑦ.  ᑖᓐᓇ ᖃᕋᓴᐅᔭᒃᑰᓕᖅᑎᒍᓐᓇᖅᑕᕗᖅᑲᐃ ᐸᐃᑉᐹᒃᑯᑐᐃᓐᓇᐅᖏᑦᑐᖅ. ᑕᕝᕙ ᑖᓐᓇ ᐃᓚᖓᑦ 

ᕿᒥᕐᕈᐊᑦᑎᐊᓪᓚᕆᒐᓱᑦᑕᕗᑦ. ᑕᕝᕘᓇ ᐊᑖᒍᑦ ᕿᒥᕐᕈᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓚᐅᖏᓂᓐᓂ ᑕᐃᔅᓱᒧᖓ, ᑐᑭᓯᓇᑦᑎᐊᓂᐊᕐᖓᑦ, ᑕᒪᓐᓇ ᑐᔅᓯᕋᐅᑎᓕᐅᕐᓂᑐᐊᖅ 

ᐅᕝᕙᓘᓐᓃᑦ ᓚᐃᓴᑖᕋᓱᓐᓂᖅ? ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᑕᐃᒪ ᓚᐃᓴᓕᕆᓂᖅ ᐸᐃᑉᐹᑎᒎᖃᑦᑕᓛᖅᑐᐃᓪᓕ 

ᓚᐃᓴᑖᕋᓱᐊᖅᑐᐃᑦ, ᐊᓯᒃᑲᓐᓂᖏᑦᑕᐅᖅ ᖃᕋᓴᐅᔭᒃᑰᕈᓐᓇᓯᓛᕐᖓᑕ ᐊᒻᒪ ᑐᔅᓯᕋᐅᑎᓄᓪᓗᑦᑕᐅᖅ ᓄᓇᓯᐅᑎᓂᑦ 

ᑐᑭᓯᒪᔾᔪᑎᓕᕆᔩᑦ ᖃᕋᓴᐅᔭᒃᑯᑦ ᐃᖏᕐᕋᓯᓪᓚᕆᑦᑎᒐᓱᓛᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 2024-2026-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒡᒎᖅ ᓯᕗᓪᓕᐅᓂᐊᖅᑐᒥᓂᖅ 2024-2025 ᐊᕐᕌᒍᖓᓂ 

ᑕᒪᓐᓇᐅᓂᐊᕐᖓᑦ “ᕿᒥᕐᕈᔭᐅᑎᑦᑎᓗᑎᒃ ᓱᕈᓯᖅᑕᐅᑏᑦ ᒪᓕᒐᖏᓐᓂᑦ ᐊᒻᒪ ᐊᖁᑦᑐᖅᓯᐅᑏᑦ ᒪᓕᒐᖏᓐᓂᑦ.”   

 

ᐱᓕᕆᕕᓯᑦᑕᐅᖅ ᑎᑎᕋᕆᐊᕐᖓᐅᑎᖏᑦ 2025-2026 ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

“ᕿᒥᕐᕈᔭᐅᓂᔪᒡᒎᖅ ᓱᕈᓯᖅᑕᐅᑏᑦ ᒪᓕᒐᖏᓐᓂᑦ ᐊᖁᑦᑐᖅᓯᐅᑏᑦ ᒪᓕᒐᖏᓐᓂᓪᓗ ᐃᖏᕐᕋᓕᕐᖓᑕ ᐊᒻᒪᑦᑕᐅᖅ 

ᐸᕐᓇᐅᓯᒪᓂᖓᓂᒃ ᒪᓕᑐᐃᓐᓇᖅᑐᑎᑦ ᐃᖏᕐᕋᔪᑦ.” 

 

ᖃᓄᓪᓚᑦᑖᖅ ᐊᓯᔾᔨᖅᓯᒋᐊᔅᓵᕐᖓᑕ ᐊᒻᒪᓗᑦᑕᐅᖅ ᖃᖓ ᒪᓕᒐᐃᑦ ᑕᖅᑲᐅᖓ ᑭᒃᑯᓕᒫᓄᑦ ᓴᖅᑭᖅᑕᐅᓛᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒐᕙᒪᑐᖃᒃᑯᑦ ᑲᓇᑕᐅᓪᓗ 

ᐊᕕᑦᑐᖅᓯᒪᓂᖓᓂᒃ ᑲᑎᒪᔾᔪᑕᐅᔪᖅ ᒫᓐᓇ ᐊᓯᔾᔨᖅᓯᒐᓱᐊᖅᑐᑎᒃ, ᖃᓄᖅ ᐊᐅᓚᑕᐅᖃᑎᑕᕐᒪᖔᑕ. 

ᐃᖅᑲᐅᒪᕙᓪᓚᐃᔪᓯ ᖃᓪᓗᓈᓂ ᑖᓐᓇ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᑦ ᖃᓄᐃᓐᓂᖅᑕᖃᖃᑦᑕᖅᓯᒪᒻᒪᑕ 

ᐅᖃᐅᓯᐅᒋᐊᖃᓕᖅᓯᒪᔪᓂᑦ ᓱᕈᓯᖅᑕᐅᑏᑦ ᕿᓗᐊᖅᑖᖅᑎᑕᐅᒋᐊᖏᑕ ᐅᖃᐅᓯᐅᖃᑦᑕᖅᓯᒪᓕᕐᖓᑕ 

ᐃᔅᓯᕙᐅᑕᖏᓐᓂᑦ. ᑕᐃᒪᐃᓐᓂᐊᖃᑕᓗ ᒪᓕᒐᖏᑦ ᐊᓯᔾᔨᖅᑕᐅᒋᐊᖃᕋᔭᕐᖓᑕ. 

 

ᐊᒻᒪᓗᑦᑕᐅᖅ ᑖᓐᓇ ᐅᖃᖃᑎᒌᑦᑎᐊᑐᐃᓐᓇᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᑦᑎᓐᓄᑦ 

ᑲᑎᒪᖃᑎᒋᓕᕋᐃᒐᑦᑎᒍᑦ ᐱᑕᖃᕆᐊᖃᓪᓚᕆᒻᒪᖔᑕ ᐃᔅᓯᕙᐅᑕᖏᓐᓂᑦ ᕿᓗᐊᕐᓃᑦ ᖃᐅᔨᓴᖅᑐᑎᑦ. ᑖᓐᓇᓗ 

ᒐᕙᒪᐅᓪᓗᑕ ᐅᖃᖃᑎᒌᔾᔪᑎᖃᐃᓐᓇᕐᓂᐊᖅᑐᒍᑦ ᑖᔅᓱᒥᖓ ᒐᕙᒪᑐᖃᒃᑯᓐᓂᑦ ᒥᓂᔅᑕᐅᖃᑎᑦᑎᓐᓂᑦ, 

ᒪᓕᒐᓕᐅᖅᑎᐅᖃᑎᑦᑎᓐᓂᑦ. ᐊᒻᒪ ᐊᔾᔨᒌᒥᑦ ᑲᓇᑕᒧᑦ ᐋᖅᑭᑦᑕᐅᖁᓂᐊᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯ ᐃᖅᑲᓇᐃᔮᒃᓴᑦ ᐊᒡᒍᖅᑐᖅᓯᒪᓂᕐᒥᑦ ᑲᖏᖅᖠᓂᕐᒦᓐᓂᐊᖅᐸᑦ? 

ᐊᒻᒪ ᖃᔅᓯ ᐃᖃᓗᓐᓃᓐᓂᐊᕆᕙᑦ? ᐊᒻᒪᓗ ᖃᔅᓰᑦ ᐃᖃᓗᑦᑑᑦᑎᐊᕐᒦᓐᓂᐊᖅᐸᑦ? ᐊᒻᒪ ᖃᔅᓰᑦ 

ᐅᖅᓱᖅᑑᕐᒦᓐᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐅᑕᖅᑭᐊᔾᔪᐊᓪᓚᒋᑦᑎ ᑕᒪᒃᑯᐊ ᑐᓴᒐᒃᓴᐃᑦ 

ᐱᔭᐅᓇᓱᖕᒪᑕ. ᒫᓐᓇ ᐊᑐᐃᓐᓇᐅᖏᑦᑑᒐᓗᐊᖅ, ᑭᓯᐊᓂ ᐃᒃᓯᕙᐅᑖᖅ ᐊᖅᑯᑎᒋᓗᒋ, 

ᐊᐅᓪᓚᖅᑎᑦᑐᓐᓇᕐᓂᐊᖅᑕᕗᑦ ᑎᑎᕋᖅᓯᒪᔪᒃᑯᑦ ᑭᐅᓗᒋᑦ ᖃᔅᓯᐅᒻᒪᖔᑕ ᐃᖅᑲᓇᐃᔮᑦ ᓇᓃᒻᒪᖔᑕᓗ. ᐅᖅᓱᖅᑑᕐᒥ 

ᖃᐅᔨᒪᔪᖓ, ᐃᖅᑲᓇᐃᔮᒃᓴᐃᑦ ᐱᖓᓱᑦ ᑕᐃᑲᓃᑦᑐᑦ,  ᐅᓄᙱᑦᑑᒐᓗᐊᑦ ᑕᐃᑲᓃᑦᑐᑦ. ᑎᑎᕋᖅᓯᒪᔪᓂᑦ 

ᑐᓂᓯᓂᐊᖅᐳᒍᑦ. ᐅᕝᕙ, 6 ᑲᖏᖅᖠᓂᕐᒥᑦ, 8 ᐃᖃᓗᖕᓂ, ᐱᖓᓱᑦ ᐅᖅᓱᖅᑑᕐᒦᓐᓂᐊᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᑕᕝᕙᓇ ᓄᓇᕗᑦ ᐱᔨᔅᓯᕐᓂᕐᒧᑦ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᖅᑖ. ᐊᐱᖅᑯᑎᒋᔪᒪᔭᕋ ᑕᐃᓐᓇ ᐅᖃᐅᓯᕆᖅᑲᐅᔭᐃᑦ ᓄᓇᓯᐅᑎᓕᕆᕕᒃ. 

ᖃᓄᐃᑦᑐᓚᑦᑖᓂᒃ ᐊᖏᕋᔅᓴᓕᐅᕐᓂᖅ ᐅᕝᕙᓗ ᐱᙳᑎᑦᑎᓂᖅ ᐊᖁᑦᑐᖅᓯᐅᑎᒨᓕᖓᔪᓂᑦ. ᐱᔾᔪᑎᒋᓪᓗᒍ 

ᐊᐱᖅᑯᑎᒐ, ᑕᐃᒪᓗ ᑕᐃᒃᑯᐊ ᐃᖅᑲᓇᐃᔮᔅᓴᐃᑦ. ᐊᐱᖅᑯᑕᐅᖅᑲᐅᒻᒥᔫᒐᓗᐊᖅ ᑖᒃᑯᐊ ᑲᑎᓪᓗᒋᑦ 

ᐃᖅᑲᓇᐃᔭᖅᑎᐅᔪᐃᑦ ᐊᒻᒪᓗ ᐊᓯᖏᓐᓂᑦ ᖃᓄᒃᑲᓐᓂᖅ ᐃᓂᓪᓚᑦᑎᕆᓂᕐᒥᒃ ᐃᓚᓯᒋᐊᕐᓂᒥᓪᓗ ᐱᔭᔅᓴᓂᒃ. 

ᑕᐃᒪᓕ ᑕᑯᖅᑲᐅᔭᓐᓂᒃ ᐃᖅᑲᓇᐃᔭᖅᑎᔅᓴᐃᑦ, ᐊᖑᒻᒪᑎᓯᓗᐊᖏᓐᓂᖏᑦ ᐱᔾᔪᑎᒋᓪᓗᒋᑦ. ᐊᐱᖅᑯᑎᒐ ᑖᓐᓇ 

ᑲᒪᒋᖃᓯᐅᑎᓂᐊᖅᑭᓯᐅᒃ ᐱᔭᔅᓴᓂᒃ, ᓄᑖᓂᒃ ᐊᓚᒃᑲᐃᓂᐊᕈᔅᓯ ᐃᖅᑲᓇᐃᔭᖅᑎᖁᑎᔅᓯᓐᓄᑦ 

ᐊᑐᐊᒐᕆᔭᐅᓂᐊᖅᑐᒥᒃ ᒪᓕᑦᑕᐅᓕᕐᓂᐊᖅᑐᓂᒃ ᐱᓕᕆᐊᔅᓴᒧᑦ, ᐃᓚᓕᐅᕆᕙᓪᓕᐊᓂᕐᒥᑦ ᐸᕐᓇᒍᔾᔨᑎᓪᓗᓯ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒍᒃᑯ ᑕᐃᒪᓐᓇ, ᑕᒪᒃᑯᐊ ᐃᖅᑲᓇᐃᔮᔅᓴᐃᑦ 

ᓴᖅᑭᐸᓪᓕᐊᓕᖅᑎᓪᓗᒋᑦ ᖃᓄᖅ ᐊᑐᖅᑕᐅᓂᐊᖅᑐᒥᓃᑦ ᑎᑎᕋᕆᐊᖃᖃᑦᑕᕋᑦᑕ ᑕᐃᒪᓐᓇᐃᑎᓪᓗᒍ 

ᐱᓕᕆᕙᓪᓕᐊᔭᕗᑦ. ᑕᒪᒃᑯᐊᓪᓗ ᓲᕐᓗ ᑕᐃᓐᓇ ᐅᖃᐅᓯᕆᔭᐅᖅᑲᐅᔪᖅ ᐃᖏᕐᕋᔪᓕᕆᓂᕐᒧᑦ ᑐᑭᓯᒋᐊᕐᕕᒃ, ᖃᓄᖅ 

ᐱᓕᕆᐊᕆᔭᐅᒐᔭᖅᑐᓂᑦ ᐊᓯᔾᔩᒐᔭᕐᒥᒻᒪᑦ ᐃᖅᑲᓇᐃᔭᖅᑎᑦᑎᓐᓄᑦ. ᑕᐃᒪᓐᓇ ᕿᒥᕐᕈᐊᖏᓐᓇᖃᑦᑕᖅᑕᕗᑦ 

ᐃᖅᑲᓇᐃᔮᕆᔭᐅᔪᐃᑦ ᖃᓄᖅ ᐱᒋᐊᒃᑲᓐᓂᕋᑦᑕᑭᐊᖅ ᐊᒻᒪᓗ ᑭᓱᑦ ᓇᓪᓕᐊᓐᓄᑦ ᐃᑲᔫᑎᒋᔭᐅᒃᑲᓐᓂᕈᓐᓇᕐᒪᑭᐊᖅ. 

ᑕᐃᒪᓐᓇᖃᐃ ᑭᐅᑲᐃᓐᓇᕐᓗᖓ. ᐃᔅᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑕᐃᒫᒃ ᑐᑭᓯᔭᐃᑦ. ᑭᓯᐊᓂ ᑕᒪᒃᑯᐊ 

ᐃᖅᑲᓇᐃᔭᖅᑎᖁᑎᓯ,  ᐱᔭᔅᓴᓂᑦ ᐊᐃᑦᑐᖅᑐᑕᐅᓗᐊᖏᓐᓇᑐᐃᓐᓇᖃᑦᑕᑎᓪᓗᒋᑦ ᑖᒃᑯᐊ 

ᐃᖅᑲᓇᐃᔮᕆᔪᓐᓇᕈᓐᓇᕆᐊᓕᖏᑦ ᒪᓕᓪᓗᒋᑦ,  ᐃᓕᓯᕕᐅᒃᑲᓐᓂᖃᑦᑕᑎᓪᓗᒋ ᐱᔭᔅᓴᖏᑦ 

ᐊᙳᑎᒪᒍᓐᓇᖅᓯᒪᑎᓐᓇᒋᑦ. ᑖᓐᓇ ᐅᔾᔨᓱᖅᑕᐅᒋᐊᖃᕐᓂᖓᓂᒃ, ᐅᔾᔨᓱᑦᑎᐊᕐᓂᐊᕐᒪᖔᖅᐱᐅᒃ ᒥᓂᔅᑕᐅᑎᓪᓗᑎᑦ 

ᐊᐱᖅᑯᑎᒐ, ᑖᓐᓇᓗ ᑭᖑᓪᓕᖅᐹᕆᑲᐃᓐᓇᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐄᑦᑎᐊᖅ, ᑕᐃᒪᓐᓇ ᑕᒪᐅᖓ ᑖᓐᓇ ᓄᑖᕈᕆᐊᖅᑎᒐᓱᑦᑕᕗᑦ ᑖᓐᓇ 

ᐱᓕᕆᕝᕕᕗᑦ ᑕᒪᒃᑯᐊ ᐃᖅᑲᓇᐃᔮᕆᔭᐅᔪᐃᑦ ᐃᓚᖏᑦ ᑐᓂᔭᐅᓗᐊᓕᖅᑎᓪᓗᒋ ᐅᔾᔨᕐᓇᖃᑦᑕᕐᒪᑕ ᒫᓐᓇ ᐊᕐᕌᒍᓂ 

ᖃᑦᓯᓂᑭᐊᖅ ᑎᑎᖅᑲᐅᓯᐊᖃᑦᑕᖅᓯᒪᔪᖓ ᑕᐃᑲᓂ ᐊᕐᕕᐊᓂ ᒪᐃᔭᖓᓐᓂᒃ ᑖᒃᑯᐊ ᐃᖏᕐᕋᔪᓕᕆᔨᒃᑯᑦ 

ᓚᐃᓴᑖᕆᒐᓱᑦᑕᖏᑦ,  ᐊᑕᐅᓯᑐᐊᕐᒧᑦ ᐱᓕᕆᐊᕆᔭᐅᓕᖅᓯᒪᒻᒪᑕ ᑖᔅᓱᒧᖓ ᒐᕙᒪᒃᑯᓐᓂ ᑐᓴᐅᒪᔪᓕᕆᔨᖓᓐᓄᑦ 

ᑕᐃᒪᓐᓇᐃᓕᖓᔪᓂᒃ. ᑖᓐᓇ ᐆᑦᑑᑎᒋᔭᕋ, 

 

ᐱᔭᒃᓴᖏᑦ ᐊᒥᓱᕈᓗᐊᓕᖅᑎᓪᓗᒋᑦ, ᒫᓐᓇᓕ ᑕᕝᕙ ᑖᓐᓇ ᖃᓄᖅ ᓄᓇᕗᒻᒥᐅᑕᓂ ᐃᑲᔪᕈᒪᓂᕗᑦ ᑕᐅᑐᑦᓱᑎᒍᑦ 

ᑖᒃᑯᐊ ᑲᑎᑎᖅᑕᐅᒻᒪᑕ ᒫᓐᓇ ᑕᕝᕙ ᓄᓇᓕᓕᕆᓂᕐᒧᓪᓗ ᐊᒻᒪᓗ ᐊᓯᖏᓐᓂᑦ ᐱᓕᕆᕙᑦᑎᓐᓂᑦ.  

 

ᐃᖅᑲᓇᐃᔮᒃᑲᓐᓂᕐᓂᑦ ᓴᖅᑮᒋᐊᖃᕐᓂᐊᖅᐱᑕᖃᐃ ᓄᓇᓕᓐᓂᑦ ᑕᐃᒪᓐᓇ ᐃᓱᒪᓇᖅᑰᔨᖃᑦᑕᖅᑐᑦ. ᑕᒪᒃᑯᐊ 

ᑭᒡᒐᖅᑐᖅᑕᕗᑦ ᐱᓇᓱᑦᑕᖏᓐᓂᑦ ᐱᑦᑎᐊᖁᓪᓗᑎᒍᑦ. ᑕᐃᒪᓐᓇᐃᑎᓪᓗᒍ ᑖᓐᓇ ᐃᑲᔫᑎᒋᔭᐅᔾᔪᐊᕐᓂᐊᖅᑐ ᑕᒫᓂ 

ᐃᓛ ᖄᖏᖅᑕᐅᔪᓐᓇᖅᐸᑦ ᑕᒪᒃᑯᓂᖓ ᐃᓱᒪᔅᓴᖅᓯᐅᕈᑎᒋᑉᐸᒌᑲᐅᑎᒋᓕᖅᓯᒪᔭᕗᑦ ᑖᒃᑯᐊ ᐱᓕᕆᐊᕆᔭᐅᔪᐃᑦ 

ᐊᖏᓗᐊᓕᕐᓂᖅᐸᑕ, ᑭᒃᑯᓐᓄᑦ ᐃᑲᔪᖅᑕᐅᒍᓐᓇᕋᔭᕐᒪᑭᐊᖅ ᐊᒻᒪᓗ ᑕᐃᒪᓐᓇ ᐋᖅᑭᒃᓱᕋᓱᒃᓯᒪᔭᕗᑦ ᑖᓐᓇ 

ᐸᕐᓇᐸᓪᓕᐊᑎᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᓕᕆᕕᓯ ᐆᑦᑐᕋᐅᑎᖓ 2025-2026-ᒥ ᐊᑐᕈᒫᖅᑐᖅ 

ᐱᖃᓯᐅᔾᔨᓯᒪᒻᒪᑕ $4.413-ᒥᓕᐊᓐ ᑮᓇᐅᔭᓂᑦ, ᑮᓇᐅᔭᑦ ᐊᑦᑕᕐᓇᐃᔾᔭᐃᖅᓯᒪᔾᔪᑎᐅᓂᐊᖅᑐᓄᑦ. ᖃᔅᓯᐅᓂᐊᖅᐸᑦ 

ᐃᖅᑲᓇᐃᔭᖅᑏᑦ 23.0 ᑖᒃᑯᐊ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᙱᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 12. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᐱᓕᕆᕕᓯ ᒫᓐᓇ ᐊᖑᒻᒪᑎᕚᑦ ᑕᒪᒃᑯᓂᖓ 

ᖃᐅᔨᓴᖅᑕᐅᔭᕆᐊᖃᕐᓗᑎᑦ ᖃᐅᔨᓴᐃᓗᑎᑦ ᐱᔨᔅᓯᕆᐊᖃᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᓪᓗᒥᒧᑦ ᑎᑭᓪᓗᒍ, ᐄ’, 

ᑕᒪᒃᑯᐊ ᑲᑐᔾᔭᐅᓪᓗᑎᑦ ᑳᓐᑐᕌᒃᑕᐅᓯᒪᔪᓪᓗ ᑳᓐᑐᕌᒃᑕᐅᓯᒪᙱᑦᑐᓪᓗ ᐊᑕᐅᑎᒃᑰᖅᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐋᖅᑭᒋᐊᖅᑕᐅᓯᒪᖕᒪᑕ ᑕᒪᒃᑯᓄᖓ ᐱᔭᕐᓂᖏᑦᑐᓄᑦ 

ᐱᖁᔭᖏᓐᓄᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᖁᔭᕐᔪᐊᖏᓐᓂᑦ ᐊᖏᖅᑕᐅᓚᐅᕐᒪᑕ 2024-ᒥ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ. ᖃᔅᓯᓂᑦ ᖃᐅᔨᓴᐃᓕᒪᓕᖅᐸᑦ ᑖᒃᑯᐊ ᐱᖁᔭᐃᑦ ᐊᑐᖅᑕᐅᓪᓗᑎᑦ ᐅᓪᓗᒥᒧᑦ ᑎᑭᓪᓗᒍ 2024-

2025 ᐊᕐᕌᒍᐊᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᖅᑯᑎᒋᓗᑎᑦ, ᑖᒃᑯᐊ 

ᑭᐅᔨᒋᖃᑦᑕᖅᑖᒃᑲ ᐊᐱᖅᓱᖅᑕᐅᖃᑦᑕᖅᑑᒃ ᐊᓯᔾᔨᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᖏᖅᐱᓰ ᑲᑎᒪᔨᐅᔪᓯ ᑕᑲᓇᓃᑦᑐᖅ ᐊᓯᔾᔨᖅᑕᐅᖁᓪᓗᒍ? 

ᐃᓚᖏᑦ ᑲᑎᒪᔩᒃ: ᐊᖏᖅᑐᑦ. 

ᐃᒃᓯᕙᐅᑕᖅ: ᒥᓂᔅᑕ ᐊᕿᐊᕉᖅ, ᑖᒃᑯᐊ ᐃᒃᓯᕚᖅᑐᑦ ᐊᓯᔾᔨᓚᐅᑲᑦᑎᓪᓗᒋᑦ ᑭᓇᐅᓂᖓ ᓇᓗᓇᐃᕐᓂᐊᖅᐸᑦ. 

ᒥᓂᔅᑕ ᐊᕿᐊᕈᖅ ᑭᓇᐅᒻᒪᖔᖅ ᑖᓐᓇ ᐃᖏᑦᑐᖅ. 

 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑲᐃᔪᓪ ᓰᓕ 

ᑐᖏᓕᖓ ᒥᓂᔅᑕᐅᑉ ᓄᓇᓕᓐᓂᑦ ᒐᕙᒪᒃᑯᓄᓪᓗ ᐱᔨᔅᓯᖅᑎᒃᑯᓐᓄᑦ. ᐊᐱᕆᔪᒪᓪᓗᖓ ᑖᓐᓇ ᑭᐅᖁᓪᓗᒍ 

ᐊᐱᖅᑯᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓰᓕ, ᐊᐱᕆᒃᑲᓐᓂᖁᕕᐅᒃ ᐅᕝᕙᓘᓐᓃᑦ ᐊᐱᕆᔪᖅ 

ᐊᐱᕆᒃᑲᓐᓂᖏᓪᓗᓂ? ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐊ ᑐᓴᖅᑰᖅᑲᐅᔭᕋ ᑖᒃᑯᐊ; ᐋᒡᒐᐅᓂᖅᑲᑦ ᖁᓚᙱᑦᑐᖓ 

ᑲᑎᒪᔨ ᐊᐱᕆᒃᑲᓂᕐᓂᐊᕐᖓᑦ ᐊᖅᑯᑎᒋᓗᑎᑦ.   

ᑖᒃᑯᐊ ᖃᐅᔨᓴᖅᑕᐅᖃᑦᑕᖅᑐᑦ ᐱᔭᕇᖅᑕᐅᔪᑦ ᖃᐅᔨᓴᖅᑕᐅᖃᑦᑕᖅᑐᑦ ᐃᒡᓗᓕᐅᖅᑕᐅᔪᓄᑦ ᒪᓕᒃᓯᒪᔪᑦ ᑕᐃᒃᑯᐊ 

ᐱᔪᓐᓇᐅᑎᒥᑦ ᑐᒃᓯᕋᐅᑎᓄᑦ. ᑖᒃᑯᐊ ᐅᓂᒃᑳᓕᐅᕈᑎᒋᖃᑦᑕᕐᒥᔭᕗᑦ ᐊᕐᕌᒍᑕᒫᑦ ᐊᒻᒪᓗᑦᑕᐅᖅ ᑕᒃᑯᓇᙵᑦ 

ᐅᑭᐅᖅᑕᖅᑐᒥᑦ ᐱᕙᓪᓕᐊᔪᓕᕆᔨᒃᑯᑦ ᑲᒪᒋᔭᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᖅ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᖏᓕᖓᑦ. ᑖᒃᑯᐊ ᐅᓄᖅᓯᒋᐊᒃᑲᓐᓂᕐᓂᐊᖅᐸᑦ 

ᑕᐅᒃᑰᓇ ᐱᖁᑎᕐᔪᐊᓂᒃ ᓴᓇᔪᓂᒃ ᑕᑯᒃᑲᓐᓂᕈᒪᓐᓇᖅ ᓄᓇᕗᒻᒥ. 

ᒐᕙᒪᒃᑯᑦ ᐊᒡᓚᕕᖓᓄᑦ ᑐᖅᑲᖅᑕᕐᕕᖕᒧᑦ ᑲᒪᓂᐊᖅᑐᖓ, ᐅᓪᓗᒥᒧᑦ ᑎᑭᒃᖢᒍ, ᓄᓇᓖᑦ ᑖᒃᑯᐊ ᒐᕙᒪᒃᑯᑦ 

ᑐᖅᑲᖅᑕᕐᕕᒻᒥ ᐃᖅᑲᓇᐃᔭᖅᑎᖃᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑎᓴᒪᐃᑦ ᐃᓐᓄᒃᓯᒪᙱᑦᑐᑦ 

ᒐᕙᒪᒃᑯᑦ ᑐᖅᑲᖅᑕᕐᕕᖓᓂᑦ ᐃᖅᑲᓇᐃᔮᑦ ᒫᓐᓇᒧᑦ ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓕᐊᑦ ᐃᓐᓄᒃᓯᒪᙱᓚᑦ ᓄᓇᓕᖕᓂᑦ? ᒥᓂᔅᑕ ᐊᕿᐊᕈᖅ ᒥᓂᔅᑕ 

ᐊᕿᐊᕈᖅ. 

 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᕐᖐᓐᓇᖅ ᑐᓂᔪᓐᓇᖏᑦᑕᕋᓗᐊᕋ, 

ᑭᓯᐊᓂ ᐅᐊᑦᑎᐊᕈ ᑐᓂᔪᓐᓇᕐᓂᐊᖅᑕᕋ. ᒪᒥᐊᓇᖅ ᓇᓗᓇᐃᕈᒪᓕᖅᖢᒋᑦ, ᑎᓴᒪᐃᑦ ᑖᒃᑯᐊ ᐃᓐᓄᒃᓯᒪᙱᑦᑐᑦ, 

ᐋᒃᑲ ᒪᒥᐊᓇᖅ, ᑖᒃᑯᐊ ᓄᓇᓕᓕᒫᑦ ᐃᓐᓄᒃᓴᓯᒪᓕᖅᑐᑦ ᐃᓚᖏᑦ ᐃᓐᓄᒃᓯᒪᙱᑦᑑᒐᓗᐊᑦ 

ᐃᖅᑲᓇᐃᔭᓚᐅᐱᓪᓚᑦᑐᓄᑦ ᐃᓐᓄᒃᑕᐅᓯᒪᖃᑦᑕᕐᒥᔪᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᒃᑲᓐᓂᕐᓂᐊᕐᒪᑦ, ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ 

ᑕᐃᒃᑯᐊ ᑖᔅᓱᒥᖓ ᑲᒪᖃᑦᑕᖅᑐᑦ ᐃᓕᓐᓂᐊᖅᑎᑕᐅᖃᑦᑕᕆᕚᑦ ᐱᔨᔅᓯᕈᓐᓇᕐᓂᐊᕐᒪᖓᑕ ᒪᓕᒐᐃᑦ ᒪᓕᓪᓗᒋᑦ 

ᑕᒪᒃᑯᐊ ᐱᓕᕆᔭᕆᐊᖃᖅᑕᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑐᐊᕈᑎᒃ ᐃᓕᓐᓂᐊᕇᑐᐊᕌᖓᒥ ᑕᐃᒃᑯᐊ 

ᐱᒋᐊᓲᑦ. ᒐᕙᒪᒃᑯᓐᓄᑦ ᑐᖅᑲᖅᑕᕐᕕᒻᒥᑦ ᐃᖅᑲᓇᐃᔭᖅᑏᑦ ᑖᒃᑯᐊ ᐱᓕᕆᖃᑦᑕᖅᑐᑦ ᐊᒡᒍᖅᑐᖅᓯᒪᓂᕐᒥᑦᑕᐅᖅ 

ᐃᖅᑲᓇᐃᔭᖅᑎᖃᕐᒥᔪᑦ ᓄᓇᓕᖕᓄᑦ ᓂᐅᕐᕈᖃᑦᑕᖅᑐᓂᒃ, ᑕᐃᒪᓐᓇ ᓄᓇᓕᓕᒫᑦ 

ᑲᒪᒋᔭᐅᔪᐃᓐᓇᑎᓐᓇᓱᖃᑦᑕᖅᑕᕗᑦ ᐱᒻᒪᕆᐅᔪᒥᒃ ᑕᒪᑐᒧᖓ ᐱᓕᕆᐊᒃᓴᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ ᐱᔨᔅᓯᕐᓂᕐᒧᑦ ᓄᓇᕗᒥ, ᓄᓇᓕᖕᓄᑦ ᐱᔨᔅᓯᕈᑏᑦ 

ᓇᐃᓈᖅᓯᒪᔪᑦ. ᓄᓇᕗᒻᒥ ᐱᔨᔅᓯᕈᑏᑦ. ᑲᑎᑦᑐᒋᑦ ᐊᐅᓚᔾᔪᑎᖏᑦ ᒪᑭᒪᐅᑎᖏᓪᓗ. $12,976,000.00. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ: ᑲᑎᒪᔩᑦ K7-ᒧᐊᕐᓗᓯ, ᓄᓇᓕᓐᓄᑦ ᐱᔨᔅᓯᕈᑏᑦ, ᐃᑲᔪᖅᑐᐃᔾᔪᑏᑦ ᐱᓕᕆᕕᖓ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ ᐆᑦᑑᑎᓕᐊᖓ 2025-2026-ᒥ 

ᐊᑐᕈᒫᖅᑐᑦ ᐋᕿᒃᓯᒪᒻᒪᑕ ᑮᓇᐅᔭᖅᑐᕈᑎᒃᓴᖏᓐᓂᑦ ᕼᐋᒻᒪᓚᒃᑯᑦ ᑮᓇᐅᔭᓂᑦ ᐱᓕᕆᔾᔪᑎᒃᓴᖏᑦ ᐃᒥᖅᑕᕐᓂᕐᒧᑦ 

ᐊᒻᒪ ᑭᓈᓗᑦᑕᕐᓂᕐᒧᑦ ᐊᓯᔾᔨᖏᒻᒪᑕ 2024-2025 ᐊᕐᕌᒍᐊᓂᑦ. ᖃᓄᕐᓕ ᐱᓕᕆᕕᓯ ᐃᓱᒪᓕᐅᓚᐅᕐᒪᑕ 

ᐊᑭᑦᑐᕆᐊᔾᔮᖏᒻᒪᑕ ᐅᕝᕙᓘᓐᓃᑦ ᐊᑭᑭᓪᓕᒋᐊᔾᔮᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ ᑖᒃᑯᐊ ᑎᒥᖁᑎᒋᔭᖓ 

ᐱᔭᕇᖅᑕᐅᓗᓂ ᐋᖅᑭᒃᓱᖅᑕᐅᓯᒪᑲᓐᓂᕆᔭᖓ ᐊᒡᒍᖅᑐᖅᓯᒪᓂᐅᑉ ᑕᒪᑐᒪᙵᑦ ᑕᒪᒃᑯᓇᙵᑦ ᐱᒻᒪᕆᐅᔪᓂᑦ 

ᐱᓕᕆᔾᔪᑎᓂᑦ ᐊᐅᓪᓗᔾᔨᓂᐊᕋᑦᑕ ᐱᔭᕇᖅᐸᑦ. ᑖᒃᑯᐊ ᐅᖃᐅᓯᕆᕋᑖᖅᑖᒃᑭᒃ ᒪᕐᕉᒃ, ᒫᓐᓇ 

ᓄᑖᕈᕆᐊᖅᑕᐅᒃᑲᓐᓂᕐᓂᐊᖅᑐᑦ ᐱᔨᔅᓯᕈᑎᐅᔪᑦ.  ᑕᐃᒃᑯᐊ ᖃᐅᔨᔭᐅᒍᑎᑦ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ 

ᒪᓕᒐᓕᐅᕐᕕᒃ. ᑭᓯᐊᓂ ᑕᐃᒪᓐᓇ ᐸᕐᓇᒃᓯᒪᖕᒪᑕ ᐱᓕᕆᐊᒃᓴᑦᑎᓐᓄᑦ ᐅᖃᖅᓯᒪᔪᑦ, ᕿᒥᕐᕈᓇᒃᑕᐅᔪᒡᒎᖅ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔩᑎᒎᓕᖅᑐᖅ) ᐱᓕᕆᕕᓯ ᖃᐅᔨᒪᕚᑦ ᖃᓄᖅ 

ᐊᑯᓂᐅᑎᒋᔪᖅ ᐱᓕᕆᔭᐅᓂᐊᕐᒪᖔᖅ ᑕᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎᕗᑦ ᒪᓕᒡᓗᒋᑦ, 

ᑖᓐᓇ ᐱᓕᕆᔪᒪᔭᕗᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᑕᒪᑐᒪᓂ ᐊᑐᕐᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᒃᑲᓐᓂᕐᓂᐊᓗᒍ ᒫᓐᓇ ᑕᒪᑐᒪᓂ ᐊᑐᖅᑕᕗᑦ? ᐅᕝᕙᓘᓐᓃᑦ 

ᐱᒋᐊᕐᓂᐊᕐᓂᖓᓂᒃ ᐄᐳᓘ 1-ᒥᑦ ᐊᕐᕌᒍ ᓄᑖᒥ? ᒥᓂᔅᑕ ᐊᕿᐊᕈᖅ. 

 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ. ᐱᓕᕆᐊᒃᓴᐃᑦ ᐸᕐᓇᐅᑎ 

ᐄᐳᓗ 1-ᒥᑦ ᐊᑐᓯᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑏ. ᑕᒪᙱᒃᖢᖓ ᑐᑭᓯᐊᕗᖓ 2024-2025-ᒥ ᐋᖅᑭᒃᓯᒪᓂᐊᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐄ’, ᑐᑭᓯᑦᑎᐊᖅᐳᑎᑦ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔩᑎᒎᓕᖅᑐᖅ) ᐱᓕᕆᕝᕕᓯ 2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑕ ᓯᕗᓪᓕᖅᐸᐅᑎᔭᐅᓯᒪᔪᖅ ᐃᓚᖓ 2025-2026 ᑮᓇᐅᔭᑦ ᐊᕐᕌᒍᖏᓐᓄᑦ ᐃᒫᒃ “ᐱᒋᐊᕐᓗᑎᑦ 

ᐃᓗᑦᑐᓈᕐᓗᒍ ᕿᒥᕐᕈᓂᕐᒥᑦ ᕼᐋᒻᒪᓚᒃᑯᑦ ᐃᒥᖅᑕᕐᓂᕆᕙᑦᑕᖓᓐᓂᑦ ᑭᓈᓗᑦᑕᕐᓂᕆᕙᑕᖏᓐᓄᓪᓗ 

ᐃᑲᔫᑎᐅᖃᑦᑕᖅᑐᓂᑦ ᑮᓇᐅᔭᖅᑎᒍᑦ ᐃᖏᕐᕋᑦᑎᐊᕐᒪᖔᑕ ᐊᒻᒪᓗ ᓇᓗᓇᐃᖅᓯᓗᑎᑦ 

ᐱᐅᓯᒋᐊᖅᑕᐅᑲᓐᓂᕈᓐᓇᕐᒪᖔᖅ.” 

ᐱᓕᕆᕕᓯ ᖃᓄᖅ ᑭᓱ ᐊᖏᓂᖅᐹᖑᕙ ᐱᓕᕆᐊᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐅᔪᐃᓐᓇᐅᒻᒪᑕᐃᓛᒃ. ᑖᒃᑯᐊ ᐃᒪᕐᒧᓪᓗ 

ᐊᒻᒪᓗ ᒥᓪᓗᖅᑕᐅᓂᕐᒧᑦ ᑖᒃᑯᐊ ᕿᒥᕐᕈᓪᓚᕆᓐᓂᐊᕐᒪᑕ, ᑖᒃᑯᐊ ᐱᓕᕆᐊᕆᔭᖏᑦ ᐃᓗᓕᖏᑦ ᕿᒥᕐᕈᑦᑎᐊᕐᓗᑎᒍᑦ 

ᖃᓄᖅ ᐋᖅᑭᒋᐊᕈᑎᔅᓴᖃᕐᒪᑕᒃᑭᐊᖅ. ᐅᕝᕙᓘᓐᓃᑦ ᐃᓚᔭᕆᐊᖃᒃᑲᓐᓂᕐᒪᑦ. ᑖᓐᓇ ᑕᕝᕙ ᐊᒃᓱᕉᑕᐅᓂᐊᕐᒥᔪᖅ 

ᓄᓇᓕᓐᓃᖔᖅᑐᓄᑦ ᑖᒃᑯᐊ ᕼᐋᒻᒪᓚᒃᑯᑦ. ᑕᐃᒪᓐᓇ ᑕᒪᒃᑯᓄᖓ ᐊᓯᔾᔩᔪᒪᕈᔪᓐᓂᖅᐸᑕ ᑕᒪᒃᑯᓂᖓ 

ᑐᓴᕈᒪᑦᑎᐊᕐᓂᐊᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔩᑎᒎᓕᖅᑐᖅ) ᑐᐊᕕᕐᓇᖅᑐᓕᕆᓂᕐᒧ ᒪᓕᒐᖅ ᑕᐃᖕᓇ 

ᑕᑯᑲᐃᓐᓇᕈᒪᒐᒃᑯ ᑖᓐᓇ ᒪᓕᒐᓕᐅᕐᕕᖕᒥᑦ 2007-ᒥ ᐊᓂᒍᖅᑎᑕᐅᓚᐅᖅᓯᒪᔪᑦ. ᓈᓴᐅᑎᓕᒃ 5-ᒥ 9-ᒧ ᑖᒃᑯᓇᓂ 

ᑐᐊᕕᕐᓇᖅᑐᓕᕆᓂᕐᒨᖓᔪᑦ “ᑐᐊᕕᕐᓇᐅᖅᑐᑦ ᐊᐅᓚᑕᐅᓂᖏᓐᓄᑦ ᐱᓕᕆᐊᖑᑎᑕᐅᓯᒪᔪᖅ” ᐊᒻᒪᓗ ᒐᕙᒪᒃᑯᑦ 

ᑎᒥᙳᖅᑎᓯᒪᔭᖏᑦ ᕼᐋᒻᒪᓚᒃᑯᓪᓗ ᑲᑎᒪᔨᖏᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᑖᓐᓇ ᒪᓕᒐᖅ ᐃᓗᐊᓃᑦᑐᑦ ᓱᓕ ᐊᑐᓕᖅᑎᑕᐅᓯᒪᙱᑦᑐᑦ. ᒐᕙᒪᒃᑯᑦ ᒫᓐᓇ ᖃᓄᐃᑦᑐᓂᒃ 

ᐱᔭᕇᖅᑕᕐᕕᓕᐅᖅᓯᒪᕙᑦ ᑕᒪᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ ᐃᓗᓕᖏᓐᓃᑦᑐᑦ ᐊᑐᓯᒋᐊᕐᓂᐊᕐᒪᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑐᓕᖅᑎᑦᑎᓂᐊᕈᑦᑕ ᐱᖁᔭᕐᔪᐊᓂᑦ 

ᒐᕙᒪᒃᑯᑦ ᐱᓕᕆᕝᕕᓕᒫᖏᑦ ᒫᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᑐᕌᖓᔪᓂᑦ ᐱᖃᖅᑐᐃᓐᓇᐅᔭᕆᐊᓖᑦ. ᓱᓕ ᐱᖓᓱᓂᑦ  

ᐱᓯᒪᙱᓇᑦᑕ ᐅᑕᖅᑭᔭᕗᑦ ᑕᐃᒃᑯᐊ ᖃᐃᑕᐅᑉᐸᑕ ᐊᑐᓯᒋᐊᖅᑎᑕᐅᓂᐊᖅᑐᑦ ᑖᒃᑯᐊ ᓈᓴᐅᑎᓖᑦ 5-ᒥ 9-ᒧ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. (ᑐᓵᔩᑎᒎᓕᖅᑐᖅ) ᐱᓕᕆᕕᓯ 2025-2026 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᑕᐃᒃᑯᐊ ᑐᐊᕕᕐᓇᖅᑐᓕᕆᔩᑦ ᐊᑕᐃᓯᐅᙱᑦᑐᓂᑦ ᐋᖅᑭᒃᓱᐃᕙᓪᓕᐊᓯᒪᖕᒪᑕ 

ᐱᐅᓯᒋᐊᒃᑲᓐᓂᖁᓂᖏᑦ ᐊᒻᒪᓗ ᐸᖅᓴᐃᔩᑦ ᐊᑕᐅᓯᐅᙱᑦᑐᑦ ᐋᖅᑭᒋᐊᖅᑕᐅᓯᒪᓪᓗᑎᑦ ᐱᔨᑦᑎᕈᑏᑦ. ᖃᓄᐃᑦᑐᑦ 

ᐱᐅᓯᒋᐊᖅᑎᑕᐅᓯᒪᕙ ᑖᒃᑯᓄᖓ ᑐᕌᖓᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒍ ᑐᖏᓕᕋ ᒥᔅᑕ ᓰᓕ 

ᑭᐅᖁᓪᓗᒍ ᑖᔅᓱᒧᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐊᕐᕌᒍᓪᓗᐊᖅ 18-ᓄᑦ 

ᑕᖅᑭᓄᑦ ᐊᑕᐅᓯᐅᙱᑦᑐᓂᑦ ᐱᕚᓪᓕᐅᑎᒃᓴᓂᑦ ᐋᖅᑭᒋᐊᖅᓯᓯᒪᓕᖅᑐᒍᑦ ᓯᕗᓪᓕᖅᐹᖅ ᐃᖅᑲᓇᐃᔭᖅᑐᓕᕆᔨ 

ᐊᒻᒪᓗ ᐸᖅᓴᐃᔩᑦ ᐊᖓᔪᖅᑳᖓᑦ ᐃᖃᓗᑦᑑᑦᑎᐊᕐᒦᓕᕐᒪᑦ. 

ᐊᒻᒪᓗ ᑕᐃᒃᑯᐊ ᐃᓐᓄᑦᑕᐅᕙᓪᓕᓂᖏᑦ ᐱᓪᓗᒋᑦ, ᓄᓇᓕᖕᓂᑦ ᑐᐊᕕᕐᓇᖅᑐᓕᕆᔩᑦ ᐸᖅᓴᐃᔩᑦ ᑕᐃᒃᑯᐊ 

ᐃᓚᒋᔭᐅᖃᑕᐅᓯᒪᔪᑦ, ᐃᓛᒃ ᐅᖃᓪᓚᖃᑎᒋᖃᑦᑕᖅᑕᕗᑦ ᑲᑎᙵᓪᓗᑕ ᐅᕝᕙᓘᓐᓃᑦ ᖃᕆᓴᐅᔭᒃᑯᑦ ᐱᔨᑦᑎᕈᑏᑦ 

ᐱᓪᓗᒋᑦ. 

ᑕᐃᒪ ᐱᓇᓱᐊᕈᓰᓐᓄᑦ ᒪᕐᕉᓐᓄᒃ ᑕᐃᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᐸᖅᓴᐃᔩᑦ ᐊᖓᔪᖅᑳᖏᑦ ᒪᐅᖓ ᐃᖃᓗᖕᓄᑦ 

ᑲᑎᒪᔭᖅᑐᕐᓂᐊᕐᒪᑕ ᐊᒻᒪᓗ ᐊᑐᐊᒐᐃᑦ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᕝᕕᖏᓐᓄᑦ ᐊᑐᖅᑕᐅᔪᑦ. ᐊᒻᒪ 

ᕼᐋᒻᒪᓚᒃᑯᖕᓂᒃ ᐃᖅᑲᓇᐃᔭᖃᑎᖃᕐᒥᔪᑦ ᐃᖅᑲᓇᐃᔮᒃᓴᑲᓐᓂᕐᓂᒃ ᓴᖅᑭᑦᑎᓗᑕ ᑕᐃᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ 

ᐸᕐᓇᐅᑏᑦ ᐱᓪᓗᒋᑦ. ᐊᒻᒪᓗ ᑕᐃᒃᑯᐊ ᕼᐋᒻᒪᓚᒃᑯᑦ ᑮᓇᐅᔭᖅᑖᒃᑯᓐᓂᖅᑎᑕᐅᔪᑦ ᐃᑲᔪᖅᓱᒃᑲᓐᓂᖁᓪᓗᒋ ᑕᐃᒃᑯᐊ 

ᑐᐊᕕᕐᓇᖅᑐᓕᕆᔩᑦ ᐊᑐᐃᓐᓇᐅᖁᓪᓗᒋᑦ.  

ᑖᒃᑯᐊ ᐊᑕᐅᓯᙱᑦᑐᑦ ᐱᓕᕆᕕᑦᑎᓐᓄᑦ ᐋᖅᑭᒃᓱᖅᐸᓪᓕᐊᔪᑦ ᐱᐅᓯᒃᑲᓐᓂᖁᓪᓗᒋᑦ ᐃᑲᔫᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓯᕿᙳᔭᖅ ᐃᓕᓴᕆᑲᐃᓐᓇᖅᐸᕋ ᐅᑎᕐᓂᐊᖅᐳᒍᑦ 1:30. 

>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 12:03-ᒥ ᐱᒋᐊᒃᑲᓂᖅᑐᑎᑦ 13:29-ᒧ 

Take 38 ends here 

 

Take 055 starts here 

 

>> ᑲᑎᒪᔨᕋᓛᑦ ᐱᒋᐊᒃᑲᓂᖅᑐᑦ 13:29:51 

 

…ᐅᓐᓄᓴᒃᑯᑦ. ᑲᑎᒪᓂᖅ ᐱᒋᐊᖅᑎᒃᑲᓐᓂᖅᑯᖠᖅᖢᒍ, ᒫᓐᓇ ᑲᒪᒋᔭᕗᑦ, ᓄᓇᓕᖕᓂ ᐱᔨᑦᑎᕈᑏᑦ, ᐃᑲᔪᖅᖢᐃᓂᖅ 

ᓄᓇᓕᖕᓂᒃ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ ᐊᑐᕈᒫᕐᓂᐊᖅᑐᑦ, ᑕᐃᒃᑯᐊ 

ᐊᑐᕈᒫᕐᓂᐊᖅᑐᑦ 5.8−ᐳᓴᓐᑎᒥᒃ ᐃᓚᔭᐅᖁᒡᓗᒍ ᑖᒃᓰᔭᐅᑏᑦ $9,053,000.00−ᒥᑦ $9,584,000.83−ᒥᓕᐊᓐᒧᑦ.  

ᑖᒃᑯᐊ ᐅᓄᕐᓂᖏᑦ ᐊᑭᑦᑐᕆᐊᕐᓂᖏᑦ, ᖃᓄᖅ ᐃᓱᒪᓕᐅᕈᑕᐅᓚᐅᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. ᑖᒃᑯᐊ ᓄᓇᓕᐸᐅᔭᒃᑯᑦ ᑖᒃᓰᔭᐅᑎᒥᒃ 

ᐊᑭᑦᑐᕆᐊᖅᑎᑦᑎᓚᐅᕐᒪᑕ, ᐊᙳᑎᒋᐊᕈᑎᒋᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ. ᓄᓇᓕᖕᓂ ᒐᕙᒪᒃᑯᖏᓐᓂᒡᓗ ᐱᔨᑦᑎᖅᑏᑦ 

ᒥᓂᔅᑕᖓᑦᑕ ᑎᑎᕋᓚᐅᖅᑕᖏᑦ ᑲᑎᒪᔨᕋᓛᓄᑦ, ᔮᓐᓄᐊᓕ 10, 2023 ᐅᖃᖅᓯᒪᔪᑦ, ᐃᖅᑲᓇᐃᔭᖅᑐᓕᕆᓂᕉᖅ 

ᑕᒪᓐᓇ ᕿᒥᕐᕈᓇᖅᑕᐅᓗᓂ ᐊᒻᒪ ᑖᒃᓰᔭᖏᓪᓗᑎᒃ ᕼᐋᒻᓚᒃᑯᑦ ᑎᒥᖁᑎᖏᑦ, ᒫᑦᓯ 2022-ᒥ.  

 

ᐊᒻᒪᓗ ᑖᒃᑯᐊ ᐱᓕᕆᕝᕖᑦ ᓇᓗᓇᐃᖅᓯᓚᐅᖅᑐᑦ ᖃᐅᔨᓴᐃᒃᑲᓐᓂᕐᓂᕐᒥᒎᖅ ᐱᔭᕆᐊᖃᕐᓂᐊᖅᑐᑦ, 

ᑮᓇᐅᔭᖃᖅᑎᑕᐅᔪᓐᓇᖁᒡᓗᒋᑦ ᕼᐋᒻᓚᒃᑯᓐᓂ ᐃᖅᑲᓇᐃᔭᖅᑏᑦ. ᓴᖅᑭᑕᐅᓚᐅᖅᑐᑦ ᑮᓇᐅᔭᓕᕆᓂᕐᒧᑦ ᑐᙵᕕᖏᑦ 

ᑖᒃᑯᓇᖓᑦ ᕼᐋᒻᓚᒃᑯᓐᓄᑦ ᑮᓇᐅᔭᖁᑎᖏᑦ. ᖃᖓ ᐃᓱᓕᑦᑕᕝᕕᖃᖅᐸ ᑖᓐᓇ ᐃᖅᑲᓇᐃᔮᕆᔭᐅᔪᖅ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᐃᔅᓯᕙᐅᑖᖅ. (ᑐᓵᔨᑎᒍᑦ) ᐅᑯᐊ ᑎᑎᕋᖅᑕᐅᓯᒪᓂᖏᑦ ᒪᓕᒃᖢᒋᑦ 

ᒫᓐᓇ ᑖᒃᑯᐊ ᓴᖅᑭᑦᑎᔪᑦ, ᒐᕙᒪᒃᑯᓪᓗ ᑮᓇᐅᔭᖃᖅᑎᑦᑎᓚᐅᖅᖢᑎᒃ $2.6−ᒥᓕᐊᓐᑲᓐᓂᕐᓂᒃ, ᐃᓕᓯᓚᐅᖅᖢᑎᒃ 

2024-2025 ᑕᕝᕗᖓ ᐊᑐᖅᑐᑦ ᕼᐋᒻᓚᒃᑯᓐᓅᖓᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᒥᓂᑐᓗ. 2024-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᓄᓇᓕᖕᓂ 

ᒐᕙᒪᒃᑯᖏᓪᓗ ᐱᔨᑦᕈᑏᑦ ᐅᖃᓯᒪᔪᑦ, ᓯᕗᓪᓕᐅᔾᔨᓯᒪᔪᑦ 2024-2025 ᐊᕐᕌᒍᐊᓂ, ᕿᒥᕐᕈᓇᖕᓂᕐᒥᑦ 

ᐱᒋᐊᖅᑎᑦᑎᓗᑎᒃ ᕼᐊᒻᓚᒃᑯᑦ ᐱᖁᔭᕐᔪᐊᑦ ᐊᒻᒪᓗ ᓄᓇᓕᐸᐅᔭᐃᑦ, ᓄᓇᓖᑦ, ᐊᒻᒪᓗ ᕕᓕᔾᔩᑦ ᐱᖁᔭᕐᔪᐊᖓᑦ 

ᐃᓱᒪᒃᓴᖅᓯᐅᕈᑎᒋᔭᐅᓕᖅᑎᓪᓗᒍ. ᐱᓕᕆᕕᓯ ᓄᑖᑦ ᓯᕗᓪᓕᖅᐹᖅ 2025-2026 ᐱᓕᕆᐊᖑᓂᐊᖅᑐᖅ ᐸᕐᓇᐅᑎᑦ 

ᐅᖃᖅᓯᒪᔪᑦ, ᐃᑲᔪᖅᓱᐃᓂᐊᕐᓂᕋᖅᖢᑎᒃ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᑦ, ᕿᒥᕐᕈᓇᑉᐸᓪᓕᐊᓕᖅᑎᓪᓗᒋᑦ 

ᕼᐋᒻᓚᒃᑯᑦ ᐱᖁᔭᕐᔪᐊᖏᓐᓂᑦ ᐊᒻᒪ ᓄᓇᓕᐸᐅᔭᐃᑦ, ᓄᓇᓖᑦ, ᕕᓕᔾᔩᑦ ᐱᖁᔭᕐᔪᐊᖓᓐᓂᑦ. ᑖᒃᑯᐊ ᑮᓇᐅᔭᐃᑦ 

ᐃᑲᔫᑎᒋᔭᐅᓂᐊᖅᑐᑦ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᖏᓐᓂᑦ, ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᐱᖁᔭᕐᔪᐊᑦ 

ᕿᒥᕐᕈᓇᑦᑕᐅᓂᖏᑦ. ᑭᓱᓂᑦ ᑖᒃᑯᐊ ᒪᕐᕉᒃ ᐱᖁᔭᕐᔪᐊᒃ ᐊᓯᔾᔨᖅᑕᐅᓂᐊᕐᓂᖏᑦ ᑭᓲᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑖᖅ. ᑕᒪᓐᓇ ᕿᒥᕐᕈᓇᖕᓂᖅ ᓄᓇᕗᒻᒥ, 

ᓄᓇᓖᑦ ᑲᑐᔾᔨᖃᑎᒌᖏᑦ ᕿᒥᕐᕈᓇᑦᑐᑦ ᐊᒻᒪᓗ ᓇᓗᓇᐃᖅᓯᓂᐊᖅᖢᑎᒃ ᓇᓕᐊ ᓯᕗᓪᓕᐅᔾᔭᐅᓯᒪᖕᒪᖔᑦ. ᑖᒃᑯᐊ 

ᕼᐋᒻᓚᒃᑯᖏᑦ ᐊᒻᒪ ᓂᕈᐊᕐᓇᕐᒧᑦ ᑎᑭᒡᓗᒍ ᐊᕐᕌᒍᒧᑦ ᐊᑕᐅᓯᕐᒧᑦ ᒪᕐᕈᖕᓄᓪᓘᓐᓃᑦ. ᑖᒃᑯᐊ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ ᑕᐃᔭᐅᓚᐅᕐᒪᑦ, ᐄ’, ᐊᓯᖏᑦᑕᐅᖅ ᐱᑕᖃᐅᕐᒥᔪᑦ ᕿᒥᕐᕈᓇᑦᑕᐅᓂᖓ ᐱᓪᓗᒍ. ᑕᐃᒃᑯᐊ 

ᓄᓇᓖᑦ ᑲᑐᔾᔨᖃᑎᒌᖏᓐᓂᑦ ᐅᖃᒡᓚᖃᑎᒌᓐᓂᖅᐳᓪᓗ ᑕᕝᕗᖓ ᑎᑭᓛᖅᑐᑦ, ᐊᓯᔾᔨᖅᑕᐅᔪᖃᕐᓂᐊᖅᐸᑦ ᑖᒃᑯᐊ 

ᐱᖁᔭᕐᔪᐊᒃ ᒪᕐᕉᒃ ᐃᓗᓕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᑕᐃᒪᐃᒻᒪᑦ ᕼᐋᒻᓚᒃᑯᑦ ᐊᕐᕌᒎᓐᓄᑦ ᒪᕐᕉᓐᓄᑦ 

ᐃᓕᓯᒪᖃᑦᑕᕐᓂᐊᓕᕐᒪᑖ? ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑕᒪᓐᓇ ᓄᓇᓖᑦ 

ᑲᑐᔾᔨᖃᑎᒌᖏᓐᓄᑦ ᓇᓗᓇᐃᖅᑕᐅᓚᐅᖅᓯᒪᔪᖅ ᐊᒻᒪ ᕿᒥᕐᕈᓇᑦᑕᐅᒋᓪᓗᓂ ᖃᓄᖅ ᐊᑯᓂ 

ᐃᒃᓯᕚᖃᑦᑕᕐᓂᐊᕐᒪᖔᖏᑦ ᑲᑎᒪᔨᓂᑦ, ᑖᓐᓇ ᐱᔾᔪᑎᒋᓪᓗᒍ ᕿᒥᕐᕈᓇᒋᐊᖃᖅᑕᕗᑦ, ᓇᓗᓇᐃᖅᓯᐊᓂᖏᑦᑐᒍᑦ 

ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑖᓐᓇ ᐱᖁᔭᒃᓴᖅ, ᖃᖓ ᓴᖅᑭᑕᐅᓂᐊᖅᐸ 

ᐋᖅᑭᒋᐊᑕᐅᔪᒪᑎᓪᓗᒍ ᕼᐋᒻᓚᒃᑯᑦ ᐱᖁᔭᕐᔪᐊᖓᑦ ᓄᓇᓕᐸᐅᔭᖅ, ᓄᓇᓕᒃ, ᕕᓕᔾᔨᓪᓗ ᐱᖁᔭᕐᔪᐊᖓᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 7-ᒋᔭᖓᓂ ᐃᒃᓯᕚᓕᖅᐸᑕ ᑕᐃᒃᑯᐊ 

ᒪᓕᒐᓕᐅᖅᑎᐅᓂᐊᖅᑐᑦ ᑕᕝᕙᓃᓛᖅᑐᒃᓴᐅᔪᖅ, ᑕᕝᕙ ᐃᓱᓕᑦᑕᕝᕕᖏᑦ ᑕᐃᒪᓐᓇ ᐋᖅᑭᒃᓯᒪᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊ’, ᐱᙳᐊᖅᑐᓕᕆᓂᕐᒧᑦ ᑐᕌᖓᔪᓂᑦ ᓅᒍᒪᓕᖅᖢᒐ. 

ᑖᒃᑯᐊ ᐱᓕᕆᕕᓯᑦ 2025-2026 ᐊᑐᕈᒫᕐᓂᐊᖅᑐᑦ ᐅᖃᓯᒪᔪᑦ, ᑖᒃᑯᐊ ᑕᐱᕇᑦ ᓄᓇᕗᑯᑦ ᐱᙳᐊᖅᑏᑦ 

ᐃᑲᔪᖅᓱᖅᑕᐅᓂᖏᑦ 600−ᐳᓴᓐᑎᒥᒃ ᐃᓚᔭᐅᓂᐊᖅᑐᑦ $100,000−ᒦᖃᑦᑕᓚᐅᖅᓯᒪᖕᒪᑕ 2024-2025, 

$700,000−ᓄᑦ 2025-2026−ᒥ. ᖃᓄᖑᑯᐊᖅ ᐊᑭᑦᑐᕆᐊᖅᑕᐅᓚᐅᖅᑐᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒃᑯᐊ ᐱᙳᐊᕐᓂᐅᖃᑦᑕᖅᓯᒪᔪᑦ 

ᑐᙵᕕᒋᕙᕗᑦ ᐊᒻᒪᓗ ᒫᓐᓇ ᒪᕐᕉᓪᓗᑎᒃ, ᐅᑭᐅᖅᑕᖅᑐᒥ ᐱᙳᐊᕐᕕᔾᔪᐊᕐᓂᖅ ᐊᒻᒪᓗ ᑲᓇᑕᒥ ᐱᙳᐊᕐᕕᔾᔪᐊᓂᖅ. 

ᑖᒃᑯᐊ ᐊᑐᖅᖢᑎᒃᑯᑦ ᐊᑭᑦᑐᕆᐊᖅᓯᒪᔪᑦ ᑖᒃᑯᓄᖓ ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᒡᓗᖓ ᑕᐃᒃᑯᐊ ᓄᓇᓕᐊᓚᖑᓂᖅᓴᐅᔪᑦ, 

ᐊᑕᐅᓯᐊᕐᓇᑕ ᓂᓪᓕᐅᑎᒋᖃᑦᑕᖅᓯᒪᔪᑦ ᑕᐃᒃᑯᐊ ᐳᐃᒡᒍᑯᒋᔭᐅᖃᑦᑕᕐᒪᑕ ᓄᓇᓖᑦ. ᑕᐃᒪᓐᓇ ᐊᑲᐅᖏᑦᑐᖅ 

ᐃᓚᐅᔪᓐᓇᖃᑦᑕᖏᒻᒪᑕ ᑕᐱᕇᑦ ᓄᓇᕗᒃᑯᓐᓄᑦ, ᐊᕕᑦᑐᖅᓯᒪᔪᓂᒃ ᑕᐃᒃᑯᐊ ᑐᑦᑕᕝᕕᓪᓗᐊᑦ, ᑖᒃᑯᐊᖔᑦ 

ᐊᐅᓪᓚᖅᑐᑐᐊᖑᖃᑦᑕᕐᒪᑕ, ᑕᐃᒪᐃᓕᔪᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ ᑭᐅᒍᒪᒍᓂ, ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᓐᓇ ᑕᐃᒪᖓᓕᒫᖅ ᑖᔅᓱᒥᖓ 

ᓂᒡᓕᐅᑎᖃᐃᓐᓇᖃᑦᑕᕐᒪᑦ ᖁᔭᓐᓇᒦᕈᒪᒡᓗᒍ. ᑕᐃᒪᓐᓇ ᐊᑭᑦᑐᕆᐊᑦᑎᑕᕗᑦ ᓄᓇᓕᐊᓛᖑᓂᖅᓴᐃᑦ 

ᐃᓚᐅᖃᑦᑕᕈᓐᓇᕐᓂᐊᕐᒪᑕ. ᐃᓚᖏᓂᒃᑯᐊ ᐅᓄᖅᑐᐊᓘᖃᑦᑕᕐᒪᑕ ᐱᙳᐊᕆᐊᖅᑐᖅᑐᑦ, ᑕᐃᒪᑦᑕᐅᖅ 

ᐱᕕᖃᖁᒻᒥᔭᕗᑦ ᓄᓇᕗᒻᒥᐅᓕᒫᑦ, ᒥᑭᓐᓂᖅᓴᐃᑦ ᐱᓗᐊᖅᖢᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᓐᓂ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᔩᑦ ᐅᑯᐊ 2024−2025 ᐊᑐᕈᒫᕐᓂᐊᖅᑐᑦ ᐅᖃᖅᓯᒪᒻᒪᑕ 

ᐃᖅᑲᓇᐃᔮᑦ ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐃᓚᒃᑲᓂᕐᓂᐊᖅᑐᑦ 11-ᖑᓚᐅᖅᑐᑦ 2024-2025-ᒥ. ᒫᓐᓇ ᖃᔅᓯᑦ 

ᑖᒃᑯᐊ ᓄᑖᑦ ᐃᖕᓄᑦᑕᐅᓯᒪᖏᓚᑦ ᐃᖕᓄᑦᑕᐅᓯᒪᕙᓘᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑕᓇᔾᔭᐃᖅᓯᒪᓂᖅ ᐱᓪᓗᒍ, 12-ᖑᔪᑦ 

23-ᖑᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᓴᕐᓂᓪᓗᓵᕋᒪ, 20-ᓚᖅᑲᐅᔪᖑᓇᖃᐃ? ᒥᔅᑐ ᒥᓂᔅᑐ, 

ᑕᕝᕙᓃᑦᑐᑦ ᓇᓗᓇᐃᑲᐃᓐᓇᕈᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᑭᐊᕈᖅ, ᖃᑦᓯᐅᒻᒪᖔᖅ ᐃᖅᑲᓇᐃᔮᑦ ᓇᓗᓇᐃᒃᑲᓐᓂᑲᐃᓐᓇᒃᑭᑦ.  

 

ᐊᖏᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᐊᕕᕐᓇᖅᑐᓕᕆᕕᖕᒥ ᐃᖅᑲᓇᐃᔭᖅᑐᑦ, ᑕᒪᒃᖢᑕ, 

ᒪᒥᐊᓇᖅ 

ᑖᓐᓇᐅᖏᑦᑐᒥᒃ ᐅᖃᐅᓯᖃᕋᒪ, 26-ᖑᔪᑦ ᑕᐃᒃᑯᐊ ᐃᖅᑲᓇᐃᔮᑦ. ᑐᖏᓕᕋᖃᐃ ᓇᓗᓇᐃᖅᓯᒃᑲᓐᓂᑲᐃᓐᓇᕐᓕ 

ᓈᓴᐅᑏᑦ ᖃᑦᓯᐅᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᑯᕉᓂᓐ. 

 

ᑯᕉᓂᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒻᒪᓪᓗ. ᓄᓇᕗᒻᒥ ᑐᐊᕐᕕᕐᓇᖅᑐᓕᕆᔩᑦ ᑲᑎᑦᑐᒋᑦ 19 

ᐃᖅᑲᓇᐃᔮᒃᓴᑦ, ᒫᓐᓇ ᑕᓪᓕᒪᑦ ᐃᓄᒃᓯᒪᙱᑦᑐᑦ. ᒪᒥᐊᓇᖅ, ᐋᖅᑭᒋᐊᕐᒃᓚᒍ. ᐄ’, 19-ᖑᕗᑦ. ᒪᒥᐊᓇᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓕᒐᓚᒃᑲᒪ ᓈᓴᐅᑎᓂᒃ. 19−ᓂᒃ ᐃᖅᑲᓇᐃᔮᒃᓴᑦ ᐊᕐᕌᓂᐅᔪᔪᖅ 

ᑮᓇᐅᔭᖅᑐᕈᑎᑦᓴᓂᑦ. 18-ᓄᑦ ᐊᖏᓚᐅᖅᓯᒪᓪᓗᑕ. ᐃᓚᒋᐊᖅᓯᔪᖃᔪᒻᒫᑦ ᐃᖅᑲᓇᐃᔮᒃᓴᒥᒃ ᐊᓯᔾᔩᔪᖃᔪᒻᒪᓘᓐᓃᑦ 

ᑖᒃᑯᓇᓂ, ᑲᑎᑕᐅᔪᑦ ᐊᕕᑦᑕᐅᔪᓪᓘᓐᓃᑦ ᒐᕙᒪᒃᑯᑦ ᑎᒥᖁᑎᖏᓐᓂᒃ, ᖃᓄᑐᐃᓐᓇᖅ ᑕᐃᔪᒪᔭᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᕝᕙᓂᔅᓴᐃᓐᓈᕋᑦᑕ ᒥᔅ ᑯᕉᓂᓐᒨᑲᐅᑎᒋᖔᕐᓕᕐᓚᖓ. 

 

ᑯᕉᓂᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᓐᓇ ᑐᖏᓕᕗᑦ ᓰᓕ 

ᑭᐅᒍᓐᓇᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᑐᑭᓯᒍᒪ ᐊᐱᖅᑯᑎᐅᔪᒧᑦ 

ᑐᐊᕕᕐᓇᖅᑐᓕᕆᔩᑦ ᓄᓇᕗᒻᒥ. ᑕᒃᑯᐊ ᓈᓴᐅᑏᑦ ᐃᖅᑲᓇᐃᔭᖅᑏᑦ ᑲᑎᑦᑐᒋᑦ ᐃᓐᓄᒃᓯᒪᙱᑦᑐᓪᓗ.  

 

ᖄᒃᑲᓐᓂᐊᒍᓪᓗ ᐃᓚᓯᒪᔪᑦ, ᐊᓯᔾᔨᔪᒻᒥᒐᑦᑎᒍ ᐃᖏᕐᕋᑦᓯᐊᖁᓪᓗᒍ ᐊᐅᓚᑦᓯᔨᒧᑦ ᐃᓐᓄᒃᑕᐅᓯᒪᓕᖅᖢᓂ ᑖᒃᑯᓇᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑐᓴᖅᑎᑦᑎᒐᕕᑦ. ᐊᒻᒪᓗᑦᑕᐅᖅ ᐅᕙᓂ 

ᓄᓇᕗᒻᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖅ ᐊᓂᒍᖅᑎᑕᐅᓚᐅᖅᓯᒪᔪᖅ 2007-ᒥ, ᑎᑎᕋᖅᓯᒪᔪᖃᓚᐅᖅᑐᖅ 

ᐃᓚᖏᑦ, ᐱᓗᐊᖅᑐᒥ 5-ᒥ 9-ᒧᑦ ᒪᓕᒐᕐᒥ, ᐱᕕᖃᖅᑎᑦᑎᔪᑦ ᐱᕙᒌᔭᖅᑕᐅᓂᖏᓐᓂᒃ ᐅᑯᐊ 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐊᒻᒪ ᕼᐋᒻᒪᓚᒃᑯᑦ ᑲᑎᒪᔨᖏᑦ. ᑖᒃᑯᐊ ᒪᓕᒐᐃᑦ 

ᐃᓚᖏᑦ ᓱᓕ ᐊᑐᓕᖅᑎᑕᐅᓯᒪᙱᑦᑐᑦ. 

ᒐᕙᒪᒃᑯᑦ ᒫᓐᓇ ᖃᖓᒃᑰᕐᓂᐊᕐᓂᖏᑦ ᑖᒃᑯᐊ ᑐᐊᕕᕐᓇᖅᑐᑦ ᓴᖅᑭᑕᐅᓂᐊᕐᒪᖔᑕ ᐱᖁᔭᖅ ᐊᑐᓕᖅᑎᑕᐅᓂᐊᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ, ᐅᑕᖅᑭᕗᒍᑦ 

ᑖᒃᑯᐊ ᐱᖓᓱᑦ ᐱᓕᕆᕖᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᑦ ᑲᑎᓛᕐᓗᑎᒃ. ᑲᑎᒃᓯᒪᓕᕈᑎᒃ, 

ᐊᑐᓕᖅᑎᑕᐅᓂᖏᑦ ᑖᔅᓱᒧᖔᓕᖓᔪᑦ ᑲᔪᓯᒋᐊᓯᔪᒫᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᓂᔅᑕ ᑐᑭᓯᒋᐊᖅᑎᑦᑎᒻᒪᑦ. ᐅᑯᓇᓂ 

ᓄᕕᐱᕆ 17, 2022 ᐱᓕᕆᕝᕕᒃ ᓴᖅᑭᑦᑎᓚᐅᖅᐳᑦ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ 2022-69, ᑕᐃᒎᓯᓕᒃ 

"ᑐᐊᕕᕐᓇᖅᑐᓕᕆᓂᕐᒧᑦ ᑭᐅᓯᓂᖅ ᐱᓕᕆᐊᖃᕐᓂᕐᒧᓪᓗ ᑲᔪᓰᓐᓇᕐᓂᕐᒧᑦ ᐱᕙᒌᔭᕐᓂᖅ." ᑐᒃᓯᕋᐅᑎᓂᒃ ᐱᔪᒪᔾᔪᑏᑦ 

ᒪᑐᓚᐅᖅᑐᖅ ᑎᓯᐱᕆ 15, 2022-ᒥ. ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᖅᐸ ᑕᒪᓐᓇ? ᓇᑯᕐᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓂᔭᐅᓯᒪᖅᑰᓕᖅᑐᖅ 

ᐊᑭᑦᑐᕋᐅᑎᓚᐅᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑭᑦᑐᕋᐅᑕᐅᓂᖓ ᐅᑭᐅᑦ ᒪᕐᕈᒐᓴᐅᓕᖅᑐᖅ 

ᒪᑐᓚᐅᖅᓯᒪᒻᒪᑦ. ᑐᓴᖅᑎᑕᐅᓚᖓ ᑖᓐᓇ ᐱᓕᕆᐊᖑᓯᒪᓕᕐᓂᖓ ᑳᓐᑐᕌᒃ ᑐᓂᔭᐅᓯᒪᒐᓗᐊᖅᖢᓂ 

ᖃᓄᐃᓕᖓᓕᖅᐸ ᐱᓕᕆᐊᖑᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᒪᒥᐊᓇᖅ, ᒥᓂᔅᑕᙳᕋᓱᒃᖢᖓ ᐊᐃᕐᕆᓕ 1-ᒥ ᐱᒋᐊᖅᖢᓂ, 

ᐊᒻᒪᓗ ᐊᑕᐅᑦᑎᒃᑯᑦ ᓈᓚᓪᓗᓂ. ᖃᐅᔨᒪᔪᖓ ᐊᒥᓱᐃᖅᓱᖅᖢᖓ ᐱᓕᕆᕈᓘᔭᓲᖑᔪᖓ ᑭᓯᐊᓂ ᐃᓛᓐᓂᒃᑯᑦ 

ᐱᓕᕆᓲᖑᙱᑦᑐᖓ ᒪᒥᐊᑉᐳᖓ ᑕᒪᑐᒧᖓ. 

 

ᑭᓯᐊᓂ ᑳᓐᑐᕌᒃ ᐱᔭᕇᖅᑕᐅᑉᐸᑦ ᐱᓕᕆᕝᕕᐅᔪᑦ ᑐᐊᕕᕐᓇᖅᑐᒥᑦ ᐱᔪᓐᓇᖅᑎᑕᐅᕗᑦ 

ᐸᕐᓇᒍᑎᑕᖃᑦᑐᖅ ᐋᖅᑭᒃᓯᒪᔪᒥᒃ, ᐅᖃᖅᑲᐅᒐᒪ, ᐱᖓᓱᑦ ᓱᓕ ᐱᐊᓂᒃᑕᐅᔭᕆᐊᓖᑦ. 

ᑕᒪᓐᓇ ᐱᓕᕆᐊᖑᕗᖅ ᑐᒃᓯᕋᐅᑎᒃᑯᑦ. ᑕᒪᓐᓇ ᐱᓕᕆᐊᖑᕗᖅ ᑕᐃᒪᐃᒃᑯᓂ 

ᒪᓕᒍᓐᓇᖅᑕᕗᑦ ᒪᓕᒐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᑐᓴᖅᑎᑦᓯᔪᒫᖅᐸ ᐃᒡᓗᒥᒃ ᑲᑎᒪᔨᓂᒃ ᑖᒃᑯᐊ 

ᐱᐊᓂᒃᓯᒪᓕᕈᑎᒃ ᖃᓄᐃᓕᖓᓕᕐᓂᖏᓐᓂᒃ ᐸᕐᓇᐅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᕐᖔᖅ ᑐᕌᒐᖏᙳᐊᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᑎᑦᑎᔩ, ᐱᓕᕆᕝᕕᒋᔭᐅᔫᑉ ᐊᓯᔾᔨᒋᐊᒐᒃᓴᐅᔪᒥ 2025−ᒥ− 

2026-ᒥ ᐱᓕᕆᐊᖑᔪᒃᓴᑦ ᐸᕐᓇᐅᑎᖏᑦ, ᐅᖃᖅᓯᒪᓚᐅᖅᑐᑦ ᑐᐊᕕᕐᓇᖅᑐᓕᕆᔨᒃᑯᑦ "ᓴᓇᓯᒪᓕᖅᑐᑦ 

ᐊᒥᓱᑲᓪᓚᐃᑦ ᐱᔨᑦᓯᕐᓃᑦ ᐊᒻᒪ ᐱᓕᕆᐊᑦ ᐱᐅᓯᕚᓪᓕᕈᑏᑦ ᐃᓚᓕᐅᑎᓪᓗᒋᑦ ᓯᐊᕐᒪᖅᑎᖅᑕᐅᓯᒪᔪᑦ ᐊᒻᒪ 

ᐱᐅᓯᒋᐊᖅᑕᐅᓗᓂ ᐱᖏᖕᓇᖅᑐᓕᕆᓂᕐᒧᑦ ᐱᓕᕆᐊᖅ ᐱᔨᑦᑎᕋᑦᑎᐊᕐᓂᖅᓴᐅᓕᖁᓪᓗᒋᑦ ᐃᓚᒋᔭᐅᔪᓕᒫᓄᑦ 

ᓄᓇᓖᑦ ᒐᕙᒪᖏᑦ." 

 

ᑭᓱᓪᓚᑦᑖᓂᒃ ᐱᐅᓯᒋᐊᖅᑎᑦᑎᓯᒪᕙᑦ ᑕᒪᑐᒧᖓ ᐱᓕᕆᐊᖑᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

48 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᑎᑦ ᑖᓐᓇ ᑐᖏᓕᕋ ᓰᓕ 

ᑭᐅᒍᓐᓇᖅᐸᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᓗ ᐊᐱᕆᒻᒪᑦ. ᑖᒃᑯᐊ ᓄᓇᕗᒻᒥ ᑐᐊᕕᖅᑐᓕᕆᔩᒃ 

ᐱᔨᔅᓯᕋᐅᑎᓂᒃ ᐋᖅᑭᒋᐊᖅᕆᐊᓯᒪᔪᑦ ᐱᔨᔅᓯᕋᑎᒥᓂᒃ, ᑖᒃᑯᐊ ᑲᑎᑕᐅᓕᕐᓗᑎᒃ ᖃᑦᑎᕆᔨᒃᑯᑦ ᐊᓪᓚᕝᕕᖓᑦ 

ᑐᐊᕕᕐᓇᖅᑐᓕᕆᔨᒃᑯᓐᓄᑦ.  

 

ᑐᒡᓕᐊᓃᑦᑐᓪᓗ, ᑖᒃᑯᐊ ᕿᒥᕐᕈᒋᐊᖅᓯᒪᓕᕐᒥᒻᒪᑕ ᕿᓂᖅᑐᓕᕆᔨᓄᑦ ᐊᑐᐊᒐᕐᒥᓂᒃ ᐃᑲᔪᖅᓱᖅᑕᐅᓚᐅᖅᓱᓂ 

ᑲᑎᑎᑕᐅᕙᒃᓱᑎᒃ ᕿᓂᖅᑐᓕᕆᔩᑦ ᓄᓇᕗᒻᒥ. ᐃᓚᐅᑎᑕᐅᓪᓗᑎᒃ ᑭᓱᑦ ᐃᑲᔪᖅᑕᐅᔭᕆᐊᖃᕐᒪᖔᑕ ᑖᓐᓇ 

ᐃᑲᔪᖅᑕᐅᓂᖃᒃᑲᓐᓂᓚᐅᕐᒥᔪᖅ ᑮᓇᐅᔭᖃᖅᑎᑕᐅᒃᑲᓂᖅᖢᑎᒃ ᓄᓇᓕᓐᓄᑦ ᑮᓇᐅᔭᖃᖅᑎᑦᓯᒍᑎᐅᕙᑦᑐᑎᒍᑦ 

ᐊᕐᕌᒍᒋᔭᑦᑎᓐᓂ ᓄᓇᓕᒃ ᐃᑲᔪᖅᑕᐅᖁᓪᓗᒋᑦ ᐃᖅᑲᓇᐃᔭᖅᑎᖃᕈᒪᓐᓂᕈᑎᒃ, ᑕᐃᒪᐃᒍᒪᓂᐊᕈᑎᒃ ᑖᒃᑯᐊ 

ᐊᑦᑕᓇᖅᑕᐃᓕᔪᓕᕆᔨᖁᑎᖏᑦ ᕼᐋᒻᒪᓚᖏᓐᓂ.  

 

ᐅᓇᑦᑕᐅᖅ ᐊᖏᓂᖅᐹᖑᖃᑕᐅᒻᒥᔪᖅ ᐋᖅᑭᒋᐊᕈᑎᐅᓯᒪᔪᖅ ᐊᕐᕌᓂᓂᑦ ᑕᒃᑯᐊ ᖃᓄᐃᓕᒋᐊᖅᑳᖅᐸᑦᑐᑦ 

ᖃᑦᑎᕆᔩᑦ ᐊᒻᒪ ᕿᓂᖅᑏᑦ ᐊᑭᓕᖅᓱᖅᑕᐅᒐᑎᒃ ᕿᓂᖅᑎᐅᕙᑦᑐᑦ ᐃᑲᔪᖅᑕᐅᒍᑎᑦᓴᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ 

ᐃᓄᓕᕆᔭᐅᒍᓐᓇᕐᓗᑎᒃ.  ᑖᒃᑯᓄᖓ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᕙᑦᑐᓂᒃ ᓄᓇᕗᒻᒥ 

ᐃᖅᑲᓇᐃᔭᖅᑎᓄᑦ ᐃᑲᔪᕈᑎᐅᕙᑦᑐᐃᑦ ᑖᒃᑯᓄᖓ ᐊᑭᓕᖅᓱᖅᑕᐅᙱᑦᑐᓄᑦ ᑐᕌᖓᕙᓕᕐᒥᔪᑦ. ᑖᒃᑯᐊ 

ᐋᖅᑭᒋᐊᕈᑎᐅᓯᒪᑦᓴᖅᐳᑦ ᐊᕐᕌᓂᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᑦ ᒪᓕᑦᓱᒋᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᖃᑎᒪ ᐊᐱᖅᑯᑎᒋᖅᑲᐅᔭᖓᓄᑦ ᑐᑭᓯᒋᐊᒃᑲᓐᓂᕈᑎᖃᕈᒪᓪᓗᖓ, 

ᐱᔾᔪᑎᖃᖅᑐᖅ ᐱᖁᔭᕐᔪᐊᖅ ᑖᒃᑯᐊ ᕿᒥᕐᕈᔭᐅᓂᐊᕐᓂᖏᑦ ᑕᕝᕗᖓ ᐊᑦᑐᐊᔪᒥᒃ ᐊᓯᔾᔨᖅᑕᐅᓂᐊᖅᑐᑦ ᑭᓲᒻᒪᖔᑕ 

ᑕᒪᒃᑯᐊ. ᑖᔅᓱᒧᖓ ᐱᖁᔭᕐᔪᐊᕆᔭᐅᔪᓄᑦ ᐊᑦᑐᐊᔪᒥᒃ. ᑕᐃᒪᓕ ᖃᓄᖅ ᐅᖃᐅᑎᔪᓐᓇᖅᐱᑎᒎᑦ ᑕᒪᒃᑯᐊᓗ 

ᕼᐋᒻᒪᓚᐅᔪᑦ ᓄᓇᓕᐸᐅᔭᐃᓪᓗ, ᑕᒪᒃᑯᐊᓗ ᓄᓇᓖᑦ ᐱᖁᔭᐅᑎᑕᐅᔪᒥᒃ ᐅᖃᐅᓯᖃᖅᑐᖓ. ᓱᓇ ᓂᕆᐅᒍᑎᔅᓴᒥᒃ 

ᐅᖃᐅᓯᖃᒃᑲᓐᓂᕈᓐᓇᕐᒪᖔᖅᐱᑦ ᐊᓯᔾᔨᓪᓗᐊᕈᑎᒋᓪᓗᐊᑲᓪᓚᓂᐊᖅᑐᒥᒃ ᓴᙱᓈᖅᓯᒪᔪᒥᓪᓘᓐᓃᑦ ᐊᖏᔫᓂᐊᕐᒪᖔᑕ 

ᑕᕝᕗᖓ ᐊᑦᑐᐊᔪᑦ ᐱᖁᔭᒧᑦ ᕿᒥᕐᕈᓂᕆᔭᓯ. ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ. ᑕᐃᒃᑯᐊ ᑕᑎᒋᓂᐊᕋᑦᑎᒍᑦ ᓄᓇᕗᒻᒥ ᕼᐋᒻᒪᓚᒃᑯᓐᓂᒃ 

ᑲᑐᔾᔨᖃᑎᒌᒃᑯᑦ, ᓈᒻᖑᓂᕋᖅᑕᐅᔪᑦ, ᑕᐃᒃᑯᐊ ᖃᓄᖅ ᑭᓱᒃᑲᓐᓂᕐᓂᒃ ᒪᓕᒐᕐᓂᒃ ᐋᖅᑭᔅᓱᐃᒃᑲᓐᓂᕆᐊᖃᕋᑦᑕᑭᐊᖅ 

ᑖᓐᓇ ᕿᒥᕈᔭᐅᕙᓪᓕᐊᑎᓪᓗᒍ ᑕᐃᑰᓇ, ᑕᐃᒪ ᓇᓗᓇᐃᖅᑕᐅᔾᔫᒥᓂᐊᖅᑐᖅ ᑭᓱᓂᒃ 

ᐋᖅᑭᒋᐊᕆᐊᖃᒃᑲᓐᓂᕋᑦᑕᑭᐊᖅ, ᐃᒻᒪᖃ  ᒪᓕᒐᒃᑯᓪᓘᓐᓃᑦ ᐅᕝᕙᓘᓐᓃᑦ ᐃᑲᔫᓯᐊᒃᑯᑎᒍᑦ ᓇᓪᓕᐊᒃᑯᑭᐊᖅ 

ᐱᒋᐊᒃᑲᓐᓂᕈᓐᓇᕋᑦᑕᑭᐊᖅ. ᑖᓐᓇ ᐃᑲᔫᑎᒋᔭᐅᓂᐊᕐᒪᑦ ᑖᓐᓇ ᒫᓐᓇ ᑕᐃᒪᓐᓇ ᐱᓕᕆᐊᕆᔭᐅᓇᓱᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ.  ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐱᖅᑯᑕᐅᖅᑲᐅᒻᒥᔪᒧᑦ ᐅᑎᕈᒪᒋᓪᓗᖓ, ᑕᒪᓐᓇ ᐃᓛᒃ ᑕᒫᓂ 

ᐊᕐᕌᒎᓚᐅᖅᓯᒪᔪᒥ ᐅᖓᑖᓂ, ᔮᓐᓄᐊᕆ 10, 2023-ᖑᑎᓪᓗᒍ, ᑕᒪᓐᓇ ᖃᐅᔨᓴᕐᓂᖅ ᐃᖅᑲᓇᐃᔭᖅᑐᓕᕆᓂᕐᒧᓪᓗ 

ᐃᒪᐃᓕᖓᔪᖅ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑐᓕᕆᓂᕐᒧᑦ ᑭᙴᒪᔭᐅᔪᓂᒃ ᑖᒃᓰᔭᐃᖅᑐᑎᒎᙱᑦᑐᖅ ᕼᐋᒻᒪᓚᒃᑯᑦ 

ᑯᐊᐳᕇᓴᖏᑦ, ᒫᑦᓯ 2022−ᒥᑦ. ᐱᓕᕆᕝᕕᒃ ᐱᓚᐅᖅᑐᑦ "ᖃᐅᔨᓚᐅᖅᑐᑦ ᖃᐅᔨᓴᒃᑲᓐᓂᕆᐊᖃᖕᓂᐊᖕᓂᖏᓐᓂᑦ 

ᑮᓇᐅᔭᖅᑖᕈᓐᓇᖁᓪᓗᒋᑦ ᕼᐋᒻᒪᓚᑦᑯᑦ ᐃᖅᑲᓇᐃᔮᓄᑦ." 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖃᖅᑎᑕᐅᓪᓗᐊᑕᖅᑎᓪᓗᒋᑦ ᓄᓇᓕᖕᓂ ᒐᕙᒪᒃᑯᓐᓂ ᑮᓇᐅᔭᖅᑖᖅᑎᑦᑎᕙᒃᑐᑦ, ᐊᐱᕆᔭᐅᕌᓂᒃᓯᒪᔪᑦ ᑭᓱᓂᒃ 

ᖃᖓᒃᑰᕋᔭᕐᓂᖏᑦ ᑖᒃᑯᐊ ᐱᓕᕆᐊᖑᓂᐊᖅᑐᑦ, ᑭᓯᐊᓂ ᐅᕙᓐᓄᑦ, ᐊᐱᖅᑯᑎᒐᓕ ᖃᓄᐃᑉᐸᓪᓕᐊᒻᒪᖔᑕ. 

(ᑐᓵᔨᑎᒎᕈᓐᓃᖅᑐᖅ) ᑭᓱᓂᒃ ᐃᓗᓕᒃᑲᓐᓂᖏᓐᓂᒃ ᐱᔭᕆᐊᖃᕐᓂᐊᖅᐸᑦ? ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. (ᑐᓵᔨᑎᒎᓕᖅᑐᖅ) ᐅᖃᐅᑎᑎᒍᑦ ᖃᓄᐃᓕᐅᖅᑐᖃᓕᕐᒫᑦ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᔪᔪᖅ ᑕᐃᔅᓱᒪᓂ 

ᑖᔅᓱᒪᙵᑦ ᕿᒥᕐᕈᑎᑦᓯᒃᑲᐃᒋᐊᓚᐅᖅᓯᒪᒻᒪᑦ ᐅᐱᒋᓪᓗᒍ ᐊᒻᒪᓗ ᐊᕐᕌᓂ ᐊᔭᐅᖅᑐᐃᖃᑦᑕᓚᐅᕐᒪᑦ 

ᑮᓇᐅᔭᖃᖅᑎᑦᑎᑲᓐᓂᕈᒪᓪᓗᓂ ᑮᓇᐅᔭᖅᑖᕈᑎᐅᕙᑦᑐᓄᑦ ᕼᐋᒻᒪᓚᓄᑦ ᐱᕚᓪᓕᓂᐊᕐᒪᑕ 

ᐃᖅᑲᓇᐃᔭᖅᑎᑖᕈᓐᓇᕐᓂᖏᑦ.  

 

ᐊᑐᓂᒃ ᕼᐋᒻᒪᓚᐅᔪᑦ ᐊᔾᔨᒌᙱᑦᑐᓂᒃ ᓴᙱᓂᖃᐅᖅᓱᑎᒃ ᓴᙲᓐᓂᖃᐅᖅᓱᑎᒃ, ᐊᒻᒪᓗ ᑖᓐᓇ 

ᓇᓗᓇᔭᖅᑕᐅᓚᐅᖅᓯᒪᒻᒪᑦ. ᐊᒻᒪᓗ ᑕᕝᕙᓂ ᒐᕙᒪᐅᓪᓗᑕ ᐃᒪᐃᓕᓚᐅᖅᐳᒍᑦ ᐅᓄᖅᓯᒋᐊᖅᓱᑎᒍᑦ 

ᑮᓇᐅᔭᖅᑖᖅᐸᓐᓂᖏᑦ $3.6-ᒥᓕᐊᓐᑖᓚᓂᒃ ᐊᒻᒪᓗ ᐊᑐᓂᒃ ᓄᓇᓖᑦ ᐊᒡᒍᖅᓱᑎᒍ ᐃᓕᑦᓯ 

ᐃᓱᒪᓕᐅᓕᕆᑦᓰᓛᖅᓱᒋᑦ ᓇᓪᓕᐊ ᓇᓪᓕᐊᒍᑦ ᐃᑲᔪᖅᑕᐅᓂᖅᓯᖅᐹᖑᔭᕆᐊᖃᕐᒪᖔᔅᓯ ᕼᐋᒻᒪᓚᖑᔪᓯᒍᑦ 

ᐃᓱᒪᖅᓲᑎᒋᓕᕋᑉᓯ ᖃᓄᖅ ᑖᒃᑯᐊ ᑮᓇᐅᔭᑦ ᐊᑐᕈᒪᓂᐊᕐᒪᖔᖅᓯᐅᒃ, ᐊᒻᒪᓗ ᐱᓕᕆᑦᓯᐊᕐᓂᕆᕙᑦᑕᖏᑦ 

ᓄᓇᓕᒻᒥᓂ. ᑕᐃᒪᐃᓕᖓᔅᓴᖅᐳᖅ.  

 

ᑲᔪᓰᓐᓇᕈᒪᓂᐊᖅᓱᑎᒍᓪᓗ ᑕᒪᓐᓇ. ᐊᒻᒪᓗ ᓇᐅᒃᑯᑦ ᕿᓃᓐᓇᕐᓂᐊᕐᒥᔪᒍᑦ ᖃᓄᒃᑲᓐᓂᖅ 

ᐃᑲᔪᒃᑲᓐᓂᕈᓐᓇᕆᐊᔅᓴᓯᓐᓂᒃ. ᐆᑦᑑᑎᒋᓗᒍ ᕿᓂᖅᑐᓕᕆᓂᐅᔪᒥᒃ, ᑲᑎᒪᓂᖃᔪᒻᒥᒐᑦᑕ ᓇᓗᓇᐃᔭᐃᓪᓗᑕ ᑭᓱ 

ᑮᓇᐅᔭᖅᑖᑲᓐᓂᐅᔭᕆᐊᖃᕐᓂᐊᕐᒪᖔᑕ ᐃᖅᑲᓇᐃᔭᖃᑎᒋᑦᓯᐊᖏᓐᓇᖅᑕᕗᑦ ᓄᓇᓖᑦ ᑐᑭᓯᒐᓱᒃᓱᑕ 

ᓇᒧᙵᐅᒍᒪᕙᑦ ᑭᓱᓂᓪᓗ ᐱᔾᔪᑎᒃᓴᖃᕆᐊᖃᕐᓂᐊᖅᐸᑦ.  ᑕᐅᑐᒃᑲᒃᑯᓕ, ᓄᓇᓕᓐᓂ 

ᐃᓱᒪᖅᓲᑕᐅᔭᕆᐊᖃᕐᓂᐊᖅᑐᖅ ᒐᕙᒪᒃᑯᔅᓴᐃᓐᓇᐅᙱᑦᑐᖅ ᑭᓱᓂᒃ ᓄᓇᓖᑦ ᖃᓄᐃᓕᐅᕈᒪᒋᐊᒃᓴᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᐃᑲᔪᖅᑐᐃᔪᓕᕆᔨᐅᔪᓂᒃ ᓄᓇᓕᓐᓂ. ᓄᓇᓕᓐᓂ 

ᐱᔨᑦᑎᕐᓂᖅ. ᐃᑲᔪᖅᑐᐃᓕᕆᔨᐅᔪᓂᒃ ᓄᓇᓕᖕᓐᓂ. ᑲᑎᑦᑐᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᓂᕈᐊᕈᑕᐅᒋᐊᓖᑦ.  $104,082,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. K8-ᒨᓕᕐᒥᓗᑕ. ᐊᐃᑦᑑᑎᑦ ᓇᐃᓈᖅᓯᒪᔪᑦ. ᐃᑲᔪᖅᓱᐃᓂᖅ ᑮᓇᐅᔭᓕᐅᕈᑎᒃᓴᓂᑦ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᐱᓕᕆᔨᑎᓪᓗ. ᒥᓂᔅᑖ, 2025-2026 ᐸᕐᓇᐅᑎᓯ 

ᐅᖃᖅᓯᒪᕗᖅ  “ᐊᑕᖏᖅᑐᒥᒃ ᐱᓕᕆᐊᔅᓴᖃᖁᓪᓗᒍ ᕿᒥᕐᕈᓂᖃᓚᐅᖅᓯᒪᕗᑦ ᐊᐃᐳᕈᓪ 2024-ᒥ 

ᐊᕗᖓᐅᔨᓗᐊᑲᓪᓚᔅᓱᑎᒃ ᕿᒥᕐᕈᓂᕆᔭᖏᓐᓂᒃ ᐊᐃᑦᑑᑎᓄᑦ ᐊᒻᒪᓗ ᐃᑲᔫᓯᐊᓄᑦ ᐊᑐᐊᒐᕐᒥᒃ ᐊᒻᒪᓗ 

ᐊᑦᑐᐊᔪᓂᓪᓗ ᐱᓕᕆᐊᔅᓴᓂᒃ. ᕿᒥᕐᕈᓂᐅᔪᖅ ᓱᓕ ᑲᔪᓯᕙᓪᓕᐊᕗᖅ ᒫᔅᓯ 2025-ᒥ ᐱᐊᓂᒃᑕᐅᔪᒫᕐᓂᐊᖅᓱᓂ.”  

 

ᒫᔅᓯ 2025-ᖑᓕᖅᐳᖅ. ᑭᓱᑦ ᐊᓯᔾᔨᕈᑎᐅᓪᓚᑦᑖᖅᓯᒪᓕᖅᐸᑦ ᐊᑐᐊᒐᕐᒧᑦ ᐱᓕᕆᐊᒃᓴᐅᔪᓄᑦ ᐊᑦᑐᐊᔪᓄᑦ 

ᐃᓱᒪᒃᓴᕐᓯᐅᕈᑕᐅᕙᓪᓕᐊᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖑᓂᖓ 

ᐊᑕᖏᓪᓗᐊᑲᓪᓚᓕᖅᑐᖅ ᒫᓐᓇ ᑲᒪᒋᔭᐅᔪᖅ. ᐊᑐᐊᒐᓕᕆᔨᓄᑦ ᕿᒥᕐᕈᔭᐅᓕᖅᑐᑦ. ᐅᖃᖅᑲᐅᒐᒪ ᐊᑐᐊᒐᐃᓪᓗ 

ᐊᒥᓱᑦ ᐱᑐᖃᐅᓕᕐᒪᑕᐃᓛᒃ  

ᑎᑎᕋᖅᓯᒪᓂᖏᑦ ᑭᒡᓕᖃᕐᓂᖏᑦ ᒫᓐᓇ ᑲᒪᒋᔭᐅᑦᑕᓕᖅᐳᑦ, ᐊᒻᒪᓗ ᐱᐊᓂᑦᓴᕆᐊᖃᕐᓂᐊᖅᓱᑎᒍ ᐊᑕᐅᓯᐅᖏᑦᑐᑦ 

ᐱᓕᕆᐊᒃᓴᑦ ᓯᕗᓪᓕᐅᔾᔭᕗᓪᓗ ᓄᑖᖑᕆᐊᕆᐊᖃᕐᓂᐊᕋᑦᑎᒍ, ᑕᐃᒪᐃᓕᐅᖅᓯᒪᑦᑕᓕᖅᐳᒍᑦ. 

 

ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ ᐊᓯᔾᔨᕈᓐᓇᕈᒃᑭᑦ ᐊᐱᖅᓱᖅᑕᐅᔪᖁᑎᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ, ᒥᓂᔅᑕ ᐊᐱᖅᑕᐅᔪᑦᓴᓂᑦ ᐊᓯᔾᔩᔪᓐᓇᖁᑉᓗᒎ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ ᐊᐱᖅᓱᖅᑕᐅᓂᐊᖅᑐᑦ ᑕᑉᐸᐅᖓᐅᑎᒃᑭᑦ, ᐊᐱᖅᓱᖅᑕᐅᓵᖅᑐᑦ 

ᐊᓂᑎᒃᑭᑦ.  

 

ᒥᓂᔅᑕ ᐊᕿᐊᕈᖅ, ᑭᒃᑰᓂᖏᓐᓂᑦ ᐊᐱᖅᓱᖅᑕᐅᓂᐊᖅᑐᑦ ᒫᓐᓇ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᐃᒃᓯᕙᐅᑕᖅ, ᐅᐱᒍᓱᓪᓚᕆᑉᐳᖓ ᐋᑕᒻ ᕕᓱ ᐅᖃᒃᑲᓐᓂᕆᐊᖓ, 

ᐃᑲᔪᖅᑎᐅ ᑐᖏᓕᕐᒧᑦ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓈ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᒃ ᑭᐅᖃᑦᑕᕋᑖᕋᑦᓯ. 148 ᐸᕐᓇᐅᑎᔅᓯᓐᓂ, ᑖᒃᑯᐊ 

ᐃᑲᔪᖅᑐᐃᓂᖅ ᑮᓇᐅᔭᓕᐅᕈᑦᓴᓂᑦ:  

 

“ᐃᑲᔪᖅᑐᐃᕙᑦᑐᑦ ᐱᕚᓪᓕᖁᑉᓗᒋᑦ ᐃᒻᒥᓂᓪᓗ ᒪᑭᒍᓐᓇᖅᓯᖁᓪᓗᒋᑦ ᓄᓇᕗᒻᒥ, ᐊᔾᔨᒌᖏᑦᑐᑦ 

ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᓄᑦ, ᐃᓚᓕᐅᖅᓯᒍᓐᓇᖅᓱᓂᑦ ᓄᓇᓖᑦ ᐊᐅᓚᓂᖏᓐᓄᑦ, ᐱᕙᓪᓕᐊᔪᓕᕆᓂᕐᒧᑦ, 

ᐳᓚᕋᖅᑐᓕᕆᓂᕐᒧᑦ, ᑭᓱᑦᓴᓂᐅᓂᕐᒧᑦ, ᐅᖅᓱᐊᓗᓕᕆᓂᕐᒧᑦ, ᐊᒻᒪ ᐃᖃᓗᒐᓱᑦᑎᐅᔪᓂᑦ, ᓇᑦᓯᕋᓱᑦᑎᐅᔪᓄᑦ.” 

 

ᑕᐃᒪ ᐅᖃᖃᑦᑕᖅᓲᔭᖅᓯᒪᒐᒪ ᑕᕝᕙᓂ ᐃᒡᓗᒥ, ᐊᓂᒎ ᐄᒍᒡᒍᑦ ᒪᑐᓛᓕᕐᒪᑕ ᖃᒪᓂᑦᑐᐊᖅ ᐅᐊᖕᓈᓂ, ᐅᑭᐅᑦ 

ᐱᖓᓲᓂᐊᓕᖅᑐᑦ 2028-ᒥ ᒪᑐᔪᒫᕐᓂᐊᕐᒪᑕ. ᖃᓄᕐᓕ ᐱᓕᕆᖃᑎᖃᕐᓂᐊᖅᐱᓯ ᓄᓇᓕᒻᒥᒃ ᑖᑉᑯᐊ 

ᐊᑕᙱᖅᓯᒪᓂᐊᓕᖅᑎᓪᓗᒋᑦ ᐃᖅᑲᓇᐃᔮᖑᔪᑦ, ᖃᓄᖅ ᐃᑲᔪᖅᑕᐅᒍᓐᓇᖁᓪᓗᒋᑦ ᖃᒪᓂᑦᑐᐊᒥᐅᑦ 

ᑮᓇᐅᔭᓕᐅᕈᑎᑦᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᔪᒪᓪᓗᒋᑦ ᖃᒪᓂᑦᑐᐊᕐᒥᐅᑦ 

ᕼᐋᒻᓚᒃᑯᖏᑦ ᑲᑎᒪᔨᐊᓛᓕᐅᖅᓯᒪᓕᕐᒪᑕ, ᒪᑐᔭᐅᕝᕕᑦᓴᖓᓄᑦ ᐸᕐᓇᒃᓱᑎᒃ ᐅᑭᐅᑦ ᐱᖓᓱᑦ ᐊᓂᒍᕈᑎᒃ 

ᒪᑐᓛᓕᕐᒪᑦ ᖃᐃᖅᑯᔭᐅᓯᒪᓪᓗᖓᓗ ᑕᒪᑐᒧᖓ, ᐃᓚᒋᔭᐅᒋᐊᑦᓴᖅ ᖁᕕᐊᒋᓪᓗᒍ. 

ᐊᕗᖓᐅᔨᒃᑲᓐᓂᕆᐊᖃᕐᓂᐊᖂᖅᑐᒍᑦ ᒪᑐᓯᒪᓕᕋᓗᐊᖅᐸᑦ, ᑮᓇᐅᔭᓕᐅᕈᑎᑦᓴᓄᑦ ᐊᑦᑐᖅᑕᐅᓚᖓᒻᒪᑦ ᓄᓇᓕᐅᔪᖅ, 

ᓇᐅᒃᑯᑦ ᕿᓂᑦᓴᕆᐊᖃᕐᓂᐊᖅᑐᒍᑦ ᐃᑲᔪᒃᑲᓐᓂᕈᑎᑦᓴᓄᑦ ᑕᒪᒃᑯᑎᒎᓇ, ᑕᐃᒫᓪᓕ ᑕᐅᑐᙳᐊᖅᑕᕋᑉᑯ 

ᐊᐱᖅᑯᑎᐅᓵᖅᑐᒧᑦ ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ: ᒪ’ᓈ ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑕᐃᒪᑦᑕᐅᖅ ᖃᐅᔨᒪᓪᓚᕆᒻᒪᑦ ᖃᒪᓂᑦᑐᐊᖅ 

ᐳᓛᕆᐊᖃᑦᑕᖅᓯᒪᒻᒪᒍ ᓄᓇᓕᖁᑎᑦᑎᐊᕚᓗᒐ. ᖃᓄᓕ ᑕᐃᒪ ᐃᑲᔪᕋᔭᖅᐸᓪᓚᐃᕙᑦ ᖃᒪᓂᑦᑐᐊᕐᒥᐅᓂᑦ 

ᑕᓪᓕᒪᓄᑦ ᐅᖃᐅᓯᕆᕋᑖᖅᑕᖏᓐᓂᑦ ᒥᓂᔅᑕᐅᑉ ᑮᓇᐅᔭᓕᕋᓱᓐᓂᐅᔪᒥ ᐃᑲᔪᖅᓰᒍᑎᐅᔪᓂᑦ. ᑕᐃᒪᑦᑑᓂᐊᖅᑲᖅᑲᐃ 

ᓇᒻᒥᓂᖃᐅᑎᒥᑦ ᓴᖅᑭᑦᑎᓂᕐᒥᑦ ᐅᕝᕙᓘᓐᓃᑦ ᐃᖃᓗᓕᕆᓂᕐᒥᑦ, ᓇᑦᑎᓕᕆᓂᒧᓘᓐᓃᑦ 

ᑮᓇᐅᔭᓕᐅᕈᑎᔅᓴᖅᑕᖃᐃᓐᓇᖁᓪᓗᒍ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᖅ, 

ᑭᓱᓕᒫᓂᐅᒐᔭᖅᐸᓪᓚᐃᔪᖅ ᑭᓱᓕᒫᓂᐅᒐᔭᖅᑐᖅ. ᐃᖃᓗᓕᕆᓂᕐᒥᑦ ᑲᑎᒪᕐᔪᐊᑎᑦᑎᕋᑖᓚᐅᕐᒥᒐᑦᑕ ᒫᓐᓂ, 

ᐊᒻᒪᑦᑕᐅᖅ ᓄᓇᓖᑦ ᐃᖃᓗᓕᕆᓂᕐᒥᒃ ᐱᒋᐊᖅᑎᑦᑎᒍᒪᔪᒻᒪᑕ ᓄᓇᖓᓄᑦ ᐳᓛᕆᐊᕈᓐᓇᔪᒐᒪ 

ᖃᐃᖁᒍᓐᓇᕈᓘᔭᔪᒻᒪᖔ ᒪᓕᒐᓕᐅᖅᑎᐅᖃᑎᒪ, ᑲᑎᒪᖃᑕᐅᖃᑦᑕᔪᓪᓗᖓᓗ ᖃᑦᑎᐊᑎᒻᒪᕆᑦᑐᖓᑭᐊᖅ. ᑖᒃᑯᐊ 

ᐃᖃᓗᓕᕆᔨᖃᕐᖓᑕ, ᐃᖃᓗᓕᕆᓂᕐᒥᑦ ᐱᒋᐊᖅᑎᑦᑎᒍᒪᓪᓚᕆᑦᑐᒥᑦ, ᑕᕝᕘᓇ ᑕᐃᒪ ᐃᖅᑲᓇᐃᔭᖅᑎᕗᑦ 

ᐃᑲᔪᕆᐊᖁᓯᒪᕙᕗᑦ ᑕᐃᒃᑯᓂᖓ, ᐊᒻᒪ ᓄᓇᓕᓐᓂᑦ ᐊᐅᓚᑕᐅᔪᓂᑦ ᑲᒪᔨᕗᑦ ᐳᓛᕆᐊᖃᑦᑕᖅᑐᐃᑦ 

ᑮᓇᐅᔭᓕᐅᕈᑎᔅᓴᐅᔪᓂᑦ ᕿᒥᕐᕈᐊᕆᐊᖅᑐᑦᑐᑎᒃ. 

 

ᐊᒻᒪᑦᑕᐅᖅ ᓄᓇᓕᓐᓂ ᐱᕙᓪᓕᐊᔪᓕᕆᔨᖃᕐᒥᔪᐃᑦᑕᐅᖅ ᐃᖅᑲᓇᐃᔭᖅᑎᒥᑦ, ᑕᐃᓐᓇ ᓄᓇᓖᑦ ᑭᓱᓂᑦ 

ᐱᒍᒪᒻᒪᖔᑕ ᐅᕙᑦᑎᓐᓂᑦ ᐅᖃᐅᔾᔨᒍᓐᓇᖃᑦᑕᖅᑐᐃᑦ ᐳᓚᕋᖅᑐᓕᕆᓂᕐᓗ ᐱᓪᓗᒍ. ᑕᐃᒃᑯᐊ ᑕᑯᓐᓈᖅᑎᖃᖅᑐᒍᑦ, 

ᓈᓚᑦᑎᖃᖅᑐᒍᑦ ᓄᓇᓕᕈᓘᔭᕐᓂ ᐃᖅᑲᓇᐃᔭᖅᑎᑎᓐᓂᑦ. ᖃᐅᔨᒪᓪᓗᑕᓗ ᐃᖅᑲᓇᐃᔭᖅᑎᐅᖃᑎᕗᓪᓗ 

ᒪᑐᓛᓕᕐᖓᑦ ᑕᐃᓐᓇ ᐅᔭᕋᕐᓂᐊᕐᕕᒃ ᐅᔭᕋᑦᑕᕆᐊᖅ.  

 

ᖃᐅᔨᓴᖅᑐᒍᑦ ᖃᓄᖅ ᐃᑲᔪᕈᓐᓇᕋᔭᕐᒪᖔᑦᑎᒍ, ᑖᒃᑯᐊ ᐃᒻᒥᓂᒃ ᐃᖏᕐᕋᒃᑲᕕᔾᔪᐊᕌᓘᑎᓪᓗᒋᑦ 

ᖃᒪᓂᑦᑐᐊᕐᒥᐅᑕᐃᑦ ᐊᓯᒥᓂᑦ ᑐᕚᖃᓗᐊᖏᓪᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ. ᖁᔭᓕᔪᖓ ᐱᓕᕆᐊᖑᐃᓐᓇᕐᖓᑦ 

ᑲᑐᔾᔨᖃᑎᖃᖅᑐᓯ ᖃᒪᓂᑦᑐᐊᒥᐅᓂᓪᓗ. ᖃᒪᓂᑦᑐᐊᕐᒥᐅᑕᐅᓪᓗᑕ ᓄᑖᓂᑦ ᐃᑲᔫᓯᐊᖃᑦᑕᕆᐊᓕᓐᓂᑦ ᑕᖅᑭᑕᒫᑦ 

ᓴᖅᑮᖁᔨᖏᓇᑦᑕ ᓂᖃᐃᓲᑎᔅᓴᖅᑖᕆᐊᓕᓐᓂᑦ. 

 

ᓅᒋᐊᕈᒪᔪᖓ ᐃᓄᔅᓯᐅᑎᓄᑦ ᓂᕿᓄᑦ, ᓯᐊᒻᒪᖅᑎᕆᓂᕐᒥᑦ ᐃᓄᓐᓄᑦ ᐃᓄᐃᑦ ᓂᕿᖏᓐᓂᑦ. 2020-2021 ᐊᒻᒪᓗ 

2021-2022 ᑲᑎᙵᔪᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᒥᓂᖏᑦ ᓴᖅᑭᖅᑕᐅᔪᒻᒪᑕ, ᐃᓄᒃᓯᐅᑎᓂᑦ ᓂᕿᓂᑦ 

ᓯᐊᒻᒪᐃᓂᕐᒧᑦ ᐱᓕᕆᓂᕆᔭᖏᓐᓂᑦ ᕖᕝᕗᐊᓕ 23, 2024ᖑᑎᓪᓗᒍ. ᖃᖓᓕ ᑕᐃᒪ 2022-2023 ᐊᒻᒪ 2023-

2024 ᐊᕐᕌᒍᑕᒫᖅᓯᐅᑏᑦ ᐊᑐᐃᓐᓇᐅᓛᖅᑲ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᒍᓐᓇᖅᓯᓗᑎᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᐱᕐᖔᖅ ᐱᔭᕇᕈᓐᓇᖅᐸᑦ, ᐅᐱᕐᖔᒧᑦ ᑖᓐᓇ 

ᐸᕐᓇᒐᓱᑦᑕᕗᑦ ᑕᒪᐅᖓ ᐃᒡᓗᕐᔪᐊᒨᕐᓗᒍ. ᑎᑎᕋᖅᑕᐅᓂᖏᑦ ᑕᐃᒪ, ᐊᒻᒪᓗ ᑕᐃᒃᑯᐊᑦ ᐱᔭᕇᖅᑐᐃᑦ 

ᐱᔭᕇᖅᓯᒪᔪᐃᓐᓇᐅᔪᓐᓇᖅᐸᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ. ᑖᓐᓇ ᓂᕿᓂᑦ ᓯᐊᒻᒪᐃᓂᕐᒧᑦ ᐃᓄᐃᑦ 

ᓂᕿᖏᓐᓂᑦ ᐊᑐᐊᒐᖓᑦ ᓄᖑᓚᐅᖅᓯᒪᒻᒪᑦ, ᓄᖅᑲᓚᐅᖅᓯᒪᒻᒪᑦ ᒫᑦᓯ 31, 2022−ᒥ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᓕᕆᕕᖓᑕ 2024-2026 ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᔪᒻᒪᑦ, 

ᕿᒥᕐᕈᔭᐅᓪᓚᕆᓐᓂᖓ ᐃᓄᐃᑦ ᓂᕿᖏᓐᓂᑦ ᓯᐊᒻᒪᖅᑎᕆᓂᕐᒧᑦ ᐱᓕᕆᓂᐅᔪᖅ ᐊᑐᐊᒐᖓ ᐱᔭᕇᖅᑕᐅᔪᒻᒪᑦ ᔫᓂ 

2023−ᒥ. 

ᐱᓕᕆᕕᓯᓗ ᑎᑎᕋᕆᐊᕐᖓᐅᑎᖏᑦ 2025-2026-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, “ᖃᐅᔨᓴᕐᓂᕉᖅ 

ᐱᔭᕇᖅᑕᐅᓯᒪᓕᕐᖓᑦ ᐃᓄᐃᑦ ᓂᕿᖏᓐᓂᑦ ᓯᐊᒻᒪᖅᑎᕆᓂᕐᒧᑦ ᐱᓕᕆᓂᐅᔪᖅ ᖃᓄᖅ ᐊᐅᓚᑕᐅᓐᓂᕐᒪᖔᖅ 

ᐱᖃᑕᐅᓪᓗᑎᒃ ᐊᖑᓇᓱᑦᑎᓄᑦ, ᐊᒻᒪ ᐃᑲᔫᑎᒥᓃᑦ, ᐊᒻᒪᓗᑦᑕᐅᖅ ᓂᕿᑦᑎᐊᕙᖃᖅᑎᑦᑎᓂᐅᔪᒥᓃᑦ, ᓄᓇᓖᓪᓗ 

ᐊᖑᓇᓱᑦᑎᑕᒥᓃᑦ, ᐃᓕᓐᓂᐊᑎᑦᑎᓂᒥᓃᓪᓗ, ᐊᒻᒪ ᐱᖁᑎᓕᐅᕐᓂᐊᕐᓂᕆᓪᓗᑎᒃ.” 

 

ᐱᔭᕇᖅᑕᐅᒋᐊᖃᖅᑐᑎᓪᓗ ᐅᐱᕐᖔᖓᓂ 2025, ᒫᓐᓇ ᐅᐱᕐᖔᕈᖑᓱᓕᕐᒥᒻᒪᑦ. ᑭᓱᑦ ᑕᐃᒪ ᑕᑯᓐᓈᖅᑕᐅᕙᑦ 

ᐊᓯᔾᔨᖅᑕᐅᓛᕐᓗᑎᒃ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑖᓐᓇ ᕿᒥᕐᕈᔭᐅᒻᒪᑦ ᒫᓐᓇ. ᐃᓗᓕᖏᑦ 

ᑭᓲᓂᐊᕐᒪᖔᑕ ᐅᖃᕈᓐᓇᖏᑲᓚᐅᖅᑐᖓ, ᑭᓯᐊᓂ ᕿᒥᕐᕈᓂᖅ ᑖᓐᓇ ᐱᒍᓐᓇᑎᑦᑎᓯᒪᔪᖅ ᐅᕙᑦᑎᓐᓃᒃ. ᐊᑐᐊᒐᕐᒥᑦ 

ᐋᖅᑭᒋᐊᖅᓯᓂᕐᒥᑦ, ᑖᓐᓇ ᑭᖑᕙᖅᓯᒪᒐᓗᐊᖅᑐᒍᑦ ᐱᔭᕇᕐᕕᒋᓂᐊᔪᔭᑦᑎᓐᓂᑦ, ᐱᓕᕆᐊᖑᒻᒪᑦ ᓱᓖᓛᒃ ᐊᑐᐊᒐᑦ 

ᓄᑖᕈᕆᐊᖅᑕᐅᒐᓱᑦᑐᑎᒃ, ᑐᑭᓕᐊᑦᑎᐊᓕᖅᑎᑕᐅᒐᓱᑦᑐᑎᓪᓗ ᐱᓕᕆᓂᕆᔭᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑖᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ, ᑐᑭᓯᓇᖅᑯᖅ 

ᐅᖃᐅᓯᕆᑦᑕᐅᑎᒋᔪᓐᓇᖏᓐᓇᕕᐅᒃ ᒫᓐᓇ, ᑐᑭᓯᔪᖓ. ᖃᐅᔨᒍᒪᑐᐃᓐᓇᕐᒥᒐᒪᑦᑕᐅᖅ, ᐃᓱᒪᖃᑦᑕᕋᒪ ᐃᓄᐃᑦ 

ᓂᕿᖏᓐᓂᑦ ᓯᐊᒻᒪᖅᑎᕆᓂᖅ ᓄᓇᕘᒥ ᐃᓱᒪᒋᓪᓗᒍ. ᐱᓕᕆᕕᓰ ᐃᓄᓕᕆᔨᒃᑯᓂᖅᑲᐃ ᑲᑐᔾᔨᖃᑎᖃᕐᓗᓯ, 

ᑕᑯᒋᐊᖅᓯᒪᕕᓰ ᐃᓄᒃᓯᐅᑎᓂᑦ ᐊᐅᓪᓚᑎᑦᑎᖃᑦᑕᓂᕐᒥᑦ ᓄᓇᓕᓐᓄᑦ ᐊᔾᔨᒌᖏᑦᑐᓄᑦ ᐆᒪᔪᖅᑕᒥᓃᑦ 

ᓯᐊᒻᒪᑦᑕᐅᒍᓐᓇᕈᓘᔭᕐᓂᐊᕐᖓᑕ, ᐃᓚᖏᓪᓗ ᐊᔾᔨᒌᖏᑦᑐᓂᑦ ᐆᒪᔪᖃᖅᐸᖏᒻᒥᒻᒪᑕ ᐱᑕᖃᖏᑦᑐᓄᑦ 

ᓯᐊᒻᒪᐃᓂᕐᒥᑦ? ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐊᔪᖅᓴᓗᐊᑦᑕᐃᓕᒪᒍᓐᓃᑎᑦᑎᒐᓱᓐᓂᖅ; 

ᑲᑐᔾᔨᖃᑦᑕᕐᖓᑕ ᑖᒃᑯᐊ ᖃᐅᔨᒪᔨᑕᕐᓂᑦ ᑲᑎᕝᕕᐅᒍᓐᓇᐸᒻᒪᑕ, ᐱᓕᕆᕕᕗᓪᓗ ᐱᖃᑕᐅᓪᓗᓂ. ᒐᕙᒪᐅᓪᓗᑕ, 

ᒐᕙᒪᓕᒫᖅ ᑕᑯᓐᓈᓲᕆᒐᑦᑎᒍ ᖃᓄᖅ ᐃᓄᒃᓯᐅᑎᓂᑦ ᓯᐊᒻᒪᖅᑎᕆᓂᖅᓴᐅᒍᓐᓇᕋᔭᕐᒪᖔᑕ, ᑖᓐᓇ 

ᐱᓕᕆᐊᕇᓐᓇᖅᑕᕗᑦ ᓱᓖ ᑲᑐᔾᔨᖃᑎᖃᖅᐸᑦᑐᑕᓗ. 

 

ᐆᑦᑑᑎᖃᕈᓐᓇᖅᑐᖓ ᓄᓇᕗᑦ ᒐᕙᒪᒃᑯᑦ ᑲᑐᔾᔨᖃᑎᒌᓐᓂᕆᔭᖏᓐᓂᑦ, ᐊᐅᓪᓚᑎᑦᑎᖃᑦᑕᖅᑐᐃᑦ ᓂᕿᓂᑦ 

ᓄᓇᓕᓐᓄᑦ. ᑖᓐᓇ ᑲᔪᓰᓐᓇᖅᑐᓂ ᐱᓕᕆᐊᖑᔪᖅ. ᑲᑐᔨᖃᑎᕗᑦ ᐱᓕᕆᖃᑎᒋᑦᑎᐊᕋᓱᐃᓐᓇᖅᑕᕗᑦ ᐃᓄᒃᓯᐅᑎᓃᑦ 

ᐊᑐᐃᓐᓇᐅᑎᑦᑎᒐᓱᐊᖅᑐᑕ ᓄᓇᓕᓕᒫᓄᑦ.  

 

ᐊᒻᒪ, ᐊᐱᖅᓱᕐᓇᐅᑎᓪᓗᒍ ᐊᐱᕆᔭᐅᖅᑲᐅᒻᒥᒐᒪ ᓂᐅᕕᐊᖑᖃᑦᑕᕐᓂᖏᑕ ᒥᔅᓵᓄᑦ, ᑖᓐᓇ ᐃᓚᒋᔭᐅᔪᖅ. 

ᐃᓱᒪᔅᓴᖅᓯᐅᕈᑎᖃᕋᐃᒐᑦᑕ ᑮᓇᐅᔭᔨᐅᕈᑎᔅᓴᐅᔪᓂᑦ ᐊᖏᓪᓕᕆᐊᕆᓂᕐᒥᑦ ᐊᔾᔨᒌᖏᑦᑐᕈᓘᔭᕐᓂᑦ 

ᐱᑕᖃᖁᔨᖃᑦᑕᕋᑦᑖ, ᑕᒪᔾᔭ ᑖᒃᑯᐊ ᐃᓚᒋᔭᐅᔪᑦ. ᐊᔾᔨᒌᖏᑦᑐᓂᑦ ᐊᖅᑯᑎᓕᐅᕋᓱᐊᕋᑦᑕ 

ᑮᓇᐅᔭᓕᐅᕈᑎᔅᓴᐅᒍᓐᓇᕋᔭᖅᑐᓂᑦ. ᑖᓐᓇ ᒪᓕᒐᓕᐅᖅᑎ ᐅᖃᐅᑎᒍᒪᔭᕋ, ᐱᓕᕆᐊᕆᑦᑎᐊᕋᓱᑦᑕᕗᑦ ᑖᓐᓇ 

ᐊᐱᖅᑯᑎᒋᕋᑖᖅᑕᖓ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ, ᑖᓐᓇ ᐊᐅᔭᐅᕆᔾᔪᔾᔩᓐᓇᖃᑦᑕᕐᖓᑦ ᑕᐃᒪᐃᑦᑐᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑖᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ. ᑭᖑᓪᓕᖅᐹᕆᓂᐊᖅᐸᓪᓚᐃᓕᖅᑕᕋᐅᓇ.  

ᐱᓕᕆᕕᓰ ᐃᓄᓕᕆᔨᒃᑯᓐᓃᑦ ᐱᓕᕆᖃᑎᖃᕋᔭᖅᑭᓰ, ᐊᖑᓇᓱᑦᑏᓪᓗ ᑲᑐᔾᔨᖃᑎᒌᖏᓐᓂᑦ? ᐃᒻᒪᖃᖃᐃ 

ᑕᐅᖅᓯᕋᐅᑎᖃᖅᑎᑦᑎᓗᓯ ᐃᓄᒃᓯᐅᑎᓂᑦ ᐃᖃᓗᑉᐱᓂᑦ, ᒪᒃᑖᓂᓪᓘᓐᓃᑦ, ᐊᔾᔨᒌᖏᑦᑐᕈᓘᔭᕐᓂᑦ ᓂᕿᓂᑦ 

ᐃᓄᒃᓯᐅᑎᓂᑦ ᓄᓇᓕᓕᒫᓂ ᐱᑕᓖᓐᓈᓘᕙᖏᒻᒪᑕ ᐊᔾᔨᒌᖏᑦᑐᓂᑦ. ᑕᑯᒋᐊᕈᓐᓇᕋᔭᖅᑭᓯᐅᖅᑲᐃ ᐱᓕᕆᕕᓯ 

ᑕᑯᒋᐊᕈᓐᓇᕋᔭᖅᑲᐅᒃ? ᐊᒻᒪ ᐱᐅᔪᒥᑦ ᑭᐅᔾᔪᑎᔅᓴᑖᕐᓗᑎᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᕈᑦᑎᒍ ᑖᒃᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᐃᑦ, ᑲᔪᓰᓐᓇᓂᐊᕐᖓᑦ ᑮᓇᐅᔭᓂᑦ ᑐᓂᕐᕈᑎᖃᕐᓂᕆᕙᑦᑕᕗᑦ ᐊᖑᓇᓱᑦᑎᓄᑦ, 

ᑕᐃᒪᐃᓕᐅᑦᑕᕇᕋᑦᑕᓗᑦ ᑮᓇᐅᔭᖃᖅᑎᑦᑎᕙᑦᑐᒍᑦ ᐊᖑᓇᓱᑦᑏᑦ ᑲᑐᔾᔨᖃᑎᒌᖏᓐᓂᑦ, ᑕᐃᒃᑯᐊᓗ ᓄᓇᓖᑦ 

ᐊᓯᖏᓐᓂᑦ ᖃᓂᒋᔭᒥᓂᓪᓘᓐᓃᑦ ᐃᖃᓗᑦᑖᕈᒪᒐᐃᒻᒪᑕᓘᓐᓃᑦ, ᐅᒥᒻᒪᒃ, ᑐᒃᑐᓘᓐᓃᑦ ᑕᐃᒪ 

ᑐᔅᓯᕋᖃᑦᑕᐅᑎᒍᓐᓇᐸᒻᒪᑕ, ᑕᐃᒪᐃᓕᐅᖅᐸᑦᑐᑎᓪᓗ. ᑲᔪᓰᓐᓇᖁᓂᐊᖅᑕᕗᑦ ᑖᓐᓇ, ᐊᔭᐅᕆᔾᔪᔾᔨᔪᑎᒋᓗᒍ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓐᓇᐃᓕᐅᖏᓐᓇᖃᑦᑕᕐᓂᐊᕈᓂ ᐃᓗᐊᕐᓂᐊᖅᑐᖅ. ᑖᒃᑯᐊ ᑕᕝᕙ ᑮᓇᐅᔭᐃᑦ 

ᑐᔅᓯᕋᖅᑕᑦᑕ ᐃᓗᐊᓃᖃᓯᐅᑎᒻᒪᑕ ᑖᓐᓇ, ᑖᓐᓇ ᐊᖏᖅᑕᐅᖁᔪᒥᓇᑦᑎᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑖᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᐊᐱᖅᑯᑕᐅᓵᖅᑐᖅ ᐃᓚᒋᐊᕈᒪᓪᓗᒍ. ᓇᒥ ᑕᐃᒪᐃᓕᐅᕐᒪᖔᑦ 

ᓇᓗᓇᐃᖅᓯᔪᓐᓇᖅᐱᑦ? ᑕᑯᓯᒪᖏᓐᓇᒪ ᑭᒡᒐᖅᑐᖅᑕᒃᑲᓄᑦ ᑕᒪᐃᓐᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐄ’, ᑖᒃᑯᐊᑦ ᑮᓇᐅᔭᐃᑦ, ᑮᓇᐅᔭᓂᑦ ᑐᔅᓯᕋᕐᕕᐅᖃᑦᑕᕋᑦᑕ ᓄᓇᓕᓐᓄᑦ, 

ᑕᕝᕗᖓ $30,000.00−ᒧᑦ ᑭᒡᓕᖃᖅᓱᓂ ᐃᓄᐃᑦ ᓂᕿᖏᓐᓄᑦ ᑐᕌᖓᔪᓂᑦ, ᑕᐃᑰᓇ ᐆᒪᔪᕐᓂᐊᖅᑎᒃᑯᑦ 

ᐱᖃᑦᑕᖅᑕᕗᑦ, ᐆᒪᔪᕐᓂᐊᖅᑎᒃᑯᑦ ᑮᓇᐅᔭᓂᑦ ᑐᔅᓯᕋᕈᓐᓇᖃᑦᑕᖅᑐᐃᑦ ᑕᕝᕘᓇ ᒐᕙᒪᒃᑯᑦ ᐱᕙᓪᓕᐊᔪᓕᕆᔨᒃᑯᖏᑦ 

ᐃᖏᕐᕋᔪᓕᕆᔨᒃᑯᑎᒍᑦ. 

ᒫᓐᓇ ᐅᕘᓇ ᒪᑉᐱᖓᖅ K8−ᑯᑎᒎᓐᓂᐊᓕᖅᓱᓂ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑖᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᔫᓂ 8, 2016−ᖑᑎᓪᓗᒍ ᒐᕙᒪᒃᑯᑦ, ᓄᓇᕘ ᒐᕙᒪᖓ 

ᐅᓂᒃᑳᖏᑦ ᕿᒥᕐᕈᓂᕆᔪᔭᖏᓐᓄᑦ ᓂᖃᐃᓲᑎᔅᓴᓕᕆᔨᓄᑦ, ᐱᕙᓪᓕᐊᔪᓕᕆᓂᕐᒧᓪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᔪᒻᒪᑕ, ᐅᓂᒃᑳᓕᐊᒥᓂᖅ ᒪᓕᒐᓕᐅᕐᕕᒨᖅᑕᐅᓚᐅᖅᓯᒪᒻᒪᑦ, ᐊᒻᒪ ᐊᑐᐃᓐᓇᕈᖅᓴᖅᑕᒥᓂᐅᓪᓗᓂ 

ᐃᓄᓕᕆᔨᒃᑯᑦ ᐱᓕᕆᕕᖓᓄᑦ, ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ. 

 

ᐅᓂᒃᑳᓕᐊᒥᓂᖅ ᐅᖃᖅᓯᒪᔪᒻᒪᑕ, ᐱᓕᕆᕕᐅᔪᕉᖅ, ᐅᖃᓕᒫᕐᓗᒍ “ᓵᖓᑦᑎᒋᐊᕐᓂᖅᓴᐅᖃᑦᑕᕐᓂᐊᓕᕐᖓᑕ 

ᐃᖅᑲᓇᐃᔮᓂᑦ ᓴᖅᑭᖅᑎᕆᓂᕐᒥᑦ ᕿᒥᕐᕈᓕᕋᐃᑉᐸᑕ ᐱᕙᓪᓕᐊᔪᓕᕆᔨᒃᑯᑦ ᐱᓕᕆᐊᖏᓐᓂᑦ,” ᑕᕝᕗᖓ. 

 

ᓄᓇᕘᑦ ᒐᕙᒪᖓᑦ ᒫᓐᓇᓕᓴᐅᓛᓂᒃ ᐅᓂᒃᑳᓕᐊᒥᓃᑦ ᐅᖃᖅᓯᒪᔪᒻᒪᑦ ᑐᓂᕐᕈᑎᒥᓂᕐᓄᑦ ᐃᑲᔫᑎᒥᓂᕐᓄᓪᓗ 

ᐅᖃᖅᓯᒪᔪᒻᒪᑕ ᑖᓐᓇᒎᖅ ᐱᓕᕆᕕᒃ ᑐᓂᓯᔪᒥᓂᖅ $20,542,486.19-ᓴᓂᓪᓗ ᐊᖏᖃᑎᒌᒍᑎᑎᒍᑦ ᐃᑲᔫᑎᓄᑦ 

ᓇᒻᒥᓂᖃᐅᑎᓕᓐᓄᑦ ᑲᑐᔾᔨᖃᑎᒌᓄᑦ ᐃᓄᑐᐃᓐᓇᓄᓪᓗ 2022-2023 ᐊᕐᕌᒍᖓᓂ. ᐊᒻᒪ ᒥᔅᓴᐅᓯᓗᒋᑦ 

ᖃᑦᑎᐸᓗᐃᑦ ᐃᖅᑲᓇᐃᔮᓪᓛᕇᑦ ᐊᒻᒪᓗ ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔮᑦ ᓴᖅᑭᑕᐅᓐᓂᖅᑲᑦ ᑕᕝᕘᓇ 

ᑮᓇᐅᔭᖅᑎᒍᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓯᒪᙱᓇᒃᑯ ᐊᐱᖅᑯᑎᖓ 

ᐅᕙᖓ ᓵᖓᓂ, ᖃᐅᔨᓴᖅᓯᒪᙱᓇᑦᑎᒍ ᓱᓕ. ᕿᒥᕐᕈᖃᑦᑕᕐᓂᕆᔭᑦᑎᓐᓄᑦ ᖃᐅᔨᓴᖃᑦᑕᕐᓂᕆᔭᑦᑎᓐᓄᑦ 

ᐃᓚᒋᔭᐅᑐᐃᓐᓇᓂᐊᖅᑐᖅ. ᑐᓂᕐᕈᑎᒋᓲᑦᑎᓐᓄᑦ. ᐃᓚᖓᑦᑕᐅᖅ ᑕᐃᒪ ᒪᓕᑦᑕᐅᒋᐊᖃᓲᖑᒻᒥᒻᒪᑦ ᖃᑦᑎᓂᒃ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᓂᒃ ᓴᖅᑭᖅᓯᓐᓂᖅᑲᑕ ᐅᖃᕆᐊᖃᕐᖓᑕ, ᐅᓪᓘᑉ ᐃᓚᐃᓐᓇᖓᓂᓗ ᐃᖅᑲᓇᐃᔮᓂᒃ ᓴᖅᑭᓯᓐᓂᖅᑲᑕ 

ᐅᓂᒃᑳᕆᔭᐅᖃᑦᑕᕆᐊᖃᕐᒥᒻᒪᑕ. ᖃᐅᔨᒪᒐᓱᐊᖏᓐᓇᓂᐊᕐᒥᔭᕗᑦ. ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᑲᐅᒐᔭᖅᑑᖅ ᑐᑭᓯᒃᑲᓐᓂᕈᑎᔅᓴᐃᑦ ᑕᐃᒃᑯᐊ 

ᖃᐃᑕᐅᒍᓐᓇᖅᑲᑕ,  ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐃᓱᒪᔅᓴᖅᓯᐅᕈᑎᖃᖅᑎᓪᓗᑕ, ᑮᓇᐅᔭᕐᔪᐊᕌᓗᓐᓂᒃ ᒐᕙᒪᒃᑯᑦ 

ᐱᓕᕆᕕᖓᓄᑦ ᑐᔅᓯᕌᖑᔪᓂᒃ, ᐊᑲᐅᒐᔭᖅᑐᑦ ᑕᐃᒪᐃᑦᑐᓂᒃ. ᑭᐅᔭᐅᑉᐸᑕ ᐱᓕᕆᕕᐅᔪᓄᑦ ᐊᐱᖅᑯᑏᑦ 

ᑕᐃᒪᐃᑦᑐᐃᑦ. ᐅᖃᕈᒪᑐᐃᓐᓇᖅᑕᕋ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑖᓐᓇ ᐅᖃᐅᓯᔅᓴᑐᐃᓐᓇᐅᕋᑖᕐᖓᑦ. ᐅᖃᐅᓯᔅᓴᑐᐃᓐᓇᕐᒧᑦ 

ᐅᖃᕆᐊᕈᒪᕖᑦ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐅᖃᓚᐅᕐᓚᖓᐃ ᐅᖃᐅᓯᐅᕋᑖᖅᑑᑉ 

ᒥᔅᓵᓄᑦ. ᑐᓂᕐᕈᑎᕗᑦ ᐃᑲᔫᑎᕗᓪᓗ ᑮᓇᐅᔭᑦ ᓯᓚᑎᑦᑎᓐᓂᒥᐅᑕᓄᑦ ᑐᓂᔭᐅᒐᐃᒻᒪᑕ ᐅᓂᒃᑳᓕᐅᖃᑦᑕᕆᐊᓖᑦ 

ᖃᓄᖅ ᐊᑐᖅᑕᐅᓂᕐᒪᖔᑕ. ᑕᕝᕘᓇ ᑕᕝᕙ ᑭᖑᕙᕈᑕᐅᖃᑦᑕᖅᓯᒪᔪᖅ. ᐃᖅᑲᓇᐃᔮᓂᒃ ᖃᑦᑎᑦ ᓴᖅᑭᖅᑕᐅᔪᓂᒃ 

ᖃᐅᔨᒪᖃᑦᑕᕐᓂᕈᑦᑕ ᑕᐃᒪ ᖁᕕᐊᓱᒃᑲᔭᖅᑐᒍᑦ, ᑮᓇᐅᔭᓂᒃ ᑐᓂᓯᒪᔭᑦᑎᓐᓄᑦ. ᐅᓂᒃᑳᕆᔭᐅᑉᐸᑕ 

ᐅᓂᒃᑳᕆᖃᑦᑕᕈᓐᓇᕋᔭᕐᒥᔭᕗᑦ, ᑕᐃᒪᐃᓕᒍᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᓐᓂ ᒪᓕᒡᓗᒋᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒪᓕᑭ ᐊᐱᖅᑯᑎᒋᕋᑖᖅᖓᓄᑦ ᐱᒋᐊᕈᑎᖃᕐᓗᖓ, ᐊᒻᒪᓗ 

ᒥᓂᔅᑕ ᑭᐅᖅᑲᐅᒻᒪᑦ. ᐅᖃᖅᓯᒪᒐᒪ ᒥᔅᑕ ᒪᓕᑭ ᐊᐱᕆᒻᒪᒍ ᑭᐅᖅᑲᐅᒻᒪᑦ ᐱᓕᕆᐊᒃᓴᓂᒃ ᐸᕐᓇᐅᑎᓂᒃ. ᐅᓂᒃᑳᑦ 

ᐃᓗᐊᓂ ᑐᕌᒐᖅᓴᖁᓪᓗᒋᑦ ᐃᔨᒋᓂᖅᓴᐅᖁᓪᓗᒋᑦ ᐃᖅᑲᓇᐃᔮᒃᓴᒥᒃ ᓴᖅᑭᑦᑎᖁᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᓐᓄᑦ. ᑖᒃᑯᐊ ᐅᓂᒃᑳᕆᐊᖃᕐᒪᑕ ᑖᒃᑯᓂᖓ ᒐᕙᒪᒃᑯᑦ ᓯᓚᑖᓃᙶᖅᑐᓂᒃ ᑮᓇᐅᔭᓂᒃ ᐱᔪᕕᓂᕐᓂᒃ. 

ᐱᓕᕆᕕᒃ ᑭᓯᐊᓂ ᐊᑐᐃᓐᓇᐅᔪᒃᓴᐅᖏᑦᑐᖅ ᑕᒪᒃᑯᐊ ᐸᕐᓇᐅᑏᑦ ᐃᓗᐊᓃᑦᑐᑦ ᑭᓯᐊᓂ ᑖᒃᑯᐊ 

ᐅᓂᒃᑲᐅᓯᐅᔭᕆᐊᖃᕐᒪᑕ. ᐅᓂᒃᑲᐅᓯᐅᔭᕆᐊᖃᕐᒪᑕ ᓯᕗᓂᔅᓴᑦᑎᓐᓂ ᑮᓇᐅᔭᓂᒃ ᐱᒃᑲᓐᓂᕈᒪᒍᑎᒃ 

ᐅᓂᒃᑳᓕᐅᕆᐊᖃᖅᑐᑦ.  

 

ᒥᔅᑕ ᒪᓕᑭ ᐊᐱᖅᑲᐅᔪᖅ ᖃᔅᓯᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓯᒪᒻᒪᖔᑕ. ᑕᐃᒪᓕ ᐱᓕᕆᕕᔅᓯᖃᐃ 

ᐃᓚᖓᓐᓂᖃᐃ ᑐᓴᒐᒃᓴᖓᓂᒃ ᐱᓯᒪᔫᒐᓗᐊᖅ. ᐅᓪᓗᒥᒧᑦ ᑎᑭᓯᒪᙱᑦᑑᒐᓗᐊᓂᒃ, ᐸᕐᔭᓪᓗᒃᓯᒪᔪᑦ ᑖᒃᑯᐊ 

ᑮᓇᐅᔭᐃᑦ ᑐᒃᓯᕋᒐᒃᓴᐅᔪᑦ ᑕᒪᒃᑯᓂᖓ ᐃᖅᑲᓇᐃᔮᒃᓴᓄᑦ ᓴᖅᑭᑦᑎᒃᑲᓐᓂᖁᔭᐅᓪᓗᑎᒃ ᒐᕙᒪᒃᑯᑦ ᐊᐅᓚᑕᖏᑕ 

ᓯᓚᑖᒍᑦ. ᑐᓴᒃᑲᓐᓂᕈᒪᓪᓗᖓ ᓇᐃᓴᐅᑎᓂᒃ ᑖᔅᓱᒪ ᒥᒃᓵᓄᑦ ᐱᓕᕆᔾᔪᑎᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᓗᒋᑦ, ᐋᑕᒻ ᕕᓱ ᑭᐅᖁᓪᓗᒍ 

ᑕᒪᑐᒧᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕕᓱ. 

 

ᕕᓱ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᓐᓇ 

ᐱᓕᕆᕕᑦᑎᓐᓂ ᑐᓴᕈᒥᓇᖃᑦᑕᖅᑐᖅ ᑕᒪᓐᓇ ᒫᓐᓇ ᖃᐅᔨᒪᑦᑎᐊᖅᑐᒍᑦ ᑭᖑᓂᑦᑎᓐᓂ 

ᐃᖅᑲᓇᐃᔭᑦᑎᐊᕐᓂᖏᓐᓇᑦᑕ. ᖃᑦᓯᓂᒃ ᐃᖅᑲᓇᐃᔮᒃᓴᓂᒃ ᓴᖅᑭᑦᑎᓯᒪᒻᒪᖔᑕ ᑕᒃᑯᐊ ᑭᓯᐊᓂ ᐱᓕᕆᓇᓱᑦᖢᑎᒍ 

ᒫᓐᓇᕋᑖᖑᓚᐅᖅᑐᖅ ᕿᒥᕐᕈᓇᒃᓯᒪᓕᕋᑦᑕ ᑕᒪᒃᑯᓂᖓ. ᑕᒪᒃᑯᐊ ᖃᓄᐃᓕᐅᕈᑎᒋᔭᖏᑦ ᓇᓗᓈᕿᒐᓚᓕᓚᐅᕐᒪᑕ 

ᑭᓯᐊᓂ ᑐᒃᓯᕋᐅᑎᓕᐅᖅᓯᒪᔪᑦ ᖃᐃᖃᑦᑕᓕᖅᑐᑦ. ᖃᐅᔨᒪᔭᐅᔪᑦ ᑐᒃᓯᕋᐅᑏᑦ ᐅᖃᖅᓯᒪᔪᑦ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᓂᐊᕐᓂᖓᓂᒃ ᓇᓗᓇᐃᖅᓯᓯᒪᔪᑦ ᐱᓕᕆᓇᓱᑦᑐᒍᑦ ᐃᓘᓐᓇᑕ ᐊᖏᖅᑕᐅᓇᓱᒃᖢᑎᒃ ᑐᒃᓯᕋᐅᑎᓕᐊᑦ 

ᑕᒪᒃᑯᐊ.  

 

ᐊᐱᖅᑯᑎᒋᖅᑲᐅᔭᐃᑦ ᐱᓪᓗᒍ ᑐᑭᓯᒪᖃᑎᒌᑦᑎᐊᕈᑦᑕ ᑐᑭᓯᒪᖃᑎᒌᒍᒪᑦᑎᐊᕋᑦᑕ ᐊᕐᕌᒎᒃ ᒪᕐᕉᓪᓘᓐᓂᑦ ᐱᖓᓱᑦ 

ᐊᓂᒍᖅᐸᑕ ᓴᖅᑭᔮᖅᑎᑦᑎᓗᑕ ᐃᖅᑲᓇᐃᔮᒃᓴᐃᑦ ᓴᖅᑭᑕᐅᓯᒪᔪᑦ ᑕᕝᕙᙶᖅᓯᒪᔪᑦ ᑖᒃᑯᐊ ᑐᕌᒐᒃᓴᕆᓪᓗᑎᒍ 

ᐱᓕᕆᔭᕗᑦ. ᑭᐅᒐᓗᐊᖅᐸᕋᖃᐃ. ᖁᔭᓐᓇᒃᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᑦᑎᐊᖅᐸᕋ ᑖᔅᓱᒥᖓ ᑭᐅᒻᒫᖓ. ᖁᔭᓐᓇᒦᒃ.  

 

ᒥᓂᔅᑕ ᐳᓚᕋᖅᑐᓕᕆᓂᕐᒧᑦ 2025-2026-ᒥ ᐱᓕᕆᐊᒃᓴᖏᑦ ᐅᖃᖅᓯᒪᒻᒪᑕ ᑖᒃᑯᐊ ᑳᓐᑐᕌᒃᒋᔭᐅᔪᑦ 

ᐳᓚᕋᖅᑐᓕᕆᓂᕐᒧᑦ ᑳᓐᑐᕌᒃᑕᐅᓯᒪᒻᒪᑕ ᓯᕗᓪᓕᐅᔾᔭᐅᓯᒪᓂᐊᕐᒪᑕ ᐳᓚᕋᑲᑕᓪᓗᑎᒃ ᑮᓇᐅᔭᓕᕆᓂᕐᒧᓪᓗ 

ᐊᒃᑐᐃᓂᐅᑉ ᒫᓐᓇᐅᔪᖅ ᓴᓇᔭᐅᕙᓪᓕᐊᓕᖅᑐᖅ ᐃᖅᑲᓇᐃᖅᑕᐅᓂᐊᖅᑐᒡᒎᖅ ᐆᑦᑐᕋᐅᑏᑦ ᐄᐳᕈ 1, 2025-ᒥ. 

 

ᑐᓴᖅᑎᑦᑎᓚᐅᕐᒪᑕ ᐊᑕᐅᓯᕉᖅ ᓄᓇᓕᒃ ᑖᒃᑯᐊ ᒪᑐᓯᒪᒻᒪᑕ ᐅᒥᐊᕐᔪᐊᓄᑦ ᐳᓚᕋᑦᑎᓄᑦ. ᖃᓄᕐᓕ ᑕᒪᓐᓇ 

ᐊᒃᑐᐃᓂᖃᖅᐸ ᑕᒪᑐᒧᖓ ᐃᖅᑲᓇᐃᔭᖅᑕᔅᓯᓐᓂᑦ ᐊᒻᒪ ᐅᐸᓗᖓᐃᔭᐅᑎᔅᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒋᐊᒃᑲᓐᓂᕆᐊᖃᓚᐅᕋᒃᑯ, 

ᐅᒥᐊᕐᔪᐊᓂᒃ ᐱᔾᔪᑎᒋᓪᓗᒍ ᐊᑕᐅᓯᖅ ᑐᒃᓯᕋᐅᑕᐅᓯᒪᔪᖅ ᑕᐃᓐᓇ ᐋᖅᑭᒃᑕᐅᓯᒪᔪᖅ ᐅᒥᐊᕐᔪᐊᖅ ᐅᓯᑲᒃᑕᖅᑏᑦ 

ᑕᑯᔭᒐᖃᖅᑎᓂᒃ.  

 

ᐊᐱᕆᖃᑦᑕᖅᑕᕗᑦ ᐃᓘᓐᓇᖏᑦ ᐊᖑᓇᓱᒃᑐᓕᕆᔩᑦ ᑎᒥᖁᑎᒋᔭᖏᑦ ᐊᐱᕆᖃᑦᑕᖅᑕᕗᑦ ᐊᖑᓇᓱᒃᑐᓕᕆᔨᒃᑯᑦ 

ᓇᒧᙵᖁᔨᙱᒻᒪᖔᑕ ᐅᒥᐊᕐᔪᐊᓂᒃ, ᓇᓕᐊᓐᓄᐊᖁᔨᙱᒻᒪᖔᑕ ᑲᑐᔾᔨᖃᑎᒌᑦ ᑕᐃᒃᑯᐊ ᐅᒥᐊᕐᔪᐊᓄᑦ ᐳᓚᕋᑦᑐᑦ 

ᑲᑐᔾᔨᖃᑎᒌᖏᑦ ᒪᓕᑦᑎᐊᖃᑦᑕᖅᑐᑦ ᑖᒃᑯᓂᖓ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᖅᑕᖏᓐᓄᑦ ᑕᒪᑐᒧᖓ 

ᐸᕐᓇᐅᑎᓕᐊᕆᔭᐅᔪᖅ ᐃᖅᑲᓇᐃᔭᖃᑎᒋᔭᕆᐊᖃᕋᑦᑎᒍ ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᑎᒥᖁᑎᒋᔭᖏᑦ, 

ᐅᒥᐊᕐᔪᐊᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ. ᑕᐃᒪᐃᑦᑐᓂᓪᓗ ᑕᕝᕙᓂᔅᓴᐃᓐᓇᖅ 

ᓄᓇᓕᓐᓂ ᑎᓯᐱᕆᐅᑎᓪᓗᒍ ᐅᓂᒃᑳᓚᐅᕐᒪᑕ ᕼᐋᒻᒪᓚᒃᑯᒡᒎᖅ ᐱᖓᓱᓂᒃ ᑭᐅᔭᐅᔪᒪᓚᐅᕐᒪᑕ 

ᑭᐅᔭᐅᑲᐅᑎᒋᓚᐅᙱᑦᑐᑦ ᐱᕙᓪᓕᐊᔪᓕᕆᔨᒃᑯᓐᓂᒃ ᐊᖑᔭᐅᓚᐅᙱᒻᒪᑕ ᐊᐱᕆᔪᒪᓪᓗᖓ ᑕᕝᕙᓂ ᒥᓂᔅᑕ 

ᖃᐅᔨᒪᖅᑰᖅᑐᖅ ᒥᑦᑎᒪᑕᓕᒻᒥᐅᑦ ᐊᒻᒪᓗᑦᑕᐅᖅ ᒥᕐᖑᐃᖅᓯᕐᕕᓕᕆᔨᒃᑯᑦ ᑕᐃᑯᖓ ᐃᓂᒋᔭᐅᓚᐅᖅᑐᒧᑦ 

ᓄᑦᑎᓚᐅᕐᒪᑕ ᐊᐱᖅᑯᑏᑦ ᐱᖑᓱᑦ ᐊᑕᐅᓯᐅᓈᕐᓗᒋᑦ ᐊᐱᕆᓂᐊᖅᐳᖓ. 

 

ᓇᓗᓇᐃᖅᓯᓪᓗᑎᒃ ᑕᐃᒃᑯᐊ ᐃᓱᒪᓕᐅᕐᓂᕐᒧᑦ ᐊᐅᓚᓂᕆᔭᖏᑦ ᑲᓇᑕᐅᑉ ᒥᕐᖑᐃᖅᓯᕐᕕᒃᓴᖏᑦ ᑕᐃᑯᖓ ᓅᒻᒪᑕ, 

ᒥᕐᖑᐃᖅᓯᕐᕕᓕᕆᔨᒃᑯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐃᖅᑲᓇᐃᔭᑦᑎᐊᖃᑦᑕᖅᑖᓗᕗᑦ 

ᑐᑭᓯᒪᖃᑎᒌᓐᓂᕐᒧᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᐊᖏᖃᑎᒋᔭᕆᐊᖃᖃᑦᑕᕋᑦᑎᒍ. ᑕᐃᒃᑯᓄᖓ ᐱᓕᕆᕝᕕᑦᑎᓐᓂ 

ᐊᑐᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᙱᒻᒪᒍ. ᓱᖅᑯᐃᖅᓱᖓ ᑐᑭᓯᒪᖃᑎᒌᙱᒻᒪᑦ 

ᐊᖏᕈᑎᖃᖃᑦᑕᖅᑐᖅ ᒥᕐᖑᐃᕐᓯᕐᕕᓕᕆᔨᒃᑯᓐᓄᑦ ᑲᓇᑕᒥ. ᖃᓄᐃᒻᒪᓪᓕ ᕼᐋᒻᒪᓚᒃᑯᑦ ᒥᑦᑎᒪᑕᓕᒻᒥ 

ᐅᐸᓗᖅᑎᑕᐅᓐᓂᖅᐸᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᐃᑯᖓ ᓄᑦᑎᓕᕐᒪᑕ ᐊᓪᓚᕝᕕᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᐃᓕᓚᐅᖅᑐᑦ ᒥᑦᑎᒪᑕᓕᒻᒥ 

ᑕᒪᓐᓇ ᐋᖅᑭᒃᑕᐅᓯᒪᓕᖅᑐᖅ ᕼᐋᒻᒪᓚᒃᑯᑦ ᑕᐃᒃᑯᐊ ᐃᓂᒋᓚᐅᖅᑕᖓ ᕼᐋᒻᒪᓚᒃᑯᑦ ᑕᐃᒪᙵᑦ 

ᓴᓇᔭᐅᓚᐅᖅᓯᒪᒻᒪᑦ ᑕᐃᒃᑯᐊ ᐊᑐᖅᑕᐅᖏᓐᓇᕐᓂᐊᖅᑐᖅ ᐊᑐᖅᑕᐅᓲᖅ ᐊᔾᔨᒌᙱᑦᑐᓄᑦ ᐃᒡᓗ ᑕᐃᓐᓇ 

ᐃᓱᒪᒋᔭᒃᑯᓪᓕ. ᓱᖅᑯᐃᖅᓯᖃᑦᑕᐅᑎᓐᓂᖏᒻᒪᑕ ᑐᑭᓯᓂᕐᓗᖃᑦᑕᐅᑎᓐᓂᕐᒪᑕ ᑖᒃᑯᐊ ᐋᖅᑭᑦᑕᐅᔭᕆᐊᖃᓚᐅᖅᑐᖅ. 

ᐋᖅᑭᒌᖅᓯᒪᓕᖅᑐᖅ ᑕᒪᓐᓇ. ᑕᐃᓐᓇ ᐃᒡᓗ ᐳᓚᕋᖅᑐᓕᕆᔨᒃᑯᓐᓄᑦ ᐅᐸᒃᑕᐅᓲᖅ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᐱᕆᔾᔮᕈᓐᓃᖅᐸᒃᑲ ᒪᕐᕉᒃ ᒥᓂᔅᑕ ᐅᖃᕐᒪᑦ 

ᐋᖅᑭᒋᐊᖅᓯᒪᓕᕐᒪᒡᒎᖅ ᑭᓯᐊᓂ ᐊᐱᖅᑯᑎᒃᓴᖃᖅᑐᖓ ᐅᖃᖅᑲᐅᒐᕕᑦ ᐃᒡᓗᖁᑎᒋᔭᐅᔪᖅ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓐᓂᒃ ᐃᒡᓗᖁᑎᒋᔭᐅᔪᖅ ᐊᐅᓚᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᓪᓗ ᓄᓇᓕᓐᓂ 

ᐱᔨᔅᓯᖅᑎᒃᑯᓐᓄᑦ. ᑖᓐᓇ ᐊᓯᔾᔨᖅᓯᒪᒻᒪᑦ ᐊᐅᓪᓗᑎᔭᖓ ᓇᒻᒥᓂᕆᔭᐅᔭᖓ ᐊᐅᓚᑕᐅᓂᕆᔭᖓᓗ ᐃᒡᓘᑉ ᐊᓯᔾᔨᖅᐹ 

ᕼᐋᒻᒪᓚᒃᑯᓪᓗ ᖃᓄᖅ ᑐᓴᐅᒪᑎᑕᐅᖃᑦᑕᖅᐸᑦ ᐃᒡᓗ ᐊᑐᐃᓐᓇᐅᓂᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ ᐊᓯᔾᔨᕐᒪᑕ 

ᐱᓕᕆᕕᐅᔪᖅ ᐊᓯᔾᔨᖏᑦᑐᖅ ᖃᓄᑐᐃᓐᓇᖅ ᑕᕝᕘᓇ ᐃᑲᔪᖅᑐᐃᔾᔪᑎᐅᖃᑦᑕᖅᑐᖅ ᒪᓕᒡᓗᒍ ᑖᒃᑯᐊ 

ᐊᐅᓚᓂᕆᔭᕗᑦ ᑕᒪᓐᓇ ᐋᖅᑭᔅᓱᐃᓯᒪᓂᕆᔭᕗᓪᓗ ᑕᐃᑰᓇ ᐳᓚᕋᖅᑐᓕᕆᔨᒃᑯᑦ ᐅᐸᖃᑦᑕᖅᑕᖓᓃᖃᑦᑕᕐᒪᑕ.  

 

ᑕᒪᒃᑯᓄᖓ ᐱᓕᕆᔾᔪᑏᑦ ᑲᒪᖃᑦᑕᖅᑐᑦ ᐱᓕᕆᕕᐅᔪᑦ ᓇᓗᓇᐃᖅᓯᖃᑦᑕᖅᑐᑦ ᖃᓄᐃᑦᑐᓂᒃ 

ᐱᓕᕆᐊᖃᕐᓂᐊᕐᒪᖔᑕ ᓄᓇᓕᓐᓂ ᐃᒡᓘᑉ ᐃᓗᐊᓂ. ᐃᒡᓘᑉ ᐃᓗᐊᓂ ᓴᓇᐅᔭᐅᔪᑦ ᑕᒪᒃᑯᐊ ᓄᓇᓕᓐᓄᑦ 

ᒐᕙᒪᒃᑯᓐᓄᑦ ᐃᓛᒃ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᑲᒪᒋᔭᐅᖔᓕᕐᒪᑦ. ᐃᒡᓘᑉ 

ᐃᓗᐊᓃᑦᑐᑦ ᓄᑖᕈᕆᐊᖃᕆᓪᓗᓂᓗ ᐃᒡᓘᑉ ᐃᓗᐊ. ᐱᖃᓐᓇᕆᔭᕗᑦ ᑕᐃᒃᑯᐊ ᐃᖏᕐᕋᔾᔪᑎᓕᕆᔨᒃᑯᓐᓂ ᐊᒻᒪ 

ᐱᖁᑎᕐᔪᐊᓕᕆᔨᒃᑯᓐᓂ ᑲᒪᒋᔭᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᕐᒥ ᐊᐱᖅᑯᑎᒋᖅ ᐃᓛᒃ ᑐᒡᓕᐊᓂ ᐊᐱᖅᑯᑎᒋᖅᑲᐅᔭᓐᓂ. 

ᓯᕗᓪᓕᖅᐹᖅ ᐊᐱᖅᑯᑎᒋᖅᑲᐅᔭᕋ, ᖃᓄᖅ ᐃᓱᒪᓕᐅᖃᑦᑕᕐᒪᖔᑕ ᐅᒥᐊᕐᔪᐊᕐᒧᑦ ᑎᑭᖁᔨᙱᒃᖢᑎᒃ 

ᑕᑯᔭᒐᖃᖅᑎᓄᑦ, ᑭᓇᒃᑯᓪᓗ ᐅᐸᓗᖓᐃᔭᐅᑎᓄᑦ ᐸᕐᓇᐅᑎᓕᐅᓚᐅᖅᐸᑦ ᑭᓯᐊᓂ ᐋᖅᑭᑦᑕᐅᓂᕋᖅᑲᐅᒐᕕᐅᒃ 

ᑕᐃᒪᓐᓇᐃᓕᒃᑲᓐᓂᕈᓐᓇᖅᑐᖅ.  

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᓚᐅᕋᑦᑕ ᐊᓯᖏᓐᓂᒃ ᓄᓇᓕᐅᔪᓂᒃ ᑐᓴᖅᓯᒪᒐᑦᑕ ᑮᓇᐅᔭᓂᒃ ᐊᑐᓗᐊᖃᑦᑕᖏᒻᒪᑕ ᐳᓚᕋᑎᐅᔪᑦ ᑕᐃᑲᓂ 

ᓄᓇᓕᓐᓂ ᑮᓇᐅᔭᓂᒃ ᕿᒪᐃᓗᐊᖅᐸᖃᑦᑕᖏᒻᒪᑕ ᐅᓄᖅᑐᐊᓗᓐᓂᒃ 100-ᖏᓐᓃᑦᑐᐊᓗᓐᓄᑦ ᐊᑕᐅᓯᐊᖅ 

ᑎᑭᑕᐅᓪᓗᑎᒃ ᐃᓄᒋᐊᕌᓗᓐᓄᑦ. ᐃᒻᒪᖄ ᐊᒃᑐᐃᓂᖃᖅᓯᒪᕙᓪᓚᐃᒻᒥᔪᖅ ᐸᕐᓇᐅᑎᓂᒃ 

ᐅᒥᐊᕐᔪᐊᓄᑐᐃᓐᓇᐅᙱᑦᑐᖅ ᐊᓯᖏᓐᓄᑦᑕᐅᖅ ᑕᐃᒃᑯᓄᖓ ᑕᑯᔭᖅᑐᖃᑦᑕᖅᑐᓄᑦ ᐳᓚᕋᑎᐅᔪᓄᑦ. ᑕᒪᒃᑯᐊ 

ᓄᓇᖃᖅᑐᑦ ᐊᒻᒪ ᐊᐅᓪᓚᐅᔾᔨᔨᐅᔪᑦ ᐳᓚᕋᑎᓂᒃ ᑲᒪᖃᑦᑕᖅᑐᖅ ᐊᑐᑦᑎᐊᖃᑦᑕᖁᓪᓗᒋᑦ ᐳᓚᕋᑎᓂᒃ ᑎᑭᑦᑐᓂᒃ 

ᐱᕕᖃᓕᕌᖓᑕ. ᑐᓴᒃᑲᓐᓂᕈᒪᒐᒪ ᖃᓄᖅ ᑕᒪᒃᑯᐊ ᑲᑎᒪᔾᔪᑕᐅᖃᑦᑕᕐᒪᖔᑕ ᐱᓕᕆᔭᐅᖃᑦᑕᕐᒪᖔᑕᓗ ᐸᕐᓇᐅᑎ 

ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎ 

ᐋᖅᑭᒃᓱᐃᔾᔪᑕᐅᖃᑦᑕᕐᒪᑕ ᑕᐃᒃᑯᓂᖓ ᐳᓚᕋᑎᓄᑦ ᐅᐸᒃᑕᐅᖃᑦᑕᖅᑐᓄᑦ ᓄᓇᓕᖕᓃᑦᑐᓄᑦ ᑕᐃᒪᓐᓇ 

ᕿᒪᐃᓂᖅᓴᐅᖁᓪᓗᒋᑦ ᑕᒪᒃᑯᐊ ᐳᓚᕋᑎᐅᔪᑦ ᓄᓇᓕᓐᓂ ᑮᓇᐅᔭᓕᐅᕐᓂᖅᓴᐅᖁᓪᓗᒋᑦ.  

 

ᑖᔅᓱᒧᖓ ᐅᖃᐅᓯᕆᑦᑎᐊᒃᑲᓐᓂᕆᐊᖃᕋᑦᑎᒍ ᓄᓇᓖᑦ ᒐᕙᒪᖏᓐᓄᑦ ᒥᕐᖑᐃᖅᓯᕐᕕᓕᕆᔨᒃᑯᓐᓄᓪᓗ ᖃᓄᖅ ᑖᓐᓇ 

ᐊᑐᖅᑕᐅᓂᐊᕐᒪᖔᑕ ᐃᓚᖏᑦ ᐅᖃᐅᓯᕆᔭᐅᓚᐅᖅᑐᑦ ᐱᕙᓪᓕᐊᔪᓂᒃ. ᑕᐃᒃᑯᐊ ᐳᓚᕋᑎᐅᖃᑦᑕᖅᑐᑦ 

ᐅᒥᐊᕐᔪᐊᒃᑯᑦ ᐊᑲᐅᙱᓕᐅᕈᑎᒋᓚᐅᖅᑕᖓ ᐋᖅᑭᒃᑕᐅᓯᒪᓕᖅᑐᖅ ᒥᑦᑎᒪᑕᓕᒃ ᑕᐃᓐᓇ ᐅᒥᐊᕐᔪᐊᓄᑦ 

ᐅᐸᑦᑕᐅᔪᒪᖃᑦᑕᕐᒪᑦ. ᑖᓐᓇᓗ ᑲᔪᓯᓗᑕ ᐊᔭᐅᖅᑐᐃᖏᓐᓇᕐᓂᐊᖅᐳᒍᑦ ᑕᒪᒃᑯᐊ ᐳᓚᕋᑎᓄᑦ ᐅᐸᒃᑕᐅᓲᑦ 

ᑐᑭᒧᐊᒃᑎᑦᑎᖃᑦᑕᖁᓪᓗᒋᑦ ᐋᖅᑭᒃᓱᐃᔪᒃᓴᑦ ᐳᓚᕋᑎᓄᑦ ᐅᒥᐊᕐᔪᐊᒃᑯᑦ ᑎᑭᓐᓂᐊᖅᑐᓂᒃ ᑲᒪᒋᔭᐅᓂᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᖏᓐᓇᒃᑯᖃᐃ. ᑖᒃᑯᐊ ᐸᕐᓇᐅᑏᑦ ᑕᑯᓪᓗᒋᑦ 

ᐅᐸᓗᖓᐃᔭᐅᑎᓕᐊᕆᔭᐅᔪᑦ ᐱᕙᓪᓕᐊᑎᑕᐅᔪᑦ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓ. ᐅᖃᐅᓯᖃᖃᑦᑕᕐᒪᑕᒎᖅ 

ᑲᑎᒪᖃᑎᖃᖅᖢᑎᒃ ᐳᓚᕋᑎᓄᑦ ᑲᒪᕙᒃᑐᓂᒃ ᕼᐋᒻᒪᓚᒃᑯᓐᓂᓪᓗ. ᑕᐃᒃᑯᐊ ᐅᖃᖃᑎᖃᕆᐊᓖᑦ 

ᐱᕙᓪᓕᐊᔾᔪᑎᒃᓴᓂᒃ ᐸᕐᓇᐅᑎᓕᐅᕐᓂᖏᓐᓂᒃ ᐆᑦᑐᕋᖅᐅᑕᐅᔪᓐᓇᕐᓗᑎᒃ ᐸᕐᓇᐅᑎᓕᐅᖅᑕᐅᓗᑎᒡᓗ ᖃᓄᖅ 

ᐊᑐᖅᑕᐅᑦᑎᐊᕈᓐᓇᕐᒪᖔᖅ ᐊᔭᐅᖅᑐᐃᑐᐃᓐᓇᙱᓪᓗᓂ ᑐᓴᒐᒃᓴᒃᑲᓐᓂᕐᓂᒃ ᐱᔭᕆᐊᖃᖅᑐᖓ, ᐱᔪᒪᔪᖓ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᑕᐃᒪᓐᓇᐃᓕᐅᕋᓱᒃᑐᒍᑦ 

ᑕᐃᒪᐃᓕᐅᖃᑦᑕᖅᑐᒍᑦ ᐊᔭᐅᖅᑐᐃᓪᓗᑕ ᓯᕗᕐᖓᒍᑦ. ᐅᖃᐅᓯᕆᔭᐅᓪᓗᑎᒡᓗ ᑕᒪᒃᑯᐊ ᖃᖓᐅᓂᖓ 

ᖃᐅᔨᒪᖃᑦᑕᖏᓐᓇᑦᑐᒍᑦ ᐃᓛᓐᓂᒃᑯᑦ ᓄᓇᓖᑦ ᒐᕙᒪᒃᑯᖏᓐᓄᑦ ᐅᒥᐊᕐᔪᐊᓕᕆᔩᓪᓗ ᐅᖃᖃᑎᒋᔭᐅᖃᑦᑕᖅᑐᑦ 

ᑮᓇᔭᐅᖅᑐᕈᑎᒃᓴᑦ ᐊᑐᕐᓗᒋᑦ ᑕᒪᒃᑯᐊ. ᐃᓚᖏᑦ ᐱᓕᕆᔭᕗᑦ ᐸᕐᓇᒃᓯᒪᑦᑎᐊᕐᓗᑎᒃ ᐅᒥᐊᕐᔪᐊᕐᒧᑦ 

ᑎᑭᑕᐅᓂᐊᕐᓂᖏᓐᓄᑦ ᐳᓚᕋᑎᓄᑦ ᓯᕗᕐᖓᑐᖃᖓᒍᑦ ᐊᔭᐅᖅᑐᐃᔪᓐᓇᕐᓂᐊᕐᒪᑕ. ᑭᓱᓂᒃ ᓂᕆᐅᓐᓂᐊᕐᒪᖔᕐᒥᒃ 

ᑭᓱᓂᒡᓗ ᐱᕕᒃᓴᖃᕐᒪᖔᕐᒥᒃ.  

 

ᑕᒪᒃᑯᐊ ᐊᔭᐅᖅᑐᐃᔾᔪᑎᒌᓐᓇᕐᓂᐊᖅᑕᕗᑦ ᐊᒻᒪᓗ ᐱᓕᕆᔾᔪᑏᑦ ᑕᒪᒃᑯᐊ ᐊᑐᐃᓐᓇᐅᑎᓪᓗᑎᒍ, ᐊᑐᕈᒫᖅᑐᑎᒍ 

ᑕᕝᕙᓂ ᑮᓇᐅᔭᑎᒍᑦ ᑲᒪᒋᖃᑦᑕᖅᑕᕗᑦ. ᐱᓗᐊᖅᑐᒥᒃ ᓄᓇᓕᖕᓂ ᐅᒥᐊᕐᔪᐊᑦ ᑎᑭᖃᑦᑕᖅᑐᑦ 

ᐅᓄᖅᓯᕙᓪᓕᐊᐃᓐᓇᖅᑎᓪᓗᒋᑦ ᑕᑯᔭᖅᑐᖅᓯᒪᔪᑦ. ᓯᕗᕐᖓᑐᖃᖓᒍᑦ ᐱᓕᕆᓇᓱᖃᑦᑕᖅᑐᒍᑦ ᓄᓇᓖᑦ 

ᐸᕐᓇᒃᓯᒪᑦᑎᐊᕐᓂᐊᕐᒪᑕ ᐅᐸᓗᖓᐃᖅᓯᒪᓗᑎᒃ ᑎᑭᑕᐅᓂᐊᕐᓂᕐᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᒃᑲ ᒪᓕᓪᓗᒋᑦ, ᒥᔅ ᐳᕉᔅᑐ. ᒪᒥᐊᓇᖅ ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᒪᒥᐊᑉᐳᖓ ᐃᒃᓯᕙᐅᑖᖅ. ᐊᐱᕆᒃᑲᓐᓂᕐᓂᐊᕋᓱᒋᖅᑲᐅᖏᑦᑐᖓ ᐊᐱᕆᒃᑲᓐᓂᑐᐃᓐᓇᓯᕗᖓ 

ᑭᐅᔭᖓ ᒪᓕᒡᓗᒍ. ᑖᒃᑯᐊ ᐅᒥᐊᕐᔪᑦ ᐆᒃᑑᑎᒋᖅᑲᐅᒐᒃᑭᑦ ᑕᑯᔭᖅᑐᖅᑐᓂᒃ ᐅᓯᑲᖅᑕᖅᑏᑦ. ᐊᒻᒪᓗᑦᑕᐅᖅ ᑕᒪᒃᑯᐊ 

ᐳᓚᕋᑎᓄᑦ ᐸᕐᓇᐅᑎᐅᔪᑦ ᐅᐸᓗᖓᐃᔭᐅᑏᑦ ᐊᑐᖅᑕᐅᖃᑦᑕᖅᑐᖅ ᓄᓇᕗᒻᒥ.  

 

ᑐᑭᓯᔪᖓ ᒥᑦᑎᒪᑕᓕᖕᒥ ᑖᒃᑯᐊ ᑐᑭᓯᔭᒃᑲ ᖃᓄᐃᓕᓂᖓ, ᑭᓯᐊᓂ ᐊᓯᖏᑦᑕᐅᖅ ᐳᓚᕋᓐᓂᕐᒧᑦ ᐊᒃᑐᐊᓂᖃᕐᒥᖕᒪᑕ 

ᓄᓇᕘ ᐃᓗᐊᓂ. ᑕᒪᒃᑯᐊ ᐃᖅᑲᓇᐃᔭᖅᑕᐅᔭᕆᐊᓖᑦ ᑲᔪᓯᔪᒃᑯᓪᓗ ᐸᕐᓇᐅᑎᓕᐅᖅᑕᐅᑦᑎᐊᕐᓗᑎᒃ 

ᐅᐸᓗᖓᐃᔭᐅᑎᓕᐅᕐᓗᑎᒃ ᓇᒻᒥᓂᖃᖅᑐᓄᑦ ᐊᐅᓪᓚᐅᔾᔨᔨᐅᔪᓄᓪᓗ. ᓄᓇᓕᖕᓂᓪᓗ ᓄᓇᖃᖅᑐᑦ ᑕᒪᒃᑯᐊ 

ᐃᓚᐅᔪᓐᓇᕐᓂᐊᕐᒪᑕ, ᑮᓇᐅᔭᓕᐅᕋᓱᑦᑎᓪᓗᒋᑦ ᐳᓚᕋᑦᑐᓂ.  

 

ᑖᒃᑯᐊ ᐅᐸᓗᖓᐃᔭᐅᑏᑦ ᐸᕐᓇᐅᑏᑦ ᑐᓴᖅᑕᒪ ᐊᓯᐊᒍᑦ. ᖃᓄᖅ ᑖᓐᓇ ᐆᑦᑑᑎᓕᐊᕆᔭᐅᔪᖅ ᑕᖅᑭᖅ ᑐᖔᓂ 

ᑲᒪᒋᔭᐅᔭᕆᐊᓕᒃ ᑭᓱᓂᒃ ᐃᓗᓕᖃᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐱᓪᓗᐊᑐᐊᖏᓐᓄᑦ ᐅᖃᐅᓯᕆᔭᑦ ᐸᕐᓇᐅᑎ ᑕᐃᓐᓇ 

ᐅᒥᐅᕐᔪᐊᓕᕆᑐᐃᓐᓇᖏᒻᒪᑦ ᐳᓚᕋᑎᓄᑦ ᐳᓚᕋᑦᑐᐃᑦ ᐱᓕᕆᖃᑦᑕᖅᑕᖏᓐᓄᑦ ᓄᓇᕗᒻᒥ ᐅᖃᐅᓯᖃᕐᒥᒻᒪᑕ.  

 

ᐊᑐᓂᓗ ᑕᒪᒃᑯᐊ ᐊᒡᒍᖅᑐᖅᓯᒪᓂᖏᑦ ᐸᕐᓇᐅᑎᓕᐊᕆᔭᐅᓯᒪᔪᑦ ᐃᓗᐊᓃᒃᑭᓪᓗᑎᒃ. ᖃᓄᖅ ᑖᒃᑯᐊ 

ᐱᐅᓯᒋᐊᖅᑕᐅᔪᓐᓇᕐᒪᖔᑕ. ᑕᒪᒃᑯᐊᓗ ᐃᖅᑲᓇᐃᔭᖅᑕᕗᑦ ᐱᓕᕆᖃᑎᖃᖅᖢᑕ ᓄᓇᕗᒻᒥ ᐃᔨᒋᓂᖅᓴᐅᖁᓪᓗᑎᒃ 

ᑮᓇᐅᔭᓕᐅᕋᓱᐊᕐᓂᕐᒧᑦ ᓂᐅᕐᕈᑎᖃᖃᑦᑕᕐᓂᕐᒧᓪᓗ. ᑕᒪᓐᓇ ᐃᓚᒋᓪᓗᓂᐅᒃ ᐸᕐᓇᐅᑎᓕᐊᕆᔭᑦᑕ. 

 

ᐊᒻᒪ ᓴᓇᔭᐅᕙᓪᓕᐊᔪᖅ ᒫᓐᓇ ᐃᒪᐃᓕᖓᔪᒃᑯ ᑕᒪᒃᑯᓄᖓ ᐱᖓᓱᓄᑦ ᐊᒃᑐᖅᑕᐅᓯᒪᔪᓄᑦ ᐅᒥᐊᕐᔪᐊᓄᑑᖏᑦᑐᖅ 

ᐊᒃᑐᑕᐅᓯᒪᔪᓄᑦ ᐅᖃᖃᑎᖃᖅᑐᒍᑦ ᐊᓯᖏᓐᓄᑦ ᐳᓚᕋᕐᓂᕐᒧᑦ ᐱᓕᕆᖃᑕᐅᖃᑦᑕᖅᑐᓂᒃ ᑕᒪᒃᑯᓂᖓ ᖃᓄᐃᑦᑐᓂᒃ 

ᐱᒃᑲᓐᓂᕈᒪᒻᒪᖔᑕ ᑕᒪᒃᑯᐊ ᐱᖃᓯᐅᔾᔨᔪᒪᓪᓗᑕ ᐃᓘᓐᓇᖏᓐᓄᑦ ᐃᑲᔪᕈᒪᓪᓗᑕ ᐳᓚᕋᑦᑐᓕᕆᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᒡᓕᐊᓂ ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᙵᓱᒋᑦ ᒥᓂᔅᑕ. ᑖᒃᑯᐊ ᐱᓕᕆᕕᓯ ᓯᕗᓪᓕᖅᐹᖅᓯᐅᑏᑦ 

2025-2026 ᐊᑐᕈᒫᕐᓂᐊᖅᑐᑦ ᐱᔭᕇᖅᑕᐅᕙᓪᓕᐊᓕᖅᑐᖅ. ᐊᒻᒪ ᑐᑭᒧᐊᕈᑏᑦ ᐊᑐᓕᖅᑎᑕᐅᕙᓪᓕᐊᓂᐊᖅᖢᑎᒃ 

ᐱᔭᕇᖅᑕᐅᓗᑎᒡᓗ ᐅᐱᕐᖔᖅ 2025. ᐄ’, ᐃᖅᑲᓇᐃᔭᖅᑎᐊᖅᑐᐊᓘᕗᓯ.  

 

ᓇᐅᒃᑯᑦ ᐊᔾᔨᒌᙱᓐᓂᖃᕐᓂᖅᐹᖑᕙᑦ ᓇᐅᒃᑯᑦ ᑖᒃᑯᐊ ᓴᖅᑭᑕᐅᕙᓪᓕᐊᓂᖏᑦ ᐊᒻᒪ ᒫᓐᓇ ᐊᑐᖅᑕᑦ ᑐᑭᒧᐊᕈᑏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᖅᑲᓇᐃᔭᖅᑎᕗᓄᑯᐊ 

ᐱᔭᒃᓴᖃᓪᓚᕆᒃᑐᐊᓘᖃᑦᑕᕐᒪᑕ ᐊᒻᒪᓗ ᐃᖅᑲᓇᐃᔭᖅᑐᐊᓘᖃᑦᑕᖅᖢᑎᒃ ᐊᓯᑦᑎᓐᓂᒡᓗ 

ᐃᑲᔪᖅᓱᐃᑦᑎᐊᖃᑦᑕᖅᖢᑎᒃ.  

 

ᑕᐃᒃᑯᐊ ᐃᖅᑲᓇᐃᔮᕆᔭᕗᑦ, ᐃᖅᑲᓇᐃᔮᕆᓇᓱᒃᑕᕗᑦ ᐱᐅᓯᑎᒃᑲᓐᓂᖁᓪᓗᒋᑦ. ᑖᒃᑯᐊ ᑐᑭᒧᐊᕈᑏᑦ ᐊᒻᒪ ᑲᓇᑕᒥ 

ᑎᒥᐅᔪᒥᒃ ᐃᖅᑲᓇᐃᔭᖃᑎᖃᓚᐅᖅᑐᒍᑦ ᑖᓐᓇ ᐱᓕᕆᐊᕆᔭᐅᑎᓪᓗᒍ ᐊᒻᒪᓗ ᐊᖏᓂᖅᐹᖑᓂᐊᖅᑰᖅᑐᑦ ᑖᓐᓇ 

ᐱᓕᕆᐊᑦᑎᓐᓂ ᒫᓐᓇ. ᑖᓐᓇ ᐊᖏᖅᑕᐅᕌᓂᒃᐸᑦ ᐃᓕᔅᓯᓐᓄᑦ ᐊᔾᔨᖏᓐᓂᑦ ᑕᑯᖅᑯᔾᔨᓂᐊᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑲᓇᑕᒥ ᑎᒥᐅᓂᕋᖅᑲᐅᔭᐃᑦ, ᑭᓇᒃᑯᓂᒃᑯᐊ ᐃᓄᐃᑦ 

ᒥᒃᓵᓄᑦ ᑎᒥᙳᖅᑎᑕᐅᓯᒪᕙᑦ ᐅᕝᕙᓘᓐᓃᑦ ᑭᓇᒃᑰᕙᑦ ᑕᐃᒃᑯᐊ ᑕᐃᓵᖅᑕᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᕿᓂᑲᐃᓐᓇᕈᑎᒃᑯᑦ 

ᑕᐃᔪᓐᓇᖅᓯᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᖃᒃᑲᓐᓂᖅᑮᑦ ᕿᓂᕐᓂᖏᓐᓂ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐄ’. ᐄᓗᐊᖅ. ᖁᔭᓐᓇᒦᑦᑎᐊᒻᒪᕆᖅᑲᐅᕙᒃᑲ ᑕᐃᒃᑯᐊ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᓱᓕᑦᑎᐊᖅᖢᖓ ᐅᑭᐊ ᐅᓇ ᒥᓂᔅᑕᕆᔭᐅᔪᖅ ᑖᔅᓱᒥᖓ ᐱᔨᑦᑎᕐᓂᖓᓄᑦ ᓴᖅᑲᐅᒥᖕᒥᑦ ᐊᑐᖅᑲᐅᖕᒪᑦ 

ᐊᑎᓯᑳᓪᓚᖅᑲᐅᒻᒥᔭᕋ.  

 

ᑖᓐᓇ ᐅᑕᖅᑭᓂᑦᑎᓐᓂ, ᖃᓄᖅ ᑕᐃᓐᓇ ᑐᑭᒧᐊᕈᑏᑦ ᐳᓚᕋᑦᑐᓕᕆᓂᕐᒧᑦ ᖃᓄᖅ ᐊᑕᓂᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑖ ᓯᕗᓪᓕᖅᐹᖅ, ᑲᓇᑕᒥ 

ᓴᓇᙳᐊᖅᑏᑦ ᑭᒡᒐᖅᑐᐃᔨᖏᑦ, ᑭᒡᒐᖅᑐᐃᔩᒡᒎᖅ ᑲᓇᑕᒥ ᓴᓇᙳᐊᖅᑎᓂᒃ ᑕᐃᒪᐃᓕᖓᔪᖅ. ᐅᐃᕖᓪᓗ 

ᖃᓪᓗᓈᓪᓗ ᐅᖃᐅᓯᖓᑦ ᓂᒐᕕᓯᒪᓪᓗᓂ ᑕᕝᕗᖓ ᐊᑕᐅᓯᕐᒧᑦ ᑎᑎᕋᖅᑕᐅᓯᒪᔪᖅ.  

 

ᐊᒻᒪᓗ ᑕᐃᓐᓇ ᐳᓚᕋᑦᑐᓕᕆᓂᕐᒧᑦ ᑐᑭᒧᐊᒍᑎ, ᑕᒪᒃᑯᐊᓕᒫᑦ ᐱᓕᕆᐊᕆᖃᑦᑕᖅᑕᕗᖅ ᐊᒃᑐᖅᑕᐅᓂᖃᐅᕐᒪᑕ 

ᑕᐃᒃᑯᐊ ᐊᒡᒍᖅᑐᖅᓯᒪᓂᖏᑦ. ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ ᑖᒃᑯᐊ ᐃᑲᔪᖅᓱᐃᖃᑎᒌᖃᑦᑕᖅᖢᑕᓗ, 

ᐃᑲᔫᑎᓕᓪᓚᕆᒃ ᐅᕙᑦᑎᓐᓄᑦ.  

 

ᐊᒻᒪᓗ ᑎᑎᕋᕐᕕᒃ ᐱᓕᕆᕕᒃᑖᓵᕆᓂᐊᖅᑕᕗᑦ ᐱᐅᓯᒃᑲᓐᓂᕐᓂᐊᖅᑐᖅ ᐃᖅᑲᓇᐃᔭᖃᑎᒌᒡᓗᑕ ᑭᓯᐊᓂᐅᓲᖑᖕᒪᑦ 

ᐊᒻᒪᓗ ᐊᒡᒍᖅᑐᖅᓯᒪᔪᑦ ᑕᐃᒃᑯᐊ ᐊᑐᓗᐊᙳᐊᖅᑐᑦ. 

 

ᑲᑐᔾᔨᓗᑕᒃᑯᑦ ᑖᒃᑯᐊ ᕿᒥᕐᕈᓇᒃᑕᐅᖃᑦᑕᕐᓂᐊᖅᑐᑦ ᑐᑭᒧᐊᕈᑎᓐᓂᒡᓗ ᐋᖅᑭᒃᓯᓗᑕ, ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ ᐱᔭᒃᓴᖃᓪᓚᕆᖕᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᐅᐱᒋᓪᓗᒋ ᑲᓇᑕᒥ ᓴᓇᙳᐊᖅᑏᑦ ᑭᒡᒐᖅᑐᐃᔨᖏᑦ. 

ᐊᒻᒪᓗ ᐅᐃᕖᑎᑐᑦ ᐅᖃᒃᑲᓐᓂᖅᖢᓂᐅᒃ, ᐊᒻᒪᓗ ᖁᕕᐊᓱᓪᓚᕆᒃᑐᖓ ᑖᒃᑯᐊ ᑲᑎᙵᒻᒪᑎᒃ. ᑕᐃᒃᑯᐊ 

ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᑦ ᓴᖅᑭᓚᐅᖅᓯᒪᔪᑦ, ᓴᖅᑭᑕᐅᓯᒪᔪᑦ ᖁᕕᐊᓱᓪᓚᕆᓚᐅᖅᑐᖓ ᑕᐃᓐᓇ 

ᐅᖃᐅᓯᖅᑕᖅ ᐃᓚᖃᕐᒪᑦ ᓴᐳᒻᒥᐅᓯᖅᓯᒪᓂᖅ ᓴᓇᙳᐊᖅᑎᓂᒃ ᐊᒻᒪᓗ ᐃᔾᔪᐊᖅᑕᐅᑕᐃᓕᒪᔾᔪᑎᖏᑦ 

ᐋᖅᑭᒃᑕᐅᓯᒪᓪᓗᑎᒃ.  

 

ᐅᓇ ᐅᖃᕈᒪᓪᓗᒍ ᑕᒪᓐᓇ ᐃᖅᑲᓇᐃᔮᕇᓐᓇᕐᓗᒍ ᑲᔪᓯᑏᓐᓇᕐᓗᒍ. ᓄᓇᕗᑦ ᒐᕙᒪᒃᑯᑦ ᑖᔅᓱᒥᖓ 

ᐱᓕᕆᐊᖃᖦᖤᖅᐳᑦ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑕᐃᒪᐃᓕᖓᒻᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔪᒪᖅᑲᐅᔭᕋ, ᓴᐳᒻᒥᐅᓯᖅᑕᐅᓯᒪᓂᖏᑦ ᑕᐃᒃᑯᐊ 

ᓴᓇᙳᐊᖅᑏᑦ, ᑕᐃᒃᑯᐊ ᑐᑭᒧᐊᕈᑎᖏᑦ ᖃᓄᖅ ᐃᑲᔪᕈᓐᓇᖅᐸᑦ ᓴᓇᙳᐊᖅᑎᓂᒃ, ᓇᖕᒥᓂᖅ 

ᓴᓇᕙᓪᓕᐊᔪᓐᓇᕐᓂᐊᕐᒪᑕ ᐊᒻᒪᓗ ᓴᖅᑭᔮᖅᑎᑦᑎᒃᑲᓐᓂᕐᓗᑎᒃ ᓴᓇᐅᒐᒥᓂᒃ. ᖃᐅᔨᒪᓪᓗᖓ ᑕᐃᓐᓇ ᓂᕕᖓᑖᑯᓗᒃ 

ᓴᓇᙳᐊᒐᕐᓄᑦ ᐃᓕᔭᐅᖃᑦᑕᖅᑐᑦ, ᓇᓗᓇᐃᒃᑯᑕᕆᔭᐅᒻᒪᑦ ᐊᒻᒪᓗ ᐃᔾᔪᐊᖅᑕᐃᓕᒪᑎᑦᑎᔾᔪᑕᐅᓪᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᓐᓇ ᐱᔾᔪᑎᒋᓗᐊᖅᖢᒍ 

ᐃᔾᔪᐊᖅᓯᑦᑕᐃᓕᒪᔾᔪᑏᓪᓗ ᑕᒪᒃᑯᐊ ᐱᓕᕆᐊᕇᓐᓇᕋᑦᑎᒃᑯᑦ. ᒥᑭᔪᑯᓘᓪᓗᑕ ᐅᓄᖏᑦᑐᑯᓗᓐᓂᒃ 

ᓴᓇᙳᐊᖅᑎᖃᕋᑦᑕ ᑕᒪᓐᓇ ᐊᑐᖅᑕᐅᔪᖅ ᑲᓇᑕᒥᒃ ᐊᒻᒪᓗ ᓯᓚᑖᓂ, ᑲᓇᑕᐅᑉ ᓯᓚᑖᓃᑦᑐᑦ ᑕᐃᒃᑯᓇᖓ 

ᐊᑐᖃᑦᑕᖁᓪᓗᒋᑦ. ᐊᒻᒪᓗ ᐊᒃᓱᕉᑎᒌᓐᓇᕐᓂᐊᖅᖢᒍ ᑕᐃᒃᑯᐊ ᐃᔾᔪᐊᖅᓯᔾᔭᐃᒃᑯᑏᑦ ᐊᖅᑯᑎᒋᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᕐᔪᐊᖑᔾᔪᑎᒋᔭᖓ ᖃᐅᔨᒪᒐᑦᑕ ᓄᓇᕗᒻᒥ 70%-

ᖏᓐᓃᑦᑐᑦ ᐃᓄᐃᑦ ᓴᓇᙳᐊᖅᑎᐅᓂᕋᕐᒪᑕ. ᐊᒻᒪᓗ ᓴᓇᙳᐊᖅᑏᓂᒃᑯᐊ ᐃᓚᒌᑦ ᑕᒪᕐᒥᒃ 

ᓴᓇᙳᐊᖅᑎᐅᖃᑦᑕᕐᒪᑕ ᒪᑯᓄᖓ ᑭᖑᕚᕇᓐᓄᑦ ᐃᑲᔫᑎᒋᔭᐅᒃᑲᓐᓂᕈᓐᓇᕐᒪᑦ ᐊᒃᖢᖏᔾᔪᑎᒋᓗᓂᓪᓗ ᑕᒫᓂ 

ᓄᓇᕗᒻᒥ.  

 

ᑐᑭᓯᒃᑲᓐᓂᕈᒪᔪᖓ ᖃᓄᖅ ᑐᑭᒧᐊᕈᑏᑦ ᐃᓗᐊᓄᑦ ᑎᑎᕋᖅᑕᐅᖃᓯᐅᔾᔭᐅᒻᒪᖔᑦ ᓲᕐᓗ ᐆᒃᑑᑎᒋᓗᒍ, ᖃᐅᔨᒪᓪᓗᖓ 

ᐃᓄᐃᑦ ᓴᓇᙳᐊᖅᑏᑦ ᐊᑎᖏᑦ ᓄᐊᑦᑕᐅᖃᑦᑕᓚᐅᕐᒪᑕ ᓄᓇᕗᒻᒥ. ᐊᒻᒪᓗ ᓂᐅᕐᕈᑕᐅᒃᑲᓐᓂᕐᓂᐊᖅᐸᑕ ᑕᐃᒃᑯᐊ 

ᓴᓇᔭᕕᓂᖏᑦ, ᖃᐅᔨᒪᔭᕆᐊᖃᖅᑐᒍᑦ ᑕᐃᒃᑯᐊ ᓴᓇᙳᐊᖅᑏᑦ ᓇᓃᒻᒪᖔᑦ. ᐊᑎᖁᑎᓂᑦ ᐱᓯᒪᕖᑦ ᓴᓇᙳᐊᖅᑏᑦ 

ᐊᑎᖁᑎᖏᓐᓂᑦ ᐱᓯᒪᕖᑦ? ᐅᓄᕈᓘᔭᕐᒪᑕ ᑕᕝᕙᓃᖃᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᖃᓄᖅᑑᕈᑎᒃᓴᑦᑎᐊᕙᒃ, 

ᐱᓕᕆᕕᑦᑎᓐᓄᑦ ᐅᖃᐅᓯᕆᓂᐊᖅᐸᕋ ᐊᒻᒪᓗ ᐃᓚᒋᔭᐅᔪᓐᓇᕐᒪᖔᖅ.  

 

ᑕᐃᒪ ᐊᑎᖁᑎᖃᕈᑦᑕ ᐱᐅᔪᓪᓚᕆᐅᓂᐊᖅᑐᖅ, ᑖᒃᑯᐊ ᐊᑐᕈᒫᕐᓂᐊᖅᑕᕗᑦ ᑲᔪᓯᔪᒪᔭᕗᑦ ᓇᒻᒥᓂᕆᔭᐅᔪᒥᒃ 

ᐊᐅᓚᑦᑎᒍᓐᓇᖅᓯᖁᓪᓗᒋᑦ ᑕᐃᒃᑯᐊ ᓴᓇᙳᐊᖅᑏᑦ ᐃᓕᓐᓂᐊᖅᑎᑕᐅᓂᒃᑯᑦ. ᑕᒪᒃᑯᐊ ᓴᓇᙳᐊᖅᑏᑦ 

ᖃᐅᔨᒪᓗᑎᒃ ᑕᐃᒃᑯᓂᖓᓗ ᓂᐅᕕᓲᓂᒃ ᖃᐅᔨᒪᓗᑎᒃ ᖃᓄᐃᓕᐅᖅᑎᐅᓂᖏᑦ ᒪᓕᒡᓗᒋᑦ. ᑕᐃᒪᙵᓕᒫᖅ ᑖᓐᓇ 

ᑲᒪᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᓴᓇᙳᐊᖅᑏᓂᒃᑯᐊ ᒪᑯᓂᖓ ᐊᔾᔨᒌᙱᕈᓘᔭᖅᑐᓂᒃ 

ᑕᑯᔭᐅᔪᓐᓇᖅᑐᓂᒃ ᐊᑐᖃᑦᑕᕐᒪᑕ. ᐊᒻᒪᓗ ᓴᓇᙳᐊᖅᑎᓄᑦ ᒪᑭᒪᔪᓐᓇᓚᐅᖅᖢᑎᒃ ᓄᕙᒡᔪᐊᕐᓇᖅ ᐊᑐᖅᑎᓪᓗᒍ. 

ᐊᒻᒪᓗ ᖃᕆᓴᐅᔭᒃᑯᑦ ᐊᓯᖏᑎᒍᓪᓘᓐᓃᑦ ᕿᒥᕐᕈᐊᕈᓘᔭᖃᑦᑕᓚᐅᖅᓯᒪᒐᑦᑕ ᑕᒪᒃᑯᓂᖓ ᓴᓇᐅᒐᕕᓂᕐᒥᒃ. 2016-ᒥ 

ᑕᐃᓐᓇ ᐊᑕᐅᓯᙳᖅᑎᑦᑎᓚᐅᖅᓯᒪᒻᒪᑦ ᑖᓐᓇ ᐊᖑᑦ ᒍᐊᑦ ᑕᐅᓂ, ᐊᒻᒪᓗ ᖃᐅᔨᒪᑦᑎᐊᓚᐅᖅᖢᓂ ᖃᓄᖅ 

ᓄᓇᖃᖅᑳᖅᓯᒪᔪᑦ ᐊᑐᖃᑦᑕᖅᓯᒪᒻᒪᖔᑦ ᐊᖅᑯᓵᖅᓯᖃᑦᑕᕐᒪᖔᖏᓪᓗ.  

ᑖᓐᓇ ᑐᑭᒧᐊᒍᑎ ᐊᑐᕐᓗᒍ ᓴᓇᙳᐊᖅᑏᑦ, ᑎᑎᕋᐅᔭᖅᑏᑦ, ᓂᔾᔭᐅᓯᔭᖅᑏᑦ, ᑕᕐᕇᔮᒃᓴᓕᐅᖅᑏᑦ, ᑖᓐᓇ ᖃᓄᖅ 

ᑖᒃᑯᓇᓂ ᑲᔪᓯᑎᑦᑎᔪᓐᓇᖅᐸᑦ ᓇᑭᓪᓗ ᑮᓇᐅᔭᖅᑖᕈᓐᓇᖅᐸᑦ. ᑐᓴᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐱᕙᓪᓕᐊᔾᔪᓯᕆᔭᕗᑦ ᐊᒻᒪᓗ 

ᐃᑲᔪᖅᓱᐃᓐᓇᕐᓂᐊᖅᖢᑎᒃᑯᑦ ᓄᑖᓂᒃ ᐅᕝᕙᓘᓐᓃᑦ ᖃᐅᔨᒪᔭᐅᓕᖅᐸᓪᓕᐊᔪᓂᒃ ᐃᑲᔪᕈᓐᓇᕐᓂᐊᕋᑦᑕ. ᐊᒻᒪᓗ 

ᑖᒃᑯᑎᒎᓇ ᑐᑭᒧᐊᕈᑎᑎᒍᑦ ᐃᓗᐊᓃᖃᑕᐅᓂᐊᖅᑐᖅ ᑕᒫᓂ ᓄᓇᕗᒻᒥ ᐱᓗᐊᖅᖢᒍ ᑕᑯᕙᓪᓕᐊᑐᐃᓐᓇᕋᑦᑕ 

ᑕᒪᒃᑯᓄᖓ ᓵᑉᐸᓪᓕᐊᔪᓂᒃ.  

 

ᐊᒻᒪᓗ ᐃᑲᔪᖅᓱᕆᐊᖃᖅᖢᑎᒃᑯᑦ, ᑕᐃᒃᑯᐊ ᑕᕐᕇᔮᒃᓴᐃᑦ ᓴᖅᑭᖅᐸᓪᓕᐊᔪᑦ ᐅᓪᓗᒥ ᐃᑲᔪᖃᑦᑕᖅᓯᒪᔭᕗᑦ 

ᐃᑲᔪᖅᓱᐃᓐᓇᕐᓗᑎᒃᑯᓪᓗ. ᐃᓚᖏᑦ ᑕᐃᒃᑯᐊ ᖃᐅᔨᒪᔭᐅᕙᓪᓕᐊᓕᖅᑐᑦ ᐊᔾᔨᒌᙱᑦᑐᓂᒃ ᖃᐅᔨᒪᒻᒪᑕ, ᐊᒻᒪᓗ 

ᓱᓇᒃᑯᑖᖃᐅᑦᑎᐊᕐᓗᑎᒃ.  

 

ᐊᒻᒪᓗ ᖁᔭᓕᓪᓗᑎᒃ ᑕᒪᒃᑯᐊ ᐅᖃᐅᓯᕆᒐᕕᒋᑦ ᐊᐱᖅᑯᑎᒋᒐᕕᒋᓪᓗ ᐆᒻᒪᑎᓪᓚᕆᒋᒐᑦᑎᒃᑯᑦ. ᑕᐃᒃᑯᐊ 

ᓴᓇᙳᐊᖅᑏᑦ ᐃᑲᔪᖅᑕᐅᓗᑎᒃ ᐃᓕᓴᕆᔭᐅᓗᑎᒃ ᐊᒻᒪᓗ ᑕᐃᒪᐃᖏᓐᓇᕐᓂᐊᖅᖢᑕ ᐃᑲᔪᖅᖢᐃᓐᓇᕐᓂᐊᖅᖢᑕ 

ᑮᓇᐅᔭᓕᐅᕋᓱᐊᖅᑎᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᐱᖅᑯᑎᒋᓂᐊᖅᑕᓐᓂᒃ ᓂᕆᐅᑦᑑᔮᑲᐃᓐᓇᕐᒪᑦ. ᐊᒃᓱᑦ 

ᖁᕕᐊᓱᑉᐳᖓ ᐅᖃᐅᓯᕆᒐᕕᐅᒃ ᐃᓱᒪᓕᕆᓂᖅ ᐊᑦᑐᐊᓂᖓᓗ ᓴᓇᙳᐊᖅᐸᓐᓂᕐᒧᑦ. ᐅᓂᒃᑳᖅᑎᓐᓂ 

ᓴᓇᙳᐊᖅᐸᓐᓂᕗᑦ ᐊᒻᒪᓗ ᐱᒻᒪᕆᐅᓪᓗᓂ ᑭᖑᕚᕇᑦ ᒪᓕᓪᓗᒋᑦ ᐅᓂᒃᑳᕗᑦ ᐱᓪᓗᒋᑦ.  

 

ᑐᓴᒃᑲᓐᓂᕈᒪᓪᓗᖓ ᖃᓄᖅ ᑖᓐᓇ ᓄᑖᖅ ᐸᕐᓇᐅᑎᒃᓴᐅᔪᖅ ᑲᔪᖏᖅᓴᐃᕙᓪᓕᐊᕈᑎᐅᒻᒪᖔᑦ 

ᐳᓚᕋᕐᓂᑐᐊᒨᙱᑦᑐᖅ ᑭᓯᐊᓂᑦᑕᐅᖅ ᐃᓱᒪᓕᕆᓂᕐᒨᖓᑉᐸᑦ ᓴᓇᙳᐊᖅᑎᓄᑦ ᐸᕐᓇᐅᑎᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᑦᑐᐊᓪᓚᕆᒻᒪᑕ ᓯᕗᓕᑦᑕᓗ 

ᐃᒪᐃᖁᓯᒪᒻᒫᑎᒍᑦ ᒐᕙᒪᐅᔪᑎᒍᑦ ᑭᑐᓕᒫᒥᒃ ᑕᐅᑐᒋᐊᖅᐸᓪᓗᒍ ᒐᕙᒪᒃᑯᑦ ᓴᓇᙳᐊᕐᓂᑑᙱᑦᑐᖅ ᖃᓄᕐᓗ 

ᐊᑦᑐᐊᒍᓐᓇᕐᓂᖓᓂᒃ ᐃᓱᒪᓕᕆᓂᕐᒧᑦ ᓴᓇᙳᐊᖅᑎᐅᓗᓂ. ᑕᒪᒃᑯᐊᓗ ᑲᔪᓰᓐᓇᕐᓂᐊᖅᑕᕗᑦ ᐱᓇᓱᐃᓐᓇᕐᓗᑎᒍ. 

 

ᐆᑦᑑᑎᒋᔪᓐᓇᕐᒥᔭᕋ ᐋᖅᑮᕙᓪᓕᐊᒻᒥᒐᑦᑕ ᑕᕐᕆᔭᐅᑎᓂᒃ ᐃᑲᔪᕐᓂᖃᕐᓂᐊᖅᑐᓂᒃ ᓴᓇᙳᐊᖅᐸᒃᑐᓂᒃ. ᑭᑐᑦ 

ᐊᑐᐃᓐᓇᐅᕙᒻᒪᖔᖏᑦ ᑕᒪᒃᑯᐊᓗ ᖃᕆᑕᐅᔭᒃᑰᕐᓃᑦ ᐊᐱᖅᑯᑎᒋᕙᓪᓗᑎᒍ ᓴᓇᙳᐊᖅᑏᑦ 

ᑐᓴᐅᒪᓂᖃᑦᑎᐊᐸᓐᓂᐊᕐᒪᑕ ᐊᒻᒪᓗ ᐊᔭᐅᖅᑐᐃᓐᓇᕐᓂᐊᖅᓱᑎᒍ ᐱᓇᓱᐃᓐᓇᕐᓂᐊᖅᓱᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ. ᓱᓕ ᐱᓕᕆᔪᖃᖅᐸᓪᓕᐊᕚ ᓄᑖᒥᒃ 

ᓴᓇᙳᐊᖅᑏᑦ ᑲᑐᔾᔨᖃᑎᒌᓐᓂᖃᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎᓃᖃᓯᐅᑎᒻᒥᔪᖅ 

ᐱᒋᐊᖅᑕᐅᒃᑲᓐᓂᕋᔭᖁᓪᓗᒍ. ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᒍᒪᓪᓚᕆᒃᖢᒍ ᐸᕐᓇᐅᑎ ᑖᓐᓇ ᐸᕐᓇᐅᑎᐅᔪᖅ ᓴᓇᙳᐊᖅᑎᓄᑦ 

ᐃᓪᓗᒧᑦ ᓴᖅᑭᑕᐅᔪᒫᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖅᑯᑎᒋᒋᐊᓖᑦ ᐊᑐᐊᖅᑕᐅᕙᓪᓕᐊᔪᖅ 

ᑭᐅᔭᐅᕙᓐᓂᕗᑦ ᒪᓕᓪᓗᒍ ᐅᓪᓗᖅᓯᐅᑎᓕᐅᓐᓇᔭᖅᑕᕗᑦ. ᐅᖃᐅᓯᐅᓗᐊᖅᑑᔭᙱᑉᐸᑦ 

ᕿᓚᒥᐅᓂᖅᓴᐅᒐᔭᙳᐊᖅᑐᒃᓴᐅᕗᖅ. ᑭᓯᐊᓂ ᐸᕐᓇᐅᑎᑦᑕ ᐃᓚᒋᒻᒥᔭᖓ ᓈᒪᔪᒥᒃ ᑲᒪᒋᔭᐅᕙᓪᓕᐊᖁᓪᓗᒍ, 

ᐱᓇᓱᖃᑎᕗᑦ ᐃᓚᒋᓪᓗᒋᓪᓗ. ᓲᕐᓗ ᓄᓇᕗᑦ ᑐᙵᕕᒃᑯᑦ.  

 

ᐄ’, ᑕᒪᐅᓇ ᑖᑉᑯᐊ ᐊᖅᑯᑕᐅᕙᓪᓕᐊᒻᒪᑕ. ᖃᓄᖅ ᑭᐅᔭᐅᑎᒋᓂᕗᑦ ᒪᓕᑐᐃᓐᓇᕐᓂᐊᕐᒥᔪᖅ 

ᐃᑉᐱᒋᔭᕆᐊᖃᕐᓂᐊᕐᒪᖔᑦᑎᒍᓪᓘᓐᓃᑦ ᑲᔪᓯᒋᐊᖃᕐᓂᐊᕐᒪᖔᑦᑕᓘᓐᓃᑦ. ᒪᓐᓇ ᐱᕙᓪᓕᐊᔭᐅᑦᑕᖅᐳᖅ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑖᓐᓇ ᐊᑐᖅᑕᐅᕙᓪᓕᐊᔪᖅ ᐱᔭᕇᖅᑕᐅᔪᓐᓇᕋᔭᖅᐸᖅᑲᐃ 

ᐃᓱᓕᓚᐅᙱᓐᓂᑦᑎᓐᓂ ᒪᓕᒐᓕᐅᕐᕕᐅᑉ ᐅᕝᕙᓗ ᑭᖑᓂᐊᒍᑦ ᑕᐃᒫᒃ ᓴᖅᑭᑕᐃᓐᓇᕋᔭᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑐᕌᒐᕆᓇᓱᑉᐸᕗᑦ 

ᐱᐊᓂᒃᓱᒪᓪᓗᑎᒍ ᐅᕙᒍᑦ ᐃᑉᐱᒋᒥᒪᓪᓚᕆᒻᒥᒐᒃᑯ ᑕᑯᒍᒪᓪᓚᕆᒻᒥᒐᒃᑯ ᓄᓇᓕᓐᓂ ᐱᔨᔅᓯᕐᓂᕐᒧᑦ ᒥᓂᔅᑕᐅᓕᖅᖢᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐊᓂᒃᑲᓗᐊᖅᑐᖓ, (ᑐᓵᔨᑎᒎᕈᓐᓃᖅᑐᖅ) ᒪ’ᓇᑦᑎᐊᖅ, 

ᐱᖃᑕᑦᑎᐊᖅ, ᕼᐃᐊ, ᕼᐃᐊ, ᕼᐃᐊ, ᕼᐃᐊ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐃᙱᖁᓂᐊᙱᓚᕋ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᐊᑏᑦ ᒪᓕᑐᐃᓐᓇᖅᖢᒋᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓯ 2025-2026 ᐸᕐᓇᐅᑎᓯ ᐅᖃᖅᓯᒪᒻᒪᑦ 

ᐱᒋᐊᖅᑎᑦᑎᓯᒪᓂᔅᓯᓐᓂᒃ ᓄᓇᕗᑦ ᑐᙵᕕᒃᑯᑦ ᑭᖑᓪᓕᖅᐹᖅᓯᐅᓇᓱᒃᓱᑎᒃ ᑭᓱᒃᓴᓯᐅᕐᓂᕐᒧᑦ 

ᑮᓇᐅᔭᖅᑐᕈᑎᒃᓴᐅᔪᓂᒃ. ᐊᐱᖅᑯᑎᒐ ᖃᖓ ᐅᓪᓗᓕᐅᖅᓯᒪᕕᓯ ᑭᖑᓪᓕᖅᐹᖅᓯᐅᑎᒃᓴᒧᑦ ᐸᕐᓇᐅᑎᒥᒃ? ᖃᓄᕐᓗ 

ᑖᓐᓇ ᐸᕐᓇᐅᑎ ᐸᕐᓇᐅᑎᐅᓕᖅᑐᒥᒃ ᐊᔾᔨᒋᔾᔮᙱᓚᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᔭᐅᓂᖓ ᐱᐊᓂᒃᑕᐅᓯᒪᓕᕐᒪᑦ 

ᕿᒥᕐᕈᔭᐅᓕᖅᐳᖅ ᑕᒪᐃᓐᓄᑦ ᐃᓚᖏᑦ ᓄᓇᓖᑦ ᓄᓇᓕᕐᔪᐊᕐᒥ ᐱᔪᑦ ᐅᖃᖃᑎᒌᓐᓃᑦ ᐱᕙᓪᓕᐊᓯᒪᓕᖅᐳᑦ.  

 

ᐊᔾᔨᒋᓂᐊᙱᒻᒪᖔᒍ ᐄᓘᕝᕙ ᐋᒪᐃ ᒪᓕᑐᐃᓐᓇᕐᓂᐊᕐᒥᔪᖅ ᑭᐅᔭᐅᕙᓐᓂᕗᑦ ᒫᓐᓇ ᒪᓕᑐᐃᓐᓇᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᒧᑦ ᐸᕐᓇᐅᑎᒧᑦ ᓱᓕ 2024-2026 ᐸᕐᓇᐅᑦ 

ᐱᔭᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᒃ. ᑕᑯᑎᑦᓯᓚᐅᕐᒪᑕ ᑭᓱᒃᓴᐃᑦ ᐅᖅᓱᐊᓗᒃᓯᐅᖅᑐᓕᕆᔩᑦ ᕿᒥᕐᕈᔪᒫᕐᒪᑕ 

ᐊᑐᓕᖁᔭᐅᓯᒪᔪᒥᒃ ᓄᓇᕗᑦ ᐸᕐᓇᐃᔨᒃᑯᓐᓄᑦ. ᑖᒃᑯᓄᖓ ᐃᑲᔪᖅᑐᐃᒍᑕᐅᓗᓂ ᓄᓇᕗᑦ ᒐᕙᒪᒃᑯᓐᓄᑦ 

ᕿᒥᕐᕈᑎᓪᓗᒋᑦ ᐸᕐᓇᐅᑎᒥᒃ. ᑖᓐᓇ ᐃᓂᓪᓚᖓᒋᐊᕐᓂᕆᔭᖓᑦ ᒐᕙᒪᒃᑯᑦ ᑎᒥᖁᑎᖓᑕ ᑖᒃᑯᐊ ᑲᒪᓂᐊᖅᑐᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓐᓂᒃ ᑐᒡᓕᐊ. ᑖᒃᑯᐊ ᓯᕗᓕᖅᑏᑦ ᐊᒻᒪ ᒐᕙᒪᓕᕆᔨᒃᑯᓐᓂᒃ. 

ᐊᐱᖅᑯᑎᐅᓕᖅᐳᖅ, ᖃᓄᑎᒋᒃ ᒫᓐᓇ ᖃᓄᖅ ᐃᓚᐅᑎᒋᕕᓯ ᓄᓇᕗᒻᒥ ᐸᕐᓇᐃᔨᒃᑯᓐᓄᑦ ᐸᕐᓇᐅᑎᓕᐊᖑᓯᒪᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᕗᑦ ᐃᓚᐅᓪᓚᕆᒃᐳᒍᑦ 

ᕿᒥᕐᕈᓂᐅᔪᒥᒃ ᐱᓇᓱᖃᑎᖃᑦᓯᐊᖅᓱᖓ ᓯᕗᓕᖅᑎᐅᖃᑎᒪ ᑎᒥᖁᑎᐊᓂᒃ. ᑖᓐᓇ ᐊᖏᓂᖅᐹᖑᖃᑕᐅᒻᒪᑦ 

ᐱᔭᒃᓴᐅᔪᓂᒃ. ᐊᒻᒪᓗ ᑖᔅᓱᒪ ᐅᖃᓵᖅᑕᖏᑕ ᑎᒥᐅᔪᐃᑦ ᑕᒪᕐᒥᒃ ᐃᓚᐅᔪᐃᓐᓇᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑭᖑᓪᓕᖅᐹᕆᓂᐊᓕᖅᖢᒍ. ᐱᓕᕆᕝᕕᓯ 2025-2026 

ᐸᕐᓇᐅᑎᓯ ᑕᑯᑎᑦᓯᒻᒪᑕ ᐅᖃᖃᑎᖃᕐᓂᐊᖅᐳᑦ ᐊᕙᑎᓕᕆᔨᒃᑯᓐᓂᒃ ᓯᕗᓕᐅᖅᑎᐅᓪᓗᐊᒻᒪᑕ ᐋᖅᑮᕙᓪᓕᐊᑎᓪᓗᒋᑦ 

ᓄᓇᕗᒻᒥ ᓴᐳᔾᔭᐅᓯᒪᒋᐊᖃᖅᑐᓄᑦ ᐸᕐᓇᐅᑎᒥᒃ. ᑕᐅᑐᒡᓗᑎᓪᓗ ᐊᕙᑎᓕᕆᔨᒃᑯᑦ ᐊᒃᓱᕉᑎᖏᓐᓂᒃ 

ᐊᑐᐊᒐᓕᐅᕋᓱᓐᓂᐊᕐᓗᑎᒃ ᐃᓱᒪᔅᓴᖅᓯᐅᕈᑕᐅᓇᔭᖅᑐᓂᒃ ᐊᑐᓕᖁᔭᐅᔪᑦ ᒐᕙᒪᐅᓛᖅᑐᑦ ᐃᓂᓪᓚᖓᒋᐊᓯᑉᐸᑕ. 

ᐊᐱᖅᑯᑎᐅᓕᖅᐳᖅ ᖃᓄᑎᒋ ᑕᒪᓐᓇ ᐋᖅᑭᑦᑕᐅᕙᓪᓕᐊᓂᖓ ᐸᕐᓇᐅᑎᐅᑉ ᐊᑦᑐᖅᑕᐅᓂᖃᕐᓂᐊᖅᐸ 

ᕿᒥᕐᕈᔭᐅᓂᖓᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ ᐸᕐᓇᐅᑎᐊᓂᒃ, ᐊᑎᓕᐅᓂᐅᕋᑖᓚᐅᖅᑐᖅ ᓄᓇᐅᑉ ᐊᒻᒪ ᑭᓱᒃᓴᐃᓪᓗ 

ᓇᒻᒥᓂᖅᑖᐸᓪᓕᐊᓂᕐᒧᑦ ᐊᖏᕈᑎᐅᔪᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑦᑐᐊᖃᑎᒌᑦᑐᐃᓐᓇᐅᒻᒪᑕ. 

ᐊᒻᒪᓗ ᐊᖏᓂᖅᐹᖑᖃᑕᐅᓪᓗᓂ ᐃᒫᑎᒋᒃ ᕿᒥᕐᕈᔭᐅᒐᓱᓐᓂᖓ ᓄᓇᕗᑦ ᐸᕐᓇᐃᔨᒃᑯᓐᓄᑦ ᐸᕐᓇᐅᑦ. 

ᐃᖅᑲᓇᐃᔮᖑᒋᐊᖃᖅᓯᒪᔪᓪᓗ ᐱᓪᓗᒋᑦ ᓈᒻᒪᑦᓯᐊᕋᓗᐊᕐᒪᖔᖅ ᖃᐅᔨᒪᑦᓯᐊᕋᓱᒋᐊᖃᕐᓂᐊᕋᑦᑕ. 

ᑲᔪᓯᓂᐊᕐᒪᖔᑦᑎᒍ ᓇᒻᒥᓂᖅᓱᖅᐸᓪᓕᐊᓂᕐᒧᑦ, ᑕᒪᒃᑯᐊ ᐊᑦᑐᐊᖃᑎᒌᑦᑐᐃᓐᓇᐅᓂᖏᓐᓄᑦ 

ᐱᓇᓱᐊᖃᑎᒌᑦᓯᐊᕆᐊᖃᕐᓂᐊᖅᑐᒍᑦ.  

 

ᖃᐅᔨᒪᑦᓯᐊᕐᓗᒋᑦ ᓴᐳᔾᔭᐅᓇᓱᒃᑐᑦ ᓄᓇᐃᑦ. ᒐᕙᒪᑐᖃᒃᑯᓐᓄᑦ ᐱᓇᓱᐊᕆᒻᒥᒻᒪᔾᔪᒃ ᓯᓚᐅᑉ ᐊᓯᔾᔨᐸᓪᓕᐊᓂᖓ 

ᐱᓪᓗᒍ. ᐃᓚᒋᖃᓯᐅᑎᑐᐃᓐᓇᕐᒥᔭᖓ ᐱᓕᕆᐊᕆᒃᑲᓐᓂᖃᑦᑕᖅᑕᑎᓐᓂᒃ ᓄᓇᕗᒻᒥ ᐃᓚᐅᓂᖃᑦᑎᐊᖁᓪᓗᒋᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓪᓗ ᐃᑲᔪᕈᓐᓇᕐᓗᑎᒃ ᑮᓇᐅᔭᓕᐅᕈᑎᑦᓴᐅᔪᓐᓇᖅᑐᓄᑦ. ᑕᐃᒪᐃᒻᒪᑦ ᓯᕗᓕᐅᓪᓚᕆᒐᓱᒃᓯᒪᕗᒍᑦ 

ᐅᖃᐅᓯᐅᕙᓪᓕᐊᑎᓪᓗᒋᑦ ᑕᒪᒃᑯᐊ ᐊᒻᒪᓗ ᓯᕗᓕᖅᑎᐅᖃᑎᒃᑲ ᐊᕙᑎᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᒋᑦᓯᐊᕋᓱᑦᑐᒋᑦ ᐱᕕᖃᕈᓐᓇᕐᓂᓕᒫᕗᑦ ᑕᕝᕙᐅᓴᐃᓐᓇᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ ᐊᒻᒪ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᑕᐃᒪ ᑖᒃᑯᐊ ᑮᓇᐅᔭᑎᒍᑦ 

ᑕᑯᓪᓗᒋᑦ ᐸᕐᓇᐅᑎᒋᓯᒪᔭᓯ ᑕᕝᕙᓂ ᐊᕐᕌᒍᒋᔭᑦᑎᓐᓂ 2025-2026-ᒧᑦ ᑕᕝᕙᓂ K9, ᑖᒃᑯᐊ ᐊᐃᑦᑑᑕᐅᕙᒃᑐᐃᑦ 

ᐊᒻᒪ ᑐᒃᓯᕋᐅᑕᐅᕙᒃᑐᑦ, ᑕᐃᒪ ᓄᓇᓕᓕᒫᓄᑦ ᐊᑐᕈᒪᒐᔅᓯ $86−ᒥᓕᐊᓐ $90-ᒥᓕᐊᓐᑲᓴᑦᑎᐊᒥᒃ ᐅᕙᓂᓗ 

ᐸᕐᓇᐅᑎᒃᓯᓐᓂ ᑕᕝᕙᓂ ᐊᕐᕌᒍᒋᔭᒥᒃ 2025-2026. 

 

ᐅᓇ ᐆᒃᑑᑎᒋᙱᑕᕋ, ᒪᓐᓇᒎᖅ ᓂᕿᓂᒃ ᐅᖃᐅᓯᐅᖅᑲᐅᖕᒪᑦ ᑕᐃᒪ ᑕᕝᕗᖓ ᒪᓕᒐᓕᐅᖅᑎᐅᔪᒧᑦ ᑕᐃᑯᖓ 

ᖃᒪᓂᑦᑐᐊᕐᒧᑦ ᐃᓛᒃ. ᑖᓐᓇ ᑕᐃᒪ ᓇᓗᓇᐃᖅᓯᓯᒪᖕᒪᑦ (ᑐᓵᔨᑎᒎᓕᖅᑐᖅ) ᑮᓇᐅᔭᓕᕆᓂᕐᒧᑦ ᐊᕐᕌᒍᖓ 2025 

ᐊᒻᒪᓗ 2026ᒧᑦ ᖃᐅᔨᓴᖅᓯᒪᔪᖃᓯᒪᒻᒪᑦ ᐱᐊᓂᒃᑕᐅᓯᒪᓪᓗᓂ ᓴᖅᑭᑕᐅᓯᒪᔪᑦ ᓂᖀᑦ ᑐᓂᐅᖅᑲᖅᑕᐅᕙᓐᓂᖏᑦ 

ᐃᑲᔪᕐᓂᖃᕐᓂᐊᕐᓂᖓᓗ ᐊᖑᓇᓱᑉᐸᑦᑐᓂᒃ ᓇᕝᕚᖅᑕᐅᕙᓐᓂᖏᓐᓂᒃ ᓄᓇᓕᑎᒍᓪᓗ ᐊᖑᓇᓱᓐᓂᐅᕙᑦᑐᓄᑦ 

ᐱᓕᕆᐊᒃᓴᐅᕙᑦᑐᑦ ᐃᓛᒃ ᐊᐅᓚᓂᕆᔭᖓᑕᓗ ᐊᖑᓇᓱᑉᐸᓐᓂᐅᑉ ᑭᓱᑦ ᐊᑐᐃᓐᓇᐅᕙᓐᓂᖏᑦ ᓲᕐᓗ ᖁᐊᒃᑯᕖᖅᑲᐃ 

ᐅᖃᐅᓯᐅᕗᑦ. 

 

ᖃᓄᕐᓕ ᑕᐃᒪ ᑖᒃᑯᐊ ᐊᑦᑐᐊᖃᑕᐅᔪᑦ ᓄᓇᕗᑦ ᑐᙵᕕᒃᑯᑦ ᒐᕙᒪᑐᖃᒃᑯᓪᓘᓐᓃᑦ, ᖃᓄᐃᑦᑐᑦ ᐸᕐᓇᐅᑏᑦ 

ᐋᖅᑭᑦᑕᐅᓚᐅᕐᒪᑕ ᐊᒻᒪᓗ ᑕᕝᕘᓇ ᓂᕈᐊᖅᑎᖁᑎᒃᑲ ᐊᒥᑦᑐᕐᒥᐅᑦ ᐃᓪᓗᓕᖕᒥᐅᓪᓗ ᐃᓚᐅᒍᓐᓇᕐᓂᐊᖅᐸᑦ 

ᖃᐅᔨᓴᕐᓂᕐᒧᑦ? ᑭᓱᑦ ᓴᖅᑭᔅᓯᒍᑎᐅᓂᐊᕐᒪᑦ ᒥᓂᔅᑕ ᐅᓂᒃᑳᕆᐊᓪᓚᒃᑲᓐᓂᕈᓐᓇᖅᐸ, ᓂᕆᐅᓐᓂᖃᕐᓂᐊᖅᐱᑕ ᑖᓐᓇ 

ᖃᐅᔨᓴᕐᓂᖅ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑦᑐᐊᓗᐊᖃᑕᐅᔪᑦ ᓄᓇᓖᑦ ᒪᕐᕉᒃ 

ᐅᖃᐅᓯᕆᔭᖏᑦ ᐃᓚᐅᓂᐊᖅᑐᑦ ᑕᒪᑐᒪ ᑕᒪᓐᓇ ᐱᓕᕆᐊᖑᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᒪᒃᑯᐊ ᑭᒡᒐᖅᑐᖅᑕᕗᑦ ᐃᓛᒃ ᑕᑯᓪᓗᒋ ᓄᓇᓕᖕᓂ 

ᒥᑭᓐᓂᖅᓴᐅᔪᑎᒍᑦ ᐱᔪᓐᓇᕐᕕᖃᑦᑎᐊᖃᑦᑕᕋᓗᐊᕐᒥᑕᓗ ᑕᒪᒃᑯᓂᖓᓗ ᖃᐅᔨᒪᕙᒃᖢᑎᒃ ᒪᓐᓇ 

ᐳᓚᕋᖅᑐᓕᕆᓂᖅᑕᐅᖅ ᑕᑯᔪᓐᓇᖦᖤᖅᐸᕗᑦ, ᑕᒪᓐᓇᓗ ᓴᓇᙳᐊᒐᕐᓂᖅ ᑕᑯᔪᓐᓇᖦᖤᕆᕙᕗᑦ, ᐅᕙᕋᖕᓂᐊᕐᓂᕐᓗ 

ᑕᑯᔪᓐᓇᖦᖤᕆᕙᕗᑦ ᐊᒻᒪ ᖃᓄᖅ ᑕᒪᒃᑯᐊ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᖃᑦᑕᕐᒪᖔᑕ ᑕᒪᓐᓇ 

ᐱᒻᒪᕆᐅᓕᖅᑎᓪᓗᓂ ᐅᔭᕋᖕᓂᐊᕐᓂᖅ.  

 

ᑕᐃᒪᓗ ᐅᕗᖓ ᓴᖑᒋᐊᕐᓗᖓ (ᑐᓵᔨᑎᒎᓕᖅᑐᖅ) ᑕᒪᒃᑯᐊ ᑐᓂᕐᕈᓯᐊᖑᕙᑦᑐᑦ ᐃᑲᔫᑎᐅᕙᑦᑐᑦ ᐊᑐᐊᒐᐃᑦ 

ᐱᓪᓗᒋᑦ ᑕᑯᓪᓗᒋᑦ ᑮᓇᐅᔭᑦᑐᕈᑎᑦᓴᐃᑦ ᑲᑎᑦᑐᑦ ᖃᓄᖅ ᖃᐅᔨᓴᕐᓂᖃᖅᓯᒪᕙ ᐃᓕᑦᓯ ᕿᒥᕐᕈᐸᓪᓕᐊᕕᓯ 

ᐋᖅᑭᒋᐊᖅᑕᐅᒐᔭᕈᑎᒃ ᐃᑲᔫᑎᐊᖑᕙᑦᑐᓂᒃ ᑐᓂᔾᔪᓯᐊᖑᕙᑦᑐᑦ ᐊᑐᐊᒐᐃᑦ ᐱᓪᓗᒋᑦ? ᑭᒃᑯᑦ ᐃᓚᐅᓂᖃᓲᖑᒻᒪᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᓂᐅᑉ ᐃᓚᒋᓪᓗᓂᐅᒃ ᑖᒃᑯᐊ 

ᐊᑦᑐᐊᖃᑎᒋᔭᕗᑦ ᐃᓚᓕᐅᑎᖃᑦᑕᒐᑦᑎᒍᑦ ᐃᑲᔪᖅᑐᐃᒍᓐᓇᓲᑦ ᓲᕐᓗ ᖁᐊᒃᑯᕕᖃᖅᑐᖃᕈᒪᑉᐸᑦ ᐊᖑᓇᓱᑦᑐᓕᕆᔩᑦ 

ᕼᐋᒪᓚᖑᔪᓪᓘᓐᓃᑦ ᐊᑐᓂ ᓄᓇᓖᑦ ᐊᔾᔨᒌᙱᒻᒪᑕ ᐊᐅᓚᓂᕆᕙᑦᑕᖏᑕ ᖁᐊᒃᑯᕕᖁᑎᖃᕈᑎᒃ 

ᐅᖃᖃᑎᒋᕙᓐᓂᐊᑦᑕᕗᑦ ᑭᑐᑦ ᓇᐅᒃᑯᑦ ᐋᖅᑭᑦᓯᐊᒃᑲᓐᓂᕈᓐᓇᕐᒪᖔᑕ ᐱᕙᓪᓕᐊᕆᔪᓐᓇᕐᒪᖔᑕᓗ.  

ᐊᒻᒪ ᕿᓃᓐᓇᖅᐸᒻᒥᔪᒍᑦ ᐃᒫᒃ ᓱᒃᑰᓗᐊᖅᑐᑦ ᓄᖑᕝᕚᓪᓕᕈᒪᓪᓗᑎᒍᑦ ᑕᒪᒃᑯᐊ ᐃᓚᐅᔪᓕᒫᑦ 

ᐃᓚᐅᔪᐃᓐᓇᐅᔪᓐᓇᖁᑉᓗᒋᑦ ᐅᖃᖃᑎᒌᓐᓂᖃᑦᓯᐊᕐᓗᑎᓪᓗ ᑭᑐᑦ ᑕᐅᑐᑦᑕᐅᒋᐊᓚᕆᒋᐊᖃᕐᒪᖔᑦ. 

ᒐᕙᒪᖃᖅᑐᓄᑦ, ᓇᒻᒥᓂᖃᖅᑐᓅᕐᓂᐊᕈᓂᑦ ᐅᕝᕙᓘᓐᓃᑦ ᓄᓇᓖᑦ ᐊᑐᓂ.  

 

ᐅᖃᕋᑖᕐᒪᒍ ᐃᓚᖓ ᐱᕕᖃᑦᓯᐊᕋᓄᐊᕐᒪᑦ ᓄᓇᓕᒻᒧᑦ ᐱᓇᓱᒍᓐᓇᖅᑕᖏᓐᓂᒃ. ᓄᓇᓕᓕᒫᑦ 

ᑲᖑᔪᖏᖅᓴᕋᓗᐊᖅᐸᒃᑲ ᓇᐅᒃᑯᑦ ᑕᐅᑐᒡᓗᑎᒃ ᖃᓄᐃᓕᐅᒍᒪᒋᐊᖏᓐᓂᒃ ᐱᓕᕆᐊᒃᓴᐃᑦ ᑭᓱᑦ 

ᐊᑐᐃᓐᓇᐅᑦᓯᐊᕋᓗᐊᕐᒪᑕ. 

 

ᒐᕙᒪᒃᑯᑦ ᐅᑕᖅᑭᑐᐃᓐᓇᕈᓐᓃᕐᓗᒋᑦ ᒫᓐᓇ ᐊᑲᐅᓈᖅᑰᓕᕋᓗᐊᕐᒪᑦ ᑕᒪᒃᑯᐊ ᑮᓇᐅᔭᖅᑐᕈᑎᐅᔪᓐᓇᖅᑐᑦ 

ᑕᑯᕙᓪᓕᐊᔪᒪᓪᓗᑎᒍᑦ ᐊᔭᐅᖅᑐᐃᖏᓐᓇᕐᓂᐊᖅᓱᒋᓪᓗ ᓇᒻᒥᓂᒃ ᓄᓇᓕᓐᓂ ᑮᓇᐅᔭᓕᐅᕈᑎᑦᓴᐅᓪᓗᐊᖅᑐᑦ ᐊᒻᒪᓗ 

ᒥᑭᓛᖑᔪᑦᓴᐅᔫᒐᓗᐊᑦ ᓂᕈᐊᖅᑎᖁᑎᒃᑲ ᐅᓄᙱᓛᖑᖅᑰᕋᓗᐊᖅᖢᑎᒃ ᑭᓯᐊᓂ ᑕᑯᒐᓱᐃᓐᓇᖅᐸᑦᑐᖓ ᑭᓱᒥᒃ 

ᐱᑦᓴᕆᐊᖃᕐᒪᖔᖏᑦ. ᐄ’, ᑕᕝᕘᓇ ᑕᐃᒪᐃᒐᓱᐃᓐᓇᕋᑦᓴᐅᕗᖅ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑐᑭᓯᑎᑦᑎᒋᐊᕋᕕᑦ ᒥᓂᔅᑕ. ᐊᖏᖃᑎᒋᒋᒃᑭᑦ 

ᐅᖃᕋᑖᕋᕕᑦ. ᑮᓇᐅᔭᓕᐅᕋᓱᒍᑎᔅᓴᓂᒃ ᐊᓕᔾᔨᒌᙱᑦᑐᕈᓘᔭᕐᓂᒃ ᓴᖅᑭᖅᑎᕆᒐᓱᓪᓗᓯ 

ᐃᖃᓗᓕᕆᓂᕐᒧᑐᐊᖑᙱᑦᑐᖅ. ᓯᕗᓪᓕᐅᒋᐊᖃᖅᑎᑕᐅᔪᑦ ᐋᖅᑭᑎᖅᑕᐅᓯᒪᒻᒪᑦ ᐃᓄᒃᓯᐅᑎᓂᒃ ᓂᕿᓂᑦᑕᐅᖅ 

ᓯᐊᒻᒪᖅᑎᕆᓂᕐᒧᑦ ᑖᓐᓇ ᓯᕗᓪᓕᐅᖃᑕᐅᒻᒪᑦ ᐃᓐᓇᒻᒪᕆᖁᑎᕗᑦ ᐃᓄᒃᓯᐅᑎᓂᒃ ᐱᒍᒪᐃᓐᓇᖃᑦᑕᕐᖓᑕ.  

 

ᑕᐃᒪ ᐃᓐᓇᒃᑯᕕᒃ ᑲᖏᖅᓯᓂᕐᒥ ᒪᑐᐃᓛᓕᕐᖓᑦ ᑕᖅᑭᕆᓛᖅᑕᑎᓐᓂ. ᑕᕝᕙ ᐊᐱᖅᓱᓚᕿᕗᖓ ᐃᓄᒃᓯᐅᑎᓂᒃ 

ᓂᕿᓂᒃ ᓯᐊᒻᒪᑦᑎᕆᖃᑦᑕᕆᐊᖃᕋᑦᑕ ᓄᓇᕗᒻᒥ, ᖃᒪᓂᑦᑐᐊᕐᒥᐅᑦ ᒪᓕᒐᓕᐅᖅᑎᖓ ᐅᖃᐅᓯᖃᖅᑲᐅᒻᒪᑦ ᐊᒻᒪ 

ᑐᑦᑐᖃᖅᑐᑎᒃ ᑕᐃᒃᑯᐊ ᐃᖃᓗᖃᖅᑐᑕᓗ ᑕᕝᕙ ᑕᐃᒪᐃᓕᖓᓪᓚᕆᒻᒪᑦ.  

 

ᑕᕝᕙᓂᔅᓴᐃᓐᓇᖅ ᐃᑲᔫᑎᐅᖃᑦᑕᖅᑐᓂᒃ ᐊᑐᐊᒐᖅ ᐅᖃᐅᓯᕆᓗᒍ, ᐊᓯᖏᑦᑕᐅᖅ ᐊᑦᑐᖅᑕᐅᖃᑕᐅᒐᔭᖅᑐᑦ 

ᐱᖃᑕᐅᑎᑕᐅᓲᖑᕙᑦ ᐸᕐᓇᓕᕋᐃᒐᔅᓯ ᓄᑖᒻᒥᓪᓘᓐᓃᑦ ᐊᑐᐊᒐᓕᐅᕋᓱᓕᕋᐃᒐᔅᓯ? ᐊᓯᖏᑦᑕᐅᖅ ᐊᑦᑐᖅᑕᐅᓯᒪᔪᑦ 

ᓄᓇᕗᒻᒥ ᐅᔭᕋᓐᓂᐊᕐᓂᕐᒥᒃ ᐃᓕᓐᓂᐊᑎᑦᑎᔩᑦ ᖃᐅᔨᒋᐊᖅᑕᐅᖃᑕᐅᓐᓂᕆᕙᑦᑕᐅᖅ? ᑭᖑᓪᓕᖅᐹᖑᓂᐊᓕᖅᑐᖅ 

ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᖅᑎᒃᑲᕕᙵ ᐅᖃᕆᐊᕌᕐᔪᒍᒪᓪᓗᖓ 

ᓴᓂᕋᔭᖕᒥ ᑕᐃᒃᑯᐊ ᐃᒍᓇᓕᐊᕆᔭᐅᖃᑦᑕᖅᑐᐃᑦ ᒪᒪᖅᑐᕐᔪᐊᕌᓘᖃᑦᑕᕐᒪᑕ. ᖃᓄᖅᑐᖅ ᐃᒃᑯᐊ ᓂᐅᕐᕈᑎᒋᔭᐅᓗᑎᒃ 

ᓄᓇᓕᖕᓅᖅᑲᖃᑦᑕᕐᔫᒥᓗᑎᒃ ᖃᓄᖅᑑᕆᐊᖃᓪᓚᑦᑖᖅᑐᑦ ᐊᒻᒪᓗ ᑕᒫᓂ ᐱᓇᓱᐊᕈᓯᕐᒥ ᑕᕐᕆᔭᖅᑎᑕᐅᔅᓱᖓ 

ᖃᔭᕆᐊᒃᑰᖅᑐᐃᑦ ᒪᕐᕉᓐᓂᒃ ᐊᐃᕕᓐᓂᒃ ᑲᓕᑦᑐᑦ ᑕᐃᒪᑐᖅ ᑐᓕᒻᒫᕈᓐᓂᒃ ᒥᓱᒃᓯᒪᔪᓂᒃ ᓂᐅᕐᕈᑎᖃᕐᓗᑎᒃ ᑕᒫᓂ 

ᓇᒥᑐᐃᓐᓇᖅ ᐱᔪᓐᓇᖅᑐᒍᑦ, ᐱᓇᓱᙱᓗᐊᑐᐃᓐᓇᐅᖅᑰᖅᑐᒍᑦ ᒫᓐᓇᐅᔪᖅ ᓄᓇᓕᖕᓂ ᐱᓗᐊᙳᐊᖅᑐᖅ 

ᒥᑭᓐᓂᖅᓴᓂ, ᐱᓇᓪᓚᑦᑖᖅᑐᖅ. 

 

ᐃᓐᓇ ᐆᒃᑑᑎᒋᒡᒍᔭᕋ ᐊᐅᓱᐃᑦᑐᕐᒦᑦᑐᖅ ᓄᑲᑉᐱᐊᕋᓛᑯᓘᓚᐅᖅᑐᖅ ᑕᐃᒪᓐᓇᐃᓕᐅᕋᓱᖃᑦᑕᓕᕐᒪᓪᓕ ᓲᕐᓗ 

ᐅᒥᒻᒪᓚᐅᖅᓱᓂ ᓂᐅᕐᕈᑎᒋᖃᑦᑕᖅᓕᖅᓱᓂᒋᑦ ᑕᒪᐅᖓ ᑭᒃᑯᑐᐃᓐᓇᕐᓄᑦ ᐱᔪᒪᔪᖕᓄᑦ, ᖃᕆᓴᐅᔭᒃᑯᑦ. ᑕᐃᒪᓐᓇ 

ᐱᔪᓐᓇᖅᓯᑦᑎᐊᖅᑐᐃᑦ ᒑᓯᓂᑦ ᐃᑲᔫᑎᒋᑦᑎᐊᕈᓐᓇᖅᓱᑎᒃ ᐅᒥᐊᕐᓄᓪᓗ ᑕᒪᒃᑯᓄᖓ. ᐊᑏᑐᖅ ᓴᓂᕋᔭᖕᒥᐅᑦ 

ᐊᐃᕝᕙᖅᑕᕕᓂᑯᓗᐊᐃᓐᓄᖏᓐᓂᒃ ᐃᒍᓇᐅᓗᑎᒃ ᐅᕝᕙᓘᓐᓃᑦ ᓄᑖᑦᑎᐊᖑᓗᑎᒃ ᓂᐅᕐᕈᑎᒋᔭᐅᖃᑦᑕᓚᐅᕐᓕᑦ. 

ᓂᐅᕕᕐᔪᐊᖃᑦᑕᕋᔭᖅᑕᕋ ᒪᒪᖅᑐᒻᒪᕆᐊᓘᖃᑦᑕᕐᒪᑕ ᑕᒪᒃᑯᐊ. ᑕᐃᒪᓐᓇ ᐅᖃᐅᓯᕆᔭᐃᑦ ᐃᓚᒋᐊᕐᔪᒍᒪᕋᑖᕋᒃᑯ 

ᒪᓕᒐᓕᐅᖅᑎᐅᖃᑎᒐ. 

ᑕᒪᒃᑯᐊ ᐊᕕᑦᑐᖅᓯᒪᔪᐃᑦ ᐅᔭᕋᓐᓂᐊᕐᓂᖅ, ᐳᓚᕋᕐᓂᖅ, ᐊᒻᒪᓗ ᓴᓇᐅᒐᖅᑏᑦ ᑎᑎᕋᖅᐸᓪᓕᐊᒐᑦᑎᒍᑦ ᑕᐃᒃᑯᐊ 

ᖃᓄᖅᑑᕈᒪᔭᕗᑦ. ᑕᐃᒃᑯᐊ ᐃᓚᒋᔭᐅᔪᐃᓐᓇᑦᑎᐊᖑᖃᑦᑕᖅᑐᐃᑦ.  

 

ᓲᕐᓗ ᐅᔭᕋᓐᓂᐊᕐᓂᕐᒧᑦ ᒥᔅᓵᓅᕈᑦᑕ, ᐅᔭᕋᓐᓂᐊᖅᑎᓪᓗ ᐅᔭᕋᓐᓂᐊᖅᑎᙳᕋᓱᑦᑐᐃᓪᓗ ᐊᒻᒪᓗ ᕿᓂᖃᑦᑕᖅᑐᑦ 

ᐊᒻᒪᓗ ᑕᒪᒃᑯᐊ ᐃᓕᓐᓂᐊᕐᕕᒻᒧᑦ ᑐᕌᖓᔪᐃᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ, ᒪᑯᐊᕈᔪᐃᑦ 

ᐱᓕᕆᖃᑎᒋᓪᓚᑦᑖᖃᑦᑕᖅᑕᕗᑦ ᑕᒪᒃᑯᓂᖓ ᕿᒥᕐᕈᓕᕋᐃᒐᑦᑕ. ᖁᔭᓐᓇᒦᒃ ᑖᒃᑯᓂᖓ ᐊᐱᖅᓱᖅᑐᐊᐃᓐᓅᕋᑖᕋᕕᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᐃᒪ ᐱᕕᒃᓴᑭᓕᕋᑦᑕ ᐅᓇ ᑭᖑᓪᓕᖅᐹᖑᑲᐃᓐᓇᙳᓱᑦᑐᖅ ᑕᕝᕙᓂ 

ᒪᑉᐱᒐᕐᒥ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᓕᓴᕋᕆᒃᑲᓐᓂᕈᓐᓇᕋᕕᖓ. ᑭᐅᔾᔪᑎᒋᕋᑖᖅᑕᐃᑦ ᒪᓕᒐᓕᐅᖅᑎᐅᖃᑎᓐᓄᑦ ᐆᒥᖓ 

ᓂᓪᓕᕈᒪᓪᓗᖓ ᓂᐅᕕᐊᔅᓴᖃᖃᑦᑕᕈᓐᓇᕐᓂᖏᓐᓂᒃ ᐱᓇᓱᐊᖃᑦᑕᑐᐊᖅᑲᑕ ᐃᓄᐃᑦ ᓴᓇᔭᖏᓐᓂᒃ ᓂᕿᓂᓪᓗ. 

ᐆᒥᖓ ᐅᖃᕈᒪᓪᓗᖓ ᐱᒻᒪᕆᐅᓱᒋᓪᓚᕆᒃᑲᒃᑯ ᐅᖃᐅᓯᕆᓗᒍ ᑭᓯᐊᓂ ᐊᐳᕈᑎᖃᖃᑦᑕᕐᓂᑯᖏᓐᓄᑦ ᑕᐃᒃᑯᐊ 

ᐱᓯᑎᒻᒪᕆᐊᓗᐃᑦ ᑕᒪᒃᑯᓂᖓ ᓂᕿᓂᓪᓗ ᓂᕿᓕᕆᓂᕐᒥᓪᓗ ᖃᐅᔨᒪᑦᑎᐊᓕᖅᑐᐃᑦ ᑭᓯᐊᓂ ᐊᐳᕈᑎᖃᕐᖓᑕ 

ᓄᓇᓕᓐᓂ ᒥᑭᓐᓂᖅᓴᓂ ᖃᐅᔨᓴᕐᕕᖃᙱᑦᑐᓂ. ᒐᕙᒪᒃᑯᑦ ᒪᓕᒐᖏᓐᓂᒃ ᐊᐳᕈᑎᖃᓪᓚᕆᖃᑦᑕᕐᖓ 

ᖃᐅᔨᓴᕐᕕᖃᕋᑎᒃ.  

 

ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑐᒍ ᐱᒐᓱᒡᒐᕈᑦᑕ ᐅᖃᐅᓯᕆᕋᑖᖅᑕᐃᑦ ᑭᐅᔾᔪᑏᑦ ᐱᔪᓐᓇᓪᓚᕆᑦᑐᓂ 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐊᑐᐃᓐᓇᓪᓚᕆᐅᓕᖅᑐᐃᑦ ᓂᐅᕕᐊᔅᓴᖃᖃᑦᑕᕈᒪᔪᐃᑦ ᑭᓯᐊᓂ ᒪᓕᒐᐃᑦ 

ᐱᔾᔪᑎᒋᔭᐅᓪᓗᑎᒃ ᒪᓕᒐᖃᓗᐊᖅᑐᐊᓘᒻᒪᑕ. ᐊᐳᖅᑕᕈᑎᑖᖅᑎᑦᑎᒃ ᒪᑐᓯᖃᑦᑕᕐᖓᑕ 

ᓂᐅᕕᐊᔅᓴᖃᕈᓐᓇᖅᑑᒐᓗᐊᓂᒃ ᒪᑐᔾᔪᔾᔨᖃᑦᑕᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓛᒃ, ᑕᐃᒪᓐᓇ ᑐᓗᕈᑎᓂᒃ 

ᓴᖅᑮᓐᓇᓱᓗᐊᖃᑦᑕᙱᑦᑐᒍᑦ ᓄᓇᕗᒻᒥ ᓂᐅᕐᕈᑎᖃᖅᑐᖃᕐᓂᐊᕈᓂ ᓄᓇᕗᑦ ᐃᓗᐊᓂ, ᑐᓗᕈᑏᑦ 

ᑐᓗᕈᑎᖃᙱᓐᓂᖅᓴᕐᔪᐊᑦ ᓄᓇᖅᑲᑎᒌᑎᒍᑦ ᓂᐅᕐᕈᑎᖃᕈᒪᒍᑦᑕ ᓂᕿᑦᑎᐊᕙᑦᑎᓐᓂᒃ ᐱᔪᓐᓇᑦᑎᐊᖅᑐᒍᑦ. 

ᓯᓚᑖᓄᐊᖅᓯᓂᐊᕈᑦᑕ ᐅᕝᕙᓘᓐᓃᑦ ᓂᐅᕕᕐᒥᒨᖅᓯᓇᓱ`ᖕᓂᐊᓕᕈᑦᑕ ᑕᐃᒪ ᑐᓗᕈᑏᑦ ᑕᐃᑲᓃᑉᐳᑦ ᐱᔾᔪᑎᒋᓪᓗᒍ 

ᑖᒃᑯᐊ ᓂᖀᑦ ᖃᐅᔨᓴᖅᑕᐅᓯᒪᑦᑎᐊᕆᐊᖃᖃᑦᑕᕐᒪᑕ ᖃᓂᒻᒪᔾᔪᑎᕈᔪᖕᓂᒃ ᖃᐅᔨᓴᕆᐊᖃᓪᓚᑦᑖᖃᑦᑕᕐᒪᑕ ᑕᐃᒃᑯᐊ 

ᓂᐅᕐᕈᑎᖃᕋᓱᖃᑦᑕᖅᑐᑦ. ᑕᕝᕗᖓ ᓄᓇᕗᑦ ᓯᓚᑖᓄᑦ ᓂᐅᕐᕈᑎᖃᕋᓱᖕᓂᐊᕈᑦᑕ ᑕᕝᕘᓇᐃᓛᒃ ᐊᖏᖃᑎᒋᔭᒋᑦ 

ᐱᖁᔭᓕᕐᔪᐊᒻᒪᕆᐊᓗᒃ. ᓂᕿᓕᒫᑦ ᑭᓱᑦ ᓂᐅᕐᕈᑕᐅᓇᓱᒃᑐᐃᑦ ᓄᓇᕐᔪᐊᓕᒫᒥ ᑕᐃᒪᓐᓇ ᐱᖁᔭᖃᐅᖅᑰᖅᑐᐃᑦ. 

 

ᑭᓯᐊᓂ ᑕᕝᕙᓂ ᓄᓇᕗᑦ ᐃᓗᐊᓂ ᓇᒻᒥᓂᑯᓗᒃ ᐱᓇᓱᒍᒪᒍᑦᑕ ᐃᓱᒪᖅᓱᕐᓂᖅᓴᕐᔪᐊᖑᔪᒍᑦ. ᑕᐃᒪᓐᓇ 

ᐅᖃᕆᐊᕌᕐᔪᒍᒪᕋᑖᖅᓱᖓ ᖁᔭᓐᓇᒦᓪᓗ ᑖᔅᓱᒪᐅᑉ ᓴᖅᑭᑦᑎᕋᑖᕐᒪᒍ ᒪᓕᒐᓕᐅᖅᑎᐅᖃᑎᒪ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) K8−ᒦᑦᑐᒍᑦ, ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᑮᓇᐅᔭᓕᐅᕈᑎᔅᓴᓂᒃ 

ᐃᑲᔪᖅᓰᔪᑦ. ᓂᕈᐊᕈᑕᐅᒋᐊᓖᑦ $37,158,000 ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): K3−ᒨᕆᔅᓯ. ᓇᓗᓇᐃᖅᑐᕈᑏᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᕈᑎᐅᒋᐊᓖᑦ ᓄᓇᓕᓐᓂ 

ᐱᔨᑦᑎᕋᖅᑎᑯᓐᓄᑦ ᑮᓇᐅᔭᖅᑐᕈᑎᔅᓴᐃᑦ ᓂᕈᐊᖅᑕᐅᒋᐊᓖᑦ ᐊᐅᓚᒍᑎᔅᓴᐃᑦ ᐋᖅᑭᐅᒪᒍᑎᔅᓴᐃᑦ. $162,378,000 

ᐊᖏᖅᑭᓰ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ ᓄᓇᓕᓐᓂ ᐱᔨᑦᑎᕋᖅᑎᒃᑯᑦ ᐱᔭᕇᕋᑦᑎᒍᑦ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᓇᐃᑦᑐᒥᒃ ᒪᑐᓯᒍᑎᖃᕈᕕᑦ. ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᕐᔪᐊᕌᓗᒃ ᐋᓯᑦ ᐊᐱᖅᑯᑎᔅᓴᑦᑎᐊᕚᓗᖕᓂᒃ 

ᐊᐱᓱᕋᑖᕋᔅᓯ ᑖᔅᓱᒥᖓ ᓄᑖᕐᒥᒃ ᓴᖅᑭᑉᐸᓪᓕᐊᔪᒥᒃ. ᑕᕝᕙᓂ ᐄᐳᓪᒥ ᐱᒋᐊᓕᕐᓗᒍ ᑖᓐᓇ ᓄᑖᙳᕐᓂᐊᕐᒪᑦ 

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᖁᕕᐊᒍᑦᑎᐊᖅᑕᕋ ᒥᓂᔅᑕᙳᖅᑎᑕᐅᓯᒪᓪᓗᖓ ᑖᔅᓱᒧᖓ ᓯᕗᓕᐅᖅᑎᒧᑦ 

ᐊᓕᐊᓇᐃᒋᓪᓗᒍ ᑕᐃᒪᓐᓇ ᐱᓕᕆᒋᐊᕐᓂᐊᖅᑐᒍᑦ. ᑕᐃᒃᑯᐊ ᑐᙵᓱᒃᑎᑦᑎᐊᖅᐸᒃᑲ 

ᐃᖅᑲᓇᐃᔭᖅᑎᑖᕆᓂᐊᖅᑕᕗᑦ, ᐱᓗᐊᙳᐊᖅᑐᒥ ᕼᐋᒪᓚᒃᑯᓐᓂ ᐱᓕᕆᖃᑦᑕᖅᑐᐃᑦ ᐊᒻᒪᓗ ᓄᓇᕗᒻᒥ 

ᒐᕙᒪᒃᑯᓐᓄᑦ ᑐᑦᑕᕐᕖᑦ ᑕᐃᒃᑯᐊ ᑐᙵᓱᒃᑎᑦᑎᐊᖅᐸᒃᑲ ᐊᒻᒪᓗ ᐱᓕᕆᖃᑎᒋᑦᑎᐊᕈᒪᓂᐊᖅᓱᒋᑦ.  

 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᐊᐃᓐᓄᒃᐳᑦ ᑖᒃᑯᐊ ᐱᓕᕆᕐᔪᐊᖃᑦᑕᕐᒪᑕ ᑖᓐᓇᓗ 

ᑲᔪᓯᑎᑕᐅᓇᓱᒡᔪᐊᕐᓂᐊᖅᑐᖅ ᑲᔪᓯᑎᕐᔪᐊᕋᓱᖕᓂᐊᖅᑕᕗᑦ ᑕᐃᒪᓐᓇᐃᑎᓪᓗᒍ. 

 

ᐊᒃᓱᐊᓗᒃ ᖁᔭᓐᓇᒦᖅᐸᔅᓯ ᐃᑲᔪᖅᑐᕈᓐᓇᕋᑖᕋᔅᓯ ᑖᓐᓇ ᑮᓇᐅᔭᖅ ᐊᖏᔪᕐᔪᐊᖅ ᐊᒻᒪᓗ ᐃᖅᑲᓇᐃᔭᖅᑎᓂᑦ 

ᐊᒥᓱᕈᑳᓪᓚᖕᓂᐊᓕᕋᑦᑕ ᐊᓕᐊᓇᐃᒍᓱᒃᐳᒍᑦ, ᖁᕕᐊᓱᑦᑎᐊᖅᓱᑕᓗ ᐱᓕᕆᑦᑎᐊᕋᓱᖕᓂᐊᕋᑦᑕ ᑕᕝᕘᓇ. 

ᖁᔭᓐᓇᒦᖅᐸᔅᓯ  ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᖅᓱᖅᑎ, ᐅᖃᕆᐊᖅᑐᖅᓯᒪᔪᐃᑦ ᐊᓂᑎᓚᐅᕐᒥᒃᑭᑦ 5−ᒥᓂᑦᔅ 

ᓄᖅᑲᖓᑲᐃᓐᓇᒐᓛᓚᐅᕐᓗᑕ ᑮᓇᐅᔭᓕᕆᔨᒃᑯᓐᓂᖔᖅ ᕿᒥᕐᕈᓂᐊᓕᕐᒥᔪᒍᑦ. 

 

>>ᑲᑎᒪᓂᖅ ᓄᖅᑲᖅᑐᖅ 15:09-ᒥ 15:18-ᒧ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᓂᑐᐃᓐᓇᓂᖅᐳᑦ ᐱᒋᐊᒃᑲᓐᓂᖁᓕᖅᑕᕋ. ᑕᕝᕙ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ ᑕᕝᕙᓃᓕᕐᖓᑦ, ᐱᓕᕆᔨᖃᖅᑮᑦ ᐃᕝᕕᑦ ᓴᓂᐊᓃᖁᔭᓐᓂᑦ ᓵᑦᑎᓐᓂᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐱᓕᕆᔨᖏᑦ ᓴᓂᐊᓃᒍᓐᓇᖁᓪᓗᒋᑦ 

ᓵᔅᓯᓐᓂ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᖃᕆᐊᖅᑐᕐᕕᒻᒨᕈᑎᓚᐅᕐᒥᒃᑭᑦ ᐅᖃᕆᐊᖅᑐᖅᑐᐃᑦ. ᒥᓂᔅᑕ ᑯᓱᒐᖅ, 

ᐃᖅᑲᓇᐃᔭᖅᑏᒃᑭᑦ ᑭᒃᑰᒻᒪᖔᑎᒃ ᓇᓗᓇᐃᓚᐅᕐᓗᒋᒃ ᒪᑐᐃᖅᓯᒍᑎᓅᕈᓐᓇᓕᖅᑐᑎᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓂ ᕼᐃᓗᕆ ᑲᐃᓯ ᐊᖏᔪᖅᑳᖑᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᑮᓇᐅᔭᓕᕆᔨᒃᑯᓐᓂ, ᐊᒻᒪ ᑕᓕᖅᐱᓐᓂ ᑖᓂᐅ ᔭᖕ ᒥᓂᔅᑕᐅᑉ ᑐᖏᓕᖓ ᑮᓇᐅᔭᓕᕆᓂᕐᒧᑦ.  

 

ᖁᔭᓐᓇᒦᒃ, ᐃᑦᓯᕙᐅᑖᖅ ᑲᑎᒪᔩᓪᓗ. ᐅᕗᙵᖅᓯᒪᔪᖓ ᐅᖃᐅᓯᖃᕆᐊᖅᑐᖅᑐᖓ ᑮᓇᐅᔭᓕᕆᔨᒃᑯᑦ 2025-

2026−ᒥ ᑮᓇᐅᔭᖅᑐᕈᑎᔅᓴᖏᓐᓂᒃ ᐱᓕᕆᐊᑦᓴᓂᓪᓗ ᐸᕐᓇᐅᑎᖏᓐᓂᒃ. ᑮᓇᐅᔭᓕᕆᔨᒃᑯᑦ ᕿᑎᐊᓃᑦᑐᓂᒃ 

ᒐᕙᒪᒃᑯᓐᓂ ᐊᐅᓚᑦᑎᖃᑦᑕᕐᖓᑦ ᐃᑲᔪᖅᓰᓪᓗᑎᒃ ᑮᓇᐅᔭᖅᑎᒍᑦ ᐊᐅᓚᑕᐅᓂᖏᓐᓂᒃ ᑲᒪᖃᑦᑕᖅᑐᑎᓪᓗ ᒐᕙᒪᒃᑯᑦ 

ᐊᓯᖏᑦ  ᐱᓕᕆᕕᖏᑦ ᑎᒥᖁᑎᖏᓐᓂᓪᓗ ᐱᓕᕆᔾᔪᑎᓂᒃ ᐱᔨᑦᑎᕋᐅᑎᓂᓪᓗ ᐱᑕᖃᖅᑎᑦᑎᒍᓐᓇᓂᐊᕐᖓᑕ 

ᓄᓇᕗᒻᒧᑦ.  

2025-2026 ᑐᒃᓯᕋᖅᑐᒍᑦ $110.9−ᒥᓕᐊᓐᑲᓴᑦᑎᐊᓂᒃ ᐊᐅᓚᒍᑎᔅᓴᓂᒃ, ᐅᓄᖅᓯᒋᐊᖅᑐᑦ $2 ᒥᓕᐊᓂᒃ 

ᐊᕐᕌᓂᓂᑦ.  

ᑲᑎᒪᓕᒫᖅᑐᒋᑦ ᐊᑐᕈᒫᕐᓂᐊᖅᑕᕗᑦ ᐊᕝᕙᕆᓗᐊᒻᒪᕆᑦᑕᖏᑦ 1/3−ᐸᓗᐃᑦ ᐊᒃᑐᐊᓂᖃᖅᐳᑦ ᐱᓕᕆᕝᕕᖕᒧᑦ 

ᐊᐅᓚᑦᑎᔾᔪᑎᓪᓗᐊᑕᖏᓐᓄᑦ. ᐊᒥᐊᒃᑯᒋᔭᖅ 2/3 ᓴᓂᕐᕙᒃᑕᐅᓯᒪᓪᓗᓂ ᑐᑦᑕᕐᕕᖕᒥ ᐊᐅᓚᑕᐅᔪᑦ ᑮᓇᐅᔭᓄᑦ. 

ᑮᓇᐅᔭᓕᕆᔨᒃᑯᑦ ᑖᒃᑯᓂᖓ ᐊᑭᓕᐅᑎᓂᒃ ᐊᐅᓚᑦᑎᖃᑦᑕᖅᐳᑦ ᒐᕙᒪᒃᑯᑦ ᐱᓕᕆᔨᓕᒫᖏᑦ ᑭᒡᒐᖅᑐᖅᖢᒋᑦ. 

ᓴᓂᕐᕙᐃᓚᐅᖅᑎᓪᓗᒋᑦ ᑐᑦᑕᕐᕕᖕᒥ ᑮᓇᐅᔭᑦ ᑲᒪᒋᔭᐅᒋᐊᓕᖕᓂᒃ, 80% ᑮᓇᐅᔭᓕᕆᔨᒃᑯᑦ ᑮᓇᐅᔭᑦ ᐊᑐᖅᑐᒃᓴᖏᑦ 

ᐊᑐᖅᑕᐅᓲᖑᕗᑦ ᐊᑭᓕᐅᑕᐅᓪᓗᑎᒃ ᐃᖅᑲᓇᐃᔭᖅᑎᒥᓄᑦ. ᐃᓚᓯᓯᒪᙱᑦᑐᒍᑦ ᐃᖅᑲᓇᐃᔮᒃᓴᒃᑲᓐᓂᕐᓂᒃ ᑕᒪᑐᒪᓂ 

ᐊᕐᕌᒍᒥ.  

ᐱᓕᕆᕝᕕᒃ $7.7−ᒥᓕᐊᓂᒃ ᐱᔭᕆᐊᖃᖅᐳᑦ ᐊᓯᖏᓐᓄᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐊᑭᓕᖅᓱᕆᐊᓕᖕᓄᑦ. 

ᐊᕝᕙᕆᓗᐊᖅᑕᖓᑕ ᐅᖓᑖᓃᑦᑐᖅ ᖃᕋᓴᐅᔭᕐᓄᑦ ᐊᒻᒪᓗ ᐱᔪᓐᓇᐅᑎᓄᑦ ᐊᑐᖅᑕᐅᔪᓄᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓄᑦ. 

ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᐊᑐᕐᓗᒋᑦ, $72.9−ᒥᓕᐊᓂ ᕿᓂᖅᐳᒍᑦ ᐅᑯᓄᖓ ᐊᑭᓕᖅᓱᕆᐊᖃᓗᐊᖅᑐᓄᑦ:  

• $25.1−ᒥᓕᐊᓐ ᐃᖅᑲᓇᐃᔭᖅᑎᓄᑦ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᕆᔨᓄᑦ. ᑕᒪᓐᓇ ᒪᓕᒃᐳᖅ ᐊᕐᕌᓂ 

ᑮᓇᐅᔭᑎᒍᑦ ᐸᕐᓇᐅᑎᓄᑦ. ᖃᐅᔨᒪᔪᒍ ᑕᒪᒃᑯᐊ ᐊᑭᖏᑦ ᐊᑭᑦᑐᐸᓪᓕᐊᒻᒪᑕ ᐊᒻᒪᓗ 

ᖃᐅᔨᓴᑦᓯᐊᖏᓐᓇᓚᖓᔭᕗᑦ. 

• $16.5−ᒥᓕᐊᓐ ᐆᒻᒪᖅᑯᑎᓄᑦ ᐃᑲᔫᑎᓄᑦ. 

• $11.6−ᒥᓕᐊᓐ ᐊᑭᓕᐅᑕᐅᓪᓗᑎᒃ ᒐᕙᒪᒃᑯᑦ ᓇᓪᓕᐅᒃᑯᒻᒫᒃᓴᖏᓐᓄᑦ.  

• $9.3−ᒥᓕᐊᓐ ᐊᑭᓕᐅᑎᒋᓚᐅᖅᑕᕗᑦ ᐃᖅᑲᓇᐃᔭᕐᕕᒻᒥ ᐊᑦᑕᕐᓇᖅᑕᐃᓕᒪᓂᕐᒧᑦ ᓇᓪᓕᐅᒃᑯᒻᒫᓕᕆᔨᓪᓗ 

ᐃᖅᑲᓇᐃᔭᕐᕕᖏᓐᓄᑦ.  

• $8.2−ᒥᓕᐊᓐ ᑮᓇᐅᔭᓕᕆᓂᕐᒧᑦ ᐊᑭᓕᖅᓱᕆᐊᓖᑦ ᐃᓐᓇᐅᓗᐊᓕᖅᑐᑦ ᐃᖅᑲᓇᐃᔭᕈᓐᓃᓚᐅᖅᑎᓪᓗᒋᑦ 

ᐃᑲᔫᑎᖏᓐᓄᑦ; ᐊᒻᒪᓗ 

• $2.1−ᒥᓕᐊᓐ ᓄᓇᕗᒻᒥ ᓱᕈᓯᕐᓄᑦ ᐃᑲᔫᑎᑦ, ᐊᐃᑦᑑᑎᐅᕙᒃᑐᑦ ᑮᓇᐅᔭᓕᐅᙱᓐᓂᖅᓴᓄᑦ ᐃᓚᒌᓄᑦ 

ᕿᑐᕐᖓᓕᖕᓄᑦ, ᐃᓐᑲᒪᑖᔅᓯᒃᑯᑎᒍᑦ ᑖᒃᓯᓕᕆᔨᒃᑯᑦ ᐱᓕᕆᔾᔪᓯᖓᑦᑎᒍᑦ. 

ᖃᔅᓯᑲᓪᓚᑦ ᑮᓇᐅᔭᑦ ᐊᑐᖅᑐᒃᓴᕗᑦ ᒪᓕᑦᑎᐊᖅᑐᑦ ᐊᕐᕌᓂᓕᑕᕐᓄᑦ. ᕿᓚᒻᒥᐅᔪᒃᑯᑦ ᐳᔪᕐᓗᖕᒧᑦ ᑖᒃᓰᔭᕈᑕᐅᙱᑦᑐᖅ 

ᐃᒡᓗᓄᑦ ᐅᖅᑰᓴᐅᑎᑦ ᐃᒐᓯᐅᑎᓄᑦ ᐅᔾᔨᕐᓇᖅᑐᒥᒃ ᐊᑭᒃᖠᒋᐊᖅᓯᒪᕗᖅ ᐊᑭᖓᓄᑦ ᐸᐅᒃᓴᕐᒧᑦ ᓄᓇᕗᒥᐅᑦ 

ᐊᑭᓕᖅᓱᖅᑕᖓᓐᓄᑦ.  ᑖᒃᑯᐊ ᐱᔾᔪᑕᐅᓪᓗᑎᒃ, ᐅᓄᕈᓐᓃᕆᐊᓚᐅᖅᑕᕗᑦ ᑮᓇᐅᔭᑦ ᐊᑐᖅᑐᒃᓴᑦ ᓄᓇᕗᒻᒥ ᐸᐅᕐᒧᑦ 

ᑮᓇᐅᔭᖅᑐᕈᑕᐅᔪᓄᑦ ᒥᑭᑦᑑᒐᓗᐊᒥᒃ. ᐱᓕᕆᓗᐊᒃᑲᓐᓂᕐᓂᐊᖅᑐᑦ ᐋᖅᑭᒋᐊᖅᑕᐅᓚᐅᙱᓐᓂᖓᓐᓂᒃ 

ᑮᓇᐅᔭᖅᑐᕈᑕᐅᔪᓄᑦ ᐊᑭᖓᓄᑦ ᓄᑖᕐᒧᑦ ᐃᑲᔫᑎᓄᑦ ᐊᕐᕌᒍ ᐱᒋᐊᓛᖅᑐᖅ ᔪᓚᐃ−ᒥ.  

ᐃᒃᓯᕙᐅᑖᖅ, ᑕᒪᔾᔭ ᐅᖃᐅᓯᒃᓴᒃᑲ. ᐊᑐᐃᓐᓇᐅᕗᖓ ᐊᐱᖅᑯᑎᑦᓴᖃᕈᕕᑦ ᑖᑦᓱᒧᖓ ᑐᑦᓯᕋᐅᑎᐅᑉ ᒥᑦᓵᓄᑦ 

ᑮᓇᐅᔭᐃᑦ ᐊᑐᖅᑐᑦᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐃᔅᓯᕙᐅᑕᖓ ᑲᑎᒪᔨᕋᓛᑦ ᒪᑐᐃᖅᓯᒍᑎᔅᓴᖃᕆᕙ? ᑲᓯᔪᒋᐊᕆᑦ, ᒥᔅᑕ 

ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᖅᑖ. ᖁᕕᐊᓱᑦᑐᖓ ᒪᑐᐃᖅᓯᔾᔪᑎᓂᑦ ᐅᖃᐅᓯᖃᕆᐊᒃᓴᖅ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓄᓪᓗ. 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᑦ 2025-2026-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᓪᓗ ᑮᓇᐅᔭᓕᕆᔨᒃᑯᑦ.  

ᑖᒃᑯᐊ ᑐᒃᓯᕌᖑᔪᐃᑦ 2025-2026-ᒧᑦ ᐊᐅᓚᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ $110,858,000−ᖑᒻᒪᑕ. 

ᑖᓐᓇ ᐊᖏᓪᓕᒋᐊᕆᒐᓱᓐᓂᐅᔪᖅ 1.9%−ᒥᑦ ᐱᔪᔭᖏᓐᓂᑦ 2023-2024 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

ᖃᑦᑎᐅᓂᖏᑦ ᐃᖅᑲᓇᐃᔮᑦ ᑕᕝᕙᓂ ᐱᓕᕆᕕᖓᓂ ᖃᑦᑏᓐᓇᕈᕆᐊᕐᓂᐅᓴᔪᑦ 233.0−ᒥᑦ 2024-2025 

ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂᑦ ᑕᒪᐅᖓ 232.0 2025-2026 ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. 

ᒪᓕᒐᓕᐅᖅᑏᑦ ᓴᖅᑭᖅᓯᓚᐅᖅᑐᑦ ᐊᒥᓱᑲᓪᓚᓐᓂᑦ ᐃᓱᒫᓗᒋᔭᒥᓂᒃ ᐃᓱᒫᓗᓇᖅᑐᓂᓪᓗ ᒥᓂᔅᑕᐅᑉ 

ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

ᑕᐃᒃᑯᐊ 2023-2024−ᒥ ᒥᓂᔅᑕᐅᑉ ᖃᓄᖅ ᓂᕆᐅᒃᕕᖃᕐᒪᖔᖅ ᑎᑎᖅᑲᖏᑦ ᑲᑎᒪᔨᐅᔪᓄᑦ ᒐᕙᒪᒃᑯᑦ 

ᑕᓪᓕᒪᖁᑎᖏᓐᓄᑦ ᑎᒥᐅᔪᓄ ᐊᒻᒪᓗ ᓄᓇᕗᒻᒥ ᑯᐊᐳᕇᓴᐅᔪᓄᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓄᑦ ᓅᕖᕝᕙ 3, 2023-ᒥ. ᑭᐅᔾᔪᑏᑦ ᖃᓄᖅ ᓂᕆᐅᒃᕕᖃᕐᒪᖔᖅ ᒥᓂᔅᑕᐅᑉ 

ᑎᑎᖅᑲᖏᓐᓄᑦ ᑭᖑᓂᖓᒍᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᔪᑦ 2024-ᒥ ᐅᑭᐅᒃᑯᑦ ᐊᒻᒪᓗ ᐅᐱᕐᖔᒃᑯᑦ 

ᐃᒃᓯᕙᓂᕆᔭᖏᓐᓂ. ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ, ᑲᑎᒪᔨᕋᓛᑦ ᖃᐅᔨᒃᑲᖅᑕᐅᔪᒻᒪᑕ ᑕᒪᓐᓇᒎᖅ 

ᐊᐅᓚᓂᐅᕙᑦᑐᖅ ᐊᑐᐃᓐᓇᕈᖅᓴᐃᓂᖅ ᒥᓂᔅᑕ ᖃᓄᖅ ᓂᕆᐅᒃᕕᖃᕐᒪᖔᖅ ᑎᑎᕋᖃᑦᑕᕐᓂᖓ 

ᓄᖅᑲᖅᑎᑕᐅᓐᓂᕐᒪᑦ.  

 

ᑖᒃᓱᒪ ᐱᓕᕆᕕᐅᔫᑉ 2024-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ 

“ᐱᓕᕆᖃᑎᖃᖅᓯᒪᒻᒪᑕᒎᖅ ᓄᓇᕗᒻᒥ ᑯᐊᐳᕇᓴᐅᔪᓂᑦ ᓴᓇᓪᓗᑎᒃ ᑐᑭᓯᐅᒪᖃᑎᒌᓐᓂᒃᑯᑦ 

ᐊᖏᖃᑎᒌᒍᑎᒃᓴᓂᑦ ᐊᖅᑯᑎᖃᖅᑐᑎᒃ ᓄᓇᕗᑦ ᑯᐊᐳᕇᓴᓐᖏᑕ ᑲᑎᒪᔨᕋᓛᖓᓂᑦ.”  

 

ᑖᒃᑯᐊ ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ ᖃᐅᔨᒪᓇᓱᐊᖁᔨᓪᓗᑎᒃ ᑕᒪᒃᑯᐊ ᓄᑖᑦ ᑲᑎᒪᔨᑎᒍᑦ 

ᐊᐅᓚᑦᑎᒍᑎᐅᔪᑦ ᐃᓚᖃᕐᒪᑕ ᑐᑭᒧᐊᒍᑎᒃᓴᕐᓂᑦ ᑐᕌᖅᑎᑎᔾᔪᑎᓂᑦ ᓇᓗᓇᐃᖅᑕᐅᓯᒪᔪᓄᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᐊᒻᒪᓗ ᓄᑖᕈᕆᐊᖅᑕᐅᖃᑦᑕᕐᓗᑎᒃ ᒪᓕᒐᓕᐅᖅᕕᒻᒧᓪᓗ ᓴᖅᑭᖅᑕᐅᖃᑦᑕᕐᓗᑎᒃ 

ᐊᕐᕌᒍᖓᒫᖅ. 

 

ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ ᐃᑲᔪᖅᓰᓲᖑᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓂᑦ. ᒐᕙᒪᓕᒫᒥᑦ ᐊᑦᑐᐃᔪᖅ 

ᐱᓕᕆᐊᖑᕙᑦᑐᖅ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇᐅᒻᒪᑦ ᖃᓄᑎᒋ ᐃᓄᒋᐊᓐᓂᖏᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ. ᐃᖅᑲᓇᐃᔮᑦ ᒐᕙᒪᒃᑯᓐᓂ ᓱᓕ ᐊᒥᓱᕈᖅᐸᓪᓕᐊᖏᓐᓇᖅᑐᑦ. ᒐᕙᒪᒃᑯᑦ ᑐᒃᓯᕌᖏᑦ 

2025-2026-ᒧᑦ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᑕᒫᓂᐸᓗᒃ 5,527−ᓂᑦ 

ᐃᖅᑲᓇᐃᔮᖁᑎᖃᕐᒪᑕ ᒐᕙᒪᒃᑯᑦ ᐱᓕᕆᕕᖏᓐᓂ ᐊᒻᒪᓗ ᐊᖏᔫᑎᓂ ᒐᕙᒪᒃᑯᑦ ᑎᒥᖁᑎᖏᓐᓂ ᐊᒻᒪᓗ 

ᓄᓇᕗᒻᒥ ᑯᐊᐳᕇᓴᖏᓐᓂ, ᐱᖃᓯᐅᑎᓇᒋᑦ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐ. 

ᑖᓐᓇ ᓴᖅᑭᔮᖅᑎᑦᑎᔪᖅ ᐊᒥᓱᕈᕆᐊᕐᓂᕐᒥᑦ 20−ᓂᑦ ᐃᖅᑲᓇᐃᔮᓂᑦ ᑕᐃᒪᓐᖓᓂᑦ 2024-2025-ᒥ 

ᑮᓇᐅᔭᖅᑐᕈᑎᒃᓴᐅᔪᔪᓂᑦ, ᐊᒻᒪᓗ ᐊᒥᓱᕈᕆᐊᖅᑐᑎᒃ ᐃᖅᑲᓇᐃᔮᑦ 400−ᓂᑦ ᑕᐃᒪᓐᖓᓂᑦ 2021-

2022−ᒥᓂᑦ ᑮᓇᐅᔭᖅᑐᕈᑎᒃᓴᕆᔪᔭᖏᓐᓂᑦ.  

ᐃᔅᓯᕙᐅᑖᖅ, ᐱᒻᒪᕆᐊᓘᒻᒪᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᐃᓐᓇᖅᐸᑕ ᐃᓄᒋᐊᖅᓯᓗᐊᕆᓂᖅ 

ᒐᕙᒪᒃᑯᑦ ᐃᖅᑲᓇᐃᔮᖁᑎᖏᓐᓂᑦ ᐊᐅᓚᑕᐅᑦᑎᐊᕆᐊᖃᕐᒪᑦ ᐅᓪᓗᒥᐅᑎᓪᓗᒍ ᒐᕙᒪᒃᑯᑦ ᐱᓕᕆᕕᖏᑦ, 

ᒐᕙᒪᒃᑯᑦ ᑎᒥᖁᑎᖏᑦ ᐊᒻᒪᓗ ᓄᓇᕗᒻᒥ ᑯᐊᐳᕇᓴᖁᑎᖏᑦ ᓱᓕ ᐱᔭᕆᐊᑐᔪᖅᓯᐅᖃᑦᑕᑎᓪᓗᒋᑦ 

ᐃᓐᓄᒃᓯᒐᓱᐊᕐᓂᕐᒥᑦ ᐃᖅᑲᓇᐃᔮᖁᑎᖏᓐᓂᑦ. ᐱᒻᒪᕆᐅᒻᒥᔪᖅᑕᐅᖅ ᖃᐅᔨᒪᒋᐊᒃᓴᖅ ᐊᕝᕙᕆᓗᐊᖅᑕᖏᑦ 

ᒐᕙᒪᒃᑯᑦ ᐊᐅᓚᒍᑎᒃᓴᖏᑦ ᐋᖅᑭᐅᒪᑎᑦᑎᒍᑎᒃᓴᖏᓐᓄᑦ ᑮᓇᐅᔭᐃᔭᕐᓂᖏᑦ ᐃᓕᐅᖅᑲᖅᑕᐅᕙᒻᒪᑕ 

ᑮᓇᐅᔾᔭᓵᒃᓴᓄᑦ ᐃᑲᔫᓯᐊᒃᓴᓄᓪᓗ ᐃᖅᑲᓇᐃᔭᖅᑎᖏᓐᓄᑦ. ᑖᒃᓱᒧᖓ 2025-2026 ᑮᓇᐅᔭᓕᕆᔾᔪᑎᑦ 

ᐊᕐᕌᒍᖓᓄᑦ ᑎᑭᐅᑎᑲᓴᒻᒪᑕ $750 ᐱᓕᐊᓐ ᑖᓚᓄᑦ.  

ᓅᕖᕝᕙ 8, 2016, ᐱᓕᕆᒋᐊᕐᓂᖅ ᐃᓚᓐᖓᖅᑎᕆᒐᓱᓐᓂᕐᒥ ᐃᒥᐊᓗᒻᒧᑦ ᐋᓐᓂᖅᑕᐅᖃᑦᑕᖅᑐᓂᑦ ᓄᓇᕗᒻᒥ 

ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ. ᑖᒃᓱᒪ ᐱᓕᕆᕕᐅᔫᑉ 2023-2026−ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖓ 

ᓇᓗᓇᐃᖅᓯᓯᒪᔪᒻᒪᑦ ᓄᓇᕗᒻᒥ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ ᑲᑎᒪᔨᖏᑦ ᒫᓐᓇ “ᖃᐅᔨᓴᕐᒪᑕ 

ᐱᕙᓪᓕᐊᑎᑦᑎᓪᓗᑎᓪᓗ ᓂᐅᕕᕐᕕᒋᔭᐅᔪᓐᓇᖅᑐᓂᑦ ᐊᑐᖅᑕᐅᔪᓐᓇᖅᑐᓂᑦ ᒥᑭᔫᑕᐅᓂᖅᓴᓂ ᓄᓇᓕᓐᓂ 

ᓂᕈᐊᖅᓯᒪᔪᓂ ᓴᙲᓂᖅᓴᓂᑦ ᐃᒥᐊᓗᓐᓂᑦ ᓂᐅᕕᐊᒃᓴᖃᖃᑦᑕᕈᒪᔪᓄᑦ ᓄᓇᓕᖏᓐᓂ.” 

 

ᑲᑎᒪᔨᕋᓛᑦ ᑕᑯᒻᒥᔪᑦ ᑖᓐᓇ ᐱᒋᐊᖅᑎᑕᐅᓯᒪᔪᖅ ᐅᖃᐅᓯᐅᓯᒪᓐᖏᒃᑲᓗᐊᖅᑎᓪᓗᒍ ᑖᒃᓱᒪ ᐱᓕᕆᕕᐅᔫᑉ 

ᒫᓐᓇᓕᓴᐅᓂᖅᓴᖁᑎᖏᓐᓂ ᐱᓕᕆᐊᒃᓴᓄᑦ ᐸᕐᓇᐅᑎᓂ, ᑖᒃᓱᒪ ᐱᓕᕆᕕᐅᔫᑉ 2025-2026-ᒧᑦ 

ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ ᐊᕐᕌᒍᒥ 

ᐊᒡᒋᖅᑐᒥ ᑕᒪᓐᓇᐅᒻᒪᑦ “ᕿᒥᕐᕈᔭᐅᑎᑦᑎᓂᖅ ᐋᖅᑭᑎᖅᓯᒪᓂᕆᔭᖏᓐᓂᑦ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᑕ ᐃᑲᔪᖅᓰᓗᑎᒃ ᑲᔪᓰᓐᓇᑐᒃᑯᑦ ᐊᖏᓪᓕᕙᓪᓕᐊᑎᑕᐅᓂᖓᓂᑦ ᓄᓇᕗᒻᒥ 

ᐃᒥᐊᓗᓕᕆᓂᕐᒧᖅ ᓱᕐᕋᓇᖅᑐᓕᕆᓂᕐᒧᓪᓗ ᑲᑎᒪᔨᖏᑕ.”  

 

ᒪᓕᒐᓕᐅᖅᑏᑦ ᐱᒻᒪᕆᐅᓂᕋᐃᔪᑦ ᖃᐅᔨᒪᑦᑎᐊᕋᓱᓐᓂᐅᑉ ᖃᓄᑐᐃᓐᓇᖅ ᐋᖅᑭᒃᓯᔪᖃᖅᐸᑦ ᑭᒃᑯᑐᐃᓐᓇᐃᑦ 

ᓂᐅᕕᕆᐊᕈᓐᓇᕐᓗᑎᒃ ᓂᐅᕕᕐᕕᑎᑐᑦ ᐃᒥᐊᓗᒻᒥᑦ ᓄᓇᕗᒻᒥ ᓄᓇᓕᖓᓂ ᐱᒐᓗᐊᕐᒪᖔᑕ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒃᓯᒐᓱᐊᕐᓂᒃᑯᑦ ᓂᕈᐊᕈᑎᐅᓯᒪᓗᓂ, ᑕᐃᒪᐃᒃᓯᒪᒻᒪᑕ ᐃᖃᓗᓐᓂ, ᐃᖃᓗᑦᑑᑦᑎᐊᓂ ᐊᒻᒪᓗ 

ᑲᖏᖅᖠᓂᕐᒥ. 

 

ᓄᑖᖑᔪᖅ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ, ᑲᔪᓯᑎᑕᐅᔪᒻᒪᑦ ᒪᓕᒐᓕᐅᖅᕕᒻᒥ ᐅᑭᐊᒃᓵᖓᓂ 

2022-ᒥ ᐃᒃᓯᕙᓂᖏᓐᓂ. ᑭᓯᐊᓂᓕ, ᓱᓕ ᐊᑐᓕᖅᑎᑕᐅᓯᙱᒻᒪᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒐᕙᒪᒃᑯᓐᓂᑦ 

ᐱᔭᕇᖅᓯᖁᔭᐅᓪᓗᑎᒃ ᐱᓕᕆᐊᖑᒋᐊᓕᓐᓂᑦ ᓴᖅᑭᖅᓯᓗᑎᒃ ᑕᖅᑲᐅᖓ ᒪᓕᒐᐅᔪᓂᑦ ᐊᑖᓃᑦᑐᓂᑦ 

ᐱᖁᔭᕐᔪᐊᑉ ᒪᓕᒐᓕᐅᖅᕕᒃ ᔭᒐᑎᑕᐅᓚᐅᓐᖏᓐᓂᖓᓂ ᐅᐊᑦᑎᐊᕈᒃᑲᓐᓂᖅ ᑕᕝᕙᓂ ᐊᕐᕌᒍᑦᑎᓐᓂ. 

 

ᓄᓇᕘᑉ ᓱᕐᕋᓇᖅᑐᓄᑦ ᐱᖁᔭᕐᔪᐊᖓ ᑲᒥᓴᓇᒧᑦ ᐱᓐᖑᖅᑎᑕᐅᔪᒻᒪᑦ ᔫᓂ 13, 2018-ᒥ. ᐃᓗᓕᖓ 

ᓈᓴᐅᑎᓕᒃ   64-ᒥᑦ ᐱᖁᔭᕐᒥ ᐱᔭᕆᐊᖃᖅᑎᑎᒻᒪᑦ ᐱᖁᔭᕐᔪᐊᖅ ᕿᒥᕐᕈᔭᐅᖃᑦᑕᕆᐊᖃᖅᑐᓂ ᐊᕐᕌᒍᑦ 

ᑕᓪᓕᒪᑦ ᐊᓂᒍᕐᓂᖅᑕᒫᖏᓐᓂ. ᑖᒃᓱᒪ ᐱᓕᕆᕕᐅᔫᑉ 2024-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒪᑕ “ᒪᓕᒐᓕᐅᖅᕕᒻᒥ ᕿᒥᕐᕈᔭᐅᓂᖓ ᒐᕙᒪᑐᖃᒃᑯᑦ ᓱᕐᕋᓇᖅᑐᓄᑦ ᐱᖁᔭᕐᔪᐊᖓ ᐅᓪᓗᒥ 

ᐱᓕᕆᐊᖑᓕᕐᒪᑦ.” ᑲᑎᒪᔨᕋᓛᑦ ᑕᑯᒻᒪᑕ ᑕᐃᓐᓇ ᑭᖑᓪᓕᐹᖅᓯᐅᑎᖓ ᐅᓂᒃᑳᓕᐊᒥᓂᖅ ᒐᕙᒪᑐᖃᒃᑯᑦ 

ᕿᒥᕐᕈᓂᖓᓃᓐᖔᖅᑐᖅ ᑕᖅᑲᐅᖓ ᓴᖅᑭᖅᑕᐅᔪᒻᒪᑦ ᒫᑦᓯ 2024-ᒥ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᖅ ᐱᕙᓪᓕᐊᑎᑕᐅᓯᒪᒻᒪᖔᑕ ᑕᕝᕙᓂ ᐱᓕᕆᐊᖑᔪᑦ. 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2025-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ 

ᓇᓗᓇᐃᖅᓯᓯᒪᒻᒪᑕ ᐃᓚᖓᒎᖅ ᓯᕗᓪᓕᐅᑎᓐᓂᐊᖅᑕᖏᓐᓄᑦ 2025-2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ 

ᑕᒪᓐᓇᐅᒻᒪᑦ “ᐱᕙᓪᓕᐊᑎᑦᑎᓂᖅ ᐸᕐᓇᐅᑎᒃᓴᒥᑦ ᐊᑐᓕᖅᑎᑦᑎᒍᑎᐅᒐᔭᖅᑐᒥᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ 

ᑲᑎᒪᔨᖏᑕ ᓄᑕᖁᑎᖓᓂ ᐅᓂᒃᑳᓕᐅᕈᑎᐅᔪᒥᑦ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᓐᓄᑦ ᐊᑐᓕᓛᖅᑐᒧᑦ ᐄᐳᕈ 

1, 2026-ᒥ.” ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᕿᒥᕐᕈᓛᕐᓂᕐᒥᓄᑦ ᑖᒃᓱᒥᖓ ᐃᓱᒫᓗᒋᔭᐅᔪᒥᑦ ᑕᐃᑲᓂ 

ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓕᖅᑲᑕ ᐱᓪᓗᒋᑦ 2023-2024-ᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᑎᒥᓂᖏᑦ. 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2025-2026-ᒥ ᑮᓇᐅᔭᖅᑐᕈᑎᒃᓴᖏᑦ 

ᒥᒃᓴᐅᓯᔭᐅᓯᒪᔪᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᐱᓕᕆᕕᖓᑕ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᔅᓴᑐᐃᓐᓇᓕᖅᑕᖃᖅᑳ 

ᐊᐱᖅᑯᑎᓪᓚᕆᓐᓅᓚᐅᙱᓂᑦᑎᓐᓂᑦ? ᒪᑉᐱᒐᖅ C4-ᒧᐊᕐᓗᓯ, ᓇᐃᓈᖅᓯᒪᔪᑦ ᑮᓇᐅᔭᓕᕆᓂᕐᒧᑦ C4-ᒥ, 

ᐊᐅᓚᑦᑎᔩᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ, ᒥᓂᔅᑕ. ᐱᒋᐊᕈᑎᖃᕈᒪᓪᓗᖓ ᑖᒃᑯᐊ ᐃᓄᖕᓂᑦ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᖏᓐᓄᑦ ᐅᖃᐅᓯᖃᖅᑳᕈᒪᓪᓗᖓ ᐱᓕᕆᕕᓯ 37%-ᒥ ᐃᓄᖕᓂᑦ 

ᐃᖅᑲᓇᐃᔭᖅᑎᖃᕐᒪᑕ ᐃᖃᓗᖕᓂᑦ 24%-ᖑᓪᓗᓂ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᖓᑦ. ᐊᒻᒪ ᑐᓴᕈᒪᔪᖓ 

ᐊᖓᔪᖅᑳᐅᑏᑦ ᐊᒻᒪ ᐊᐅᓚᑦᑎᔨᐅᖃᑕᐅᔪᑦ 0%-ᒦᒻᒪᑕ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᖕᓂᑦ. 

ᒥᓂᔅᑕᖃᐃ ᐅᓂᒃᑳᕈᓐᓇᕐᓂᐊᖅᐸ ᒫᓐᓇᕐᓂᓴᕐᓂᑦ ᑕᒪᒃᑯᓂᖓ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓂᑦ 

ᑭᖑᕝᕕᖅᑎᒃᓴᒫᖑᒐᔭᖅᑐᓂᒃ ᑕᒪᒃᑯᓂᖓ ᑮᓇᔭᐅᓕᕆᓐᓇᐅᑉ ᐊᕐᕌᒍᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ ᐊᖏᓂᖅᐹᖅ ᐊᒃᓱᕈᕐᓇᕐᓂᖅᐹᖑᔪᖅ 

ᐃᖅᑲᓇᐃᔭᖅᑎᑖᕋᓱᖕᓂᑦ, ᐊᒻᒪ ᐊᖓᔪᖅᑲᐅᑎᓂᑦ ᐃᖅᑲᓇᐃᔭᖅᑎᓂᒃ ᐃᓄᖕᓂᑦ ᐱᓕᕆᔪᓐᓇᖅ 

ᐃᓕᓐᓂᐊᖅᓯᒪᔪᓂᑦ  

ᐱᓕᕆᔪᓐᓇᑦᑎᐊᖅᑐᓂᒃ ᓇᓂᓯᔪᓐᓇᑦᑎᐊᖃᑦᑕᖏᓐᓇᑦᑕ. ᖁᕝᕙᓯᑦᑎᐊᖅᑐᒥ ᐃᖅᑲᓇᐃᔭᖅᑐᑦ ᑕᒪᒃᑯᐊ ᒫᓐᓇ 

ᐱᓕᕆᕕᑦᑎᓐᓂ ᑮᓇᐅᔭᓕᕆᔨᒃᑯᑦ ᐃᓕᓯᓇᓱᖃᑦᑕᖅᑐᒍᑦ ᐃᓄᖕᓂᑦ. ᐃᒻᒪᖄ, ᑐᖏᓕᕋ ᑭᐅᔪᓐᓇᖅᑐᖅ 

ᐃᓗᓕᑯᓘᔭᖃᕐᓂᖅᓴᐅᓗᓂ ᐊᒃᓱᕈᕐᓇᕐᓂᕆᔭᖏᑦ ᑐᓗᖅᑕᕐᓂᕆᔭᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᐊᒃᓱᕈᓐᓇᖃᑦᑕᖅᓯᒪᖕᒪᑦ ᐱᓕᕆᕕᖓᓐᓂ ᑮᓇᐅᔭᓕᕆᔨᒃᑯᑦ 

ᐃᓄᖕᓂᑦ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ. ᑕᖅᑭᕐᓂ ᐊᒡᒋᖅᑐᓂᒃ ᐃᖅᑲᓇᐃᔭᖅᐸᓪᓕᐊᔪᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᒪᒃᑯᐊ ᐱᓕᕆᕕᖏᓐᓂᑦ ᑕᒪᒃᑯᓂᖓ ᐅᖃᐅᓯᖃᖅᑐᓂᒃ ᐃᓄᖕᓂᑦ ᐃᖅᑲᓇᐃᔭᖅᑎᑖᕋᓱᓪᕌᖓᒥᒃ 

ᑐᓗᖅᑕᐅᑎᖃᖃᑦᑕᕐᒪᑕ ᐃᓕᓐᓂᐊᖅᓯᒪᙱᑎᓪᓗᒋᑦ ᖁᕝᕙᓯᓐᓂᖅᓴᒨᖅᑕᐅᓇᓱᒃᑎᓪᓗᒋᑦ. ᑕᐃᒪᓐᓇ 

ᓴᓇᕐᕈᑎᖃᕐᓗᑎᒃ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓂᑦ ᑖᒃᑯᐊ ᑕᑯᔪᓐᓇᕐᓂᖅᓴᐅᓛᖅᑐᒍᑦ ᐊᕐᕌᒎᓛᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓚᐃᑦᓯᑑᓐᒨᓚᐅᖏᓂᓐᓂ ᐅᑎᓚᐅᙱᓂᓐᓂ ᐃᒻᒪᖄ, ᐱᓕᕆᕕᒃ 

ᑕᒪᒃᑯᐊ ᐊᑕᐅᓯᐊᕐᓗᓯ ᐃᓕᓴᕆᖃᑦᑕᕐᓂᐊᕋᔅᓯ ᐊᑐᓂ ᐊᒡᒍᖅᑐᖅᓯᒪᓂᕐᒥ ᑕᒪᒃᑯᐊ ᐊᑕᐅᓯᐊᕐᓗᓯ 

ᐃᓕᓴᕆᖃᑦᑕᕐᓂᐊᓕᕋᒃᑭᑦ ᒪᓕᒐᓕᐅᑏ. ᒥᔅᑕ ᓚᐃᑦᓯᑑᓐ. ᖁᔭᓐᓇᒦᒃ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᔭᖕᓗ ᐊᓕᐊᓇᐃᑦ ᐱᓕᕆᕕᔅᓯ ᒫᓐᓇ 

ᑎᑎᕋᖅᐸᓪᓕᐊᖏᓐᓇᓕᕐᒪᑕ ᐃᓄᖕᓂᑦ ᐃᖅᑲᓇᐃᔭᖅᑎᑖᖅᐸᓪᓕᐊᓂᕆᔭᖏᓐᓂᑦ ᐱᓕᕆᕕᐅᑉ ᐃᓗᐊᓂ. 

ᖃᐅᔨᒪᔪᖓ ᐃᓄᐃᑦ ᐃᖅᑲᓇᐃᔭᖅᑐᑦ ᐱᓕᕆᕕᖓᓐᓂ ᑮᓇᐅᔭᓕᕆᔨᒃᑯᑦ ᐊᑯᓂᐊᓗᒃ ᐃᖅᑲᓇᐃᔭᖅᑎᖃᕐᒪᑕ. 

ᖃᑦᓯᑦ ᐃᓄᐃᑦ ᐃᓕᓐᓂᐊᖅᑐᑦ ᐃᓕᓐᓂᐊᖅᖢᑎᒃ ᐃᖅᑲᓇᐃᔭᖏᓚᑦ, ᐃᖅᑲᓇᐃᔭᖅᑏᑦ ᐊᒻᒪ ᐃᖅᑲᓇᐃᔭᖅᑐᒃᓴᒫᑦ 

ᐃᓕᓐᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᐃᖅᑲᓇᐃᔭᖅᑎ 

ᐃᓕᓐᓂᐊᖅᑎᑕᐅᔪᖅ ᐃᖅᑲᓇᐃᔭᖅᑐᑦ ᐸᕐᓇᒃᓯᒪᔪᒍᑦ ᐃᓄᖕᓂᑦ ᐃᖅᑲᓇᐃᔭᑎᑖᕐᓂᖅᓴᐅᖁᓪᓗᒋᑦ ᐃᓚᐅᔪᒪᔪᓪᓗ 

ᑐᙵᓱᑦᑎᑦᑕᕗᑦ, ᐃᖅᑲᓇᐃᔭᕈᒪᓕᖅᑐᕕᓃᑦ ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᐃᓄᖕᒥ ᐃᖅᑲᓇᐃᔭᑎ ᑕᐃᓐᓇ 

ᐸᕐᓇᒃᑕᐅᓯᒪᖕᒪᑦ ᐃᓕᓐᓂᐊᕐᓂᖏᓐᓄᑦ.  

 

ᑕᐃᒪᓐᓇ ᐃᓕᓴᕆᔭᐅᔾᔪᑎᑖᕆᐊᖃᕐᒪᑕ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑐᑦ. ᐃᓕᓐᓂᐊᖅᓯᒪᑦᑎᐊᕐᓗᑎᒃ ᑕᐃᒪᓐᓇ 

ᐱᖃᓯᐅᔾᔨᓯᒪᒻᒪᑕ, ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓂᕐᒧᑦ ᐃᖅᑲᓇᐃᔭᙱᑲᐃᓐᓇᕈᓐᓇᖅᐹ ᐊᒡᒋᖅᑐᒥᒃ 

ᑮᓇᐅᔭᓕᕆᓐᓇᐅᑉ ᐃᓗᐊᓂ? ᖃᔅᓯᐅᓂᐊᖅᐸᑦ ᐃᓄᐃᑦ ᐃᓄᖕᓂᑦ ᖃᔅᓯᓂᒃ ᐃᖅᑲᓇᐃᔭᖅᑐᓂᒃ 

ᐊᐅᓪᓚᖅᑎᑦᑎᔪᒪᕕᓯ ᐃᓕᓐᓂᐊᕆᐊᕐᓂᐊᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓕᑦᑎᐊᖅᐳᖓ ᑖᔅᓱᒥ ᐊᐱᖅᑯᑎᖓ. 

ᐊᑕᐅᓯᕐᒥᒃ ᒫᓐᓇ ᐃᖅᑲᓇᐃᔭᖏᑦᑐᖅ ᐃᓕᓐᓂᐊᕆᐊᖅᓯᒪᓪᓗᓂ ᐃᒻᒪᖄ, ᐃᓄᐃᑦ ᐃᖅᑲᓇᐃᔭᖅᑏᑦ ᑎᓕᐅᖅᐸᕗᑦ 

ᐃᓕᓐᓂᐊᑲᓐᓂᖁᓪᓗᒋᑦ ᐃᓚᐅᔪᓐᓇᖃᑦᑕᕐᓂᐊᕐᒪᑕ ᐃᓕᓐᓂᐊᒃᑲᓂᕐᓗᑎᒡᓗ ᑕᒪᑐᒧᖓ ᑮᓇᐅᔭᓕᕆᓂᕐᒥᑦ 

ᐃᖅᑲᓇᐃᔭᕈᓐᓇᕐᓂᐊᕐᒪᑦ. ᑕᐃᒪᓐᓇ ᑕᐃᒪᓐᓇ, ᐸᕐᓇᒃᓯᒪᑦᑎᐊᖅᐳᒍᑦ ᑕᐃᒪᓐᓇ ᐊᔪᙱᖁᓪᓗᒋᑦ.  

 

ᐃᒃᓯᕙᐅᑖᖅ, ᐱᒻᒪᕆᐊᓘᖕᒪᑦ ᑖᒃᑯᐊ ᐃᓄᖕᓂᑦ ᐱᓗᐊᖅᑐᒥ ᑮᓇᐅᔭᓕᕆᔨᐅᔪᓂ ᐃᖅᑲᓇᐃᔭᖅᑎᑖᕈᒪᓪᓗᑕ 

ᐱᔪᓐᓇᕐᓂᓕᒫᕗᑦ ᒪᓕᒡᓗᒋᑦ ᑕᐃᒪᓐᓇ. ᐃᓄᖕᓂᑦ ᐃᖅᑲᓇᐃᔭᖅᑎᑖᕋᓱᓂᕐᒥᑦ ᑮᓇᐅᔭᓕᕆᔨᒃᑯᓐᓂᑦ 

ᐃᖅᑲᓇᐃᔭᓂᐊᖅᐳᒍᑦ ᐱᓇᓱᒡᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ, ᖁᔭᓐᓇᒦᒃ ᑕᒪᓐᓇ ᑐᓴᕋᒃᑯ. ᐅᐃᑦᑎᐊ 

ᐅᖃᖅᑲᐅᒐᒪᐃᓛᒃ ᐃᖅᑲᓇᐃᔭᖁᓐᓇᑦᑎᐊᕐᒪᑕ ᐃᓄᐃᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂ ᐊᔪᙱᑦᑎᐊᖅᑐᑦ. 

ᖃᓄᐅᔨᒪᓪᓗᑎᒡᓗ ᑕᑉᐸᐅᖓ ᖁᕝᕙᓯᓐᓂᖅᓴᒧᑦ ᓅᓐᓂᕐᒧᑦ. ᐱᓕᕆᕕᓯ ᖃᖓᒃᑯᑦ ᑖᒃᑯᓂᖓ ᓯᕗᓕᖅᑎᒃᓴᓂᒃ 

ᐃᓕᓐᓂᐊᕈᒪᔪᓂᒃ ᐱᓚᐅᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔭᖃᖏᑦᑐᖓ, ᑭᖑᓪᓕᖅᐹᒥᒃ 

ᐱᓕᕆᕕᕗᑦ ᑕᐃᒪᓐᓇᐃᓕᐅᕐᓂᕐᒪᖔᖅ ᑭᓯᐊᓂ ᑕᐃᒪᐃᓕᐅᖅᑎᓪᓗᑕ ᐃᓚᖓ ᐊᒃᓱᕈᓐᓇᕐᓂᖅᐹᖑᔪᖅ 

ᐱᓕᕆᕕᑦᑎᓐᓂ 

ᐃᓕᓐᓂᐊᖅᑎᑦᑎᓕᕌᖓᑦᑕ ᑮᓇᐅᔭᓕᕆᔨᐅᓂᕐᒧᑦ ᐃᓅᖕᓂᑦ ᐱᓕᕆᕕᑦᑎᓐᓂ ᑎᑭᐅᑎᔭᕌᖓᒪ ᒪᐅᖓ. ᐊᒃᓱᐊᓗᒃ 

ᐊᓐᓂᕆᔭᐅᓕᖃᑦᑕᕐᒪᑕ ᐱᓕᕆᕕᖕᒧᑦ ᐊᓯᖏᓐᓄᑦ ᐃᓄᐃᑦ ᑮᓇᐅᔭᓕᕆᔨᐅᔪᑦ ᐊᓐᓂᕈᓚᐅᑕᐅᖃᑦᑕᕐᒪᑕ ᐊᒻᒪ 

ᑮᓇᐅᔭᓕᕆᔨᐅᔪᑦᑕᐅᖅ ᐃᖅᑲᓇᐃᔭᖅᑏᓐᓇᕋᓱᒃᖢᒋ ᐃᓕᓐᓂᐊᑲᓐᓂᕐᓂᐊᕐᒪᑕ. ᐱᓯᒪᐃᓐᓇᕋᓱᖃᑦᑕᖅᑕᕗᑦ 

ᐱᓕᕆᕕᑦᑕ ᐃᓗᐊᓂ, ᐱᓯᒪᐃᓐᓇᕐᓂᐊᕋᑦᑎᒍ. ᐊᒃᓱᕈᓐᓇᓕᖃᑦᑕᖅᑐᖅ ᑕᒪᓐᓇ ᑮᓇᐅᔭᓕᕆᔨᖃᕈᒪᖃᑦᑕᕐᒪᑕ 

ᐅᓄᖅᑐᑦ. ᐊᒻᒪ ᒐᕙᒪᒃᑯᑦ ᐱᓕᕆᕕᖏᑦ ᐊᒻᒪ ᓇᖕᒥᓂᖃᑐᖅ ᐃᓄᖕᓂᑦ ᐃᖅᑲᓇᐃᔭᖅᑎᔨᐅᔪᓂᑦ 

ᑮᓇᐅᔭᓕᕆᔨᐅᔪᓂᑦ ᐊᒥᒐᖅᓯᖃᑦᑕᕐᒪᑕ.  

 

ᓈᒪᒃᑐᖃᖅᐸᑦ ᑕᖅᑳᓂ ᑎᓕᐅᖅᐸᒃᑲ ᑮᓇᐅᔭᓕᕆᓂᕐᒧᑦ ᐃᓕᓐᓂᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐃᓕᓴᕆᒐᕕᐅᒃ ᑕᒪᓐᓇ ᐃᓄᐃᑦ ᑮᓇᐅᔭᓕᕆᔪᓐᓇᑦᑎᐊᖅᑐᑦ ᑕᒪᒃᑯᐊ 

ᐊᒃᓱᐊᓗᒃ ᒥᓐᓂᒍᓚᐅᑕᐅᖃᑦᑕᕐᒪᑕ. ᑕᐃᒪᓕᖃᐃ ᑕᒪᒃᑯᐊ ᑐᓴᒐᒃᓴᐃᑦ ᓴᖅᑭᑦᑎᑕᐅᖁᓇᖅ ᑕᒪᒃᑯᓄᖓ 

ᒪᒃᑯᒃᑐᑦᑎᓐᓄᑦ ᒫᓐᓇ ᐃᓕᓐᓂᐊᕐᕕᐊᓗᖕᒥᑦ ᐃᓕᓐᓂᐊᖅᑐᓄᑦ ᖃᐅᔨᒪᑦᑎᐊᕆᐊᖃᕐᒪᑕ ᐱᒻᒪᕆᐅᖕᒪᑦ ᑕᒪᓐᓇ. 

ᑭᖑᓪᓕᖅᐹᒥᒃ ᐃᓄᖕᓂᑦ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᐱᕆᔪᒪᓪᓗᖓ, ᓇᓗᓇᐃᖅᓯᓚᐅᖅᓯᒪᕚᑦ ᐱᓕᕆᕕᔅᓯᓐᓂᑦ 

ᑕᖅᑲᐅᖓ ᓴᖅᑭᑕᐅᔪᓐᓇᖅᑐᓂᒃ ᐃᖅᑲᓇᐃᔮᒃᓴᓂᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕋᔭᖅᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ ᐃᖅᑲᓇᐃᔭᖅᑎ ᑕᕝᕘᓇ 

ᐊᖅᑯᓵᖅᓯᒪᓕᖅᑐᖅ ᓯᕗᓕᖅᑎᔅᓴᑦ ᑕᐃᒃᑯᐊ ᓴᖅᑭᑦᑎᔭᕌᖓᑕ ᓇᓗᓇᐃᖅᓯᖃᑦᑕᖅᑐᒍᑦ ᐃᖅᑲᓇᐃᔭᖅᑎᑦᑎᓐᓂᒃ 

ᐃᓚᐅᖁᓪᓗᒋᑦ ᐃᓕᓐᓂᐊᖅᑐᓂᒃ ᑕᐃᒃᑯᓄᖓ. ᑲᔪᓯᓂᐊᖅᑐᖅ ᑕᐃᒪᐃᓕᐅᕐᓂᕆᔭᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᐊᓕᐊᓇᐃᑦ. ᒪᒥᐊᓇᖅ. 

ᐃᖅᑲᐃᑎᑦᑎᖃᑦᑕᖅᑐᑕ ᐊᖓᔪᖅᑲᐅᑎᓂ ᐱᓕᕆᐊᓂᒡᓗ ᐊᖓᔪᖅᑲᐅᑎᐅᓂᕐᒧᑦ ᑲᒪᔪᓂᒃ ᑐᓴᖅᑎᑦᑎᖃᑦᑕᕐᓗᑕ 

ᐃᓕᓐᓂᐊᕈᓐᓇᖃᑦᑕᕐᓂᐊᕐᒪᑕ ᓇᓗᓇᐃᖅᓯᓗᑎᒃ ᐃᖅᑲᓇᐃᔮᒃᓴᑦ. ᓯᕗᒧᐊᒃᑲᓐᓂᕈᓐᓇᕐᓂᐊᕐᒪᑦ 

ᐃᓕᓐᓂᐊᖅᑎᑕᐅᓗᑎᒃ.  

 

ᑮᓇᐅᔭᓕᕆᔨᕐᑯᑦ ᐱᖕᒪᑕ P3-ᒃᑯᓐᓄᑦ ᓇᖕᒥᓂᖃᖅᑐᓄᑦ ᐊᒻᒪ ᒐᕙᒪᒃᑯᑦ ᑕᐱᕇᒡᓗᑎᒃ ᐱᓕᕆᖃᑕᐅᖃᑦᑕᕐᓂᕐᒥᒃ 

ᑲᑐᔾᔨᓗᑎᒃ ᑮᓇᐅᔭᖁᑎᖏᓐᓂᑦ ᐊᑭᑐᔪᖅᑐᕈᑎᒃᓴᖏᓐᓂᑦ ᒐᕙᒪᒃᑯᑦ ᐊᑐᕈᓐᓇᕐᒪᑕ. ᓄᓇᕘ ᒐᕙᒪᒃᑯᖏᑦ 

ᒥᓂᔅᑕᐃᓛᒃ ᑐᓴᖅᑎᑦᑎᖅᑲᐅᖕᒪᑦ ᒐᕙᒪᒃᑯᒡᒎᖅ ᐊᑐᖅᑐᐊᕐᕕᒃᓴᖓ ᐊᖏᓪᓕᕆᐊᖅᑕᐅᖕᒪᑦ ᑭᒡᓕᖓ ᖃᑦᑎ 

ᒥᓕᐊᓐᓄᑦ? ᑖᒃᑯᐊ ᐅᓄᑲᓪᓚᒃᑐᓂ ᐊᑭᓕᒃᓴᖅᑖᕈᓐᓇᓯᓪᓗᑎᒃ. ᐊᐱᖅᑯᑎᖃᕈᒪᓪᓗᖓ ᐱᓕᕆᕕᖓᑦ 

ᑮᓇᐅᔭᓕᕆᔨᒃᑯᑦ ᓇᓗᓇᐃᖅᓯᓚᐅᖅᓯᒪᕚᑦ ᐊᖅᑯᑕᐅᔪᓐᓇᖅᑐᓂᒃ, P3-ᒧᑦ ᐊᑐᖅᑕᐅᔪᓐᓇᕐᓂᐊᖅᑐᓂᒃ? ᐊᒻᒪ 

ᐅᕝᕙᓘᓐᓃᑦ ᐱᓕᕆᕕᐅᔪᖅ ᓇᓕᐊᑐᐃᓐᓇᖅ ᑕᐃᒪᓐᓇᑦᑐᒪᓪᓗᑎᒃ ᓇᓗᓇᐃᖅᓯᓚᐅᖅᐹᑦ ᒥᓂᔅᑕᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐱᑎᑕᐅᓚᐅᖏᑦᑐᒍ ᑕᐃᒪᓐᓇ 

ᐱᖓᓲᓕᖅᑲᖓᔪᓂᑦ ᓇᒻᒥᓂᖃᖅᑐᓂᒃ P3-ᓂᒃ ᐱᔪᒪᔪᓂᒃ ᑐᒃᓯᕋᖅᑐᖃᓚᐅᖏᑦᑐ, ᐃᒃᓯᕙᐅᑖᖅ, ᐱᓕᕆᕕᑦᑎᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᓐᓄᐊᕐᓂᐊᕆᕗᑦ ᐊᓯᐊᓄᑦ. ᐊᐅᓚᑦᑎᔩᑦ ᐅᖃᖅᑲᐅᖕᒪᓂᓛᒃ ᑖᒃᑯᐊ 

ᐃᒥᐊᓗᖕᒧᑦ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᓪᓕᒋᐊᖁᔭᐅᖕᒪᑕ. ᖃᓄᐃᒃᑐᓂᒃ 

ᐊᓯᔾᔩᓂᐊᖅᐱᓯ ᑕᒪᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓄᑲᓪᓚᒃᑐᑦ ᑕᒪᒃᑯᐊ ᕿᒥᕐᕈᓇᒃᑕᕗᑦ. 

ᑕᒪᒃᑯᐊ ᐊᑐᖅᑕᐅᔪᓐᓇᕐᒪᖔᑦ ᓇᐅᒃᑯᑦ ᐊᔪᙱᒻᒪᖔᑦ ᐊᑐᐃᓐᓇᐅᔪᓐᓇᕐᒪᖔᑦ ᓄᓇᓕᖕᓂᑦ ᒥᑭᑦᑑᑕᐅᓂᖅᓴᓂᒃ 

ᐃᒥᐊᓗᖕᓂᑦ ᓂᐅᕐᕈᑎᖃᕈᓐᓇᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐃᔨᒋᓂᖅᓴᐅᓕᕐᓗᖓ ᐃᖃᓗᖕᓂ 

ᐃᒥᐊᓗᒃᑖᕐᕕᖓᓂᒃ ᕙᐃᓂᑖᕐᕕᒃ ᐱᐊᑖᕐᕕᒃ, ᑕᐃᓐᓇ. ᑕᐃᓐᓇ ᐊᑲᐅᙱᓕᐅᕈᑎᖃᕐᕕᐅᓕᕐᒪᑦᑕᐅᖅ ᑕᒫᓂ 

ᓄᓇᓕᖕᓂ. ᐊᐅᔭᑕᒫᑦ ᑕᐅᕙᓐᓇ ᐋᖓᔮᖅᑐᑦ ᑕᐅᕙᓂ ᖃᓂᒋᔮᓃᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᑕᐃᑲᓂ 

ᐃᒥᐊᓗᒃᑖᕐᕕᖕᒥ ᖃᓂᒃᓴᖃᑦᑕᖅᑐᑦ ᓄᓇᓕᖕᓂ. ᐅᖃᙱᓪᓗᖓ ᑕᐃᒃᑯᐊ ᐃᒡᓗᑦ ᑕᐅᓇᓂ ᓄᓇᓯᐅᑎᓄᑦ 

ᓄᖅᑲᖔᕐᕕᖓ ᐊᑲᐅᓗᐊᕌᓗᖏᒻᒪᑦ ᐊᑦᑕᕐᓇᒐᓚᖕᒪᑦ. ᐸᕐᓇᒃᓯᒪᕕᓰ ᑭᐅᖁᓪᓗᒋᑦ ᑖᒃᑯᐊ ᐃᓱᒫᓘᑎᒋᔭᐅᔪᑦ 

ᐃᖃᓗᖕᓂᑦ ᐱᐊᑖᕐᕕᒃ ᕙᐃᓂᑖᕐᕕ ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖁᔭᓕᑦᑎᐊᖅᐳᖓ ᐊᐱᕆᖕᒪᑦ 

ᑖᔅᓱᒥᖓ, ᑭᓯᐊᓂ, ᐱᔭᕐᓂᖏᑦᑑᓕᖃᑦᑕᕐᒪᑦ ᐅᖃᐅᓯᕆᔭᕆᐊᒃᓴᖅ ᑖᒃᑯᐊ ᑲᒪᒐᑦᑕ ᓂᐅᕐᕈᑎᖃᕐᓂᕐᒧᑦ ᐃᒥᐊᓗᖕᒥᒃ. 

ᓂᐅᕕᕐᕕᖕᒥ ᑕᐃᑲᓂ ᑭᓯᐊᓂ ᐃᒪᓐᓇᐃᖃᑦᑕᖅᑐᑦ ᓂᐅᕕᕐᕕᐅᑉ ᓯᓚᑖᓂ ᖃᓄᐃᓕᔪᖃᕐᓂᖅᐸᑦ ᑲᒪᒋᔭᐅᖏᒻᒪᑕᓕ, 

ᐱᓕᕆᕕᑦᑎᓐᓄᑦ.  

 

ᑕᐃᒪᐃᓕᓚᐅᖅᑎᓪᓗᖓ ᐊᐅᔭᐅᕋᑖᖅᑐᒥ ᐃᓚᐅᓚᐅᕋᒪ ᐊᐅᔅᓯᔨᖃᖅᑎᑦᑎᖃᑦᑕᓕᓚᐅᕋᑦᑕ ᖃᐅᔨᓴᖅᑎᒥᒃ 

ᓯᓚᑖᓃᑎᑦᑎᓪᓗᑕ. ᑖᒃᑯᐊᑦᑕᐅᖅ ᕿᒥᕐᕈᓇᖕᓂᐊᕐᒥᔭᕗᑦ ᑕᐃᒪᐃᓕᐅᒃᑲᓐᓂᕆᐊᖃᕈᑦᑕᐅ ᐊᐅᔭᖅ 

ᑕᐃᒪᐃᓕᐅᕐᓂᐊᕐᒥᔪᖅ ᐊᐅᑦᓯᔨᖃᕐᓗᑎᒃ ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᔅᓯ ᒫᓐᓇ ᐋᖅᑭᒃᓱᑦᑕᐅᒃᑲᓐᓂᓕᕐᒪᑦ ᐃᖅᑲᓇᐃᔭᕐᕖᑦ 

ᐋᖅᑭᒃᓱᖅᓯᒪᓂᕆᔭᖏᑦ ᑕᒪᒃᑯᓄᖓ ᐊᖏᓪᓕᐊᕈᒪᓪᓗᑎᒃ ᑕᒪᑐᒧᖓᓕᕆᓂᕐᒧᑦ. ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᖔᑕ 

ᓅᑦᑎᓂᐊᕐᒪᖔᑕ, ᐊᓯᐊᓄᑦ ᓄᒃᑎᖅᑕᐅᔪᓐᓇᕐᒪᖔᑕ ᐱᐊᑖᕐᕕᒃ ᐊᖏᓪᓕᒋᐊᕆᐊᖃᕐᓂᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲᓃᑲᓴᑦᑎᐊᓚᐅᖅᑐᒍᑦ ᐊᕐᕌᓂ ᐊᕐᕙᕐᓗ 

ᐊᓂᒍᖅᓯᒪᓕᖅᑐᑦ ᑭᓯᐊᓂ ᐊᓯᔾᔨᓚᐅᕐᒪᑦ ᑕᒪᓐᓇ. ᐃᒡᓗᒥ ᓇᓂᓯᔪᓐᓇᓚᐅᖏᑦᑕ ᓇᔪᒐᒃᓴᑦᑎᐊᕙᖕᒥᑦ ᐃᒥᐊᓗᖕᒧᑦ 

ᓂᐅᕕᕐᕕᒃᓴᐅᒐᔭᖅᑐᒥᒃ. ᕿᒥᕐᕈᓇᒃᑎᐊᕐᓂᐊᖅᑕᕗᑦ ᐊᒃᑐᓱᕈᕐᓗᑕ, ᓈᒻᒪᒃᓂᖅᓴᒥᒃ ᐃᓂᒃᓴᑦᑎᐊᖓᓂᒃ 

ᕿᓂᕐᓂᐊᖅᑐᒍᑦ ᐃᒥᐊᓗᖕᒥ ᓂᐅᕐᕈᑎᒃᓴᖃᕐᕕᐅᒐᔭᖅᑐᒥᒃ ᐃᖃᓗᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᐊᓕᐊᓇᐃᑦ ᑐᓴᕋᒃᑯ ᑕᒪᓐᓇ 

ᑮᓇᐅᔭᖅᑐᕈᑎᒃᓴᖃᕐᓂᐊᕐᒪᑦ ᕿᒥᕐᕈᓇᖕᓂᐊᖅᑐᒥᒃ ᓄᑦᑎᖅᑕᐅᔾᔪᑎᒃᓴᖓᓄᑦ ᖃᐅᔨᓴᐃᓗᑎᒃ ᐱᐊᑖᕐᕕᐅᒃ 

ᐃᒥᐊᓗᒃᑖᕐᕕᐅᒃ. ᖃᖓᒃᑯᒃᑭᐊᖓᐃ ᑖᓐᓇ ᐱᔭᕇᖅᑕᐅᓂᐊᕐᒪᖔᖅ ᑕᒪᓐᓇᐃᓕᐅᕐᓂᕆᔭᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐃᒃᓯᕙᐅᑖᖅ. ᕿᒥᕐᕈᓇᖕᓂᐊᖅᑐᒍᑦ ᐊᕐᕌᒍᒋᔭᑦᑎᓐᓂ ᑐᓂᔪᓐᓇᖏᑦᑐᖓ 

ᖃᖓᓪᓚᒃᑖᖅ ᖃᐅᔨᔭᐅᔪᑦ ᑕᐃᑲᙵᑦ ᕿᒥᕐᕈᓇᖕᓂᕐᒥᑦ, ᖃᖓᐅᓂᐊᕐᒪᑦ. ᐃᒻᒪᖄ, 6, 8-ᓗᑭᐊᑦ ᑕᖅᑮᑦ 

ᕿᒥᕐᕈᓇᖕᓂᐊᖅᑕᕗᑦ ᑭᓱᓂᑦ ᐊᑐᐃᓐᓇᖅᑕᖃᕐᒪᖔᖅ ᓇᓂᓗ ᐊᑲᐅᓂᖅᓴᐅᒻᒪᖔᖅ. ᑭᓯᐊᓂ, ᑖᒃᑯᐊ 

ᐱᓇᓱᐊᕈᓯᕐᓄᑦ ᐅᓄᓗᐊᖏᑦᑐᓄᑦ ᑕᖅᑭᒧᕐᓘᓐᓃᑦ ᖃᐅᔨᓴᓇᓱᓐᓂᐊᖅᑐᒍᑦ ᓇᓃᓐᓂᐊᕐᒪᖔᑦ 

ᖃᓄᐃᓕᐅᕈᑎᒋᔪᒪᒻᒪᖔᑎᒍ ᐱᐊᑖᕐᕕᐅᒃ ᕙᐃᓂᑖᕐᕕᐅᒃ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᑖᒃᑯᓄᖓ ᑮᓇᐅᔭᖃᕐᕕᖕᒧᑦ ᐊᐅᓚᑦᑎᔨᐅᔪᓄᑦ. 

ᑮᓇᐅᔭᓕᕆᔨᒃᑯᑦ ᐊᐅᓚᑎᔾᔪᑎᖏᑦ ᑮᓇᐅᔭᑦ ᓂᕈᐊᕈᑕᐅᔭᕆᐊᓕᒃ $5,423,000.00. ᐊᖏᖅᐱᓯᐅ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐ C5-ᒧᐊᓚᐅᕆᑦᑎ, ᑮᓇᐅᔭᓕᕆᔨᒃᑯᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᑎᒎᓈᖅᑐᓂᒃ ᐅᖃᐅᓯᖃᕈᒪᓪᓗᖓ. ᑖᒃᑯᐊ ᑖᓐᓇ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐃᓱᒪᓕᐅᕈᑎᖃᕈᓐᓇᑦᑎᐊᕐᒪᑦ ᐃᓅᓯᐅᑉ ᐊᑭᑦᑐᖅᐸᓪᓕᐊᓂᖓᓂᒃ ᐊᒻᒪ ᐱᖁᑏᑦ 

ᐊᑭᑦᑐᖅᐸᓪᓕᐊᓂᖏᑕ ᒥᒃᓵᓄᑦ. ᐊᒻᒪᓗ ᐆᒻᒪᖅᑯᑎᓄᑦ ᐊᑭᓪᓕᒋᐊᕈᑏᑦ, ᓱᕈᓯᕐᓄᑦ ᑖᒃᓰᔭᐅᑏᑦ ᐊᑭᓪᓕᒋᐊᕈᑏᑦ. 

ᑖᓐᓇ ᐅᖃᐅᓯᕆᔪᒪᒐᒃᑯᑦ ᑖᓐᓇ ᐊᑭᓪᓕᒋᐊᕈᑎ ᓇᒻᒥᓂᓕᓐᓄᑦ ᑐᕌᖓᑎᑕᐅᖃᑦᑕᖅᑐᑦ ᓇᒻᒥᓂᕋᓛᕆᔭᐅᔪᓄᓪᓗ.  

 

ᐊᐱᖅᓱᕐᓇᐅᑎᓪᓗᒍᑦ ᐃᓚᖓᓂᒃ ᓇᓗᓇᐃᖅᓯᓚᐅᖅᓯᒪᒐᒪ ᑖᓐᓇ ᐆᒻᒪᖅᑯᑎᓄᑦ ᐊᑭᓪᓕᒋᐊᕈᑎ, ᐊᒻᒪ ᑮᓇᐅᔭᑦ 

ᐃᓯᖅᐸᓪᓕᐊᔪᑦ ᐊᑦᑎᓗᐊᖅᑐᑯᓘᖕᒪᑦ ᐊᑦᑎᓗᐊᕐᓂᖓᓄᓪᓗ ᐱᔾᔪᑎᒋᓪᓗᒍ ᐅᓄᖏᑦᑐᓄᑦ ᓇᒻᒥᓂᕆᔭᐅᔪᓄᑦ 

ᐊᑐᖅᑕᐅᖃᑦᑕᕐᒪᑦ. 

 

ᐃᓱᒪᒃᓴᖅᓯᐅᕈᑎᖃᕐᓂᖅᐱᓰ, ᑖᓐᓇ ᐋᖅᑭᒋᐊᖁᓪᓗᒍ ᐆᒻᒪᖅᑯᑎᓄᑦ ᐊᑭᓪᓕᒋᐊᕈᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᓐᓇ ᐊᐱᖅᑯᑎᒋᔭᐅᖕᒪᑦ ᐱᓇᓱᐊᕈᓯᐅᓚᐅᖅᑐᒥ ᑕᒪᓐᓇ ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᑦ 

ᐊᑯᓂᕈᓗᒃ ᕿᒥᕐᕈᓇᒃᑕᐅᓚᐅᕈᓐᓃᕐᒪᑦ. ᐄ’, ᐊᑭᑭᑦᑐᑯᓘᖕᒪᑦ ᐋᖅᑭᒋᐊᒃᑲᓐᓂᕈᒥᓇᖅᑐᖅ ᐅᓄᒃᑲᓐᓂᖅᑐᓄᑦ 

ᐊᑐᖅᑕᐅᔪᓐᓇᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ: ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕᕆᔭᐅᔪᖅ. 2023−ᒥ ᓯᕗᓪᓕᖅᐹᒥ 

ᐊᐱᖅᑯᑎᒋᓚᐅᖅᓯᒪᒐᒃᑯ ᑕᒪᓐᓇ ᐆᒻᒪᖅᑯᑎᓄᑦ ᐊᑭᒡᓕᒋᐊᕈᑏᑦ ᐊᒻᒪᓗ ᓱᕈᓯᕐᓄᑦ ᑖᒃᓰᔭᐅᑏᑦ ᐊᑭᒡᓕᒋᐊᕈᑎᖏᑦ. 

ᓱᕈᓯᕐᓄᑦ ᑐᕌᖓᔪᑦ ᐊᕐᕌᒎᑉ ᐃᓗᐊᓂ $2,300-ᓂᒃ ᐊᑐᐃᓐᓇᕈᐃᕕᐅᖃᑦᑕᕐᒪᑕ ᑕᐃᒃᑯᐊ ᕿᑐᕐᖓᓖᑦ ᐊᒻᒪ 

ᑮᓇᐅᔭᓕᐅᕋᓱᐊᕈᑎᒃ ᐊᑦᑎᒃᑐᓪᓚᑯᓘᖕᒪᑦ. ᓄᓇᕗᒻᒥᐅᑦ ᐅᓄᖅᑐᑦ ᑖᒃᑯᓂᖓ ᐱᔪᓐᓇᖁᓪᓗᒋᑦ.  

 

ᑖᓐᓇ 2023-ᒥ ᓂᓪᓕᐅᑎᒋᒋᐊᙵᖅᖢᒍ ᖃᓄᐃᑦᑐᓂᒃ ᐃᓱᒪᒃᓴᖅᓯᐅᕈᑎᖃᖅᓯᒪᕕᓯ ᑕᐃᒃᑯᐊ ᓱᕈᓯᕐᓄᑦ ᑐᕌᖓᔪᑦ 

ᐊᑭᒡᓕᒋᐊᕈᑏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᖅᓯᒪᙱᑦᑐᒍᑦ ᑭᓯᐊᓂ 

ᓇᓗᓇᐃᖅᓯᒪᑐᐃᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ.  

 

ᐊᓯᐊᓄᑦ ᓅᒍᒪᓕᕆᓪᓗᖓ ᐊᑭᑦᑐᖅᐸᓪᓕᐊᓂᖅ ᐱᔾᔪᑎᒋᓪᓗᒍ. ᓇᓪᓕᐅᒃᑯᒫᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᓄᓇᕗᑦ 

ᐃᓗᐊᓂ, ᑭᓱᓕᒫᑦᑎᐊᑦ ᓇᓪᓕᐅᒃᑯᒫᖅᑕᐅᖃᑦᑕᖅᑐᑦ ᐱᔅᓇᓯᖃᖅᖢᓂ ᐊᓯᖏᓐᓄᓪᓗ ᓇᓪᓕᐅᒃᑯᒫᑦ ᑕᐃᒪᙵᑦ 

ᐊᕐᕌᒍᑕᒫᑦ ᐊᑭᑦᑐᖅᐸᓪᓕᐊᖃᑦᑕᕐᒪᑕ ᐊᒻᒪᓗ ᑮᓇᐅᔭᓕᕆᔨᒃᑯᑦ ᐊᑭᓖᓯᖃᑦᑕᕐᒪᑕ 3%−ᒧᑦ ᐋᖅᑭᒃᓯᒪᔪᒥᒃ $4.5-

ᒥᓕᐊᓐᓂᒡᓗ ᑮᓇᐅᔭᓂᒃ ᑖᒃᑯᑎᒎᓇᖅ ᑖᒃᓰᔭᐅᑎᑎᒍᑦ ᑮᓇᐅᔭᓕᐅᕐᓂᐊᕋᓱᒋᓪᓗᑎᒃ. 

 

ᖃᖓ ᑖᒃᑯᐊ ᓇᓪᓕᐅᒃᑯᒫᑦ ᒥᒃᓵᓄᑦ ᑖᒃᓰᔭᐅᑏᑦ ᕿᒥᕐᕈᓇᒃᑕᐅᓚᐅᖅᐸᑦ ᐊᒻᒪᓘᓐᓃᑦ ᐋᖅᑭᒋᐊᖅᑕᐅᓂᐊᕐᒪᖔᖏᑦ? 

ᖁᔭᓐᓇᒦ,ᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑎᒍᓚᐅᖅᓯᒪᒐᑦᑎᒍᑦ ᐊᕗᑎᒐᑦᑕ 

ᓄᓇᑦᓯᐊᕐᒥᑦ ᓱᕐᕋᓚᐅᖅᓯᒪᙱᑦᑐᖅ ᑕᐃᒪᙵᓂᑦ. ᐄ’, ᕿᒥᕐᕈᓇᖕᓂᐊᖅᐸᕗᑦ ᖃᓄᖅ, ᓇᐅᒃᑯᓪᓗ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᓄᓇᕗᒻᒥᐅᑦ ᑭᙴᒪᔭᖏᑦ ᐱᓪᓗᒋᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑕᒪᒃᑯᐊ 

ᐱᕙᓪᓕᐊᓃᑦ ᒪᓕᒡᓗᒋᑦ ᑕᐃᒃᑯᐊ ᓇᓪᓕᐅᒃᑯᒫᓄᑦ ᐊᑭᓕᐅᑎᒋᖃᑦᑕᖅᑕᕗᑦ ᐊᑭᒡᓕᒋᐊᕈᒥᓇᖅᑐᑦ.  

 

ᐊᒻᒪᓗ ᐊᓯᐊᓄᑦ ᓅᓕᕐᒥᓗᖓ ᐃᒥᐊᓗᖕᓄᑦ ᑖᒃᓰᔭᐅᑏᑦ 2022−ᒥ ᐊᓂᒍᖅᑎᑕᐅᓚᐅᖅᓯᒪᖕᒪᑦ. ᐃᒃᓯᕙᐅᑕᐅᑉ 

ᒪᑐᐃᖅᓯᔾᔪᑎᖓᓂ ᐅᖃᐅᓯᕆᖅᑲᐅᖕᒪᒍ. ᖃᖓ ᑕᐃᒪ ᐊᑐᓕᕆᐊᕐᓂᐊᖅᐸᑦ ᐊᒻᒪᓗ ᖃᔅᓯᓂᒃ ᑮᓇᐅᔭᓂᒃ 

ᐃᓯᕐᕕᐅᕙᓪᓕᐊᓂᐊᕋᓱᒋᕚ ᓄᓇᕗᑦ ᒐᕙᒪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᒪ ᑭᐅᒃᐸᐅᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:ᒪ’ᓇ. ᒥᔅᑕ ᔭᖕ.  

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᐊᐱᖅᑯᑎᒋᒐᖕᓂ. ᐄ’, ᑭᓱᓕᒫᑦ ᐱᖁᔭᕐᔪᐊᑉ 

ᐃᓗᓕᖏᓐᓃᑦᑐᑦ ᑕᐃᒃᑯᐊᓗ ᒪᓕᒐᐃᑦ ᑎᑎᕋᖅᑕᐅᔭᕆᐊᖃᖅᖢᑎᒃ ᐱᖁᔭᕐᔪᐊᑉ ᐊᑖᒎᖅᑐᑦ.  

 

ᕿᒥᕐᕈᓇᒃᑲᑦᑎᒃᑯᑦ ᓄᑖᓂᒃ ᑖᒃᓰᔭᐃᔾᔪᑎᓄᑦ ᑐᕌᖓᔪᓂᒃ ᐋᖅᑭᒋᐊᕆᐊᖃᓚᐅᕐᒪᑦ ᐊᕿᑐᔪᑲᓪᓚᐅᓚᐅᕆᓪᓗᓂ. 

ᑕᕝᕗᖓ ᐃᓕᖃᓯᐅᔾᔭᐅᓇᔭᖅᑐᖅ ᐊᒻᒪᓗ ᒫᓐᓇ ᑕᐃᒃᑯᐊ ᐃᒥᐊᓗᐃᑦ ᓂᐅᕐᕈᑕᐅᓂᖏᑦ ᑖᒃᓰᔭᐅᑏᑦ ᑕᒪᒃᑯᐊ ᓱᓕ 

ᓄᐊᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᔭᖕ. ᑕᐃᒃᑯᐊ CRP ᑭᓇᐅᔭᓂᒃ 

ᐃᓯᖅᐸᓪᓕᐊᔾᔪᑎᒋᔭᐅᔪᓐᓇᑦᑐᖅ.  

 

ᐊᒻᒪᓗ ᓂᓪᓕᐅᑎᒋᖃᑦᑕᖅᓯᒪᖕᒥᔭᕋ ᑖᓐᓇ ᐃᓚᖓᑦ ᑕᐃᒃᑯᐊ ᓂᐅᕐᕈᑎᖃᖃᑦᑕᖅᑐᑦ ᓱᕐᕋᖕᓇᖅᑐᓂᒃ. ᓄᓇᓕᓕᒫᓂ 

ᐱᑕᖃᙱᑦᑑᒐᓗᐊᖅ ᑭᓯᐊᓂ ᓂᐅᕕᐊᒃᓴᖃᖅᑎᑦᑎᔨᒥᒃ ᐱᑕᖃᕐᒪᑕ ᐊᒻᒪᓗ ᑕᖅᑲᒃᑯᐊ ᓇᐃᓴᖃᙱᖦᖢᑎᒃ 

ᓂᐅᕐᕈᑎᖃᖃᑦᑕᖅᑐᑦ ᑕᒪᔾᔭᐅᖕᒥᖕᒪᑕ. 

 

ᑖᒃᑯᐊ ᐱᓕᕆᕝᕕᓯ ᑕᑕᑎᕆᐊᓕᖕᓂᒃ ᐱᓯᒪᕙᑦ ᓯᕗᓂᒃᓴᑦᑎᓐᓂ ᓂᐅᕐᕈᑎᖃᖃᑦᑕᕐᓂᐊᖅᑐᓂᒃ ᓱᕐᕋᖕᓇᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᕐᕉᒃ ᐊᒻᒪᓗ ᑲᖏᖅᖠᓂᕐᒥ 

ᐊᓯᖏᓐᓂᒃ ᑕᐃᒪᐃᑦᑐᓕᕆᔨᐅᔪᒪᔪᓂᒃ ᐱᓚᐅᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦ,ᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ. ᐄ’, ᒪᕐᕉᒃ ᑕᕝᕙᓂ ᓂᐅᕐᕈᑎᖃᖅᑏᑦ 

ᓱᕐᕋᖕᓇᖅᑐᓂᒃ.  

 

ᑕᒪᓐᓇ ᐊᑲᐅᙱᓕᐅᕈᑕᐅᓂᖓ ᓇᓗᓇᐃᓚᐅᖅᓯᒪᒐᒃᑯ ᐱᔅᓇᓯᓕᕆᓂᕐᒧᑦ ᑕᐃᒃᑯᐊ ᐊᑮᑦᑐᖅᑖᕐᕖᑦ 

ᑯᐊᐸᕇᓴᒃᑯᖏᑦ ᑕᒪᑐᒥᖓ ᓚᐃᓴᖃᙱᖦᖢᑎᒃ ᓂᐅᕐᕈᑎᖃᕐᓂᖅ ᑕᒪᓐᓇ ᑲᑦᑑᒥᔪᒪᓪᓗᒍ 

ᐊᑦᑕᓇᖏᓐᓂᖅᓴᐅᑎᖦᖢᒍ ᓂᐅᕕᐊᒃᓴᖅᑖᓚᐅᖅᓯᒪᖕᒪᑕ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ ᑮᓇᐅᔭᓕᐅᕈᑕᐅᓗᓂ. 

 

ᑖᓐᓇ ᒥᓂᔅᑕ ᐊᐱᕆᔪᒪᓪᓗᒍ ᐃᖅᑲᓇᐃᔭᖃᑎᖃᕈᓐᓇᕐᒪᖔᖅ ᓄᓇᕗᒻᒥ ᐱᔅᓇᓯᓕᕆᓂᕐᒧᑦ ᐊᑮᑦᑐᖅᑖᕐᕖᑦ 

ᑯᐊᐸᕇᓴᒃᑯᖏᑦ ᑕᒪᓐᓇ ᑲᒪᒋᔭᐅᔪᒪᖕᒪᑦ ᑕᐃᒃᑯᐊ ᓱᕐᕋᕐᓇᖅᑐᓂᒃ ᓂᐅᕕᐊᒃᓴᖃᖅᐸᒃᑐᑦ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᓐᓇ ᕿᒥᕐᕈᓇᒍᓐᓇᖅᑕᕗᑦ 

ᐃᒃᓯᕙᐅᑖᖅ.  

ᐊᒻᒪᓗ ᐃᓚᒃᑲᓐᓂᕐᓗᒍ, ᑕᐃᒃᑯᐊᒃ ᒪᕐᕉᒃ ᓂᐅᕕᕐᕖᒃ ᐃᖃᓗᖕᓂ ᐊᒻᒪᓗ ᑲᖏᖅᖠᓂᕐᒥ ᓂᐅᕐᕈᑎᖃᖃᑦᑕᕐᒥᔪᑦ 

ᓄᓇᓕᖕᓄᑦ. ᑭᕙᓪᓕᕐᒥ ᐃᓛᒃ ᓄᓇᕗᒻᒦᑦᑐᓄᑦ ᓄᓇᓕᓐᓄᑦ. ᓂᐅᕐᕈᑎᖃᑐᐃᓐᓇᖃᑦᑕᙱᑦᑐᑦ ᐃᖃᓗᖕᓂ ᐊᒻᒪᓗ 

ᑲᖏᖅᖠᓂᕐᒥ, ᐊᓯᖏᓐᓄᑦᑕᐅᖅ ᓂᐅᕐᕈᑎᖃᖃᑦᑕᕐᒥᖕᒪᑕ. ᑕᐃᒪᐃᑦᑐᓂᒃ ᐅᖃᐅᓯᖃᖃᑦᑕᖅᓯᒪᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑮᓇᐅᔭᑦ ᐊᐅᓚᑕᐅᓂᖏᑦ, K5. ᐊᑎᖁᑎᖃᕈᓐᓃᕋᒪ. ᑮᓇᐅᔭᓕᕆᔨᒃᑯᑦ 

ᑮᓇᐅᔭᑦ ᐊᐅᓚᑕᐅᓂᖏᑦ ᐊᐅᓚᔾᔪᑏᑦ ᒪᑭᒪᐅᑏᑦ $7,041,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): C8ᒧᑦ, ᓇᐃᒡᓕᑎᖅᓯᒪᔪᑦ ᑮᓇᐅᔭᑦ ᐊᐅᓚᑕᐅᓂᖏᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 2024-2025 ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ. 

ᑮᓇᐅᔭᑦ ᐊᐅᓚᑕᐅᓂᖏᑦ ᐱᓪᓗᒋᑦ ᐅᑎᖅᑎᒋᐊᑐᙱᑦᑐᑦ ᖃᖓ ᓄᑖᙳᕆᐊᖅᑎᑕᐅᓯᒪᔪᓂᒃ ᑎᓕᐅᕈᑎᓂᒃ 

ᑕᑯᓛᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᐋᕐᓗᒃ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᒫᓐᓇ ᑎᑎᕋᖅᑕᐅᕙᓪᓕᐊᔪᑦ ᑕᖅᑭᐅᓂᐊᖅᑐᒥ 

ᓴᖅᑭᑕᐅᓛᖅᑐᑦ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ.  ᑕᐃᒃᑯᐊ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᑦ ᓄᓇᕗᒻᒥ ᑲᑐᔾᔨᖃᑎᒌᑦ ᑎᑎᕋᓚᐅᖅᓯᒪᖕᒪᑕ ᓄᓇᕗᑦ ᒐᕙᒪᒃᑯᓐᓄᑦ ᖃᓄᖅ 

ᐱᔾᔪᑎᓕᖕᓂᒃ ᖃᓄᖅ ᐊᐅᓚᑕᐅᖃᑦᑕᕐᒪᖔᖏᑦ ᑮᓇᐅᔭᑦ ᑐᓐᓂᖅᑯᑏᓪᓗ. ᖃᓄᖅ ᑕᐃᒪ ᐊᓯᔾᔨᖅᑕᐅᓂᖅᐸ 

ᑮᓇᐅᔭᐃᑦ ᐊᐅᓚᑕᐅᓂᖏᑦᑕ ᑎᓕᐅᕈᑎᖏᑦ ᑖᒃᑯᐊ ᐃᓱᒫᓘᑎᒋᔭᐅᓂᖏᑦ ᐱᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᑲᐃᓯ ᑭᐅᖁᓪᓗᒍ ᑕᕝᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᑲᐃᓯ. 

 

ᑲᐃᓯ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒪᒍ ᒪᓕᒐᓕᐅᖅᑎᐅᑉ. 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᖃᖃᑦᑕᖅᓯᒪᔪᑦ ᓄᓇᕗᒻᒥ ᓄᓇᓖᑦ ᑎᒥᖁᑎᖏᓐᓂᒃ ᑐᓐᓂᖅᑯᑏᑦ 

ᐅᑎᖅᑎᒋᐊᑐᙱᑦᑐᓪᓗ ᐱᔾᔪᑎᒋᓪᓗᒋᑦ ᐊᒻᒪᓗ ᐊᐅᓚᑕᐅᓂᖏᑎᒍᑦ ᐊᑲᐅᙱᓕᐅᕈᑎᒋᔭᐅᖃᑦᑕᖅᑐᑦ. ᑕᐃᒪ 

ᑎᓕᐅᕈᓯᐅᖅᓯᒪᔪᒍᑦ ᓇᐅᒃᑯᑦ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒃᑯᑦ ᐱᔭᕐᓂᙱᔾᔪᑎᖏᓪᓗ ᑕᐃᒃᑯᐊ ᐲᔭᕐᓗᑎᒃᑯᑦ.  

 

ᑖᒃᑯᐊ ᑲᑐᔾᔨᖃᑎᒌᑦ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪᓗ ᓄᓇᓕᖕᓂ ᑭᒡᒐᖅᑐᐃᔩᑦ ᐊᒻᒪᓗ ᓇᖕᒥᓂᖃᖅᑐᑦ ᒫᓐᓇ 

ᐱᔭᕇᖅᐸᓐᓂᐊᔪᖅ ᐊᒻᒪᓗ ᐊᑐᓕᖁᔭᕐᓂᒃ ᒫᓐᓇᕈᓘᓂᐊᖅᑐᖅ ᓴᖅᑭᑦᑎᓂᐊᖅᖢᑎᒃ ᐅᕙᑦᑎᓐᓄᑦ. ᐊᒻᒪᓗ 

ᑕᕝᕙᙵᑦ ᐊᑐᓕᖁᔭᐃᑦ ᑕᑯᓚᐅᕐᓗᑎᒃᑯᑦ ᐊᓯᔾᔨᖅᑐᓴᓂᒃ ᐱᒋᐊᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᕕᐊᓇᖅ ᑕᐃᒃᑯᐊ ᐱᔭᕐᓂᙱᔾᔪᑎᖏᑦ ᑕᑕᑎᕆᐊᓕᖕᓂᒃ 

ᐲᖅᑕᐅᓂᐊᕐᒪᑕ, ᑖᓐᓇ ᐃᓱᒫᓘᑎᒋᔭᐅᓂᖅᐹᖑᓚᐅᖅᓯᒪᖕᒪᑦ ᐊᒻᒪᓗ ᐊᕐᕌᒍᖅ ᐊᑕᐅᓯᐅᙱᑦᑐᓄᑦ 

ᑮᓇᐅᔭᖃᖅᑎᑕᐅᓂᖏᑦ, ᑕᐃᒃᑯᐊ ᑮᓇᐅᔭᓕᐅᕋᓱᙱᑦᑐᑦ ᐱᔭᕐᓂᙱᓈᖅᓯᖃᑦᑕᕐᒪᑕ ᑮᓇᐅᔭᑦ ᐱᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᒻᒪᓗ ᑕᕝᕙᓂᒃᓴᐃᓐᓇᖅ, ᒥᔅ ᑲᐃᓯ. 

ᑲᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑖᓐᓇᐅᖕᒥᑎᓪᓗᒍ 

ᕿᒥᕐᕈᓇᖕᒥᔪᒍᑦᑕᐅᖅ ᓲᕐᓗ ᐊᕐᕌᒍ ᐊᑕᐅᓯᐅᙱᑦᑐᖅ ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ ᐊᒻᒪᓗ ᒐᕙᒪᒃᑯᑦ 

ᐱᓕᕆᕕᖏᓐᓄᑦ ᑕᒪᓐᓇ ᑐᓴᐅᒪᑎᑕᕗᑦ ᖃᓄᖅ ᐊᐅᓚᑕᐅᔪᓐᓇᕐᒪᖔᑦ ᑮᓇᐅᔭᑦ ᐅᑎᖅᑎᒋᐊᑐᙱᑦᑐᑦ 

ᐃᒻᒪᖄᓘᓐᓃᑦ ᐊᐅᓚᔾᔪᑎᓄᑦ ᑮᓇᐅᔭᖁᑎᑖᖅᑎᑦᑎᖃᑦᑕᕐᓗᓂ.  

 

ᒫᓐᓇ ᐅᖃᓪᓚᖃᑎᒋᔭᐅᔪᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᔭᕆᐊᑭᒡᓕᑎᑦᑎᔨᖏᑦ ᑲᒪᔨᐅᔪᑦ 

ᑮᓇᐅᔭᑦ ᐅᑎᖅᑎᒋᐊᑐᙱᑦᑐᓂᒃ ᑕᒪᒃᑯᓄᖓ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᑎᒥᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) C6ᒦᑦᑑᑦᑐᒍᑦ, ᑮᓇᐅᔭᑦ ᐊᐅᓚᑕᐅᓂᖏᑦ. ᐊᑎᖁᑎᖃᕈᓐᓃᕋᒪ, 

ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ $25,479,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ C7−ᒨᕐᓗᑎᑦ ᑮᓇᐅᔭᑦ ᐊᐅᓚᑕᐅᔪᑦ. ᒥᔅᑕ ᓚᐃᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓪᓕᐅᒃᑯᒫᑦ ᐊᑭᓕᖅᓱᖅᑕᐅᓂᖏᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᓐᓄᑦ ᐊᑭᓕᖅᑕᐅᖃᑦᑕᖅᑐᑦ ᐱᖁᑎᒥᖕᓄᑦ ᒥᓂᔅᑕ ᐅᖃᖅᑲᐅᖕᒪᑦ ᒪᑐᐃᖅᓯᔾᔪᑎᓂ $11.6-ᒥᓕᐊᙱᓐᓃᒻᒪᑦ 

ᓇᓪᓕᐅᒃᑯᒫᑦ ᐊᑭᓕᖅᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ.  

 

ᐊᒻᒪᓗ ᐅᖃᖅᑲᐅᒐᒪ ᑖᒃᑯᐊ ᓇᓪᓕᐅᒃᑯᒫᓄᑦ ᐊᑭᓕᐅᑏᑦ ᐊᑭᑦᑐᖅᐸᓪᓕᐊᖕᒪᑕ ᐊᕐᕌᒍᑕᒫᑦ 

ᐱᔭᕐᓂᕆᔾᔪᑎᒋᔭᐅᖃᑦᑕᖅᖢᑎᒡᓗ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑉᐸᓪᓕᐊᖕᒪᖔᑦ ᓄᓇᕗᑦ ᒐᕙᒪᒃᑯᑦ 

ᐊᑭᓕᖅᓲᑎᒋᖃᑦᑕᖅᑕᖏᑦ ᓇᓪᓕᐅᒃᑯᒫᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᕿᒥᕐᕈᓇᒃᖢᑎᒃᑯᑦ 

ᐊᑭᓕᐅᑎᒋᖃᑦᑕᖅᑕᕗᑦ ᓇᓪᓕᐅᒃᑯᒫᓄᑦ ᐊᖏᔪᑲᓪᓚᖕᒥᒃ ᐊᓯᔾᔨᕐᓂᕐᒥᒃ ᑕᑯᓚᐅᙱᑦᑐᒍᑦ ᓱᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᐊᓯᐊᓄᑦ ᑭᖑᓪᓕᖅᐹᒧᑦ ᐅᖃᕈᒪᓕᖅᓱᖓ. ᑖᒃᑯᐊ 

ᓄᖅᑲᐸᓪᓕᐊᓂᐅᔭᔪᑦ ᔮᓐᓄᐊᓕᒥ ᖃᑦᓯᒐᓚᐃᑦ ᐅᕐᓂᓪᓘᑕᐅᓚᐅᕐᒪᑕ ᓂᕈᐊᖅᑎᖁᑎᓐᓄᑦ ᓄᖅᑲᐸᓪᓕᐊᔪᑦ 

ᒐᕙᒪᒃᑯᓐᓂᒃ. ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᖅᓯᐅᑎᖏᑦ ᐅᓄᖅᓯᒋᐊᓚᐅᕐᒪᑕ $54-ᑖᓚᒥᒃ $200 

ᐅᖓᑖᓃᓕᖅᓱᑎᒃ. 70%-ᓗᐊᑲᓪᓚᒥᒃ ᐊᑭᑦᑐᕆᐊᖅᑐᑦ. ᐱᔭᕆᐊᑐᓪᓗᓂ ᐱᓗᐊᖅᑐᒥᒃ ᒐᕙᒪᒃᑯᓐᓃᑦᑐᑦ 

ᓄᖅᑲᐸᓪᓕᐊᓂᐅᔭᓕᖅᑐᓄᑦ. ᒥᓂᔅᑕᖃᐃ ᑐᓴᖅᑎᑦᓯᒃᑲᓐᓂᕈᓐᓇᖅᐸ ᖃᓄᖅ ᑕᒪᓐᓇ ᑕᐃᒪᐃᓐᓂᑰᒻᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐃᑦᑖᖑᒐᓗᐊᖅ 

ᐃᒪᐃᒍᑎᐅᔪᒥᓂᐅᓂᖓ ᑕᕝᕙᑲᐅᑎᒋᒃ ᐃᓱᒪᓕᐅᕈᑎᐅᓂᖓ ᑐᓴᕋᒃᓴᐅᔫᔮᕐᓂᕐᒪᑦ. 2018-ᒧᓪᓕ ᐅᑎᕈᑦᑕ 

ᑕᐃᑉᓱᒪᓂ ᒐᕙᒪᐅᓚᐅᖅᑐᑦ ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᓄᑦ ᓄᖅᑲᕈᓯᐊᒧᑦ ᐱᔪᒥᒃ, ᑕᐃᔅᓱᒪᓂᓗ 

ᓄᕙᒡᔪᐊᕐᓂᖃᓕᓚᐅᖅᓯᒪᒻᒪᑦ ᐊᒻᒪᓗ ᑭᖑᓂᐊᒍᑦ ᓄᕙᒡᔪᐊᕐᓂᖃᓚᐅᖅᑎᓪᓗᒍ ᐊᑕᐅᑦᓯᒃᑰᓗᐊᔪᙱᒻᒪᑕ ᑕᒪᒃᑯᐊ.  

 

ᒐᕙᒪᐅᓂᑦᑎᓐᓂᓪᓗ ᐃᓱᒪᓕᐅᕈᑕᐅᓚᐅᖅᓯᒪᒻᒪᑦ ᐅᑭᐊᒃᓵᖅ ᑐᓴᖅᑕᐅᒐᔭᕐᓗᓂ ᑭᓯᐊᓂᑦᑕᐅᖅ ᑕᐃᑦᓱᒪᓂ 

ᖁᕕᐊᓱᕝᕕᐅᓚᐅᙱᑎᓪᓗᒍ ᓱᓕ ᑐᓴᕋᒃᓴᐃᑦ ᐱᕙᓪᓕᐊᔪᑦ ᑐᓂᐅᖅᑲᖅᑕᐅᓂᐊᕋᓗᐊᖅᑎᓪᓗᒋᑦ 

ᑎᑎᖅᑲᓂᐊᖅᑐᓕᕆᔪᑦ ᒐᕙᒪ ᑲᓇᑕᒥ ᓄᖅᑲᖓᓕᔪᒻᒪᑕ ᑕᒪᒃᑯᐊ ᑭᖑᕙᕈᑕᐅᓗᐊᓕᔪᒻᒪᑕ ᓈᒻᒪᒋᔭᐅᒍᓐᓃᖅᓱᑎᒃ 

ᑭᒃᑯᑐᐃᓐᓇᕐᓄᑦ ᐱᓗᐊᖅᑐᒥᒃ ᒐᕙᒪᒃᑯᓐᓄᑦ, ᓄᖅᑲᐸᓪᓕᐊᓂᑰᓕᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 2018-ᒥ ᐅᖃᕋᑖᕐᒪᒍ ᒐᕙᒪᑐᖃᒃᑯᑦ ᓄᖅᑲᕈᓯᐊᓄᑦ 

ᐃᑦᑐᖅᓯᐅᑎᓄᑦ ᒪᓕᒍᒪᓕᓚᐅᕐᒪᑕ. ᑕᒪᒃᑯᐊᓗ ᑐᓴᕋᒃᓴᒃᑲᓐᓃᑦ ᓱᒻᒪ ᒐᕙᒪᑐᖃᒃᑯᑦ ᒪᓕᒃᑕᐅᓕᓚᐅᖅᑲᑦ 

ᐊᑐᖅᐸᑦᑕᖏᑦ ᓄᖅᑲᐸᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑭᑦᑐᐸᓪᓕᐊᓕᓚᐅᕐᒪᑦ 

ᒐᕙᒪᑐᖃᒃᑯᑦ 50-50-ᒥᒃ ᐊᑭᓖᓲᖑᒻᒪᑕ ᓄᖅᑲᖅᐸᓪᓕᐊᔪᓄᑦ. ᑖᒃᑯᐊᓗ ᓄᖅᑲᖅᑐᓄᑦ 50-50 ᐅᖓᑖᓃᓚᐅᕐᒪᓪᓕ 

ᒐᕙᒪᒃᑯᑦ ᐃᑲᔪᕐᓂᕆᕙᑦᑕᖓᑦ. ᐃᓱᒪᓕᐅᕈᑕᐅᓕᓚᐅᖅᐳᖅ ᒐᕙᒪᑐᖃᒃᑯᑦ ᒪᓕᓕᖅᓱᓂᔾᔪᒃ ᓇᑉᐸᓪᓗᐊᖏᑦ 50-50 

ᐊᑭᒋᖔᖅᐸᓕᖅᓱᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᑐᐃᓐᓇᕐᓗᒍ ᓚᐃᑦᓯᑑᓐ ᐊᐱᖅᑯᑎᐊᓄᑦ. ᒪᕐᕉᖅᑰᕐᒪᑎᒃ 

ᐅᓄᖅᓯᒋᐊᕈᑎᐅᓚᐅᖅᑐᑦ ᐊᑭᖓ. ᒥᓂᔅᑕ ᐅᖃᓵᕐᒪᒍ ᒐᕙᒪᑐᖃᒃᑯᑦ ᐃᑲᔫᑎᒋᕙᑦᑖᓄᑦ ᐊᒻᒪᑦᑕᐅᖅ 

ᐊᑭᑦᑐᐸᓪᓕᐅᓚᐅᕐᓂᖓ ᑕᒪᓐᓇ ᐃᑲᔫᑎᐅᕙᑦᑐᑦ.  

 

ᓯᕗᓕᖅᑎᓂᒃ ᐅᖃᐅᓯᐅᓚᐅᖅᐸᑦ ᑕᒪᕐᒥᒃ ᐊᑭᑦᑐᕆᐊᕈᑏᑦ ᑕᕝᕙᑲᐅᑎᒋᐅᙱᑦᑐᑦ ᐃᓚᕙᓪᓕᐊᕌᕐᔪᒐᔭᕐᓗᓂ. ᐄ’, 

ᑐᑭᓯᓇᖅᑑᒐᓗᐊᖅ ᐱᔭᕆᐊᑐᓂᖓ 50-50 ᓇᑉᐹᓂᒃ ᐊᑭᓖᖔᓕᖅᐸᓐᓂᖅ ᐱᔾᔪᑕᐅᔪᑦ. ᐊᒻᒪ ᐊᑭᑦᑐᐸᓪᓕᐊᓕᕐᒪᑕ 

ᐃᑲᔫᑎᐅᓪᓚᑦᑖᖅᐸᑦᑐᑦ ᐃᓱᒪᒋᔭᐅᓯᒪᕙ ᓱᒃᑲᐃᑦᑐᒥᒃ ᐃᓚᕙᓪᓕᐊᕌᕐᔪᖃᑦᑕᕋᔭᕐᓗᒍ ᐊᑕᐅᑦᓯᒃᑯᐊᓘᙱᑦᑐᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑲᐅᓈᔪᙱᒻᒪᑦ 

ᐃᓚᔭᐅᕙᓪᓕᐊᕌᔪᒐᓗᐊᕈᓂ ᓇᓕᐊᒃᑯᑦ 50-50-ᐅᓗᓂ ᑭᓯᐊᓂᐅᔪᒻᒪᑦ. ᐊᕐᕌᒍᑕᒫᓗ ᐅᓄᖅᓯᒋᐊᓲᖑᓪᓗᓂ 

ᓈᒻᒪᒋᔭᐅᓂᖅᓴᐅᓕᔪᒻᒪᑦ ᓇᑉᐸᓪᓗᐊᖓ 50-50 ᐃᑲᔪᕐᓂᖃᖔᖅᐸᓕᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑑᒐᓗᐊᖅ ᓱᒻᒪᑦ ᓯᕗᓕᖅᑎᐅᖁᔨᓲᖑᒻᒪᖔᑕ ᑕᒪᒃᑯᐊ 

ᐱᔭᕆᐊᑐᒻᒪᑕ ᐃᓱᒪᓕᐅᕈᑎᒋᒋᐊᖏᑦ ᐃᓱᒫᓗᓐᓇᓪᓚᕆᒻᒪᑕ ᐊᒥᓱᑦ ᓄᖅᑲᖅᐸᓪᓕᐊᓯᒪᔪᑦ ᐊᖏᔪᑲᓪᓛᓘᒻᒪᑦ 

ᐃᓐᓇᕐᓄᑦ ᐃᑲᔫᑎᓄᑦ ᐱᙱᓗᐊᖅᑐᓂ ᑭᓯᐊᓂ.  

 

ᐅᑎᕐᕕᒋᖔᓕᕐᓚᒍ, ᓄᓇᕗᒻᒥ ᐊᖏᕐᕋᖃᕐᓂᕐᒧᑦ ᐃᑲᔫᑎᐅᕙᑦᑐᖅ ᑐᑭᓯᖅᑲᐅᓪᓗᖓ ᐅᐊᑦᓯᐊᑲᓐᓂᖅ ᑭᐅᓛᕋᒥᒎᖅ 

ᐄᓪᓘᕝᕙ ᐋᒡᒐᓘᕝᕙ ᐊᐱᖅᑯᑎᒋᖅᑲᐅᔭᓐᓄᑦ.  

 

ᐊᐱᖅᑯᑎᒐᓕ ᐱᐅᓯᐅᕙᑦᑐᒧᑦ ᒥᓂᔅᑕᐅᔪᖅ ᐊᖏᕈᓂ ᑭᐅᔾᔪᑎᖃᕐᓗᓂ ᑕᒪᒃᑯᐊ ᐊᑭᓖᕙᑦᑐᑦ ᐅᖓᑖᓄᑦ 

ᐊᖏᖅᑕᐅᒍᑎᒋᔪᓐᓇᖅᑕᖏᓐᓄᑦ ᐊᑐᖅᑐᐊᖅᐸᑦᑕᖓᑕ ᐃᑯᒻᒪᖅᑯᑎᓯᐅᑏᓪᓗ ᐱᖃᓯᐅᑦᓱᒋᑦ. ᑭᓱᑦ 

ᐊᓯᔾᔨᕈᑎᐅᓐᓂᕐᒪᑦ ᐊᐅᓚᔾᔪᑎᓄᑦ ᓴᓇᒋᐊᕈᑎᓄᑦ ᐱᖃᓯᐅᑎᔭᐅᓕᖅᓯᒪᓂᖓ ᐊᑐᖅᑐᐊᕈᑎᖓᑕ ᐊᑭᖓᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᓕᖁᔭᐅᔪᖅ 

ᒪᓕᒐᓕᐅᖅᑎᐅᖃᑎᒐᓕ ᐅᖃᐅᓯᕆᖃᑦᑕᖅᓯᒪᓕᕋᑦᑎᒍᑦ ᑕᖅᑮᑦ ᐊᕐᕕᓂᓖᑦ ᓯᑕᒪᐅᔪᖅᑐᑦ ᐱᓕᕆᕝᕕᒋᔭᑦᑕ 

ᐊᓯᑦᑎᓐᓂ ᒐᕙᒪᒃᑯᑦ ᑎᒥᖁᑎᖏᓐᓄᑦ ᐃᓚᐅᑎᑦᓯᒐᓱᒃᓯᒪᒋᕗᑦ ᖃᓄᖅ ᐃᓱᒪᖃᕐᒪᖔᕐᒥᒃ. 

ᐊᖏᕈᑎᒋᒍᓐᓇᖅᑕᑎᓐᓅᒐᓱᓪᓗᑕ ᑕᐃᑲᓂ ᓯᕗᓕᖅᑎᓅᖅᑕᐅᓚᐅᕐᓗᓂ ᓯᕗᒧᐊᕈᑎᒋᔪᓐᓇᕐᑕᔅᓴᕆᓛᖅᐸᕗᑦ 

ᑕᐃᒪᐃᓕᖓᒐᓱᔅᓯᒪᕗᒍᑦ, ᓇᐃᓈᖅᓱᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᒥᓂᔅᑕᐅᑉ ᐅᖃᖅᑖᓄᑦ ᑭᓱᑦ ᐊᒃᓱᕈᕈᑕᐅᓯᒪᒻᒪᑕ 

ᐅᕝᕙᓗ ᓂᕆᐅᑉᐸ ᐊᑐᓕᖅᑎᑕᐅᒐᔭᕐᓂᖓ ᐃᑲᔫᑎᐅᒐᓱᑦᑐᖅ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᒥᒃ ᑐᓗᖅᓯᒪᐅᑎᖃᕐᓯᒪᓗᐊᙱᑦᑑᒐᓗᐊᖅ 

ᐊᖅᑯᑎᒋᓇᓱᑦᑐᑎᒍ ᑭᓱ ᑭᒡᓕᒋᔪᓐᓇᖅᐸᕗᑦ ᐊᑦᓯᓛᒥᓪᓘᓐᓃᑦ ᑭᓲᔪᓐᓇᖅᐸ. ᓇᒦᑦᑐᒪᕕᑕ ᓇᒧᙵᐸᓪᓕᐊᒍᒪᕕᑕᓗ 

ᑕᕝᕙ ᑐᓴᕐᕕᖃᕋᓱᒍᒪᓂᕗᑦ ᑭᓱᒥᒃ ᑐᓗᖅᓯᒪᐅᑎᖃᓗᐊᖅᑑᔭᖅᑐᒥᒃ ᑕᑯᓗᐊᙱᓐᓇᒪ. ᑭᓯᐊᓂ ᐊᑯᓂᐅᓲᖑᒻᒪᑦ 

ᑲᒪᒋᕙᓪᓕᐊᒋᐊᖓ ᐱᐅᓯᐅᒋᐊᓕᒃ ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᕋᓗᐊᕋ ᑭᐅᔾᔪᑎᖓ. ᐊᐱᖅᑯᑎᒋᓕᕐᓚᒍ ᒥᓂᔅᑕ 

ᐅᑎᓛᕐᓂᐊᕐᓂᕋᖅᓯᒪᒻᒪᑦ ᑲᑎᒪᓕᓚᐅᙱᓂᑦᑎᓐᓂ ᐊᕐᕌᒎᓛᖅᑐᒧᑦ ᑮᓇᐅᔭᖅᑐᕈᑎᑦᓴᓄᑦ. ᐃᓱᒻᒥᕈᑎᑦᓴᕋᓕ 

ᐋᖅᑭᒋᐊᖅᑕᐅᒐᔭᕈᓂ ᐊᖏᖅᑕᐅᓗᓂ ᐅᑎᕐᕕᖃᕋᔭᙳᐊᖅᐹ ᓯᕗᓂᐊᓂ ᑐᒃᓯᕌᓂᒃᓯᒪᔪᒧᑦ ᐋᒡᒐ 

ᐋᒡᒑᖅᑕᐅᓯᒪᓕᕐᓂᑰᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓱᒪᒋᒋᐊᖃᕐᓂᐊᕐᒥᔭᕗᑦ 

ᑕᐅᑐᒃᐸᓪᓕᐊᑎᓪᓗᑕ ᑕᒪᑐᒪᙵᑦ ᐅᑎᕆᐊᕐᓗᓂ ᐱᒋᐊᕈᓐᓇᕋᔭᕐᒪᖔᑦ ᖃᖓᒃᑰᒐᔭᕐᒪᖔᕐᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) C7−ᒦᒃᑲᑦᑕ, ᑮᓇᐅᔭᐃᑦ ᑐᓂᐅᖅᑲᖅᑕᐅᕙᑦᑐᑦ. ᑮᓇᐅᔭᓕᕆᔨᒃᑯᑦ 

ᐊᐅᓚᔾᔪᑎᖏᑦ ᓂᕈᐊᕈᑕᐅᒋᐊᓖᑦ $72,915,000.00 ᓈᒻᒪᑦᑑᖅ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᓕᕐᒥᓗᑕ C3. ᑮᓇᐅᔭᓕᕆᔨᒃᑯᑦ. ᐊᐅᓚᔾᔪᑎᓄᑦ ᓂᕈᐊᕈᑎᐅᓂᐊᖅᑐᑦ. 

ᐊᐅᓚᔾᔪᑎᓄᑦ ᓴᓇᒋᐊᓕᓐᓄᑦ $110,858,000.00 ᓈᒻᒪᒃᑑᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐱᐊᓂᒃᑲᑦᑎᒍ ᑮᓇᐅᔭᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, ᓄᖅᑲᕈᑎᓐᓄᑦ ᓇᐃᑦᑐᒥᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᒃᓴᖃᕈᓘᔭᕐᓂᐊᖅᐳᒍᑦ. ᖁᔭᓐᓇᒦᒃ, 

ᐊᐱᖅᓲᑎᒋᖃᑦᑕᖅᑲᐅᔭᔅᓯᓐᓄᑦ ᐅᑎᕐᕕᒋᓛᖅᐸᔅᓯ ᐅᑎᕈᑎᒋᓛᕐᓂᐊᖅᑕᑦᑎᓐᓄᑦ. ᖁᔭᓐᓇᒦᕈᒪᕙᒃᑲᓗ ᑖᒃᑯᐊ 

ᐃᖅᑲᓇᐃᔭᖅᑎᐅᖃᑎᒃᑲ ᐅᓪᓗᖃᑦᓯᐊᕐᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐃᖅᓱᖅᑏ, ᑖᒃᑯᐊ ᐊᓂᑎᒍᓐᓇᖅᓯᒍᕕᒋᑦ ᐊᐱᖅᓱᖅᑕᐅᔪᑦ, 5-ᒥᓂᔅᓯᒥᒃ 

ᓄᖅᑲᖔᑲᐃᓐᓇᕐᓂᐊᖅᐳᒍᑦ, ᓯᓚᑦᑐᓴᕐᕕᒃᑯᑦ ᐱᒋᐊᕐᓂᐊᕐᓗᑎᒍ. ᖁᔭᓐᓇᒦᒃ. 

 

>>ᓄᖅᑲᖓᑲᐃᓐᓇᖅᑐᑦ 16:10-ᒥ 16:15-ᒧᑦ. 

 

ᐃᒃᓯᕙᐅᑕᖅ (ᓵᓚᒪᓐ ᒪᓕᑭ): ᑲᑎᒪᓂᖅᐳᑦ ᐱᒋᐊᖁᓕᕆᓪᓗᒍ. ᒥᓂᔅᑕ ᓇᑲᓱᒃ ᐱᓕᕆᖃᖅᐲᑦ ᑕᒫᓃᖁᔭᓐᓂᒃ? 

ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. 

 

ᐃᒃᓯᕙᐅᑕᖅ: ᑲᑎᒪᔨᐊᓛᑦ ᐊᖏᖅᐸᑦ ᒥᓂᔅᑕᐅᑉ ᐱᓕᕆᔨᖏᑦ ᓵᔅᓯᓐᓃᔪᓐᓇᕐᓗᑎᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᐃᖅᓱᖅᑏᑦ ᑕᑉᐸᐅᙵᐅᑎᒃᑭᑦ. ᖃᐅᔨᒪᓂᐊᕋᑦᑕ, ᒥᔅᑕ ᓇᑲᓱᒃ, ᑭᒃᑰᒻᒪᖔᑕ ᐱᓕᕆᔨᑎᑦ 

ᒪᑐᐃᕈᑎᓅᑦᑕᖅᐳᑎᑦ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᐊᖓᔪᖅᑳᖅ ᔮᑭ ᐳᕋᐃᔅ, ᐊᒻᒪ 

ᓴᐅᒥᓐᓃᑦᑐᖅ ᑐᑭᒧᐊᑎᑦᑎᔨ, ᓯᐅᕆ ᔭᖕ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᑦ. ᖁᕕᐊᓱᑉᐳᖓ ᐅᓪᓗᒥ ᐅᖃᐅᓯᖃᕈᓐᓇᕋᒪ ᓄᓇᕗᑦ ᓯᓚᑦᑐᓴᕐᕕᒻᒧ 

2025/26 ᑮᓇᐅᔭᑦ ᐊᑐᖅᑐᒃᓴᑦ ᐊᒻᒪᓗ ᐊᑦᑐᐊᓂᖃᖅᑐᑦ ᑖᒃᑯᓄᖓ ᐱᓕᕆᔾᔪᑎᔅᓴᓄᑦ ᐸᕐᓇᐅᑎᖏᓐᓂ. ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐋᖅᑭᐅᒪᑎᑦᑎᔨᐅᓪᓗᑎᑦ ᐊᐅᓚᓂᕆᔭᖓᓐᓂᒃ ᐋᖅᑭᓱᖅᑕᐅᓯᒪᔪᓂᑦ ᐱᓕᕆᔾᔪᑎᔅᓴᓄᑦ 

ᐸᕐᓇᐅᑎᖓᓐᓂᒃ ᑮᓇᐅᔭᖅᑐᕈᑎᔅᓴᖏᓐᓃᑦᑐᓂᑦ. ᓯᓚᑦᑐᓴᕐᕕᒻᒥᒃ ᑮᓇᐅᔭᖅᑐᕈᑎᔅᓴᐃᑦ ᐃᓗᓕᖃᖅᑐᑦ ᑮᓇᐅᔭᓂᑦ 

ᑐᓂᔭᐅᖃᑦᑕᖅᑐᓂᑦ ᓄᓇᕗᑦ ᒐᕙᒪᒃᑯᖏᓐᓂᑦ ᓯᓚᑖᓃᖓᖓᔪᓂᓪᓗ ᑮᓇᐅᔭᖅᑕᕈᓯᐊᓂᑦ. ᑮᓇᐅᔭᑦ ᐊᕐᕌᒍᒥᑦ 

ᐊᑐᕐᓂᐊᖅᑕᓕᕐᒥᔭᑦᑎᓐᓂᒃ, ᓯᓚᑦᑐᓴᕐᕕᒃ ᐊᖏᖅᑕᐅᔪᒪᓪᓗᑎᑦ ᑐᔅᓯᕋᖅᑐᑦ $48,125 ᑮᓇᐅᔭᓂᑦ ᓄᓇᕗᑦ 

ᒐᕙᒪᒃᑯᓐᓂ. 

 

ᑖᒃᑯᐊ ᑮᓇᐅᔭᑦ ᐊᒥᓱᕈᕆᐊᖅᓯᒪᔪᑦ $5,687,103.00-ᓂᑦ ᐊᕐᕌᓂᐅᓚᐅᖅᑐᒥᑦ. ᐊᒥᓱᕈᕆᐊᖅᑕᐅᔾᔪᑎᒋᔭᖏᑦ 

ᐱᔾᔪᑎᖃᖅᑐᑦ ᓯᓚᑦᑐᓴᕐᕕᒃ ᐃᑲᔪᖅᑕᐅᖁᓪᓗᒍ ᒪᑯᓂᖓ: 

 

- ᖃᕆᑕᐅᔭᓕᕆᓂᖅ 

- ᐃᓪᓗᓕᐅᖅᑎᔅᓴᐅᓂᕐᒧᑦ ᐃᓕᓐᓂᐊᕋᔅᓴᒧᑦ 

- ᐃᖅᑲᓇᐃᔭᖅᑎᖏᑕ ᑮᓇᐅᔾᔭᔅᓵᖏᑦ ᐃᓚᒋᐊᖅᑕᐅᔾᔪᑎᖏᓐᓄᑦ 

 

ᓯᓚᑦᑐᓴᕐᕕᒃ ᑐᔅᓯᕋᖅᑐᑦ $1,812,103-ᒥᓕᐊᓐᓂ ᐃᓚᒋᐊᖅᓯᒪᔪᓂᑦ ᖃᕆᑕᐅᔭᓕᕆᔨᒃᑯᑦ ᐱᓕᕆᕝᕕᖓᓐᓂᑦ 

ᐱᓕᕆᐊᖑᕙᑦᑐᖅ ᐃᑲᔪᖅᑕᐅᒋᐊᒃᑲᓐᓂᖁᓪᓗᒋᑦ. ᐱᖓᓱᑦ ᐱᔾᔪᑕᐅᓪᓗᐊᖅᑐᑦ ᑮᓇᐅᔭᖅᑎᒍᑦ ᐃᑲᔪᕈᑕᐅᓂᐊᖅᑐᑦ 

ᐃᓚᖃᖅᑐᑦ ᐃᑭᐊᖅᑭᕕᒃᑰᕈᓐᓇᐅᑎᖓ, ᖃᓄᖅᑑᕐᓂᒃᑯᑦ ᑲᒪᒋᔭᖃᕐᓂᖅ, ᐊᒻᒪᓗ ᐊᐅᓚᓂᕆᔭᖓᓐᓄᑦ 

ᐃᖅᑲᓇᐃᔭᖅᑎᑖᕐᓂᖅ. ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑎᑦᑎᔾᔪᑎᖏᓐᓄᑦ ᐊᒻᒪᓗ ᐃᓕᓐᓂᐊᖅᑏᑦ 

ᐃᑭᐊᖅᑭᕕᒃᑰᕈᓐᓇᐅᑎᖏᓐᓄᑦ ᐊᒻᒪᓗ ᐃᑲᔪᖅᑕᐅᒋᐊᖁᓪᓗᒋᑦ ᐅᑭᐊᔅᓵᕐᒥ ᒐᕙᒪᒃᑯᑦ ᐱᓕᕆᐊᕆᕙᑦᑕᖏᓐᓂᑦ, 

ᓯᓚᑦᑐᓴᕐᕕᒃᑯᑦ ᑲᒪᒋᔭᔅᓴᖃᕐᒪᑕ ᖃᕆᓴᐅᔭᓕᕆᓂᕐᒥᑦ ᐊᒻᒪᓗ ᐃᓕᓐᓂᐊᖅᑎᖏᓐᓂᑦ ᐃᓕᓐᓂᐊᑎᑦᑎᔨᖏᓐᓂᓪᓗ 

ᐃᑲᔪᖅᑐᐃᓗᑎᑦ.  

 

ᑖᒃᑯᐊ ᑮᓇᐅᔭᑦ ᓯᓚᑦᑐᓴᕐᕕᒻᒥ ᐱᔭᕆᐊᓕᖏᓐᓂᑦ ᐱᔪᓐᓇᖅᓯᑎᑦᑎᒍᑕᐅᓂᐊᖅᑐᑦ ᑖᓐᓇ 

ᐱᒋᐊᖅᑎᑕᐅᕙᓪᓕᐊᓯᒪᔪᖅ ᑲᔪᓯᑎᑕᐅᑎᓪᓗᒍ CANARIE ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᕈᓐᓇᐅᑎᖓ ᓄᓇᕗᓕᒫᒥ 

ᐊᒻᒪᓗ ᑲᔫᓯᓐᓇᖅᑐᒥ ᐃᑲᔪᖅᑐᐃᒍᑎᖏᓐᓄ. ᒫᓐᓇ, ᑖᓐᓇ ᖃᕆᓴᔭᐅᒃᑯᑦ ᐃᑭᐊᖅᑭᕕᒃᑰᕈᓐᓇᐅᑎᖓ 

ᐊᑐᐃᓐᓇᐅᔪᖅ ᓄᓇᓕᓐᓄᑦ 18-ᓄᑦ ᓄᓇᕗᒻᒥ. ᑖᒃᑯᐊ ᑮᓇᐅᔭᑦ ᓄᑖᑦ ᐃᑲᔪᕐᓂᐊᖅᑐᑦ ᑲᔪᓯᑎᑦᑎᓂᕐᒥᑦ ᑖᔅᓱᒥᖓ 

ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᕈᓐᓇᐅᑎᖓᓂᒃ ᓄᓇᓕᓐᓄ ᑦ6-ᓄᑦ ᓄᓇᓕᓐᓄᑦ ᑐᕌᖓᓂᐊᖅᑐᑦ ᐅᑯᓄᖓ, 

ᐃᒃᐱᐊᕐᔪᒃ, ᐃᒡᓗᓕᒑᕐᔪᒃ, ᓴᓪᓕᖅ, ᑭᒻᒥᕈᑦ, ᕿᑭᖅᑕᕐᔪᐊᖅ, ᐊᒻᒪᓗ ᑎᑭᕋᕐᔪᐊᖅ. ᑲᑎᒪᔨᕋᓛᑦ ᐃᖅᑲᐅᒪᓂᐊᖅᑐᑦ, 

ᓯᓚᑦᑐᓴᕐᕕᒃᑯᑦ ᖃᖓᑦᑕᖅᑎᑕᐅᓯᒪᔪᓂᑦ ᐊᑐᕈᓐᓇᖅᓯᓚᐅᕐᒪᑕ ᐊᑦᑎᓈᕐᓂᖅᓴᒦᑦᑐᓂᑦ ᓄᓇᕐᔪᐊᕐᒧᑦ 

ᖃᓂᓐᓂᖅᓴᐅᓪᓗᑎᑦ ᑖᒃᑯᐊ ᖃᖓᑦᑕᖅᑎᑕᐅᓯᒪᔪᑦ ᑐᓴᒪᐅᖃᑦᑕᐅᑎᔾᔪᑏᑦ. 

 

ᐱᓕᕆᔅᓴᖏᓐᓂᑦ ᑲᒪᔪᓐᓇᖁᓪᓗᒋᑦ ᐃᑲᔪᖅᑕᐅᓗᓂᓗ ᑖᓐᓇ CANARIE ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑰᕈᓐᓇᐅᑎᖓ, 

ᑖᓐᓇ ᓯᓚᑦᑐᓴᕐᕕᒃ ᑖᒃᑯᓂᖓ ᑮᓇᐅᔭᓂᑦ ᐊᑐᕐᓂᐊᕐᒥᔪᑦ ᑲᒪᒋᔭᐅᑦᑎᐊᕈᓐᓇᖁᓪᓗᖏᑦ ᐊᒻᒪᓗ 

ᐃᖅᑲᓇᐃᔭᖅᑎᑖᕐᓗᑎᑦ ᓯᓚᑦᑐᓴᕐᕕᕕᒻᒥᑦ ᖃᕆᓴᐅᔭᓕᕆᔨᒃᑯᖏᑦ ᐃᑲᔪᖅᓱᖅᑕᐅᓗᑎᓪᓗ ᑖᒃᑯᓇᙵᑦ 

ᐊᐅᓚᑦᑎᔨᐅᔪᓂᑦ. ᒫᓐᓇᐅᔪᖅ, ᓯᓚᑦᑐᖅᓴᕐᕕᐅᑉ ᑐᓴᐅᒪᔾᔪᑎᓄᑦ ᐱᓕᕆᔾᔪᑎᖏᑦ ᐊᐅᓚᑕᐅᕗᑦ ᓯᓚᑦᑐᖅᓴᕐᕕᐅᑉ 

ᑮᓇᐅᔭᓕᕆᔨᒻᒪᕆᐊᓂᑦ. ᑖᒃᑯᐊ ᑮᓇᐅᔭᑦ, ᐊᖏᖅᑕᐅᒃᐸᑕ, ᐱᕕᖃᕈᑕᐅᓂᐊᖅᐳᑦ ᓯᓚᑦᑐᖅᓴᕐᕕᖕᒥ 

ᐋᖅᑭᒃᓯᔾᔪᑕᐅᓗᑎᒃ ᐋᖅᑭᒃᓯᒪᓂᓪᓚᑦᑖᒥᒃ ᓯᓚᑦᑐᖅᓴᕐᕕᖕᒥ ᑲᒪᒋᓂᐊᕐᓗᒋᑦ ᖃᕋᓴᐅᔭᓕᕆᔾᔪᑎᑦ ᐱᔭᕆᐊᖃᖅᑕᖏᑦ, 

ᑲᒪᒋᓗᒋᓪᓗ ᓯᓚᑦᑐᖅᓴᕐᕕᖕᒥ ᑐᕌᖓᔪᑦ ᖃᕋᓴᐅᔭᓕᕆᔾᔪᑎᑦ, ᐃᕐᙲᓐᓈᖅᑕᐅᒃᑯᑦ ᐊᒻᒪ ᐱᓕᕆᔾᔪᑎᓄᑦ ᑲᒪᒋᔭᒃᓴᑦ.  

 

ᐃᑲᔪᖅᓱᖅᑕᐅᓗᓂ ᑲᑐᔾᔨᓗᑕ ᐱᓕᕆᐊᔅᓴᒥ ᒐᕙᒪᒃᑯᓪᓗ ᐱᓇᓱᐊᕈᒪᔭᖏᓐᓂᑦ ᑖᔅᓱᒧᖓ NU3000, ᑖᒃᑯᐊ 

ᓯᓚᑦᑐᓴᕐᕕᒃᑯᑦ, ᐱᖃᑎᒋᓗᒋᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᒃᑯᖏᑦ ᐊᒻᒪᓗ ᐃᓄᓕᕆᔨᒃᑯᑦ 

ᐱᓕᕆᕝᕕᖓᓗ, ᑐᔅᓯᕋᖅᑐᑦ ᑮᓇᐅᔭᑦ ᐊᒥᓱᕈᕆᐊᖅᑕᐅᖁᓪᓗᒋᑦ ᑲᔪᓰᓐᓇᖅᑐᑦ ᐊᒻᒪᓗ ᐱᓕᕆᐊᖑᓇᓱᐊᖅᑐᑦ 

ᐃᑲᔪᖅᑐᐃᔨᔪᑦ ᓄᓇᕗᒻᒦᑦᑐᓂᑦ ᐃᓪᓗᓕᐅᕐᓂᕐᒧᑦ. ᑐᔅᓯᕋᖅᑐᑦ $1,975,000-ᒥᓕᐊᓐ ᑮᓇᐅᔭᑦ ᐊᕐᕌᒍᒧ 2025/26 

ᐃᑲᔪᕐᓂᐊᖅᑐᑦ ᓯᓚᑦᑐᓴᕐᕕᒻᒥ ᑎᑭᐅᑎᑦᑎᒍᑕᐅᓗᓂ ᑐᕌᒐᕆᔭᖏᓐᓂᑦ ᐃᑲᔫᑕᐅᓗᓂ ᐊᔾᔨᒌᙱᑦᑐᓂᑦ 

ᐃᓕᓐᓂᐊᕋᔅᓴᓂᑦ ᐊᒻᒪᓗ ᐊᐅᓚᔾᔪᑎᓄᑦ ᐃᑲᔫᑎᔅᓴᓄᑦ. ᑖᒃᑯᐊ ᐃᑲᔫᑎᖃᕐᓂᐊᕐᒥᔪᑦ ᑲᒪᓂᕐᒥᑦ ᐊᒡᒐᒻᒥᓐᓄᑦ 

ᐊᑐᕐᓄᑎᑦ ᐃᓕᓐᓂᐊᖅᑏᑦ ᐱᖓᓱᓂᑦ ᐃᓪᓗᓕᐅᕐᓗᑎᑦ ᑲᑎᙵᔪᓂᑦ. ᑖᒃᑯᐊ ᐃᓪᓗᐃᑦ ᑲᑎᙵᔪᑦ 

ᐱᔭᕆᐊᖃᓪᓚᕆᑦᑐᓂᑦ ᐃᓕᓐᓂᐊᖅᑎᓄᑦ ᕿᑐᕐᖓᓕᓐᓄᑦ ᐃᓪᓗᔅᓴᕆᔭᐅᔪᓐᓇᖅᓯᓂᐊᖅᑐᑦ ᑲᑎᖏᖅᖠᓂᕐᒥᑦ 

ᐊᒻᒪᓗ ᑖᒃᑯᐊ ᑐᑭᓯᐅᒪᖃᑎᒌᒍᑎᑖᓕᓚᐅᖅᑐᑦ ᑖᓐᓇ ᐱᓪᓗᒍ ᐊᕐᕌᓂ ᐊᑎᓕᐅᖅᑕᐅᓪᓗᓂ ᓯᓚᑦᑐᓴᕕᒃᑯᓐᓂᓪᓗ, 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ, ᐊᒻᒪᓗ ᑖᒃᑯᐊᓗ ᐃᓪᓗᓕᐅᖅᑎᒃᑯᑦ ᐱᐅᐊᐸᓐ. 

   

ᓯᓚᑦᑐᓴᕐᕕᒃᑯᑦ ᖁᔭᓕᕗᑦ ᑖᒃᑯᓂᖓ ᐃᓪᓗᓕᐅᖃᑕᐅᓗᑎᑦ ᐊᒡᒐᒻᒥᓄᑦ ᐊᑐᕐᓗᑎᑦ ᐃᓪᓗᓕᐅᖅᑎᔅᓴᐃᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕈᓐᓇᕐᓂᐊᕐᒪᑕ. ᑕᐃᒫᑦᑕᐅᖅ, ᓯᓚᑦᑐᓴᕐᕕᒃᑯᑦ ᑐᔅᓯᕋᒃᑲᓐᓂᕐᒥᔪᖅ ᑮᓇᐅᔭᒃᑲᓐᓂᕐᓂᑦ 

ᑲᔪᓯᑎᑦᑎᖁᓪᓗᒋᑦ ᓴᓇᔨᔅᓴᓄᑦ ᐃᓕᓐᓂᐊᖅᑎᓄᑦ ᓴᓇᖃᑕᐅᓗᑎᓪᓗ ᐃᓪᓗᓕᐅᖅᑎᓄᑦ 

ᐱᕕᔅᓴᖃᖅᑎᑕᐅᖃᑕᐅᓗᑎᑦ. ᑕᒪᓐᓇ ᐱᓕᕆᐊᖑᔪᖅ ᖃᐅᔨᓴᖅᑕᐅᓂᖃᕆᐊᖃᕐᓂᐊᖅᑐᖅ ᐊᖏᔪᑲᓪᓚᐅᓗᓂ 

ᑐᑭᓯᔭᐅᓇᓱᐊᕐᓂᖓ, ᐱᓕᕆᖃᑕᐅᔪᑦ ᐱᖃᑕᐅᑎᑕᐅᓂᖏᑦ ᐊᒻᒪᓗ ᑲᒪᖃᑕᐅᓂᖏᑦ, ᐊᒪᓗ ᓯᓚᑦᑐᓴᕐᕕᒃᑯᑦ 

ᐃᑲᔪᖅᓱᖅᑕᐅᔪᒪᔪᑦ ᑖᔅᓱᒥᖓ ᑲᒪᔪᓐᓇᖁᓪᓗᒋᑦ ᑕᒪᑐᒥᖓ. 

 

ᒫᓐᓇᐅᑎᓪᓗᒍ, ᓴᓇᑐᓕᖅᓴᕐᕕᒃ ᓴᓇᔨᔅᓴᐅᓂᕐᒧᑦ ᐃᓕᓐᓂᐊᕐᕕᒃ ᒫᓐᓇ ᓯᕗᓪᓕᖅ ᐃᓕᓐᓂᐊᒐᔅᓴᖅ ᐊᒻᒪᓗ 

ᐊᐃᑉᐸᖓ ᐃᓕᓐᓂᐊᒐᔅᓴᖅ ᐃᓕᓐᓂᐊᖅᑎᑦᑎᒍᑕᐅᖃᑦᑕᖅᑐᑦ ᐃᓪᓗᓕᐅᖅᑎᔅᓴᐅᓂᕐᒧᑦ ᓴᓇᔨᔅᓴᓄᑦ 

ᐃᓕᓐᓂᐊᖅᑕᐅᔪᓂᑦ. ᓯᓚᑦᑐᓴᕐᕕᒃ ᑐᔅᓯᕋᕐᒥᔪᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᒃᑲᓐᓂᕈᒪᓪᓗᑎᑦ 

ᐃᓕᓐᓂᐊᒐᔅᓴᖃᖅᑎᑦᑎᒍᓐᓇᖁᓪᓗᑕ ᐱᖓᔪᐊᓐᓂᒃ ᐃᓕᓐᓂᐊᒐᔅᓴᒥᑦ ᐊᒻᒪᓗ ᑎᓴᒪᖓᓐᓂ ᐃᓕᓐᓂᐊᒐᔅᓴᒥ 

ᑕᕝᕙᓂ ᓴᓇᑐᓕᖅᓴᕐᕕᒻᒥ, ᐃᓕᓐᓂᐊᖅᑏ ᐊᓂᒍᐃᔪᓐᓇᖁᓪᓗᒋᑦ ᐃᓕᓐᓂᐊᖅᑕᒻᒥᓂᒃ ᓈᕆᓯᒪᓗᑎᑦ 

ᑲᖏᖅᖠᓂᕐᒦᖏᓐᓇᕐᓗᑎᑦ. ᐃᓕᓐᓂᐊᖅᑏᑦ ᐊᑐᐃᕈᖅᓴᖅᑎᐊᖅᓯᒪᖁᓪᓗᒋᑦ ᐃᓕᓐᓂᐊᕋᔅᓴᓕᕆᓕᖅᑎᓪᓗᒋᑦ, 

ᓯᓚᑦᑐᓴᕐᕕᒃ ᑐᔅᓯᕋᕐᒥᔪᖅ ᑮᓇᐅᔭᓂᑦ ᐃᓕᓐᓂᐊᖅᑎᓄᑦ ᐃᑲᔪᖅᑐᐃᒍᑎᔅᓴᓄᑦ ᓇᒻᒥᓂᕐᒥᓄᑦ ᓴᐳᑎᔾᔪᑎᔅᓴᓄᑦ 

ᐱᖁᑎᓂᑦ, ᓴᓇᕐᕈᑎᓂᒃ, ᐊᒻᒪᓗ ᖃᕆᓴᐅᔭᕋᓛᓄᑦ. ᑭᖑᓪᓕᖅᐹᒥ, ᐊᖏᖅᑕᐅᑉᐸᑕ, ᓯᓚᑦᑐᓴᕐᕕᒃᑯᑦ ᐊᑐᕐᓂᐊᖅᑐᑦ 

ᑖᒃᑯᓂᖓ ᓄᑖᓂᑦ ᑮᓇᐅᔭᓂᑦ ᑲᔪᓯᔪᓐᓇᑦᑎᐊᕋᔭᕐᒪᖔᑕ ᖃᐅᔨᓴᕐᓂᕐᒥᑦ ᓇᐃᓪᓕᒋᐊᖅᑎᔅᓯᒪᔪᓂᑦ ᓴᓇᔨᔅᓴᐅᓂᕐᒧᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᓂᕐᒥᑦ ᐃᓕᓐᓂᐊᖅᑎᓄᑦ ᐊᑐᖅᑕᐅᒐᔭᖅᑐᓂᑦ ᑖᒃᑯᓂᖓ ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ ᐊᒻᒪᓗ 

ᖃᐅᔨᓴᖅᑕᐅᔾᔪᑎᒥᑦ ᓴᓇᔨᔅᓴᐅᓂᕐᒧᑦ ᑎᑎᕋᕐᓗᑎᑦ ᐃᓕᓴᕆᔭᐅᔾᔪᑎᑖᕈᑎᔅᓴᒧᑦ. 

   

ᑖᒃᑯᐊ ᑭᖑᓪᓕᖅᐹᒥ ᑮᓇᐅᔭᓂᑦ ᑐᔅᓯᕋᐅᑕᐅᔪᑦ $1,900,000-ᒥᓕᐊᓐ ᐃᑲᔪᕋᔭᖅᑐᑦ ᑮᓇᐅᔾᔭᔅᓵᓄᑦ 

ᐃᓚᒋᐊᕈᑕᐅᓗᑎᑦ ᓄᓇᕗᑦ ᒐᕙᒪᒃᑯᑦ ᕿᒥᕐᕈᓂᖃᓚᐅᖅᑎᓪᓗᒋᑦ ᑮᓇᐅᔭᓕᐊᕆᔭᐅᕙᑦᑐᑦ ᐊᒻᒪᓗ 

ᐊᑐᓕᖅᑎᑕᐅᓯᒪᓕᖅᑐᓂᑦ ᐃᓚᒋᐊᕈᑎᓂᑦ. 

 

ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ, ᓇᓗᓇᐃᔭᖅᑕᐅᓯᒪᔪᑦ ᐱᓕᕆᔾᔪᑎᔅᓴᓄᑦ ᐸᕐᓇᐅᑎᐅᒍᒪᓯᒪᔪᓂᑦ, ᓯᓚᑦᑐᓴᕐᕕᒃᑯᑦᑕᐅᖅ 

ᑲᔪᓯᓂᐊᖅᑐᑦ ᐃᑲᔪᖅᑐᐃᖏᓐᓇᕐᓂᕐᒥᑦ ᐊᔾᔨᒌᙱᑦᑐᓂᑦ ᐊᑐᕆᐊᓕᓐᓂᑦ ᐃᓕᓐᓂᐊᖅᑎᑎᓂᕐᒧᑦ 

ᐱᓕᒻᒪᔅᓴᖅᑎᑦᑎᓂᕐᒥᓪᓗ ᑕᐃᒪᓐᓂᒃ ᐃᓕᓐᓂᐊᖅᑎᑦᑎᒍᑎᖏᑎᒍᑦ, ᐱᖃᑕᐅᓪᓗᑎᑦ ᓇᓗᓇᐃᔭᖅᑕᐅᓯᒪᔪᖅ ᐊᒻᒪᓗ 

ᑲᑎᒪᑕᐅᓯᒪᔪᑦ ᐃᓕᓐᓂᐊᕐᓃᑦ, ᑲᔪᓯᔪᓐᓇᖁᓪᓗᒋᑦ ᐃᓕᓐᓂᐊᖅᑎᑦᑎᓂᕆᕙᑦᑕᖏᓐᓂᑦ, ᓄᑖᕈᕆᐊᖅᑕᐅᓯᒪᔪᓪᓗ, 

ᐊᒻᒪᓗ ᑲᔪᓯᓗᑎᑦ ᐱᓕᕆᖃᑎᖃᕐᓂᕐᒥᑦ ᐱᓕᕆᔨᐅᖃᑕᐅᔪᓂᑦᑕᐅᖅ ᑐᓯᐅᒪᓂᕐᒥᑦ ᐱᓕᒻᒪᔅᓴᕐᓂᕐᒧᑦ ᐱᔭᕆᐊᓕᓐᓂᑦ 

ᐊᒻᒪᓗ ᐱᕕᔅᓴᖃᕐᓂᐅᔪᓂᑦ.  

 

ᑲᑎᒪᔩᑦ, ᑖᒃᑯᐊ ᒪᑐᐃᕈᑎᓄᑦ ᐅᖃᐅᓯᔅᓴᐃᑦ ᐱᔾᔪᑕᐅᓗᐊᖅᑐᓂᑦ ᑐᓴᖅᑎᑦᑎᒍᑎᔅᓴᓕᐊᖑᓯᒪᔪᑦ 

ᓯᓚᑦᑐᓴᕐᕕᒻᒨᓕᖓᔪᑦ 2025/26 ᑮᓇᐅᔭᑦ ᐊᑐᖅᑐᒃᓴᓄᑦ ᐊᒻᒪᓗ ᐱᓕᕆᔾᔪᑎᔅᓴᓄᑦ ᐸᕐᓇᐅᑎᖓ. ᖃᓄᑐᐃᓐᓇᖅ 

ᐊᐱᖅᑯᑎᒃᓴᖃᖅᑐᖃᖅᐸᑦ ᑭᐅᔪᓐᓇᑦᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᔅᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᒪᑐᐃᖅᓯᒍᑎᔅᓴᖃᕆᕚ? ᑲᔪᓯᒋᐊᕆᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ, ᖁᕕᐊᓱᑦᑐᖓ 

ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᑦ ᐱᓪᓗᒋᑦ ᒐᕙᒪᒃᑯᑦ ᑐᒃᓯᕌᖏᑦ 2025-2026-ᒥ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ 

ᓄᓇᕗᑦ ᓯᓚᑦᑐᓴᖅᕕᒻᒧᑦ. 

 

ᐃᒃᓯᕙᐅᑖᖅ, ᓄᓇᕗᑦ ᒐᕙᒪᖓᑕ ᑐᒃᓯᕌᖏᑦ ᐃᑲᔫᑎᒋᔪᒪᓪᓗᒋᑦ ᓄᓇᕗᑦ ᓯᓚᑦᑐᓴᖅᕕᒻᒥᑦ ᐅᖓᑎᑦᑎᐊᖓᓃᒻᒪᑕ 

$48 ᒥᓕᐊᓐ ᑖᓚᑦ 2025-2026-ᒧᑦ. ᓯᓚᑦᑐᓴᖅᕕᐅᑉ ᑲᑎᑦᑐᒋᑦ ᐊᐅᓚᒍᑎᒃᓴᖏᑦ ᐊᑐᕈᒫᕐᓂᐊᖅᑐᑦ 

ᑕᒫᓂᐸᓘᓛᕐᒪᑕ $71 ᒥᓕᐊᓐ ᑖᓚᑦ ᓯᓚᑖᓃᓐᖔᖅᑐᓂᑦ ᑮᓇᐅᔭᖅᑖᖅᐸᑕ ᐊᒻᒪᓗ ᑮᓇᐅᔭᓂᑦ ᐃᓯᐊᑎᑦᑎᓕᖅᑲᑕ 

ᐃᓕᓐᓂᐊᖅᑐᓄᑦ ᐊᑭᓕᐅᑎᓄᑦ ᐊᓯᖏᓐᓂᓪᓗ ᑮᓇᐅᔭᖃᖅᕕᒋᓲᖏᓐᓂᑦ ᑲᑎᑕᐅᖃᑕᐅᑉᐸᑕ. 

 

ᓯᓚᑖᓃᓐᖔᖅᑐᑦ ᑮᓇᐅᔭᑦ ᐊᑐᖅᑕᐅᕙᒻᒪᑕ ᐊᒥᓱᑲᓪᓚᓐᓂᑦ ᐃᓕᓐᓂᐊᑎᑦᑎᓂᕐᒧᑦ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᓯᓚᑦᑐᓴᖅᕕᒻᒥᑦ ᑲᔪᓰᓐᓇᑐᒃᑯᑦ ᐱᓕᕇᓐᓇᕐᓂᖏᓐᓂᑦ ᐱᓕᕆᖃᑎᖃᕋᓱᐊᖅᑐᑎᒃ ᐊᓯᖏᓐᓂᑦ 

ᐱᕙᓪᓕᐊᑎᑦᑎᓪᓗᑎᒃ ᐊᒻᒪᓗ ᐃᓕᓐᓂᐊᕋᒃᓴᓂᑦ ᓇᓖᕌᕋᒃᓴᓂᑦ ᐱᑕᖃᖅᑎᑦᑎᕙᑦᑐᑎᒃ ᑕᒪᒃᑮᓐᓂ ᓄᓇᓕᓐᓂ 

ᐊᒻᒪᓗ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᐊᖏᔪᖅᑳᖃᖅᕕᐅᔪᓂ. ᑕᐃᒪᐃᑦᑐᑦ ᐱᒋᐊᖅᑎᑕᐅᓯᒪᔪᑦ ᐃᒪᖃᖅᑐᑦ 

ᐃᖅᑲᓇᐃᔭᖅᓯᓐᓈᑦ ᐱᓕᒻᒪᓴᖅᑕᐅᓂᕐᒥᑦ ᑲᑐᔾᔨᖃᑎᖃᖅᑐᑎᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᑦ 

ᐊᒻᒪᓗ ᐱᓕᕆᕕᖓᓂᑦ ᐃᓄᓕᕆᔨᒃᑯᑦ, ᐊᒥᓱᕈᕆᐊᖅᓯᑐᐃᓐᓇᕋᔭᓐᖏᒻᒪᑦ ᓴᓇᔨᐅᔪᓂᑦ ᑭᓯᐊᓂᓕ ᖄᖓᒍᒃᑲᓐᓂᖅ 

ᐃᑲᔪᕐᓂᖃᕋᔭᕐᒪᑦ ᐃᓪᓗᒃᓴᑖᖅᑎᑎᒃᑲᓂᕐᓗᑎᒃ ᐃᓕᓐᓂᐊᖅᑏᑦ ᐃᓚᖏᓐᓄᑦ. 

 

ᐃᒃᓯᕙᐅᑖᖅ, ᐃᓕᓐᓂᐊᕋᒃᓴᐃᑦ ᓄᓇᕗᑦ ᓯᓚᑦᑐᓴᖅᕕᒻᒥ ᐊᓯᐊᒎᖅᕕᖃᓐᖏᒻᒪᑕ ᐱᑕᖃᕆᐊᖃᓪᓚᕆᑦᑐᑎᒃ 

ᐊᔪᕈᓐᓃᑎᑦᑎᓂᐊᕐᒪᑕ ᓄᓇᕗᒻᒥᐅᓂᒃ ᐃᖅᑲᓇᐃᔮᖅᑖᕈᓐᓇᖅᓯᓗᑎᒃ ᓄᓇᕗᓕᒫᒥ. ᑲᑎᒪᔨᕋᓛᑦ ᑕᑯᒻᒪᑕ 

ᑐᕚᖃᓕᖅᐸᓪᓕᐊᒻᒪᑕ ᐅᖓᓯᑦᑐᒥᑦ ᐃᓕᓴᐃᔨᖃᖅᑐᑎᒃ ᐃᓕᓐᓂᐊᓂᕐᒥᑦ ᐊᒻᒪᓗ ᓯᓚᑦᑐᓴᖅᕕᒻᒥ 

ᐃᓕᓐᓂᐊᖅᑎᑕᐅᔪᓂᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ ᓯᓚᑦᑐᓴᖅᕕᓐᓂ ᐊᒻᒪᓗ ᓄᓇᓕᓐᓂ ᐃᓐᓇᐃᑦ 

ᐃᓕᓴᕕᖏᓐᓂ. ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐃᓕᖅᑯᓯᐅᔪᓂᑦ ᖃᐅᔨᒪᓕᖅᑎᑦᑎᓂᕐᒧᑦ 

ᐃᓕᓐᓂᐊᑎᑦᑎᔪᖃᖃᑦᑕᖏᓐᓂᖓᓂᑦ ᐊᒻᒪᓗ ᐃᓕᓐᓂᐊᖅᑏᑦ ᐃᑲᔪᖅᓯᖅᑕᐅᔾᔪᑎᖏᓐᓂᑦ ᐅᖓᓯᑦᑐᒥᑦ 

ᐃᓕᓴᐃᔨᖃᖅᑐᑎᒃ ᐃᓕᓐᓂᐊᖅᑐᓄᑦ. ᑕᕝᕙᓴᐃᓐᓇᕐᓗ, ᓄᓇᓕᓕᒫᑦ ᐊᔾᔨᒌᑦᑐᒥᑦ ᐊᑐᐃᓐᓇᖃᖅᐸᖏᒻᒪᑕ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᕋᓴᐅᔭᒃᑯᑦ ᐃᕿᐊᖅᑭᕕᒃᑰᕈᑎᓂᑦ ᑕᐃᒫᓪᓗ ᐃᓐᓇᐃᑦ ᐃᓕᓴᔪᑦ ᖃᑦᑏᓐᓇᐅᓂᖅᓴᓂᑦ ᓇᓖᕌᕋᒃᓴᖃᖃᑦᑕᖅᑯᑦ 

ᐃᓕᓐᓂᐊᖅᑎᑕᐅᓂᕐᒥᑦ ᐅᖓᓯᑦᑐᒦᑦᑐᒥᑦ ᐃᓕᓴᐃᔨᖃᕐᓗᑎᒃ. 

 

ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᐃᑲᔪᖅᓰᒻᒪᑕ ᑐᒃᓯᕌᖑᔪᓂᑦ ᑮᓇᐅᔭᓂᑦ ᐃᓕᐅᖅᑲᖅᑕᐅᔪᒪᔪᓂᑦ ᓯᓚᑦᑐᓴᖅᕕᐅᑉ 

ᖃᕋᓴᐅᔭᓕᕆᔨᖏᓐᓄᑦ ᐱᖃᓯᐅᔾᔭᐅᓪᓗᓂ ᓯᐊᒻᒪᒋᐊᖅᑕᐅᓂᖓ ᑲᓂᐅᕆ ᖃᕋᓴᐅᔭᒃᑯᑦ ᑲᓱᖅᓯᒪᕕᒃ ᐊᒥᓱᓂᖅᓴᓄᑦ 

ᓄᓇᓕᓐᓄᑦ ᓄᓇᕗᒻᒥ. ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᓪᓗ ᑕᐃᒫᒃᓴᐃᓐᓇᖅ ᐊᑐᓕᖅᐸᓪᓕᐊᑐᐃᓐᓇᕐᒪᑕ 

ᖃᕋᓴᐅᔭᒃᑯᑦ ᐃᑭᐊᖅᑭᕕᓂᑦ ᐱᒐᓱᐊᖅᑐᑎᒃ ᐱᔨᑦᑎᕋᐅᑎᓂᑦ ᐊᒻᒪᓗ ᐃᓕᓐᓂᐊᕋᒃᓴᓂᑦ. 

 

ᓴᖅᑭᔮᕋᑖᕐᓂᕆᔪᔭᖓᓂ ᒥᓂᔅᑕᐅᑉ ᐊᒻᒪᓗ ᑭᒡᒐᖅᑐᐃᔨᑦ ᓄᓇᕗᑦ ᓯᓚᑦᑐᓴᖅᕕᒻᒥᑦ ᐅᖃᐅᓯᖃᕆᐊᖅᑐᖅᑐᑎᒃ 

ᓯᓚᑦᑐᓴᖅᕕᐅᑉ ᑎᑎᕋᕆᐊᓐᖓᐅᑎᖏᓐᓂᑦ ᑮᓇᐅᔭᓄᑦ ᐊᑐᕉᒫᕐᓂᐊᖅᑐᓄᑦ 2025-2026-ᒥ, ᒪᓕᒐᓕᐅᖅᑏᑦ 

ᑐᑭᓯᑎᑕᐅᔪᒻᒪᑕ ᐃᓘᓐᓇᖏᑦ ᐃᓐᓇᐃᑦ ᐃᓕᓴᕕᖏᑦ ᐅᓪᓗᒥᐅᔪᖅ ᐃᓐᓇᕐᓄᑦ ᐃᓕᓴᐃᔨᖃᖅᑐᐃᓐᓇᐅᖏᒻᒪᑕ 

ᐃᖅᑲᓇᐃᔮᖏᑦ ᑮᓇᐅᔭᖃᖅᑎᑕᐅᒐᓗᐊᖅᑎᓪᓗᒋᑦ. ᑲᑎᒪᔨᕋᓛᑦ ᓴᓐᖏᓈᖅᑐᒍ ᑲᔪᖏᖅᓴᐃᕗᑦ ᓯᓚᑦᑐᓴᖅᕕᒻᒥᑦ 

ᐱᓕᕆᐊᖃᖁᔭᐅᓪᓗᑎᒃ ᐃᓐᓄᒃᑕᐅᓯᒪᓐᖏᑦᑐᓂᑦ ᐃᖅᑲᓇᐃᔮᓂᑦ. ᖄᖓᒍᒃᑲᓐᓂᖅ ᐃᓕᓐᓂᐊᑎᑦᑎᓂᕆᔭᖏᓐᓄᑦ 

ᐃᓐᓇᕐᓄᑦ ᐃᓕᑦᑕᐅᔭᕆᐊᓕᓐᓂᑦ ᐊᓯᖏᓐᓂᓪᓗ ᐃᓕᓐᓂᐊᕋᒃᓴᓂᑦ, ᐃᓐᓇᕐᓄᑦ ᐃᓕᓴᐃᔩᑦ ᐃᑲᔪᖅᓰᔪᓐᓇᒥᒻᒪᑕ 

ᐃᓕᓐᓂᐊᖅᑐᓂᑦ ᐱᔭᕆᐊᑐᔪᖅᓯᐅᖅᑐᓂᑦ ᐅᖓᓯᑦᑐᒥᑦ ᐃᓕᓴᐃᔨᖃᖅᑐᑎᒃ ᐃᓕᓐᓂᐊᕐᓂᖏᓐᓂᑦ. ᑲᑎᒪᔨᕋᓛᓂ 

ᑲᑎᒪᔨᐅᖃᑕᐅᔪᑦ ᓱᓕᒃᑲᓐᓂᖅ ᐅᖃᐅᓯᖃᔪᔪᑦ ᐃᓱᒫᓘᑎᖃᕐᓂᕋᖅᑐᑎᒃ ᖃᓄᖅ ᓯᓚᑦᑐᓴᖅᕕᒃ ᐋᖅᑭᒃᓯᕙᒻᒪᖔᖅ 

ᖃᓄᐃᑦᑐᑦ ᐃᓕᓐᓂᐊᖅᑕᐅᓂᐊᕐᒪᖓᑕ ᓄᓇᓕᓐᓂ. ᓄᓇᓕᓐᓂ ᓄᓇᖃᖅᑐᑦ ᓴᐱᓕᕈᔪᖃᑦᑕᖅᓯᒪᓂᕋᕐᒪᑕ 

ᓄᓇᓕᓐᓂ ᑐᒃᓯᕌᖑᔪᑦ ᐃᓕᓐᓂᐊᖅᑕᐅᔪᒪᔪᑦ ᓴᖅᑭᖅᑕᐅᓂᐊᕐᒪᖔᑕ  ᐃᓱᒪᒃᓴᖅᓯᐅᕈᑎᐅᔮᖅᐸᖏᒻᒪᑕ. 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑖᓐᓇ ᓯᓚᑦᑐᓴᖅᕕᒃ ᐊᖅᑭᒋᐊᖅᓯᖁᔭᐅᓪᓗᓂ ᑐᓴᐅᒪᖃᑎᖃᕐᓂᖏᓐᓂᑦ ᓄᓇᓕᓐᓂ 

ᑭᒡᒐᖅᑐᐃᔨᐅᔪᓂᑦ ᓇᓗᓇᐃᖅᓯᑦᑎᐊᖃᑦᑕᓂᐊᕐᒪᑕ ᐃᓕᓐᓂᐊᖅᑕᐅᓛᖅᑐᑦ ᓇᓕᐊᖑᓛᕐᒪᖔᑕ ᐋᖅᑭᑦᑎᕆᑎᓪᓗᒋᑦ. 

 

ᑲᑎᒪᔨᕋᓛᑦ ᓴᓐᖏᓈᖅᑐᒍ ᐃᑲᔪᖅᓰᒻᒪᑕ ᓯᓚᑦᑐᓴᖅᕕᐅᑉ ᐱᓕᕆᓂᕆᕙᑦᑕᖏᓐᓂᑦ ᐃᓕᓐᓂᐊᑎᑦᑎᓪᓗᑎᒃ 

ᐋᓐᓂᐊᖅᑕᐃᓕᓕᕆᔨᒃᓴᓂᑦ, ᐃᓄᓕᕆᔨᒃᓴᓂᑦ, ᐊᒻᒪᓗ ᐃᓕᓴᐃᔨᒃᓴᓂᑦ. ᓄᓇᕗᒻᒥᐅᑕᐃᑦ ᐃᓄᐃᑦ  

ᑭᒡᒐᑐᐃᑦᑎᐊᖅᑲᑕ ᐱᑕᖃᕆᐊᖃᓪᓚᕆᑦᑐᓂ ᐃᖅᑲᓇᐃᔮᓂ, ᑕᒪᓐᓇ ᖃᐅᔨᒪᔾᔪᑎᐅᔪᓐᓇᖅᐳᖅ ᐃᓕᖅᑯᓯᕐᓄᑦ 

ᑐᕌᖓᑦᑎᐊᖅᑐᓂᑦ ᓈᒻᒪᑦᑐᓂᓪᓗ ᐅᖃᐅᓯᕐᓂᑦ ᐊᑐᕐᓗᑎᒃ ᐱᔨᑦᑎᕋᕈᓐᓇᕐᒪᑕ ᓄᓇᕗᒻᒥᐅᑕᕐᓂᑦ. ᑲᑎᒪᔨᕋᓛᑦ 

ᐃᓕᑕᖅᓯᔪᑦ ᑖᒃᓱᒪ ᓯᓚᑦᑐᓴᖅᕕᐅᑉ ᑎᒍᓯᓂᖓ ᖁᕝᕙᐸᓪᓕᐊᑎᑦᑎᔪᓂᑦ ᐃᓕᓐᓂᐊᑎᑦᑎᖃᑦᑕᓕᕐᓗᑎᒃ 

ᑕᐃᒪᐃᑦᑐᓄᑦ ᐃᖅᑲᓇᐃᔮᓄᑦ ᐊᓯᖏᓐᓄᓪᓗ ᐊᔪᕈᓐᓃᑎᑦᑎᒐᔭᕐᒪᑕ ᐃᓕᓐᓂᐊᖅᑎᓂᑦ ᐊᒥᓲᓂᖅᓴᐃᑦ 

ᐃᓕᓴᕆᔭᐅᔾᔪᑎᓂᑦ ᐸᐃᑉᐹᑖᖃᑦᑕᓕᕐᓗᑎᒃ ᐱᓚᕿᔾᔪᑎᒋᔪᓐᓇᖅᑕᖏᓐᓂᑦ ᐃᖅᑲᓇᐃᔮᓂᑦ ᐊᒻᒪᓗ 

ᐊᑐᐃᓐᓇᕈᖅᓴᐃᔾᔪᑎᐅᓗᑎᒃ ᖄᖓᒍᒃᑲᓐᓂᖅ ᐃᓕᓐᓂᐊᕐᓂᖏᓐᓄᑦ ᐸᐃᑉᐹᖅᑖᕋᓱᐊᕐᓗᑎᒃ ᐱᔭᕇᕈᑎᒥᓂᕐᓂᑦ. 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᖅ ᐱᕙᓪᓕᐊᑎᑕᐅᓯᒪᒻᒪᖔᑕ ᖃᑦᑎᐅᓂᖏᑦ 

ᐃᓕᓐᓂᐊᖅᑕᖏᓐᓂᑦ ᐱᔭᕇᖃᑦᑕᖅᑐᑦ ᐊᔾᔨᒌᓐᖏᑦᑐᓂ ᖁᑦᑎᓐᓂᖃᖅᑐᓂᑦ ᐃᓕᓐᓂᐊᖅᑕᖏᓐᓂ ᐊᒻᒪᓗ 

ᒪᓕᒐᓕᐅᖅᑏᑦ ᑲᔪᓰᓐᓇᖅᐳᑦ ᑲᔪᖏᖅᓴᐃᓪᓗᑎᒃ ᓯᓚᑦᑐᓴᖅᕕᒻᒥᑦ ᓄᐊᑦᑎᖃᑦᑕᖁᔨᓪᓗᑎᒃ ᐅᓂᒃᑲᖃᖃᑦᑕᕐᓗᑎᓪᓗ 

ᖃᑦᓯᑦ ᐃᓕᓐᓂᐊᖅᑕᖏᓐᓂᑦ ᐱᔭᕇᖅᑐᒥᓃᑦ ᐃᖅᑲᓇᐃᔮᖅᑖᖃᑦᑕᕐᒪᖓᑕ ᐃᓕᓐᓂᐊᖅᑕᒥᓂᖏᓐᓂᑦ 

ᐱᔭᕇᖅᓯᒪᓕᖅᑎᓪᓗᒋᑦ. 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. ᓇᓗᓐᖏᑦᑐᖓ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᒃᓴᖃᕐᓂᐊᒥᒻᒪᑕ 

ᐊᐱᖅᑯᑎᒃᓴᖃᕐᓗᑎᓪᓗ. ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᔅᓴᑐᐃᓐᓇᖃᑐᖃᖅᑳᖅ ᐱᒋᐊᓪᓚᕆᓚᐅᙱᓂᑦᑎᓐᓂᑦ ᐊᐱᖅᓱᓂᕐᒧᑦ? 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᒋᔪᒪᓂᐊᖅᑖᓐᓂᒃ 

ᐅᖃᐅᓯᖃᖅᑳᑲᐃᓐᓇᕈᒪᒐᒪ. ᐊᕐᕌᓂ ᐅᖃᐅᓯᖃᔪᒐᒪ ᐃᓱᒫᓗᓐᓂᕋᖅᑐᖓ ᑐᑭᓯᒃᑲᓐᓂᕈᑎᔅᓴᓂᑦ 

ᐊᑐᐃᓐᓇᖃᙱᓗᐊᕐᓂᕆᕙᑦᑕᖏᓐᓂᑦ ᐅᓂᒃᑳᓕᐅᙱᓗᐊᕐᓂᕆᕙᑦᑕᖏᓐᓂᓪᓗ. ᐃᓕᓐᓂᐊᖅᑐᑦ ᖃᑦᑎᐅᒻᒪᖔᑕ 

ᐱᖃᑦᑕᓚᐅᖅᓯᒪᒐᓗᐊᕋᑦᑕ ᖃᑦᑎᓪᓗ ᐱᔭᕇᖅᐸᓪᓕᐊᒻᒪᖔᑕ ᐃᓕᓐᓂᐊᖅᑕᖏᓐᓂᑦᓄ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂᑦ ᐃᓱᒫᓗᒋᓕᖅᓯᒪᒐᒃᑭᑦ ᑐᓴᖅᑎᑕᐅᖃᑦᑕᙱᓗᐊᖅᐸᑲᑦᑕ ᖃᐅᔨᒪᔾᔪᑎᓪᓚᕆᐊᓘᔪᒥᑦ 

ᐊᐅᓚᑦᑎᐊᐸᒻᒪᖔᑕ ᑖᓐᓇᐅᒻᒪᑦ ᑕᕝᕙ ᐱᔭᕇᖅᑐᐃᑦ ᐃᖅᑲᓇᐃᔮᖅᑖᖅᓯᒪᒻᒪᖔᑕ.  

ᐊᒻᒪᑦᑕᐅᖅ ᐊᓯᐊ ᐊᐱᖅᑯᑎᒋᔪᒪᓂᐊᕐᒥᔭᕋ ᐅᓪᓗᒥ ᑲᒪᓇᒻᒪᕆᓕᕐᖓᑦ ᐃᓐᓄᑦᑕᐅᓯᒪᙱᑦᑐᐊᓗᐃᑦ 

ᐃᖅᑲᓇᐃᔮᖁᑎᖏᑦ ᓯᓚᑦᑐᓴᕐᕕᒻᒥ ᐃᓐᓇᐃᓪᓗ ᐃᓕᓴᐃᔨᖏᑕ ᐃᖅᑲᓇᐃᔮᖏᑦ ᐃᓐᓄᑦᑕᐅᓯᒪᙱᑦᑐᒐᓛᓘᒻᒪᑕ, 

ᐅᖓᓯᑦᑐᒥᑦ ᐃᓕᓴᐃᔨᖃᕐᓂᖅᓴᐅᕙᓕᖅᑐᑎᓪᓗ.  

 

ᐊᓯᐊᑦᑕᐅᖅ ᐊᐱᖅᓱᕈᑎᒋᔪᒪᓂᐊᕐᒥᔭᕋ ᕿᒥᕐᕈᓂᐅᓚᐅᖅᑐᖅ ᐱᔭᕇᖅᑕᒥᓂᐅᕙᓪᓚᐃᒻᒪᑦ, 2017ᒥ 

ᐱᔭᕇᖅᑕᐅᓚᐅᖅᓯᒪᔪᒥᓂᖅ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᔪᑦ ᐃᓕᓐᓂᐊᖅᑎᑕᐅᓂᕆᕙᑦᑕᖓᓂᒃ 

ᐊᑐᓕᖁᔭᓕᐊᖃᓚᐅᖅᓯᒪᒻᒥᒻᒪᑕᑦᑕᐅᖅ ᑕᐃᒃᑯᐊ. ᑕᕝᕙ ᑕᒃᑯᐊ ᑎᓴᒪᑦ ᐊᐱᖅᓱᖃᑦᑕᕈᑎᒋᔪᒪᓂᐊᖅᑕᒃᑲ. 

ᖁᔭᓐᓇᒦᒃ,  ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᓕᑦᑕᖃᒃᑲᓐᓂᕆᕙ ᑲᑎᒪᔩᑦ? ᐃᓵᑦᑐᖃᙱᒻᒪᑦ 

ᒫᓐᓇ ᒪᑉᐱᖅᑐᒐᖏᑎᒍᑦ ᕿᒥᕐᕈᓕᕐᓚᕗᑦ ᑮᓇᐅᔭᖅᑐᕈᑎᔅᓴᐃᑦ M-1-3ᒥ ᐱᒋᐊᖅᑳᕐᓗᑕ ᓄᓇᕗᑦ ᓯᓚᑦᑐᓴᕐᕕᒃ 

ᑲᑎᓪᓗᒋᑦ ᓂᕈᐊᖅᑕᐅᒋᐊᓖᑦ $48,125,000. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᑦᑎᐊᓂᐊᕐᖓᑦ ᐊᐱᖅᓱᓪᓚᕆᓚᐅᙱᓂᓐᓂ, ᑎᑎᖅᑲᖅᑕᖃᔪᒻᓚᑦ ᒫᑦᓯ 

7, 2025ᒥ ᐃᒃᓯᕙᐅᑕᖓᓄᑦ ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᓐᓄᑦ.  

 

ᕿᑎᕐᒥᐅᓂ ᐊᑕᐅᓯᖅ ᓄᓇᓕᒃ ᐃᓐᓇᕐᓄᑦ ᐃᓕᓴᐃᔨᒧᑦ ᐃᖅᑲᓇᐃᔮᖅᑕᖃᕐᖓᑦ ᑕᓗᕐᔪᐊᒥ. ᐊᒻᒪ ᐊᐃᑉᐹ ᓄᓇᓕᒃ 

ᐃᓐᓇᕐᓄᑦ ᐃᓕᓴᐃᔨᖃᕐᓇᓂ, ᐃᖃᓗᑦᑑᑦᑎᐊᖅ, ᖁᕐᓗᖅᑐᖅ ᐊᒻᒪ ᑰᒑᕐᔪᒃ ᐃᓕᓴᐃᔨᖃᕐᖓᑎᒃ. ᐊᐱᖅᑯᑎᒐᓕ 

ᑕᕝᕙ ᓯᓚᑦᑐᓴᕐᕕᒃᑯᑦ ᐃᓐᓄᔅᓯᓛᕋᓗᐊᖅᑲᑦ ᕿᑎᕐᒥᐅᓂ ᓄᓇᓕᓐᓂ ᐃᓕᓴᐃᔨᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐊᐱᑯᑎᒋᕋᑖᖅᑕᖓᓄᑦ ᐃᓐᓇᐃᑦ ᐃᓕᓴᐃᔨᖃᙱᓐᓂᖓ ᐱᔾᔪᑎᖃᖅᓯᒪᓯᓐᓈᒥᒻᒪᑦ ᕿᑎᕐᒥᐅᒥ ᖁᑦᑎᓂᖅᓴᒥᒃ 

ᑲᒪᔨᐅᔫᑉ ᐃᖅᑲᓇᐃᔮᖓ ᕿᑎᕐᒥᐅᓃᑦᑐᖅ ᑖᓐᓇ ᐃᓄᖃᖅᓯᒪᓚᐅᙱᒻᒪᑦ ᑭᓯᐊᓂ ᒫᓐᓇ ᕿᒥᕐᕈᕙᓪᓕᐊᔭᕗᑦ, 

ᐱᕋᔭᖕᓂᑰᖕᒪᖔᑦ ᖃᐅᓕᓴᖅᐸᓪᓕᐊᓕᕋᓗᐊᖅᑐᒍᑦ ᑕᐃᔅᓱᒪ ᕿᑎᕐᒥᐅᓂ ᑲᒪᔨᐅᔪᒃᓴᒧᑦ ᐊᒻᒪ ᑖᓐᓇ ᒫᓐᓇ 

ᐱᓕᕆᐊᕆᔭᐅᕙᓪᓕᐊᔪᖅ ᖁᕐᓗᖅᑑᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑎᑎᖅᑲᖅ ᑕᑯᓪᓗᒍᐃᓛᒃ ᖁᐊᖅᓵᕐᓇᕆᓚᐅᕋᒃᑯ ᕿᑎᕐᒥᐅᑦ 

ᐊᖏᔪᐊᓘᒻᒪᑦ ᓄᓇᖓ. ᐊᑕᐅᓯᑐᐊᕐᒥᒃ ᐃᓐᓇᕐᓄᑦ ᐃᓕᓴᐃᔨᖃᕐᖓᑕ ᑕᓗᕐᔪᐊᒥ. ᓯᓚᑦᑐᓴᕐᕕᒻᒥᐅᑕᐃᑦ ᑖᒃᑯᐊ 

ᐃᓐᓇᕐᓄᑦ ᐃᓕᓴᐃᔨᑖᖅᑎᑦᑎᖁᔭᕋᓗᐊᕗᑦ ᐊᓯᖏᓐᓂᑦ ᓄᓇᓕᓐᓂ ᕿᑎᕐᒥᐅᓂ ᐱᒍᓐᓇᖅᓯᑐᐊᓪᓚᕆᑉᐸᑕ.  

 

ᐊᒻᒪ ᐊᓯᐊᓄᑦ ᐊᐱᕆᓗᖓ ᐃᓚᖓᑦ, ᑕᐃᒪ ᐱᔭᕆᐊᑐᒋᔭᐅᖃᑦᑕᕐᖓᑦ ᓯᓚᑦᑐᓴᕐᕕᒻᒥ ᓇᓂᓯᒐᓱᑦᑐᑎᒃ ᐃᓄᓐᓄᑦ 

ᐃᓕᓴᐃᔨᐅᒍᓐᓇᖅᑐᓂᒃ ᐊᐅᓚᑦᑎᔨᐅᒍᓐᓇᖅᑐᓂᓪᓗ. ᐊᐱᕆᕕᖓᓕ ᐅᓪᓗᒥᒧᑦ ᖃᑦᑎᑦ ᐃᓄᐃᑦ 

ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑲᑦ ᓯᓚᑦᑐᓴᕐᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᕋᑖᕋᕕᑦ. ᑖᒃᑯᐊ 

ᐅᒡᒍᓇᖅᑑᒐᓗᐊᖅ ᐃᖅᑲᓇᐃᔭᖅᑎᖃᑦᑎᐊᙱᓯᒪᒻᒪᑦ ᐃᓐᓇᐃᑦ ᐃᓕᓴᐃᔨᖏᓐᓄᑦ ᕿᑎᕐᒥᐅᒥ, ᑭᕙᓪᓕᕐᒥ ᐊᒻᒪ 

ᕿᑭᖅᑖᓗᒻᒥ. ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᒃ ᐱᔾᔪᖃᑦᑎᐊᒻᒪᕆᓚᐅᕋᑦᑕ ᐊᒻᒪ ᐃᓚᖏᑦ ᐃᓐᓇᐃᑦ ᐃᓕᓴᐃᔨᔅᓴᓄᑦ 

ᐃᓪᓗᔅᓴᖃᑦᑎᐊᙱᓐᓂᖓᓄᑦ ᑖᓐᓇ ᐊᑲᐅᙱᓕᐅᕈᑎᐅᓯᒪᒻᒪᑦ.  

 

ᑭᓯᐊᓂ, ᑖᒃᑯᐊ ᐊᐱᖅᑯᑎᒋᕋᑖᖅᑕᐃᑦ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓂᕗᑦ ᑖᒃᑯᐊ ᒫᓐᓇᒧᑦ 43%ᒨᖅᓯᒪᔪᖅ 

47%ᒦᑉᐸᓚᐅᖅᑑᒐᓗᐊᖅ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᔅᓴᐃᑦ ᑖᒃᑯᐊ ᐃᓐᓄᔅᓯᒪᙱᓐᓂᖓᓄᑦ 

ᐃᓚᙵᐅᑎᓯᒪᒻᒥᒻᒪᑕ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᖏᑦ ᒫᓐᓇᒧᑦ 61%ᒧᑦ ᑎᑭᖔᖅᓯᒪᔪᐃᑦ ᐊᒻᒪᓗ, ᖁᔭᓐᓇᒦᒃ 

ᑖᓐᓇ ᓇᓗᓇᐃᕇᖅᑕᕋ 63%ᒦᑦᑐᐃᑦ ᒫᓐᓇ ᐃᓄᐃᑦ ᐃᖅᑲᓇᐃᔭᖅᑎᖏᑦ. ᐃᖅᑲᓇᐃᔮᑦ ᓯᕗᓪᓕᕐᒥ 

ᐃᖅᑲᓇᐃᔭᖅᑏᑦ ᐊᒥᓲᓂᖏᑦ 47%ᒦᓚᐅᖅᑑᒐᓗᐊᑦ 43%ᒦᑦᑐᑦ ᐃᖅᑲᓇᐃᔮᔅᓴᐃᑦ ᑖᒃᑯᐊ 

ᐱᔭᐅᓚᐅᙱᓐᓂᖏᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐃᖅᑲᐃᑎᑦᑎᒋᐊᕈᒪᔪᖓ ᑐᑭᓯᒃᑲᓐᓂᕈᑎᔅᓴᖅᑕᖃᕐᖓᑦ M-III−3, M−III-5ᒨᖓᔪᐃᑦ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᑦᑎᐊᕋᕕᑦ. ᒐᕙᒪᒃᑯᑦ ᑕᐃᒪ ᓈᓴᖅᓯᒪᔭᖏᑦ 

ᓴᖅᑭᖅᑕᐅᓯᒪᔪᐃᑦ ᓯᑎᐱᕆ 2024ᒥ ᓯᓚᑦᑐᖅᓴᕐᕕᒃᑯᑦ ᐃᖅᑲᓇᐃᔭᖅᑎᖏᑦ 44% ᐃᓐᓄᑦᑕᐅᓯᒪᓐᓂᕐᖓᑕ. 

ᐊᐱᕆᕕᖓᓕ ᖃᓄᖅ ᓯᓚᑦᑐᓴᕐᕕᒃᑯᑦ ᐃᓕᓐᓂᐊᖅᑎᒋᐊᓕᖏᓐᓂᒃ ᐃᓕᓐᓂᐊᖅᑎᑦᑎᕙᑉᐸᑦ ᐃᖅᑲᓇᐃᔭᖅᑎᖏᑦ 

ᑕᐃᒫᒃ ᖃᑦᑏᓐᓇᐅᑎᒋᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒐᕕᐅᒃ ᑖᓐᓇ. ᐃᓚᖏᑦ ᐅᓇ 

ᐅᖃᐅᓯᕆᓯᓐᓈᕐᓗᒍ. ᐃᓚᖏᑦ ᐃᓐᓇᐃᑦ ᐃᓕᓐᓂᐊᕐᕖᑦ ᐃᓐᓇᕐᓂᒃ ᐃᓕᓴᐃᔨᖃᕋᓗᐊᖅᑎᓪᓗᒋᑦ ᐃᓕᓐᓂᐊᕋᔅᓴᓂᒃ 

ᓴᖅᑭᔮᖅᑎᑦᑎᒐᓗᐊᖅᑐᑎᒃ ᐃᓚᖏᑦ ᐱᒐᓱᐊᙱᓯᒪᑦᑎᐊᒻᒪᕆᓚᐅᕐᒥᒻᒪᑕ ᐃᓚᖏᑦ ᓄᓇᓖᑦ ᐊᒻᒪᓗ ᑖᒃᑯᐊ 

ᐃᓗᓕᑯᓗᖏᑦ ᓇᓗᓇᐃᔭᑦᑎᐊᒃᑲᓐᓂᕈᓐᓇᓴᓂᖅᓴᖏᑦ ᑐᖏᓕᕐᒪ ᐊᒻᒪᓗ ᐊᖓᔪᖅᑳᖅ ᐳᕋᐃᔅ, ᖃᓄᐃᔅᓴᙱᒃᑯᔅᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ. 

 

ᐳᕋᐃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᖁᕕᐊᓱᑉᐳᖓ ᐅᒐᓃᒋᐊᔅᓴᖅ.  

 

ᑲᑎᒪᔨ ᓱᓕᔪᖅ, ᓯᓚᑦᑐᓴᕐᕕᒃᑯᑦ ᒫᓐᓇ ᐃᖅᑲᓇᐃᔭᖅᑐᓕᕆᔨᖏᑦ ᓄᖅᑲᖓᕈᔪᒻᒪᑕ ᐃᖅᑲᓇᐃᔮᓪᓚᕆᖏᓐᓂᒃ 

ᓯᓚᑦᑐᓴᕐᕕᒻᒥ ᐃᓐᓄᓯᖅᑳᕆᐊᖃᕋᑦᑕ. ᑖᒃᑯᐊ ᐃᖅᑲᓇᐃᔮᑦ ᓴᖅᑭᔮᖅᑎᑕᐅᒐᓗᐊᑦ ᐱᒐᓱᐊᕋᔅᓴᐅᓪᓗᑎᒃ 

ᑕᐃᒫᑦᑎᐊᖅ ᑭᓯᐊᓂ ᓱᒃᑲᓕᖁᔭᕋᓗᐊᕗᑦ ᓱᒃᑲᐃᒻᒪᑦ.   

 

ᐃᒻᒪ ᐃᖅᑲᓇᐃᔭᖅᑎᕗᑦ ᐃᓕᓐᓂᐊᕋᔅᓴᕈᓘᔭᕐᓂᒃ ᐃᓕᓐᓂᐊᖅᑎᒋᐊᓕᕗᑦ ᐃᓕᓐᓂᐊᖅᑎᒍᓐᓇᖃᑦᑕᖅᑕᕗᑦ 

ᐃᓕᓐᓂᐊᖅᑏᓪᓗ ᐃᑲᔪᖅᓯᖅᑕᐅᒍᓐᓇᖃᑦᑕᖅᑐᐃᑦ ᒫᓐᓇ ᐊᒻᒪ ᐃᖅᑲᓇᐃᔭᖅᑐᓕᕆᔾᔪᑎᓂᒃ ᐊᑐᖃᑦᑕᕐᒥᔪᒍᑦ 

ᐃᖅᑲᓇᐃᔭᑲᐃᓐᓇᑎᑦᑎᖃᑦᑕᖅᑐᑕ ᑭᖑᕝᕕᖅᑎᖃᑲᐃᓐᓇᖃᑦᑕᖅᑐᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᑦ ᓄᓇᕗᒻᒥ ᐃᓕᓐᓂᐊᖅᑐᑦ ᐱᔨᔅᓯᕈᑕᐅᕙᑦ ᖁᒻᒧᐊᒃᑎᑕᐅᓯᒪᔪᒃᑯᑦ ᐊᒻᒪ 

ᓇᓃᑉᐸᑦ ᑖᒃᑯᐊ ᐃᓕᓴᐃᔨᖏᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐊᑕᐅᓯᖅ ᐃᓕᓐᓂᐊᖅᑕᐅᔪᖅ ᑖᓐᓇ, ᑖᓐᓇ 

ᖁᕝᕙᓯᕆᐊᖅᑎᑦᑎᔪᒪᔪᖅ GEDᑖᕈᒪᔪᑦ ᖃᕆᓴᐅᔭᒃᑰᖅᑐᑦ, ᑕᐃᒃᑯᐊᓗ ᐃᑲᔪᖅᑐᐃᖃᑦᑕᖅᑐᓪᓗ ᑕᒪᒃᑯᓂᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑐᑦ ᑖᒃᑯᐊ ᖃᕆᓴᐅᔭᒃᑰᕐᒥᔪᑦ, ᐃᑲᔪᖅᑐᐃᔪᑦ ᑕᒪᒃᑯᐊ ᐃᓕᓐᓂᐊᖅᑐᑦ 

ᖃᕆᓴᐅᔭᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᓕᓐᓂᐊᖅᑎᑦᑎᔾᔪᑎᐅᔪᑦ, ᑖᒃᑯᐊ ᑕᕝᕙ 

ᖃᕆᓴᐅᔭᒃᑰᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓂᑦᑎᓐᓂ ᐸᕐᓇᐅᑎᓕᐊᕆᔭᐅᓯᒪᔪᖅ ᑖᒃᑯᐊ ᓇᓗᓇᐃᖅᓯᒪᖕᒪᑕ 

ᐃᓕᓴᐃᔭᕆᐊᖃᖅᑕᒥ ᐃᓄᓕᔨᐅᓂᕐᒧᑦ, ᑐᓵᔨᐅᓂᕐᒧᑦ ᑐᑭᓕᐅᕆᓂᕐᒧᑦ ᐊᒻᒪ ᓱᕈᓯᓛᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᔾᔪᑎᐅᔪᖅ ᑖᒃᑯᐊ ᐅᓄᖅᓯᒋᐊᖅᑕᐅᖁᓪᓗᒋ ᓄᓇᕗᒻᒥ ᐃᓕᓴᐃᔪᑦ ᓄᓇᕗᒻᒥ? ᐃᒃᓯᕙᐅᑖᖅ, 

ᖃᔅᓯᐅᕙᑦ ᐃᓄᐃᑦ ᐃᖅᑲᓇᐃᔭᖅᑐᑦ ᐃᓕᓴᐃᓪᓗᑎᒃ ᑖᒃᑯᑎᒎᓇᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᙱᒃᑯᕕᑦ, ᑐᖏᓕᕋ ᑭᐅᒍᓐᓇᖁᓪᓗᒍ ᒥᔅ 

ᐳᕋᐃᔅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ ᑭᐅᓕᕆᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑖᓐᓇ ᑲᑎᒪᔨ. ᓯᓚᑦᑐᖅᓴᕐᕕᒃ 

ᑐᕌᒐᖃᕐᒪᑦ ᑕᒪᒃᑯᓄᖓ ᐱᓕᕆᔭᐅᔪᑦ ᐃᓄᖕᓂᒃ ᐃᓕᓴᐃᔨᖃᖁᓪᓗᒋ ᐃᓚᖏᓪᓗ ᑕᒪᒃᑯᐊ 

ᐃᓕᓐᓂᐊᖅᑎᑦᑎᑎᓪᓗᒋᑦ ᑕᒪᒃᑯᓂᖓ ᐃᓄᐃᑦ ᐅᐸᖁᓪᓗᒋᑦ ᓯᓚᑦᑐᓴᕐᕕᖕᒧᑦ ᓲᕐᓗ ᑕᐃᒃᑯᐊ ᓱᕈᓯᓛᓕᕆᓂᕐᒧᑦ 

ᐸᐃᕆᔨᐅᓂᕐᒧᑦ ᑖᒃᑯᐊ ᐃᓄᖕᓂᒃ ᐃᓕᓴᐃᔨᖃᕈᒪᑦᑎᐊᖅᑐᐃᑦ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᖅᑐᑦ ᑖᒃᑯᐊ. ᑕᕝᕙ 

ᐊᖏᒡᓕᒋᐊᖅᓯᒪᓪᓚᕆᓕᕐᒪᑦ ᐊᕐᕌᒎᖕᓄᑦ ᒪᕐᕉᖕᓄᑦ ᐃᖅᑲᓇᐃᔮᒃᓴᑦ ᒪᕐᕉᒃ ᑖᒃᑯᐊ ᐃᓄᖕᓂᒃ, ᐃᓐᓇᑐᖃᕐᓂᒃ 

ᐃᑲᔪᖅᑎᖃᖃᑦᑕᖅᑐᑦ ᐃᓕᓴᐃᔨᖃᖅᖢᑎᒡᓗ ᐊᒻᒪ ᑐᑭᒧᐊᒃᑎᑦᑎᔨᐅᓪᓗᑎᒃ ᓄᓇᓕᖕᓂᒃ ᐃᑲᔪᖅᑐᐃᖃᑦᑕᖅᑐᑦ 

ᓄᓇᓕᖕᓂᒃ.  

 

ᐃᓕᓐᓂᐊᖅᑐᓂᒃ ᐃᓄᓕᕆᔨᐅᓕᕆᓂᕐᒧᑦ ᑕᒪᒃᑯᐊ ᓴᙲᒃᑎᒋᐊᕈᒪᔪᑦᑕᐅᖅ ᐃᓄᖕᓂᒃ ᐃᓕᓴᐃᔨᖃᕐᓗᑎᒃ ᐊᕐᕕᐊᓂ 

ᐃᓕᓐᓂᐊᖅᑎᑦᑎᓗᑎᒃ ᐊᕐᕕᐊᓂ, ᑖᓐᓇ ᓯᕗᒧᐊᑦᑎᐊᕐᒥᔪᖅ. ᒪᒥᐊᑉᐳᖓ, ᐃᓚᖏᓐᓂᒃ ᐋᒥᑦᑎᓐᓂᕋᒪ 

ᐃᓕᓐᓂᐊᖅᑕᐅᔪᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᒃᓴᓄᑦ ᐸᕐᓇᐅᑎ ᒪᒃᐱᒐᖓᓂ NAC7ᒥ ᐅᖃᖅᓯᒪᑉᒪᑦ “ᐃᓄᖕᓂᒃ 

ᐅᖃᐅᓯᖏᓐᓂᒃ ᓴᐳᒻᒥᔭᐅᑎᖏᓐᓂᒃ ᒪᓕᒐᖅ ᐃᓕᖅᑯᓯᓕᕆᔨᒃᑯᓐᓄᑦ ᑲᒪᒋᔭᐅᖕᒪᑦ, ᑖᓐᓇ ᓯᓚᑦᑐᓴᕐᕕᖕᒥᐅᑕᐃᑦ 

ᒐᕙᒪᑐᖃᒃᑯᓐᓂ ᐃᖅᑲᓇᐃᔭᖃᑎᖃᖅᑐᑦ ᑕᒪᒃᑯᓄᖓ ᐱᓕᕆᔭᐅᔪᓄᑦ.” 

 

ᐊᐱᖅᑯᑎ, ᐃᒃᓯᕙᐅᑖᖅ, ᐱᓕᕆᕕᖓ ᐃᓕᖅᑯᓯᓕᕆᔨᒃᑯᑦ ᐃᑲᔪᖅᑐᐃᙱᒻᒪᑦ ᐃᓄᐃᑦ ᐅᖃᐅᓯᖏᓐᓄᑦ 

ᐃᓕᓐᓂᐊᖅᑎᑕᐅᔪᖅ ᐱᓕᕆᔨᐅᔪᓂᒃ ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᑲᔪᖅᓱᖅᑕᐅᕙᑦᑐᐃᑦ ᐊᑖᒍᑦ ᐅᖃᐅᓰᑦ 

ᐊᑐᓕᖅᑎᑕᐅᓂᖓᓄᑦ ᑮᓇᐅᔭᖁᑎᖏᓐᓂ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᒃ ᒐᕙᒪᒃᑯᑦ ᓯᓚᑖᓂ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ 

ᐆᒻᒪᖅᑎᑕᐅᒃᑲᓐᓂᖁᓪᓗᒋᑦ ᐃᓄᐃᓐᓇᖅᑐᑦ ᐅᖃᐅᓯᖏᑦ ᐆᒻᒪᖅᑎᑕᐅᒃᑲᓐᓂᖁᓪᓗᒍ ᑕᒪᓐᓇ ᐊᕐᕌᒎᓄᑦ 

ᐅᓄᑲᓪᓚᒃᑐᓄᑦ ᐊᑐᖅᑕᐅᓯᒪᓕᕐᒪᑦ, ᖃᓄᖅ ᓯᕗᒧᐊᒃᑎᒋᓯᒪᕙᑦ 2024−2025 ᐊᒻᒪ ᑕᒪᒃᑯᐊ ᐊᐅᓚᔾᔭᒃᑕᐅᔪᑦ 

ᓄᑖᑦ ᐊᑐᖅᑕᐅᓂᐊᖅᑐᓂᒃ 2025-2026 ᓇᓗᓇᐃᖅᓯᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐆᒻᒪᖅᑎᑦᑎᒃᑲᓐᓂᕐᓂᕐᒧᑦ ᐅᖃᐅᓯᕐᒧᑦ ᐱᓕᕆᐊᒃᓴᖅ 

ᐊᑐᐃᓐᓇᐅᑎᑕᐅᓚᐅᙱᒻᒪᑦ 2024-2025 ᐃᓕᓐᓂᐊᕐᓇᐅᑉ ᐊᕐᕌᒍᖓᓂ, ᒫᓐᓇ ᐸᕐᓇᒃᓯᒪᙱᑦᑐᖅ 2025-2026. 

ᑖᒃᑯᐊ ᐊᓯᔾᔨᑐᐃᓐᓇᕆᐊᓕᒃ ᑖᓐᓇ ᖃᓄᐃᓐᓂᖓ ᒪᓕᒡᓗᒍ. 

 

ᒪᒥᐊᓇᐅᒐᓗᐊᖅ ᐊᐃᑦᑖ ᑖᒃᑯᐊ ᑐᓴᒐᒃᓴᖅ ᑖᒃᑯᐊ ᐱᓯᒪᔭᑐᐊᕆᒐᒃᑎᑦ ᒫᓐᓇᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᑦ ᐃᓕᓐᓂᐊᖅᑐᑦ ᑐᓵᔨᐅᓂᕐᒥᒃ ᐃᓕᓐᓂᐊᖅᐸᑦ ᐊᒻᒪ ᓇᓕᐊᖕᓂᒃ 

ᖁᕝᕙᓯᖕᓂᕐᒦᑉᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᓪᓗᒥᒧᑦ ᐃᓕᓐᓂᐊᖅᑐᐃᑦ 9ᖑᔪᐃᑦ 

ᓯᕗᓪᓕᖅᐹᒥ ᐊᕐᕌᒍᖓᓂ ᑐᓵᔨᐅᓂᕐᒧᑦ ᑐᑭᓕᐅᕆᓂᕐᒧᑦ ᑖᓐᓇ ᐃᖃᓗᓐᓂ ᐃᓕᓐᓂᐊᖅᑕᐅᔪᖅ, ᐊᒻᒪᓗ 6-

ᖑᑦᑕᖅᑯᐃᑦ ᐊᕐᕌᒍ ᒪᕐᕉᒃ ᑐᓵᔨᔅᓴᐅᓂᕐᒧᑦ ᐃᓕᓐᓂᐊᕋᔅᓴᒧᑦ 2024-2025 ᐃᓕᓐᓂᐊᕐᓇᐅᑎ ᐊᕐᕌᒍᖓᓂ. ᑖᒃᑯᐊ 

ᒫᓐᓇ ᐊᕐᕌᒍᒥ 9 ᐃᓕᓐᓂᐊᖅᑏᑦ ᐊᕐᕌᒍᖓᓐᓄᑦ ᓯᕗᓪᓕᕐᒧᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᒪᒥᐊᓇᖅ, ᐅᖃᕇᙱᓐᓇᒪ. ᐊᕐᕌᒍᖓᓐᓄᑦ ᐊᐃᑉᐸᖓᓐᓄᑦ ᐱᑕᖃᓚᐅᙱᑦᑐᖅ 

ᐃᓪᓗᑭᖅᓴᕐᓂᖓᓄᑦ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖕᒪᑦ ᐃᓐᓄᒃᓴᑕᐅᓯᒪᔪᖅ ᕿᑎᕐᒥᐅᓂᑦ, ᕿᑎᕐᒥᐅᓂ 

ᐊᔪᕐᓂᕆᔭᖏᓛᖅ ᑐᓵᔨᐅᓂᕐᒧᑦ ᐃᓕᓐᓂᐊᕈᓐᓇᖅᐹᑦ ᑕᓗᕐᔪᐊᓂ ᐊᒡᒋᖅᑐᒥᑦ ᑮᓇᔭᐅᓕᕆᓐᓇᐅᑉ ᐊᕐᕌᒍᐊᓂ? 

ᐅᕝᕙᓘᓐᓃᑦ ᐊᔪᙱᑉᐸᓘᓐᓃᑦ? ᑕᕝᕙ ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᕿᒥᕐᕈᒋᐊᒃᑲᓐᓂᕈᓐᓇᖅᑕᕗᑦ ᖃᓄᐃᓕᖓᒍᓐᓇᕐᒫᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᕈᑎᖃᕈᒪᓪᓗ ᐅᖃᐅᓯᕆᔭᐅᖅᑲᐅᔫᒐᓗᐊᖅ ᐅᐊᑦᑎᐊᖅ 

ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᖅ ᓴᖅᑭᑕᐅᓚᐅᖅᓯᒪᖕᒪᑦ 2022-2023 ᐊᕐᕌᒍᐊᓂ ᓴᖅᑭᑕᐅᔪᖅ 2023-ᒥᓕ 

ᓴᖅᑭᑕᐅᓪᓗᓂ. ᒥᓂᔅᑕ ᐅᓂᒃᑳᕈᓐᓇᖅᐸ ᖃᖓᒃᑯᑦ ᑖᒃᑯᐊ ᐅᓂᒃᑳᑦ ᓴᖅᑭᑕᐅᓂᐊᕐᒪᖔᑕ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᑦ ᓯᓚᑦᑐᓴᕐᕕᒻᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᐱᕐᖔ 

ᑲᑎᒪᓂᖃᓕᕈᑦᑕ ᓴᖅᑭᓛᕈᒥᓇᖅᑐᖅ ᑕᐃᓐᓇ ᐊᕐᕌᒍᑕᒫᖅᓯᐅᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑐᓴᕈᒥᓇᕐᒪᑦ. ᐅᖃᖅᑲᐅᒐᒪᐃᓛᒃ ᐊᕐᕌᒍᑕᒫᖅᓯᐅᓂᑦ 

ᐅᓂᒃᑳᓂᑦ ᐅᓂᒃᑳᓚᐅᙱᒻᒪᑕ ᖃᔅᓯᐅᓕᕐᒪᖔᑕ ᐃᓕᓐᓂᐊᖅᑐᑦ ᐃᓗᐊᓂ. ᐅᓂᒃᑳᒐᓛᑦᑑᒐᓗᐊᑦ ᑭᓯᐊᓂ ᐊᕐᕌᓂ 

ᐃᓕᓐᓂᐊᖅᑐᑦ 2017-2018-ᒥ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑲᐅᓯᐅᓚᐅᖅᑑᒐᓗᐊᑦ ᐃᓕᓐᓂᐊᕆᐊᖅᑐᑦ ᐅᓄᖅᑐᑦ 

ᓯᓚᑦᑐᓴᕐᕕᒃ ᑕᒪᒃᑯᐊ ᖃᕆᐅᔭᖅᑖᖅᓯᒪᒻᒪᑕ ᓄᑖᓂᒃ ᐊᑐᖅᑕᐅᓂᐊᖅᑐᓂᒃ 2019-ᒥᒃ ᑖᒃᑯᐊ ᑐᓴᒐᒃᓴᐃᑦ 

ᐊᑐᐃᓐᓇᐅᔪᒃᓴᐅᓕᕐᒪᑕ. ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᐱᖃᓯᐅᔾᔨᓯᒪᓕᕐᓂᐊᖅᐹᑦ ᐃᓕᓐᓂᐊᖅᑐᑦ 

ᐅᓄᕐᓂᕆᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᐄ’. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐊᓕᐊᓇᐃᑦ. ᑕᐃᒪ ᑭᖑᓪᓕᖅ ᐊᐱᖅᑯᑎᒐ 

ᒪᕐᕉᓕᖅᑲᖓᓂᐊᕐᒪᑦ. 2017-2018-ᒥᓕ ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᖏᑦ ᐅᖃᖅᓯᒪᓚᐅᕐᒪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ 

ᐅᓄᕐᓂᖅᐹᖑᓚᐅᕐᒪᑕ 26-ᒥ ᐃᓕᓐᓂᐊᖅᑐᑦ 1,386-ᖑᓚᐅᕐᒪᑕ ᐃᓕᓐᓂᐊᖅᑐᑦ. ᒪᕐᕉᓕᖅᑲᖓᓗᒍ ᐊᐱᖅᑯᑎ. 

ᐅᓪᓗᒥᒧᑦ ᑎᑭᓪᓗᒍ, ᖃᔅᓯᐅᓕᖅᐸᑦ ᐃᓕᓐᓂᐊᖅᑐᑦ ᑕᐃᑲᓂ 25-ᒥᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ ᓄᓇᓕᖕᓂᑦ 

ᖃᔅᓯᐅᕙᑦ ᐃᓕᓐᓂᐊᖅᑐᑦ. 

 

ᐱᖃᑖᓪᓗ ᐊᐱᖅᑯᑎᒐ ᑖᒃᑯᐊ 25-ᖑᔪᓂᑦ ᐃᓕᓐᓂᐊᕐᕕᖏᓐᓂᑦ ᓯᓚᑦᑐᓴᕐᕕᒃᑯᑦ ᖃᔅᓯᐅᔪᓐᓇᖅᑐᑦ ᐃᓕᓐᓂᐊᖅᑐᑦ? 

ᐃᖅᑲᓇᐃᔭᖅᑐᑦ ᒪᒥᐊᓇᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓕᓐᓂᐊᖅᑏᑦ 

ᑲᑎᑦᑐᒋ ᑕᒫᓂ 600, 650 ᐊᑯᓐᓂᖓᓂᑦ, ᐊᒻᒪᓗ 700-ᐸᓘᒐᔭᙳᐊᖅᑐᐃᑦ ᐊᒥᓲᓂᖅᐹᕆᔪᓇᖅᑕᖏᑦ 

ᐃᓕᓐᓂᐊᖅᑐᐃᑦ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ ᑲᑎᑦᑐᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒐ ᐅᖃᑦᑎᐊᒃᑲᓐᓂᕐᓗᒍ. ᑖᒃᑯᓇᓂ ᑕᓪᓕᒪᓂᑦ 

ᓯᓚᑦᑐᓴᕐᕕᖕᒥ ᒪᒥᐊᓇᖅ ᑖᒃᑯᓂᖓ ᑕᓪᓕᒪᓄᑦ ᐃᓕᓐᓂᐊᕐᕕᓐᓄᑦ 650-ᔪᓐᓇᖅᑐᑦ 25 ᓄᓇᓖᑦ 700-

ᐅᔪᓐᓇᖅᑑᑦ? ᑖᓐᓇ ᓇᓗᓇᐃᖅᑕᐅᑦᑎᐊᖁᖤᕋᓗᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐅᓂᒃᑲᐅᓯᕆᒃᑲᓐᓂᕈᓐᓇᖅᐱᐅᒃ ᑖᓐᓇ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᐊᖓᔪᖅᑳᖅ, ᒥᔅ ᐳᕋᐃᔅ 

ᓇᓗᓇᐃᑦᑎᐊᑲᓐᓂᕈᓐᓇᖅᓴᖅᑕ ᑖᔅᓱᒪᙵᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ, ᐊᑏ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖓᓂᒃ, ᐃᓕᓐᓂᐊᖅᑐᑦ ᒫᓐᓇ 600, 

650-ᖏᓐᓃᑦᑐᑦ. ᑭᓯᐊᓂ ᐃᓕᓐᓂᐊᕈᓐᓇᖅᑐᑦ ᐅᓄᕐᓂᕆᔭᖏᑦ ᓯᓚᑦᑐᓴᕐᕕᓕᒫᓂᑦ, 700 ᓈᒻᒪᑦᑐᖅ ᑖᓐᓇ 

ᐱᒻᒪᕆᐅᔪᖅ ᓇᓗᓇᐅᖅᓯᔪᓐᓇᖅᑐᒍ. ᑭᒡᓕᓕᐅᖅᓯᒪᒻᒪᑕ ᐃᓕᓐᓂᐊᕈᓐᓇᖅᑐᑦ ᐅᓄᕐᓂᖏᑦ ᐃᒡᓗᑭᒃᓴᕐᓂᕐᒧᑦ ᑖᓐᓇ 

ᑕᐃᒪᓐᓇ ᐅᓄᕐᓂᖃᖅᑎᒋᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅ ᐳᕋᐃᔅ. ᐅᖃᖅᑲᐅᒐᒪᐃᓛᒃ ᑖᒃᑯᐊ 

ᓯᓚᑦᑐᓴᕐᕕᒃ ᐅᓄᕐᓂᖅᐹᖑᓚᐅᖅᓯᒪᒻᒪᑕ 2016-ᖑᔪᖅ, 1,300-ᖏᓐᓃᓚᐅᖅᑐᑦ ᐃᓕᓐᓂᐊᖅᑐᑦ ᓯᓚᑦᑐᓴᕐᕕᓕᒫᓂᑦ. 

ᑕᓪᓕᒪᐃᑦ ᐃᓗᐊᓂ ᐃᓕᐊᓐᓂᐊᕐᕕᓐᓂᑦ ᓯᓚᑦᑐᓴᕐᕕᒻᒥ ᖃᔅᓯᓂᒃ ᐃᒃᓯᕙᐅᑕᖃᖅᐸᑦ ᐃᓕᓐᓂᐊᕈᓐᓇᖅᑐᑦ? 

ᐅᓄᕐᓂᖅᐹᖑᔪᓐᓇᖅᑐᑦ ᐃᓕᓐᓂᐊᖅᑎᑕᐅᔪᓐᓇᖅᐸᑦ, ᓱᖁᑎᒋᙱᓪᓗᒍ ᐃᒡᓗᑭᒃᓴᕐᓂᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐃᓗᓕᑯᓗᖏᑦ ᖃᑦᑎᓪᓚᕆᐅᒍᓐᓇᕐᒪᖔᖅ ᐃᓱᒪᒋᓯᒪᖏᑦᑕᕗᑦ, ᖃᑦᑎᓪᓚᕆᐅᒍᓐᓇᕐᒪᖔᑦ ᖃᐅᔨᒪᙱᑕᕗᑦ. 

ᖁᔭᓐᓇᒦ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᓯᐊᓄᐊᕐᓂᐊᖅᑐᖓ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᐱᔾᔪᑎᒋᓪᓗᒋᑦ. ᐅᓄᑲᓪᓚᑦᑐᐃᑦ ᑕᒪᒃᑯᐊ ᑐᓕᖁᔭᓕᐅᕈᑕᐅᓚᐅᖅᑐᑦ 

ᐅᓄᑲᓪᓚᓚᐅᖅᓯᒪᖕᒪᑕ, 57-ᐅᓪᓗᑎᑦ  13-ᖑᓪᓗᑎᓪᓗᒍ ᐅᖃᐅᓯᕆᔭᐅᔪᑦ, ᐃᓕᓴᖅᓯᔪᖓ ᑖᒃᑯᐊ 

ᐊᑐᓕᖅᑎᑕᐅᓯᒪᔪᑦ ᐅᓄᑲᓪᓚᑦᑐᑦ ᑕᒪᒃᑯᓂᖓ ᐱᐅᓯᕆᔭᐅᔪᓂᑦ ᐊᔾᔨᖐᙱᑦᑐᓂᑦ. 

 

ᐱᖃᑖ ᐊᐱᖅᑯᑎᒋᔪᒪᔭᕋ, ᐊᒃᓱᑲᓪᓚᒃ ᑕᒪᒃᑯᐊ ᐃᓕᓴᐃᔨᕈᕆᐅᖅᓴᖅᑐᑦ ᐃᓕᓐᓂᐊᖅᑐᑦ ᓄᓇᕗᒥ ᓯᕗᒧᐊᑦᑎᐊᕐᒪᑦ, 

ᕈᓐᓇᖁᓪᓗᒋᑦ ᑕᒪᒃᑯ ᒪᕐᕉᖕᓂᑦ ᐅᖃᐅᓰᖕᓂᑦ ᐃᓕᓴᐃᔪᓐᓇᖅᓯᓂᐊᕐᒪᑕ ᐃᓕᓐᓂᐊᕐᕕᖕᒥᑦ ᐃᓕᓴᐃᔨᖃᕐᓗᑎᒃ, 

ᓯᓚᑦᑐᓴᕐᕕᒃ 57-ᓂᒃ ᑖᒃᑯᓂᖓ ᐊᑐᓕᖁᔭᓕᐊᕆᔭᐅᓯᒪᓚᐅᖅᑐᑎᓂᒃ 2017-ᖑᑎᓪᓗᒍ ᐃᓕᓴᐃᔨᕈᕆᐅᖅᓴᕐᓂᕐᒧᑦ 

ᓄᓇᕗᒻᒥ ᕿᒥᕐᕈᓇᑦᑕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ. ᑖᒃᑯᐊ ᐃᓄᐃᑦ 

ᐅᖃᐅᓯᖓ ᐊᒻᒪ ᐃᓕᖅᑯᓯᓕᕆᓂᕐᒧᑦ, ᐊᔅᓱᐊᓗᒃ ᐱᕚᓪᓕᒃᑲᓐᓂᖅᓯᒪᔫᒐᓗᐊᑦ ᑭᓯᐊᓂ ᐊᑕᖏᖅᑐᒋᑦ ᑖᒃᑯᐊ 

ᐱᔭᐃᓐᓇᕆᒍᓐᓇᖅᓯᒪᙱᑦᑐᑦ, ᑭᓯᐊᓂ ᒫᓐᓇᒧᑦ ᐱᕙᓪᓕᐊᔭᕋᓗᐊᕗᑦ ᐊᑕᖏᙱᑦᑑᒐᓗᐊᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓴᐃᔨᐅᔪᑦ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᕐᓂᕐᒧᑦ ᐃᓚᖓ ᐃᓱᒫᓗᓐᓇᓚᐅᖅᓯᒪᔪᖅ ᓇᓗᓇᐃᖅᑕᐅᓚᐅᖅᑐᖅ 

ᐃᓕᓴᐃᔨᕈᕆᐅᖅᓴᓂᕐᒧᕐ ᐱᓇᓱᐊᕈᓯᕐᓄᑦ ᐱᖓᓱᓄᑦ ᐃᓕᓐᓂᐊᕈᑎ. ᐃᔨᒋᔭᐅᓪᓗᓂ, ᐃᓛᒃ ᐱᓕᕆᔭᐅᔪᑦ 

ᐃᓕᓴᐃᓪᓗᑎᒃ ᐱᖓᓱᓄᑦ ᐱᓇᓱᐊᕈᓯᕐᓄᑦ, ᑖᒃᑯᐊ ᑭᓱᓂᒃ ᐊᒃᓱᕈᓐᓇᖅᑐᓂᒃ ᑐᓗᖅᑕᕈᑎᖃᓚᐅᖅᐸᑦ ᒪᕐᕉᓐᓂᒃ 

ᐅᖃᐅᓰᓐᓂᒃ ᐊᑐᕐᓗᑎᑦ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᑕᒪᒃᑯᐊ ᐱᔭᕇᖅᑐ ᑕᐃᒃᑯᐊ ᐱᔭᕇᖅᑐᑦ ᑕᐃᔅᓱᒪᓂ. 

 

ᐊᕐᕌᒍ ᐃᓗᐊᓂ ᐊᒃᓱᕈᓐᓇᕐᓕᓚᐅᖅᓯᒪᒻᒪᑕ ᐃᓄᒃᑎᑐᑦ ᐃᓕᓴᐃᔪᒃᓴᓂᑦ ᐊᒥᒐᖅᓯᓚᐅᕐᒪᑕ ᑖᒃᑯᐊ 

ᐃᓕᓴᐃᔨᕈᕆᐅᖅᓴᔪᑦ ᐱᓇᓱᐊᕈᓯᕐᓄᑦ ᐱᖓᓱᓄᑦ ᐃᓕᓴᐃᖃᑦᑕᖅᐸᑦ ᓱᓕ ᑕᐃᒪᐃᑉᐸᑕ ᓯᓚᑦᑐᓴᕐᕕᒃ 

ᑭᐅᔪᓐᓇᖅᓯᕙᑦ ᐃᓄᑦᑎᑐᑦ ᐃᓕᓴᐃᔨᑭᒃᓴᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓕᓐᓂᐊᕐᓂᐅᑉ ᐃᓗᓕᑯᓗᖏᑦ 

ᑐᑭᓯᐅᒪᓂᖅᓴᕆᒻᒪᒋᑦ ᐊᖓᔪᖅᑳᖅ ᒥᔅ ᐳᕋᐃᔅ ᑭᐅᔪᓐᓇᓂᖅᓴᖅ ᑖᔅᓱᒪᙵᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᑦ, ᐊᑏ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂᒃ. ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ ᒥᒨᕆᐅᓪ ᓯᓚᑦᑐᖅᓴᕐᕕᔾᔪᐊᖅ ᓂᐅᕙᓐᓛᓐ ᓛᐸᑐᐊᒦᑦᑐᑦ ᐱᖃᑎᒋᓪᓗᑎᒃᑯᑦ, ᒐᕙᒪᒃᑯᐃᑦ ᓯᓚᑖᓂ 

ᑮᓇᐅᔭᓕᖅᓯᖃᑦᑕᖅᑐᒍᑦ ᓄᓇᕗᒻᒥ ᐃᓕᓴᐃᔨᙳᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᑦ, ᑕᒪᓐᓇ ᐊᓯᔾᔨᓪᓚᕆᓚᐅᕐᓂᕗᑦ 

ᐱᔾᔪᑎᒋᓪᓗᒋᑦ. ᓯᕗᓪᓕᖅᐹᒃ ᒪᕐᕉᒃ ᐊᕐᕌᒎᒃ ᐃᓄᐃᑦ ᐅᖃᐅᓯᖏᓐᓄᑦ, ᐱᖅᑯᓯᑐᖃᕐᓄᑦ, ᑕᒪᒃᑯᓄᖓ 

ᓵᖔᖃᑦᑕᖅᓯᒪᔪᒍᑦ ᐊᒻᒪᓗ ᐊᔾᔨᒌᙱᓐᓂᖃᖅᖢᑎᒃ ᑕᕝᕘᓇ. ᑕᐃᒪᓐᓇ ᐃᓕᓐᓂᐊᕈᑎᒃᓴᐃᑦ 

ᐊᖏᓪᓕᒋᐊᖅᑕᐅᑎᓪᓗᒍ ᐃᓕᓴᐃᔨᒃᓴᓂᒃ ᑕᕝᕙᓃᑦᑐᓂᒃ ᐊᑐᖃᑦᑕᖅᑐᒍᑦ ᑕᐃᒃᑯᐊ ᓄᓇᖅᑲᑎᒌᑦ ᐃᓄᐃᑦ 

ᐱᓕᒻᒪᒃᓯᒪᔪᑦ ᐅᖃᐅᓯᕐᒥᑎᒍᑦ ᐱᖅᑯᓯᑦᑎᒍᓪᓗ ᖃᐅᔨᒪᓂᖏᑦ ᒪᓕᒃᖢᒋ ᐃᓕᓴᐃᔨᒋᖃᑦᑕᖅᑕᕗᑦ. 

ᐊᒻᒪᓗ ᑖᒃᑯᐊ ᐊᕐᕌᒎᒃ ᒪᕐᕉᒃ ᐱᔭᕇᖅᑕᐅᖕᒪᑕ, ᑕᐃᒪ ᐃᓕᓐᓂᐊᕈᑎᒃᓴᓕᕆᓂᕐᒥᒃ 

ᐃᖅᑲᓇᐃᔮᖃᖅᐸᓪᓕᐊᓕᓲᖑᔪᐃᑦ ᐊᒡᒍᖅᑐᖅᓯᒪᓪᓗᑎᒃ ᑕᐃᒃᑯᐊ. ᑕᐃᒃᑯᓂᖓᓴᐃᓐᓇᖅ ᐊᑐᕋᓱᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅ ᐳᕋᐃᔅ. ᐊᒻᒪᓗ ᐅᓇ ᓇᓗᓇᐃᖅᑕᐅᓚᐅᖅᑐᖅ 

ᐃᓕᓴᐃᔨᙳᕆᐅᖅᓴᕐᓂᕐᒥᑦ ᐃᓕᓐᓂᐊᕈᑎᒃᓴᑦ ᐱᓪᓗᒋᑦ ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ ᐅᓄᖅᓯᒃᑲᓐᓂᖁᓪᓗᒋᑦ 

ᑕᖅᑳᓂ ᑎᒥᙳᖅᑎᑕᐅᓯᒪᔪᓂᒃ ᐊᑐᖃᑦᑕᕐᒪᑕ. ᐊᒻᒪ ᐱᒋᐊᕈᓐᓇᖅᓯᖃᑦᑕᕐᒪᑦ ᑎᓴᒪᑦ ᐊᕐᕌᒍ ᓈᔭᕋᖔᑕ, ᑕᐃᓐᓇ 

ᐃᓱᓕᑦᑎᖏᑦᑐᖅ ᐃᓕᓐᓂᐊᕈᑎᒃᓴᓂᑦ ᐊᕐᕌᒍᓂᑦ 4-ᓄᑦ ᐅᑕᖅᑭᑯᑖᓚᐅᕐᓗᓂ ᐃᓕᓐᓂᐊᕆᐊᒃᑲᓐᓂᕈᓐᓇᖅᓯᓲᑦ. 

ᑕᒪᓐᓇᖃᐃ ᖃᓄᖅᑑᕈᑎᒋᔭᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᖅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔭᖅᑎᔅᓴᓄᑦ (ᑐᓵᔨᑎᒎᓕᖅᑐᖅ) ᒫᓐᓇ 

ᑕᐃᒃᑯᐊ ᐃᓐᓄᒐᓱᑦᑕᕗᑦ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓂᖏᑦ, ᐊᒻᒪᓗ ᐃᓕᓴᖅᑏᑦ ᑕᕝᕗᖓ ᓅᑦᑎᖅᑕᐅᓯᒪᓪᓗᑎᒃ 

ᑕᐃᒪᐃᓕᖓᕗᒍᑦ. ᖁᔭᓐᓇᒦᒃ, ᐃᔅᓯᕙᐅᖅᑖ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ. ᐊᒻᒪᓗ ᐊᓯᐊ ᕿᒥᕐᕈᓇᖕᓂᖃᖅᑎᓪᓗᒋᑦ 

ᓯᓚᑦᑐᖅᓴᕐᕕᒻᒥ ᐅᖃᖅᓯᒪᔪᖃᓚᐅᕐᒪᑦ, ᐊᕐᕌᒍᒧᑦ ᐊᑕᐅᓯᕐᒧᑦ ᑳᓐᑐᕌᒃᑕᐅᓯᒪᓗᑎᒃ ᐃᓕᓐᓂᐊᖅᑎᒋᔭᐅᖃᑦᑕᕐᒪᑕ, 

ᐊᒻᒪᓗ ᑕᐃᒪᐃᓐᓂᖓᓄᑦ ᐊᓯᔾᔨᖅᑕᖃᑦᑕᕐᒪᑕ ᑕᐃᒃᑯᐊ ᐃᓕᓴᐃᔩᑦ.  

 

ᓱᓕᖃᐃ ᓯᓚᑦᑐᖅᓴᕐᕕᒃᑯᑦ ᑕᐃᒪᐃᓕᖓᕙᑦ ᐊᕐᕌᒍᒧᑦ ᐊᑕᐅᓯᑐᐊᕐᒧᑦ ᑳᓐᑐᕌᒃᑕᐅᓯᒪᓪᓗᑎᑦ? ᐅᕝᕙᓘᓐᓂᑦ ᖃᓄᖅ 

ᐃᓕᓴᐃᔩᑦ ᐊᕐᕌᒍᑦ ᐊᑕᐅᓯᐅᙱᑦᑐᓄᑦ ᑕᐃᑲᓃᖃᑦᑕᖅᐸᑦ? ᐅᕝᕙᓘᓐᓃᑦ ᑕᓪᓕᒪᓄᑦ ᐊᕐᕌᒍᓄᑦ ᐃᓕᓯᒪᖃᑦᑕᖅᐸᑦ 

ᐊᑯᓂᓘᓐᓃᑦ ᑕᐃᑲᓃᖃᑦᑕᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᖅᑎᑦᑎᔨᐅᖃᑦᑕᖅᑐᐃᑦ ᑳᓐᑐᕌᒃᑯᑎᒍᑦ ᐱᖃᑦᑕᕐᖓᑕ, ᐊᒻᒪᓗ (ᑐᓵᔨᑎᒎᓕᖅᑐᖅ) ᓈᓴᐅᑎᖏᓄᑯᐊ 

ᐱᓯᒪᙱᖢᑎᒃᑯᑦ ᐃᓗᓕᑯᓘᔭᖏᓐᓂᒃ ᐱᓯᒪᙱᑦᑐᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᑭᒡᒍᑏᑦ ᖁᕕᐊᒋᓪᓗᒋᑦ. 

 

ᐊᒻᒪᓗ ᑕᐃᒃᑯᐊ ᐊᖁᒋᐅᖅᓴᕐᓂᕐᒥᑦ ᓄᓇᕗᒻᒥ ᐃᖅᑲᓇᐃᔮᑦ ᐱᓂᐊᕈᕕᐅᒃ. 

 

Take 97 ends here. 

 

Take 098 Starts Here 

 

...ᑖᒃᑯᐊ ᑭᒡᒍᑏᑦ ᖁᕕᐊᒋᓪᓗᒋᑦ.  

 

ᐊᒻᒪᓗ ᑕᐃᒃᑯᐊ ᐊᖁᒋᐅᖅᓴᕐᓂᒥᒃ ᐃᓕᓐᓂᐊᖅᑐᑦ ᓄᓇᕗᒻᒥ ᐃᖅᑲᓇᐃᔮᑦ ᐱᓂᕈᕕᐅᒃ ᐊᖁᔾᔪᑎᖃᕐᓗᑎᒃ 

ᑭᓯᐊᓂᐅᓲᖑᒻᒪᑕ ᐅᓄᖅᑐᑲᓪᓚᐃᑦ ᐃᖅᑲᓇᐃᔮᑦ. ᑕᒪᓐᓇ ᐃᓱᒫᓘᑎᒋᓪᓗᒍ ᐅᖃᐅᓯᕆᓚᐅᖅᓯᒪᒐᒃᑯ 

ᓄᓇᓯᐅᑎᖃᖅᑐᐃᓐᓇᐅᙱᒻᒪᑕ ᓄᓇᕗᒻᒥ. ᑕᐃᒪᐃᑦᑑᒻᒪᑦ ᐊᖁᒋᐅᖅᓴᕐᓂᖅ ᑕᒪᓐᓇᐅᔭᕆᐊᖃᖅᑐᖅ.  

 

ᐊᒻᒪᓗ ᖃᐅᔨᒪᓪᓗᖓ ᓄᓇᓖᑦ ᐊᑕᐅᓯᐅᙱᑦᑐᑦ ᐊᖁᒋᐅᖅᓴᕐᓂᕐᒥᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑎᑦᑎᖃᑦᑕᕐᒪᑕ. 

ᑕᐃᒃᑯᐊ ᐃᓕᓐᓂᐊᖅᑎᑦᑎᖃᑦᑕᖅᑐᑦ ᑕᒫᓂᖃᐃ ᐊᖅᑯᑎᒋᔭᐅᔪᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ 

ᐊᖁᒋᐅᖅᓴᓂᕐᒧᑦ ᐃᓕᓐᓂᐊᖅᑕᐅᓯᓐᓈᖃᑦᑕᖅᐸᒻᒥᔪᐃᑦ ᑕᐃᑲᓂ ᓴᓇᑐᓕᖅᓴᕐᕕᒃ ᑲᖏᖅᓯᓂᕐᒥ. ᐊᒻᒪᓗ 

ᐅᖃᖃᑎᒌᖃᑦᑕᖅᓯᒪᒻᒥᒐᑦᑕ ᒫᓐᓇᒧᑦ ᖃᓄᒃᑲᓐᓂᖅ ᐃᓄᓕᕆᔨᒃᑯᑎᒍᓪᓗ ᐃᑲᔫᓯᐊᖃᑦᑕᖅᑐᐃᑦ 

ᐃᓕᓐᓂᐊᖅᑕᐅᑲᐃᓐᓇᖃᑦᑕᕈᓐᓇᖅᑐᓂᒃ ᐋᖅᑭᔅᓱᐃᕙᓪᓕᐊᒐᓱᒃᑲᓗᐊᖅᑐᒍᑦ ᑖᓐᓇ 

ᐃᓚᓕᐅᑎᖃᓯᐅᑎᒍᓐᓇᕕᐅᑎᒃᑲᔭᖅᑐᖅ ᐊᑯᓂᐅᙱᑦᑐᓂᒃ ᐃᓕᓐᓂᐊᑲᐃᓐᓇᕋᔅᓴᓂᒃ ᒫᓐᓇ ᐃᑲᔫᓯᐊᖃᑦᑕᖅᑐᐃᑦ 

ᖃᓄᖅᑑᕈᑎᒋᒐᓱᔅᓯᓐᓈᕐᒥᒐᑦᑎᒍ ᐃᓛᒃ ᐃᓕᓐᓂᐊᖅᑕᐅᑲᐃᓐᓇᖃᑦᑕᕈᓐᓇᖅᑐᓂᒃ PASS ᑕᐃᓐᓇ ᒍᓚᐃᑦ 12-

ᑖᕋᓱᐊᕐᓂᖅ ᐅᕝᕙᓗ ᐊᕐᕌᒍ ᐊᑕᐅᓯᐅᙱᑦᑐᓂᒃ ᐃᓕᓐᓂᐊᖅᑕᐅᑲᐃᓐᓇᕈᓐᓇᖅᑐᓂᒃ ᑖᓐᓇ 

ᐸᕐᓇᖃᓯᐅᑎᒍᓐᓇᕐᒥᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ. ᑕᒪᓐᓇ ᖃᑯᒍᒃᑲᓐᓂᖅ ᐅᖃᐅᓯᕆᔪᒪᓪᓗᒍ. 

ᑭᓯᐊᓂ ᐊᓯᐊᓄᑦ ᓅᓪᓗᖓ. ᒪᑯᐊ ᐃᖅᑲᓇᐃᔮᖅᑖᕋᓱᒃᖢᓂ ᐃᖅᑲᓇᐃᔮᕆᖃᑦᑕᖅᓯᒪᔭᑎᑦ ᑕᒪᒃᑯᐊ 

ᓇᓗᓇᐃᔭᕆᐊᖃᓲᖑᒻᒪᑕ ᑎᑎᕋᕐᕕᒻᒥ ᐱᓗᐊᕐᓗᒍ ᐊᒻᒪᓗ ᑕᒪᓐᓇ ᐃᓱᒫᓘᑎᒋᓯᒪᓪᓗᒍ ᐅᖃᐅᓯᕆᖃᑦᑕᖅᓯᒪᔭᕋ 

ᑖᓐᓇᓗ ᒥᓂᔅᑕ ᐅᖃᖅᓯᒪᓪᓗᓂ ᑕᒪᒃᑯᐊᒎᖅ ᐱᓕᒻᒪᒃᓴᖅᑕᐅᖃᑦᑕᓕᖅᑐᑦ ᐃᓕᓴᖅᑎᓄᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᒃᑯᑦ ᐃᓛᒃ ᐃᓕᓴᖅᑏᑦ ᐃᖅᑲᓇᐃᔮᖅᑖᕋᓱᒍᑎᓂᒃ ᐸᐃᑉᐹᓂᒃ 

ᑕᑕᑎᕆᖃᑦᑕᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐃᓐᓇᐃᑦ 

ᐃᓕᓐᓂᐊᕐᕕᖓᓂ ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᓂᒃ ᐃᑲᔪᖅᑕᐅᔪᓐᓇᓲᖑᒻᒥᔪᑦ. ᑭᓯᐊᓂ 

ᐃᓕᓐᓂᐊᖅᑕᐅᔪᓂᑦᑕᐅᖅ ᒪᒃᑯᐊ ᐊᓪᓚᕝᕕᒻᒦᒋᐅᖅᓴᖅᑐᖅ, ᓯᓚᑦᑐᓴᕐᕕᒻᒥ ᐃᓕᓯᒪᔭᕆᐊᓖᑦ, ᐊᒻᒪᓗ 

ᐊᕙᑎᓕᕆᔨᐅᓂᕐᒧᑦ ᐃᓕᓐᓂᐊᖅᐸᑦᑐᑦ ᐊᓯᖏᑎᒍᑦ ᑕᕝᕘᓇ ᐃᖅᑲᓇᐃᔭᖅᓯᒪᔭᖏᓐᓂᒃ ᑎᑎᕋᕐᓂᕐᒥᒃ 

ᐱᖃᓯᐅᔾᔭᐅᖃᑦᑕᓯᓐᓈᐸᒻᒥᔪᖅ ᐃᓕᓐᓂᐊᖅᑕᖏᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᓄᒃᑯᑦ, ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. 

ᓯᓚᑦᑐᖅᓴᕐᕕᒃᑯᓂᒃᑯᐊ ᐸᐃᕆᕕᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᖃᑦᑕᕐᒪᑕ ᑕᐃᒪᑐᖅ 

ᖃᒪᓂ’ᑐᐊᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᑐᐃᓐᓇᕐᓂᒃᑯᑦ ᐊᐱᕆᓚᐅᖅᓯᒪᒐᒃᑭᑦ.  

 

ᑕᐃᓐᓇ ᐸᐃᕆᕕᒃ ᖃᒪᓂ’ᑐᐊᕐᒥ ᑎᓴᒪᓂᒃ ᓄᑕᕋᓛᓂᒃ, 23-ᓂᒡᓗ ᓱᕈᓯᕐᓂᒃ ᐃᓂᖃᕐᒪᑕ, ᐊᒻᒪᓗ 

ᐃᖅᑲᓇᐃᔭᖅᑐᓪᓚᕆᐊᓘᓲᖑᒻᒪᑕ ᑕᐃᒃᑯᐊ ᑮᓇᐅᔭᖅᑐᕐᓂᐊᖅᖢᓂᓗ. ᐅᑭᐊᒃᓵᖅ 2026-ᖑᕐᒪᑦ ᖑᓕᖅᐸᑦ, ᑕᐃᓐᓇ 

ᒪᑐᐃᓛᕐᒪᑦ ᐸᐃᕆᕕᒃ.  

 

12-ᓂᒃ ᓄᑕᕋᕐᓂᒃ, 12-ᓂᒃ ᐱᓱᒋᐅᖅᑐᑦ, ᐊᒻᒪᓗ 32 ᓱᕈᓯᓛᑦ, ᑲᑎᒃᖢᒋᑦ 56-ᖑᓪᓗᑎᒃ, 14-ᓂᒃ 

ᐃᖅᑲᓇᐃᔭᖅᑎᖃᕐᓗᑎᒃ. ᑭᓯᐊᓂ ᑕᐃᒪᐃᑦᑐᓐᓇᕐᓂᐊᕈᑎᒃ ᒪᑯᓂᖓ ᐃᓕᓐᓂᐊᖅᑎᑕᐅᖃᑦᑕᕆᐊᖃᕐᓂᐊᖅᑐᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᑕᐃᑲᓂ ᐃᖅᑲᓇᐃᔭᕈᒪᔪᑦ.  

 

ᐊᒻᒪᓗ ᑕᐃᓐᓇ ᐸᐃᕆᕕᒃᑖᓵᖅ ᐃᓕᓐᓂᐊᖅᑎᑦᑎᔾᔪᑎᒋᔭᐅᖃᑦᑕᕐᓂᐊᖅᑐᑦ ᐱᓕᒻᒪᒃᓯᒪᔭᕆᐊᖃᕐᖢᑎᒃ ᐊᒻᒪᓗ 

ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᐊᔪᙱᒃᑕᕆᐊᖃᕐᒃᖢᑎᒃ. ᐊᓯᖏᑦᑕᐅᖅ ᓄᓇᓕᒃ ᑭᕙᓪᓕᕐᒥ ᐸᐃᕆᕖᑦ ᑕᐃᒪᐃᑦᑐᓂᒃ 

ᐱᔪᒪᒻᒪᖔᑦ ᐊᐱᕆᔭᐅᓯᒻᒪᒻᒪᑦ ᐊᒻᒪ ᖃᒪᓂ’ᑐᐊᕐᒥᐅᑦ ᑕᐃᒃᑯᐊ ᐃᓕᓐᓂᐊᕈᒪᔪᑦ ᑕᒫᓂ 15-ᖏᓐᓃᑦᑐᑦ 

ᐃᓕᓐᓂᐊᕆᐊᕈᒪᔪᑦ. ᖃᒪᓂ’ᑐᐊᕐᒦᓐᓂᐊᖅᐸᑦ.  

 

ᑖᓐᓇ ᒥᓂᔅᑕ ᐊᐱᕆᔪᒪᓪᓗᒍ ᓯᓚᑦᑐᖅᓴᕐᕕᒃᑯᑦ ᖃᒪᓂ’ᑐᐊᕐᒥ ᑕᐃᒪᐃᑦᑐᓂᒃ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑦᑎᒍᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐃᓕᓐᓂᐊᖅᑕᐅᖁᒥᓇᓪᓚᕆᑦᑑᒐᓗᐊᖅ ᖃᒪᓂ’ᑐᐊᕐᒥ ᐊᒻᒪ ᐊᓯᖏᓐᓂᒃ ᓄᓇᓕᓐᓂᑦ. ᑕᕝᕙ ᑭᓯᐊᓂ ᑖᓐᓇ 

ᐊᑲᐅᙱᓕᕈᑎᒋᖃᑦᑕᕐᖓᒍ ᒫᓐᓇ ᐊᓯᐊᒍᑦ ᑮᓇᐅᔭᖃᖅᑎᑦᑎᔨᖃᙱᓐᓂᖓ. ᐱᑕᖃᖅᑲᑦ 

ᐃᓕᓐᓂᐊᖅᑕᐅᔪᓐᓇᑦᑎᐊᕐᒥᔫᒐᓗᐊᖅ ᐊᓯᖏᓪᓘᓐᓃᑦ ᐃᓕᓐᓂᐊᕋᔅᓴᐅᔪᐃᑦ ᓄᓇᓕᒻᒥ 

ᐃᓕᓐᓂᐊᖅᑕᐅᔪᓐᓇᑲᓐᓂᕋᔭᖅᑐᐃᑦ ᐊᓯᐊᒍᑦ ᑮᓇᐅᔭᖃᑦᑎᑦᑎᔨᒃᑯᑦ ᑕᕝᕙ ᑖᓐᓇ ᒫᓐᓇᒧᑦ ᐊᑲᐅᙱᓕᐅᕈᑎᐅᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒃᑯ ᑖᓐᓇ ᒥᓂᔅᑕᕆᔭᐅᔪᖅ, ᑕᖅᑳᙵᑦ 

ᒐᕙᒪᐅᙱᑦᑐᓂᒃ ᑮᓇᐅᔭᖅᑖᖃᑦᑕᖏᓐᓂᖓ ᐃᓛᒃ ᑕᐃᒪᐃᓕᖓᕚ? ᐊᙶᖕᒪᑦ.  

 

ᑕᐃᒪ ᐅᓇ ᐊᐱᖅᑯᑎᒋᓕᕐᒍ ᓯᓚᑦᑐᖅᓴᕐᕕᒃᑯᑦ ᑕᖅᑳᖓᑦ ᑮᓇᐅᔭᓂᒃ ᐱᔪᓐᓇᕈᑎᒃ ᖃᒪᓂ’ᑐᐊᕐᒥ 

ᐃᓕᓐᓂᐊᖅᑕᐅᔪᓐᓇᕐᓂᐊᕐᒪᑦ, ᐊᑐᕆᐊᖃᓪᓚᕆᓐᓂᖓ ᐱᓪᓗᒍ. ᖃᐅᔨᒪᓪᓗᑕ ᐅᓄᖅᓯᕙᓪᓕᐊᑐᐃᓐᓇᕐᒪᑕᐃᒃᑯᐊ 

ᓄᓇᖅᑲᑎᒌᑦ ᐊᒻᒪᓗ ᒪᒃᑯᒃᑐᑦ ᐅᓄᖅᑑᓪᓗᑎᒃ. ᖃᓄᐃᓕᐅᕈᓐᓇᖅᐸᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᑕᖅᑳᖓᑦ 

ᐱᓇᔪᒍᓐᓇᖅᐹᑦ ᑮᓇᐅᔭᓂᒃ ᒐᕙᒪᒃᑯᓃᖔᖏᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᐊᖏᔪᖅᑳᕆᔭᐅᔪᖅ ᒥᔅ ᐳᕋᐃᔅ 

ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᓂᖅᓴᖅ ᑖᔅᓱᒪᙵᑦ ᖃᓄᐃᔅᓴᖏᒃᑯᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕋᐃᔅ. (ᑐᓵᔨᑎᒎᓕᖅᑐᖅ) ᐊᑏ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ ᐊᐱᖅᑯᑎᒋᒐᓐᓂ. ᐊᒻᒪᓗ 

ᑐᓴᖅᑎᑦᑎᒐᕕᑦ ᑖᒃᑯᐊ ᓱᕈᓰᑦ ᓯᓚᑦᑐᖅᓴᕐᕕᒃ ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᐊᒃᓱᕉᓴᒃᖢᑎᒃ ᑕᖅᑳᙵᑦ 

ᑮᓇᐅᔭᖅᑖᕋᓱᖃᑦᑕᖅᑐᒍᑦ. ᐊᖅᑯᑎᒋᓪᓗᒋᑦ ᑕᐃᒃᑯᐊ ᐃᓄᐃᑦ ᐊᕕᒃᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ. ᐊᒻᒪᓗ 

ᐃᑲᔪᖅᓱᖅᑕᐅᔭᕆᐊᖃᖅᖢᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᓄᓇᖅᑲᑎᒌᑦ ᐊᒃᓱᕉᓴᒃᖢᑎᒃ 

ᐱᓇᓱᖃᑦᑕᖅᐸᑕ ᑖᓐᓇ ᐊᑐᓕᖁᔭᖅ ᓯᕗᒧᐊᒃᑎᒃᐸᓪᓕᐊᔪᓐᓇᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᑎᑦ ᑭᐅᒐᕕᑦ. ᓂᕆᐅᑉᐳᖓ 

ᑲᑐᔾᔨᖃᑎᒌᓐᓂᒃᑯᑦ ᓄᓇᕗᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓯᓚᑦᑐᖅᓴᕐᕕᒃᑯᑦ ᑲᑐᔾᔨᖃᑎᒌᓐᓂᒃᑯᑦ ᑖᒃᑯᓂᖓ 

ᐱᓂᐊᕐᒪᑕ ᐊᒻᒪᓗ ᓴᓇᔨᓪᓚᕆᙳᕆᐅᖅᓴᕐᓂᕐᒥᒃ ᐃᓕᓐᓂᐊᖅᑐᑦ ᐃᓕᓐᓂᐊᕈᑎᒃᓴᐃᑦ ᐃᓛᒃ ᐊᕕᒃᑐᖅᓯᒪᔪᑦ 

ᑐᑦᑕᕐᕕᓪᓗᐊᖏᓐᓂᒃ ᓅᒍᓐᓇᖅᑳᑦ?  

ᐆᑦᑑᑎᒋᓗᒍ, ᐊᖁᑦᑐᖅᓯᐅᑎᑖᕋᓱᑦᑐᑦ Class 3, Class 1 ᐳᓪᓚᓕᖕᓂᒃ ᐊᖁᓲᑦ ᐊᖁᒋᐅᖅᓴᖅᑐᑦ.  

 

ᑖᒃᑯᐊ ᓯᓚᒃᑐᖅᓴᕐᕕᒃᑯᑦ ᖃᓄᐃᓕᐅᕈᓐᓇᖅᐸᑦ ᓄᓇᕗᒻᒥᐅᑦ ᐅᓄᕐᓂᖅᓴᐃᑦ ᑕᐃᒪᐃᑦᑐᓂᒃ 

ᐃᖅᑲᓇᐃᔭᖃᑦᑕᕈᓐᓇᕐᓂᐊᕐᒪᑕ. ᐊᒻᒪᓗ ᑕᐃᓐᓇ Agnico Eagle 2008-ᒥᓂᑦ ᑕᐃᑲᓃᓕᕐᒪᑦ. ᓄᓇᕗᒻᒥᐅᖏᑦᑐᖅ 

ᐅᓄᖅᑐᕐᔪᐊᕐᒪᕆᐊᓗᐃᑦ ᑕᐃᑯᖓ ᐃᖅᑲᓇᐃᔭᕆᐊᖃᖃᑦᑕᕐᒪᑕ ᐊᖁᑎᒋᔭᐅᓪᓗᐊᑕᖅᖢᑎᓪᓗ 

ᐃᓕᓐᓂᐊᖅᑎᑦᑎᖏᓗᐊᖅᑐᒍᑦ ᖃᓄᐃᓕᐅᒃᑲᓐᓂᕈᓐᓇᖅᐸᑦ ᓯᓚᑦᑐᖅᓴᕐᕕᒃᑯᑦ ᐊᖁᒋᐅᖅᓴᕐᓂᖅ ᑕᒪᒃᑯᓂᖓ 

ᐅᖁᒪᐃᕈᔪᑦᑐᓂᒃ ᐃᓕᓐᓂᐊᖅᑏᑦ ᐅᓄᖅᓯᒃᑲᓐᓂᖁᓪᓗᒋᑦ ᐃᓄᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐱᔾᔪᑕᐅᖅᑰᕐᒥᔪᑦ ᑕᒪᒃᑯᐊ ᓴᓇᔨᐅᓕᒻᒪᒃᓴᕐᓂᕐᒧᑦ ᐃᖅᑲᓇᐃᔮᒧᑦ ᐃᑲᔪᕐᓂᖃᕈᓐᓇᕋᔭᕐᒥᔪᖅ ᐃᓕᓴᖅᑕᐅᒍᓐᓇᖅᑐᓂᒃ 

ᑕᒪᒃᑯᓇᓂ ᓇᒥᑐᐃᓐᓇᐅᒐᓗᐊᖅ. ᒫᓐᓇ ᐊᑭᑦᑐᕋᐅᑕᐅᔫᒐᓗᐊᖅ ᑖᔅᓱᒧᖓ ᐃᖅᑲᓇᐃᔮᒧᑦ ᐃᓐᓄᒃᑕᐅᓯᒪᓕᕈᓂ 

ᐱᓕᒻᒪᒃᓴᐅᑎᐅᒍᓐᓇᖅᑐᑦ ᐱᒋᐊᒃᑲᓐᓂᕋᔭᖅᑐᒃᓴᐅᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑭᐅᑦᓯᐊᕐᒪᑦ. ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᓐᓂᒃ ᐃᓱᒻᒥᕈᑎᒃᓴᖅ, ᓱᓕ ᓯᓚᑦᑐᓴᕐᕕᒃᑯᑦ ᐃᒪᐃᒍᓐᓇᕐᓂᖓᑦ. ᑕᒪᒃᑯᓂᖓ ᓂᖅᑎᐅᓂᕐᒧᑦ 

ᐃᓕᓴᐃᕙᓐᓂᖅ ᑕᒪᒃᑯᐊ ᐅᔭᕋᕐᓂᐊᕐᕕᒻᒥ ᑎᑭᑎᑦᓯᒋᐊᖃᓲᖑᒻᒪᑕ ᓱᓕ ᑰᖃᕐᕕᖏᓐᓂᒃ ᓂᖅᑎᐅᖅᑎᒃᓴᓂᒃ.  

 

ᐊᒻᒪᓗ ᐃᒡᓗ ᑐᔪᕐᒥᕕᒃ ᒪᑐᓯᒪᓕᖅᑑᒐᓗᐊᖅ ᑭᓯᐊᓂ ᓈᒻᒪᒍᓐᓇᑦᓯᐊᕐᒥᒻᒪᑦ ᑰᖃᕐᕕᐅᓗᓂ ᐃᓕᓴᕐᕕᐅᓗᓂ. ᒥᓂᔅᑕ 

ᕿᒥᕐᕈᒍᓐᓇᕋᔭᖅᐸᖃᐃ ᓂᖅᑎᐅᓂᕐᒧᑦ ᐃᓕᓴᐅᑎᐅᒍᓐᓇᖅᑐᒥᒃ ᖃᒪᓂ’ᑐᐊᕐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᓂᖅᑎᐅᓂᕐᒧᑦ ᐃᓕᓐᓂᐊᕐᕕᖃᖅᐸᒻᒥᔪᒍᑦ ᐃᖃᓗᑦᑑᑦᑎᐊᕐᒥ ᐃᓕᓴᕆᔾᔪᑎᑖᖅᐸᔅᓱᑎᓪᓗ ᓯᓚᑦᑐᓴᖅᕕᒃᑯᑦ 

ᐃᓱᒪᒋᐊᖃᕋᔭᕐᒥᔪᓪᓕ ᑖᔅᓱᒧᖓᒃᑲᓐᓂᖅ ᐊᒻᒪ ᐃᓕᓴᐃᔨᐅᔪᖅ Red Seal-ᒥᑦ ᐃᓕᑕᕆᔭᐅᔾᔪᑎᖃᕐᓗᓂ ᑕᒪᑐᒧᖓ 

ᐃᓕᓴᐃᒐᔭᖅᐸᑦ ᓂᖅᑎᐅᓂᕐᒧᑦ. ᐃᓱᒪᒋᒋᖃᕋᔭᕐᒥᔭᕗᑦ ᓂᖅᑎᐅᓂᕐᒧᑦ ᓇᒥᑐᐃᓐᓇᖅ ᐱᒋᐊᖅᑎᑦᓯᒋᐊᖃᕋᔭᕐᓂᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ. ᑭᖑᓪᓕᖅᐹᕆᓗᒍ ᐊᐱᖅᑯᑎᒐ. ᒥᓂᔅᑕ 

ᐊᖏᕈᓐᓇᕋᔭᖅᐹ ᖃᒪᓂ’ᑐᐊᓕᐊᕐᓗᓂ ᑕᑯᔭᖅᑐᕐᓗᒍ ᓄᓇᓕᐅᔪᖅ ᑭᓱᓪᓗ ᐊᑐᐃᓐᓇᐅᒍᓐᓇᕆᐊᖏᓐᓂᒃ ᐃᒡᓗᐃᑦ. 

ᐃᒻᒪᖄ, ᖃᒪᓂ’ᑐᐊᕐᒥ ᑭᓱᒥᒃ ᐱᙳᖅᑕᐅᒍᓐᓇᕋᔭᖅᑐᓂᒃ ᓂᖅᑎᐅᓂᕐᒧᑦ ᐃᓕᓴᐅᑎᐅᒍᓐᓇᖅᑐᒧᓪᓘᓐᓃᑦ. ᑕᕝᕙᓂᓕ 

ᐃᓐᓇᕐᓄᑦ ᐃᓕᓴᕐᕕᖓ ᐃᓄᖃᖅᐸᖏᑦᑐᓘᓐᓃᑦ. ᐊᑐᖅᑕᐅᙱᓗᐊᖅᐸᓐᓂᖓᓄᑦ ᑕᑯᔭᖅᑐᕋᔭᖁᓪᓗᒍ ᐊᐱᕆᕙᕋ, 

ᖃᒪᓂ’ᑐᐊᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐳᓚᖁᔨᒐᕕᑦ ᖃᒪᓂ’ᑐᐊᕐᒧᑦ. ᑖᓐᓇ 

ᖃᐅᔨᒋᐊᒃᑲᓐᓂᕈᓐᓇᖅᑕᕗᑦ (ᑐᓵᔨᑎᒎᓕᖅᑐᖅ) ᐃᓱᒪᔅᓴᖅᓯᐅᕈᑎᒋᒃᑲᓐᓂᕈᓐᓇᑦᑎᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓃᒻᒥᔪᖅ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᔅᓯ ᒥᓂᔅᑕ ᐱᓕᕆᔨᑎᓪᓗ. ᐅᑎᕐᕕᒋᔪᒪᓪᓗᒍ 

ᐊᖏᖅᑕᐅᔪᓐᓇᖅᑐᖅ Bachelor-ᓂᖅ ᐋᓐᓂᐊᓯᐅᖅᑎᐅᓂᕐᒧᑦ ᖃᐅᔨᒪᑦᓯᐊᕋᕕᑦ ᐊᕐᕌᓂ ᐅᖃᐅᓯᕆᔪᒻᒥᒐᒃᑯ 

ᒪᓕᒋᐊᖃᖅᑐᓂᒃ ᓄᓇᕗᑦ ᓯᓚᑦᑐᓴᖅᕕᒃᑯᑦ ᐃᑭᐊᖅᑭᕕᖓᓂᒃ ᐅᖃᖅᓯᒪᒻᒪᑦ ᐃᓕᓐᓂᐊᓯᒪᒋᐊᖃᖅᑐᑦ ᒍᓚᐃᑦ 12-

ᒥᒃ, ᐊᒻᒪ 70%−ᖃᕐᓗᑎᒃ ᓇᓴᐅᓯᕆᓂᕐᒥᒃ, ᒍᓚᐃᑦ 12-ᒥᒃ ᖃᓪᓗᓈᑎᑐᓪᓗ ᖃᐅᔨᓴᖅᑐᓕᕆᓂᕐᒥᓪᓗ ᐱᖃᕐᓗᑎᒃ. 

ᑖᒃᑯᐊ ᐱᓕᕆᔨᑎᓪᓗ ᓇᒻᒥᓂᖅ ᐋᖅᑭᒐᔭᙱᑕᕋᓗᐊᑦ ᑭᓯᐊᓂ ᐅᓪᓗᕆᐊᙳᐊᑯᓗᖃᕐᒥᒻᒪᑦ ᐃᓕᓐᓂᐊᖅᑕᐅᕙᑦᑐᒥᒃ 

ᑐᑭᓯᐅᒪᒋᐊᖃᖅᑐᖅ ᓈᓴᐅᓯᕆᓂᕐᒥᒃ ᓈᓴᐅᓯᕆᑐᐃᓐᓇᕐᓂᕐᒥᒃ ᐊᔾᔨᒌᙱᑦᑑᔪᓐᓇᖅᑐᓂᐅᒃ ᖁᑦᑎᓂᖅᓴᐅᓂᖓᓄᑦ. 

ᑕᕝᕙ 70%-ᒥᒃ ᐱᖃᙱᒃᑯᕕᑦ 30-1 ᓇᓴᐅᓯᕆᓂᕐᒧᑦ ᑖᓐᓇ ᐊᐱᖅᑯᑎᒋᓕᖅᐸᕋ ᒪᕐᕉᖅᑲᐃ. 

 

ᓯᕗᓪᓕᖅ ᓱᒻᒪᑦ ᒪᓕᒋᐊᖃᖅᓯᒪᔪᖅ ᓄᑖᙳᕆᐊᖅᑕᐅᓚᐅᙱᓚᖅ ᐃᓕᓐᓂᐊᖅᑕᐅᔪᒧᑦ ᓇᓗᓇᐃᕈᑎᖏᓐᓂᒃ ᐊᒻᒪᓗ 

ᖃᐅᔨᓴᖅᑐᓕᕆᓂᖅ ᐊᒻᒪ ᖃᓪᓗᓈᑎᑐᑦ 30-1 ᐱᓯᒪᔭᐅᔭᕆᐊᖃᕐᓂᖓ ᐅᖃᖅᑕᐅᓯᒪᙱᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ ᖁᔭᓐᓇᒦᓪᓗ ᑖᓐᓇ ᓇᓗᓇᐃᔭᕋᕕᐅᒃ. ᑖᓐᓇ 

ᐱᓕᕆᐊᒃᓴᐅᑉ ᑎᑎᕋᖅᑕᐅᓯᒪᓂᖓ ᖃᕆᓴᐅᔭᒃᑯᑦ ᕿᒥᕐᕈᔭᐅᕙᓪᓕᐊᔫᒐᓗᐊᖅ ᐊᒻᒪ ᑭᖑᓂᐊᒍᑦ 

ᓴᖅᑮᕙᓪᓕᐊᙳᓱᑦᑐᐃᑦ ᖃᓄᐃᓕᖓᔪᔅᓴᐅᒻᒪᖔᑦ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᔭᕋᓗᐊᕋ ᑖᓐᓇ ᐊᖓᔪᖅᑳᑉ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᑲᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐳᕋᐃᔅ, ᑲᔪᓯᒋᐊᕆᑦ. 

 

ᐳᕋᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᐊᐱᕆᒻᒪᑦ. ᐄ’, ᓱᓕᔪᑎᑦ ᓯᓚᑦᑐᓴᕐᕕᒃᑯᑦ 

ᐅᖃᖃᑎᖃᓚᐅᖅᑎᓪᓗᑕ ᒪᓕᒐᓕᐅᖅᑎᒥᒃ ᒥᓂᔅᑕᐅᔪᒧᑦ ᓄᑖᙳᕆᐊᕆᔪᒪᓚᐅᖅᓯᒪᒐᑦᑎᒍᑦ ᒪᓕᐊᓕᓐᓂᒃ 

ᐊᔪᙱᓐᓂᐅᔭᕆᐊᓕᓐᓂᒃ ᓈᓴᐅᓯᕆᓂᕐᒥᒃ ᖃᑉᓗᓈᑎᑐᓪᓗ ᑕᐃᑦᓱᒪᓂ ᐃᓱᒪᒋᔪᙱᑕᕗᑦ ᐅᑎᕐᕕᒋᓚᐅᖅᑕᕗᑦ 

ᐃᓕᓐᓂᐊᕈᑎᐅᔪᒧᑦ ᑕᒪᓐᓇ ᐃᒫᑎᒋ ᐊᔪᙱᓐᓂᕆᒋᐊᖃᖅᑕᖏᑦ ᑕᐃᒪᐃᓕᖓᓂᐊᕐᒪᖔᑕᓘᓐᓃᑦ ᓱᓕ 

ᖁᕕᐊᒋᓪᓚᕆᒃᓯᒪᔭᕗᓪᓗ ᐃᓕᓐᓂᐊᖅᓯᒪᓵᓕᒍᑎᐅᕙᑦᑐᑦ ᐋᓐᓂᐊᖅᑐᓕᕆᓂᕐᒥᒃ ᐊᔪᙱᓐᓂᖃᑦᓯᐊᖁᑉᓗᒋᑦ 

ᐅᑭᐅᓄᑦ ᓯᑕᒪᓄᑦ ᐃᓕᓐᓂᐊᓕᕈᑎᒃ ᑕᒪᑐᒧᖓ ᐋᓐᓂᐊᓯᐅᖅᑎᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᓗ ᐱᓕᕆᔨᐅᑉ ᑭᐅᓂᖓ ᑭᓯᐊᓂᑦᑕᐅᖅ ᒥᓂᔅᑕ 

ᓈᓚᑦᑐᑦᓴᐅᕋᑖᖅᐳᖅ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒥᒃ ᑕᕝᕙᓂ ᐅᖃᐅᓯᖃᖅᑎᓪᓗᒍ ᖃᓄᖅ ᐱᒻᒪᕆᐅᑎᒋᒻᒪᖔᑕ 

ᐃᓕᓴᕐᕕᒻᒥ ᐃᑲᔪᖅᑎᐅᕙᑦᑐᑦ ᐃᓕᓐᓂᐊᖅᓯᒪᑦᓯᐊᖁᑉᓗᒍ ᐃᓕᓐᓂᐊᖃᑦᑕᖅᑕᒥᓐᓄᑦ ᓇᓗᓇᙱᑦᑐᑦ 

ᐃᓕᓐᓂᐊᓵᓕᕈᑎᐅᔪᑦ ᐋᓐᓂᐊᖅᑐᓕᕆᓂᕐᒧᑦ ᐱᐅᓪᓚᕆᑦᑐᖅ ᐊᒻᒪ ᐊᖑᒪᓂᖃᑦᓯᐊᖁᓪᓗᒋᑦ 

ᐊᔪᙱᓐᓂᕆᔭᕆᐊᖃᖅᑕᖏᓐᓂᒃ. ᖁᑦᑎᓐᓂᓕᒃ 12ᒥᒃ ᐱᐊᓂᔅᓯᓯᒪᓕᕈᑎᒃ.  

 

ᐅᖃᕆᐊᓪᓚᕈᓐᓇᕋᒃᑯ ᒥᑭᔪᑯᓘᖅᑰᔨᔫᒐᓗᐊᖅ ᑭᓯᐊᓂ ᐃᑲᔪᖅᑎᐅᒍᒪ ᐃᓕᓐᓂᐊᕐᕕᐊᓗᒻᒥ ᒪᓕᒋᐊᓕᓐᓂᓪᓗ 

ᑕᐅᑐᒃᑯᒪ ᐃᓕᓐᓂᐊᖅᑏᑦ ᑖᑦᓱᒪᙵᑦ ᐃᓕᓐᓂᐊᕆᐊᑐᑦᓴᐃᓐᓇᕐᓗᑏᓛᕋᔭᙱᓐᓇᒃᑭᑦ.  

 

ᑕᒪᒃᑯᐊ ᐃᓕᓴᕐᕕᔾᔪᐊᓂᒃ ᒪᓕᒋᐊᓕᓐᓂᒃ ᐊᔪᙱᓐᓂᖃᕆᐊᖃᓲᖑᒻᒪᑕ 75%−ᒥᒃ ᐅᖃᖅᓯᒪᓪᓗᑎᓪᓗ ᖁᑦᑎᓐᓂᓕᒃ 

12 ᓈᓴᐅᓯᕆᓂᖅ, ᖃᓪᓗᓈᑎᑐᓪᓗ ᑕᐃᒪᓐᓇ ᖃᐅᔨᒪᓂᖃᕆᐊᖃᓲᖑᒻᒪᑕ.  

 

ᐄ’, ᑐᑭᓯᖅᑲᐅᔭᕋᓗᐊᕋ ᓄᑖᙳᕆᐊᖅᑕᐅᒻᒪᑕ ᐃᑭᐊᖅᑭᕕᒻᒦᑦᑐᑦ ᑐᓴᕈᑏᑦ ᑭᓯᐊᓂ ᐱᒻᒪᕆᐅᖅᑰᒻᒥᒻᒪᑦ 

ᐃᓕᓐᓂᐊᖅᑎᕗᑦ ᐅᐸᓗᖓᐃᔭᑦᓯᐊᖁᑉᓗᑎᒍᑦ. ᖁᕕᐊᓇᖅᐸᙱᒻᒪᑦ ᐃᓕᓐᓂᐊᖅᑎᐅᔪᖅ ᐃᖅᑲᓇᐃᔮᕆᔪᒪᔭᒥᓄᑦ 

ᐱᒍᒪᒐᓗᐊᖅᓱᑎᒃ ᐊᔪᖃᑦᑕᕐᒪᑕ ᑐᙵᐅᑦᓯᓯᒪᓗᐊᕐᓂᖏᓐᓄᑦ, ᑐᓗᖅᓯᒪᐅᑎᖃᖃᑦᑕᖁᙱᖦᖢᒋᑦ 

ᒋᐊᑐᙱᒃᑲᓗᐊᕐᒪᑕ ᐱᒍᒪᒐᔭᙳᐊᖅᑕᒥᓂᒃ ᐃᓕᓐᓂᐊᖅᓯᒪᓂᕆᒋᐊᖃᖅᑕᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓂᓪᓕᐅᑎᒋᔪᒪᕕᐅᒃ ᐅᖃᐅᓯᐅᔪᖅ? ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒃᑲᓐᓂᕋᕕᐅᒃ. 

ᓱᓕᑦᑎᐊᖅᑐᑎᑦ, ᐊᐳᕈᑎᔅᓴᓂᒃ ᓴᐱᓕᖅᑎᑦᑎᒐᓱᐊᕐᓗᑕ ᐃᓕᓐᓂᐊᖅᑐᓂᒃ ᐱᒍᒪᙱᑦᑎᐊᖅᑐᒍᑦ ᐊᒻᒪᓗ 

ᓇᓗᓇᐃᔭᖅᓯᒪᑦᑎᐊᒃᑲᓐᓂᕆᐊᓖᑦ ᖃᓄᖅ ᐃᓕᓐᓂᐊᕆᐊᕐᓂᐅᓴᔪᐃᑦ ᐱᒋᐊᖃᖅᓯᒪᔭᖏᑦ ᐅᕝᕙᓗ 

ᐃᓕᓐᓂᐊᕆᐊᖃᖅᓯᒪᔭᖏᑦ ᑕᐃᒪᐃᑦᑐᒥᒃ ᐱᒐᓱᐊᓗᐊᙱᓐᓂᖏᓐᓂᒃ. (ᑐᓵᔨᑎᒎᓕᖅᑐᖅ) ᑕᓐᓇ 

ᐅᖃᐅᓯᕆᒋᐊᒃᑲᓐᓂᕈᒫᖅᐸᕗᑦ ᑐᑭᓯᓇᑦᓯᐊᑦᓱᓐᓇᓛᖁᑉᓗᑕ ᑭᓱᒥᒃ ᑐᓴᐅᒪᑎᑦᓯᒋᐊᖅᐸᒻᒪᖔᑦᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᓴ ᔫ ᓴᕕᑲᑖᖅ): ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᑕᕝᕗᖓ ᐅᑎᑲᐃᓐᓇᖅᑕ, 

ᒪᒥᐊᓇᖅ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑕᐅᔪᖅ 

ᐃᓕᑕᕆᔭᐅᔾᔪᑎᑖᖃᑦᑕᖅᖢᑎᒃ ᒪᕐᕉᓐᓄᑦ ᐊᕐᕌᒎᓐᓄᑦ ᐃᖃᓗᓐᓂ. ᖃᓄᖅ ᐃᓱᒪᔅᓴᖅᓯᐅᖅᐸᓪᓕᐊᕕᓯ ᓄᓇᓕᓐᓂ 

ᐃᓕᓐᓂᐊᖅᑕᐅᔪᓐᓇᕐᓗᓂ ᐊᓯᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᓱᓕᑦᑎᐊᖅᑐᑎᑦ 

ᑖᓐᓇ ᐃᓕᓐᓂᐊᖅᑕᐅᒍᒪᓂᖅᐹᖑᖃᑕᐅᖃᑦᑕᖅᑐᖅ ᓄᓇᕗᒻᒥ ᐊᒻᒪᓗ ᐃᓕᓐᓂᐊᑎᑦᑎᓂᐊᕈᑦᑕ 

ᐸᕐᓇᔅᓯᒪᑦᑎᐊᕆᐊᖃᕐᖓᑦ ᑖᔅᓱᒧᖓ ᐱᓗᐊᖅᑐᒥᒃ ᐊᐅᓪᓚᖅᑐᖅᓯᐅᑎᕈᔪᐃᑦ ᐃᖏᕐᕋᔾᔪᑎᒐᓚᐃᑦ 

ᐱᓯᒪᔭᕆᐊᖃᕋᔭᕐᖓᑕ ᓄᓇᓕᐅᑉ ᐃᓗᐊᓂ ᐊᒻᒪᓗ ᐃᓕᓐᓂᐊᑎᑦᑎᓂᕐᒧᑦ ᑮᓇᐅᔭᓂᒃ ᓴᓂᕐᕙᐃᒋᐊᖃᖅᓯᒪᓂᖅ, 

ᐸᕐᓇᐸᓪᓕᐊᓂᕐᓗ ᐊᒻᒪ ᐃᓕᓐᓂᐊᑎᒍᓐᓇᖅᑐᓂᒃ 

ᐱᓯᒪᔮᕆᐊᖃᕐᓂᖓ ᑕᕝᕙ ᑖᓐᓇ ᐃᓱᒫᓗᒋᓇᕐᓂᖅᐹᖑᖃᑦᑕᖅᑐᖅ ᑖᓐᓇ ᐃᓕᓐᓂᐊᑦᑕᐅᒍᒪᕕᔾᔪᐊᖃᑦᑕᕐᒪᑦ 

ᓄᓇᓕᓐᓂ. 

ᐃᓚᖏᓐᓂᒃ ᐳᐃᒍᐃᕙᓪᓕᐊᒐᓗᐊᖅᑐᖓ ᑭᓯᐊᓂ ᑖᒃᑯᐊ ᐊᑯᓂᐸᓗᒃ ᐸᕐᓈᕆᒋᐊᖃᕋᔭᕐᖓᑦ ᓄᓇᓕᓐᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ, ᑐᑭᓯᓇᖅᓯᑎᒃᑲᓐᓂᕋᕕᐅᒃ. (ᑐᓵᔨᑎᒎᓕᖅᑐᖅ) ᑭᖑᓂᐊᓂ 

ᐸᕐᓇᐅᑎᓕᐊᖑᓯᒪᔪᑦ ᓯᓚᑦᑐᓴᕐᕕᒃᑯᑦ ᑮᓇᐅᔭᖃᕈᓐᓇᓲᖑᒻᒪᑕ ᑖᒃᑯᐊ ᖁᑦᓯᓂᖅᓴᒥᒃ ᐃᓕᓐᓂᐊᕈᒪᔪᑦ ᐊᒻᒪ 

ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ ᐊᕐᕌᒎᕋᓚᓐᓄᑦ ᑮᓇᐅᔭᖃᖅᑎᑦᓯᒍᒫᕐᓂᐊᖅᓯᒪᓪᓗᑎᒃ. ᑕᐃᒪ ᑭᓱᑦ 

ᑮᓇᐅᔭᖃᖅᑎᑕᐅᔪᒫᖅᐸᑦ ᐱᓕᕆᐊᒃᓴᐅᑉ ᐃᓕᓐᓂᐊᖅᑕᐅᔪᓐᓇᖅᑐᖅ ᑖᓐᓇ ᐊᖏᖅᑕᐅᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ): ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᒐᕕᐅᒃ. ᑕᐃᒃᑯᐊ 

ᐅᐸᔅᓯᒪᓚᐅᖅᑐᐃᑦ ᐃᓕᓐᓂᐊᖅᑏᑦ ᑕᐃᒪᐃᑦᑐᒧᑦ ᑲᔪᓯᓂᖃᑦᑎᐊᔪᔪᖅ. ᑭᓯᐊᓂ ᒫᓐᓇᒧᑦ ᑮᓇᐅᔭᓂᒃ 

ᓴᓂᕐᕙᐃᓯᒪᒋᐊᖃᕐᓇᖅᑐᖅ ᑕᐃᒪᐃᑦᑐᒥᒃ ᑲᔪᓯᑎᑦᑎᓂᐊᕈᑦᑕ ᐃᓕᓐᓂᐊᕋᔅᓴᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐸᕐᓇᐅᑎ ᒪᑉᐱᒐᖓᓂ 15 

ᐅᖃᖅᓯᒪᕗᖅ ᓯᓚᑦᑐᓴᕐᕕᒃᑯᑦ ᖃᐅᔨᓴᕐᓂᕐᒧᑦ ᐸᕐᓇᐅᑎᑦᓴᒥᒃ ᐃᓂᓪᓚᖓᐅᑎᑦᓴᖓᓂᒃ ᑭᓱᑦ ᑕᐃᒪ 

ᐃᓗᓕᒋᓂᐊᖅᐸᖏᑦ ᑖᑦᓱᒪ ᐋᖅᑭᓯᒪᓂᐅᓂᐊᖅᐳᑦ ᓄᓇᕗᒻᒥ ᖃᐅᔨᓴᕐᓂᐅᖃᑦᑕᕐᓂᐊᖅᑐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᒃᑯᐊ ᐃᓗᓕᖏᑦ 

ᐊᕙᑎᓕᕆᓂᕐᒧᑦ ᐱᔾᔪᑎᖃᓗᐊᖃᑦᑕᖅᑐᖅ ᐅᖃᐅᓯᖃᖃᑦᑕᕐᓂᖅ ᓯᓚᑦᑐᓴᕐᕕᕈᔪᓐᓂ ᓇᒥᑐᐃᓐᓇᖅ ᐊᒻᒪᓗ 

ᖃᐅᔨᓴᕐᓂᐅᔪᓐᓇᖅᑐᐃᑦ ᐊᕙᑎᐅᑉ ᒥᔅᓵᓄᑦ ᐊᔾᔨᒌᙱᑑᑕᓂᒃ ᐃᓱᒪᔅᓴᖅᓯᐅᕈᑎᔅᓴᓂᒃ ᑖᒃᑯᐊ ᐱᔪᓐᓇᓲᑦ ᑕᕝᕘᓇ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ. ᐃᒻᒪᖄᓕ ᐊᖏᖅᑕᐅᒐᔭᕐᓂᕈᔅᓯ ᑖᒃᑯᐊ ᐃᓕᓐᓂᐊᒐᒃᓴᐃᑦ 

ᒥᑭᓐᓂᖅᓴᓄᑦ ᓄᓇᓕᖕᓄᖅᑲᐃ ᐸᕐᓇᐅᑎᒋᔪᓐᓇᕋᔭᖅᐸᔅᓯᐅᒃ ᐊᔪᕐᓇᙱᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐱᐅᓚᕆᒃᑲᔭᖅᑐᖅ 

ᓇᓪᓕᐊᓐᓂ ᓄᓇᓕᓐᓂ ᐃᓕᓐᓂᐊᖅᑕᐅᔪᓐᓇᖅᑲᑦ, ᐱᓗᐊᖅᑐᒥᒃ ᐃᓕᓐᓂᐊᑎᓂᖅᓴᐅᖃᑦᑕᖅᐸᒻᒥᒐᑦᑕ ᐃᓛᓐᓂᒃᑯᑦ 

ᖃᕆᓴᐅᔭᑎᒍᑦ. ᑖᓐᓇ ᐃᓱᒪᒋᒋᐊᒃᑲᓐᓂᕈᓐᓇᕐᒥᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ, ᒥᓂᔅᑕ. ᑕᐃᔪᒪᑐᐃᓐᓇᖅᖢᒍᓗ ᐃᒡᓗᓕᒃ ᖃᐅᔨᓴᕐᕕᖃᕐᓂᖓᓄᑦ 

ᐊᑐᐃᓐᓇᐅᔪᓐᓇᕋᔭᖅᑐᒃᓴᐅᖕᒪᑦ ᐃᓱᒪᒃᓴᖅᓯᐅᕈᑎᒋᓂᐊᕈᔅᓯᐅᒃ ᐃᓱᒪᒃᓴᖅᓯᐅᕈᑎᔅᓴᔅᓯᓐᓂᒃ ᑐᓂᓇᓱᐊᖦᖤᖅᐸᔅᓯ.  

ᑭᓯᐊᓂᓕ ᐆᒥᖓ ᐊᐱᕆᔪᒪᖕᒥᒐᒪ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᖃᐅᔨᓴᕐᕕᒃ ᖃᐅᔨᓂᕐᒧᑦ 

ᐃᓕᓐᓂᐊᖅᑕᐅᓚᐅᖅᑐᖅ 2024-2025 ᑲᔪᓯᑦᓯᐊᓚᐅᕐᒪᑦ. ᖃᓄᒃᑲᓐᓂᖅ ᖃᐅᔨᒍᓐᓇᕐᓂᖅ ᐊᒻᒪᓗ 

ᕿᒥᕐᕈᒍᓐᓇᕐᓂᖅ ᓱᕈᓐᓇᖅᑐᖃᖅᑐᓂᒃ ᓂᕐᔪᑎᓂᒃ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᕿᒥᕐᕈᒋᐊᒃᑲᓐᓂᕈᓐᓇᖅᑐᖅ ᑭᓯᐊᓂ ᖃᐅᔨᓴᕐᕕᖃᑦᑎᐊᕐᓗᓂ ᐱᐅᓂᖅᓴᐅᒐᔭᕐᒥᒻᒪᑦ. ᐃᒡᓗᕈᓰᑦ ᒪᑯᐊᒐᓗᐃᑦ ᐊᒻᒪ 

ᖃᐅᔨᓴᑦᑎᐊᕈᓐᓇᖅᑐᓂ ᐃᓱᒪᒋᒋᐊᖃᕋᔭᕐᒥᔪᐃᑦ ᑖᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᒻᒪ (ᑐᓵᔨᑎᒎᓕᖅᑐᖅ) ᐱᓕᕆᐊᔅᓴᕗᑦ ᐸᕐᓇᐅᑎ 

ᓇᓗᓇᐃᖅᓯᓯᒪᒻᒪᑦ ᒪᑉᐱᖅᑐᒐ 16-ᖓᓂ, ᑖᒃᑯᐊᒎᖅ ᖃᐅᔨᓴᕐᓂᕐᒧᑦ ᓚᐃᓴᓕᕆᓂᖅ ᐊᓯᐊᓄᑦ ᐊᐅᓪᓛᖅᑕᐅᔪᒪᒻᒪᑦ 

ᐱᓕᕆᕕᖓᑕ ᐃᓗᐊᓂ ᐊᓯᐊᓄᖔᖅ. ᓱᒻᒪ ᑖᓐᓇ ᓯᕗᓪᓕᐅᑎᑕᐅᕙ ᓯᓚᑦᑐᓴᕐᕕᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᐊᐱᕆᒐᕕᑦ, ᒥᔅ ᖁᐊᓴ. 

ᖃᐅᔨᓴᕈᒪᓂᖃᓕᕋᐃᒻᒪᑦ ᑕᕝᕗᖓ ᐊᓪᓚᕕᑦᑎᓐᓅᖅᑕᐅᓲᖑᒻᒪᑦ. ᑭᓯᐊᓂ ᐅᕙᒍᑦᑕᐅᖅ ᐃᓐᓇᐃᑦ 

ᐃᓕᓐᓂᐊᕐᕕᖓᑦᑕᐅᖅ ᖃᐅᔨᓴᕈᓐᓇᕐᕕᖃᕈᒪᒐᓗᐊᕐᒥᒻᒪᑕ ᑕᐃᒫᒃ ᑕᒪᔅᓱᒥᖓ ᕿᒥᕐᕈᓇᕐᒥ ᓴᒃᑯᐸᓪᓕᐊᒍᒪᔪᒍᑦ 

ᐊᓯᐊᓄᑦ ᑎᒍᔭᐅᖔᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᒥ ᒥᓂᔅᑕ. ᐊᒻᒪ (ᑐᓵᔨᑎᒎᓕᖅᑐᖅ) ᐃᓚᖓᑦᑕᐃᒪ 

ᖃᐅᔨᓴᕐᓂᓕᕆᔨᒃᑯᑦ ᓯᕗᓪᓕᐅᑎᑕᖓ 2024-2025-ᒥ ᑕᒪᓐᓇᐅᓂᕐᖓᑦ. ᐱᔭᕇᕐᓗᑎᒡᒎᖅ ᖃᐅᔨᓴᖃᑎᒌᑦ 

ᖃᐅᔨᓴᖅᑐᐃᑦ ᑲᑐᔾᔨᖃᑎᒌᑉᐸᑦᑐᐃᑦ ᐸᕐᓇᐅᑎᖏᓐᓂᑦ. ᒪᑉᐱᒐᖓ 16−ᖓᓂ ᐅᖃᖅᓯᒪᒻᒪᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᑦ, ᖃᐅᔨᓴᖅᑎᒎᖅ ᐃᑲᔪᖅᑎᖓ ᐃᖅᑲᓇᐃᔮᖅᑖᖅᑎᑕᒥᓂᖅ ᓰᑏᕝᕙ 2023-ᒥ. ᑖᓐᓇ ᓄᓇᕘ 

ᐃᑲᔪᖅᑎ, ᓄᓇᕗᒻᒥ ᐃᓅᕚ? ᐊᒻᒪ ᓇᓕᐊᓐᓂᒃ ᓄᓇᓕᒻᒥ ᐃᖅᑲᓇᐃᔭᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ 

ᐃᖅᑲᓇᐃᔭᖅᑎᐅᔪᖅ ᐃᓅᖏᑦᑐᖅ, ᐊᒻᒪ ᑕᒫᓂ ᐃᖃᓗᓐᓂ ᐃᖅᑲᓇᐃᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑭᖑᓪᓕᐅᓕᕐᒥᔪᖅ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦ ᒥᓂᔅᑕ ᐱᓕᕆᔩᒃᑭᓪᓗ. ᐱᒋᐊᖅᑳᕈᒪᔪᑦ ᐊᒡᒍ 

ᐊᐱᖅᓱᕈᑎᒋᖃᑦᑕᕋᑖᖅᑕᖓᓂᑦ, ᐊᕙᑎᓕᕆᓂᕐᒥ ᐃᓕᓐᓂᐊᕐᓂᐅᖃᑦᑕᖅᑐᓂ. (ᑐᓵᔨᑎᒎᕈᓐᓃᖅᑐᖅ) 

ᐸᕐᓇᐅᑎᒋᓯᒪᔭᓯ ᑕᒪᓐᓇ ᐊᕙᑎᓕᕆᓂᕐᒧᑦ ᐃᓕᓐᓂᐊᑎᑦᑎᖃᑦᑕᕐᓂᖅ ᑕᒫᓂ, ᑕᒫᓃᒻᒪᒡᒎᖅ. 

ᑮᓇᐅᔭᖅᑑᑎᖃᕈᒪᓪᓗᓯᓗ ᕿᑭᖅᑖᓗᖕᒧᑦ, ᕿᑭᖅᑖᓗᖕᒧᑦ $24,700,000.00. ᐅᓇᖃᐃ ᑕᑯᒋᐊᕈᓐᓇᖅᐱᐅᒃ 

ᒥᓂᔅᑕ, ᑕᒪᒃᑯᐊ ᐊᕙᑎᓕᕆᓂᕐᒧᑦ ᑕᐃᒪ ᐅᖃᖅᑲᐅᒐᕕᑦ ᑖᓐᓇᒎᖅ ᖁᕕᐊᒋᔭᐅᓂᖅᐹᖑᑦᑕᕐᒪᑦ. ᑕᕝᕗᖓᓕᖃᐃ 

ᑭᒡᒐᖅᑐᖅᑕᕐᓄᑦ ᐃᒡᓗᓕᖕᒧᓪᓗ ᓴᓂᕋᔭᖕᒧᓪᓗ, ᐃᒻᒪᖄᑲᐃ ᖃᕆᑕᐅᔭᑎᒍᓇᐃ ᐱᒋᐊᕈᑎᖃᕈᓐᓇᖅᐱᓯ ᑕᒪᓐᓇ 

ᖃᐅᔨᓴᕐᓂᖃᕐᓗᓯᐅᒃ ᖃᓄᖅ ᐃᖏᕐᕋᑎᒋᔭᓇᔭᕐᒪᖔᑦ. ᐱᔭᕆᐊᑐᓂᕋᖅᑕᐅᒐᓗᐊᖅᑕᐃᑦ, ᑕᒪᓐᓇ 

ᑕᑯᒋᐊᕈᓐᓇᕋᔭᖅᐱᐅᒃ ᑖᒃᑯᐊ ᑭᒡᒐᖅᑐᖅᑕᒃᑲ ᐱᒋᐊᕈᑎᒋᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑖᓐᓇ 

ᐃᓱᒪᔅᓴᖅᓯᐅᕈᑎᒋᓪᓗᐊᑲᓪᓚᒋᐊᖃᕋᔭᖅᑐᑦ ᐱᔾᔪᑎᒋᓪᓗᒍ ᐊᐅᓪᓚᑐᖅᓯᐅᑎᕈᔪᐃᑦ ᒪᑯᐊ ᐱᒋᐊᖃᕐᓂᖏᓐᓄᑦ. 

ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓂᕐᒥ ᐅᖃᐅᓯᖃᖅᐸᓪᓚᐃᒐᑦ ᐊᒻᒪᓗ ᖃᐅᔨᓴᕐᓂᐅᒐᔭᖅᑐᒥᒃ ᐱᒋᐊᖃᕋᔭᖅᑐᒍᑦ 

ᓄᓇᓕᓐᓂ ᐃᓕᓐᓂᐊᖅᑕᐅᒍᒪᓂᖓ ᑖᓐᓇ ᑕᑯᓐᓇᖅᑐᒍᑦ. ᑭᖑᓪᓕᖅᐹᖑᑎᔾᔭᖏᑦᑕᕋ ᓴᓂᕋᔭᒃ ᑭᓯᐊᓂ 

ᐸᕐᓇᐅᑎᒋᒋᐊᖃᕐᑕᖏᑦ ᒪᑯᐊ ᐊᓯᕙᖅᑐᖅᓯᐅᑎᕈᔪᐃᑦ ᐊᐅᓪᓚᖅᑎᑕᐅᒋᐊᖃᓲᖑᒻᒥᒻᒪᑕ ᐱᖃᓯᐅᑎᒻᒥᒻᒪᑦ. 

ᖃᕋᓴᐅᔭᒃᑯᑦ ᐱᔭᕆᐊᑐᒐᔭᖅᑐᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑐᓗᕈᑎᖏᓐᓂᓪᓕᑭᐊᖅ ᕿᓂᖏᓪᓗᑕ ᒪᑯᐊ ᐊᕙᑎᓕᕆᔨᐅᕙᒻᒥᔪᐃᑦ, 

ᐆᒻᒪᔪᕐᓂᐊᖅᑎᐅᖃᑦᑕᖅᑐᐃᑦ ᓄᓇᓕᖕᓂ. ᑖᒃᑯᐊ ᐊᕙᑎᓕᕆᔨᒃᑯᓐᓂᑦ ᑎᒍᒥᐊᖅᑕᐅᓪᓗᓂ. ᑖᓐᓇᖃᐃ 

ᑕᐃᒪᓐᓇᖔᖅ ᑕᑯᒋᖔᕐᓗᒍ ᐱᔭᕆᑐᓂᐊᖅᑰᓚᐅᕋᓗᐊᕐᓗᓂ. ᑕᐃᒪ ᐅᖃᕋᑖᕐᒥᒐᕕᑦ ᑕᒪᒃᑯᓂᖓ 

ᐊᐅᓪᓚᖅᑐᒃᓯᐅᑎᖏᓐᓂᒎᖅ ᐊᑐᖃᑦᑕᕆᐊᖃᕋᔭᕐᒪᑕ, ᑕᒪᓐᓇᖃᐃ ᑕᑯᒋᐊᒃᑲᓐᓂᕈᓐᓇᕋᔭᖅᐱᓯᐅᒃ 

ᓯᓚᑦᑐᓴᕐᕕᓕᕆᔨᒃᑯᑦ ᐊᒻᒪ ᐊᕙᑎᓕᕆᔨᒃᑯᑦ ᖃᕆᑕᐅᔭᑎᒍᑦ ᐃᓕᓐᓂᐊᖅᑎᑦᑎᔪᒪᓕᕈᑎᒃ ᑕᒪᓐᓇ ᐊᕙᑎᓕᕆᓂᖅ 

ᐱᒻᒪᕆᐅᑎᓪᓗᓂ. ᑕᑯᒋᐊᕈᓐᓇᕋᓱᒋᒐᓗᐊᖅᖢᒋᑦ, ᑕᕝᕗᖓ ᓄᖅᑲᓚᑲᓪᖢᖓ ᐆᒧᖓ ᓴᖑᒋᐊᕐᓗᖓᓕ.  

 

ᐃᒃᓯᕙᐅᑕᓖᒃ, ᑕᕝᕙ ᑕᐃᒪᓂ ᐸᕐᓇᑎᒋᓯᒪᔭᔅᓯᓐᓂᒃ ᑖᒃᑯᐊ ᐃᓕᓐᓂᐊᖅᑎᑕᐅᕙᑦᑐᐃᑦ ᐱᔨᑦᑎᕋᐅᑎᒋᕙᒃᑕᖏᑦ. 

ᖃᔅᓯ, ᐅᖃᖅᓯᒪᒐᓗᐊᖅᖢᓂ ᐊᕕᑦᑐᖅᑕᐅᓯᒪᔪᓂᒃ ᑖᒃᑯᐊ ᐃᓐᓇᐃᑦ, ᐃᓐᓇᕐᓄᑦ ᐅᖃᐅᔾᔨᒋᐊᖅᑎᐅᕙᒃᑐᐃᑦ 

ᐃᓐᓇᐃᑦ ᖃᐅᔨᒪᔨᑕᐅᕆᕙᒃᑐᐃᑦ. ᐃᖅᑲᓇᐃᔮᒧᑦ ᓴᖅᑭᔮᖅᑐᖃᖅᐹ ᑕᐃᑲᖓᑦ ᐃᒡᓗᓕᖕᒥᓪᓗ ᓴᓂᕋᔭᖕᒥᓪᓗ ᑖᒃᑯᐊ 

ᑖᓐᓇ ᐅᖃᐅᓯᕆᔭᕋ ᐱᔾᔪᑎᒋᓪᓗᒍ. ᐅᓇ ᐅᖃᐅᓯᕆᓗᐊᕈᑎᒋᕙ ᒪᓐᓇ ᐅᓱᒪᑎᒍᑦ ᐊᒃᑐᖅᑕᐅᖃᑦᑕᖅᑐᑎᒍ ᒪᓐᓇ 

ᐃᓱᒪᒃᑯᑦ ᐊᒃᓱᕈᓗᐊᖃᑦᑕᕐᒪᑦ ᐃᓱᒪᓕᕆᓂᒃᑯᑦ ᐃᑲᔪᖅᑕᐅᓂᖅ. ᑖᓐᓇ ᑕᑯᒋᐊᕈᑎᒋᓪᓗᒍ, ᑕᕝᕙ ᐊᐱᖅᑯᑎᒋᕙᕋ. 

ᑕᐃᒪᓐᓇ ᐃᖅᑲᓇᐃᔮᕐᒥ ᐱᑕᖃᖅᐹ ᑕᕝᕙᖓᑦ ᑭᒡᒐᖅᑐᕐᕕᒋᔭᖕᓂᒃ? ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᐃᓕᓴᐃᔨᐅᓂᕐᒧᑦ ᐃᓕᓴᐃᔨᔅᓴᐅᓂᕐᒧᑦ, ᐃᓐᓇᕐᓂᑦ ᐃᓚᖃᖃᑦᑕᖅᑐᐃᑦ 8-ᖑᓪᓗᑎᒃ ᒫᓐᓇᒧᑦ. ᑭᓯᐊᓂ ᓄᓇᓖᑦ 

ᑭᙴᒪᑦᑎᒐᐃᒻᒪᑕ ᐃᖅᑲᓇᐃᔭᖅᑎᖃᑲᐃᓐᓇᕈᓐᓇᓲᑦ ᐃᓐᓇᕐᓂᑦ ᐃᓐᓇᐃᑦ ᐃᓕᓐᓂᐊᕐᕕᖓᓂᒃ 

ᐃᑲᔪᖅᑎᐅᔪᓐᓇᖅᑐᓂ ᐅᕝᕙᓗ ᐃᓕᓴᐃᔪᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐄ’, ᑕᒪᓐᓇ ᑐᓴᕈᒥᓇᖅᑐᖅ ᖁᔭᓐᓇᒦᒃ, ᒥᓂᔅᑕ. ᑕᒪᓐᓇ 

ᐃᖅᑲᓇᐃᔭᖅᑎᑦᑎᓕᕐᓂᖅ ᐃᓄᖕᓂᑦ ᑖᒃᑯᐊ ᒐᕙᒪᐅᑎᓪᓗᑕ ᑕᐃᒪᓐᓇ ᐸᕐᓇᒃᓯᒪᑎᓪᓗᑕ ᑕᕝᕙᓂ ᑲᑐᔾᔨᓗᑕ. ᑖᓐᓇ 

ᓂᓪᓕᕈᑎᒋᓗᐊᖅᑲᐅᕙᕋ.  

 

ᑕᒪᒃᑯᐊ ᐃᓄᐃᑦ ᖃᓄᖅ ᓴᓇᓕᖅᑎᑕᐅᒃᑲᓐᓂᕈᓐᓇᖅᐸᑦ, ᓴᓈᒃᓴᖃᖃᑦᑕᖏᑎᓪᓗᑕ 

ᐃᖅᑲᓇᐃᔮᒃᓴᖃᑦᑎᐊᖃᑦᑕᖏᑦᑎᓪᓗᑕ ᒐᕙᒪᒃᑯᓐᓃᖔᖅᑐᓂᒃ. ᑖᓐᓇ ᑕᐃᒪᓐᓇ ᓂᓪᓕᕈᑎᒋᖅᑲᐅᒐᒃᑯ.  

 

ᐅᕗᖓ ᐅᑎᑦᑎᐊᒻᒪᕆᒍᒪᓕᕐᒥᒪᒐᒫᓯ, ᑕᕝᕙᓂᒎᖅ ᖃᐅᔨᓴᕐᕕᐅᔪᖅ. ᑕᐃᒪ ᑕᒪᒃᑯᐊ ᐊᐃᕖᓪᓗ ᓂᕐᔪᑏᓪᓗ 

ᐋᓐᓂᐊᖃᖃᑦᑕᓕᖅᑎᓪᓗᒋᑦ ᐅᕙᓂ ᐅᖃᖅᓯᒪᖕᒪᑦ “ᑕᐃᒪᒎᖅ 13-ᖑᓪᓗᑎ ᑖᒃᑯᐊ ᐊᐃᕖᑦ 

ᖃᐅᔨᓴᖅᑕᐅᓚᐅᕐᒥᒻᒪᑕ ᐱᖃᓚᐅᕐᒪᑕ.” ᑕᐃᒪᓕᖃᐃ ᒪᑯᐊ ᑕᑉᐱᑲᓂ ᑕᐃᒪ ᐃᒡᓗᓕᖕᒥᑦ ᖃᐅᔨᓴᕐᕕᒃᑕᖃᕐᒥᖕᒪᑦ, 

ᑕᕝᕘᓇᖃᐃ ᑕᑯᒋᐊᒃᑲᓐᓂᕈᓐᓇᕋᔭᖅᐱᓯ ᓯᓚᑦᑐᓴᕐᕕᒃᑰᓗᓯ ᑕᒪᒃᑯᐊ ᐃᓄᐃᑦ ᖃᐅᔨᒪᔭᕆᔨᑕᐅᖃᑦᑕᕐᓗᑎᒃ ᑕᒪᒃᑯᐊ 

ᓂᕐᔪᑎᕗᑦ ᐱᓪᓗᒋᑦ. ᑕᐃᒪᓐᓇ ᓴᓇᓕᖅᑎᑦᑎᓂᒃᑯᑦ ᓱᓕ ᐱᒋᐊᕈᓐᓇᕋᔭᕐᒪᖔᔅᓯ ᑕᑉᐱᑲᓂ? ᐅᕝᕙᓘᓐᓃᑦ 

ᓴᓇᔨᑕᖄᓂᒃᑯᓂ. ᓇᓗᓇᐃᖅᓯᓯᒪᓪᓗᓂᓗ 17-ᓂᒎᖅ ᓄᓇᕘᓂ ᓄᓇᕗᒻᒦᖔᖅᑐᓂᖅ ᖃᐅᔨᓴᕐᓂᖃᓚᐅᕋᔅᓯ. ᑖᓐᓇ 

ᑕᐃᒪ 13-ᖑᖅᑲᐅᒻᒪᑕ ᐊᐃᕖᑦ ᐊᒥᑦᑐᕐᒥᐅᑎᒍᓪᓗ ᐊᐃᕕᑐᒃᑲᐅᒐᑦᑕ. ᑖᓐᓇ ᑕᕝᕙ ᐅᖃᐅᓯᕆᕙᕋ 

ᐃᖅᑲᓇᐃᔮᒃᓴᕐᒧᑦᑕᐅᖅ ᑐᕌᖓᖅᑰᔨᖕᒪᑦ. ᑕᕝᕗᖓᖃᐃ ᐃᓱᓕᑲᓚᐅᕐᓗᖓᐃ. ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐅᓇ 

ᑕᖅᑳᓃᖔᖅᑐᒥᒃ ᑮᓇᐅᔭᖃᖅᑎᑕᐅᒐᔪᒻᒥᒐᑦᑕ ᑖᔅᓱᒧᖓᑦᑕᐅᖅ ᐊᒻᒪ ᑲᒪᔨᐅᒐᔭᖅᑐᒥᒃ ᖃᐅᔨᓴᕐᕕᒻᒧᑦ ᑖᓐᓇ 

ᐃᖅᑲᓇᐃᔮᔅᓴᖅ ᐱᒋᐊᖃᕋᔭᕐᒥᒻᒪᑦ. ᑕᕝᕙ ᑖᓐᓇ ᐱᓕᕆᐊᕆᕙᓪᓕᐊᔫᒐᓗᐊᖅ, ᑮᓇᐅᔭᖃᖅᑎᑕᐅᓯᒪᒐᑦᑕ ᒫᓐᓇᒧᑦ 

ᒫᔅᓯ ᓄᙳᐊᓄᑦ ᐱᔭᕇᕐᓂᐊᖅᓯᒪᓪᓗᓂ, ᓄᓇᕗᑦ ᑐᙵᕕᒃᑯᓐᓃᖔᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

100 

 

ᐃᒃᓯᕙᐅᑕᖅ: ᔪᐃᓖ, ᑕᐃᒫᖅᐲᑦ? (ᑐᓵᔨᑎᒎᓕᖅᑐᖅ) ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᕐᒥᒃ ᐅᖃᕈᒪᑐᐃᓐᓇᖅᑐᖓ ᖁᕕᐊᓇᖅᑐᖅ 

ᐃᓕᓐᓂᐊᕋᔅᓴᓂᒃ ᐱᑕᖃᖃᑦᑕᕐᖓᑦ ᖁᕐᓗᖅᑑᒥ, ᖃᕋᓴᐅᔭᓕᕆᓂᕐᒧᑦ ᐃᓕᓐᓂᐊᖅᑐᖃᕐᖓᑦ, ᐊᓯᖏᓪᓗ. ᑭᓯᐊᓂᓕ 

ᑕᑯᓯᒪᒐᒪ ᐊᑲᐅᙱᓕᐅᕈᑎᒐᓛᒥᒃ ᐃᓕᓐᓂᐊᖅᑎᑕᖃᑦᑎᐊᖏᓐᓂᖓᓂᒃ. ᐃᓪᓕᓐᓂᐊᖅᑎᑕᖃᑦᑎᐊᓲᖑᒐᓗᐊᖅ, 

ᑭᓯᐊᓂ ᖃᑦᑏᓐᓇᐅᒻᒪᑕ ᐸᓂᒐᓗ ᐃᓚᒋᔭᐅᓪᓗᓂ.  

 

ᖃᐅᔨᒍᒪᔪᖓᓕ ᑮᓇᐅᔭᓂᒃ ᐃᓕᓐᓂᐊᖅᑎᓅᖓᔪᓂᒃ ᐱᑕᖃᕐᓂᕋᓗᐊᕐᒪᖔᖅ ᐅᕝᕙᓘᓐᓃᑦ ᐸᐃᕆᕕᐅᔪᓄᑦ 

ᑕᐃᑲᓂ ᐱᑕᖃᖅᑐᓄᑦ? ᖁᐊᓇᖅᑯᑎᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᐃᓐᓇᐃᑦ 

ᐃᓕᓐᓂᐊᕐᕕᖏᓐᓂᑦ ᐃᓕᓐᓂᐊᖅᑕᐅᔪᐃᑦ ᐊᕐᕌᒍᖅ ᐊᑕᐅᓯᖅ ᐅᖓᑖᓄᑦ ᐃᓕᓐᓂᐊᕐᓂᐊᖅᑲᑕ 

ᐃᓕᓐᓂᐊᕐᓂᕆᔨᒃᑯᑎᒍᑦ ᐃᓕᓐᓂᐊᖅᑐᓄᑦ ᐃᑲᔫᑎᒃᑰᐸᑦᑐᑦ. ᐊᒻᒪᓗ ᐃᓕᓐᓂᐊᕋᔅᓴᐃᑦ ᐊᕐᕌᒎᑉ ᐊᑖᓃᑉᐸᑕ, 

ᐊᕐᕌᒎᖏᑦᑐᖅ ᐃᓕᓐᓂᐊᕐᓂᐊᖅᑲᑕ ᐃᓄᓕᕆᔨᒃᑯᑎᒍᑦ ᑮᓇᐅᔭᖃᖅᑎᑕᐅᓲᑦ. ᐃᓕᓐᓂᐊᓂᕐᒧ ᐊᒻᒪᓗ ᐸᐃᕆᕕᓐᓄᑦ 

ᐃᑲᔫᑎᓂᑦ ᐱᑕᖃᓲᑦ. ᓯᓚᑦᑐᓴᕐᕕᒃᑯᑦ ᑕᒪᔅᓱᒥᖓ ᑲᒪᖃᑦᑕᖏᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎ ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ ᐅᖃᐅᓯᕆᖃᑦᑕᖅᓯᒪᒐᒪ ᖃᓄᖅ 

ᐊᑐᖅᑕᐅᓕᖅᐹᓪᓕᖁᓪᓗᒍ ᐃᓄᐃᓐᓇᖅᑐᓐ. ᑕᕝᕙ ᐊᕐᕌᒍᑦᑎᓐᓂ ᐊᕐᕌᒎᓛᖅᑐᒧᓪᓘᓐᓃᑦ ᐃᓕᓐᓂᐊᕋᔅᓴᓂ 

ᓴᖅᑭᖅᓯᒍᓐᓇᖃᑕ ᐆᒻᒪᐃᒋᐊᕈᑎᔅᓴᐅᔪᓂᑦ ᐃᓄᐃᓐᓇᑐᐃᑦ ᐅᖃᐅᓯᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᐊᐱᖅᑯᑕᐅᖅᑲᐅᒻᒥᔫᒐᓗᐊᖅ ᑖᒃᑯᐊ 2024-2025 ᐃᓕᓐᓂᐊᑎᔅᓴᓂ ᐱᔪᓐᓇᖅᓯᓚᐅᖏᒻᒪᑕ ᑕᐃᒫᒃ 

ᐃᓕᓐᓂᐊᖅᑕᐅᒍᓐᓇᔾᔮᖏᒻᒥᔪᖅ ᓱᓕ 2025-2026, ᐊᓯᔾᔨᖏᑉᐸᓕ ᑕᒪᓐᓇ. ᐃᓕᓐᓂᐊᑎᑦᑎᔨᔅᓴᓂ 

ᐱᑕᖃᕈᓐᓇᖅᑲᑦ ᑲᔪᓯᖁᒥᓇᖅᑑᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᑯᒋᐊᓚᐅᕋᒃᑯ ᐃᓕᓴᐃᔩᑦ ᑎᑭᑦᑐᖃᕈᓐᓇᕋᔭᕐᒪᖔᖅ 

ᐃᓕᓴᐃᔨᓐᓂᑦ ᒪᕐᕉᓐᓂᒃ ᐅᖃᖃᑎᖃᓚᐅᕋᒪ. ᐊᐃᑉᐸᖓ ᐊᔪᙱᑎᐊᖅᑐᓂ ᓄᑖᕐᒥᑦ ᑎᑎᕋᐅᓯᕐᒥᑦ, ᐊᐃᑉᐸᖓᓗ 

ᐃᓐᓇᐅᓂᖅᓴᐅᓪᓗᓂ ᐅᐃᑦᑎᐊᕈᕐᓂᓴᑎᑑᓂᖅᓴᖅ ᐃᓄᐃᓐᓇᖅᑐᓐ ᐅᖃᓲᖑᓪᓗᓂ ᑎᑎᕋᓲᖑᓪᓗᓂᓗ. ᑕᐃᒃᑯᐊ 

ᐱᒍᒪᓂᕋᓚᐅᖅᑑᒃ ᐃᓕᓐᓂᐊᑎᑦᑎᒍᓐᓇᕐᓂᕋᓚᐅᖅᑑᒃ.  

 

ᐊᒻᒪ ᐃᓕᓐᓂᐊᖅᑕᐅᖃᑦᑕᖅᑐᓂᑦ ᐊᕕᑦᑐᖅᓯᒪᔪᓂᒃ ᓯᓚᑐᓴᕐᕕᓐᓂ, ᐃᖃᓗᑦᑑᑦᑎᐊᕐᒦᓛᒃ ᐱᓗᐊᖅᑐᒥ 

ᐅᖃᐅᓯᕆᒍᒪᒐᒃᑯ. ᐸᕐᓇᓯᒪᕕᓰ ᐃᓄᐃᓐᓇᖅᑐᓐ ᐆᒻᒪᕆᐊᖅᑎᑕᐅᒐᓱᓐᓂᐊᕆᐊᖏᑕ ᑕᐃᑲᓂ? 

ᓴᓇᔨᕈᕆᐅᖅᓴᔪᓪᓘᓐᓃᑦ ᐃᖅᑲᓇᐃᔭᖅᑎᕈᕆᐅᖅᓴᔪᑦ, ᐃᓕᓐᓂᐊᖅᓯᒪᔭᖏᓐᓂᓘᓐᓃᑦ ᖁᕝᕙᕆᐊᖅᓯᕙᓪᓕᐊᔪᑦ, 

ᑕᐃᒪᐃᑦᑐᓂᒃ ᐃᓄᐃᓐᓇᖅᑑᓪᓗ ᐆᒻᒪᕆᐊᖅᓯᓂᕐᒥᑦ ᐃᓕᓐᓂᐊᖅᑐᖃᓛᕐᒪᖔ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗᑕ ᑖᔅᓱᒥᖓᓗ ᐊᐱᕆᒐᕕᑦ. ᐃᓄᐃᓐᓇᖅᑐᓐ 

ᐃᓕᓴᐃᔨᔅᓴᓂ ᖃᐅᔨᒪᒍᕕᑦ ᑐᓴᕈᒪᑦᑎᐊᖅᑐᒍᑦ. ᐃᓕᓐᓂᐊᖅᑕᐅᒋᐊᖃᓪᓚᕆᑦᑐᖅ ᑖᓐᓇ ᓇᓗᓇᖏᑦᑐᖅ. ᒫᓐᓇ 

ᑭᓯᐊᓂ ᐸᕐᓈᕆᓯᒪᖏᑕᕗᑦ ᐃᖅᑲᓗᑦᑑᑦᑎᐊᕐᒧᑦ ᑕᐃᓐᓇ ᐃᓐᓇᐃᑦ ᐃᓕᓴᐃᔨᔅᓴᐅᓂᕐᒧᑦ ᐊᒻᒪ ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᕐᕕᐅᒻᒪᑦ ᒫᓐᓇ. ᒪᑐᓯᒪᓗᓂ ᐊᓯᖏᓐᓄᑦ ᐅᖃᙱᒃᑲᓗᐊᖅᑐᖓ. ᑭᓯᐊᓂ ᒫᓐᓇ ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᖕᒥᑦ ᑮᓇᐅᔭᐃᑦ ᐃᓄᐃᑦ ᐅᖃᐅᓯᖏᓐᓄᑦ 

ᐅᓄᖅᓯᒋᐊᕐᓂᐊᕐᒪᒎᖅ 2025-2026-ᒥ. ᓄᑖᓂᑦ ᐃᓕᓴᐃᔾᔪᑎᖃᕐᓂᐊᕆᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᐊᖏᓪᓕᒋᐊᕈᒪᔭᕗᑦ ᑖᓐᓇ ᐃᓕᓴᐃᔾᔪᑎᒃᓴᖅ ᑖᒃᑯᐊ ᐊᖏᓪᓕᒋᐊᒃᑲᓐᓂᕈᒪᑦᑎᐊᖅᑕᕗᑦ ᑕᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑦᑐᓴᕐᕕᒃ ᒐᕙᒪᒃᑯᑦ ᓯᓚᑖᓂᒃ ᐃᓄᐃᓐᓇᖅᑐᓐ 

ᐃᓕᓴᐃᖃᑦᑕᕐᓂᐊᕐᒪᑦ. ᑖᓐᓇ ᑲᔪᓯᓯᒪᓕᕐᒪᑦ ᐊᕐᕌᒍᓂᒃ ᐅᓄᖅᑐᓂᒃ. ᑭᓱᓂᒃ ᓯᕗᒧᐊᑦᑎᐊᖅᒪᕙᑦ 2024-2025, 

ᐊᒻᒪᓗᑦᑕᐅᖅ ᓇᓕᐊᓐᓂᒃ ᓇᓗᓇᐃᖅᓯᓯᒪᕚᑦ ᐃᓕᓐᓂᐊᒐᒃᓴᓂᒃ ᐱᒋᐊᖅᑕᐅᓂᐊᖅᑐᓂᑦ 2025-2026-ᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᔅᓱᒥᖓ ᐊᐱᕆᒐᕕᑦ, ᐊᐱᖅᑯᑕᐅᖅᑲᐅᒻᒥᔪᖅ 

ᑖᓐᓇ. ᐊᕐᕌᒍᑦ 2024-2025 ᐃᓕᓐᓂᐊᖅᑕᐅᓚᐅᙱᑦᑐᖅ ᐃᓕᓴᐃᔨᔅᓴᖃᙱᓐᓂᖓᓄᑦ ᑖᓐᓇ ᒫᓐᓇᒧᑦ 

ᑕᐃᒪᐃᓕᖓᔪᖅ ᐊᓯᔾᔨᕐᓂᐊᖏᑉᐸᓪᓕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓵᔩᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᑦ. ᐅᓄᙱᑦᑐᕈᓘᓕᕐᒪᑕ 

ᑐᓵᔩᑦ ᖁᕐᓗᖅᑐᕐᒥ, ᑭᖑᓪᓕᖅᐹᖑᓂᐊᖅᑐᑦ ᐊᐱᖅᑯᑎᒐ. ᖃᔅᓰᑦ ᐃᓕᓐᓂᐊᖅᐸᑦ ᑐᓵᔨᐅᓂᕐᒧᑦ ᐊᒻᒪ 

ᑭᓱᑯᑦᑎᐊᓃᑉᐸᑦ ᐃᓕᓐᓂᐊᕐᓂᕆᔭᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᒫᓐᓇ 9-ᓂᑦ 

ᐃᓕᓐᓂᐊᖅᑐᑕᖃᖅᑐᖅ ᐊᕐᕌᒍ ᓯᕗᓪᓕᖅᐹᖓᓂ ᑐᓵᔨᐅᓂᕐᒧᑦ 2024-2025 ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᓐᓇᖅᑐᓐ ᐃᓕᓐᓂᐊᖅᑎᑦᑎᕚ? ᑭᖑᓪᓕᖅᐹᖑᓂᐊᖅᑐᖅ 

ᐊᐱᖅᑯᑎᒐ ᑖᓐᓇ. ᖁᐊᓇ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᐃᓕᓐᓂᐊᖅᑕᐅᖏᑦᑐᖅ ᑖᓐᓇ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒫᖅᐲᑦ ᒥᔅᑕ ᐊᓇᕕᓗᒃ? ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᒪᑉᐱᒐᖅ MI3 

ᓄᓇᕗᒻᒥ ᓯᓚᑦᑐᓴᕐᕕᖕᒥ ᐊᑐᒐᒃᓴ ᓂᕈᐊᕈᑕᐅᔭᕆᐊᖃᖅᑐᖅ $48,125,000.00 ᑮᓇᐅᔭᑦ. ᐊᖏᖅᐱᓰ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᓄᖅᑲᖅᐸᓪᓕᐊᓂᐊᓕᕋᑦᑕ 30-ᒥᓂᑦ ᕿᑲᑲᐃᓐᓇᖅ. ᒥᓂᔅᑕ ᓇᑲᓱᒃ ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᒃᑲ ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᖓᓐᓂᒃ 

ᐱᓕᕆᖃᑦᑕᖅᓯᒪᔪᐃᑦ ᐸᕐᓇᐸᓪᓕᐊᓯᒪᔪᑦ ᑖᒃᑯᓄᖓ ᑐᓯᕋᐅᑎᒋᔭᑦᑎᓐᓄᑦ ᐊᒻᒪᓗ 

ᐊᐱᖅᑯᑕᐅᓗᐊᖃᐅᖏᑦᑑᒐᓗᐊᖅ ᑭᓯᐊᓂ ᐃᓚᒍᒪᒋᓪᓗᒍ ᐅᖃᐅᓯᕆᖅᑲᐅᔭᕋᓗᐊᕋ, ᓴᓇᑐᓕᖅᓴᕐᕕᒻᒥ 

ᑲᖏᖅᓯᓂᕐᒥᑦ ᐃᓕᓐᓂᐊᖅᑕᐅᖃᑦᑕᖅᑐᐃᑦ ᖁᕝᕙᓯᓐᓂᓖᑦ 4 ᐊᒻᒪᓗ 5 ᐃᓕᓐᓂᐊᖅᑕᐅᕙᓪᓕᐊᓛᕐᓕᖓᑕ ᐊᒥᓱᓂ 

ᖃᐅᔨᖃᑦᑕᕋᑦᑕ ᐃᐅᓪᐴᑕᒧᑦ ᐃᓕᓐᓂᐊᕆᐊᖅᑐᐃᑦ, ᑖᒃᑯᐊ ᑲᖏᖅᓯᓂᕐᒥᑦ ᐃᓕᓐᓂᐊᖅᑕᐅᖃᑦᑕᓛᓕᕐᖓᑕ ᓄᓇᕗᑦ 

ᓯᓚᑖᓅᖏᓪᓗᑎᒃ. 

 

ᑖᓐᓇ ᖁᕕᐊᓇᓪᓚᕆᑦᑐᖅ ᐊᖏᕈᓐᓇᕋᑖᕋᔅᓯᐅᒃ ᑖᒃᑯᐊ, ᐊᒻᒪ ᐊᓯᖏᐅᒐᓗᐊᖅ, ᑭᓯᐊᓂ ᐸᕐᓇᐃᔨᕗᑦ 

ᖁᔭᓐᓇᒦᖅᑕᒃᑲ ᐃᓐᓇᐃᑦ ᐃᓕᓐᓂᐊᕐᕕᖓᓐᓂᒃ ᐊᒻᒪᓗ ᖁᔭᓐᓇᒦᖅᑕᐃᓐᓇᕆᕙᔅᓯ ᐊᐱᖅᓱᑦᑎᐊᕈᓐᓇᕋᑖᕋᔅᓯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ ᐅᑯᐊ ᐊᓂᑎᑲᐃᓐᓇᒃᑭᑦ. ᐊᓯᐊᓄᐊᓚᐅᙱᓐᓂᑦᑎᓐᓂᑦ 

ᐊᓯᐊᓅᓚᐅᙱᓐᓂᑦᑎᓐᓂᑦ ᐱᓕᕆᕕᒻᒧᑦ 30-ᒥᓂᑦ ᕿᑲᕐᓂᐊᖅᑐᒍᑦ. 

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:45-ᒥ 18:20-ᒧ 

 

 

Take 107 ends here. 

 

Take 114 starts here. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᒥᓂᔅᑕ ᒍᕌᔅ ᐊᐱᕆᔪᒪᔭᕋ ᐃᖅᑲᓇᐃᔭᖅᑎᓂᑦ ᑕᐅᓄᖓ 

ᐊᐱᖅᓱᑕᐅᕕᖕᒧᐊᖃᑎᖃᕈᒪᖕᒪᖔᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᐊᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᒥᓂᔅᑕ ᐃᖅᑲᓇᐃᔭᖅᑎᖏ ᓵᔅᓯᓐᓄᐊᖁᓪᓗᒋᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑲᒃᑯᐊ ᐃᓯᖅᑎᓚᐅᒃᑭᑦ. 

 

ᑎᑎᕋᖅᑕᐅᓯᒪᓂᐊᕐᒪᑕ, ᒥᓂᔅᑕ ᒍᕌᔅ, ᑭᓇᒃᑰᒻᒪᖔᑕ ᐃᖅᑲᓇᐃᔭᖅᑎᑎᑦ ᐅᖃᕇᕈᕕᒋᑦ ᒪᑐᐃᕈᑎᑎᑦ 

ᐅᖃᐅᓯᕆᓂᐊᖅᐸᑎᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ, ᐃᓘᓐᓇᓯ, ᐱᖃᑎᒋᔭᒃᑲ ᐅᓐᓄᓴ 

ᓴᐅᒥᓐᓃᑦᑐᑦ ᐃᐅᓪᒪ ᐸᐅᕗ, ᒥᓂᔅᑕᐅᑉ ᑐᖏᓕᖓ ᒥᓂᔅᑕ ᐃᖅᑲᓇᔭᐃᖅᑐᓕᕆᔨᒃᑯᓐᓄᑦ. ᐊᒻᒪ ᑕᓕᖅᐱᓐᓂ ᐲᑕ 

ᓴᑰᓐᓴ, ᑐᖏᓕᖓ ᐃᑲᔪᖅᑎ ᐸᕐᓇᐃᓂᕐᒧᑦ ᐊᒻᒪ ᐊᑐᐊᒐᓕᕆᓂᕐᒧᑦ ᐸᕐᓇᐃᓂᕐᒧᓪᓗ ᑐᓴᐅᒪᑎᑦᑎᓂᕐᒧᓪᓗ ᑲᒪᔪᖅ. 

ᐊᒻᒪᓗ ᑕᕚᓃᖃᑕᐅᒻᒥᔪᖅ ᐅᓚᐃᒋᓕ ᐊᓪᓚ, ᑐᑭᒧᐊᑎᑦᑎᔨᕗᑦ ᑮᓇᔭᐅᓕᕆᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᖁᔭᓐᓇᒦᒃ ᓴᖅᑭᑦᑎᔭᕆᐊᒃᓴᖅ ᖁᕕᐊᓱᑦᑐᖓ 2025-2026-ᒥ ᐊᑐᕈᒫᖅᑐᑦ ᑮᓇᐅᔭᖅᑐᕈᑎᒃᓴᖅ 2025-2026-ᒧᑦ 

ᐸᕐᓇᐅᑎᖏᑦ ᐱᓕᕆᐊᒃᓴᖏᑦ ᐱᓕᕆᕝᕕᑦᑕ ᐃᖅᑲᓇᐃᔭᖅᑐᓕᕆᔨᒃᑯᑦ. 

ᓄᓇᕗᑦ ᒐᕙᒪᒃᑯ ᐅᖃᐅᔾᔨᒋᐊᖅᑎᒋᓪᓗᓂᑎᒍᑦ ᐃᖅᑲᓇᐃᔭᖅᑐᓕᕆᓂᕐᒧᑦ, ᑕᒪᒃᑯᓂᖓ ᑲᒪᖃᑦᑕᖅᑐᒍᑦ 

ᐃᑲᔪᖅᑐᐃᖃᑦᑕᖅᑐᒍᑦ ᐱᓕᕆᕕᖏᓐᓂᑦ ᑎᒥᐅᔪᓂᑦ, ᐊᑐᐊᒐᓂ, ᐊᒻᒪ ᐃᖅᑲᓇᔭᐃᖅᑎᑦᑎᓂᕐᒧᑦ ᐱᓕᒻᒪᒃᓴᐃᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᑦ, ᖃᓄᐃᙱᑦᑎᐊᖁᓪᓗᒋᓪᓗ, ᐊᒻᒪᓗᑦᑕᐅᖅ 

ᓯᕗᒃᑲᑕᖅᑎᐅᖃᑦᑕᖅᑐᒍᑦ ᐅᐸᓗᖓᐃᔭᐅᑎᓕᐅᖅᑎᓪᓗᑕ ᐃᓄᓐᓄᑦ ᐃᖅᑲᓇᐃᔭᕐᓂᐊᕐᓂᕐᒧᑦ ᐸᕐᓇᐅᑎᖏᓐᓂᒃ. 

 

ᐊᕐᕌᒍᐊᓂᒃ 2025-2026, ᑖᒃᑯᐊ ᐊᐅᓚᔾᔪᑎᒃᓴᑦ ᐊᑐᕈᒫᖅᑐᑦ $30.1-ᒥᓕᐊᓐ ᑮᓇᐅᔭᑦ, ᑖᒃᑯᐊ ᐊᑭᑦᑐᕆᐊᖅᑐᑦ 

ᐊᑐᕈᒫᖅᑕᖏᑦ $781,000.00-ᓂᑦ ᑮᓇᐅᔭᓂᑦ ᐃᒻᒪᖄ ᖃᓂᒋᔮᓃᑦᑐᑦ 2.65% ᐊᕐᕌᓂᓂᑦ. ᑖᒃᑯᐊ 

ᐱᖃᓯᐅᔾᔨᓯᒪᕗᑦ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑏᑦ ᑮᓇᐅᔾᔭᒃᓵᖏᑦ ᐊᑭᑦᑐᕆᐊᓚᐅᕐᒪᑕ ᐊᑦᑑᕝᕙ 2024-ᒥ.  

 

ᐃᓗᓕᕆᔭᖏᑦ ᐅᑯᐊ ᐱᓪᓗᐊᑕᐅᓂᖅᓴᐃᑦ: 

 

• $18.4-ᒥᓕᐊᓐ ᑮᓇᐅᔭᑦ ᐊᑭᓕᖅᓱᖅᑕᐅᔾᔪᑎᖏᑦ ᐃᑲᔫᓯᐊᖏᓪᓗ; 

• $7.8-ᒥᓕᐊᑦ ᑮᓇᐅᔭᑦ ᑳᓐᑐᕌᒃᑕᐅᓯᒪᔪᓄᑦ; ᐊᒻᒪᓗ 

• $2.1-ᒥᓕᐊᓐ ᑮᓇᐅᔭᑦ ᓂᐅᕕᖅᑕᐅᔪᑦ ᓂᐅᕕᖅᑕᐅᓗᑎᑦ ᐱᔨᔅᓯᕈᑎᓂᑦ. 
 

ᐃᒃᓯᕙᐅᑖᖅ, ᐊᒡᒋᖅᑐᒥᒃ 2025-2026 ᑮᓇᐅᔭᓕᕆᓐᓇᐅᑉ ᐊᕐᕌᒍᖓᓐᓂᒃ ᐱᓕᕆᐊᖃᕐᓂᐊᖅᑐᒍᑦ ᐃᓄᖕᓂᑦ 

ᐃᖅᑲᓇᐃᔭᖅᑎᓂᑦ ᐅᓄᖅᓯᒋᐊᖅᑎᑦᑎᓗᑕ ᐃᓗᐊᓂ 2024-2034-ᒥᑦ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᓕᐊᕆᔭᐅᔪᖅ ᐊᒻᒪᓗᑦᑕᐅᖅ ᐱᓕᕆᕕᒻᒥ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓄᑦ 

ᐊᐅᓪᓚᔾᔭᒃ ᐱᒋᐊᖅᑕᐅᔪᓄᓪᓗ. ᑖᓐᓇ ᐸᕐᓇᐅᑎ ᒐᕙᒪᒃᑯᑦ ᓯᕗᒧᐊᒍᓐᓇᕐᓂᐊᕐᒪ ᐃᓄᖕᓂᑦ 

ᐃᖅᑲᓇᐃᔭᖅᑎᑖᖁᓪᓗᒋᑦ ᐅᓄᕐᓂᖅᓴᓂᒃ ᐊᒡᒋᖅᑐᓂᑦ ᐊᕐᕌᒍᓂ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᔪᓯᔪᒃᑯᑦ ᓯᕗᓕᖅᑎᐅᓂᐊᖅᑐᑦ ᓴᓇᕙᓪᓕᐊᓪᓗᑎᒃ ᐸᕐᓇᐅᑎᓂᒃ ᐃᓄᐃᑦ ᓯᕗᕐᖓᒍᑦ 

ᐃᖅᑲᓇᐃᔭᖅᑎᓚᐅᙱᓐᓂᖏᓐᓂᑦ ᐃᓕᓐᓂᐊᖅᑎᑕᐅᓗᑎᒃ ᐸᕐᓇᐅᑎᖃᕐᓗᑎᒃ ᓄᓇᕗᑦ ᑐᙵᕕᒃᑯᑦ ᐱᖃᑎᒋᓗᒋᑦ 

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ. ᐱᔭᕇᕐᓂᐊᕐᒥᔭᕗᑦ ᒐᕙᒪᒃᑯᑦ ᓄᑖᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ 

ᐊᑐᓕᖅᑎᑕᐅᓚᐅᙱᓐᓂᖓᓂᒃ. 

ᐃᒃᓯᕙᐅᑖᖅ, ᑖᒃᑯᐊ ᐊᕐᕌᒍᒋᔭᖓᓐᓂᒃ ᑮᓇᐅᔭᓕᕆᓐᓇᐅᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᓂᐊᖅᑐᑦ ᓯᕗᓪᓕᐹᑦ 

ᐊᑐᖅᑕᐅᓂᐊᖅᑐᑦ Fusion Cloud ᖃᕆᓴᐅᔭᐅᑉ ᓂᐱᒃᓴᖓᑕ ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᓂ ᓄᖅᑲᑲᐃᓐᓇᖅᑐᑦ ᕿᑲᖅᑐᓄᓪᓗ ᐊᑐᖅᑕᐅᓂᐊᕐᒪᑦ. ᐊᒻᒪᓗᑦᑕᐅᖅ, 

ᐆᑦᑐᕋᕐᓂᐊᕐᒥᔭᕗᑦ ᑕᒪᒃᑯᓄᖓ ᐱᓕᕆᔾᔪᑎᒃᓴᐃᑦ ᐃᖅᑲᓇᐃᔭᕐᕖᑦ ᑐᙵᓱᑎᑦᑎᑦᑎᓪᓗᒋᑦ ᓄᑖᓂᒃ ᐱᓕᕆᕕᖕᒥᑦ 

ᐊᒻᒪ ᑕᒪᒃᑯᓂᖓ ᐱᓕᕆᐊᖃᕐᓗᑕ ᓄᖅᑲᖅᑕᐃᓕᒪᑎᑦᑎᓂᕐᒧᑦ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ ᑎᓕᐅᕆᓂᐊᖅᑐᑦ ᐱᓕᕆᕕᖕᓂᑦ ᓯᕗᓪᓕᐅᖁᓪᓗᒋᑦ ᐊᑐᖅᑕᐅᖁᓪᓗᒋᓪᓗ 

ᐱᖓᓱᐃᑦ ᐊᑐᓕᖅᑎᑕᐅᓂᕐᒧᑦ ᐊᑐᐊᒐᖏᑦ ᓄᓇᕗᓕᒫᒥᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ, ᐃᖅᑲᓇᐃᔭᖅᑏᑦ 

ᐅᓄᖅᓯᒋᐊᖁᓪᓗᒋ ᑲᔪᖏᖅᓴᐃᓗᑎᒃ ᐃᓄᖕᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᓯᐊᒻᒪᑦᑎᕆᓂᕐᒧᓪᓗ. ᐅᖓᓯᒋᔭᑦᑎᓐᓂᒃ 

ᐃᖅᑲᓇᐃᔭᖅᑎᓪᓗᑎᑦ ᒪᓕᒐᖃᕐᓗᑎᒡᓗ ᑕᒪᒃᑯᓂᖓ ᐃᓐᓄᒐᕐᓂᖏᑦᑐᓂᑦ ᐃᖅᑲᓇᐃᔮᒃᓴᓂᑦ ᐊᒻᒪ ᑕᓚᕖᓴᒃᑯᑦ 

ᐊᑐᐊᒐᖅ ᐃᖅᑲᓇᐃᔮᖃᖅᑎᓪᓗᒋᑦ, ᐃᖅᑲᓇᐃᔭᖅᑎᑖᖁᓪᓗᒋᑦ ᓄᖅᑲᖅᑕᐃᓕᖁᓪᓗᒋᓪᓗ ᐃᖅᑲᓇᐃᔭᕈᑎᒃᓴᖏᑦ 

ᓇᓗᓇᐃᖅᑐᖅᑕᐅᓯᒪᓗᑎᑦ ᐃᓱᒪᒃᓱᕐᓗᑎᒃ. 

 

ᐱᓕᕆᕕᖓᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᑐᑦ ᐸᕐᓇᐅᑎᓕᐅᕐᓗᑎᒃ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ, ᐊᒻᒪ ᐊᑐᖅᑕᐅᔭᕆᐊᖃᓪᓚᕆᑦᑐᑦ ᐃᖅᑲᓇᐃᔭᖅᑎᑖᕋᓱᑦᑎᓪᓗᒋᑦ 

ᓄᖅᑲᖅᑕᐃᓕᑎᑦᑎᓪᓗᑎᒡᓗ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᓄᑦ. 

 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑐᓄᑦ ᐱᓕᕆᕕᖓ ᑕᒪᒃᑯᐊ ᓄᑖᕈᕆᐊᖅᑕᐅᓪᓗᑎᒃ ᓯᕕᑐᔪᒧᑦ ᐃᖅᑲᓇᐃᔭᖅᑐᑦ 

ᐊᑕᐅᓯᐊᙱᓪᓗᑎᑦ ᐃᓕᓴᕆᔭᐅᖃᑦᑕᕐᓂᐊᓗᑎᑦ ᐊᕐᕌᒍᒥ. ᐱᒻᒪᕆᐅᔪᑦ ᑖᒃᑯᐊ ᐅᐱᒋᑦᑎᐊᕆᐊᖃᕋᑦᑎᒍᑦ 

ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᐱᔨᔅᓯᕐᓂᖏᓐᓄᑦ ᓄᓇᕗᒻᒥᐅᓄᑦ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᑦᑎᒃᑯᓪᓗ ᑖᒃᑯᐊ, ᐋᔩᖃᑎᖃᕐᓂᐊᖅᑐᒍᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ ᑐᕌᒐᔅᓴᖃᕐᓗᑕ 

ᑎᑭᐅᑎᓇᓱᖕᓂᐊᕋᑦᑕ ᐊᖏᖃᑎᒌᒍᑎᓄᑦ ᐱᔪᓐᓇᖅᓯᑐᐊᕈᑦᑕ. ᒫᓐᓇ ᐸᕐᓇᑉᐸᓪᓕᐊᓕᖅᑐᒍᑦ ᓄᑖᓂᒃ 

ᐊᖏᖃᑎᒌᒍᑎᓕᐅᕐᓂᐊᕋᑦᑕ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ, ᖁᓪᓕᒃᑯᓪᓗ ᑯᐊᐳᕇᓴᖓᑦᑕ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  

 

ᐃᒃᓯᕙᐅᑖᖅ, ᐱᓕᕆᕕᕗᑦ ᐊᖏᖅᓯᒪᑦᑎᐊᖅᑐᑦ ᓯᕗᓕᖅᑎᐅᓂᐊᕐᒪᑕ ᐃᖅᑲᓇᐃᔭᖃᑎᖃᕐᓗᑎᒡᓗ ᐱᓕᕆᕕᖕᓂᑦ 

ᐊᓯᖏᓐᓂᑦ ᐃᑲᔪᖃᑎᒌᓪᓗᑎᒃ ᑎᒥᐅᔪᓂᓪᓗ ᑲᑐᔾᔨᓗᑕ ᐱᓕᕆᐊᒃᓴᑦᑎᓐᓂᒃ ᓯᕗᓪᓕᐅᑎᓯᒪᔪᑦ ᑲᔪᓯᖁᓪᓗᒋᑦ, ᐊᒻᒪ 

ᑐᕌᒐᒃᓴᕗᑦ ᐃᖅᑲᓇᐃᔭᖅᑎᑖᕐᒧᑦ. 

 

ᐊᐱᖅᑯᑎᒃᓴᖃᕈᒃᓯ ᑐᙵᓱᑦᑎᓐᓂᐊᖅᐸᒃᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᕋᓛᒃ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐹ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᓂᑦ ᐱᔾᔪᑎᓪᓗᒋᑦ 

ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᐊᒻᒪᓗ ᑮᓇᐅᔭᖅᑐᕈᑎᖏᓐᓂᑦ 

ᕿᒥᕐᕈᓂᖃᙳᓱᑦᑎᓪᓗᒋᑦ 2025-2025-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᓯᔭᐅᓯᒪᔪᓂᑦ ᐊᒻᒪᓗ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᑦ ᐱᓕᕆᕕᖓᑕ ᐃᖅᑲᓇᐃᔭᖅᑎᓕᕆᔨᒃᑯᑦ. ᑖᒃᓱᒪ ᐱᓕᕆᕕᐅᔫᑉ ᐊᖏᓪᓕᒋᐊᕆᒐᓱᑦᑐᑦ 2.7%-ᒥᑦ 

2024-2025ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐱᔪᔭᖏᓐᓂᑦ. ᖃᑦᓯᐅᓂᖏᑦ ᐃᖅᑲᓇᐃᔭᖅᑎᖏᑦ ᑖᒃᓱᒪ 

ᐱᓕᕆᕕᐅᔫᑉ ᐊᓯᔾᔨᖅᑕᐅᒐᓱᙱᑦᑐᑦ 133.-ᖑᓪᓗᑎᑦ. 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᑦ ᐃᓱᒫᓘᑎᒥᓂᒃ ᐅᖃᐅᓯᖃᖃᑦᑕᔪᔪᑦ ᒥᓂᔅᑕᐅᑉ ᓴᖅᑭᔮᖅᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ.  

ᑕᐃᓐᓇ 2021-2022-ᒧᑦ ᒐᕙᒪᒃᑯᑦ ᐱᔨᑦᑎᕋᕐᓂᖓᓄᑦ ᐊᕐᖄᒍᑕᒫᖅᓯᐅᑏᑦ ᐅᓂᒃᑳᓕᐊᒥᓃᑦ ᒪᓕᒐᓕᐅᖅᕕᒻᒧᑦ 

ᓴᖅᑭᑕᐅᔪᒻᒪᑕ ᓅᕖᕝᕙ 9, 2023-ᒥ. ᒪᓕᒐᓕᐅᖅᑏᑦ ᓂᕆᐅᑦᑎᐊᕋᓱᐊᖅᑯᑦ ᖄᖏᐅᑎᙱᓪᓗᑎᒃ ᒪᓕᒐᓕᐅᖅᕕᒻᒧᑦ 

ᓴᖅᑭᖅᓚᐅᓛᖅᑐᒋᑦᑎᓪᓗᑎᑦ 2022-2023-ᒧᑦ ᐊᒻᒪᓗ 2023-2024-ᒧᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ.  

  

ᓅᕖᕝᕙ 8, 2022-ᖑᑎᓪᓗᒍ ᒥᓂᔅᑕᐃᑦ ᐃᖅᑲᓇᐃᔮᖏᑦᑕ ᒥᒃᓵᓅᖓᔪᑦ ᑎᑎᖅᑲᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓚᐅᖅᑐᑦ ᐊᒻᒪ ᓯᕗᓪᓕᐅᔾᔨᓯᒪᓪᓗᑎᒃ ᓇᓖᕌᕈᑎᒃᓴᓂᑦ ᐋᖅᑭᒃᓱᑐᐃᓗᑎᑦ “ᓄᓇᕗᑦ ᒐᕙᒪᒃᑯᑦ 

ᑎᑎᕋᕐᕕᖏᓐᓂᑦ ᓇᓂᑐᐃᓐᓇᖅ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ”. ᓄᓇᕗᓕᒫᒧᑦ ᐃᖅᑲᓇᐃᔭᑐᓕᕆᓂᕐᒧᑦ ᐊᑐᐊᒐᖅ 

ᓄᓇᕗᓪᓗ ᓯᓚᑖᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ ᒫᓐᓇ ᐊᑐᓯᔪᖅ ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 

ᓯᕗᓂᒃᓴᑦᑎᓐᓂᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᑦ ᐃᓗᓕᖃᖁᓪᓗᒍ 

ᖃᓄᖅ ᑖᒃᑯᐊ ᐊᐅᓚᑕᐅᒻᒪᖔᖏᑦ ᐊᑐᐊᒐᓕᕆᔨᒃᑯᑦ. ᓅᕖᕝᕙ 6, 2022-ᖑᑎᓪᓗᒍ ᑎᑎᖅᑲᑦ ᒪᓕᒐᓕᐅᕐᕕᒻᒧᑦ 

ᓴᖅᑭᑕᓚᐅᖅᑐᑦ ᐊᒻᒪᓗ ᐅᖃᖅᓯᒪᕗᑦ “ᓯᕗᓪᓕᐅᔾᔨᓯᒪᕗᑦ ᒐᕙᒪᓕᕆᔨᒃᑯᑦ ᕿᒥᕐᕈᓇᓪᓗᑎᒃ ᖃᓄᐃᓕᖓᓕᕐᒪᖔᖅ 

ᐅᓪᓗᒥ ᓯᐊᒻᒪᑦᑎᕆᓯᒪᔪᑦ ᐊᒻᒪᓗ ᐅᓄᒃᑲᓐᓂᖅᑐᓂᑦ ᐋᖅᑭᒃᓯᓂᐊᕐᒪᖔᑦ”. ᓯᐊᒻᒪᖅᑎᑕᐅᓯᒪᔪᑦ ᕿᒥᕐᕈᔭᐅᓂᖏᓐᓄᑦ 

ᐅᓂᒃᑳᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᑐᑦ ᓅᕖᕝᕙ 6, 2024-ᒥ ᐊᑐᓕᖁᔭᖅ ᐅᖃᖅᓯᒪᕗᑦ 

“ᐃᓱᒪᖅᓴᖅᓯᐅᕈᑎᒌᓐᓇᕐᓗᒍ ᑕᐃᒃᑯᐊ ᐊᑐᕈᓐᓃᖅᑐᑦ ᑐᑦᑕᕐᕖᑦ ᓅᑕᐅᖁᓪᓗᒋ ᐃᖃᓗᓐᓄᑦ ᐅᕝᕙᓘᓐᓃᑦ 

ᑐᑦᑕᕐᕕᓐᓄᑦ ᐊᕕᑦᑐᖅᓯᒪᔪᓂᒃ.” 2025-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᒐᕙᒪᓕᕆᔨᒃᑯᒡᒎᖅ 

ᐃᖅᑲᓇᐃᔭᖃᑎᖃᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᓄᓇᕗᑦ ᒐᕙᒪᑦ ᑭᐅᓂᐊᕐᒪᑕ ᑖᒃᑯᓄᖓ ᐊᑐᓕᖁᔭᕐᓄᑦ. 

 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐃᖅᑲᓇᐃᔭᖅᑎᖏᓐᓄᑦ ᐊᑐᐊᒐᖅ ᐊᖏᖅᑕᐅᓚᐅᖅᓯᒪᔪᖅ ᐄᐳᓘ 2019-ᒥ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒍᒥᐊᖅᑕᐅᓪᓗᓂ. ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ ᑎᑎᖅᑲᖏᑦ 

ᐅᖃᖅᓯᒪᓚᐅᖅᐳᑦ “ᕿᒥᕐᕈᓇᒡᓗᑎᒃ ᓄᓇᕗᑦ ᒐᒪᕙᒃᑯᑦ ᐃᖅᑲᓇᐃᔭᖅᑎᓄᑦ ᐃᒡᓗᖏᑦ ᐃᑲᔪᖅᓱᖅᑕᐅᓗᑎᒃ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᐊᒻᒪᓗ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᐃᒡᓗᑖᖅᑎᑦᑎᔩᑦ ᑲᑎᒪᔨᕋᓛᑯᖏᑦ ᒪᓕᒡᓗᒋᑦ 

ᐊᑐᐊᒐᑦ ᐃᒡᓗᑖᖅᑎᑦᑎᖃᑦᑕᕐᓂᖅ ᐊᒻᒪ ᐊᕗᖓᐅᔨᓯᒪᔪᑦ ᐸᕐᓇᐅᑏᑦ.” ᐊᒻᒪ ᑖᒃᑯᓇᓂ ᑎᑎᖅᑲᓂᒃ 

ᐅᖃᖅᓯᒪᔪᖃᖅᐳᑦ “ᐃᖅᑲᓇᐃᔭᖃᑎᖃᕐᓗᑎᒃ ᐃᒡᓗᓕᕆᔨᕐᔪᐊᒃᑯᓐᓂᒃ ᑮᓇᔭᐅᓕᕆᓂᒡᓗ ᕿᒥᕐᕈᓇᖅᓯᓗᑎᒃ 

ᐋᖅᑭᒋᐊᖅᓯᓗᑎᒡᓗ ᐃᖅᑲᓇᐃᔭᖅᑏᑦ ᐃᒡᓗᓕᕆᓂᕐᒧᑦ ᐊᑐᐊᒐᓂᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐊᒻᒪᓘᓐᓃᑦ ᐊᑐᖅᑐᐊᓕᕐᓗᑎᒃ ᓇᖕᒥᓂᕐᓘᓐᓃᑦ ᐃᒡᓗᑖᕐᓗᑎᒃ.” 2025-2026 ᐸᕐᓇᐅᑏᑦ ᐅᖃᖅᓯᒪᖕᒥᔪᑦ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ ᐊᑐᐊᒐᖅ ᐱᔭᕇᖅᑕᐅᓂᐊᖅᑐᕉᖅ 2024-2025 ᐊᕐᕌᒍᐊᓂ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᒃᓯᖃᑦᑕᖅᐳᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᓂᕆᐅᒋᔭᑦ ᐅᓄᕐᓂᖏᑦ 

ᐅᓄᖅᓯᕙᓪᓕᐊᖁᓪᓗᒋᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᔭᒪᕙᒃᑯᓐᓂᒃ. ᑕᐃᒃᑯᐊ ᐊᕐᕌᒍ ᐃᓗᐊᓂ ᐱᖓᓱᑦ 

ᑐᓴᐅᒪᔾᔪᑏᑦ ᐅᖃᖅᓯᒪᓚᐅᖅᐳᑦ 1,213 ᓄᓇᕗᒻᒥᐅᑦ ᐃᓄᐃᑦ ᐃᖅᑲᓇᐃᔭᖅᑐᑦ ᓰᑏᕝᕙ 30, 2004-ᒥ. ᑕᒫᓂ 

55%-ᑎᖏᓐᓃᑉᐳᑦ ᐊᕐᕌᒍᑦ ᐊᕙᑏᑦ ᐃᓗᐊᓂ. ᐊᒻᒪᓗ ᒐᕙᒪᒃᑯᑦ ᐋᖅᑭᒃᓯᓗᑎᒃ ᐱᔭᕇᑕᐅᕕᒃᓴᓂᑦ ᐃᖅᑲᓇᐃᔮᓕᒫᑦ 

ᑕᒪᒃᑯᐊ ᑭᒡᒐᖅᑐᐃᔨᖃᑦᑎᐊᕐᓂᐊᕐᒪᑕ ᐊᒻᒪᓗ ᐅᓂᒃᑳᓕᐊᕕᓂᖏᑦ ᒐᕙᒪᒃᑯᑦ ᐅᖃᖅᓯᒪᔪᑦ ᓰᑏᕝᕙ 30, 2024-ᒧ 

ᑎᑭᖦᖢᒍ ᑲᑎᒪᓕᒫᖅᖢᒋ 5,653-ᖑᓚᐅᖅᑐᑦ, 1,890 ᓄᓇᕗᒻᒥᐅᓄᑦ ᐃᓐᓄᑦᑕᐅᓯᒪᓪᓗᑎᒃ. 1,700 

ᐃᓐᓄᑦᑕᐅᓯᒪᔪᑦ ᖃᓪᓗᓈᓄᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐊᒻᒪᓗ 2,062 ᐃᓐᓄᑦᑕᐅᓯᒪᖏᒃᖢᑎᒃ. 85%-

ᖑᔭᕆᐊᖃᖅᐳᑦ ᐃᓄᐃᑦ ᑕᐃᒪ 85%-ᒨᖅᐸᑦ, 2,914-ᓂᑦ ᓄᑖᓂᑦ ᐃᓄᖕᓂᑦ ᐃᖅᑲᓇᐃᔭᖅᑎᑖᕆᐊᖃᖅᑐᒍᑦ 

ᓄᖅᑲᖅᑐᖃᓚᐅᙱᓪᓗᓂ. ᐊᒻᒪᓗ 2025-2026 ᐸᕐᓇᐅᑎᖏᑦ ᐅᖃᖅᓯᒪᕗᑦ “ᓄᓇᕗᓕᒫᒥᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᑦ ᐸᕐᓇᐅᑎ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ 

ᐋᔩᕈᑎᒋᔭᐅᓯᒪᓪᓗᑎᒃ ᓯᕗᓪᓕᐅᔾᔭᐅᔪᒃᓴᓪᓗ ᐋᖅᑭᑦᑕᐅᓯᒪᔪᑦ 2024-2034 ᐊᖏᕈᑏᑦ.” ᐊᒻᒪᓗ 2025-2026 

ᐊᕐᕌᒍᐊᓂ “ᒐᕙᒪᓕᒫᑦ ᐅᓄᖅᓯᒋᐊᖅᑎᑦᑎᒃᑲᓐᓂᕋᓱᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᖏᓐᓂᑦ ᓄᓇᕗᑦ ᒐᕙᒪᑦ 

2024-2034 ᐸᕐᓇᐅᑏᑦ ᐊᑐᕐᓗᒋᑦ ᐊᒻᒪᓗ ᐸᕐᓇᐅᑏᑦ ᐊᒻᒪᓗ ᐱᒋᐊᖅᑎᑕᐅᓯᒪᔪᑦ.”  

 

ᐊᒻᒪᓗ ᐅᖃᖅᓯᒪᖕᒥᔪᑦ 2025-2026 ᐊᕐᕌᒍᐊᓂᒃ “ᐱᔭᕇᖅᑕᐅᓗᒋᑦ 2024-2034 ᐃᓄᐃᑦ 

ᐃᖅᑲᓇᔭᐃᔭᖅᑎᑕᐅᓂᖏᓐᓄᑦ ᐸᕐᓇᐅᑏᑦ ᐊᒻᒪᓗ ᐃᓗᓕᑯᓘᔭᖏᑦ ᐱᒋᐊᖅᑎᑕᐅᓯᒪᔪᓪᓗ ᒐᕙᒪᒃᑯᑦ 

ᐱᓕᕆᕕᖏᓐᓄᑦ.” ᑲᑎᒪᔨᕋᓛᑦ ᓂᐅᕆᐅᑉᐳᑦ ᑖᒃᑯᐊ ᓴᖅᑭᑕᐅᓛᕐᓂᐊᕐᓂᖓᓂᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᕈᑏᑦ ᐸᕐᓇᐅᑏᑦ ᐅᖃᖅᓯᒪᓪᓗᑎᒃ “ᑖᒃᑯᐊ ᐱᔭᕇᖅᑕᐅᓂᐊᖅᑐᒡᒎᖅ 2024-2025 

ᐊᕐᕌᒍᐊᓂᒃ.” 2023-2026 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐅᖃᖅᓯᒪᕗᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᖏᑦ $985,000.00-ᖑᓚᐅᖅᑐᑦ ᑮᓇᐅᔭᑦ 2022-2023-ᒥ $2,590,000.00 

ᐋᖅᑭᑦᑕᐅᓂᐊᖅᑐᑦ 2023-2024-ᒥ. 162.9%-ᒥᑦ ᐃᓚᕗᑦ. ᐊᑐᕈᒫᕐᓂᐊᖅᑐᑦ 2025-2026 ᓱᕐᕋᒃᓯᒪᙱᑦᑐᖅ. 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᑖᒃᑯᓂᖓ ᒐᕙᒪᒃᑯᑦ ᓴᖅᑭᓯᒪᔭᖓᓐᓂᒃ ᐃᖅᑲᓇᐃᔭᓕᒻᒪᒃᓴᐅᑎᒋᔭᐅᖃᑦᑕᕐᒪᑕ 

ᓄᓇᕗᒻᒥᐅᓄᑦ ᒪᒃᑯᒃᑐᓄᑦ, ᐊᒻᒪᓗ ᑲᑎᒪᔨᕋᓛᑦ ᐸᕐᓇᐅᑎᓯᐅᖅᓯᒪᔪᑦ ᐊᕐᕌᒍᓕᒫᖅ ᐃᓕᓴᖅᑏᑦ 

ᐃᖅᑲᓇᐃᔭᖅᑎᑕᐅᓗᑎᒃ, ᐊᒻᒪᓗ ᑕᒪᓐᓇ ᐃᓱᓕᑦᑎᓂᐊᖅᖢᓂ ᑕᒪᑐᒪᓂ ᐊᕐᕌᒍᒥ. ᐃᑲᔪᖅᑐᐃᑦᑎᐊᖅᐳᒍᑦ ᑕᒪᓐᓇ 

ᐊᑐᖅᑕᐅᒻᒪᑦ ᓄᓇᕘᓕᒫᒥ.  

 

ᑕᕝᕙᐅᕗᑦ ᐅᖃᐅᓯᒃᓴᒃᑲ 2025-2026 ᐊᑐᕈᒫᕐᓂᐊᖅᑐᑦ ᐸᕐᓇᐅᑏᓪᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᒋᐊᓚᐅᙱᓐᓂᑦᑎᓐᓂ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᖃᖅᑐᖃᖅᐸ? 

ᐱᑕᖃᙱᒻᒪᑦ, ᒪᑉᐱᖅᑐᒐᖏᑦᑎᒍᑦ ᕿᒥᕐᕈᓇᓐᓂᐊᖅᑕᕗᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ D4-ᒥᑦ ᐱᒋᐊᕐᓗᒍ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑕᖏᑦ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. $19,449,000. ᐊᐱᖅᑯᑏᑦ? ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᐃᓱᒫᓘᑎᒋᖃᑦᑕᖅᓯᒪᓕᖅᑕᕗᑦ ᐃᓐᓄᒃᑕᐅᓯᒪᙱᑦᑐᑦ ᑖᒃᑯᐊ 

ᐅᓄᖅᑐᐊᓘᒻᒪᑕ, ᐱᓗᐊᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐅᖃᖃᑦᑕᖅᓯᒪᓪᓗᖓ ᐅᕙᓂ ᓯᓚᑖᓂᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ ᐱᔭᒃᓴᖅᑖᕆᓯᒪᔭᒥᓂᒃ ᐊᐅᓚᔾᔭᐃᒍᓐᓇᖅᑐᖅ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᓕᕐᒪᖔᑦ ᑖᒃᑯᐊ ᓱᕐᕋᒃᐸᓪᓕᐊᙱᓚᑦ, ᐅᓄᖅᓯᕙᓪᓕᐊᕙᑦ, 

ᐅᕝᕙᓘᓐᓃᑦ ᐃᓚᙵᖅᐸᓪᓕᐊᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᒐᓐᓂ. 

ᐃᖅᑲᓇᐃᔭᖅᑐᓕᕆᔨᒃᑯᑦ 60%-ᑎᒧᑦ ᐃᓐᓄᒃᓯᒪᔪᑦ ᐱᐅᓯᒃᑲᓐᓂᒐᓛᒃᑐᖅ. ᐱᓕᕆᕕᒃᐳᑦ ᑖᓐᓇ ᒥᑭᔪᑯᓘᒻᒪᑦ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᕐᔪᐊᕌᓗᐃᑦ. ᑕᐃᒃᑯᐊ 117-ᖑᑎᓪᓗᒋᑦ, 70 ᐃᓐᓄᒃᓯᒪᔪᑦ, 47-ᖑᓪᓗᑎᒃ 

ᐃᓐᓄᒃᑕᐅᓯᒪᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᖃᑎᒥᓂᖃᐃ ᐃᖅᑲᓇᐃᔭᖃᑎᖃᕐᕈᓐᓇᖅᐳᑦ 

ᐃᖅᑲᓇᐃᔭᖅᑐᓕᕆᓂᖅ ᐱᔾᔪᑎᒋᓗᒍ, ᐱᔭᔅᓴᖅᑖᕆᓯᒪᔭᒥᓂᖏᓛᒃ ᐱᓕᕆᐊᖃᕈᓐᓇᕐᓂᐊᕐᒪᑦ.  

 

ᑲᑎᒪᔨᕋᓛᒃ ᑲᑎᒪᑎᓪᓗᒋᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᖅ ᑕᐃᓐᓇ ᐋᖅᑭᒋᐊᖁᓚᐅᕋᓐᓂ. ᑭᓱᑦ ᐊᖏᓂᖅᐹᑦ 

ᐊᓯᔾᔨᖅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᒪᑐᒪ ᒥᒃᓵᓄᑦ. ERP ᐊᑐᐊᒐᖏᑕ ᐊᓯᔾᔨᕐᓂᖅᐹᖑᓂᐊᖅᑐᖅ ᓇᓖᕌᕐᕕᒃᓴᖃᒃᑲᓐᓂᕈᒪᓪᓗᒋᑦ ᒫᓐᓇ 

ᑖᓐᓇ ᐃᖅᑲᓇᐃᔮᕆᔭᕗᑦ ᐊᑐᐊᒐᖅ ᐃᑲᔫᑎᓪᓚᕆᐊᓘᓂᐊᕐᒪᑦ ᐱᓕᕆᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᔾᔪᑎᓐᓂ ᕿᒥᕐᕈᓇᒃᑕᐅᓯᒪᓕᖅᑐᖑᓇ ᐊᑯᓂᑲᓪᓚᒃ 

ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ ᐊᑐᐊᒐᖅ. ᐊᒻᒪᓗ ᓂᓪᓕᐅᑎᒋᖃᑦᑕᖅᓯᒪᓪᓗᒍ ᑭᖑᓂᑦᑎᓐᓂ ᑐᓴᒐᒃᓴᓂᓪᓗ 

ᓴᖅᑭᑦᑐᖃᖃᑦᑕᖅᓯᒪᓪᓗᓂ ᐃᓱᒫᓘᑎᒋᓂᖅᐹᕋ ᑖᒃᑯᐊ ᓄᑖᙳᖅᑎᐊᖅᑎᑕᐅᑎᓪᓗᒋᑦ ᐊᒻᒪᓗ 

ᓂᓪᓕᐅᑎᒋᔭᐅᖃᑦᑕᖅᓯᒪᓪᓗᑎᒃ ᐅᕙᓂ. ᓄᖅᑲᕕᓕᖅᑐᑦ ᑕᐃᒃᑯᐊ ᐃᒡᓗᐃᕈᑎᖃᑦᑕᕐᒪᑕ ᓄᖅᑲᕕᒃᑳᖓᒥᒃ 

ᐃᖅᑲᓇᐃᔭᖅᑎᓄᑦ ᑐᕌᖓᔪᓂᒃ ᐃᒡᓗᓂᒃ ᓇᔪᒐᒥᒃ.  

 

ᖃᓄᖅᑑᕈᑎᒃᓴᐃᑦ ᑕᒪᒃᑯᐊᖑᔪᒃᓴᐅᒻᒪᑕ. ᖃᓄᑭᐊᖅ ᐅᖃᑦᑎᐊᕋᔭᖅᐸᕋ, ᐊᒃᑐᐃᓂᖃᓪᓚᕆᑦᑐᖅ ᐃᓄᓐᓂᒃ 

ᐅᓄᖅᑐᓂᒃ ᓄᖅᑲᕕᓕᕐᓗᓂ ᐃᒡᓗᐃᖅᑕᐅᓂᖅ. ᐃᒃᑯᐊ ᐃᖅᑲᓇᐃᔮᒥᓃᖏᓐᓇᓕᓲᖑᒻᒪᑕ ᐃᒡᓗᖃᕈᓐᓃᕐᓂᐊᕋᒥᒃ. 

ᓄᖅᑲᕕᒃᖢᓂ ᐃᒡᓗᖃᕈᓐᓃᕐᓇᕐᒪᑦ. ᑕᐃᒪᓐᓇ ᐃᒡᓗᑖᕐᓂᕐᒧᑦ ᐊᑎᓕᐅᖃᑕᐅᑎᓪᓗᑎᑦ ᐊᑯᓂᐊᓗᒃ ᐅᑕᖅᑭᓲᖑᒻᒪᑕ.  

 

ᐅᓇᖃᐃ ᒪᕐᕈᐃᓕᖓᕗᖅ ᐊᐱᖅᑯᑎᒐ, ᖃᖓ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᓐᓄᑦ ᐊᑐᐊᒐᖅ ᐱᔭᕇᖅᑕᐅᓂᐊᖅᐸ 

ᐊᒻᒪᓗ ᐅᖃᖃᑦᑕᖅᓯᒪᓪᓗᖓ ᓄᖅᑲᕕᓕᖅᑐᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓄᐃᓕᖓᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ.  ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᐊᐱᖅᑯᑎᖃᕐᒪᑦ. 

ᑕᐃᒃᑯᐊ ᐃᖅᑲᓇᐃᔭᖅᑎᕗᑦ ᓄᖅᑲᕕᓐᓂᐊᓕᕈᑎᒃ ᑭᒃᑯᑐᐃᓐᓇᐃᑦ ᐊᑐᖅᑐᐊᕈᓐᓇᖅᑕᖏᓐᓂᒃ ᐃᒡᓗᓅᕈᓐᓇᕆᐊᓖᑦ, 

ᐊᒻᒪᓗ ᑖᒃᑯᐊ ᐋᖅᑭᒃᓱᖅᐸᓪᓕᐊᓂᐊᖅᑕᕗᑦ ᑕᖅᑭᓂᒃ ᐊᒡᒋᖅᑐᓂᒃ. ᑭᖑᓪᓕᕐᒥ ᑲᑎᒪᕐᔪᐊᓕᕐᒥᒍᔅᓯ 

ᑕᑯᔭᒃᓴᖃᖅᑎᑕᐅᓛᕐᑐᓯ. 

 

ᐊᒻᒪᓗ ᐊᑐᐊᒐᖅ, ᓰᑏᕝᕙ 2025-ᒥ ᐱᔭᕇᖅᓯᒪᖁᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓂ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐊᐱᖅᑯᑎᒃᓴᖃᖅᑐᖓ ᑕᒪᓐᓇ ᓯᐊᒻᒪᖅᑎᕆᕙᓪᓕᐊᓂᖅ 

ᐱᓪᓗᒍ. ᒥᓂᔅᑕᐅᑉ ᐱᓕᕆᐊᒃᓴᖓ ᐃᒡᓗᒧᑦ ᓴᖅᑭᑕᐅᔪᒻᒪᑦ. ᓅᕖᕝᕙ 8, 2022-ᒥ. ᐱᓕᕆᐊᒃᓴᖏᓐᓂ ᑎᑎᖅᑲᖅ 

ᐱᓕᕆᕝᕕᕝᕕᑦ ᐃᓚᖓᑦ ᐃᑲᔪᖅᑕᐅᓗᑎᒃ ᓯᕗᓕᖅᑏᑦ ᒐᕙᒪᓕᕆᔨᒃᑯᑦ ᑎᒥᖓᑦ ᕿᒥᕐᕈᔭᐅᓂᖓᑕ 

ᓯᐊᒻᒪᖅᑎᕆᕙᓪᓕᐊᓂᖓ ᒐᕙᒪᒃᑯᓐᓂᒃ.  

 

ᐊᑐᐃᓐᓇᐅᔪᓂᓪᓗ ᓯᐊᒻᒪᖅᑎᕆᒃᑲᓐᓂᕈᑎᐅᔪᓐᓇᖅᑐᓂᒃ ᕿᒥᕐᕈᓗᑎᒃ. ᓯᐊᒻᒪᖅᑎᕆᕙᓪᓕᐊᓂᖅ ᕿᒥᕐᕈᔭᐅᓂᖓ 

ᐃᒡᓗᒧᑦ ᓴᖅᑭᑕᐅᓚᐅᖅᐳᖅ ᓅᕖᕝᕙ 6, 2024-ᒥ. ᑎᑎᕋᖅᓯᒪᔪᑦ 2025-2026 ᐸᕐᓇᐅᑎᒋᔭᖏᑕ ᑖᒃᑯᐊ 

ᒐᕙᒪᓕᕆᔨᒃᑯᑦ ᐅᖃᖅᓯᒪᕗᑦ ᐱᓕᕆᖃᑎᖃᖅᐸᓪᓕᐊᕗᒡᒎᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐋᖅᑮᕙᓪᓕᐊᓪᓗᑎᒃ 

ᓄᓇᕗᑦ ᒐᕙᒪᒃᑯᑦ ᐊᑐᓕᖁᔭᐅᔪᓂᒃ ᑭᐅᔾᔪᑎᖃᖅᓱᑎᒃ. 

 

ᐊᐱᖅᑯᑎᐅᓕᖅᐳᖅ, ᖃᖓᒃᑯᑦ ᑭᐅᔾᔪᑎᐅᔪᑦ ᐃᒡᓗᒧᑦ ᓴᖅᑭᑕᐅᔪᒫᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐃᒡᓗᒧᑦ 

ᓴᖅᑭᑕᐅᓛᖅᑐᖅ ᖃᐅᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᓪᓗᒥ ᐃᒡᓗᒥ ᓴᖅᑭᑕᐅᖅᑰᖅᑲᐅᕗᖅ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔪᒪᖅᑲᐅᓪᓗᒍ ᓂᕆᐅᒋᓂᐊᖅᐸᕋ 

ᓴᖅᑭᑕᐅᓯᒪᓕᕐᓂᖓ ᑎᑎᕋᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᒃᑲ ᓄᖑᒻᒪᑕ (ᑐᓵᔨᑎᒎᓕᖅᑐᖅ) ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖ ᐱᓕᕆᔨᑎᑦ. ᐅᑎᕐᕕᖃᕈᒪᑐᐃᓐᓇᖅᐳᖓ ᐊᐱᖅᑯᒻᒧᑦ 

ᐃᖅᑲᓇᐃᔭᖅᑏᑦ ᐃᒡᓗᒥ ᐃᒡᓗᖃᖅᑎᑕᐅᔪᑦ ᖃᐅᔨᒪᓪᓗᖓ ᓯᕗᓂᑦᑎᓐᓂ ᒥᓂᔅᑖ ᓇᐅᑦᓯᖅᑐᖅᐸᑉᐱᓰ ᖃᑦᓯᑦ 

ᐃᖅᑲᓇᐃᔭᖅᑎᐅᔪᑦ ᐊᖏᕐᕋᖃᙱᑦᑐᑦ ᐅᕝᕙᓗ ᐊᖏᕐᕋᖃᙱᓐᓂᐅᔭᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᕋᖅᓴᖅ ᓇᐅᑦᓯᖅᑐᖅᐸᙱᑕᕗᑦ 

ᖃᓄᐃᓕᖓᒐᔭᓕᕐᓂᑦ ᑐᓴᕌᖓᑦᑕ ᑕᐃᒪᓐᓇ ᖃᐅᔨᒪᕙᑉᐳᒎᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑲᒪᓇᑦᑕᕐᒪᑦ ᕿᒥᕐᕈᑦᑕᖅᑯᓯ ᐊᑐᐊᒐᔅᓯᓐᓂᒃ ᐃᒡᓗᓕᕆᓂᕐᒧᑦ 

ᐊᒻᒪᓗ ᐊᐱᖅᑯᑦ ᑖᓐᓇ ᐱᒻᒪᕆᐅᖅᑰᕋᓗᐊᕐᒪᑦ. ᐊᒻᒪᓗ ᐊᑐᖃᑦᑕᖅᓯᒪᔭᓐᓂᒃ ᖃᐅᔨᒪᓪᓗᖓ ᐊᐅᓚᑦᑎᔨᐅᕙᒃᑐᓂᒃ 

ᓯᕗᓕᐅᖅᓵᓕᒋᐊᖃᕐᓂᖏᑦ ᐃᖅᑲᓇᐃᔭᖅᑏᑦ ᖃᓄᐃᓐᓂᐅᔭᕈᑎᒃ ᐊᐅᓚᑦᓯᔨᐅᑦᓯᐊᓂᕐᒧᑦ ᐃᓕᖓᒻᒪᑦ. 

ᐊᖏᕐᕋᖅᕕᓴᖃᕈᓐᓇᑦᓯᐊᖁᓪᓗᒋᑦ ᐃᖅᑲᓇᐃᔭᕈᓐᓇᑦᓯᐊᕐᓂᐊᕋᒥᒃ, ᐊᒻᒪ ᐱᓕᕆᑦᓯᐊᖅᐸᓪᓗᑎᒃ. 

 

ᐊᒻᒪᑦᑕᐅᖅ ᐃᓱᒫᓗᓐᓇᖅᓱᓂ ᖃᑦᓯᑦ ᐃᖅᑲᓇᐃᔭᖅᑏᑦ ᕿᑐᕐᖓᖃᐅᖅᑐᑦ ᐃᒫᒃ ᐃᒡᓗᑭᑦᓴᕐᓂᐅᔭᕙᑦᑐᑦ 

ᐊᐱᕆᖃᑦᑕᖅᓯᒪᓪᓗᖓ ᑕᒪᓐᓇ ᓇᐅᑦᓯᖅᑐᖅᑕᐅᕙᒻᒪᖔᑦ ᑐᓴᕈᒪᓪᓗᖓ ᒥᓂᔅᑕ ᒍᕌᔅ ᓱᒻᒪᑦ ᐃᓱᒪᒋᔭᐊᓯᒪᙱᓚᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑕᐃᒪ 

ᑭᓇᒥᒃ ᖃᓄᐃᓐᓇᖅᑐᒃᑰᕈᓂ ᐃᓪᓗᖃᙱᓪᓗᓂᓗ ᑕᒪᒃᑯᐊ ᑐᓴᕋᒃᓴᑦ ᖃᐅᔨᒪᐃᓐᓇᖅᐸᙱᑦᑕᕗᑦ ᐅᖃᙱᑐᐊᕈᑎᒃ, 

ᑲᙳᓇᖅᑐᒃᑯᑦ ᒪᓕᒐᐃᑦ ᐱᓪᓗᒋᑦ ᐃᒫᓪᓗ ᐅᓐᓂᖅᓯᐅ ᐃᓛᒃ ᐅᕙᑦᑎᓐᓄᑦ ᐅᖃᕆᐊᑐᕙᙱᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᐅᕗᓪᓕ ᐃᒫᒃ ᐊᐱᖅᑯᑎᐅᒍᓐᓇᖅᑐᖅ ᑭᓇᒥᒃ 

ᐅᖃᙱᒃᑲᓗᐊᕐᓗᓂ ᓄᓇᕗᑦ ᒐᕙᒪᒃᑯᑦ ᖃᐅᔨᓴᓲᖑᒻᒪᑕ ᖃᐅᑕᒫᐸᓗᒃ ᑭᐅᒍᓐᓇᓲᖑᓪᓗᑎᒃ ᐃᖅᑲᓇᐃᔭᖅᑏᑦ 

ᐊᑎᖏᑦ ᐅᖃᙱᓪᓗᓂᔾᔪᒃ. ᒥᓂᔅᑕ ᒍᕌᔅ ᑐᑭᓯᒍᒪᕗᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒪᙵᑦ ᐊᐱᖅᑯᒻᒥᒃ 

ᐱᒻᒪᕆᐅᔪᒥᒃ ᑕᑯᓇᕋᔭᕐᓗᑎᑦ ᖃᐅᔨᓴᓕᕐᓗᑎᑦ ᐊᐱᖅᑯᑎᒋᓗᓂᔾᔪᒃ. ᐊᖏᕐᕋᖃᙱᑦᑑᒍᑎᒃ 

ᐊᖏᕐᕋᖃᙱᓐᓂᐅᔭᓕᕐᓂᕈᑎᒃ ᐅᕝᕙᓗ ᖃᓄᐃᑦᑐᒦᒃᑯᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒃᓱᑦ ᐱᓇᓱᖃᑎᖃᕈᓐᓇᖅᐳᑦ ᐃᓄᓕᕆᔨᒃᑯᓐᓂᒃ ᓄᓇᕗᓪᓗ ᐃᓪᓗᓕᕆᔨᕐᔪᐊᒃᑯᖏᓐᓂᒃ 

ᑖᓐᓇ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ, ᐊᕗᖓᔾᔨᓪᓗᐊᑲᓪᓚᒍᓐᓇᖅᑰᕋᑦᑕ 

ᑐᓴᖅᑎᑦᑎᑦᑎᐊᕐᓗᑕ ᐊᑐᐊᒐᓕᕆᓂᕐᒧᑦ ᐊᒻᒪᓗ ᐃᓪᓗᓕᕆᓂᖅ ᐱᓪᓗᒍ ᐃᖅᑲᓇᐃᔭᖅᑎᓂᒃ.  

 

ᑕᐃᒪᓕ ᐃᓪᓗᑖᖅᐸᓪᓕᐊᒋᐊᖃᕐᓂᖏᑦ ᓄᖅᑲᐸᓪᓕᐊᔪᓄᑦ ᐃᖅᑲᓇᐃᔭᖅᑎᓄᑦ ᐱᒻᒪᕆᐅᖅᑰᕐᒪᑦ ᓄᓇᕗᑦ ᒐᕙᒪᒃᑯᑦ 

ᐊᑯᓂᒃᑯᑦ ᑕᐅᑐᒋᐊᕐᓗᓂᔾᔪᒃ ᑕᒪᓐᓇ, ᖃᓄᖅᑑᕈᓐᓇᑦᓯᐊᓂᖅᓴᐅᓕᕐᓗᑎᓪᓗ. ᐊᒻᒪ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᓄᑦ ᐃᒡᓗᓂᒃ ᐊᓂᕙᓪᓕᐊᓕᕐᓗᑎᒃ ᐃᓪᓗᑖᖅᐸᓪᓕᐊᖔᓕᕐᓗᑎᒃ ᐊᓯᐊᒍᑦ. ᒥᓂᔅᑕ ᑖᓐᓇ ᖃᓄᖅ 

ᐸᕐᓇᐅᑦ ᑕᑯᓐᓇᙳᐊᕈᓂᔾᔪᒃ ᓯᕗᒧᑉᐸᓪᓕᐊᒍᑎᐅᓂᖓ ᓄᖅᑲᓕᖅᑐᑦ ᐊᖏᕐᕋᖃᙱᑦᑑᓕᕋᔭᖁᓇᒋᑦ, ᐊᒻᒪ 

ᑭᒃᑯᓕᒫᑦ ᐃᓪᓗᒋᔭᐅᓲᓅᕈᓐᓇᓕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. ᑕᕝᕙ 

ᓇᓖᕌᕈᑎᒃᓴᓂᒃ ᓄᐃᑦᓯᒐᔭᖅᐳᒍᑦ ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᓯᓂᐅᕙᑦᑐᒧᑦ ᓄᖅᑲᐸᓪᓕᐊᔪᑦ ᐱᓪᓗᒋᑦᑕᐅᖅ. 

ᓄᓇᕗᑦ 3000 ᐃᓱᒪᒋᙳᐊᖅᓱᒍ. ᑐᖏᓕᕋ ᐅᓂᒃᑳᕆᐊᒃᑲᓐᓂᑲᐃᓐᓇᕈᓐᓇᕈᓂ ᑖᔅᓱᒪᙵᑦ 

ᐃᖅᑲᓇᐃᔮᖃᓪᓗᐊᑕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐸᐅᕗ. ᑲᔪᓯᒋᐊᕆᑦ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. ᐊᐱᖅᑯᑎᐅᓂᖓ ᐃᒪᐃᑉᐸᒻᒪᑦ. ᓄᓇᕗᑦ 

3000 ᓄᓇᕗᑦ ᒐᕙᒪᒃᑯᑦ ᐃᓪᓗᑖᕆᔭᐅᒍᓐᓇᖅᑐᓂᒃ ᓇᓖᕌᕈᑎᑦᓴᖃᖅᐸᓪᓕᕈᑎᓛᕋᑦᑎᒍ, ᒫᓐᓇᐅᔪᕐᓕ 

ᖃᑦᑎᐅᓂᖏᑦ ᐃᒡᓗᐃᑦ ᐊᒥᒐᕐᓂᖏᓐᓄᑦ ᖃᓄᐃᒍᑎᖃᖅᐸᒃᑲᑦᑕ. ᐊᑐᐃᓐᓇᐅᑎᒋ ᐃᒡᓗᐃᑦ ᐊᒥᒐᕐᓂᖏᑦ ᐃᒫᒃ 

ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᐊᓯᐊᓅᖅᑎᑦᓯᒋᐊᒥᒃ ᐊᒃᓱᕈᕐᓇᕈᔪᒃᐸᒻᒪᑦ ᐊᑐᐃᓐᓇᖅᑕᖃᓪᓗᐊᑎᓐᓇᒍ. ᑕᐃᒪ ᐅᑭᐅᒃ 

ᒪᕐᕉᒃ ᐸᕐᓇᐅᑕᐅᓂᖓ ᓄᓇᕗᑦ 3000 ᐃᒡᓗᓕᐅᕐᓂᖅ ᐃᖅᑲᓇᐃᔭᖅᑎᓄᑦ ᐊᒻᒪᓗ ᐊᑐᐊᖅᑕᐅᔪᒃᓴᓄᑦ ᐃᒫᒃ 

ᒪᑐᐃᖓᑦᑎᐊᓂᖅᓴᐅᓕᕋᔭᖅᑐᖅᑲᐃ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᑦ. ᓂᕆᐅᒋᑦᑎᐊᕋᔭᖅᐸᕋ 

ᒪᑐᐃᖓᑦᑎᐊᓂᖅᓴᐅᓕᕐᓂᕈᓂ ᐱᒍᑎᑦᓴᖃᑦᑎᐊᓂᖅᓴᐅᓕᕐᓗᓂ ᐊᒻᒪ ᐃᖅᑲᓇᐃᔭᖅᑎᓄᑦ 

ᐱᕕᖃᑦᓯᐊᓂᖅᓴᐅᓕᕐᓗᑎᒃ ᐃᒡᓗᒃᓴᒧᑦ ᐃᑯᖓᒃᑲᓐᓂᖅ ᑕᐅᑐᓪᓗᒍ.  

 

ᐃᖅᑲᓇᐃᔭᖅᑏᑦ ᐃᓱᒫᓘᑎᒃᑲ ᓇᐅᑦᓯᖅᑐᓂᐅᕙᑦᑐᖅ ᐃᖅᑲᓇᐃᔭᖅᑎᓂᑦ ᐊᖏᕐᕋᖃᖏᑦᑐᓂᑦ, ᐊᒻᒪᑦᑕᐅᖅ 

ᑭᑐᕐᖓᖏᑦ ᐱᓗᐊᖅᑐᒥᑦ ᐃᓱᒪᒋᓪᓗᒋᑦ. 

 

ᖃᐅᔨᒪᑉᓗᖓ ᐱᔭᕆᑐᕙᒻᒪᑦ ᐃᖅᑲᓇᐃᔭᖅᑎᓂᒃ, ᐃᓅᓯᕐᒥᓂᓪᓕ ᐅᖃᖃᑎᒌᒋᐊᖏᑦ ᐱᓗᐊᖅᑐᒥᑦ 

ᐅᓗᕆᐊᓇᖅᑐᒦᒍᑎᒋᔪᓐᓇᖅᓱᓂᔾᔪᒃ ᐱᓂᕐᓗᓐᓂᐅᔪᒥᑦ, ᐊᒻᒪᓗ ᐊᔪᓕᕈᑎᐅᕙᑦᑐᓄᑦ. ᐱᒻᒪᕆᐅᖅᑰᒪᓪᓕ 

ᐃᖅᑲᓇᐃᔭᖅᑎ ᖃᐅᔨᒪᑦᓯᐊᖅᐸᖁᑉᓗᒋᑦ, ᐅᐸᒍᑎᒍᓐᓇᑦᓯᐊᕐᒪᑕ ᐃᖅᑲᓇᐃᔭᖅᑎᒋᔭᒥᓂᑦ 

ᐊᑦᑕᓇᖅᑐᒦᑐᐃᓐᓇᕆᐊᖃᕈᑎᒃ, ᐊᑦᑐᐃᔪᓐᓇᒥᒻᒪᑦ ᐃᓪᓗᖃᖅᑎᑕᐅᒍᓐᓇᖅᑎᒋᓂᖏᓐᓂᑦ. ᐊᑦᑕᓇᖅᑐᒦᖏᒃᑯᑎᒃ 

ᓅᒋᐊᖃᓯᑲᓪᓚᒍᑎᓪᓗ ᐊᑦᑕᓇᖏᓂᖅᓴᒦᒐᔭᖁᑉᓗᒋᑦ ᐊᒻᒪᓗ ᐃᖅᑲᓇᐃᔭᒃᕕᒋᔭᒥᓄᑦ 

ᐱᓕᕆᖃᑎᖃᑦᓯᐊᕈᓐᓇᖁᓪᓗᒋᑦ. 

 

ᑐᓴᕈᒪᕗᖓᓕ ᑭᓱᓪᓚᑦᑖᒥᒃ ᐱᓕᕆᐊᑦᓴᖃᖅᐸ, ᐱᖃᓯᐅᒃᖢᒋᖅᑲᐃ ᓄᖅᑲᖓᑲᐃᓐᓇᕐᓂᖏᑦ ᐃᖅᑲᓇᐃᔮᑉ 

ᐃᖅᑲᓇᐃᔭᕐᕕᒻᒥᓂ, ᐃᓅᓯᕐᒥᓂᓪᓘᓐᓃᑦ ᐋᖅᑭᑦᓯᒪᑦᓯᐊᕆᐊᖃᕐᓂᖏᑦ. ᑭᓯᐊᓂ ᐃᓕᓴᖅᑕᐅᓂᕐᒧᑦᑕᐅᖅ 

ᐊᐅᓚᑦᓯᔨᓄᑦ, ᐅᖃᖃᑎᒋᔭᐅᔪᓐᓇᑦᓯᐊᖅᐸᒍᓐᓇᖁᓪᓗᒋᑦ ᐊᑦᑕᓇᖅᑐᒦᑐᐃᓐᓇᕆᐊᖃᖅᑐᑦ ᓇᓕᖏᑦ 

ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ ᒪᓕᒐᓕᐅᖅᑎ. ᑕᐃᒪ 

ᖃᐅᑕᒫᑦ ᐃᖅᑲᓇᐃᔭᖅᑏᑦ ᐃᑲᔪᖅᑕᐅᒍᒪᓯᓲᖑᒻᒥᒻᒪᑕ ᐊᐅᓚᑦᓯᔨᓄᑦ, ᖃᓄᐃᑦᑐᒦᑐᐃᓐᓇᕆᐊᖃᕈᑎᒃ, ᐊᒻᒪᑦᑕᐅᖅ 

ᐃᓱᒪᓕᕆᔨᓂᑦ ᐃᑲᔪᕈᓐᓇᖅᑐᓂᑦ ᐊᑐᐃᓐᓇᐅᑎᑦᓯᕚᒐᓱᑉᐸᒻᒥᔪᒍᑦ, ᑭᓱᓂᑦ ᐊᑐᐃᓐᓇᖃᖅᑎᑦᓯᒐᓱᓲᖑᒐᑦᑕ 

ᐃᖅᑲᓇᐃᔭᖅᑎᓄᑦ. 

 

ᐊᒻᒪᓗ, ᐃᓄᓕᕆᔪᓐᓇᖅᑐᓂᓪᓗ ᐊᑐᐃᓐᓇᖃᖅᑎᑦᓯᒐᓱᑉᐸᒻᒥᔪᒍᑦ ᐅᖁᒪᐃᑦᓴᓕᖅᑐᓄᑦ, ᖃᓄᐃᒍᑎᖃᓕᖅᑐᓄᑦ 

ᐃᓱᒪᒃᑯᑦ, ᐊᒻᒪ ᐃᓚᒌᓄᑦ ᐃᑲᔪᕈᑎᐅᒍᓐᓇᖅᑐᓂᑦ ᐱᑕᖃᖅᐸᒻᒥᔪᒍᑦ, ᐊᒻᒪ ᑲᖑᓇᖅᑐᒃᑯᑦ ᐱᔪᓂᑦ, 

ᐃᖅᑲᓇᐃᔭᖅᑎᓕᒫᓄᑦ ᐊᑐᐃᓐᓇᐅᕙᑦᑐᑦ ᐃᓚᓐᓇᕆᔭᒥᓄᓪᓗ. 

 

ᑕᒪᒃᑯᐊ ᐃᑲᔫᑎᐅᕙᑦᑐᑎᒍᑦ ᐃᖅᑲᓇᐃᔭᖅᑏᑦ ᐃᓚᒌᓄᑦ, ᑲᓇᑕ ᓚᐃᕝ, ᓇᒻᒥᓄᓪᓗ ᓇᒧᑦ 

ᖃᐅᔨᒋᐊᕐᕕᒋᔪᓐᓇᖅᑕᒥᓄᑦ ᑐᓴᐅᒪᑎᑕᐅᓲᖑᔪᖅ ᖃᓄᑐᐃᓐᓇᑦᑎᐊᖅ ᑮᓇᐅᔭᓂᑦ ᐊᑐᑦᓯᐊᓂᕐᒨᖅᐸᑦ, 

ᑭᓱᓅᓕᖓᑉᐸᑦ. ᐃᑲᔪᕈᑎᐅᕙᑦᑐᖅ ᐃᓚᒌᓄᑦ ᐃᖃᕐᕋᑦ 24−ᓄᑦ ᐊᑐᐃᓐᓇᐅᑎᑕᐅᕙᑦᑐᖅ, ᐅᖃᐅᓯᖅᑕᕆᔭᐅᔪᓂᑦ 

ᐃᓄᒃᑐᑦ ᐃᓚᖃᓯᐅᑎᔅᓱᒍ. ᐊᓯᖏᑦᑕᐅᖅ ᐱᔭᕆᐊᖃᖅᐸᒻᒥᔪᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᑐᑦᓯᕋᖃᑦᑕᒍᓐᓇᓲᖑᒻᒥᔪᑦ, ᐊᑐᐃᓐᓇᖃᕐᓗᑎᒃ 1- 800-663-1142−ᒧᑦ ᓯᕙᓂᕐᓗᑎᒃ. 

 

ᐊᒻᒪᑦᑕᐅᖅ ᒪᕐᕈᑲᓐᓃᒃ ᑕᕝᕙᓂ ᐱᔨᑦᓯᕋᐅᑎᒦᒻᒥᔪᖅ ᕿᑦᓵᑦᑐᓄᑦ, ᖁᐊᖅᓵᖅᓯᒪᔪᓄᓪᓘᓐᓃᑦ ᐃᑲᔪᖅᑕᐅᒋᐊᖃᕈᑎᒃ 

ᐃᖅᑲᓇᐃᔭᕐᕕᒻᒥ ᐱᔪᒥᑦ. ᐊᒻᒪᑦᑕᐅᖅ ᑲᓇᑕ ᓚᐃᕝ ᐃᑲᔫᑎᐅᕙᑦᑐᒧᑦ $2,000.00 ᐃᑲᔫᑎᐅᒍᓐᓇᓲᖑᒻᒥᔪᖅ 

ᐃᓱᒪᓕᕆᔨᓪᓚᕆᒻᒧᑦ, ᐊᒻᒪ ᐃᓄᓕᕆᔨᐅᕙᑦᑐᓂᑦ ᐊᑐᐃᓐᓇᖃᕈᓐᓇᓂᕐᒧᑦ. 

 

ᑭᖑᓪᓕᖅᐹᕐᓗ ᐃᒃᓯᕙᐅᑖᖅ, ᐃᖅᑲᓇᐃᔭᖅᑐᓕᕆᔨᒃᑯᑦ ᑕᕐᕆᔭᐅᓯᐅᖅᓯᒪᔪᓂᑦ ᐊᑐᐃᓐᓇᖃᓲᖑᒻᒥᔪᑦ 

ᐃᖅᑲᓇᐃᔭᖅᑎᓄᑦ ᖃᓄᐃᖏᑦᓯᐊᓂᕐᒧᑦ ᑐᙵᔪᓂᑦ. ᑖᒃᑯᐊ ᑭᐅᔪᔅᓴᐅᕗᑦ ᐊᐱᖅᑯᑎᒋᓵᖅᑕᕐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

110 

ᐳᕉᔅᑐ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ ᒥᓂᔅᑕ, ᐊᒃᓱᑦ ᖁᔭᒋᕙᕋ ᑭᐅᑦᓯᐊᕐᒪᑦ. 

ᐃᖅᑲᓇᐃᔭᖅᑐᓕᕆᔨᒃᑰᑦ ᑐᓴᐅᒪᒐᑦᓴᓂᑦ ᓇᕝᕚᖅᐸᓪᓕᐊᕙᑉᐸᑦ ᐃᖅᑲᓇᐃᔭᖅᑎᓂᑦ ᐃᒻᒪᖃ 

ᐅᓗᕆᐊᓇᖅᑐᒦᑐᐃᓐᓇᕆᐊᓕᓐᓂᑦ ᑕᕝᕙᓂ. ᑕᐃᒪᐃᒃᑯᑎᒃ ᖃᓄᖅ ᑕᐃᒪ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ, ᑕᐃᒪᐃᑉᐸᖏᓚᒎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐱᒻᒪᕆᐅᓇᓱᕆᖅᑰᕋᒃᑯ ᑐᑭᓯᒍᓐᓇᕈᑦᓯᒍ ᑕᒪᒻᓇ, ᐱᓗᐊᖅᑐᒥ 

ᐃᓱᒪᒋᓪᓗᒍ, ᖃᐅᓕᒪᓪᓗᒋᑦ ᐱᓂᕐᓗᓐᓂᐅᕙᑦᑐᖅ ᓄᓇᕗᒻᒥ, ᐱᓗᐊᖅᑐᒥ ᐊᕐᓇᓄᑦ ᖃᓄᐃᓪᓘᕐᓂᐅᕙᑦᑐᐃᑦ 

ᐃᓱᒫᓘᑕᐅᕙᒻᒥᒻᒪᑦ. ᐃᓄᓐᓂᑦ ᐃᖅᑲᓇᐃᔭᖅᑎᓄᑦ ᖃᑦᓯᐅᓂᖏᑦ, ᐊᒥᓲᓂᖅᓴᐅᖅᑰᖅᑑᒐᓗᐊᖅ ᐊᕐᓇᐃᑦ 

ᐃᖅᑲᓇᐃᔭᖅᑐᑦ ᐃᓄᓐᓂᑦ, ᐊᒻᒪᑦᑕᐅᖅ ᐊᑎᖏᑦ ᐅᖃᕆᐊᑐᖏᖢᑎᒃ ᖃᐅᔨᓴᕐᓂᖃᓲᖑᖅᑰᒥᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᒻᓇ ᑕᑯᓇᒐᓱᒍᓐᓇᖅᐸᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᐊᒻᒪ ᖁᔭᓐᓇᒦᒃ, ᑕᐃᒪᐃᒍᓐᓇᓂᐊᕐᓂᕋᕋᑖᕋᕕᑦ. ᑖᒃᑯᐊ 

ᐱᓕᕆᐊᕆᓕᕈᑦᑎᒍ, ᑖᒃᑯᐊ  ᑐᑭᔅᓯᒃᑲᓐᓂᕈᑎᔅᓴᐃᑦ ᐱᓗᒋᑦ ᐱᐅᔪᑦ, ᐊᑐᕐᓗᒋᑦ. ᐱᓕᕆᐊᖑᔪᖅ ᓴᓇᔭᐅᒌᖅᑲᕐᓕ 

ᑕᐃᒪ, ᐅᕙᓃᓛᕐᒥᒐᑦᑕ ᓱᓕ ᐱᓕᕆᒋᐊᖁᔨᒃᑲᓂᕐᓗᑕᖃᐃ. 

 

ᐊᓯᐊᓄᑦ ᓅᒋᐊᓕᕐᓚᖓᐃ, ᐃᓚᖓᑦ ᐊᑐᓕᖁᔭᓕᐊᖑᓯᒪᔪᖅ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓯᐊᒻᒪᖅᓯᓯᒪᓂᕐᒧᑦ, 

ᐊᖏᔪᖅᑳᖃᕐᕖᓪᓘᓐᓃᑦ ᐊᓪᓚᕝᕕᖏᑦ ᓅᑕᐅᒋᐊᖃᖅᑲᑕ ᐃᖃᓗᓐᓄᑦ, ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᑦ ᓄᓇᓕᒻᒧᑦ. 

ᓇᓕᐊ ᐊᓪᓚᕝᕖᑦ ᐊᐅᓪᓛᖅᑕᐅᒋᐊᖏᑕ ᐃᓱᒪᔅᓴᖅᓯᐅᕈᑎᒋᔭᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ, ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ 

ᑭᓪᓕᓯᓂᐊᖅᑎᒃᑯᑦ ᐸᕐᓂᖅᑑᒥ ᐃᖃᓗᓐᓄᑦ ᐊᐅᓪᓛᕋᑖᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ, ᖃᑦᑎᑲᓐᓃᑦ ᐊᐅᓚᑦᑎᐊᖏᑦᑐᑦ ᐊᖏᔪᖅᑳᖃᕐᕖᑦ 

ᐊᓪᓚᕝᕖᖏᑦ ᐊᐅᓚᑦᑎᐊᖏᓚᑦ ᓄᓇᕘ ᒐᕙᒪᖓᑕ ᐃᓗᐊᓂ, ᖃᓄᕐᓗ ᐸᕐᓇᐅᑎᒋᓯᒪᕕᓯᐅᒃ 

ᐱᓕᕆᐊᕆᒋᐊᕆᐊᖏᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᐊᖃᓐᓂᖅᑕᕗᑦ ᓱᓕ ᐃᖅᑲᓇᐃᔮᑦ 

ᓄᓇᓕᓐᓃ, ᑕᕝᕙᓂ ᓇᓕᐊᓐᓂ ᐃᑲᔪᖅᓯᖅᑕᐅᒃᑲᓐᓂᕆᐊᖃᙱᒃᑲᓗᐊᕐᒪᖔᑕ ᐃᓄᑦᑕᐅᓯᒪᖏᑦᑐᑦ. 

ᐃᓄᒐᓱᐊᖅᑐᒋᓪᓗ ᐃᖅᑲᓇᐃᔮᑦ ᐃᓐᓄᒐᓐᓂᖏᑦᑐᐃᑦ, ᐊᒻᒪ ᐊᑯᓂᐊᓗᒃ ᐃᓐᓄᑦᑕᐅᒍᓐᓇᖏᓯᒪᔪᐃᑦ ᐃᖅᑲᓇᐃᔮᑦ 

ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᓐᓄᑦ ᕿᒥᕐᕈᐊᖅᑕᐅᔪᐃᑦ. ᐆᒪᔪᐃᑦ ᑎᒥᖏᓐᓂᑦ ᖃᐅᔨᓴᖅᑎ ᐃᖅᑲᓇᐃᔮᖅ, 

ᐃᖃᓗᒃᑑᑦᑎᐊᕐᒧᑦ ᐊᐅᓪᓛᖅᑕᐅᒐᔭᖅᑐᖅ ᐃᓪᓗᓕᒻᒥᑦ. ᑕᐃᓐᓇ ᐃᓐᓄᑦᑕᐅᓚᐅᖅᓯᒪᒍᓐᓃᕐᖓᑦ ᐊᑯᓂᑲᓪᓚᒃ. 

ᐃᖃᓗᑦᑑᑦᑎᐊᕐᒧᑦ ᐊᐅᓪᓛᕐᓂᐅᓴᔭᕗᑦ, ᐃᑲᔪᖅᑎᖏᓪᓗᑦᑕᐅᖅ ᐃᓐᓄᑦᑕᐅᒐᔭᕆᓪᓗᑎᒃ.  

 

ᖃᐅᔨᒋᐊᒃᑲᓐᓂᕈᓐᓇᕐᒥᔭᕗᑦᑕᐅᖅ ᐊᓯᖏᓐᓂᑦ ᓄᓇᓕᓐᓄᑦ ᐊᐅᓚᑦᑎᐊᖏᑦᑐᖅᑕᖃᕐᒪᖔᑦ 

ᐊᐅᓪᓛᕆᐊᖃᕋᔭᖑᐊᖅᑑᔮᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ, ᐅᖃᐅᓯᖃᕋᑖᕋᕕᑦ ᐆᒪᔪᓕᕆᔨ ᐃᖅᑲᓇᐃᔮᖏᓐᓂᑦ 

ᐃᓐᓄᑦᑕᐅᓚᐅᖅᓯᒪᖏᑦᑐᓂᑦ ᐊᑯᓂᑲᓪᓚᒃ. ᖃᓄᖅ ᐊᑯᓂ ᐃᓐᓄᑦᑕᐅᓯᒪᖏᑦᑐᖃᕈᓐᓇᖅᑲ, ᖃᓄᖅ ᐊᑯᓂ 

ᐃᓐᓄᑦᑕᐅᓚᐅᖅᓯᒪᖏᑉᐸᑦ ᐊᓯᐊᓄᑦ ᓄᓇᓕᒻᒧᑦ ᐊᐅᓪᓛᑦᑕᐅᒋᐊᖃᕋᔭᖅᑲ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᖏᓐᓂᒃ ᐋᖅᑭᔅᓯᓯᒪᔪᖃᖏᑦᑐᖅ. ᑕᐃᒪ 

ᖃᑦᑎᒻᒪᕇᒃᑭᐊᖅ ᖃᑦᑎᐊᑎᒻᒪᕆᑦᑐᑎᒃᑭᐊᖅ ᐃᖅᑲᓇᐃᔮᑦ ᓴᖅᑭᔮᖅᑎᑕᐅᓯᒪᓕᕋᓗᐊᕐᖓᑕ ᐱᔭᐅᓚᐅᖅᓯᒪᖏᒻᒪᑕ. 

ᐃᖅᑲᓇᐃᔮᖓ ᐊᒻᒪ ᐱᓕᕆᕕᖓ ᑐᑭᒧᐊᑦᑎᐊᖅᑎᑕᐅᓂᖅᓴᐅᒐᓱᓐᓂᐊᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᓱᓂᒃᑭᐊᖅ ᑕᑯᓐᓈᓲᖑᕕᓯ, ᖃᐅᔨᒪᔾᔪᑎᐅᔪᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ? ᑕᐃᒃᑯᐊ ᐃᓐᓄᑦᑕᐅᓯᒪᖏᑦᑐᐃᑦ, ᖃᓄᖅ ᐊᑯᓂ ᐅᕝᕙᓘᓐᓃᑦ ᐊᑐᐊᒐᖃᖅᑳᑦ, 

ᐃᓐᓄᑦᑕᐅᓇᓵᓗᐊᖅᑲᑕ ᖃᓄᖅ ᐋᖅᑭᑦᑕᐅᓲᖑᑦ ᐃᓐᓄᑦᑕᐅᓇᓵᓗᐊᕐᓂᕋᖅᑕᐅᓪᓗᓂ ᐅᕝᕙᓘᓐᓃᑦ ᖃᓄᖅ 

ᐱᓕᕆᐊᖑᓲᖑᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᓐᓂ ᐃᖅᑲᓇᐃᔮᓕᒫᐸᓗᐃᑦ, 

ᒪᓕᒐᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᐃᖅᑲᓇᐃᔮᖁᑎᖏᑦ ᐊᐅᓪᓛᖅᑎᒐᔅᓴᐅᖏᑦᑐᐃᑦ. ᐃᒫᓐᓂᒃᑯᑦ 

ᐊᓯᖏᓐᓂᑦ ᒐᕙᒪᒃᑯᑦ ᐱᓕᕆᕕᖏᓐᓂ ᐃᖅᑲᓇᐃᔮᖁᑎᖏᑦ ᐊᐅᓪᓛᖅᑕᐅᔪᖃᕈᓐᓇᑐᐃᓐᓇᕆᐊᓕᐅᒐᓗᐊᑦ. 

ᑐᖏᓕᕋ ᓇᓗᓇᐃᖅᑐᐃᑲᓐᓂᖁᔭᕋᓗᐊᕋ, ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐸᐅᕗ, (ᑐᓵᔨᑎᒎᓕᖅᑐᖅ) ᑲᔪᓯᖏᐊᕆᑦ. 

 

ᐸᐅᕗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒥᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᒥᓂᔅᑕ ᐅᖃᕋᑖᕐᖓ, 

ᖃᐅᔨᒪᑦᑎᐊᕋᓱᐊᓲᖑᔪᒍᑦ ᐃᖅᑲᓇᐃᔮᑦ ᓄᓇᓕᓐᓃᑦᑐᐃᑦ, ᓄᓇᓕᓐᓂ ᐊᔪᖏᕝᕕᐅᔪᓂ 

ᐃᖅᑲᓇᐃᔭᖅᑎᖃᕈᓐᓇᖅᑐᓂᑦ, ᑕᐃᒪᐃᑦᑑᖁᓲᕆᒐᓗᐊᖅᑕᕗᑦ ᐱᔭᐅᒍᓐᓇᕐᓗᑎᒃ ᓄᓇᖃᖅᑐᓄᑦ. 

ᐃᖅᑲᓇᐃᔭᖅᑎᔅᓴᓂᑦ ᐊᑐᐃᓐᓇᐅᔪᓂᑦ ᖃᐅᔨᓴᖅᑐᖃᓛᖅᑑᒐᓗᐊᖅ, ᐊᕐᕌᒎᓛᖅᐸᓪᓚᐃᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪᐃᓕᖓᕕᑦ? ᐊᐱᕆᕋᑖᖏᓐᓇᒪ ᖃᓄᑎᒋ ᑭᓪᓕᓯᓂᐊᖅᑎᒃᑯᑦ 

ᐊᐅᓪᓛᑦᑎᐊᖅᓯᒪᒐᓗᐊᕐᒪᖔᑖ ᖃᑦᑎᓂᓪᓗ ᐃᖅᑲᓇᐃᔮᖁᑎᖃᕐᒪᖔᖅ, ᒫᓐᓇᖃᐃ ᐃᖅᑲᓇᐃᔮᖁᑎᖏᑦ 

ᐃᓐᓄᑦᑕᐅᓯᒪᔪᐃᓐᓇᐅᓕᖅᑲᑦ? ᐊᐱᕆᕙᓪᒪᐃᖅᑲᐅᒐᓗᐊᕐᒥᔪᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᑭᓯᒃᑲᓐᓂᕈᑎᔅᓴᖅ ᐅᕙᖓ ᓵᖓᓃᖏᒻᒪᑦ. 

ᖃᐅᔨᒪᒐᓗᐊᖅᑐᖓ ᐃᓚᖏᑦ ᐃᖅᑲᓇᐃᔮᑦ ᐃᓐᓄᑦᑕᐅᓯᒪᔪᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ, ᐃᓚᒋᐊᕈᒪᔭᐃᑦ ᐊᐱᖅᑯᑕᐅᕋᑖᖅᑐᖅ ᑭᐅᔾᔪᑎ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᕙᓂ ᓴᖅᑭᑎᑲᐃᓐᓇᕐᓚᒍ, ᓈᓴᐅᑎ 

ᐅᕙᓂ ᐱᓯᒪᔭᕋᓗᐊᒃᑲ. ᖃᐅᔨᒪᕗᖓ ᑲᑎᒪᔨᕋᓛᓄᑦ ᐊᐱᖅᑯᑕᐅᖃᑦᑕᓚᐅᖅᑐᖅ. ᐊᐅᓚᑦᑎᐊᕈᓐᓇᖅᓯᒪᓪᓗᓂᓗ, 

ᐊᖏᔪᖅᑳᖅᑖᕈᓐᓇᖅᓯᓯᒪᓕᖅᑐᑦ ᑭᓪᓕᓯᓂᐊᖅᑎᒃᑯᓄᑯᐊ. ᐃᓚᖏᑦ ᕿᓂᒃᑲᓐᓂᑲᐃᓐᓇᓚᒃᑲ. 

 

ᐅᐊᑦᑎᐊᕈᐊᐃ, ᑖᓐᓇ ᐊᐱᖅᑯᑎᒋᔭᐅᓂᐊᖅᑐᒋᖅᑲᐅᒐᒃᑯ, ᒪᕐᕉᒃ ᐱᓕᕆᕖᒃ, ᐅᐊᑦᑎᐊᕈᐊᐃ 

ᐅᑕᖅᑭᑲᐃᓐᓇᑲᓐᓂᕆᔅᓯ. 

 

ᐃᖅᑲᓇᐃᔭᖅᑐᓕᕆᓂᖅ; ᑭᓪᓕᓯᓂᐊᖅᑎᒃᑯᑦ ᐱᖓᓱᓂᑦ ᐃᖅᑲᓇᐃᔭᖅᑐᖃᖅᑐᖅ, 6−ᓂᑦ ᐃᖅᑲᓇᐃᔮᖁᑎᓕᒃ, 

ᐊᑕᐅᓯᖅ ᐊᖏᔪᖅᑳᖅ ᐃᖃᓗᓐᓂ ᑐᙵᕕᓕᒃ, ᐊᒻᒪ ᐱᓕᕆᐊᖑᔪᓄᑦ ᖃᐅᔨᓴᖅᑎ, ᐊᒻᒪ 

ᐃᓐᓄᑦᑕᐅᑲᐃᓐᓇᖅᓯᒪᔪᖅ ᑖᓐᓇ ᐃᖅᑲᓇᐃᔭᑲᐃᓐᓇᖅᑐᒧᑦ, ᐊᑕᐅᓯᖅ ᑐᑭᓯᐅᒪᔾᔪᑎᓂᑦ ᖃᐅᔨᓴᖅᑎ, ᐊᒻᒪᓗ 

ᐱᓕᕆᔨ, ᑖᒃᑯᐊᓗ ᓱᓕ ᐸᓐᓂᖅᑑᒦᒍᓐᓇᐃᓇᖅᓯᒪᔫᒃ. ᑕᕝᕙ, ᑖᒃᑯᐊ ᐱᖓᓱᑦ ᐃᓐᓄᑦᑕᐅᓯᒪᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᑭᐅᒐᕕᖓ, ᓯᕗᓕᖅᑏ ᖁᔭᓐᓇᒦᒃ. ᖁᔭᓕᔭᕋ. ᓄᖅᑲᓕᕐᓚᖓᑲᐃ, ᐱᕖᒍᑎᓕᕋᒪ.  

 

ᐱᒻᒪᕆᐅᓱᒐᒃᑯ, ᑲᔪᓰᓐᓇᖅᑐᒥᑦ ᕿᒥᕐᕈᔭᐅᓂᖃᐃᓐᓇᖅᑲᑕ ᑕᐃᒪᐃᑦᑐᑦ ᐊᐅᓚᔾᔭᑦᑕᐅᒋᐊᓖᑦ. ᐊᓪᓚᕝᕕᓕᒫᕌᓗᒻᒥᑦ 

ᐊᐅᓪᓛᖅᓯᔪᖃᕐᓂᐊᑎᓪᓗᒍ ᐃᖅᑲᓇᐃᔭᖅᑎᑖᕈᒪᒧᑦ, ᐊᒻᒪᑦᑕᐅᖅ ᖃᓄᑐᐃᓐᓇᖅ ᐃᓕᕝᕕᒋᓐᓂᕈᑦᑎᒍ ᐅᕝᕙᓘᓐᓃᑦ 

ᖃᐅᔨᕕᒋᓐᓂᕈᑦᑎᒍ ᐊᐳᖅᑕᕈᑎᓂᑦ. ᐄ’, ᑐᑭᓯᕚᓪᓕᕈᑎᒋᓂᐊᕋᑦᑎᒍ ᑭᖑᓪᓕᕐᒥ ᐊᓪᓗᕆᐊᕋᓱᓕᖅᑲᑕ 

ᖃᓅᒋᐊᖃᕋᔭᕐᒪᖔᑦ, ᐊᐅᓚᑦᑎᐊᖏᑦᑐᖅᑕᖃᓕᕐᓂᖅᑲᑦ ᐊᖏᔪᖅᑳᖃᕐᕕᐅᔪᒥ ᓇᒥᑐᐃᓐᓇᖅ ᐊᓪᓚᕕᒻᒥ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑲᑎᒪᔨ ᓂᓪᓕᕐᖓᑦ ᑕᐃᒫᒃ. 

ᑎᑎᕋᖅᑕᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑎᖁᑎᒃᑲ ᓄᖑᒻᒪᑕ. ᐊᐱᖅᑯᑎᒃᓴᖃᖅᑐᖃᖅᐸ ᓱᓕ? ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᖅ ᐊᐱᖅᑯᑎᔅᓴᕋ. ᖁᕐᓗᖅᑑᖅ ᐃᓐᓇᒎᖅ 12−ᓂᒃ 

ᐃᓪᓗᑖᕐᓂᐅᓴᒻᒪᑦ, ᑕᓪᓕᒪᑦ ᒐᕙᒪᒃᑯᑦ ᐃᓪᓗᒋᓪᓗᓂᒋᑦ, ᒐᕙᒪᒃᑯᓐᓄᑦ ᐃᖅᑲᓇᐃᔮᖁᑎᖏᑦ ᓴᖅᑭᖅᑕᐅᓛᓕᖅᑲᑦ 

ᐅᕝᕙᓘᓐᓃᑦ ᐃᓪᓗᑐᖃᕐᒦᑦᑐᒥᓂᕐᓄᑦ ᓄᑖᒧᑦ ᐊᐅᓪᓛᕐᕕᐅᑐᐃᓐᓇᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᑖᓐᓇ 

ᐅᖃᐅᓯᕆᒌᒋᐊᕐᓂᐊᖅᑕᕗᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᒻᒪ ᒪᓕᒐᓕᐅᖅᑎ ᑭᐅᓗᒍ ᑭᖑᓂᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᒥᔅᑕ ᔫ ᓴᕕᑲᑖᖅ) ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓄᓇᓖᑦ ᓯᐊᒻᒪᒃᑕᕐᕕᐅᓯᒪᙱᑦᑐᐃᑦ ᐃᖅᑲᓇᐃᔮᒃᓴᐃᑦ ᒐᕙᒪᒃᑯᑦ 

ᒪᓕᒐᖁᑎᖓ ᐊᑐᖅᖢᒋᑦ ᑖᒃᑯᐊ ᓄᓇᓕᖕᓂᑦ ᐲᖅᓯᕝᕕᐅᔭᕌᖓᒥᒃ ᐊᓯᖔᖏᓐᓂᒃ ᐃᓪᓕᕆᔭᐅᖃᑦᑕᖅᑎᓪᓗᒋᑦ 

ᑖᓐᓇ ᐊᑐᖅᑕᐅᙱᓚᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᔾᔮᓲᖑᔪᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᖕᓂᖅᑑᕐᒥ ᓅᑕᐅᓚᐅᖅᑐᐃᑦ ᓇᑭᙶᖅᑐᒥᒃ ᐱᓕᕆᕝᕕᖕᒥᑦ 

ᑭᖑᕝᕕᖅᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᖅᑲᐅᒪᙱᓐᓇᑦᑎᒍᑦ ᒫᓐᓇ. 

ᐅᐊᑦᑎᐊᕈᒃᑲᓐᓂᖔᖅ ᑭᐅᒋᐊᕈᓐᓇᖅᑕᕗᑦ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖔᖓᓄᑦ ᓅᓕᕐᒥᓚᖓ. ᑖᓐᓇ ᓄᓇᕗᓕᒫᒧᑦ ᐊᑐᐊᒐᖅ ᐊᑐᖅᑕᐅᓕᖅᑎᓪᓗᒍ 

ᖃᔅᓯᑦ ᓄᓇᕗᒻᒥ ᓄᓇᓖᑦ ᑕᐃᒪᐃᑦᑐᒥᒃ ᐃᖅᑲᓇᐃᔭᕐᕕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᐅᕗᑦ ᐃᒡᓗᓕᒃ ᐊᕐᕕᐊᑦ ᐊᒻᒪ ᑲᖏᖅᓯᓂᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᓄᑦ ᑖᓐᓇ ᐊᐱᖅᑯᑎᒌᓐᓇᖃᑦᑕᖅᑕᕋ ᓯᕗᓕᖅᑎᒧᓪᓗ ᑖᒃᑯᐊ 

ᓄᓇᓕᕋᓛᖑᓂᖅᓴᐃᑦ ᒥᓂᑕᐅᓯᒪᓪᓚᑦᑖᕐᒪᑕ ᓄᓇᕗᓗᒃᑖᕐᒥ. ᑖᒃᑯᐊ ᐱᕚᓪᓕᖁᔪᒥᓇᕋᓗᐊᖅᑎᓪᓗᒋᑦ ᑭᓯᐊᓂ 

ᐊᒃᓱᕈᕋᔭᖅᑰᔨᔮᙱᒻᒪᑕ ᑖᒃᑯᓂᖓ ᒐᕙᒪᐅᔪᓂᒃ ᐱᓕᕆᕝᕖᑦ ᐊᑐᓃᖅᑎᓪᓗᒋᑦ, ᐊᒃᓱᕉᑎᖃᙱᓐᓂᖏᑦ 

ᑕᐅᑐᓕᕋᒃᑭᑦ ᓄᓇᓕᕋᓛᕐᓂᒃ ᐱᕚᓪᓕᖅᑎᑦᑎᓇᓱᒃᑎᓪᓗᑕ ᓄᓇᓕᕋᓛᖕᓂᒃ ᑭᒡᒐᖅᑐᐃᔪᑐᑎᒍᑦ ᖃᓄᖅ, 

ᖃᑯᒍᓕᑭᐊᖅ ᐅᑯᐊ ᓄᓇᓕᕋᓛᖑᓂᖅᓴᐃᑦ ᐱᒋᐊᕐᕕᐅᓂᐊᕋᓗᐊᖅᐸᑦ ᐃᖅᑲᓇᐃᔮᒃᓴᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᓄᓇᕗᓕᒫᒧᑦ ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᑐᐊᒐᖅ ᓯᕗᒧᑦ ᐊᓪᓗᕆᐊᕐᓇᑦᑎᐊᕙᐅᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖏᓐᓂᒃ ᓴᐃᒪᐃᒃᑲᓐᓂᕋᓱᐊᕐᓂᕐᒧᑦ. ᑕᕝᕙᓂ ᐊᑖᓃᑦᑐᖃᙱᒻᒪᑦ ᐊᑐᐊᒐᐅᑉ ᐃᖅᑲᓇᐃᔮᓐᓂ ᑭᓯᐊᓂ 

ᐱᓕᕆᕖᑦ ᒪᓕᓪᓗᒋᑦ ᓄᓇᕗᓕᒫᒥ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᒍᓐᓇᕋᔭᖅᑐᐃᑦ ᐃᓐᓄᑦᑕᐅᓗᑎᓪᓗ ᓄᓇᕗᒻᒥ. 

ᑕᐃᒪᐃᒍᒪᑉᐸᑕ ᑕᐃᒪᐃᒍᓐᓇᑎᑉᐸᑦᑕᕗᑦ ᓂᕈᐊᕋᔅᓴᓯᐅᖅᑎᓪᓗᒋᑦ ᐃᖅᑲᓇᐃᔭᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑐᑭᓯᕙ ᑖᒃᑯᐊ ᓄᓇᓕᕋᓛᖑᓂᖅᓴᐃᑦ ᑖᔅᓱᒥᖓ ᐊᑐᔾᔮᙱᑦᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎ ᓇᓗᓇᐃᖅᓯᑦᑎᐊᕈᓐᓇᖅᑲᑦ 

ᖃᓄᖅ ᐊᐱᕆᒻᒪᖔᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᑭᐅᔾᔪᑎᒋᔭᖓ ᐃᒪᓐᓇ ᑐᑭᓯᒐᒃᑯ, ᑖᒃᑯᐊ ᓯᐊᒻᒪᒃᑎᑕᐅᓯᒪᔪᑦ ᓄᓇᓖᑦ 

ᐊᒻᒪᓗ ᐅᖓᓯᒃᑐᒥᑦ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ ᐊᑐᖅᑕᐅᓂᐊᖅᑐᖅ. ᑕᐃᒪᓐᓇᐃᓕᖓᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᓄᓇᕗᒻᒥᐅᑦ ᑐᑭᓯᐅᒪᑦᑎᐊᕐᓂᐊᕐᒪᑕ, (ᑐᓵᔨᑎᒎᓕᖅᑐᖅ) ᓇᓗᓇᐃᕆᐊᒃᑲᓐᓂᕈᓐᓇᖅᑳ ᑖᓐᓇ 

ᑐᑭᓯᓇᑦᑎᐊᓪᓚᕆᒐᓱᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᓄᓇᕗᓕᒫᒧᑦ ᐃᖅᑲᓇᐃᔮᖅᑖᑎᑦᑎᓂᕐᒧᑦ ᐊᑐᐊᒐᖅ ᓴᙱᓕᖅᑎᑦᑎᒋᐊᖅᑐᖅ ᓄᓇᕗᒻᒥ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᐊᒻᒪ ᓯᐊᒪᐃᑲᓐᓂᕈᑕᐅᒍᓐᓇᖅᑐᓂ ᐃᖅᑲᓇᐃᔮᖏᓐᓂ. ᑖᓐᓇ ᑕᕝᕙ ᐊᑐᐊᒐᖅ 

ᑕᐃᒪᐃᒍᓐᓇᑎᑦᑎᒐᓱᐊᖅᑐᖅ. ᐱᔪᓐᓇᑎᑦᑎᓪᓗᓂ ᓄᓇᕗᑦ ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓂᒃ 

ᐊᑭᑦᑐᕋᐅᑎᑎᑦᑎᒍᓐᓇᕐᓗᑎᒃ ᐃᖅᑲᓇᐃᔮᖁᑎᖏᓐᓄᑦ, ᐃᖅᑲᓇᐃᔮᖁᑎᖏᑦ ᓴᖅᑭᔮᖅᑎᑕᐅᒍᓐᓇᕐᓗᑎᒃ ᓄᓇᕗᑦ 

ᒐᕙᒪᖓᑕ ᐊᓪᓚᕐᕕᖃᕐᕕᒋᔭᖏᓐᓂ. 

 

ᑖᓐᓇ ᓄᑖᖑᒻᒪᑦ ᐱᒋᐊᓕᕋᑖᕐᓂᕐᒦᑦᑐᓂᓗ ᐊᑐᐊᒐᖅ. ᐊᓪᓚᕕᑦᑖᕇᐊᖃᖅᑲᑕ ᓄᓇᓕᒻᒥ ᑖᒃᑯᐊ 

ᐱᕙᓪᓕᐊᑎᑕᐅᕙᓪᓕᐊᙳᓱᑦᑐᐃᑦ, ᓈᓴᖅᑕᐅᓚᐅᕐᓗᑎᒃ ᖃᓄᐃᑦᑐᓂᒃ ᑭᓱᓂᒃ ᐊᓪᓚᕕᓐᓂᒃ ᐊᑐᐃᓐᓇᖃᕐᒪᖔᑕ 

ᓄᓇᓖᑦ. ᐱᐅᔫᓯᒋᔭᕋ ᐊᑐᐊᒐᖅ, ᐃᖅᑲᓇᐃᔮᖅᑐᖃᕈᓐᓇᓂᐊᕐᖓᑦ ᓄᓇᖏᓐᓂ ᐊᖏᕐᕋᒥᓂ, 

ᐊᖏᕐᕋᖃᕐᕕᒋᔭᖏᓐᓂ. 

ᐊᒥᓱᐊᓗᐃᑦ ᓯᓚᑦᑐᓴᕐᕕᓕᐊᖃᑦᑕᕐᖓᑕ ᐃᓕᓐᓂᐊᕆᐊᖅᑐᑎᒃ, ᑕᐃᒃᑯᐊᑦᑕᐅᖃᐃ ᓄᓇᓕᓐᓂ ᐃᖅᑲᓇᐃᔮᖅ 

ᐊᔪᖅᑕᐅᓚᐅᕋᓗᐊᕐᓗᓂ ᐱᔭᐅᒍᓐᓇᖅᓯᒍᓐᓇᕐᖓᑦ, ᐊᑐᐊᒐᖅ ᑖᓐᓇ ᐊᑐᖅᑕᐅᓗᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᓇᓗᓇᐃᒃᑲᓐᓂᕐᓗᒍ ᒫᓐᓇᐅᔪᖅ. ᐱᑕᖃᙱᑦᑐᖅ ᓄᓇᕗᓕᒫᒥ 

ᐃᖅᑲᓇᐃᔭᖅᑏᑦ ᓯᐊᒻᒪᒃᑎᑕᐅᓯᒪᙱᑦᑐᒥᒃ ᐃᖅᑲᓇᐃᔭᖅᑐᖃᙱᑦᑐᖅ ᐊᑐᕐᓗᒍ ᑖᓐᓇ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑕᒻᒪᙱᑦᑐᖅ ᑖᓐᓇ. ᓯᕗᓂᒃᓴᑦᑎᓐᓄᑦ 

ᑕᐃᒪᓐᓇ ᓄᓇᓖᑦ ᑕᐃᒪᓐᓇ ᓯᐊᒻᒪᒃᑎᕝᕕᐅᓯᒪᙱᑦᑐᑦ ᓄᓇᕗᑦ ᐃᓗᐊᓂ ᐊᑐᐊᒐᕐᒥᒃ ᐊᑐᕐᓂᖅᓴᐅᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᐊᑯᓚᐃᑎᒋᔪᒥᒃ ᐃᖅᑲᓇᐃᔭᖅᑏᑦ ᓄᑖᑦ ᑕᒪᒃᑯᐊ 

ᓯᐊᒻᒪᒃᑎᖅᑕᐅᖃᑦᑕᕐᒪᑕ ᐋᖅᑭᒃᓱᐃᓂᐊᓕᖅᑎᓪᓗᓯ. ᒪᑐᐃᕈᑎᔅᓯᓐᓂ ᐊᓯᔾᔨᖅᑲᐅᙱᒻᒪᑕᒎᖅ, ᐃᖅᑲᓇᐃᔭᖅᑏᑦ 

ᐅᓄᕐᓂᕆᔭᖏᑦ ᐊᓯᔾᔨᓚᐅᙱᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. 

ᐃᖅᑲᓇᐃᔮᒃᓴᐃᑦ ᐅᕙᒍᑦ ᐃᖅᑲᓇᐃᔭᖅᑎᒋᙱᓐᓇᑦᑎᒍᑦ. ᐊᑕᐅᓯᕐᒥᒃ ᐃᖅᑲᓇᐃᔭᖅᑎᑖᖅᓯᒪᔪᒍᑦ ᐱᓕᕆᕕᑦᑕ 

ᐃᓗᐊᓂ, ᑲᖏᖅᖠᓂᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᓱᖅᑯᐃᖅᑕᒃᑯᑦ ᑖᒃᑯᐊ ᐅᓄᙱᑦᑐᕈᓘᓂᐊᖅᑐᐃᑦ ᐃᖅᑲᓇᐃᔮᑦ. ᐊᑐᐊᒐᖅ ᑖᓐᓇ ᓄᓇᕗᓕᒫᒧᑦ 

ᑐᕌᖓᔪᖅ ᐃᖅᑲᓇᐃᔮᑦ ᐱᑕᖃᓗᐊᔾᔮᙱᑦᑐᑦ, ᑕᒻᒪᙱᓚᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᑖᒃᑯᐊ 

ᓈᓴᐅᖅᑕᐅᔭᕇᖅᐸᑕ ᐊᓪᓚᒡᕖᑦ ᐊᑐᐃᓐᓇᐅᔪᑦ ᑎᑎᕋᕐᕖᑦ ᑕᐃᒪᓐᓇ ᖃᐅᔨᒪᓂᖅᓴᐅᓂᐊᓕᖅᑐᒍᑦ ᓄᓇᓖᑦ 

ᑭᓱᖃᕐᒪᖔᑕ ᐊᑐᐃᓐᓇᐅᔪᓂᒃ. ᐃᑲᔪᖅᑐᐃᓂᖃᕐᓂᐊᖅᑐᑦ ᓄᓇᕗᓕᒫᑦᑎᐊᕐᒥ ᐃᖅᑲᓇᐃᔭᖅᑎᑖᒐᓱᕐᓂᕐᒧᑦ 

ᐊᑐᐊᒐᕐᒧᑦ ᐃᑲᔪᕐᓂᖃᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᑦ ᑖᓐᓇ ᓇᐃᓴᐃᔪᒫᖅᐸᑦ ᐊᓪᓚᒡᕕᖕᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ. ᑖᓐᓇ ᓄᓇᓕᖕᓄᑦ 

ᒐᕙᒪᒃᑯᓐᓄᓗ ᐱᔨᑦᓯᖅᑎᒃᑯᓐᓄᑦ ᑲᒪᒋᔭᐅᖕᒪᑦ ᑭᐅᓛᕋᑦᑎᒍᑦ ᐅᑎᕐᕕᒋᔪᓐᓇᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᖓᒃᑯᑦ ᒥᓂᔅᑕ ᐅᑎᕐᕕᖃᓛᖅᐸ ᐅᕙᑦᑎᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ ᐃᔅᓯᕙᐅᑕᖅ. ᐱᔪᓐᓇᖅᓯᑐᐊᕈᑦᑕ, ᖃᐅᔨᑐᐊᕈᑦᑕ. ᐃᒻᒪᖄ ᐃᓪᓘᒃ ᒪᕐᕉᒃ 

ᐊᓂᒍᖅᐸᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐊᑎᖁᑎᖃᕈᓐᓃᕋᒪ ᐊᑎᓕᐅᖅᓯᒪᔪᓂᒃ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᓇᐃᓈᖅᓯᒪᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔾᔪᑎ, ᐊᐅᓚᔾᔪᑎᒃᓴᖏᑦ $90,449,000. ᐊᖏᖅᐱᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: D5−ᒧᐊᓕᕆᑦᑎ. ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎ, ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᐊᓂᕆᔭᐅᖁᓪᓗᒍ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐱᔾᔪᑎᒋᓪᓗᒍ ᒪᑭᒋᐊᖅᑕ ᐃᓄᖕᓂᒃ 

ᐃᓕᓐᓂᐊᖅᑎᑦᑎᓂᕐᒧᑦ ᖃᔅᓯᐅᕙᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐃᖅᑲᓇᐃᔮᒐᒃᓴᐃᑦ ᓴᖅᑭᑕᐅᓯᒪᔪᑦ ᒪᑭᒋᐊᖅᑕᒃᑯᓐᓄᑦ 

ᑕᐃᒃᑯᓄᖓ ᐃᓱᒪᒃᓴᖅᓯᐅᕈᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 0−ᖑᔪᒍᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. ᐅᓪᓗᒥᒧᑦ ᑎᑭᓪᓗᒍ ᑖᒃᑯᐊ 

ᓴᖅᑭᑕᐅᓚᐅᖅᑎᓪᓗᒍ ᐃᓕᓐᓂᐊᖅᑎᑦᑎᓂᖅ ᒪᑭᒋᐊᖅᑕ ᑯᐊᐸᕇᓴ ᓴᖅᑭᑕᐅᓚᐅᖅᑎᓪᓗᒍ ᖃᔅᓯᑦ ᓄᓇᕗᒻᒥᐅᑦ 

ᐊᑐᖅᓯᒪᓕᖅᐸᑦ ᑖᒃᑯᓂᖓ ᑮᓇᐅᔭᓂᒃ ᑕᕝᕙᙵᑦ ᐊᑐᖅᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑐᑦ 

ᑕᐃᒃᑯᐊᓗ ᒐᕙᒪᒃᑯᑦ ᐃᖅᑲᓇᐃᔭᖅᑎᒋᓚᐅᖅᑕᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᙱᑦᑐᒍᑦ ᑖᒃᑯᐊ ᑐᓴᒐᒃᓴᐃᑦ. ᑖᒃᑯᐊ 

ᒫᓐᓇ ᐱᔪᓐᓇᕐᒪᖔᑦᑎᒍᑦ ᖃᐅᔨᒪᙱᖦᖢᖓ. ᐃᒻᒪᖄ ᐊᐱᕆᔪᓐᓇᖅᑕᕋ ᐃᑲᔪᖅᑎ ᑐᖏᓕᖓᑕ ᐃᑲᔪᖅᑎᐊ 

ᐅᓂᒃᑳᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᒥᔅᑕ ᓴᒃᑭᓐᓴᓐ, ᐅᖃᑦᑎᐊᙱᒃᑯᒃᑯ ᒪᒥᐊᑉᐳᖓ.  

 

ᓴᑳᓐᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᒫᓐᓇ ᒪᕐᕉᒃ ᐱᓕᕆᐊᒃ ᒪᑭᒋᐊᖅᑕᒥ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑕᖅ ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᓪᓗ ᐱᓕᕆᔨᖓᑦ ᐊᒻᒪ 

ᖃᔅᓯᐅᕙᑦ ᒫᓐᓇᐅᔪᑦ ᐃᖅᑲᓇᐃᔭᖅᑎᒋᔭᐅᓕᖅᐸ ᖃᐅᔨᒪᙱᑕᕗᑦ ᒫᓐᓇ ᖃᔅᓯᐅᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑭᐅᒐᔅᓯ. ᒪᑭᒋᐊᖅᑕ ᐃᓄᖕᓂᒃ 

ᐃᓕᓐᓂᐊᖅᑎᑦᑎᓂᖅ ᓴᖅᑭᑕᐅᓯᒪᖕᒪᑦ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑖᒃᑲᓐᓂᖁᓪᓗᒋᑦ ᓄᓇᕗᑦ ᒐᕙᒪᒃᑯᓐᓂᑦ 

ᒪᓕᒡᓗᒍ ᓄᓇᑖᕈᑎᓂ ᑎᑎᕋᖅᓯᒪᓂᖓ 23. ᖃᓄᕐᓕ ᐱᓕᕆᕕᓯ ᒐᕙᒪᒃᑯᓪᓗ ᖃᐅᔨᒪᕙᑦ ᑖᓐᓇ 

ᓯᕗᔪᐊᑦᑎᐊᓕᕋᓗᐊᕐᒪᖔᑦ? ᐱᓕᕆᔭᐅᔭᕆᐊᖃᖅᑐᓂᒃ ᐱᓕᕆᑦᑎᐊᓕᕋᓗᐊᕐᒪᖔᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᕆᔭᕋ ᒥᔅᑕ ᓴᑳᓐᔭ ᑭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᑳᓐᔭ. 

ᓴᑳᓐᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ. ᐅᖃᖅᑲᐅᒐᒪ ᒪᕐᕉᒃ ᑖᒃᑯᐊ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔫᒃ ᑖᒃᑯᐊ ᐃᓕᓐᓂᐊᕇᖅᐸᓪᓕᐊᔪᑦ ᑕᐃᑯᖓᑦ ᑭᓯᐊᓂ ᑕᐃᓐᓇ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᑖᒃᑯᐊ ᐱᔭᕇᖅᓯᓂᐊᖅᑐᖅ ᑖᒃᑯᓇᙵᑦ ᐃᓕᓐᓂᐊᖅᑐᖅ. ᐅᖃᕈᓐᓇᖅᑐᒍᑦ ᓯᕗᔪᐊᑦᑎᐊᖅᑐᖅ, ᒫᓐᓇ 

ᐱᓯᒪᙱᑦᑐᒍᑦ ᓈᓴᐅᑎᓂᒃ ᐱᓯᒪᙱᓐᓇᑦᑕ ᐃᓕᓐᓂᐊᕇᖅᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᐅᑎᕐᕕᒋᓚᐅᙱᓐᓂᓐᓂ ᑲᑎᒪᔨ, ᒪᑭᒋᐊᖅᑕ ᑯᐊᐸᕇᓴᓐ ᑮᓇᐅᔭᑦ 

ᐱᒋᐊᓚᐅᖅᓯᒪᖕᒪᑕ ᐃᒻᒪᑐᖃᖅ, ᐃᓕᓴᐃᔨᕈᕆᐅᖅᓴᓂᕐᒧᑦ ᐱᒋᐊᓚᐅᙱᑎᓪᓗᒍ ᑖᒃᑯᐊ 

ᐱᒋᐊᖅᑕᐅᓚᐅᖅᑳᖅᑎᓐᓇᒋᑦ ᑭᓯᐊᓂ ᒪᕐᕈᐃᓐᓇᑯᓘᒃ ᑭᓯᐊᓂ ᑎᑎᕋᖅᑕᐅᓯᒪᓪᓗᑎᒃ ᓯᕗᒧᐊᒃᑕᐅᔫᒃ? ᑖᓐᓇ 

ᐃᓕᓐᓂᐊᕈᑎᐅᔪᖅ ᐊᕐᕌᒎᓄᑦ ᖁᓕᓄᖅᑲᐃ ᐊᑐᖅᑕᐅᓯᒪᓕᕐᒪᑦ ᑖᒃᑯᐊ. ᑮᓇᐅᔭᖅᑖᓚᐅᖅᑳᖅᑎᓐᓇᒋᑦ ᑖᒃᑯᐊ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ ᑖᒃᑯᓂᖓ ᕿᒥᕐᕈᓇᒍᓐᓇᖅᐸᑦ ᖃᐅᔨᓴᐃᔪᓐᓇᖅᐸᑦ 

ᑲᑎᒪᔨᓄᑦ ᐅᑎᖅᑎᑦᑎᓂᐊᕐᒪᑕ ᑐᓴᒐᒃᓴᓂᒃ ᑖᓐᓇ ᐊᑐᖅᑕᐅᑦᑎᐊᓕᕋᓗᐊᕐᒪᖔᑦ ᐱᓕᕆᔾᔪᑎᐅᔪᖅ ᒪᓕᒐᖏᓪᓗ 

ᐊᑐᖅᑕᐅᓗᑎᒃ ᑭᓇᒃᑯᓐᓄᑦ ᑐᕌᒐᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑕᐃᒪᐃᑦᑐᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕕᖅᑲᐃ ᐅᑎᖅᑎᑦᑎᔪᓐᓇᖅᐸᑕ ᑐᓴᒐᒃᓴᓄᑦ.  

 

ᐊᐱᖅᑯᑎᒃᓴᓐᓄᑦ ᐊᓯᐊᓄᐊᕐᓂᐊᖅᐳᖓ. ᐃᓄᒃᑎᑐᑦ ᐅᖃᐅᓯᕐᓄᑦ ᑐᕌᖓᔪᖅ. ᒥᓂᔅᑕ ᐱᓕᕆᕕᑦ ᐃᓄᒃᑐᑦ 

ᐅᖃᐅᓯᕐᓄᑦ ᐊᑐᐊᒐᖅ ᑖᓐᓇ ᐱᔭᕇᓚᐅᕐᒪᑦ ᐊᒃᑑᐸ 15, 2024−ᖑᑎᓪᓗᒍ. ᖃᓄᐃᑦᑐᓂᒃ ᐊᓯᔾᔩᓂᐊᕋᔅᓯ ᒫᓐᓇ 

ᐃᓱᒪᒃᓴᖅᓯᐅᕈᑎᖃᖅᐱᓯ ᐊᓯᔾᔨᖅᑕᐅᖁᔭᔅᓯᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. 

ᐊᓯᔾᔨᖅᑕᐅᓯᒪᙱᑦᑐᖅ ᓱᓕ ᒫᓐᓇ. ᐊᑐᖅᑕᐅᑦᑎᐊᖅᑐᓪᓛᓘᖕᒪᑦ ᐊᑐᐊᒐᖅ, ᐃᒻᒪᖄ 800−ᖏᓐᓃᑦᑐᑦ ᐊᑐᖅᑐᑦ 

ᑖᔅᓱᒥᖓ. ᓯᕗᒧᐊᑦᑎᐊᖅᑐᓪᓛᓗᒃ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. 5,500−ᖑᖕᒪᑕ ᐃᖅᑲᓇᐃᔭᖅᑐᐃᑦ 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ. ᖃᔅᓯᑦ ᑖᒃᑯᐊ ᓇᓗᓇᐃᖅᑕᐅᓯᒪᕙᑦ ᐃᓄᒃᑐᑦ ᐅᖃᕈᓐᓇᑦᑎᐊᕐᓂᖏᓐᓄᑦ 

ᓇᓗᓇᐃᖅᑕᐅᓯᒪᕙᑦ ᖃᐅᔨᓴᖅᑕᐅᓚᐅᖅᖢᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. ᐃᓚᖏᑦ 

ᐃᖅᑲᓇᐃᔭᖅᑏᑦ ᐃᓄᒃᑐᑦ ᐅᖃᕆᐊᖃᖃᑦᑕᖅᑐᑦ ᑭᓯᐊᓂ ᒪᓕᒐᐅᙱᑦᑐᖅ ᐃᖅᑲᓇᐃᔮᒃᓴᓄᑦ ᐃᓘᓐᓇᑲᓴᖏᓐᓄᑦ. 

ᑭᓯᐊᓂ ᐃᑲᔫᓯᐊᕈᓐᓇᖅᑐᑦ ᖁᔭᓐᓇᒦᕈᓯᐊᕐᓗᑎᒃ ᐃᓄᒃᑐᑦ ᐅᖃᕈᓐᓇᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᓚᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ. 2021-2022−ᒥ ᐊᕐᕌᒍᑕᒫᖅᓯᐅᑎ 

ᒐᕙᒪᒃᑯᑦ ᐅᓂᒃᑳᖓ ᒪᑯᐊ 322−ᖑᓚᐅᕐᒪᖓᒎᖅ ᖁᔭᓐᓇᒦᕈᓯᐊᖅᑐᑦ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕈᓐᓇᕐᒪᑕ 

ᐃᓄᒃᑐᑦ.  

 

ᒐᕙᒪᒃᑯᑦ ᒥᒃᓴᐅᓴᒃᓯᒪᕙᑦ ᖃᓄᖅ ᐊᑯᓂᐅᑎᒋᔪᖅ ᐃᖅᑲᓇᐃᔭᖅᑎ ᐃᓄᒃᑐᑦ 

ᐅᖃᓪᓚᒃᑐᐃᓐᓇᐅᔪᓐᓇᓕᓛᕐᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᐊᐱᕆᖕᒪᑦ. ᒫᓐᓇ ᖃᖓᒃᑯᑦ 

ᐱᔭᐅᔪᓐᓇᕋᔭᕐᒪᖔᑦ ᑖᓐᓇ ᓇᓗᔪᖓ ᑭᓯᐊᓂ ᓯᕗᒧᐊᖏᓐᓇᕋᓱᒃᑐᒍᑦ.  

 

ᑖᒃᑯᐊ ᐃᓄᒃᑐᑦ ᐃᓕᓐᓂᐊᖅᑎᑦᑏᓐᓇᕋᓱᒃᑐᒍᑦ ᐃᖅᑲᓇᐃᔭᖅᑎᑦᑎᓐᓄᑦ ᐃᑲᔪᖅᑐᖅᖢᑎᒍᓪᓗ ᐅᖃᐅᓯᕐᒧᑦ 

ᐃᓕᓐᓂᐊᕐᓂᕆᔭᖏᓐᓄᑦ ᑐᕌᒐᒃᓴᕆᔭᖏᓐᓄᑦ. ᒫᓐᓇᐅᔪᖅ ᐅᖃᕈᓐᓇᙱᑦᑐᖓ ᖃᖓᒃᑯᑦ ᑕᐃᒪᐃᓕᕈᒫᕐᒪᖔᑕ. 

ᐃᒻᒪᖄ ᒫᓐᓇᕈᓗᒃ ᐊᒻᒪ ᑕᐃᔅᓱᒪᓂᐅᙱᓐᓂᖅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᓱᖅᑯᐃᖅᑐᖓ, ᐱᔭᕐᓂᙱᒻᒪᑦ ᐃᓛᒃ ᑖᒃᑯᐊ ᒥᒃᓴᐅᓴᕆᐊᒃᓴᖅ 

ᖃᓄᖅ ᐊᑯᓂᐅᑎᒋᔪᖅ ᑕᐃᒪᓐᓇᐃᓕᓂᐊᕐᒪᖔᑦ. ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᖅᐸᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᑕᒪᒃᑯᐊ ᐃᓄᒃᑎᑐᑦ ᐃᓕᓐᓂᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑖᓐᓇ ᐊᐱᕆᖕᒪᑦ. ᑖᒃᑯᐊ 

ᐅᓪᓗᒃᑯᑦ ᐃᓕᓐᓂᐊᖃᑦᑕᖅᑐᑦ ᐊᒻᒪ ᐃᓗᓕᑯᓘᔭᖏᓐᓄᑦ ᐅᑎᕐᕕᒋᔪᓐᓇᕐᓂᐊᖅᑕᕗᑦ ᑲᑎᒪᔩᑦ ᑖᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᓚᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒋᔭᕋ. ᒥᓂᔅᑕ ᐃᓐᓇᕈᖅᑐᑦ 

ᐱᑦᑎᐊᖅᑕᐅᒋᐊᖃᕐᓂᖏᑦ ᐃᓐᓇᑐᖃᕐᓄᑦ ᐸᕐᓇᐅᑎ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᒫᑦᓯ 7, 2024−ᖑᑎᓪᓗᒍ. 

ᐃᓚᖓ ᐅᐸᓗᖓᐃᔭᐅᑎ ᐸᕐᓇᐅᑎᒋᔭᖅ ᑐᕌᒐᒃᓴᖓ ᑎᑭᐅᓐᓇᓱᒃᑐᓪᓗ ᐱᐅᓯᒋᐊᕐᓗᒋᑦ ᐃᓐᓇᑐᖃᕐᓄᑦ 

ᑐᓴᐅᒪᑎᑦᑎᖃᑦᑕᕐᓂᖏᑦ, ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑏᑦ ᐃᓄᒃᑎᑐᑦ ᐅᖃᕈᓐᓇᖁᓪᓗᒋᑦ. ᑖᒃᑯᐊ ᖃᓄᖅ 

ᐱᓕᕆᕖᑦ ᐃᑲᔪᕐᓂᖃᕐᓂᐊᖅᐸᑦ ᑕᒪᓐᓇ ᑲᒪᒋᔭᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᖅᑲᓇᐃᔭᖃᑎᒋᔭᕗᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᑦ ᐃᖅᑲᓇᐃᔮᒃᓴᐃᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᔭᕆᐊᖃᕌᖓᑕ. ᐃᖅᑲᓇᐃᔭᖅᑎᕗᓪᓗ ᐃᓗᓕᕈᓘᔭᑯᓗᖏᑦ ᐱᓕᕆᓪᓗᑎᒍᑦ ᐃᓕᖅᑯᓯᓕᕆᔨᒃᑯᑦ 

ᐱᓕᕆᖃᑎᒋᓪᓗᒋᑦ ᖃᖓᒃᑯᑦ ᐱᔭᕇᖅᑕᐅᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᑎᖁᑎᒃᑲ ᒪᓕᒡᓗᒋᑦ, ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᑕᐅᓯᐅᙱᑦᑐᓂᒃ ᐊᐱᖅᑯᑎᖃᕈᒪᓪᓗᖓ. ᓄᓇᕗᒻᒥ 

ᑕᐃᒃᑯᐊ ᐱᓕᒻᒪᒃᓴᐃᓂᕐᒧᑦ ᑐᕌᖓᔪᑦ ᒪᑭᒋᐊᖅᑕᒥᑦ ᒫᓐᓇ ᕿᒥᕐᕈᓇᒃᑕᐅᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐱᑕᖃᙱᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᖓ ᑐᓴᖅᑲᐅᙱᓐᓇᒃᑯ. 0−ᓚᖅᑲᐅᔪᖅ ᐃᓐᓇ? ᑖᓐᓇ 

ᐃᓱᒪᒋᓪᓗᒍ ᖃᓄᖅᑑᕈᑎᒃᓴᓕᐅᕈᒪᓪᓗᖓ. ᑕᐃᒃᑯᐊ ᒐᕙᒪᒃᑯᑦ ᐃᓗᐊᓂ ᑭᙴᒪᔭᐅᔪᑦ ᑕᒪᒃᑯᐊᖑᓲᖑᖕᒪᑕ 

ᑮᓇᐅᔭᓕᕆᔨᒃᑯᓪᓗ ᒪᑯᐊ ᐱᑕᖃᕆᐊᓖᑦ ᐊᒻᒪᓗ ᒫᓐᓇᕈᓘᓚᐅᖅᑐᖅ, ᒫᓐᓇᕈᓘᓂᐊᖅᑐᖅ ᐊᓯᖏᑦᑕᐅᖅ ᑕᐃᒪ 

ᑭᙴᒪᒋᓂᐊᓕᕆᓪᓗᑎᒃᑯᑦ. 

 

ᐅᓇ ᐊᐱᖅᑯᑎᒋᔪᒪᖅᑲᐅᒐᓗᐊᕋᒃᑯ ᓯᓚᑦᑐᖅᓴᕐᕕᒃᑯᓐᓄᑦ ᑭᓯᐊᓂ ᐅᕙᓂ ᐱᐅᓂᖅᓴᐅᓂᐊᖅᑰᕐᒪᑦ. ᐊᐅᓚᑦᑎᓂᕐᒧᑦ 

ᐃᓕᓐᓂᐊᕈᑎᒃᓴᐃᑦ ᑕᐃᒃᑯᐊᖑᖕᒪᑕ ᐃᖅᑲᓇᐃᔭᖅᑐᓕᕆᔨᒃᑯᓐᓂᖅᑲᐃ ᑮᓇᐅᔭᓕᕆᓂᖅ ᑕᒪᒃᑯᓂᖓ 

ᐃᓕᓐᓂᐊᖃᑦᑕᕐᒪᑕ.  

 

ᐊᒻᒪᓗ ᐅᖃᖅᑲᐅᒐᒪ ᑖᓐᓇ ᒪᒃᑯᒃᑐᐃᓐᓇᕐᓂᒃ ᐅᖃᐅᓯᖃᙱᓐᓇᑦᑕ ᑕᒪᒃᑯᓄᖓ ᐃᖅᑲᓇᐃᔮᓄᑦ 

ᐃᓐᓄᐃᕙᓪᓕᐊᔪᓐᓇᕐᒪᑕ ᓄᓇᕗᒻᒥᐅᓂᑦ ᒪᑯᐊ ᐊᑐᐊᒐᐃᑦ ᑕᑯᓪᓗᒋᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᓂᖅ ᑕᑯᓪᓗᒍ 

ᑕᐃᒃᑯᐊ ᐅᑭᐅᖅᑕᖅᑐᒥᐅᓂᒃ ᑭᒡᒐᖅᑐᐃᔨᖃᖃᑦᑕᕆᐊᖃᕋᑦᑕ ᐊᑐᐊᒐᓂᒃ ᑎᑎᕋᖅᐸᓪᓕᐊᑎᓪᓗᑕ ᐊᒻᒪᓗ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᑮᓇᐅᔭᓕᕆᔨᑎᑐᖅᑲᐃ ᐱᓕᒻᒪᒃᐸᓪᓕᐊᓕᓲᖑᖕᒪᑕ ᒐᕙᒪᒃᑯᑦ ᐱᓕᕆᕝᕕᖏᓐᓂ ᐃᖅᑲᓇᐃᔭᑲᐃᓐᓇᖅᖢᓂ, 

ᑕᐃᒪᐃᑦᑐᓐᓇᕆᓪᓗᓂ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᒻᒪᒃᐸᓪᓕᐊᓯᓐᓈᖅᖢᑎᒃ ᑕᐃᒪᓐᓇᐅᔪᓐᓇᕐᒪᑕ. 

 

ᑕᐃᒪ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᖅᓱᐃᖁᔭᒃᑲ ᑐᒃᓯᕋᐅᑎᓂᒃ ᑕᖅᑳᙵᑦ 

ᑮᓇᐅᔭᖃᖅᑎᑕᐅᓗᑎᒃ ᓯᓚᑦᑐᖅᓴᕐᕕᒃᑯᓪᓘᓐᓃᑦ ᐊᒻᒪᓗ ᐊᓯᖏᓐᓂᑦ ᐃᓕᓐᓂᐊᕐᓗᑎᒃ 

ᐸᐃᑉᐹᖅᑖᖅᐸᓪᓕᐊᖃᑦᑕᕐᓗᓂ ᑕᒪᓐᓇ ᐱᐅᓂᖅᓴᒻᒪᕆᐅᓘᔪᓐᓇᕐᒪᑦ.  

 

ᑭᓯᐊᓂ ᑖᓐᓇ ᒥᓂᔅᑕᕆᔭᐅᔪᖅ ᑕᒪᒃᑯᓂᖓ ᐃᓱᒻᒥᐅᑎᒃᓴᓂᒃ ᕿᓂᖃᑦᑕᕐᓕ ᐊᖑᒻᒪᑎᔪᓐᓇᐃᓪᓕᐅᖅᑲᒐᑦᑕ 

ᐃᓐᓄᐃᓇᓱᒃᐸᓪᓕᐊᓇᓱᒃᑎᓪᓗᑕ ᒐᕙᒪᒃᑯᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᓴᐃᑦ, ᒥᔅ ᒍᕌᔅ.  

  

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑕᒪᒃᑯᓂᖓ 

ᐅᖃᐅᓯᖃᕐᒪᑦ.  

 

ᓯᕗᓪᓕᕐᒥ ᒪᑭᒋᐊᖅᑕᑕᖃᕐᒪᑦ ᖁᕕᐊᓇᖅᑐᖅ. ᑮᓇᐅᔭᑭᒃᓴᕐᓂᖅ ᐱᔾᔪᑎᒋᓪᓗᒋᑦ 30%−ᑐᐃᓐᓇᕐᓂᒃ 

ᑮᓇᐅᔭᓕᖅᓯᖃᑦᑕᕈᓐᓇᖅᑐᒍᑦ ᐊᒻᒪᓗ ᐃᓘᓐᓇᖓ ᐊᑭᓕᖅᓱᕈᓐᓇᙱᓐᓇᑦᑎᒃᑯᑦ ᐃᓚᐃᓐᓇᖓᓂᒃ 

ᑮᓇᐅᔭᓕᖅᓯᖃᑦᑕᓕᖅᑐᒍᑦ. 

 

ᐊᒻᒪ ᑕᒪᑐᒥᖓ ᐱᓇᓱᐊᕈᓯᐅᑉ ᓄᙳᐊᓂ ᑳᓐᑐᕌᒃ ᑕᐃᓐᓇ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᒃᓕᐊᕆᔭᐅᓚᐅᖅᑐᖅ 

ᐊᑎᓕᐅᖅᑕᐅᓚᐅᕐᒪᑦ. ᒫᓐᓇ ᐅᖃᐅᓯᖃᖅᑐᒍᑦ ᐊᓪᓚᕕᓕᕆᓂᕐᒧᑦ ᑐᕌᒐᔪᓂᒃ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᔪᒪᓪᓗᑕ.  

ᐊᒻᒪ ᒫᓐᓇᐅᔪᖅ ᐃᖅᑲᓇᐃᔭᖅᑐᓕᕆᔨᙳᖅᐸᓪᓕᐊᓂᕐᒥᒃ ᐃᓕᓐᓂᐊᕈᑎᒃᓴᖃᕐᒥᔪᖅ ᐸᐃᑉᐹᖅᑖᖅᐸᓪᓕᐊᓪᓗᑎᒃ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ ᐃᓕᓐᓂᐊᕈᑎᒃᓴᓂᒃ ᓴᖅᑭᑦᑎᖃᑦᑕᖅᖢᑎᒃ ᐊᒻᒪ ᐃᓄᐃᑦ ᐅᓄᖅᓯᕙᓪᓕᐊᑎᓪᓗᒋᑦ 

ᑕᐃᒪᐃᑦᑐᓕᕆᔪᓐᓇᖅᑐᑦ. ᐊᐅᐸᖅᑐᖅ ᑰ ᓯᓚᑦᑐᖅᓴᕐᕕᖓ ᐊᖅᑯᑎᒋᖃᑦᑕᖅᑕᕗᑦ.  

 

ᐊᒻᒪᓗ ᑕᐃᒃᑯᐊ ᑮᓇᐅᔭᑦ ᓄᓇᕗᒻᒧᐊᖅᐸᓪᓕᐊᓂᐊᖅᖢᑎᒃ ᐱᓕᒻᒪᒃᓴᐃᓂᖅ ᐃᓕᓐᓂᐊᕐᓂᖅ ᑕᒪᓐᓇᐅᖃᑕᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᑐᑭᒧᐊᕈᑎ ᐃᖅᑲᓇᐃᔭᖅᑐᓕᕆᔨ 

ᐊᐅᓚᔾᔪᑏᑦ, $10,723,000 ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ D3−ᒨᕐᓗᑎᑦ. ᑮᓇᐅᔭᖅᑐᕈᑏᑦ ᓂᕈᐊᕈᑕᐅᓂᐊᖅᑐᑦ ᑲᑎᓕᒫᖅᖢᒍ 

ᐊᐅᓚᔾᔪᑏᑦ ᒪᑭᒪᐅᑏᓪᓗ $30,172,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑕ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔭᕇᒪᑦ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᓯ 

ᐊᐱᖅᑯᑎᒃᓴᑦᑎᐊᕙᐅᖃᑦᑕᖅᑲᐅᖕᒪᑕ ᐊᒻᒪᓗ ᐃᖅᑲᓇᐃᔮᒐᒃᓴᐃᑦ ᑕᒪᒃᑯᐊᕈᓘᔭᐅᖃᑦᑕᕐᒪᑕ.  

 

ᑕᐃᒃᑯᐊᓗ ᐊᐱᖅᑯᑎᒋᔭᐅᖅᑲᐅᔪᑦ ᐊᒻᒪᓗ ᐊᐱᖅᑯᑎᖃᕌᖓᔅᓯ ᐊᑐᐃᓐᓇᐅᖃᑦᑕᖅᑐᒍᑦ. ᑕᐃᒃᑯᐊ ᓂᕈᐊᖅᑎᕗᑦ 

ᓄᓇᓕᖕᓂ ᐃᓱᒪᒋᓪᓗᒋᑦ.  

 

ᐊᒻᒪᓗ ᑐᓵᔩᑦ ᑖᒃᑯᐊ ᖁᔭᓕᖕᒥᔭᒃᑲ ᐃᖅᑲᓇᐃᔭᖅᑐᓕᕆᔨᒃᑯᓐᓂᓪᓗ ᐃᖅᑲᓇᐃᔭᖅᑐᐃᑦ ᒐᕙᒪ, ᓄᓇᕗᑦ 

ᒐᕙᒪᒃᑯᓪᓗ ᐃᖅᑲᓇᐃᔭᖅᑎᖏᑦ. 

 

ᐅᓄᖅᑐᐊᓘᖕᒪᑕ ᐃᖅᑲᓇᐃᔮᒃᓴᐃᑦ ᐊᑏ ᑕᐃᒃᑯᐊ ᕿᒥᕐᕈᓇᒃᑕᐅᖃᑦᑕᕐᓂᐊᖅᐳᑦ ᐃᖅᑲᓇᐃᔮᑦ 

ᑕᖅᑲᐅᙵᖅᑕᐅᔭᕌᖓᑕ ᐊᒻᒪᓗ ᓂᕆᐅᒃᐳᒍᑦ ᐅᓄᒃᑲᓐᓂᖅᑐᓂᒃ ᐊᑐᐊᒐᐃᑦ ᒪᓕᒡᓗᒋᑦ ᑲᒪᒋᔭᖃᖃᑦᑕᕐᓂᐊᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᑯᐊ ᐊᓂᑎᑲᐃᓐᓇᒃᑭᑦ. ᐊᓯᐊᓄᑦ ᓄᒃᑎᓚᐅᙱᓐᓂᑦᑎᓐᓂᑦ ᖃᔅᓯ ᒥᓂᑦ 

ᓄᖅᑲᖓᓚᐅᑲᖕᓂᐊᖅᑐᒍᑦ. 

 

>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 19:33-ᒥᑦ 19:34-ᒧᑦ 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ) (ᑐᓵᔨᑎᒍᑦ): ᑲᑎᒪᓯᒋᐊᒃᑲᓐᓂᕐᓂᐊᕋᑦᑕ. ᒥᔅᑕ ᔪᐊᓇᓯ ᑕᒃᐹᓃᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐊᖏᕈᑦᓯ ᐄᖑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑲᑎᒪᔩᑦ. (ᑐᓵᔨᑎᒎᓕᖅᑐᖅ) ᐊᖏᖅᐱᑖ ᒥᓂᔅᑕ ᐱᖃᑎᖃᕈᓐᓇᕐᓂᖓᓄᑦ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᐅᑯᐊ ᐃᓯᖅᑎᑲᐃᓇᒃᑭᑦ. ᑎᑎᕋᖅᑕᐅᓯᒪᓂᐊᕐᒪᑕ, ᒥᔅᑕ ᔪᐊᓇᓯ, 

ᑭᓇᒃᑰᒻᒪᖔᑦ ᐅᑯᐊ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ ᒪᑐᐃᖅᓯᔾᔪᑎᑎᑦ ᐱᒋᐊᕈᑎᒋᓗᒋᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓵᔅᓯᓐᓂ ᐅᕙᓃᖃᑎᒋᔭᒃᑲ ᑕᓕᖅᐱᓐᓂ 

ᒥᓂᔅᑕᐅᑉ ᑐᖏᓕᐊ ᐸᐅᓗᓯ ᓱᕕᒐᖅ. ᐊᒻᒪᓗ ᓴᐅᒥᓐᓂ ᓂᑭ ᓄᐃᔨ, ᑮᓇᐅᔭᓕᕆᔨᒃᑯᑦ ᐊᖏᔪᖅᑳᖓᑦ. 

 

ᐃᑦᓯᕙᐅᑖᖅ, ᖁᕕᐊᓱᑉᐳᖓ ᐅᓂᒃᑲᐅᓯᖃᕆᐊᒃᓴᖅ ᐱᓕᕆᕝᕕᒻᒪ ᑐᑦᓯᕋᐅᑎᖓᓄ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᑮᓇᐅᔭᓂᒃ ᐊᑐᖅᑐᑦᓴᓄᑦ ᑕᕝᕙᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓐᓂ.  

 

ᐊᕙᑎᓕᕆᔨᒃᑯᑦ ᑐᑦᓯᕋᖅᓯᒪᕗᑦ ᑮᓇᐅᔭᓂᒃ ᐊᑐᖅᑐᑦᓴᓂ 2025-2026-ᒥ $28.8−ᒥᓕᐊᓂᒃ, ᐃᓚᒋᐊᖅᓯᒪᓪᓗᑎᑦ 

ᐃᒪᓐᓇᓂᑦ $1.3 ᒥᓕᐊᓂᒃ 2024-25−ᒥ.   ᑐᑦᓯᕋᐅᑎᖓ ᐃᓚᒋᐊᖅᓯᒪᔾᔪᑎᖃᖅᑐᖅ ᐊᑭᑦᑐᕆᐊᓚᐅᖅᑎᓪᓗᒋᑦ 

ᑮᓇᐅᔭᒃᓵᕆᔭᐅᖃᑦᑕᖅᑐᑦ $809,000−ᒥ 2025-2026−ᒥ $500,000−ᒥᓪᓗ ᓄᑖᓂ ᑮᓇᐅᔭᖃᖅᑎᑕᐅᓂᕐᒧᑦ 

ᐃᓛᒃᑯᑦ ᐆᒻᒪᖅᑯᑎᑖᖅᑎᑦᓯᕙᑦᑐᑦ ᐃᑲᔫᑎᖏᓐᓄᑦ. ᑖᓐᓇ ᐃᑲᔫᑎ ᑕᑯᒃᓴᐅᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᖓᓂᒃ 

ᐃᑲᔪᖅᓱᐃᓂᖏᓐᓂᒃ ᐃᓄᐃᑦ−ᐊᐅᓚᑕᐅᔪᑦ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎᓄᑦ ᐱᓕᕆᐊᒃᓴᑦ ᐃᑲᔪᕐᓗᒋᓪᓗ 

ᓄᓇᕗᑦ ᓯᕗᓪᓕᖅᐹᒥ ᐱᓕᕆᔪᓐᓇᖅᓯᓗᑎᒃ ᐊᖏᔪᓄᑦ ᓴᓗᒪᓂᖅᓴᒥᑦ ᐆᒻᒪᖅᑯᑎᖃᖅᑎᑦᑎᓂᕐᒧᑦ. 

 

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ ᐱᓪᓗᐊᑕᕆᔭᐅᕗᖅ ᖃᐅᔨᒪᔭᑐᖃᖏᓐᓂᒃ ᐱᒻᒪᕆᐅᒋᔭᐅᓪᓗᓂ ᐱᓕᕆᕝᕕᒻᒥᐅᓄᑦ. 

ᑕᐃᒪᐃᓐᓂᖓᓄᑦ, ᖃᐅᔨᒪᖃᑦᑕᐅᑎᓪᓗᑕ ᐱᓕᕆᐊᑦᓴᖃᕋᔪᑉᐳᒍᑦ ᓯᓚᑖᓃᑦᑐᑦ ᑲᑐᔾᔨᖃᑎᒌᑦ 

ᐱᓕᕆᖃᑎᒋᖃᑦᑕᖅᓱᑎᒍᑦ, ᑕᐃᒪᐃᓕᐅᖅᑎᓪᓗᑕᓗ, ᐱᔭᐅᔾᔭᐃᖅᓯᔪᓐᓇᓚᐅᖅᐳᒍᑦ $8.33 ᒥᓕᐊᓂᒃ 

ᐊᔾᔨᒌᙱᑦᑐᓄᑦ ᐱᓕᕆᐊᓄᑦ ᓯᓚᑎᑦᑎᓐᓃᑦᑐᓄᑦ.  

 

ᓯᓚᑎᑦᑎᓐᓂᙶᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᖅᑕᐅᓚᐅᖅᐳᑦ ᐱᓕᕆᐊᓄᑦ ᓇᓂᕈᓘᔭᖅ ᐱᓕᕆᕝᕕᓐᓂᒃ 

ᐱᓕᕆᕝᕕᒃᐳᑦ ᐊᑲᕐᕉᑕᐅᓪᓗᓂ. ᓂᕆᐅᒃᐳᒍᑦ ᐱᔪᓐᓇᕐᓂᐊᕐᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᓯᓚᑖᓂᙶᖅᑐᓂᑦ 

ᐱᕕᐅᔪᓐᓇᖅᑐᓂᒃ ᐊᒡᒋᖅᑐᒥ ᑮᓇᐅᔭᓂᕆᓂᕐᒧᑦ ᐊᕐᕌᒍᒻᒥ.  

 

ᖃᐅᔨᒪᒐᕕᑦ, ᓄᓇᕗᒻᒥᐅᑦ ᑕᑯᖏᓐᓇᕐᒪᑕ ᐊᑦᑐᐃᓂᐅᔪᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥᑦ. 

ᖃᓄᐃᓕᐅᕈᑕᐅᔭᕆᐊᓕᒃ ᐊᒃᑐᐃᓗᐊᖁᓇᒍ ᐱᓗᐊᖁᓇᒍᓗ ᐊᒃᑐᐃᓂᖓ.  

 

ᑕᐃᒪᐃᓐᓂᖓᓄᑦ, ᐊᕙᑎᓕᕆᔨᒃᑯᑦ ᐱᓕᕆᖃᑦᑕᖅᓯᒪᔪᑦ ᓄᓇᕘᒥᓕᒫᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ 

ᐅᓗᕆᐊᓇᖅᑐᓂᒃ ᐊᓂᒍᐃᑦᑎᐊᕈᓐᓇᖁᓪᓗᒍ ᖃᐅᔨᓴᖅᓱᑕ.  ᑎᑭᑕᐅᓇᓱᐊᖅᑐᖅ ᓇᓗᓇᐃᖅᓯᔪᒪᓂᐅᕗᖅ 

ᐅᓗᕆᐊᓇᕐᓂᐅᓗᐊᕋᔭᖅᑐᐃᓪᓗ ᐊᔾᔨᒌᙱᑦᑐᓄᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑦᑐᖅᓯᓂᐅᕙᑦᑐᓄᑦ 

ᓇᓗᓇᐃᖅᓯᓯᒪᓂᕐᒧᓪᓗ ᐱᕕᒃᓴᓂᒃ ᓱᖏᐅᑎᕙᓪᓕᐊᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ ᐊᓂᒍᐃᔪᓐᓇᕐᓂᕐᒥᓪᓗ 

ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂ. 

 

ᖁᕕᐊᓱᑉᐳᖓ ᐅᓂᒃᑳᕈᓐᓇᕋᒪ ᐊᕙᑎᓕᕆᔨᒃᑯᑦ, ᐱᓕᕆᖃᑎᖃᖅᓱᑎᒃ ᓄᓇᕗᒻᒥ ᕼᐋᒻᒪᓚᐃᑦ ᑲᑐᔾᔨᖃᑎᒌᖏᓐᓂᒃ 

ᐱᒋᐊᖅᑎᑦᓯᓚᐅᕐᒪᑕ ᐊᑦᑕᑯᓕᕆᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓂᒃ ᐱᓕᕆᖃᑎᒌᓂᒃ ᐱᕙᓪᓕᐊᑎᑦᓯᖁᓪᓗᒋᑦ 

ᐊᑦᑕᑯᓂᒃ ᐊᐅᓚᑦᓯᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ ᓄᓇᕗᒻᒥ. ᑲᑐᔾᔨᖃᑎᒋᓪᓗᒋᑦ ᓄᓇᕗᒻᒥ ᕼᐋᒻᒪᓚᐃᑦ 

ᑲᑐᔾᔨᖃᑎᒌᖏᓐᓂᒃ ᐃᑲᔪᕐᓂᐊᖅᐳᖅ ᕼᐋᒻᒪᓚᒋᔭᐅᔪᓂᒃ ᖃᐅᔨᒪᓕᕐᓂᕐᒥᒃ ᖃᓄᖅ ᐱᐅᓛᒃᑯᑦ ᐊᐅᓚᑦᓯᓇᔭᕐᒪᖔᑕ 

ᐊᑦᑕᑯᓂᒃ.  ᓂᕆᐅᒋᔭᖃᑦᓯᐊᖅᐳᒍᑦ ᐱᓕᕆᖃᑎᒌᖃᑦᑕᕐᓂᐊᕐᓂᕐᒥᒃ ᐊᑦᑕᑯᓂᒃ ᐱᓕᕆᐊᖑᕙᓪᓕᐊᔪᒪᔪᓂᑦ 

ᐱᐅᓯᒋᐊᖅᑎᑦᓯᔪᒪᓂᕐᒧᑦ ᓄᓇᕗᒻᒥᒃ.   

 

ᐊᕙᑎᓕᕆᔨᒃᑯᑦ ᑲᒪᒋᔭᖃᕐᓂᐊᖅᑐᖅ ᐊᐅᓚᑦᓯᓂᕐᒧᑦ ᐆᒪᔪᓕᕆᓂᕐᒧᑦ ᐱᖁᔭᖓᓂ, ᐊᐅᓚᑦᓯᖃᑎᒌᓪᓗᑎᒃ 

ᐆᒪᔪᓕᕆᓂᕐᒧᑦ ᓄᓇᕗᒻᒥ ᐊᖏᕈᑎᒃᑯᑦ, ᑲᒪᒋᔭᑦᓴᖃᖅᓱᑎᓪᓗ ᒐᕙᒪᒃᑯᑦ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐊᐅᓚᑦᓯᓂᕐᒧᑦ 

ᒐᕙᒪᑐᖃᒃᑯᑦ ᒪᓕᒐᖏᑎᒍᑦ ᐊᒻᒪ ᑲᓇᑕᒥᑦ ᓯᓚᕐᔪᐊᒥᒡᓗ ᐊᖏᕈᑎᖏᓐᓂᒃ, ᑲᑎᒪᕕᔾᔪᐊᕐᓂᕐᓂᓪᓗ.  

ᑐᒃᑐᓂ ᐊᐅᓚᑦᓯᓂᖅ ᖁᑦᑎᓛᖑᕗᖅ ᓯᕗᓪᓕᐅᔾᔭᑦᓴᓂᑦ ᐱᓕᕆᕝᕕᒻᒥ. ᐊᕙᑎᓕᕆᔨᒃᑯᑦ ᓯᕗᓪᓕᐅᔾᔨᓚᐅᖅᐳᑦ 

ᐱᔭᕇᖅᓯᓂᕐᒧᑦ ᕿᑭᖅᑖᓘᑉ ᕿᑎᖅᐸᓯᐊᓂ ᐊᒻᒪᓗ ᕿᑭᖅᑖᓘᑉ ᐅᐊᓐᓇᖓᓂ ᑐᒃᑐᖏᓐᓂᒃ ᖃᐅᔨᓴᕐᓂᕐᒥᒃ 2025-

ᒥ. ᐱᔭᕇᖅᑕᐅᓂᖓ ᓯᑯᓯᓛᕐᒥᐅᑦ ᑕᕆᐅᖓᓂ ᓇᓄᐃᑦ ᖃᐅᔨᓴᖅᑕᐅᓂᖏᑦ ᓯᕗᓪᓕᐅᔾᔭᐅᓯᒪᒻᒪᕆᑦᑐᖅ ᓄᑖᒥ 

ᑮᓇᐅᔭᓕᕆᓂᕐᒧᑦ ᐊᕐᕌᒍᐊᓂ. 

 

ᐱᓕᕆᕝᕕᒻᒥᐅᑦ ᐱᓕᕆᓂᐊᕐᒥᔪᑦ ᓄᓇᓕᓐᓂ ᑐᓴᕆᐊᕐᕕᖃᕐᓂᕐᒧᑦ ᐅᓂᒃᑲᐅᓯᖃᕐᓗᑎᓪᓗ 2023-ᒥ 

ᖃᐅᔨᓴᕈᑕᐅᓚᐅᖅᑐᑦ ᖃᓄᐃᓕᖓᓕᕐᓂᖏᓐᓂᒃ ᑭᓪᓕᓂᐅᑉ ᕿᑭᖅᑖᓘᓪᓗ ᑐᒃᑐᖏᓐᓂᒃ, ᓴᓪᓕᖅ ᐊᒻᒪᓗ 

ᑎᔾᔭᓕᐅᑉ ᑐᒃᑐᖏᓐᓂᒃ. ᐱᓕᕆᕝᕕᐅᔪᖅ ᐸᕐᓇᐃᒻᒥᔪᑦ ᑐᓴᕆᐊᕐᕕᖃᕐᓂᕐᒧᑦ ᕿᑭᖅᑖᓗᒻᒥ ᓄᓇᓕᓐᓂ 

ᐊᐅᓚᑦᓯᓂᕐᒧᑦ ᕿᑭᖅᑖᓘᑉ ᑐᒃᑐᖏᓐᓂᒃ 2025−ᒥ.   ᑭᖑᓪᓕᖅᐹᒥ ᐅᓂᒃᑳᓕᐊᑦ ᑐᓴᖅᑕᐅᓛᖅᑐᑦ 

ᐊᐅᓚᑦᓯᔨᐅᖃᑎᒌᓄᑦ ᑐᓐᓂᖅᑯᑕᐅᓛᖅᓱᑎᓪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᕿᒥᕐᕈᔭᐅᓂᐊᖅᑎᓪᓗᒍ.   

 

ᓴᖅᑭᑎᑦᓯᑲᓐᓂᕐᓂᕐᒧᑦ ᑎᕆᒐᓂᐊᕋᓱᐊᕐᓂᕐᒥᒃ ᓄᓇᕗᒻᒥ ᓯᕗᓪᓕᐅᔾᔭᐅᔪᒪᒋᕗᖅ ᐱᓕᕆᕝᕕᒻᒧᑦ. ᑎᕆᒐᓂᐊᕋᓱᒃᑏᑦ 

ᐃᓕᓐᓂᐊᖅᑎᑕᐅᓂᖏᓐᓄᑦ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᑭᖑᓪᓕᖅᐹᖓᓃᓕᖅᑐᖅ ᐱᒋᐊᖅᑎᑕᐅᓂᐊᕐᓗᓂ 

ᓯᕗᓪᓕᖅᐹᒥ ᐱᓕᕆᐊᖑᔪᖅ ᐅᑭᐊᑦᓵᖅ. 

 

ᐱᓕᕆᐊᕗᑦ ᑐᙵᕕᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᓴᕈᑎᑎᒍᓪᓗ ᖃᐅᔨᓴᕈᑎᓂᒃ ᑐᑭᓕᖕᓂᑦ 

ᐱᕙᓪᓕᐊᖁᓪᓗᒋᑦ ᑎᑭᓐᓇᓱᒃᑎᓪᓗᑎᒍᑦ ᑐᕌᒐᕗᑦ ᐃᑲᔫᑕᐅᓂᐊᖅᑐᒥ ᓄᓇᕗᒻᒧᑦ.   ᐊᕙᑎᓕᕆᔨᒃᑯᑦ ᓯᕗᓂᒃᓴᒧᑦ 

ᑕᑯᒋᐊᖃᑦᑕᖅᐳᑦ ᐱᔭᐅᒋᐊᓕᖕᓂᒃ ᐃᓱᒫᓘᑕᐅᔪᓂᒡᓘᓐᓃᑦ ᓄᓇᕘᒥ ᑐᕌᒐᖃᖅᐳᓪᓗ ᓇᓕᒧᒌᓕᖅᑎᑦᑎᔪᒪᓪᓗᑎᒃ 

ᐱᔭᐅᒋᐊᓕᖕᓂᒃ ᐃᓱᒫᓘᑕᐅᔪᓂᒡᓗ ᓯᕗᓂᒃᓴᒥ ᑲᔪᓰᓐᓇᕈᓐᓇᕐᓂᕐᒧᑦ ᐊᔪᖅᓴᙱᔾᔪᑎᒃᓴᓄᓪᓗ ᓄᓇᕗᒻᒥ.   

 

ᖁᔭᓐᓇᒦᒃ ᐱᕕᖃᖅᑎᑦᑎᖅᑲᐅᒐᕕᑦ ᐅᖃᖃᑎᒋᔪᓐᓇᖅᖢᑎᑦ ᐅᓪᓗᒥ ᓇᓗᓇᐃᖅᓯᑎᓪᓗᑕ ᐱᓕᕆᕝᕕᖕᒥ 

ᓯᕗᓪᓕᐅᔾᔭᐅᔪᒪᔪᓂᒃ. ᖁᕕᐊᓱᑉᐳᖓ ᖃᓄᑐᐃᓐᓇᖅ ᐊᐱᖅᑯᑎᒃᓴᖃᕈᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕈᑎᖃᖅᐹ? ᓴᕕᑲᑖᖅ ᑲᔪᓯᒋᐊᕆᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᖁᕕᐊᓱᑦᑐᖓ ᐅᖃᐅᓯᖃᕆᐊᒃᓴᖅ ᒪᑐᐃᖅᓯᔾᔪᑎᑦᑎᓐᓂᑦ 

ᐱᔾᔪᑎᓪᓗᒋᑦ ᑲᑎᒪᔨᕋᓛᖑᔪᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕌᖑᔪᓂᑦ 

2025-2026-ᒥ ᑮᓇᐅᔭᖅᑐᕈᑎᒃᓴᖏᓐᓂᑦ ᒥᒃᓴᐅᓯᔭᐅᓯᒪᔪᓂᑦ ᐊᒻᒪᓗ ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᑦ 

ᐱᓕᕆᕕᖓᑕ ᐊᕙᑎᓕᕆᔨᒃᑯᑦ.  

 

ᑖᒃᓱᒪ ᐱᓕᕆᕕᐅᔫᑉ ᑐᒃᓯᕌᖏᑦ 2025-2026-ᒧᑦ ᐊᐅᓚᒍᑎᒃᓴᑦ ᐋᖅᑭᐅᒪᑎᑦᑎᒍᑎᒃᓴᓪᓗ $28,836,000−ᖑᒻᒪᑕ. 

ᑖᓐᓇ ᐊᖏᓪᓕᒋᐊᕆᒐᓱᓐᓂᐅᔪᖅ 4.8%-ᒥᑦ 2024-2025-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐱᔪᔭᖏᓐᓂᑦ. ᑖᒃᓱᒪ 

ᐱᓕᕆᕕᐅᔫᑉ ᐃᖅᑲᓇᐃᔮᖁᑎᖏᑦ ᓱᕐᕋᒃᓯᒪᓐᖏᑦᑐᑦ 144.5-ᒥ. 

 

ᒪᓕᒐᓕᐅᖅᑏᑦ ᐊᒥᓱᑲᓪᓚᓐᓂᑦ ᐃᓱᒫᓗᒋᔭᒥᓂᒃ ᐅᖃᐅᓯᖃᖃᑦᑕᔪᔪᑦ ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ 

ᑲᑎᒪᔨᕋᓛᑦ ᓵᖓᓂ.  

 

ᐱᓕᕆᕕᖓ ᐊᕙᑎᓕᕆᔨᒃᑯᑦ ᑲᒪᔨᐅᒻᒪᑕ ᒐᕙᒪᒃᑯᑦ ᓯᓚᐅᑉ ᐊᓯᔾᔨᕐᓂᖓᓄᑦ ᐊᓪᓚᕝᕕᖓᓂᑦ. ᑖᒃᓱᒪ ᐊᓪᓚᕝᕕᐅᑉ 

2018-2019-ᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑲᓕᐊᒥᓃᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓅᕖᕝᕙ 3, 2020-ᒥ. 

ᐊᓯᖏᓐᓂᑦ ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑳᓕᐊᒥᓂᕐᓂᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᓯᒪᔪᖃᓐᖏᑦᑐᖅ ᑕᐃᒪᓐᖓᓂᑦ. 

ᖃᓄᑎᒋ ᑖᓐᓇ ᐱᓕᕆᕕᐅᔪᖅ ᐃᓐᓄᒃᓯᔪᓐᓇᖅᓯᒪᒻᒪᖔᖅ ᐱᓕᕆᕕᖓᑕ 9.0−ᓂᑦ ᐃᖅᑲᓇᐃᔮᖁᑎᖏᓐᓂᑦ ᓱᓕ 

ᑐᑭᓯᓇᖅᓯᑎᑕᐅᓯᒪᓐᖏᑦᑐᖅ. ᑖᒃᓱᒪ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2025-2026-ᒧᑦ ᑮᓇᐅᔭᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $500,000−ᓂᑦ ᑐᕌᖓᔪᓂᑦ ᓄᑖᖑᔪᒧᑦ ᐃᒻᒥᒃᑯᑦ ᐆᒻᒪᖅᑯᑎᓕᐅᖅᑎᑦ 

ᐃᑲᔪᖅᑕᐅᓂᖏᓐᓄᑦ ᐱᓕᕆᓂᐅᔪᒥᑦ, ᐃᓚᓕᐅᑎᔭᐅᓯᒪᔪᒥᑦ ᑖᒃᓱᒪ ᐊᒡᒍᑐᖅᓯᒪᓂᐅᔫᑉ ᐊᑐᕈᒫᕐᓂᐊᖅᑐᖏᓐᓂ. 

ᑲᑎᒪᔨᕋᓛᑦ ᓴᓐᖏᓈᖅᑐᒍ ᑲᔪᖏᖅᓴᐃᕗᑦ ᒥᓂᔅᓴᐅᔪᒥᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖁᔭᐅᓪᓗᓂ ᐊᔾᔨᖏᓐᓂᑦ 

ᐊᑐᐊᒐᐅᑉ ᐊᐅᓚᑦᑎᔾᔪᑎᐅᔫᑉ ᑖᒃᓱᒥᖓ ᓄᑖᕐᒥᑦ ᐱᓕᕆᓂᐅᔪᒥᑦ ᐱᔪᓐᓇᖅᓯᑐᐊᖅᑲᑕ. 

ᑖᒃᓱᒪ ᐱᓕᕆᕕᐅᑉ ᐃᑲᔪᖅᓰᔾᔪᑎᖏᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ ᐊᐅᓚᑦᑎᖃᑎᒌᓐᓂᕐᒧᑦ ᐊᑐᐊᒐᖓ 

ᐊᖏᖅᑕᐅᔪᒻᒪᑦ ᒪᐃ 2017-ᒥ ᐊᒻᒪᓗ ᐃᓱᓕᔪᓪᓗᓂ ᒫᑦᓯ 31, 2022-ᒥ. ᑖᒃᓱᒪ ᐱᓕᕆᕕᐅᑉ ᖃᖓᒃᑰᓛᕐᓗᑎᒃ 

ᐋᖅᑭᒃᓯᒪᔭᖏᑦ ᐊᓯᔾᔩᓂᕐᒧᑦ ᐅᕝᕙᓘᓐᓃᑦ ᓄᑖᕈᕆᐊᖅᑎᑦᑎᓂᕐᒧᑦ ᑖᒃᓱᒥᖓ ᐊᑐᐊᒐᐅᔪᒥᑦ ᓱᓕ 

ᑐᑭᓯᓇᖅᓯᓯᒪᓐᖏᑦᑐᖅ. ᐊᒥᓱᑲᓪᓚᐃᑦ ᐱᓕᕆᓂᐅᔪᑦ ᑮᓇᐅᔭᖃᖅᑎᑦᑎᓲᑦ ᐊᑖᓃᒻᒪᑕ ᑖᒃᓱᒪ ᐊᑐᐊᒐᐅᑉ. 

ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᒥᓂᔅᑕᐅᔪᒥᑦ ᐱᒋᐊᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ 

ᐃᓗᓕᖅᑐᔪᓂᑦ ᐊᕐᕌᒍᑕᒫᖅᓯᐅᑕᐅᔪᓂᑦ ᐅᓂᒃᑳᓕᐊᒥᓂᐅᔪᓂᑦ ᒪᓕᒐᓕᐅᖅᕕᒻᒧᑦ ᐅᖃᐅᓯᖃᖅᑐᓂᑦ ᖃᓄᖅ 

ᐊᐅᓚᑕᐅᓐᓂᕐᒪᖔᑕ ᐃᑲᔪᖅᓰᔾᔪᑎᐅᔪᑦ ᐊᖑᓇᓱᑦᑎᓄᑦ ᐊᒻᒪᓗ ᐆᒪᔪᓕᕆᓂᕐᒥᑦ ᑲᑐᔾᔨᓂᕐᒧᑦ ᐊᑐᐊᒐᐅᔪᒥᑦ. 

 

ᐊᒥᓱᑲᓪᓚᐃᑦ ᐃᓱᒫᓘᑏᑦ ᓴᖅᑭᖅᑕᐅᖃᑦᑕᖅᓯᒪᒻᒪᑕ ᑲᑎᒪᔨᕋᓛᖑᔪᓄᑦ ᐱᔾᔪᑎᖃᖅᑐᑦ ᑖᒃᓱᒪ ᐱᓕᕆᕕᐅᔫᑉ 

ᐱᕐᕈᓗᐊᕿᔪᒥᓂᕐᓄᑦ ᐊᓯᐅᔨᔭᖏᓐᓄᑦ ᐊᑭᓖᓂᕐᒧᑦ ᐱᓕᕆᓂᐅᔪᒥᑦ, ᑖᓐᓇ ᓴᖅᑭᔮᕐᒪᑦ ᐊᑭᓕᐅᑎᒥᓂᖏᓐᓂᑦ 

ᐅᑎᖅᑎᑎᔾᔪᑎᐅᓪᓗᓂ ᐊᓯᐅᔨᔭᒥᓂᖏᓐᓂᑦ ᓱᓇᒃᑯᑖᓂᑦ “ᓯᓚᒧᑦ ᓯᓚᒥᐅᑕᕐᓄᓪᓗ ᑕᐃᒪᐃᑎᑕᐅᔪᓄᑦ.” 

ᑲᑎᒪᔨᕋᓛᑦ ᖃᐅᔨᒪᔪᑦ ᐊᑕᖏᕐᓗᑎᒃ ᐱᕐᕈᓗᐊᕿᓂᒥᓃᑦ ᓱᓇᒃᑯᑖᖏᓐᓂᒃ ᐊᓯᐅᔨᕕᐅᓪᓗᑎᒃ 

ᑎᑎᕋᖅᑕᐅᔪᓐᓇᕐᖏᒻᒪᑕ “ᓯᓚᒧᑦ ᓯᓚᒥᐅᑕᕐᒧᓪᓗ ᑕᐃᒪᐃᑎᑕᐅᓂᕋᖅᑕᐅᓗᑎᒃ”, ᐊᒻᒪᓗ ᓱᓕ ᑲᔪᖏᖅᓴᐃᕗᑦ 

ᐱᓕᕆᕕᐅᔪᒥᑦ ᐱᓕᕆᖃᑎᖃᖁᔨᓪᓗᑎᒃ ᓄᓇᓕᓐᓂ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᑦ ᐊᓯᖏᓐᓂᓪᓗ 

ᐊᒃᑐᖅᑕᐅᒐᔭᖅᑐᓂᑦ ᖃᐅᔨᓴᕐᓗᑎᒃ ᒪᑭᒪᔪᓐᓇᕋᔭᕐᒪᖔᖅ ᐃᑲᔫᑎᖃᖅᑎᑕᐅᔪᓂᑦ ᓱᓇᒃᑯᑖᕐᓄᑦ ᓇᓪᓕᐅᒃᑯᒫᓂᑦ 

ᑭᓱᕈᓘᔭᐅᓂᖅᓴᓄᑦ ᓇᓪᓕᐅᒃᑯᒫᖃᕋᔭᕐᒪᑕ ᐊᖑᓇᓱᑦᑏᑦ. 

 

ᓄᓇᕘᑉ ᐅᓪᓗᒥ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖓ ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᖅᕕᒻᒥ 2003-ᖑᑎᓪᓗᒍ. 

ᐃᓗᓕᖓ ᓈᓴᐅᑎᓕᒃ 176-ᒥᑦ ᐱᖁᔭᕐᔪᐊᕐᒥ ᐱᔭᕆᐊᖃᖅᑎᑎᒻᒪᑦ ᒥᓂᔅᑕᐅᔪᒥᑦ ᐊᑐᐃᓐᓇᕈᐃᓗᓂ 

ᓴᖅᑭᖅᓯᖃᑦᑕᕆᐊᖃᕐᓂᖓᓂᑦ ᒪᓕᒐᓕᐅᖅᕕᒻᒧᑦ ᐃᓗᓕᖅᑐᔪᒥᑦ ᐅᓂᒃᑳᓕᐊᒥᓂᕐᒥᑦ ᐊᕐᕌᒍᑦ ᑕᓪᓕᒪᑦ 

ᓈᓗᐊᕋᐃᑉᐸᑕ ᐱᔪᑎᖃᖅᑐᒥᑦ ᐆᒪᔪᑦ ᐊᐅᓚᑕᐅᓂᖏᓐᓄᑦ ᐱᓕᕆᔾᔪᑎᐅᔪᓂᑦ ᐊᒻᒪᓗ ᑕᒪᑐᒧᖓ 

ᐊᑦᑐᐊᓂᖃᖅᑐᓂᑦ ᑭᓱᑐᐃᓐᓇᕐᓂᑦ. ᑲᑎᒪᔨᕋᓛᑦ ᓱᓕ ᓂᕆᐅᑦᑎᐊᖅᐳᑦ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᓛᕐᓂᖏᓐᓂᑦ 

2023-ᒧᑦ ᐅᓂᒃᑲᓕᐊᒥᓃᑦ. 

 

ᑕᐃᒃᑯᐊ 2018-ᒥ ᐅᓂᒃᑲᓕᐊᒥᓃᑦ ᓴᖅᑭᖅᑕᐅᔪᒻᒪᑕ ᒪᓕᒐᓕᐅᖅᕕᒻᒧᑦ ᔫᓂ 5, 2019-ᒥ. ᑖᓐᓇ ᐅᓂᒃᑳᖅ 

ᓇᓗᓇᐃᖅᓯᓯᒪᔪᔪᖅ … “ᐃᓚᖏᑦ ᐊᑦᑕᓇᖅᑐᒦᑎᑦᑎᓛᖑᔪᑦ ᑭᕙᓪᓕᐊᕐᒥ ᑐᒃᑐᐃᑦ ᓄᖑᑦᑕᐃᓕᒪᑎᑕᐅᓂᖓᓄᑦ 

ᑕᒪᒃᑯᐊᖑᒻᒪᑕ ᐱᕙᓪᓕᐊᑎᑦᑎᓂᒃᑯᑦ ᓴᖅᑭᓲᖅ, ᑕᒪᒃᑯᐊ ᐊᑐᕆᐊᑦ, ᖃᕋᓴᐅᔭᒃᑯᑦ ᓂᐅᕕᐊᒃᓴᖃᖃᑦᑕᕐᓃᑦ 

ᑐᒃᑐᒥᓂᕐᓂᑦ ᑕᐃᒫᓪᓗ ᐊᒥᓲᓂᖅᓴᓂᑦ ᑐᒃᑐᒋᐊᖃᓕᓲᖑᒻᒪᑕ.” ᑖᓐᓇ ᐃᓱᒫᓗᓇᖅᑐᖅ ᐅᖃᐅᓯᐅᖃᑦᑕᖅᓯᒪᓕᕐᒪᑦ 

ᐊᒥᓱᑲᓪᓚᓐᓄᑦ ᒪᓕᒐᓕᐅᖅᑎᓗᑦ. ᑲᑎᒪᔨᕋᓛᑦ ᐃᓕᑕᖅᓯᔪᑦ ᑕᒪᓐᓇ ᐱᔭᕆᐊᑐᒻᒪᑦ ᑲᒪᒋᒐᓱᒋᐊᖓ ᐊᒻᒪᓗ 

ᐃᓕᑕᖅᓯᓪᓗᑎᒃ ᑭᓯᐊᓂ ᐱᖃᑕᐅᑎᑕᐅᑉᐸᑕ ᐊᑕᖏᕐᓗᑎᒃ ᐱᖃᑕᐅᔭᕆᐊᓖᑦ, ᐱᖃᑕᐅᓗᑎᒃ ᓄᓇᕗᑦ ᑐᓐᖓᕕᒃ 

ᑎᒥᖓ, ᓄᓇᕗᒻᒥ ᐊᕕᑦᑐᖅᓯᒪᔪᓂ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓂᑦ, ᓄᓇᓕᓐᓂ ᐆᒪᔪᓕᕆᓂᕐᒧᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᖃᖓᑕᓲᓖᑦ ᐊᐅᓚᑦᑎᔪᑦ ᐃᓗᐊᓂ ᓄᓇᕗᑦ, ᑕᒪᓐᓇ ᑲᒪᒋᔭᐅᔪᓐᓇᓂᐊᕐᒪᑦ. 

 

ᑖᒃᓱᒪ ᐱᓕᕆᕕᐅᔫᑉ ᑎᑎᕋᕆᐊᓐᖓᐅᑎᖏᑦ 2025-2026-ᒧᑦ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᐱᓕᕆᐊᖃᓛᕐᒪᑕᒎᖅ ᐊᒥᓱᑲᓪᓚᓐᓂᑦ ᓂᕐᔪᑎᓂᑦ ᓈᓴᐃᓂᕐᒥᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ ᐊᒡᒋᖅᑐᒥ, 

ᐱᖃᓯᐅᔾᔨᓗᑎᒃ “ᓈᓴᐃᓂᐅᔪᒥᑦ ᓴᓪᓕᐅᑉ ᕿᑭᖅᑕᖓᑕ ᑐᒃᑐᖏᓐᓂᑦ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᐱᓕᕆᕕᐅᔪᒥᑦ ᖃᐅᔨᒪᓇᓱᐊᖁᔭᐅᓪᓗᓂ ᑕᒪᒃᑯᐊ ᖃᐅᔨᔭᐅᔪᑦ ᑕᒪᐅᓇ ᓈᓴᐃᓂᒃᑯᑦ ᑕᖅᑲᐅᖓ 

ᓴᖅᑭᖅᑕᐅᒐᓗᐊᕐᒪᖔᑕ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᕐᓗᑎᒃ. ᑲᑎᒪᔨᕋᓛᑦ ᓱᓕ ᐃᓱᒫᓘᑎᖃᖅᑐᑦ 

ᑲᔪᓰᓐᓇᖅᑐᒥᑦ ᐃᖅᑲᓇᐃᔮᖁᑎᖏᑦ ᐃᓐᓄᒃᑕᐅᕙᓐᖏᒻᒪᑕ ᑖᒃᓱᒪ ᐱᓕᕆᕕᐅᔫᑉ ᐃᒡᓗᓕᒻᒥ ᐊᓪᓚᕝᕕᖓᓂ. 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ, ᑲᑎᒪᔨᕋᓛᑦ ᖃᐅᔨᒃᑲᖅᑕᐅᔪᒻᒪᑕ ᑖᓐᓇᒎᖅ ᐱᓕᕆᕕᐅᔪᖅ 

ᐱᓕᕆᐊᖃᖅᓯᒪᒻᒪᑦ ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᒃᓴᒥᑦ ᐱᔾᔪᑎᖃᖅᑐᒥᑦ ᑖᒃᑯᓂᖓ ᐃᖅᑲᓇᐃᔮᖑᔪᓂᑦ. 

ᑲᑎᒪᔨᕋᓛᑦ ᓂᕆᐅᑦᑎᐊᕐᒥᔪᑦ ᑖᓐᓇ ᐱᓕᕆᕕᐅᔪᖅ ᐃᖏᕐᕋᓯᑎᑦᑎᓛᕐᓂᖓᓂᑦ ᓄᑖᖁᑎᖓᓂᑦ “ᓂᕐᔪᑎᓂᑦ 

ᓇᐅᑦᓯᖅᑐᖅᑎᒃᓴᓂᑦ ᐃᓕᓐᓂᐊᑎᑦᑎᓂᐅᔪᒥᑦ ᐱᓕᕆᓂᐅᔪᒥᑦ.” 

 

ᒥᓂᔅᑕᖓ ᐊᕙᑎᓕᕆᔨᒃᑯᑦ ᑲᒪᔨᐅᒻᒪᑦ ᐊᐅᓚᑕᐅᓂᖓᓂᑦ ᓄᓇᕘᑉ ᐊᕙᑎᒥᑦ ᓴᐳᔾᔨᓂᕐᒧᑦ ᐱᖁᔭᕐᔪᐊᖓᓂᑦ, 

ᑖᓐᓇᓗ ᐃᓗᓕᖃᖅᑐᓂ ᑎᑎᕋᖅᓯᒪᓂᐅᔪᓂᑦ ᐱᔾᔪᑎᖃᖅᑐᓂᑦ ᑯᕕᔭᐅᓂᖏᓐᓄᑦ ᓱᕈᕐᓇᖅᑐᑦ ᐊᕙᑎᒧᑦ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

124 

ᑲᑎᒪᔨᕋᓛᑦ ᓱᓕ ᐊᑐᓕᖁᔨᕗᑦ ᒥᓂᔅᑕᐅᔪᒧᑦ ᐱᒋᐊᖁᔭᐅᓪᓗᓂ ᒪᓕᒐᓕᐅᖅᕕᒻᒧᑦ ᓴᖅᑭᖅᓯᖃᑦᑕᓂᕐᒥᑦ 

ᐊᕐᕌᒍᑕᒫᖅᓯᐅᑎᓂᑦ ᐅᓂᒃᑲᓕᐊᒥᓂᕐᓂᑦ ᒪᓕᒐᓕᐅᖅᕕᒻᒧᑦ ᐃᓗᓕᖃᖅᑐᓂᑦ ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ 

ᐱᔾᔪᑎᖃᖅᑐᓂᑦ ᐊᐅᓚᑕᐅᓂᖓᓂᑦ ᐊᕙᑎᒥᑦ ᓴᐳᒻᒥᑦᑎᓂᕐᒧᑦ ᐱᖁᔭᕐᔪᐊᖓᓂᑦ, ᐱᖃᓯᐅᔾᔭᐅᓗᑎᒃ ᐃᓗᓕᖅᑐᔪᑦ 

ᑐᑭᓯᑎᑦᑎᒋᐊᕈᑏᑦ ᐅᖃᐅᓯᖃᖅᑐᑦ ᒪᓕᒐᕐᓂᑦ ᒪᓕᑦᑕᐅᑎᑦᑎᒐᓱᓐᓂᕐᒧᑦ ᐱᓕᕆᓂᐅᓯᒪᔪᓂᑦ ᑎᒥᐅᔪᓂᑦ 

ᓱᕋᐃᓯᒪᓱᒋᔭᐅᔪᓂᑦ ᒪᓕᒐᕐᓂᑦ ᐊᒻᒪᓗ ᑮᓇᐅᔭᖅᑐᕈᑎᐅᔪᓂᑦ ᐱᔾᔪᑎᖃᖅᑐᓂᑦ ᓱᕈᖅᓯᒪᔪᓂᑦ ᓄᓇᓂᑦ ᐃᒪᕐᓂᓪᓗ. 

 

ᑖᒃᓱᒪ ᐱᓕᕆᕕᐅᔫᑉ 2022-2026 ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᔪᒻᒪᑕ “ᑖᒃᑯᐊ ᓱᕈᖅᓯᒪᔪᓕᕆᔩᑦ 

ᐱᓕᕆᖃᑎᒌᑦᑎᐅᔪᑦ ᓴᖅᑭᖅᑕᐅᒃᑲᓂᕐᓂᕐᒪᑕ 2022-ᒥ ᑐᕌᖅᑕᒐᖃᖅᑐᑎᒃ ᐃᑲᔪᖅᓰᓂᕐᒥᑦ ᓄᓇᕗᑦ ᒐᕙᒪᖓᓂᑦ 

ᓇᓗᓇᐃᖅᑐᐃᑎᓪᓗᒋᑦ ᐊᑭᓖᔭᕆᐊᖃᖅᑐᒋᔭᐅᔪᓂᑦ ᒪᓕᑦᑐᑎᒃ ᓱᖁᔨᓂᖓᓂᑦ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ.” ᒫᓐᓇᕈᓘᔪᔪᖅ ᑕᓚᕖᓴᒃᑰᖅᑐᑎᒃ ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᑎᓪᓗᒋᑦ ᐱᓪᓗᒋᑦ 

2021-2022 ᐊᒻᒪᓗ 2022-2023-ᒥ ᓄᓇᕗᑦ ᒐᕙᒪᖓᑕ ᑮᓇᐅᔭᓕᕆᔾᔪᑎᒥᓂᖏᑦ, ᒪᓕᒐᓕᐅᖅᑏᑦ ᓈᓚᔪᒻᒪᑕ 

ᐅᖃᐅᓯᖏᓐᓂᑦ ᐱᓕᕆᕕᖓᑕ ᐱᓕᕆᔨᖏᓐᓂᑦ ᐱᓪᓗᒍ ᑖᓐᓇ ᐃᓱᒫᓗᒋᔭᐅᔪᖅ. ᑲᑎᒪᔨᕋᓛᑦ ᖃᐅᔨᒪᒻᒥᒻᒪᑕ 

ᐊᒃᑐᖅᓯᓂᕆᓛᖅᑕᖓᓂᑦ ᐊᑎᓕᐅᖅᑕᐅᕋᑖᔪᔪᖅ ᓄᓇᕗᒻᒥ ᓄᓇᐃᑦ ᐊᒻᒪᓗ ᐱᖁᑎᖏᑕ ᓇᒻᒥᓂᖅᓱᓕᕐᓂᕐᒧᑦ 

ᐊᖏᖃᑎᒌᒍᑎ ᑕᒪᑐᒥᖓ ᐃᓱᒫᓗᒋᔭᐅᔪᒥᑦ. 

 

ᑖᒃᓱᒪ ᐱᓕᕆᕕᐅᑉ ᑎᑎᕋᕆᐊᓐᖓᐅᑎᖏᑦ 2025-2026-ᒥ ᐱᓕᕆᐊᒃᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᐃᓚᖓᑦᒎᖅ ᐊᕙᑎᒥᑦ ᓴᐳᒻᒥᑦᑎᔩᑦ ᐊᒡᒍᑐᖅᓯᒪᓂᖓᑕ ᐱᓕᕆᐊᕆᒋᐊᓕᖓ ᑕᒪᓐᓇᐅᒻᒪᑦ ᑲᔪᖅᓰᓂᖅ 

ᐱᓕᕆᕕᖓᓂᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᑦ ᒐᕙᒪᖓᓂᑦ ᓴᖅᑭᖅᑎᕆᑎᓪᓗᒋᑦ ᓴᖅᑭᕆᐊᓕᖏᓐᓂᑦ ᐊᑖᒍᑦ 

ᓄᓇᕗᑦ ᐊᖏᖃᑎᒌᒍᑎᖓᑕ ᐊᕙᑎᒥᑦ ᖃᐅᔨᓴᕆᐊᖃᕐᓂᕐᒧᑦ, ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᓂᕐᒥᑦ ᐊᒻᒪᓗ 

ᕿᒥᕐᕈᖃᑦᑕᑐᐃᓐᓇᓂᕐᒥᑦ.” ᑖᒃᑯᐊ ᑐᒃᓯᕌᖑᔪᑦ 2025-2026−ᒥ ᑮᓇᐅᔭᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐱᓕᕆᕕᖓᓄᑦ ᓯᕗᓕᖅᑎᓂᑦ ᒐᕙᒪᐅᖃᑎᒌᓂᓪᓗ ᐱᓕᕆᐊᖃᖅᑎᒃᑯᑦ ᓇᓗᓇᐃᖅᓯᓯᒪᒻᒪᑕ ᒐᕙᒪᒃᑯᑦ 

ᑲᒪᑦᑎᐊᓂᒃᑯᑦ ᐱᕙᓪᓕᐊᑎᑦᑎᓂᕐᒥᑦ ᐊᒡᒍᑐᖅᓯᒪᓂᖓ ᐊᐅᓪᓛᖅᑕᐅᓯᒪᓕᕐᒪᑦ ᐱᓕᕆᕕᖓᓂᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑕᐃᑯᖓ ᒐᕙᒪᐅᖃᑎᒌᑦᑐᓂᑦ ᐱᓕᕆᐊᖃᖅᑎᑯᓐᓄᑦ. ᑖᓐᓇ 

ᐊᒡᒍᑐᖅᓯᒪᓂᐅᔪᖅ ᐊᑦᑎᖅᑕᐅᓯᒪᓕᖅᑐᖅ “ᑲᔪᓰᓐᓇᖅᑐᓂᑦ ᐱᕙᓪᓕᐊᑎᑦᑎᓂᕐᒧᑦ” ᐊᒡᒍᑐᖅᓯᒪᓂᖅ. ᓄᓇᕗᒻᒥ 

ᐸᕐᓇᐃᔨᒃᑯᑦ ᑲᒥᓴᓐᖓᑕ ᑎᑎᕋᕆᐊᓐᖓᐅᑎᖓ ᓄᓇᐅᑉ ᐊᑐᖅᑕᐅᓂᖓᓄᑦ ᐸᕐᓇᐅᑎ ᑐᓂᔭᐅᔪᒻᒪᑦ ᑲᓇᑕᐅᑉ 

ᒐᕙᒪᖓᓄᑦ, ᓄᓇᕗᑦ ᒐᕙᒪᖓᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓᓄᑦ ᔫᓂ 2023- ᒥ. ᑲᑎᒪᔨᕋᓛᑦ 

ᑕᐃᒪᐃᖁᔨᔫᒐᓗᐊᑦ ᑕᒪᓐᓇ ᕿᑎᖓᓅᖅᑕᐅᓂᖓ ᑖᒃᓱᒪ ᐱᓕᕆᐊᒃᓴᐅᑉ ᓱᒃᑲᓕᒋᐊᖅᑎᑦᑎᖁᔭᐅᓪᓗᓂ 

ᕿᒥᕐᕈᓂᐅᔫᑉ ᐱᔭᕇᖅᑕᐅᓂᖓᓂᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ ᐱᓪᓗᒋᑦ ᑐᒃᓯᕌᖑᔪᑦ 2025-2026-ᒥ ᑮᓇᐅᔭᖅᑐᕈᑎᒃᓴᖏᑦ ᒥᒃᓴᐅᓯᔭᐅᓯᒪᔪᑦ 

ᐱᓕᕆᕕᖓᓄᑦ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᐸᑦ ᒪᑐᐃᕈᑎᐅᔪᒧᑦ 

ᑲᔪᓯᒋᐊᓚᐅᙱᓂᑦᑎᓐᓂᑦ ᐊᐱᖅᑯᑎᓄᑦ? ᑕᑯᙱᑕᐃᓐᓇᕋᒪ. ᐱᑕᖃᙱ. 

 

ᑲᔪᓯᒋᐊᓕᖅᑕ ᒪᑉᐱᒐᖏᑦ ᐊᑐᓃᑦᑕᓕᕐᒥᓗᒋᑦ ᑮᓇᐅᔭᖅᑐᕈᑦᓴᐃᑦ. I4. ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᑦ 

$21,752,000.00 ᑮᓇᐅᔭᑦ. ᐊᐱᖅᑰᑎᑦ? ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᒃᑯᑦ. ᐊᐱᖅᓲᑎᖃᕈᒪᕗᖓ.  

 

(ᑐᓵᔨᑎᒎᓕᖅᑐᖅ) ᐊᕙᑎᓕᕆᔨᒃᑯᑦ 2025-2026 ᑮᓇᐅᔭᖅᑐᕈᑎᑦᓴᐅᔪᓄᑦ ᑕᑯᑎᑦᑎᓯᒪᕗᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓ ᐅᓄᖅᓯᒋᐊᓚᖓᒻᒪᑕ 27%-ᒥ ᒫᙵᑦ $1.796-ᒥᐊᓕᓐᓃᓚᐅᖅᑐᑦ ᑮᓇᔭᐅᑦ 

2024-2025-ᒥᑦ $2.281-ᒥᓕᐊᖑᓕᕐᓗᓂ ᑮᓇᐅᔭᑦ 2025-2026-ᒧᑦ.  

 

ᖃᓄᖅ ᑖᒃᑯᐊ $285,000.00 ᑮᓇᐅᔭᓂᑦ ᐅᓄᖅᓯᒋᐊᕈᑎᐅᔪᑦ ᐃᓱᒪᓕᐅᕈᑕᐅᓚᐅᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᒪᒥᐊᓇᖅ (ᑐᓵᔨᑎᒎᓕᖅᑐᖅ) ᐊᐱᖅᑯᑎᓅᒃᑲᓐᓂᑲᐃᓐᓇᕆᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ, ᐊᐱᖅᑯᑎᓅᒃᑲᓐᓂᑲᐃᓐᓇᕆᑦ. 

 

ᕿᓕᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔭᓯ 2025-2026 ᑮᓇᐅᔭᖅᑐᕈᑎᔅᓴᓄᑦ ᑕᑯᑎᑦᓯᕗᑦ ᑮᓇᐅᔭᖅᑐᕈᑎᔅᓴᐃᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓ ᐅᓄᖅᓯᒋᐊᓚᖓᒻᒪ 27%-ᒥᒃ ᒫᙵᑦ $1.796-ᒥᓕᐊᓐᒦᓚᐅᖅᑐᖅ ᑮᓇᐅᔭᑦ 

2024-2025- ᐊᕐᕌᒍᖓᓐᓂᒃ $2.281-ᒥᓕᐊᖑᓂᐊᓕᕐᓗᓂ ᑮᓇᐅᔭᑦ 2025-2026 ᐊᕐᕌᒍᖓᓄᑦ. ᖃᓄᖅ ᑖᓐᓇ 

$285,000.00-ᓂᑦ ᐅᓄᖅᓯᒋᐊᖅᑕᐅᓂᖓ ᐃᓱᒪᓕᐅᕈᑕᐅᓚᐅᕐᖓᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᑖᓐᓇᖃᐃ ᑮᓇᐅᔭᓕᕆᓂᕐᒧᑦ ᑐᕌᖓᑎᓪᓗᒍ, ᒥᔅ ᓄᐃᓯᒧᑦ 

ᑐᕌᖅᑎᒍᓐᓇᕈᒃᑯ ᐃᑦᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᓯ, (ᑐᓵᔨᑎᒎᓕᖅᑐᖅ) ᑲᔪᓯᒋᐊᕆᑦ. 

 

ᓄᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᐅᑉ ᐊᓯᔾᔨᐸᓪᓕᐊᓂᖑᓇ ᐊᓪᓚᕝᕕᖓ ᑮᓇᐅᔭᖅᑐᕈᑎᑦᓴᑦ 

ᐅᓄᖅᓯᒋᐊᖅᑕᐅᓚᐅᖅᑐᖅ $500,000.00-ᒥᒃ ᑮᓇᐅᔭᓂᑦ. ᐃᒻᒥᒃᑯᑦ ᐃᑯᒻᒪᖅᑯᑎᓕᐅᖅᐸᑦᑐᓂᒃ ᐃᑲᔫᑎᒧᑦ. 

$15,000.00-ᓂᑦ ᑮᓇᐅᔭᓂᑦ ᐃᓚᙵᖅᑕᐅᓚᐅᕐᒥᔪᑦᑕᐅᖅ ᐊᓯᐊᓅᖓᓂᖓᓄᑦ ᐱᔭᕆᐊᖃᕐᓂᖓ ᐱᓯᒪᒻᒪᑦ 

ᓇᑭᒃᑭᐊᖅ $240,000.00-ᒥᑦ ᐱᓕᕋᓗᐊᖅᐱᑦ $85,000.00-ᓂᑦ ᐅᖃᓕᕋᓗᐊᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ): ᓇᓗᓕᕋᒪ. ᒥᔅ ᕿᓕᖅᑎ. 

 

ᕿᓕᖅᑎ: ᒪᒥᐊᓇᖅ ᐃᔅᓯᕙᐅᑖᖅ, ᓇᒻᒪᖓ ᑕᐃᒃᑲᒻᒪᑦᑕᕋ. $285,000.00.-ᒥᑦ ᐅᖃᕋᓱᐊᖅᑐᖓ $285-ᓚᕋᑖᕋᒪ. 

(ᑐᓵᔨᑎᒎᓕᖅᑐᖅ) ᖃᓄᖅ ᐃᓱᒪᓕᐅᕈᑕᐅᓚᐅᕐᒪᖔᑦ. ᑕᐃᒫᖃᐃ. $485,000.00-ᓂ ᐃᓚᒋᐊᖅᑕᐅᓯᒪᔪᑦ ᖃᓄᖅ 

ᐃᓱᒪᓕᐅᕈᑕᐅᓐᓂᐊᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᐱᒋᐊᕈᒪᖃᐃ (ᑐᓵᔨᑎᒎᓕᖅᑐᖅ) ᑐᓂᓂᐊᕋᒃᑯ ᒥᔅ ᓄᐃᓯᒧᑦ. ᑖᓐᓇ 

$500,000.00 ᑮᓇᐅᔭᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄ ᐊᓪᓚᕝᕕᖓᓄᐊᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᑭᓯᐊᓂᖃᐃ ᒥᔅ ᓄᐃᓯ ᐃᓚᒋᐊᕈᓐᓇᖅᐸᐅ ᐃᒃᓯᕙᐅᑖᖅ ᐃᕝᕕᒃᑯᑦ?  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᓯ. 

 

ᓄᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖅᑲᖅᑲᐅᒐᒪ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ $500,000.00-ᓂᑦ 

ᑐᓂᔭᐅᓚᐅᖅᑐᑦ ᐃᑯᒻᒪᖅᑯᑎᓕᐅᖅᐸᑦᑐᓄᑦ ᐃᒻᒥᒃᑯᑦ ᐃᑲᔫᑎᐅᓪᓗᓂ $15,000.00-ᒥᓗ ᐃᓚᙵᓚᐅᕆᓪᓗᑎᒍᑦ 

ᑳᓐᑐᕌᒃᒧᑦ ᑮᓇᐅᔭᖁᑏᑦ ᐊᑐᙱᓇᑦᑎᒍ, ᑕᐃᒪᐃᒻᒪᑦ ᑲᑎᑦᑐᒍ $485,000.00-ᒦᓚᕿᕗᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᐅᕙᖓ? ᓯᓂᓕᖅ, ᐊᓂᒋᐊᖃᓕᖅᑐᖓᓕ ᐃᓕᓐᓂ ᑕᑯᓐᓇᐃᓇᕐᒥᔪᖓ ᒪᒥᐊᓇᖅ, ᒪᒥᐊᓇᓪᓚᕆᒃ.  

ᑕᐃᒪᓕ ᓱᓇᒥᒃ ᓄᑖᒥᑦ ᑕᕝᕗᖓ ᐃᓚᒍᑦᑎᐅᑎᔅᓯᑲᓐᓂᕐᒪᖔᖅᓯ ᑮᓇᐅᔭᖅᑐᕈᑎᒋᒃᑲᓂᕐᓂᐊᖅᑐᒥᒃ ᓄᑖᖑᔪᒥᒃ 

ᓱᓇᒥᒃᑭᐊᖅ ᑕᕝᕗᖓ ᐊᑦᑐᐊᔪᒥᒃ ᐃᓱᒪᖅᓴᖅᓯᐅᕈᑎᖃᖃᓯᐅᔾᔨᓯᒪᕕᓯ ᑕᐅᑐᑉᐱᓯᓘᓐᓃᑦ? 

ᐊᐱᖅᓱᕆᐊᖃᔾᔮᕙᓪᓚᐃᒍᓐᓃᖅᑐᖓᓕ ᐃᔅᓯᕙᐅᑖᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $500,000.00 ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᓪᓚᕝᕕᖓᑎᒍᑦ ᑐᑦᓯᕌᕆᓯᒪᔭᕗᑦ ᑐᕌᖓᓗᐊᖅᓯᒪᔪᖅ ᐊᒻᒪᓗ ᑕᐃᓐᓇ $485,000.00 ᑕᐃᒍᕋᑖᖅᑕᐃᑦ ᑖᒃᑯᐊ 

ᑖᓐᓇ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑐᓂᒍᒫᕐᓂᐊᖅᓯᒪᔭᕗᑦ ᑕᒪᒃᑯᓄᖓ ᓲᕐᓗ ᐃᓄᐃᑦ ᑎᒥᖁᑎᖏᑦ 

ᓯᕿᓂᕐᒥᓘᓐᓃᑦ, ᐊᓄᕆᒥᓘᓐᓃᑦ ᑕᒪᒃᑯᓇᙵᑦ ᓄᑭᑦᓴᐅᑎᓂᑦ ᓴᖅᑭᑦᑎᔪᖃᖅᑎᓪᓗᒍ ᑖᒃᑯᐊ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᓂᐅᕕᕈᓐᓇᕐᓂᐊᕐᒪᑕ ᑖᑦᓱᒪᙵᑦ ᓄᒃᑭᒃᓴᕈᑎᒋᔭᖓᓐᓂᒃ.  

ᐊᒻᒪ ᑖᓐᓇ ᑮᓇᔭᐅᖅ ᖁᓪᓕᒃᑯᓐᓄᑦ ᐃᑲᔫᑕᐅᒐᔭᖅᑐᖅ ᑐᓂᔭᐅᒍᓐᓇᖁᓪᓗᒍ ᐃᓄᐃᑦ ᑎᒥᖁᑎᖏᓐᓄᑦ, 

ᑐᑭᓯᓇᕐᓂᖅᐸᑦ? ᐃᑦᓯᕙᐅᑖᖅ, ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᑐᑭᓯᓇᖅᓯᑎᑦᑎᐊᕋᕕᐅᒃ. (ᑐᓵᔨᑎᒎᓕᖅᑐᖅ) ᐱᓕᕆᕕᓯ 

ᑎᑎᕋᕆᐊᕐᖓᐅᑎᖏᑦ 2025-2026 ᑮᓇᐅᔭᖅᑐᕈᑎᔅᓴᖏᑦ ᐃᓚᖃᕐᖓᑕ ᑮᓇᐅᔭᓂᑦ 9-ᓄᑦ ᐃᖅᑲᓇᐃᔮᓄᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᐊᓪᓚᕝᕕᖓᓄᑦ. 

 

ᐅᓪᓗᒥᓕ ᓇᓕᐊ ᐃᖅᑲᓇᐃᔮᑦ ᑖᒃᑯᐊ ᐃᓐᓄᑦᑕᐅᓯᒪᓕᖅᑲᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ, ᐊᒻᒪᓗ ᓇᓕᐊᒃ 

ᐃᖅᑲᓇᐃᔮᑦ ᑎᒍᒥᐊᖅᑕᐅᕙᑦ ᑳᓐᑐᕌᒃᑕᐅᓯᒪᔪᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ, ᐅᕝᕙᓘᓐᓃᑦ 

ᓇᓕᐊᒃ ᐃᓐᓄᑦᑕᐅᓯᒪᙱᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑐᖏᓕᕋ ᑕᑦᓱᒪᙵᑦ ᑭᐅᑎᒋᐊᕈᓐᓇᕈᕕᐅᒃ? 

ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑲᔪᓯᒋᐊᓕᕆᓂᑦ ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ ᑕᒪᒃᑯᐊ 9-ᖏᓐᓂᑦ ᐊᕝᕙᖓᑦᑕ ᐅᖓᑖᓃᑦᑑᒐᓗᐊᑦ ᐃᓚᖏᑦ ᐃᓅᓪᓗᑎᑦ 

ᐃᖅᑲᓇᐃᔭᖅᑏᑦ, ᐃᓚᖏᑦ ᓴᖅᑭᑕᐅᕙᓪᓕᐊᖏᓐᓇᖅᑐᐃᑦ ᓴᖅᑭᔮᖅᑎᑕᐅᓪᓗᑎᑦ ᐃᖅᑲᓇᐃᔮᑦᓴᒍᓐᓇᖅᑎᓪᓗᒋᑦ. 

 

ᑕᒫᓂ ᐃᖃᓗᓐᓂᑦ ᐃᓐᓄᑦᓯᒪᔪᐃᑦ ᐊᓪᓚᕝᕕᖏᓪᓗ ᐃᓐᓄᑦᓯᒪᒋᓪᓗᑎᑦ, ᑖᓐᓇ ᑐᑭᒧᐊᑦᑎᑦᓯᒐ 

ᑭᐅᑦᓯᐊᕐᓂᖅᓴᐅᒍᓐᓇᕐᓂᐊᕐᒥᔪᖅ ᑕᒪᒃᑯᓂᖓ, ᐃᓚᖏᑦ ᐃᓐᓄᕋᑖᓚᐅᕐᒥᒻᒪᑕ, ᓄᑖᒥᑦ 

ᐃᖅᑲᓇᐃᔭᖅᑎᑖᓚᐅᕐᒥᒐᑦᑕᑦᑕᐅᖅ ᒫᓐᓇᒫᕈᓗᒃ. ᐊᐱᕆᔪᒪᒐᓗᐊᕐᒥᔪᖓᑦᑕᐅᖅ ᑖᓐᓇ ᐃᓚᓯᒋᐊᒃᑲᓐᓂᕈᓐᓇᕐᒪᖔᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᐃᓯ (ᑐᓵᔨᑎᒎᓕᖅᑐᖅ) ᑲᔪᓯᓕᕆᑦ. 

 

ᓄᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐃᖅᑲᓇᐃᔭᖅᑎᓐᓂᑦ ᐊᓯᓐᓂᑦ ᑕᒪᐅᙵᖁᔨᒐᓗᐊᖅᑐᖓ ᐊᖏᕈᔅᓯ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑲᑦ ᐅᖃᕆᐊᖅᑐᖅᓯᒪᔪᖅ ᐊᓯᔾᔨᕈᓐᓇᖁᔭᐅᓗᓂ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐅᖃᕆᐊᖅᑐᖅᑐ ᐊᓯᔾᔨᕆᐊᖅᑐᓚᐅᕐᒥᐅᒃ. 

 

ᑎᑎᕋᖅᑕᐅᒍᓐᓇᕐᓂᐊᕐᖓᑦ ᑲᑎᒪᔾᔪᑎᓄᑦ, ᒥᓂᔅᑕ ᔪᐊᓇᓯ, ᐱᓕᕆᔩᑦ ᑭᓇᐅᓕᕐᒥᒻᒪᖔᖅ ᐅᖃᕈᓐᓇᖅᑭᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᓐᓇ ᑳᒧᕋᓐ ᑎᓛᖕ (ᑐᓵᔨᑎᒎᓕᖅᑐᖅ) ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦ 

ᐊᓪᓚᕝᕕᖓᓄᑦ ᐊᖓᔪᖅᑳᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᓛᖕ ᑭᐅᒋᐊᕈᓐᓇᓕᖅᑐᑎᑦ. 

ᑎᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ. ᓯᓚᐅ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᒃ 

ᒫᓐᓇ ᑎᓴᒪᓂ ᐃᖅᑲᓇᐃᔮᖁᑎᓕᒃ ᖃᐅᑕᒫᖅ ᐃᖅᑲᓇᐃᔭᖃᑦᑕᖅᑐᓄᑦ. ᖃᐅᔨᒪᔭᐅᔪᓂᑦ ᐊᐅᓚᔾᔭᐃᒋᐊᕐᓂᕐᒧᑦ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᓱᒋᐊᕐᓂᕐᒧᑦ ᐊᐅᓚᑦᑎᔨ, ᐊᒻᒪᑦᑕᐅᖅ ᐊᑦᑐᖅᑕᐅᓗᐊᖅᑎᑦᑎᔾᔭᐃᖅᓯᒪᔪᖅ ᓯᓚᐅ 

ᐊᓯᔾᔨᐸᓪᓕᐊᓂᖓᓄᑦ. 

ᐊᒻᒪᑦᑕᐅᖅ ᐱᖓᓱᓂᑦ ᐃᖅᑲᓇᐃᔭᑲᐃᓐᓇᖅᑎᖃᕐᒥᔪᒍᑦ, ᐃᓄᒻᒥᑦ ᐃᖅᑲᓇᐃᔭᖅᑎᖃᖅᑐᑕ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᖃᐅᔨᒪᒐᓱᐊᖅᑎᐅᔪᒥᑦ, ᐊᒻᒪᑦᑕᐅᖅ ᖃᐅᔨᒪᔭᐅᔪᓂᑦ ᓄᐊᑦᑎᒐᓱᑦᑐᖅ 

ᐃᖅᑲᓇᐃᔭᑲᐃᓐᓇᖅᑎᒻᒥᔭᕗᑦ; ᐊᒻᒪᑦᑕᐅᖅ ᐆᒻᒪᖅᑯᑎᓂᑦ ᐅᖃᐅᔾᔨᒋᐊᖅᑎ, ᐆᒻᒪᖅᑯᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎ 

ᐃᖅᑲᓇᐃᔭᑲᐃᓐᓇᕐᕕᒻᒥᑦ ᐊᑕᒻᒥᔪᖅ ᐊᒻᒪᓗ ᐅᕙᖓ ᐊᖓᔪᖅᑳᖓᓪᓗᖓ ᐃᖅᑲᓇᐃᔮᓪᓚᕆᖃᖅᑐᖓ. ᑎᓴᒪᐅᓪᓗᑕ 

ᐃᖅᑲᓇᐃᔮᓪᓚᕆᖃᑦᑕᖅᑐᒍᑦ ᐊᒻᒪ ᐱᖓᓱᑦ ᐃᖅᑲᓇᐃᔭᑲᐃᓐᓇᖃᑦᑕᖅᑎᐅᓪᓗᑎᑦ. 

ᐃᓐᓄᑦᑕᐅᓯᒪᙱᑦᑐᖁᑎᖃᕐᒥᔪᒍᑦ ᖃᐅᔨᒪᔭᐅᔪᓂᑦ ᐃᖏᕐᕋᓯᒋᐊᖅᑎᑦᑎᔨᒥᑦ. ᑕᕝᕙᓂ 

ᐃᓐᓄᑦᑕᐅᓯᒪᙱᑦᑐᖁᑎᖃᕐᒥᔪᒍᑦ ᓯᓚᐅᑉ ᐊᓯᔾᔨᐸᓪᓕᐊᓂᐊᖓᓄᑦ ᐱᓕᕆᐊᖑᒋᐊᖃᕐᓂᐊᖅᑐᓄᑦ ᑲᒪᔨᐅᔪᖅ, ᐊᒻᒪ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂᑦᑕᐅᖅ ᐊᓪᓚᕝᕕᖓᑕ ᐃᓚᖓ ᐃᓐᓄᑦᑕᐅᓯᒪᙱᒃᑲᓐᓂᕐᒥᔪᖅ ᐊᑕᐅᓯᒃᑲᓐᓂᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑕᒪᓐᓇ ᓇᓗᓇᐃᑦᑎᐊᒃᑲᓐᓂᕋᕕᐅᒃ. ᑭᓯᐊᓂ 

ᐊᐱᖅᑯᑎᔅᓴᖅᑖᕈᑎᒋᒻᒥᔭᕋ ᐆᒥᖓ. 

 

ᑖᓐᓇ ᐃᖅᑲᓇᐃᔮᔅᓴᖅ ᑕᐃᓐᓇ ᐃᓐᓄᑦᑕᐅᓯᒪᙱᑦᑐᖅ ᐊᑕᐅᓯᕐᒥᑦ ᐅᖃᖅᑑᔮᕋᑖᕋᕕᑦ. ᑭᓯᐊᓂ ᖃᓄᑎᒋᒃ 

ᓯᕕᑐᑎᒋᔪᒥᑦ ᐃᓐᓄᑦᑕᐅᓯᒪᒎᓐᓃᖅᐸ?  

 

ᐊᒻᒪ ᐊᐃᑉᐸᕆᓪᓗᓂᐅᒃ ᐊᐱᖅᑯᑎᒋᖃᓯᐅᑎᒍᒪᒋᓪᓗᒍ, ᖃᖓᒃᑯᑦ ᐃᓱᖃᖅᑎᒍᒪᓪᓗᒍ ᐃᓐᓄᑦᑕᐅᓯᒪᓕᓛᕐᓗᓂ 

ᖃᖓᒃᑯᑦ ᐃᓄᖃᓕᕆᐊᖃᙳᓱᓐᓂᖓᓂᑦ ᑕᐃᒪᓐᓇ ᐋᖅᑮᓯᒪᕙᒻᒪᖔᓯ. ᓯᕕᑐᓗᐊᖃᑦᑕᐸᑉᐸᑕ ᑕᒪᒃᑯᐊ 

ᐃᓄᖃᙱᐅᔭᑯᑖᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐃᖅᑲᓇᐃᔮᔅᓴᖅᓯᐅᕐᓂᕆᕙᑦᑕᕋᓗᐊᖏᓐᓄᑦ ᑕᐃᒫᒃ 

ᐊᐱᖅᑯᑎᒋᓗᐊᖅᑲᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᓇᓗᓇᐃᕆᐊᒃᑲᓐᓂᕐᓗᒍ ᐱᖓᓱᐃᑦ ᐃᓄᖃᙱᑦᑐᐃᑦ ᐃᖅᑲᓇᐃᔮᑦ 

ᑕᕝᕙᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐊᓪᓚᕝᕕᖓᑕ ᐃᓗᐊᓂ, ᑭᓯᐊᓂ ᑭᐅᒋᐊᒃᑲᓐᓂᖅᑎᒍᓐᓇᕈᕕᐅᖃᐃ ᑖᓐᓇ 

ᑐᑭᒧᐊᑎᑦᑎᔨᖓ, ᐊᖏᕈᕕᑦ. ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑎᓛᖕ (ᑐᓵᔨᑎᒎᓕᖅᑐᖅ) ᑲᔪᓯᒋᐊᓕᕆᑦ. 

 

ᑎᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ ᐃᖅᑲᓇᐃᔮᑦ ᒫᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒍᒥᐊᖅᑕᐅᔪᐃᑦ ᐃᓐᓄᑦᑕᐅᓂᐊᕐᖓᑕ. ᐅᖃᐅᑎᒍᓐᓇᙱᑭᒃᑭᑦ ᒫᓐᓇ 

ᖃᐅᔨᒪᙱᑦᑐᖓ ᖃᖓ ᒪᑐᕕᖃᓛᕐᒪᖔᑦ ᑕᖅᑭᒐᓚᓐᓂᑦ ᑎᒍᒥᐊᖅᑕᐅᓕᕐᖓᑕ. 

 

ᑭᖑᕙᕈᑎᖃᑦᑎᐊᒻᒪᕆᑦᑐᐃᑦ ᐃᓪᓗᓴᖅᑖᕈᑎᒋᒐᓱᐊᖅᓯᒪᒐᑦᑎᒍ ᑖᒃᑯᐊ ᐃᖅᑲᓇᐃᔮᑦ, ᑖᓐᓇ ᐃᖅᑲᓇᐃᔮᖅ 

ᐃᓪᓗᓴᖅᑖᖅᑎᒐᓱᐊᕋᑦᑎᒍ. ᖃᐅᔨᒪᒐᓱᐊᖃᑦᑕᕐᒥᔭᕗᑦᑕᐅᖅ ᑕᖅᑭᑕᒫᑦ ᖃᓄᐃᓕᖓᓕᕐᒪᖔᑕ, ᖃᕆᓴᐅᔭᒃᑯᓪᓗ 

ᐊᐱᖅᓱᐸᑦᑐᑕ ᑎᑎᕋᖅᑐᑕ ᖃᓄᐃᓕᖓᓕᕐᒪᖔᖅ ᒪᑐᐃᖓᖁᔪᔭᕗᑦ. 

 

ᐊᒻᒪ ᑭᐅᒐᓱᓪᓗᑎᑦ, ᐅᑕᖅᑭᔪᕕᔾᔪᐊᕌᓘᔪᒍᑦᑕᐅᖅ ᐃᖅᑲᓇᐃᔮᑦ ᑕᖅᑲᐅᖓ ᓴᖅᑭᕈᓐᓇᓛᕋᑦᑎᒍ, ᐊᒻᒪᑦᑕᐅᖅ 

ᐱᒐᓱᐊᖅᑐᐃᑦ ᑕᑕᑎᕆᔭᖅᑐᖃᑦᑕᕈᓐᓇᓛᕐᖓᑕ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᓯᕙᐅᑖᖅ, ᖁᔭᓐᓇᒦᓪᓗ ᓇᓗᓇᐃᕆᐊᖅᑎᐊᑲᓐᓂᕋᕕᐅᒃ. ᑕᐃᒪᓕ ᐊᓯᐊᓄᑦ 

ᐊᓪᓗᕆᐊᕈᒪᓪᓗᖓ, ᑕᒪᓐᓇ (ᑐᓵᔨᑎᒍᑦ) ᐱᓕᕆᕕᔅᓯᓐᓃ 2021-2024ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐅᖃᖅᓯᒪᒻᒪᑦ, ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᖅᑐᒥᓂᖅ 2021-2022 ᐊᕐᕌᒍᖓᓄᑦ, ᓄᑖᕈᕆᐊᖅᓯᓂᐊᕐᓂᕋᔅᓯ 

ᓯᓚᐅ ᐊᓯᔾᔨᐸᓪᓕᐊᓂᖓᓄᑦ ᑐᑭᒧᐊᒍᑎᔅᓴᐅᔪᒥᑦ ᐊᐅᓚᔾᔭᐃᒋᐊᕈᑎᔅᓴᐅᔪᒥᑦ. 

 

ᐅᓪᓗᒥ ᖃᓄᐃᓕᖓᓕᖅᑲ ᑖᓐᓇ, ᐊᒻᒪ ᖃᖓ ᐅᓪᓗᒥᒧᑦ ᓄᑖᕈᕆᐊᖅᓯᒪᔪᖅ ᒪᓕᒐᓕᐅᕐᕕᒻᒧᑦ 

ᓴᖅᑭᖅᑕᐅᒍᓐᓇᖅᓯᓛᖅᑲ? 

 

ᐊᒻᒪᓗᑦᑕᐅᖅ ᐃᓚᓗᒍ ᐊᐱᖅᑯᑎᒐ, ᖃᓄᐃᓕᐅᖅᑐᖃᖅᓯᒪᕙ ᐊᒻᒪᓗ ᖃᓄᖅ ᐸᕐᓇᑦᓯᒪᕙᑦ? (ᑐᓵᔨᒃᑰᖏᑦᑐᖅ) 

ᑖᒃᑯᐊ ᐃᓚᓕᐅᑎᓪᓗᒋᑦ ᐊᐱᕆᕗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᒪᒥᐊᓇ ᐃᒃᓯᕙᐅᑖᖅ, ᐊᐱᕆᒋᐊᒃᑲᓐᓂᕈᓐᓇᖅᑐᓂᐅᒃ (ᑐᓵᔨᑎᒍᑦ) 

ᓇᓕᐊᓂ ᐊᕐᕌᒍᒥ, ᐊᕐᕌᒍᒥ ᐊᐱᖅᑯᑎᖃᕐᒪᖔᖅ ᐱᓕᕆᐊᔅᓴᓄᑦ ᐸᕐᓇᐅᑎᒥᓂᕐᒥ, ᐃᓚᖓ ᑐᓴᕋᑖᖏᓇᒃᑯᑦ. 

(ᑐᓵᔨᑎᒎᖏᑦᑐᖅ) ᒪᒥᐊᓇᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᐱᓕᕆᕕᓯ 2021-2024ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ, ᐃᓚᖓᒡᒎᖅ 

ᓯᕗᓪᓕᐅᑎᑕᐅᓂᐊᖅᑐᖅ 2021-2022ᒥ ᑕᒪᓐᓇᐅᓂᕐᖓᑦ ᓄᑖᕈᕆᐊᖅᓯᓗᑎᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐸᕐᓇᐅᑎᓕᐊᖑᓯᒪᔪᒥᑦ. 

 

ᐅᓪᓗᒥᓕ ᑖᓐᓇ ᐱᓕᕆᐊᖑᔪᖅ ᖃᓄᐃᓕᖓᓕᖅᑲ, ᖃᖓᓗ ᐊᑐᐃᓐᓇᐅᓛᖅᑳ ᒪᓕᒐᓕᐅᕐᕕᒻᒧᑦ ᓴᖅᑭᕋᔅᓴᕈᕐᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑭᓯᓇᖅᓯᑎᒋᐊᒃᑲᓐᓂᕋᖕᓂ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᓐᓇ ᑐᖏᓕᕋᓄᖃᐃ ᑐᓂᒍᓐᓇᕈᒃᑯ ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᔅᑕ ᓱᕕᒐᖅ, ᑲᔪᓯᒋᑦ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᖁᔭᓐᓇᒦᒃ ᑕᐃᓐᓇ ᐊᐱᖅᑯᑎᒋᒐᕕᐅᒃ. ᑖᓐᓇ 

ᐱᒋᐊᕈᑕᐅᓚᐅᖅᓯᒪᑎᓪᓗᒍ ᐱᓕᕆᕝᕕᐅᔪᒧᑦ ᑕᕝᕙᓂ ᐊᕙᑎᓕᕆᔨᒃᑯᓐᓂ, ᕿᒥᕐᕈᔭᐅᕙᓪᓕᐊᖃᑦᑕᖅᑎᓪᓗᒍ. 

ᓄᐊᑕᐅᓯᒪᓕᖅᑑᒐᓗᐊᑦ, ᐃᓚᔭᐅᒃᑲᓐᓂᖅᓯᒪᓪᓗᑎᒃ ᖄᖓᓂᑦ, ᐊᓯᖏᓐᓂᑦ ᐱᓕᕆᕝᕕᐅᔪᑦ ᐃᓗᐊᓂ ᑖᒃᑯᐊ 

ᑲᑎᖅᓱᖅᑕᐅᓗᑎᒃ ᕿᒥᕐᕈᔭᐅᕙᓪᓕᐊᔪᐃᑦ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ, ᖃᓄᖅᑑᕈᑕᐅᓂᐊᕐᓗᓂ 

ᓯᕗᒧᐊᑦᑕᐅᓗᓂ. 

 

ᓯᕗᓂᑦᑎᓐᓂ ᐱᔭᕇᕐᔫᒥᓯᒪᑉᐸᑦ ᑕᕝᕗᖓ ᓴᖅᑭᑕᐅᒍᒫᕐᓂᐊᖅᑑᒐᓗᐊᑦ, ᑭᓯᐊᓂ ᕿᒥᕐᕈᔭᐅᓂᖓ ᒫᓐᓇ 

ᐱᓕᕆᐊᕆᔭᕗᑦ ᐃᖅᑲᓇᐃᔭᕐᕕᐅᑉ ᐃᓗᐊᓂ ᑖᒃᑯᐊ ᐃᓚᓕᐅᔾᔨᓯᒪᔪᐃᑦ ᕿᒥᕐᕈᔭᐅᓂᕆᓯᒪᔭᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᑖᓐᓇ ᐱᔾᔪᑎᒋᓪᓗᒍ ᕿᒥᕐᕈᔭᐅᓂᕆᕙᓪᓕᐊᓯᒪᔭᖓ ᒪᓕᒃᑐᒍ. 

ᓇᓗᓇᐃᕈᓐᓇᖅᐱᐅᒃ ᓱᓇᐃᑦ ᐱᔭᕇᖅᓯᒪᒻᒪᖔᑕ, ᐊᒻᒪᓗ ᑭᓱᒥᑦ ᐸᕐᓇᒍᑎᖃᔅᓯᒪᓯᒪᒻᒪᖔᔅᓯ ᑖᓐᓇ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

129 

ᓴᖅᑭᖅᑕᐅᓂᐊᖅᑎᓪᓗᒍ ᑕᕝᕗᖓ. ᑐᑭᓯᓇᕈᒪ, ᑖᓐᓇᓗ ᑭᖑᓪᓕᖅᐹᕆᓗᒍ ᐊᐱᖅᑯᑎᒋᑲᐃᓐᓇᖅᑲᕋ ᐃᔅᓯᕙᐅᑖᖅ, 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐅᖃᖅᑲᐅᒐᒪ ᑕᐃᒪ ᒪᑐᐃᖅᓯᒍᑎᓐᓂ, 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᑲᑐᑎᒐᑦᑎᒍ ᐊᒥᓲᓗᑕ ᐊᑦᑐᖅᑕᐅᖃᑕᐅᓯᒪᔪᓪᓗ ᓯᓚ ᐊᓯᔾᔨᐸᓪᓕᐊᒐᓗᐊᖅᑎᓪᓗᒍ.  

 

ᖃᓄᐃᓕᔾᔭᐃᒃᑯᑎᓂᑦ ᑳᓇᑕᒥ ᑲᒪᓯᒪᒐᑦᑕ, ᐅᑭᐅᖅᑕᖅᑐᒥᓗ ᓯᕗᓪᓕᐅᖁᔭᐅᓯᒪᔪᑦ ᐃᓚᓕᐅᑎᔭᐅᖁᓯᒪᒐᑦᑎᒍ 

ᒐᕙᒪᑐᖃᒃᑯᑦ ᓯᓚᐅ ᐊᓯᔾᔨᐸᓪᓕᐊᓂᖏᓐᓂᑦ ᐊᑐᐊᒐᖏᓐᓄᑦ. 

 

ᑕᐃᒪ ᐊᑐᓕᖅᑎᑦᑎᕙᓪᓕᐊᒻᒪᑕ ᑳᓇᑕᐅ ᓱᒋᐊᕐᓂᕆᒐᔭᖅᑕᖏᓐᓂᑦ ᓯᓚᐅ ᐊᓯᔾᔨᕐᓂᖓ ᐱᓪᓗᒎ. ᑕᐃᒫᒃ 

ᐃᓕᓯᖃᑕᐅᒐᑦᑕ, ᐊᔾᔨᐅᖏᑦᑐᒥᒃ ᓄᓇᖃᕋᑦᑕ ᑳᓇᑕᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᕐᒨᓚᐅᖏᓂᕐᓂ. ᐅᖃᑲᒻᒪᖅᑲᐅᒐᒪ ᐅᕙᓂ ᒪᑉᐱᖅᑐᒐᕐᒥ, I-4-ᒧᑦ.  

ᑮᓇᐅᔭᓕᕆᔨᒃᑯᓐᓅᑲᐃᓐᓇᖅᑕ. ᑲᑎᓪᓗᒋᑦ ᓂᕈᐊᖅᑕᐅᒋᐊᓖᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. $7, 

084.0000.00, ᐊᐱᖅᑯᑏᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕆᐊᖅᑐᖅᓯᒪᔪᑦ ᐊᓯᔾᔨᕈᓘᔭᖅᑲᐅᔪᖅ 

ᐊᑐᕐᓂᐊᐸᓪᓚᐃᓕᖅᑐᑲᓐᓇ. ᐊᑐᓕᖅᑭᒐᔅᓴᐅᔪᓄᑦ ᐆᒻᒪᖅᑯᑎᓕᐅᕐᓂᕐᒧᑦ ᐃᓪᓗᕋᓛᓄᑦ ᐃᑲᔫᑎᓂᑦ 

ᐊᐱᖅᑯᑎᔅᓴᖃᖅᑐᖓ.   

 

ᖃᑦᑎᑦ ᑐᔅᓯᕋᐅᑎᓕᐅᖅᓯᒪᓕᖅᑲᑦ, ᐊᒻᒪᓗ ᓇᓕᐊᓐᓂ ᓄᓇᓕᓐᓂᑦ ᑐᔅᓯᕋᖅᓯᒪᔪᖃᖅᑲ 

ᐆᒻᒪᖅᑯᑎᓕᐅᒃᑲᓐᓂᕈᓐᓇᖅᑐᓄᑦ ᐅᑎᖅᑐᓴᖅᑖᕋᓱᐊᕐᓂᖅ, ᖃᑦᑎᓂᑦ ᑐᔅᓯᕋᐅᑎᓂᑦ ᐱᓯᒪᕕᓯ ᓄᓇᓕᓐᓂ? 

ᖁᔭᓐᓇᒦᒃ, ᑕᕝᕙᓂ ᐊᕐᕌᒍᑦᑎᓐᓂ? ᖁᔭᓐᓇᒦᒃ.    

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᖏᕐᕋᒥ ᐊᖏᕐᕋᓕᓐᓄᑦ ᑐᓂᕐᕈᑎᔅᓴᕗᑦ 

11ᓄᑦ ᐱᒐᓱᐊᖅᑕᐅᓯᒪᔪᑦ, ᐊᒻᒪ 6 ᐱᔭᕇᖅᓯᒪᓪᓗᑎᒃ, ᐊᒻᒪ ᐱᒐᓱᐊᖅᓯᒪᔪᐃᑦ ᐃᖃᓗᓐᓂ, ᐃᖃᓗᑦᑑᑦᑎᐊᒥ, 

ᖃᖏᖅᓯᓂᕐᒥᓗ. ᑕᐃᒃᑯᐊᓕ ᐆᒻᒪᖅᑯᑎᓕᐅᕋᓱᑦᑐᐃᑦ, ᐆᒻᒪᖅᑯᑎᓄᑦ ᐊᑐᒃᑲᓐᓂᕋᔅᓴᐅᔪᓄᑦ ᐃᓪᓗᕋᓛᓄᑦ 

ᑐᓂᕐᕈᑎᔅᓴᓂᑦ ᑐᔅᓯᕋᖅᓯᒪᔪᑦ, 401 ᑐᔅᓯᕋᖅᓯᒪᔪᑦ ᓄᓇᓕᓕᒫᑦᑎᐊᐸᓗᓐᓃᖔᖅᑐᑦ, ᓄᓇᓕᓕᒫᑦᑎᐊᓃᖔᖅᑐᑦ. 

ᖃᐅᔨᒪᖏᑦᑐᖓ ᐊᐱᕆᒃᑲᓐᓂᕋᑖᕐᒪᖔᑦ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᖁᕕᐊᓇᓪᓚᕆᑦᑐᑦ ᐱᒐᓱᐊᖅᑕᕕᔾᔪᐊᑯᓘᒻᒪᑕ ᑖᒃᑯᐊ. ᒥᓂᔅᑕ 

ᐅᖃᖅᑲᐅᒻᒪᑦ, 6ᓂᑦ ᑕᑕᑎᕆᐊᓕᓐᓂᑦ ᐱᔭᕇᖅᓯᒪᔪᖃᕐᖓᑕᒎᖅ. ᖃᑦᑎᓪᓕ ᐊᖏᕐᕋᕆᔭᐅᔪᐃᑦ 

ᐆᒻᒪᖅᑯᑎᓕᐅᕈᑎᑖᒃᑲᓐᓂᖅᑎᑕᐅᓯᒪᓕᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᕐᕌᒍᕆᔭᑦᑎᓐᓂ ᐱᑕᖃᕋᑖᖏᑦᑐᖅ. 

ᑭᓯᐊᓂ ᐅᖃᕈᒪᓪᓗᖓ, ᑖᒃᑯᐊ ᓈᓴᖅᑕᐅᓂᖏᓐᓄᑦ ᐊᑐᒃᑲᓐᓂᕈᓐᓇᖅᑐᓄᑦ ᐆᒻᒪᖅᑯᑎᓄᑦ, ᑖᒃᑯᐊ 

ᒪᓕᒃᓴᖅᑎᓐᓂᐊᖅᑕᕗᑦ ᑖᒃᑯᓂᖓ ᓯᓚᐅ ᐊᓯᔾᔨᖅᐸᓪᓕᐊᓂᖓᓄᑦ ᐱᓕᕆᕕᖓᓐᓄᑦ, ᐊᑯᓂᐅᖏᑦᑐᖅ 

ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔪᖓ ᖃᕆᓴᐅᔭᐃᑦ ᒪᑯᐊ ᐱᕙᓪᓕᐊᑐᐃᓐᓇᕐᒪᑕ 

ᐊᐱᖅᓲᑎᖃᖃᑦᑕᖅᖢᑎᒃᓗ ᐊᑑᑎᒋᓂᖓᓂᑦ ᑕᒪᒃᑯᐊ ᓄᓇᓯᐅᑏᑦ, ᐊᒻᒪ ᓄᓇᓯᐅᑏᑦ ᒪᕐᕉᓐᓂᒃ ᐊᑦᓴᓗᐊᓖᑦ 

ᑕᒪᒃᑯᐊ ᐊᑐᖅᑕᐅᖃᑦᑕᕐᒪᑕ ᐅᑭᐅᖅᑕᖅᑐᒥ. ᑖᒃᑯᐊᓕ ᐃᓚᖏᑦ ᐊᑐᕈᒪᓪᓗᑎᒡᓗ ᐃᓚᖏᑦ ᐊᓯᖏᓐᓂᑦ 

ᐅᖅᓱᐊᓗᑦᑐᖏᑦᑐᓂᑦ ᐃᖅᑯᒻᒪᖅᑯᑎᓕᐅᕈᑎᓂᑦ, ᐃᒻᒪᖄ ᓯᕗᒧᐊᑦᑕᐅᕈᓐᓇᖅᐸᓪᓚᐃᒥᔪᑦ ᑖᒃᑯᐊ ᖃᕆᓴᐅᔭᖅᑎᒍᑦ. 

ᐱᓕᕆᕕᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐅᕝᕙᓘᓐᓃᑦ ᐱᓕᕆᕕᓯ ᐃᓱᒪᔅᓴᖅᓯᐅᕈᑎᖃᖅᐱᓰ ᐅᑎᖅᑐᒃᓴᓂᑦ 

ᐊᑭᓕᖅᑕᐅᔪᓐᓇᕐᒪᖔᑕ ᑕᐃᒪᐃᑦᑐᐃᑦ ᓄᓇᓯᐅᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ ᐋᒃᑲ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐅᖃᐅᓯᕆᕈᓘᖃᑦᑕᕐᒪᑕ ᓯᓚᐅ ᐊᓯᔾᔨᖅᐸᓪᓕᐊᓂᖓ, 

ᐃᓯᐊᕿᔪᓄᓪᓗ ᑖᒃᓰᔭᐃᖃᑦᑕᖅᑐᑦ ᑕᒪᒃᑯᐊ ᑮᓇᐅᔭᐃᑦ ᑖᒃᓰᔭᕈᑎᐅᕙᓪᓕᐊᔪᑦ ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ 

ᑖᒃᑯᓄᖓ ᐱᓕᕆᐊᓄᑦ. 

 

ᓕᕗᓗᒃᑯᓐᓄᑦ ᐊᖏᔪᖅᑳᕆᔭᐅᔪᖅ, ᑕᐃᓐᓇ ᐅᓐᓄᒃ ᓂᕈᐊᖅᑕᐅᒐᓗᐊᕐᒪᑦ ᑖᒃᑯᐊᒎᖅ ᑖᒃᓰᔭᕈᑏᑦ 

ᐃᓯᐊᖅᑭᑎᑦᑎᓂᕐᒧᑦ ᐃᕐᖐᕐᓇᖅ ᓴᖅᑭᕐᓂᐊᕐᒪᒍ, ᓂᕈᐊᖅᑕᐅᒍᓂ ᓴᖅᑭᓛᕐᒪᒎᖅ ᑕᐃᒃᑯᐊᑦ ᑲᓐᓲᕕᑎᒃᑯᒡᒎᖅ 

ᐅᖃᐃᓐᓇᕐᒪᑕ, ᐱᖅᑕᐅᖁᓪᓗᒍ ᑖᒃᓰᔭᕈᑎ, ᑕᐃᒪᓐᓇ ᐲᖅᑕᐅᓂᐊᖅᑐᕉᖅ ᐃᓯᐊᕿᔪᓄᑦ ᑖᒃᓰᕈᑎ. 

 

ᖃᓄᕐᓕ ᐱᓕᕕᓯ ᐸᕐᓇᐅᑎᖃᖅᐸ, ᐱᓕᕆᕕᓯ ᑮᓇᐅᔭᖃᖅᑎᑦᑎᓂᐊᕐᒪᖔᑕ ᑕᐃᒪᓐᓇᐃᑦᑐᓂᑦ ᐱᓕᕆᔾᔪᑎ, 

ᑕᐃᒪᐃᑦᑐᓂᑦ ᑮᓇᐅᔭᖅᑐᕈᑎᔅᓴᐃᑦ ᑐᓂᐅᖅᑲᖅᑕᐅᔪᓐᓃᑎᓪᓗᒋᑦ? ᖁᔭᓐᓇᒦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) ᐄ’, ᑖᒃᑯᐊ ᑲᔪᓯᓇᓱᓐᓂᐊᖅᐸᕗᑦ, 

ᐊᓯᖏᓐᓂᑦ ᐊᑐᖅᑕᐅᔪᓐᓇᖅᑐᓂᑦ ᑖᒃᑯᓄᖓ.  

 

ᖃᐅᔨᒋᐊᕐᓂᐊᖅᐳᖓ ᖃᓄᐃᓕᐅᕈᑎᖃᕈᓐᓇᕐᒪᖔᑦᑕ ᐊᓯᖏᓐᓂᑦ ᑮᓇᐅᔭᓂᑦ ᓇᓂᓯᓇᓱᓪᓗᑕ ᑖᒃᓱᒧᖓ 

ᑎᑎᕋᕐᕕᐅᑉ ᑖᔅᓱᒪ ᐊᑐᕋᔭᖅᑕᖏᓐᓂᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᔾᔨᕆᕋᐃᓛᒃ, ᐅᓐᓄᒃ ᒥᕐᑑ ᑑᓂ ᐅᖃᓚᐅᕐᒪᑦ ᑕᒪᑐᒥᖓ ᐅᓐᓄᒃ. 

ᑭᓯᐊᓂ ᑲᓐᓲᕕᑎᒃᑯᑦ ᑕᖅᑭᓄᑦ ᐅᓄᖅᑐᓄᑦ ᐅᖃᐃᓐᓇᕐᒪᑕ, ᑖᒃᑯᐊ ᐲᖅᑕᐅᖁᓪᓗᒍ ᐃᓯᐊᕿᓂᕐᒧᑦ ᑖᒃᓰᔭᕕᑎ. 

ᐃᒻᒪᖄ, ᐸᕐᓇᖁᔨᒐᓗᐊᖅᐳᖓ ᒫᓐᓇᐅᔪᖅ ᕿᒥᕐᕈᓇᖁᓪᓗᓯ ᐊᓯᖏᓐᓂᑦ ᐊᑐᖅᑕᐅᔪᓐᓇᖅᑐᓂᑦ, ᑕᒪᒃᑯᓂᖓ 

ᐅᖃᐅᓯᖃᖅᑎᓪᓗᑕ ᐱᓕᕆᔾᔪᑎᒥᒃ ᒫᓐᓇ 400 ᐅᖓᑖᓂ ᑐᒃᓯᕋᖅᓯᕋᖅᑐᑦ ᐅᖓᑖᓃᑦᑐᑦ. ᑕᐃᒪᓐᓇ 

ᐱᓕᕆᔾᔪᑎᒃᓴᓂᑦ ᐱᐅᔪᐊᓗᒻᒥᑦ ᐊᑐᐃᓐᓇᐅᑎᑦᑎᒻᒪᑕ ᓇᖕᒥᓂᖅ ᐊᖏᕐᕋᖃᖅᑐᓂᑦ ᓂᕈᐊᖅᑕᐅᓯᒪᕕᒋᔭᓐᓂᑦ 

ᑕᐃᒃᑯᐊ ᐊᒃᓱᐊᓗᒃ ᑕᑯᓯᒪᒻᒪᑕ, ᑕᐃᒪᐃᑦᑐᓂᑦ ᐃᑯᒻᒪᖅᑯᑎᓕᐅᕈᑎᓂᑦ ᐊᑐᖅᑎᓪᓗᒋᑦ ᐊᑭᑭᓈᖅᓯᖃᑦᑕᕐᒪᑕ. 

ᐊᑭᑭᓐᓂᖅᓵᒡᓛᓘᓪᓗᓂ ᒫᓐᓇ ᐊᑐᖅᑕᖏᓐᓂᑦ ᐅᖅᓱᐊᓗᑦᑐᖅᑐᓂᑦ ᑖᓐᓇ. ᑕᐃᒪᓕ ᐱᓕᕆᕕᓯ ᑎᓕᐅᖅᐸᒃᑲ 

ᐸᕐᓇᐃᖁᓪᓗᒋᑦ, ᕿᓂᖁᓪᓗᒋᓪᓗ ᐊᓯᖏᓐᓂᑦ ᓇᓖᕌᕈᑎᓂᑦ ᐊᑐᖅᑕᐅᔪᓐᓇᖅᑐᓂᑦ. ᐃᒻᒪᖄ ᒐᕙᒪᒃᑯᑦ, 

ᓕᐳᕈᒃᑯᓪᓘᓐᓃᑦ, ᑲᓐᓲᕙᒃᑯᓘᓐᓃᑦ ᑖᓐᓇ, ᑕᐃᒃᑯᐊ ᐱᖅᑕᐅᓂᐊᖅᑐᔅᓴᐅᓕᕐᒪᑦ ᑮᓇᐅᔭᖅᑐᕈᑎᖓ. ᖁᔭᓐᓇᒦ, 

ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

131 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓕᑦᑎᐊᖅᐳᖓ ᓂᓪᓕᐅᑎᒋᔭᐅᔪᑦ 

ᑕᒪᒃᑯᓄᖓ.  ᑖᓐᓇ $500.0000.00 ᓴᖅᑭᓐᓇᓱᑦᑕᕗᑦ ᑖᒃᑯᓂᖓ ᐊᑭᓕᖅᓯᔾᔪᑎᔅᓲᓗᑕ, ᐃᑲᔪᖅᓯᔾᔪᑎᔅᓴᐅᓂᐊᖅᑐᑦ 

ᑯᒡᓕᒃᑯᑦ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᐆᑦᑑᑎᒋᓗᒍ ᓂᕆᐅᓐᓂᕆᔭᕗᑦ ᑕᒪᒃᑯᓂᖓ ᐆᒻᒪᖅᑯᑎᓕᐅᕈᑎᓂᑦ ᑕᒪᒃᑯᐊ 

ᐱᕙᓪᓕᑦᑎᑦᑎᔭᕆᐊᖃᕋᑦᑕ ᑕᒪᒃᑯᐊ ᐊᑭᖏᑦ, ᐊᑭᑭᓐᓂᖅᓴᐅᖃᑦᑕᕐᒪᑕ ᑕᐃᒪᓐᓇᐃᑦᑐᓂᑦ ᐱᔭᐅᑎᓪᓗᒋᑦ. ᐃᒻᒪᖃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ ᑲᒪᔨᐅᔪᓄᑦ ᐊᑐᖅᑕᐅᔪᓐᓇᖅᑐᒃᓴᐅᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᖓᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖓᓄᑦ 

ᑐᕌᖓᐃᓐᓇᕈᒪᓪᓗᖓ. ᓯᕗᓪᓕᕐᒥ ᐊᐱᕆᖅᑲᐅᒻᒪᑦ ᑖᓐᓇ ᑲᑎᒪᔨ, ᖃᔅᓯᓂᑦ ᐃᓐᓄᒃᓯᒪᖏᑦᑐᑦ ᑕᒪᖏᒃᑯᒪ, 9ᒎᖅ 

ᐃᖅᑲᓇᐃᔭᐃᑦ ᐃᓐᓄᒃᓯᒪᖏᑦᑐᑦ ᑐᑭᒧᐊᑦᑎᑦᑎᔨ, ᐱᖓᓱᓪᓗ ᐊᐅᓚᑦᑎᔩᑦ ᐊᖏᔪᖅᑳᑦ. ᐃᓱᒪᒋᔭᒃᑯᑦ, ᑖᒃᑯᐊ 

ᐱᖓᓱᐊᓗᐃᑦ ᑖᒃᑯᐊ ᐊᖏᔪᖅᑳᑦ ᐊᐅᓚᑦᑎᔨᐅᔪᑦ ᐊᑕᐅᓯᕐᒥᑦ ᐊᖏᔪᖅᑳᕆᔭᐅᔪᖅ, ᒪᕐᕉᓐᓂᒃ ᐃᖅᑲᓇᐃᔭᖅᑏᓐᓂᒃ 

ᑕᐃᒪᓐᓇ ᐊᖏᔪᖅᑳᖃᕐᐸ ᒥᐊᓂᕆᕙᑦ, ᑕᒻᒪᖏᓚᖔ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᑎᓛᓐ ᑭᐅᖁᓪᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑎᓛᓐ, ᐊᑏ ᑭᐅᓕᕆᑦ.  

 

ᑎᓛᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᑖᒃᑯᐊ ᐃᖅᑲᓇᐃᔭᖅᑏᑦ ᐊᖏᔪᖅᑳᖅ 

ᐊᐅᓚᑦᑎᔨ ᑕᐃᓐᓇ ᐃᓐᓄᒃᑕᐅᓯᒪᓕᖅᑐᖅ. ᑕᐃᒃᑯᐊ ᓯᕗᒧᐊᑉᐸᓪᓕᐊᓇᓱᑦᑕᕗᑦ ᐃᖅᑲᓇᐃᖅᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᒋᓪᓗᒋᑦ ᐃᓐᓄᒐᓱᑦᑕᕗᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ.  

 

ᓯᕗᒧᐊᑉᐸᓪᓕᐊᑎᓪᓗᑕ ᓯᕗᓪᓕᐅᔾᔭᐅᓚᐅᕐᒪᑕ, ᑲᔪᓯᔪᒃᑯᑦ ᐃᓐᕗᒃᑕᐅᖁᓪᓗᒋᑦ ᑖᒃᑯᐊ ᐊᐅᓚᑦᑎᔩᑦ ᐊᖏᔪᖅᑳᑦ. 

ᑕᒪᒃᑯᑎᒎᓇ ᐃᖅᑲᓇᐃᖅᑐᓕᕆᔨᒃᑯᑦ ᐊᖅᑯᑎᒋᓪᓗᒋᑦ ᑕᒪᒃᑯᐊ ᐱᓕᕆᔭᐅᕙᓪᓕᐊᓕᖅᑐᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᐱᖅᓲᑎᖃᖅᑲᐅᒻᒪᑕ ᐊᖏᔪᖅᑲᐅᑎᓂᑦ 

ᓯᕗᓪᓕᐅᔾᔭᐅᔪᑦ. ᑭᓯᐊᓂ ᐅᓄᖅᑐᑦ ᑖᒃᑯᐊ ᐃᖅᑲᓇᐃᔭᖅᑏᑦ ᐊᖏᔪᖅᑳᑦ ᐃᓐᓄᒃᓯᒪᖏᒻᒪᑕ ᐊᑐᓂᑦ ᑖᒃᑯᐊ. 

ᐊᑕᐅᓯᕐᒥᑦ ᐃᓄᖕᒥᒃ, ᒪᕐᕉᓂᓪᓘᓐᓃᑦ ᐊᖏᔪᖅᑳᕆᔭᐅᕙᑦ, ᐊᐅᓚᑦᑎᔨᖃᕐᓗᑎᒃ ᐊᖏᔪᖅᑳᖃᕐᓗᑎᒃ ᑕᐃᓐᓇ ᐃᓚᖓ 

ᐊᖏᔪᖅᑳᖅ ᐊᑕᐅᓯᖅ ᒥᐊᓂᖅᓯᕙ ᐃᖅᑲᓇᐃᔭᖅᑎᓂᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒻᒪᙱᑦᑐᖅ ᑖᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊ ᐊᐅᓚᑦᑎᔩᑦ ᐊᕙᑎᓕᕆᔨᒃᑯᑦ ᐱᓕᕆᕕᖓᓃᑦᑐᖅ ᐊᑐᓂ 

ᐊᖓᔪᖅᑳᖅ ᑖᒃᑯᐊ ᐊᑕᐅᓯᐅᙱᑦᑐᓂᒃ ᒪᕐᕉᖕᓂᒡᓘᓐᓃᑦ ᐃᖅᑲᓇᐃᔭᖅᑏᖕᓂᒃ ᒥᐊᓂᖅᓯᖕᒪᑕ, ᐊᕙᑎᓕᕆᔨᒃᑯᑦ 

ᐊᖓᔪᖅᑳᖅ ᑕᐃᓐᓇ ᐃᖅᑲᓇᐃᔭᖅᑎ ᑭᓱᒧᑦ ᐊᖓᔪᖅᑳᖑᒐᔪᖕᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᖃᐃ ᑐᖏᓕᕋ ᑭᐅᑎᒍᓐᓇᕈᕕᐅᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᕕᐅᒃ. (ᑐᓵᔨᑎᒎᓕᖅᑐᖅ) ᐊᑯᓐᓈᒍᑦ ᑖᒃᑯᐊ 

ᐱᓕᕆᕖᑦ ᐊᒡᒍᖅᑐᖅᓯᒪᓂᕐᒥ ᐃᒻᒪᖄ ᒪᕐᕉᖕᓂᒃ ᐱᖓᓱᓄᓪᓘᓐᓃᑦ ᐊᖓᔪᖅᑳᕆᔭᐅᖃᑦᑕᖅᑐᖅ. ᐃᓚᖏᑦᑕᐅᖅ 

ᐃᖅᑲᓇᐃᔭᖅᑏᑦ ᑕᒪᒃᑯᓂᖓ ᐱᓕᕆᕕᖕᒥ ᒐᕙᒪᐃᓪᓗ ᐱᓕᕆᕕᖁᑎᖏᓐᓂ ᑕᐃᒪᓐᓇ ᐊᖓᔪᖅᑳᖑᖅᑰᖃᑦᑕᕐᒪᑕ 

ᑖᒃᑯᓂᖓ ᐅᐸᓗᖓᐃᔭᐅᑎᓂᒃ ᑲᓇᑕᒥ ᑖᒃᑯᐊ ᒥᐊᓂᖅᓯᔪᑦ ᐸᕐᓇᐅᑎᓕᐅᕈᑎᓂᒃ ᐅᐸᓗᖓᐃᔭᐅᑎᓂᓪᓗ. 

ᑕᕝᕙᖃᐃ ᑭᐅᒐᓗᐊᖅᐸᕋᖃᐃ ᐊᐱᖅᑯᑎᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᒃᑑᑎᒋᓗᒍ ᑖᒃᑯᐊ ᑕᒪᐅᓇ ᖃᓂᒃᓴᖅᑐᑯᓗᒃ ᑖᓐᓇ ᒥᓂᔅᑕ 

ᑐᖏᓕᐊᓄᐊᑕᓘᓐᓃᑦ ᑭᐅᔪᓐᓇᖅᑕᖓ. ᐆᒪᔪᓕᕆᓂᕐᒧᑦ ᑕᐃᒃᑯᓇᙵᑦ ᐊᕙᑎᓕᕆᔨᒃᑯᑦ ᓲᕐᓗ ᐱᓕᕆᕕᖓᓐᓄᑦ 

ᐆᒪᔪᕐᓂᐊᖅᑎ ᐃᖅᑲᓇᐃᔭᖅᑎ ᐊᕙᑎᓕᕆᔨᒃᑯᑦ ᑕᐃᓐᓇ ᐊᖓᔪᖅᑳᖓ ᖃᔅᓯᓄᑦ ᐊᖓᔪᖅᑳᕆᔭᐅᕙ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᖕᒥᒐᕕᐅᒃ. ᑕᒪᒃᑯᐊ ᐊᓯᔾᔨᖅᑕᖅᑐᐃᑦ 

(ᑐᓵᔨᑎᒎᓕᖅᑐᖅ) ᑖᒃᑯᐊ ᓇᐃᓴᐅᑏᑦ ᐊᓯᔾᔨᑲᑕᖕᒪᑕ ᐊᕐᕌᒎᑉ ᐃᓗᐊᓂ ᑭᓯᐊᓂ ᐱᓕᕆᔭᐅᔪᑦ ᑭᓲᓂᖏᑦ ᒪᓕᒡᓗᒋᑦ 

ᐆᒪᔪᓕᕆᓂᕐᒧᑦ ᑲᒪᔭᐅᔪᑦ ᓇᐃᓴᐃᓃᓪᓗ ᐃᓛᓐᓂᒃᑯᑦ ᐃᓐᓄᒃᓯᒪᙱᑦᑐᑦ ᑕᒪᒃᑯᐊ ᑎᓴᒪᓂᑦ ᐊᑐᓂ 

ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᓂᕐᒥᑦ ᐃᒻᒪᖄ ᐊᑕᐅᓯᖅ ᓄᓇᓕᒃ ᐊᑐᓂ ᕿᑭᖅᑖᓗᖕᒥ, 7 ᑭᕙᓪᓕᕐᒥ, ᐃᒻᒪᖄ 

ᐱᖓᓱᑦ ᑎᓴᒪᓪᓗᑭᐊᖅ ᑭᕿᖅᒥᐅᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᓪᓕᕈᒪᓪᓗᖓ ᐅᖃᐅᓯᖃᕈᒪᓪᓗᖓ ᓯᓚᒧᑦ ᐊᓯᔾᔨᖅᓯᕙᓪᓕᐊᓂᕐᒧᑦ 

ᑲᒪᕕᐅᔪᖅ ᐊᒃᓱᐊᓗᒃ ᐅᖁᒪᐃᑦᑑᕙᓪᓚᐃᔪᖅ. ᒥᓂᔅᑕᐅᑉ ᒪᑐᐃᕈᑎᖓ ᒪᒃᐱᒐ 1ᒥ ᑖᓐᓇ $500,000 ᑮᓇᐅᔭᖅ 

ᐆᒻᒪᖅᑯᑎᓕᐅᖅᑎᓄᑦ ᓇᖕᒥᓂᖅ ᑕᐃᒃᑯᐊ ᒥᓂᔅᑕᑦ ᑲᑎᒪᔨᕋᓛᓄᑦ ᐊᑎᐊᒐᕐᒥᒃ ᑐᓂᓯᔪᓐᓇᕐᒪᖔᑦ ᖃᓄᖅ 

$500,000 ᐊᑐᖅᑕᐅᓂᐊᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᐊᒐᖅ ᑖᒃᑯᐊ ᕿᒥᕐᕈᓇᒃᑕᐅᔭᕆᐊᖃᕐᓂᐊᖅᑐᑦ 

ᓂᕆᐅᒃᑐᒍᓪᓗ ᐊᑐᐃᓐᓇᕈᕐᓂᐊᖅᑐᖅ ᒪᓕᒐᓕᐅᖅᑎᓄᑦ ᑐᓂᔪᓐᓇᕐᓂᐊᖅᑕᕋ ᐋᖅᑭᒃᑕᐅᑐᐊᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ. ᐃᒃᓯᕙᐅᑕᖅ. ᑐᓴᕈᒪᓪᓗᖓ ᑖᒃᑯᐊ ᐱᒋᐊᕐᓂᕐᒧᑦ $500,000 ᓄᑖᓂᒃ ᐊᑐᐊᒐᖃᙱᑎᓪᓗᒍ 

ᐃᑲᔪᖅᑐᐃᔪᒪᙱᓐᓇᒪ ᑭᓇᒃᑯᑦ ᑮᓇᐅᔭᖅᑖᕐᓂᐊᕐᒪᖔᑕ, ᑭᓇᒃᑯᑦ ᐱᔪᓐᓇᖅᑎᑕᐅᓂᐊᖅᐸᑦ ᐅᓄᕐᓂᖅᐹᖓᔪᓂᒃ 

ᑭᒡᓕᖓ, ᐅᕙᑦᑎᓐᓄᑦ ᐊᖏᖅᑕᐅᔪᒪᖕᒪᑕ $500,000 ᐃᓱᒪᖃᙱᖦᖢᑎᒃ ᐊᑐᐊᒐᖃᙱᖦᖢᑎᒃ ᖃᓄᖅ ᑖᓐᓇ 

ᐊᑐᐊᒐᖅ ᐊᑐᖅᑕᐅᓂᐊᕐᒪᖔᑦ. ᖃᖓ ᐊᑐᐊᒐᖅ ᑖᓐᓇ ᐊᖏᖅᑕᐅᓂᐊᖅᐸ, ᐱᔭᕇᖅᑕᐅᓗᓂᓗ 

ᐊᑐᐃᓐᓇᕈᖅᑎᑕᐅᓂᐊᖅᐸ ᑲᑎᒪᔨᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᖅᑲᐅᒐᒪᐃᓛᒃ ᑖᒃᑯᐊ ᑮᓇᐅᔭᐃᑦ 

ᑐᓐᓂᕐᕈᑎᒃᓴᐅᒐᔭᖅᑐᑦ ᖁᓪᓕᒃᑯᓐᓄᑦ ᑐᓂᕐᕈᑎᐅᓗᓂ ᐊᒻᒪ ᐊᑐᖅᑕᐅᒐᔭᖅᑐᖅ ᐃᑲᔪᖅᓯᔾᔪᑎᖃᕐᓗᑎᒃ 

ᑕᐃᒃᑯᓇᙵᑦ ᐆᒻᒪᖅᑯᑎᓄᑦ ᐆᒻᒪᖅᑯᑎᓕᖃᕆᔭᐅᓂᑯᓂᑦ ᓇᖕᒥᓂᕆᔭᐅᔪᓂᒃ ᓲᕐᓗ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐸᕇᓴᐅᔪᓂᑦ ᑕᐃᒪᓕ ᑖᓐᓇ ᐊᑐᐊᒐᖅ ᐊᑐᓕᖅᐸᑦ ᒪᓕᒐᓕᐅᖅᑎᓄᑦ ᑐᓂᔪᓐᓇᑦᑎᐊᓛᖅᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᐊᒐᖅ ᑖᓐᓇ ᒫᓐᓇ ᓴᓇᔭᐅᓕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒫᓐᓇ ᑎᑎᕋᖅᑕᐅᔪᖅ ᓯᕗᓪᓕᖅᓯᐅᑎᖓ ᐊᒻᒪ 

ᕿᒥᕐᕈᓇᒃᑕᐅᓚᐅᖅᑐᖅ ᐊᒻᒪ ᐊᖏᖅᑕᐅᑐᐊᖅᐸᑦ ᑐᓂᔪᓐᓇᕐᓂᐊᖅᑐᕋ ᐃᓕᔅᓯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑖᒃᑯᐊ ᑮᓇᐅᔭᕈᑎᒃᓴᓄᑦ ᑖᒃᑯᐊ ᐃᒪᓐᓇ ᐅᖃᕈᒥᓇᐅᒐᓗᐊᖅ, 

ᐊᖏᔾᔮᙱᑕᕗᑦ ᑮᓇᐅᔭᖅᑐᕈᑎᓯ ᑭᓯᐊᓂ ᐊᑐᐊᒐᖅ ᑕᑯᓚᐅᕐᓗᒍ. ᑕᐃᒪᓐᓇ ᐊᐅᓚᓂᖃᙱᑦᑐᖅ, ᐊᑐᐊᒐᖅ 

ᓯᕗᓪᓕᐅᒃᐸᑦ ᐅᕝᕙᓘᓐᓃᑦ ᑭᖑᓪᓕᐅᕐᕕᒃ ᑮᓇᐅᔭᑦ ᐊᑐᒐᒃᓴᐅᖕᒪᑦ. 

 

ᑖᓐᓇ $500,000 ᓱᕐᕋᙱᓪᓗᒍᖃᐃ ᐊᑐᐊᒐᖅ ᓴᖅᑭᓚᐅᖅᑎᓪᓗᒍ. ᒫᓐᓇ ᐊᖏᕈᑦᑎᒍᑦ ᐊᑐᐊᒐᖃᙱᑎᓪᓗᒍ, 

ᐅᖃᕋᓗᐊᕈᑦᑎᒍᑦ ᑮᓇᐅᔭᑦ ᐊᑐᔾᔮᙱᑦᑐᑦ ᑭᓯᐊᓂ ᐊᑐᐊᒐᖅ ᓴᖅᑭᑉᐸᑦ ᑕᐃᒪᓐᓇ ᐊᔪᕐᒪᑦ. ᐱᔪᓐᓇᙱᒻᒪᑦ 

ᑕᐃᒪᓐᓇ ᒥᓂᔅᑕ ᐊᐱᕆᒃᑲᓐᓂᖅᐸᕋ ᒥᓂᔅᑕ ᑐᓂᓯᔪᓐᓇᕐᓂᐊᖅᐸ ᐊᑐᐊᒐᕐᒥᒃ, ᑐᓂᓯᔪᓐᓇᖅᐸ 

ᐃᓱᒪᓕᐅᑦᑎᐊᕐᓂᐊᕋᑦᑕ ᖃᐅᔨᒪᓗᑕ ᐊᑐᖅᑕᐅᒐᔭᖅᑐᑦ ᑮᓇᐅᔭᖅ ᑖᓐᓇ ᑐᒃᓯᕋᖅᑕᐅᔪᖅ ᖁᓪᓕᒃᑯᓐᓄᑦ? 

ᖁᔭᓐᓇᒦᒃᓄ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑲᑎᒪᔾᔪᑕᐅᓯᒪᖕᒪᑦ ᐃᒻᒪᖄ ᑕᒪᓐᓇ 

ᐃᓱᒪᒃᓴᖅᓯᖅᐅᕈᑎᒋᔭᐅᔪᓐᓇᖅᐳᑦ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ ᐱᖁᔨᕗᖔᓕᐅᕐᓂᐊᖅᐱᑦ ᑖᓐᓇ ᐲᖅᑕᐅᖁᓗᒍ $500,000? 

ᖁᔭᓐᓇᒦᒃ,  ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐋᒃᑲᐅᓂᐊᖅᑐᖅ, ᐋᒃᑲ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇᐅᓲᖑᖕᒪᑦ ᑖᓐᓇ ᓄᖅᑲᖓᑎᑲᐃᓐᓇᖁᔭᐃᑦ ᒪᓕᒐᓕᐅᖅᑎᐅᖃᑎᑎᑦ 

ᐅᖃᓪᓚᖃᑎᒋᓚᐅᕐᓗᒍ ᑭᓯᐊᓂ ᑕᐃᒪ ᐃᒪᓐᓇ ᑭᓯᐊᓂᐅᓂᐊᖅᑐᖅ ᐲᕐᓗᒍ, ᐊᖏᖅᑕᐅᒃᐸᑦ ᐊᖏᖅᓯᒪᓂᐊᖅᐳᖅ 

ᐃᓱᒪᖅᓲᑎᒋᔭᐅᓕᕐᓗᓂ ᐃᓕᔅᓯᓐᓄᑦ. ᑐᑭᓯᓇᖅᓯᑎᑲᐃᓐᓇᕐᓕᐅᒃ ᐅᖃᓪᓚᖃᑎᖃᕐᓂᐊᕐᒪᒡᒎᖅ 

ᒪᓕᒐᓕᐅᖅᑎᐅᖃᑎᒥᓂᒃ ᑐᑭᓯᓇᖅᓯᑎᑲᐃᓐᓇᕐᓕᐅᒃ ᐅᖃᖅᑲᐅᔭᖓ ᑖᓐᓇ $500,000 ᐊᑐᕈᒫᕐᓂᐊᖅᑐᓂᒃ 

ᐲᖅᑕᐅᓗᓂ ᑭᓯᐊᓂ ᐊᑐᐊᒐᖃᓕᖅᐸᑕ. 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᐊᒐᖃᖅᑐᒍᑦ, ᐅᑯᐊ ᐊᑐᕈᒫᕐᓂᐊᖅᑐᑦ 

ᐊᖏᖅᑕᐅᖕᒪᑕ ᑕᐃᒃᑯᐊ ᐊᑐᐊᒐᖅ ᓴᖅᑭᑦᑎᓐᓂᐊᖅᑕᕗᑦ ᐆᒪ ᐃᓚᒋᖕᒪᒍ. ᑖᓐᓇ ᓄᓇᕗᒻᒥᐅᑦ ᐱᔾᔪᑎᒋᓪᓗᒋᑦ 

ᑖᒃᑯᐊ ᑐᒃᓯᕌᕆᔭᕗᑦ ᐃᑲᔪᖅᓱᖅᑕᐅᖁᓪᓗᒋ ᖁᓪᓕᒃᑯᑦ ᐊᒻᒪᓗ ᑕᐃᒃᑯᐊ ᐆᒻᒪᖅᑯᓯᐅᖅᑏᑦ ᓄᓇᓕᖕᓂ 

ᐆᒻᒪᖅᑯᑎᓕᐅᕐᓂᖅ ᐱᔾᔪᑎᒋᓪᓗᒍ ᑕᐃᒪᐃᓕᐅᕋᓱᒃᑐᒍᑦ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᐃᒻᒪᑲᐃᓐᓇᓕᖅᖢᖓ ᐅᑯᐊ ᐊᕙᑎᓕᕆᔨᒃᑯᑦ ᑖᒃᑯᓂᖓ $500,000ᓂᒃ 

ᐱᓇᓱᒃᑐᑦ ᖁᓪᓕᒃᑯᑦ ᐱᔾᔪᑎᒋᓪᓗᒋᑦ ᐊᕙᑎᓕᕆᔨᒃᑯᑦ ᐅᑯᐊ ᐊᑐᕈᒫᕐᓂᐊᖅᑐᓅᖅᑐᑦ ᖁᓪᓕᒃᑯᓐᓄᐊᖅᑕᐅᓂᐊᕐᒪᑦ. 

ᑕᐃᒪ ᖁᓪᓕᒃᑯᑦ ᐃᒃᑯᐊ ᑮᓇᐅᔭᖅᑖᖅᑎᑕᐅᓚᐅᖅᓯᒪᔪᑦ ᒪᑯᓄᖓ ᖃᐅᒻᒪᖅᑯᑎᓄᑦ ᐊᖅᑯᑏᑦ 

ᓴᓂᑦᑎᐊᖏᓐᓃᑦᑐᓄᑦ ᐊᑐᖅᑕᐅᓂᐊᖅᖢᓂ. ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᖁᓪᓕᒃᑯᓐᓄᑦ ᒥᓂᔅᑕᕆᔭᐅᔪᒥᒃ 

ᐅᖃᓪᓚᖃᑎᖃᖅᑐᕕᓂᐅᔪᒃᓴᐅᖕᒪᑦ. ᖃᓄᐃᒻᒪᑦ ᑕᐃᒪᓐᓇ ᐋᖅᑭᒃᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᑕᐃᒃᑯᐊ ᑎᑎᕋᓚᐅᖅᑕᒃᑲ ᑲᑎᒪᔨᕋᓛᑦ 

ᓵᔅᓯᓐᓃᖦᖢᖓ ᖁᓪᓕᒃᑯᑦ ᐃᒃᑯᐊ ᒐᕙᒪᒃᑯᓐᓄᑦ ᐊᒃᑐᐊᓂᖃᙱᖦᖢᑎᒃ ᑎᒥᙳᖅᑎᑕᐅᓯᒪᖕᒪᑕ ᒪᑯᓂᖓ ᑮᓇᐅᔭᓂᒃ 

ᑐᒃᓯᕌᖃᖃᑦᑕᙱᑦᑐᑦ ᑕᐃᒪᓐᓇ ᐱᓕᕆᐊᕆᓇᓱᒃᑕᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ. ᑕᐃᒪᓐᓇ 

ᐋᖅᑭᒃᓯᒪᓇᓱᒃᑐᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑐᐃᒫᑐᐃᓐᓇᐸᓗᑦᑎᐊᖅ ᐃᒃᑯᐊ ᖃᐅᒻᒪᖅᑯᑎᓂᒃ ᐃᓕᐅᖅᑲᐃᓚᐅᖅᓯᒪᖕᒪᑦ, 

ᑕᐃᒪᐃᓚᐅᖅᓯᒪᖕᒪᑕ $500,000ᓂᒃ ᐊᖏᖅᑕᐅᓚᐅᖅᓯᒪᓪᓗᓂᓗ ᑕᐃᔅᓱᒪᓂ. ᑕᐃᒫᑦᓴᐃᓐᓇᖅ ᐱᐅᓯᕐᒥᒃ ᐊᑐᖅᑐᑦ. 

ᐊᑏ, ᑕᐃᒪᓐᓇ ᐱᐅᓯᕆᓚᐅᖅᑕᖓᓂᒃ ᐋᖅᑭᒃᓱᕐᒪᑦ, ᒥᓂᔅᑕ ᐃᖅᑲᐅᒪᔪᒃᓴᐅᕗᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᓪᓚᒃᑐᖃᖅᑎᓪᓗᒍ ᒪᐅᓇᑐᐃᓐᓇᖅ ᐊᓯᐊᓂᖅ ᓂᓪᓕᖅᑐᖃᖃᑦᑕᙱᓪᓗᓂ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᐄ, ᐃᖅᑲᐅᒪᑦᑎᐊᖅᑐᖓ ᐊᑭᑐᔪᖅᑐᕈᑎᒃᓴᓕᕆᓚᐅᖅᓯᒪᒐᑦᑕ ᑕᐃᑲᓂ ᖁᓪᓕᒃᑯᑦ 

ᐊᒻᒪᓗ ᑕᕝᕘᓈᓚᐅᖅᓯᒪᖕᒪᑦ. ᐃᒻᒪᖄ ᒥᓂᔅᑕᕆᔭᐅᔪᖅ ᑖᒃᑯᓄᖓ ᒥᓂᔅᑕᕆᔭᐅᔪᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ, ᓂᓪᓕᕈᒪᕕᑦ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᓚᐅᑉ ᐊᓯᔾᔨᖅᐸᓪᓕᐊᓂᖏᑦᑕ ᑎᑎᕋᕐᕕᖓ ᑖᔅᓱᒥᖓ 

ᐱᒋᐊᖅᑎᑦᑎᓚᐅᖅᓯᒪᖕᒪᑦ ᖁᓪᓕᒃᑯᑦ ᖁᕕᐊᓱᒃᑐᒍᑦ ᖁᓪᓕᒃᑰᓪᓗᑕ ᐆᒻᒪᖅᑯᑎᓕᕆᔨᒃᑯᑦ.  

 

ᑐᑭᒧᐊᕈᑎᓂᒃ ᓴᖅᑭᑦᑎᓚᐅᖅᓯᒪᔪᑦ 2021ᒥ ᐊᑭᒡᓕᒋᐊᕈᑏᑦ ᑖᒃᑯᐊ ᓴᖅᑭᑕᐅᔪᓐᓇᕐᓂᐊᕐᒪᖔᑦ ᐆᒻᒪᖅᑯᑏᑦ 

ᐊᑐᖅᑕᐅᒃᑲᓐᓂᕈᓐᓇᕐᓂᖏᓐᓄᑦ ᑐᕌᖓᓗᑎᒃ ᓄᓇᕗᒻᒥ ᐊᒻᒪᓗ ᒥᔅᑕ ᔪᐊᓇᓯ ᐅᖃᖅᑲᐅᖕᒪᑦ ᖁᓪᓕᒃᑯᑦ ᐅᑯᐊ 

ᑮᓇᐅᔭᓂᒃ ᐱᓇᔪᖃᑦᑕᙱᒻᒪᑕ ᒪᓕᒐᓕᐅᕐᕕᒃᑯᑦ, ᑕᐃᒪ ᑖᓐᓇ ᐱᐅᓂᖅᐹᖑᓪᓗᓂ ᐱᔪᓐᓇᕈᑎᒋᔭᐅᔪᖅ 

ᖁᓪᓕᒃᑯᓐᓄᑦ ᓇᓕᐊᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᖅᑯᑎᒋᓗᒍ. ᑕᐃᒪ ᐊᕙᑎᓕᕆᔨᒃᑯᑦ ᑖᒃᑯᐊ 

ᐊᑲᐅᓂᖅᐹᖑᖅᑰᔨᓚᐅᕐᒪᑕ ᑕᕝᕗᖓ ᐃᓕᓴᒪᔭᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐊᑐᐊᒐᖅ ᓴᖅᑭᑕᐅᑲᐅᑎᒋᒃᐸᑦ ᐃᓱᒫᓘᑎᖃᕋᔭᙱᑦᑐᖓ 

ᖃᐅᔨᒪᓪᓗᖓ ᐃᓚᖏᑦ ᐃᒃᑯᐊ ᑐᒃᓯᕌᖑᔫᒐᓗᐊᑦ ᐲᖅᑕᐅᖃᑦᑕᖅᓯᒪᖕᒪᑕ ᐊᑐᐊᒐᖃᕐᓂᖅ ᐱᔾᔪᑎᒋᓪᓗᒍ.  

ᑕᐃᒃᑯᐊ ᐊᑐᐊᒐᑦ ᑭᓱᒧᑦ ᐊᑐᕐᓂᐊᕐᒪᖔᖏᑦ ᓇᓗᓇᐃᔭᐃᖃᑦᑕᕐᒪᑕ ᐊᒻᒪᓗ ᓄᑖᑦ ᑮᓇᐅᔭᑦ ᐊᑐᐊᒐᖃᙱᓪᓗᑎᒃ 

ᑕᐃᒪ ᐊᖏᖅᑕᐅᖁᔭᐅᔪᖅ, ᐊᐱᖅᑯᑎᒃᓴᖃᒃᑲᓐᓂᕐᕕᒋᒐᒃᑯ ᐊᒻᒪᓗ ᒪᑐᐃᖅᓯᔾᔪᑎᓂ ᒪᒃᐱᖅᑐᒐᖅ ᐊᑖᓂ 

ᓄᓇᕗᒻᒥᐅᑦ ᐋᖅᑭᒋᐊᖅᓯᒃᑲᓐᓂᕆᐊᖃᕋᑦᑕ ᓄᓇᕗᑦ ᑕᐃᒃᑯᐊ ᐃᓯᐊᕿᕐᓗᐃᑦ ᐱᓪᓗᒋᑦ ᓱᑯᑦᑎᐊᓃᑉᐱᑕ 

ᑲᓇᑕᓕᒫᖅ ᑕᑯᓐᓇᕐᓗᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᕗᑦ ᑕᒫᓂ 1,800 ᑭᓗᑕᓐᓂᒃ ᐃᓯᐊᕿᕐᓗᖕᓂᒃ 

ᑎᒡᔪᖃᑦᑕᖅᑐᑦ ᐊᕐᕌᒎᑉ ᐊᑕᐅᓯᐅᑉ ᐃᓗᐊᓂ. 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓇᖅᑲᐅᙱᓐᓇᒪᖃᐃ? ᖃᔅᓯ ᐳᓴᓐᑎᑦ, 10% ᑲᓇᑕᓕᒫᖅ ᑕᑯᓐᓇᕐᓗᒍ 

5%ᖑᕙ ᐅᕝᕙᓘᓐᓃᑦ 1%? ᓱᑯᑦᑎᐊᓃᑉᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᑭᙶᖅᑐᒥᒃ ᐊᐱᖅᑯᖓᓂᒃ ᑐᑭᓯᔭᕋ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᑲᓇᑕᒥ ᓄᓇᕗᑦ 0.1-%-ᑎᒦᑦᑐᖅ ᑕᒃᑯᓐᓇᕐᓗᒍ ᑲᓇᑕᒥᐅᓕᒫᑦ 

ᐊᑐᖃᑦᑕᖅᑕᖏᑦ ᑕᐃᒪᐃᓕᖓᕗᒍᑦ. ᑭᓯᐊᓂ ᑲᒪᖃᑕᐅᔭᕆᐊᖃᖅᐳᒍᑦ, ᐊᕙᑎᕗᑦ ᑕᑎᖃᕐᖓᑦ ᐅᕙᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᔪᒪᑐᐃᓐᓇᖅᑲᐅᔪᖓ ᐅᓄᙱᑦᑐᑯᓘᓪᓗᑕ 

ᐅᓄᙱᒃᑐᓪᓚᒻᒪᕆᐊᓗᓐᓂᒃ ᐃᓯᐊᕿᕐᓗᓐᓂᒃ ᑕᖅᑲᐅᙵᐃᖃᑦᑕᖅᑐᒍᑦ.  

 

ᑭᓯᐊᓂᓗ ᐃᓚᒋᔭᐅᖃᑕᐅᒐᑦᑕ ᒑᓴᓖᑦ ᐊᑭᑐᔪᕐᔪᐊᒻᒪᕆᐊᓘᒻᒪᑦ. ᐄᐳᕈ 1−ᖑᓕᖅᐸᑦ ᑕᐃᒪ ᒑᓴᓕᑦ 

ᐊᑭᑦᑐᕆᐊᒃᑲᓐᓂᕐᓂᐊᕐᒥᔪᖅ. ᓄᓇᕗᑦ ᐊᑭᑐᓂᖅᐹᑦ ᑲᓇᑕᓕᒫᒥ ᒑᓯᓄᑦ ᐊᑭᓕᐅᑎᒋᖃᑦᑕᖅᑕᖏᑦ.  

 

ᐊᒻᒪᓗ ᐃᓚᖓᑦ ᑕᒪᓐᓇ ᐱᔾᔪᑎᒋᔭᖓ ᐃᓗᐃᒃᑲᐅᓪᓗᒍ ᓂᐅᕕᖃᑦᑕᕋᑦᑎᒍ ᐊᑕᐅᓯᐊᕐᒃᖢᒍ ᐊᕐᕌᒎᑉ ᐃᓗᐊᓂ.  

 

ᐱᕕᑭᑦᑑᒐᒪ ᑐᒃᑐᐃᑦ ᓂᐅᕐᕈᑎᒋᔭᐅᖃᑦᑕᕐᓂᖏᑦ ᑖᓐᓇ ᓴᖑᕝᕕᒋᔪᒪᓪᓗᒍ ᖃᐅᔨᒪᓪᓗᒍ ᓄᓇᖃᖅᑳᖅᓯᒪᔪᑦ 

ᑐᒃᑐᓂᒃ ᓂᐅᕐᕈᑎᖃᕈᓐᓇᕐᒪᑕ.  

 

ᓄᓇᕗᒻᒥᐅᓪᓗ ᖃᐅᔨᒪᓂᐊᕐᒪᑕ ᑕᒪᒃᑯᐊ ᕕᓯᓇᓯᒋᔭᐅᔪᑦ ᑐᒃᑐᓂᒃ ᖃᓄᖅ ᐅᓄᖅᑎᒋᔪᓂᒃ ᐃᓱᒪᖅᓱᖅᖢᑎᒃ 

ᓂᐅᕕᖃᑦᑕᕐᒪᑕ, ᑭᒡᓕᓕᐅᖅᑕᐅᓯᒪᕙᖅᑲᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᑐᒃᑐᑕᐅᒍᓐᓇᖅᑐᑦ ᑰᑕᑎᒍᓪᓗ 

ᐋᖅᑭᒃᓯᒪᔪᑦ, ᑖᒃᑯᐊ ᑕᕝᕙ ᐊᑐᖅᑐᑦ ᑐᒃᑐᑦᑕᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᕐᓗ ᓇᒻᒥᓂᓕᐅᔪᖅ ᑐᒃᑑᑉ ᓂᕿᖏᓐᓂᒃ ᓂᐅᕕᖃᑦᑕᕈᑎᒃ 

ᓚᐃᓴᖃᕐᓗᑎᐅᔭᕆᐊᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑖᓐᓇ ᐊᐱᖅᑯᑏᑦ 

ᐅᖃᒃᑲᓐᓂᑲᐃᓐᓇᕈᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕕᓯᓇᓯᐅᔪᖅ ᓂᐅᕐᕈᑎᖃᒃᑲᓂᕈᒪᒍᑎᒃ ᑐᒃᑑᑉ ᓂᕿᖏᓐᓂᒃ 

ᓚᐃᓴᖃᕆᐊᖃᖅᐹᑦ ᐅᕝᕙᓘᓐᓃᑦ ᐊᖑᓇᓱᒃᑕᐅᔪᓐᓇᖅᑐᑦ ᑭᒡᓕᓕᐅᖅᑕᐅᓯᒪᑉᐸᑕ ᐃᓱᒪᕐᓱᕐᓗᑏᒃ ᐅᓄᑲᓪᓚᒃᑐᓂᒃ 

ᓂᐅᕕᕈᓐᓇᖅᐸᑦ ᑲᖏᖅᖠᓂᕐᒥ ᐅᕝᕙᓘᓐᓃᑦ ᑕᒫᓂ ᐃᖃᓗᓐᓂ ᓂᕆᕕᒃ ᑐᒃᑐᓂᒃ ᐱᔪᒪᒍᑎᒃ ᑕᐃᒪᐃᓕᖓᕚ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᓂᕋ ᒪᓕᒃᖢᒍ ᒫᓐᓇ 

ᑭᓪᓕᓕᐅᖅᑕᐅᓯᒪᔪᑦ ᑭᓯᐊᓂ ᓂᐅᕕᕐᓂᐊᕈᑎᒃ ᐊᕐᕌᒎᑉ ᐃᓛᓐᓂ ᐃᒻᒥᓂᒃ ᑭᓪᓕᓕᐅᖅᓯᒪᖃᑦᑕᖅᑐᑦ 

ᐊᖑᓇᓱᒃᑐᓕᕆᔨᒃᑯᓐᓂᒃ ᓂᐅᕕᐊᒃᓴᖃᖅᐸᑕ ᑕᐃᒃᑯᐊ ᐅᖃᖃᑎᒋᔭᐅᓇᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᒻᒪᑦ ᐊᕙᑎᓕᕆᔨᒃᑯᓐᓄᓪᓗ 

ᐃᓱᒪᖅᓱᕐᓗᑎᒃ ᐃᒻᒥᓂᒃ ᓂᕆᕕᒃ ᑭᓪᓕᓕᐅᖅᓯᓯᒪᑉᐸᑕ ᖃᓅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᖏᑦ ᐱᓯᒪᙱᓪᓗᒍ ᑐᑭᓯᒍᒪ 

ᖃᐅᔨᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᒃᑯᑦ. ᒥᔅᑕ ᒥᓂᔅᑕ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐱᔾᔪᑎᒋᓪᓗᒍ, ᑭᓇ ᓄᓇᕗᒻᒥ ᐅᖃᖅᓯᒪᒪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᑕ ᒥᒃᓵᓄᑦ, ᑮᓇᐅᔭᐃᕐᓂᐊᕈᑦᑕ 

ᐆᑦᑑᑎᒋᓂᐊᕋᒃᑯ ᖃᒪᓂ’ᑐᐊᖅ 1955-ᒥ ᐃᓛᒃ ᓄᓇᕗᑦ ᒪᒃᑯᓐᓂᖅᓴᑯᓘᒐᓗᐊᖅ.  

 

ᑮᓇᐅᔭᓂᒃ ᑐᒃᓯᕋᖅᐱᓰ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᑐᕐᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᑐᓴᖃᑦᑕᖅᓯᒪᔭᕗᑦ 

ᑕᐃᒪᐃᓕᑎᓪᓗᒋᑦ. ᖃᐅᔨᓴᖅᑏᑦ ᐅᖃᖃᖅᑕᖅᓯᒪᔭᖓ ᑕᒪᓐᓇ. ᐊᔾᔨᒌᙱᑦᑐᑦ ᖃᐅᔨᓴᕐᕕᓂᓪᓗ ᒪᑯᐊᓗ 

ᓂᒡᓚᓱᓐᓂᖏᑦ ᐅᖅᑰᓂᖏᓪᓗ ᖁᕝᕙᓯᓕᔭᒃᖢᑎᒃ ᐊᑦᑎᒃᓯᖃᑦᑕᖅᖢᑎᓪᓗ ᑕᐃᒪᐃᓕᖓᔪᖅ. ᑕᑯᔅᓴᓕᖃᑦᑕᓕᕐᖓᑦ 

ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖑᓇᓱᒃᑐᓕᕆᔨᒃᑯᓐᓂᒃ ᐅᖃᕐᓂᐊᕋᓱᒋᑲᐃᓐᓇᕐᒥᒐᒃᑯᑦᑕᐅᖅ. 

ᑕᒫᓂ ᓂᕆᐅᒋᔭᐅᔪᖅ ᓄᓇᕘᓗᑦᑖᒥ ᐅᖃᖅᑐᒥᓃᑦ ᓯᓚᐅᑉ ᐊᔾᓯᔨᐸᓪᓕᐊᓕᖅᑑᓛᕐᑐᑎᒃ ᓲᕐᓗ ᑭᖑᒧᑦ ᓈᓴᐅᑎᓂᒃ 

ᑐᙵᕕᖃᕋᓱᒃᑐᑎᒃ ᑖᒃᑯᓂᖓ ᐱᓯᒪᑦᓯᕚ ᒥᓂᔅᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒫᓗᑕᐅᓯᒪᓂᖓ ᐅᖃᖅᐳᖓᖃᐃ 

ᑕᒪᐃᓐᓂᕈᔪᒃ ᖃᓄᑭᐊᖅ ᑭᑐᒧᓪᓚᑦᑖᒥᒃ ᖃᐅᔨᓴᕐᓂᕐᒥᒃ ᑎᒃᑯᐊᕈᓐᓇᖅᐱᑖ, ᐃᓄᓐᓂᒃ ᑭᒃᑯᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᓗᐊᖅᑕᕋ ᑐᓴᖅᓯᒪᒐᓗᐊᖅᑕᖓ ᑭᓯᐊᓂ 

ᑎᑎᕋᖅᓯᒪᓪᓚᕆᑦᑐᒥᒃ ᐱᑕᖃᖅᑑᔮᙱᒻᒪᑦ. ᐃᓐᓇᕐᓂᒃ ᐊᖑᓇᓱᑦᑐᓕᕆᔨᓂᓪᓘᓐᓃᑦ. ᒪᐅᓇᑐᐃᓐᓇᖅ 

ᑐᓴᖅᓯᒪᓂᐅᔮᖅᑐᖅ. ᑎᑎᕋᖅᓯᒪᔪᑦ ᓄᓇᕗᓗᑦᑖᒥ ᐃᓐᓇᐃᑦ ᓲᕐᓗ ᖁᕐᓗᖅᑑᖅ ᐊᓯᔾᔨᕙᓪᓕᐊᓂᖓᓂᒃ ᐅᖃᖅᐳᑦ 

ᒥᑦᑎᒪᑕᓕᒻᒥᓗ ᐊᖑᓇᓱᒃᑐᓕᕆᔨᖏᑦ ᐅᖃᖅᐳᑦ ᐃᖃᓗᒐᓱᑦᑏᓪᓘᓐᓃᑦ ᐅᖃᖅᐳᑦ ᑎᑎᕋᖅᓯᒪᒐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒐᓱᔾᔮᕙᓪᓚᐃᖏᑦᑐᖓ. ᐄ’, ᑭᒃᑯᓐᓂᒃ 

ᓇᓗᓇᐃᕐᕕᒋᒋᐊᕈᑎᑦᓴᒥᒃ ᐱᒍᓐᓇᕋᓗᐊᖅᑐᖓ ᑭᓯᐊᓂ ᒫᓐᓇ ᐅᖃᕈᓐᓇᖏᓐᓇᒪ ᑎᒃᑯᐊᕈᓐᓇᖅᑕᓐᓂᒃ. 

ᐅᑎᕐᕕᒋᓛᕈᓐᓇᕐᓗᓯᖃᐃ, ᐊᑕᐅᓯᐅᙱᑦᑐᓂᒃ ᐱᖓᓱᑦ ᑕᓪᓕᒪᓘᓐᓃᑦ ᖃᐅᔨᒋᐊᕈᑎᑦᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ. ᐃᑲᔪᐊᕐᔪᑦᑑᒐᓗᐊᖅ ᑖᓐᓇ. ᑭᓯᐊᓂ 

ᒪᐅᓇᑐᐃᓐᓇᖅ ᐅᖃᖅᑕᒥᓂᕐᔫᔮᕐᓂᐊᖏᒻᒪᑦ ᑎᑎᕋᖅᓯᒪᒍᓂ ᓄᓇᕗᒻᒥ ᐅᖃᓪᓚᑦᑖᓕᕐᓗᑎᒃ ᓯᓚᐅᑉ 

ᐊᓯᔾᔨᐸᓪᓕᐊᓕᖅᑐᖅ ᑕᑯᑎᑦᓯᔾᔪᑎᖃᕐᓂᐊᕐᒪᑦ.  

 

ᑕᕝᕙ $500,000 ᑮᓇᐅᔭᑦ ᐊᐱᖅᑯᑎᒋᔭᓯ ᑖᒃᑯᐊ ᐃᒻᒥᒃᑰᖅᑐᑦ ᐃᑯᒻᒪᖁᑎᓕᐅᕈᓐᓇᖅᑐᑦ ᐃᑲᔪᖅᑕᐅᒍᓐᓇᖁᓪᓗᒋᑦ 

ᑕᕝᕙ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ ᐅᖃᖅᑲᐅᒻᒪᒋᑦ ᐅᖃᖅᑐᓂᓗ ᐃᓄᓐᓄᑦ ᓯᕗᓕᐅᖅᑕᐅᔪᒦᓛᖅᖢᓂ. 

ᐃᑯᒻᒪᖅᑯᑎᓕᐅᒐᓱᒍᓐᓇᕐᓗᑎᒃ ᑐᑭᖃᓕᖅᐹ ᕼᐋᒻᒪᓚᖑᔪᓪᓖ ᑐᒃᓯᕋᕈᓐᓇᕋᔭᙱᑦᑑᑦ ᐃᓄᓐᓄᑦ ᓇᒻᒥᓂᖁᑎᖃᖅᑐᑦ 

ᑭᓯᐊᓂ ᑐᑭᓯᕋᕋᓱᒍᓐᓇᓕᕋᔭᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᒫᓐᓇ ᐃᓄᓐᓄᑦ ᓯᕗᓕᐅᖅᑕᓄᑦ 

ᐱᓕᕆᐊᔅᓴᓄᑦ ᐱᔪᑦ ᑭᓯᐊᓂ ᒥᑭᔫᒻᒪᑦ ᑕᖅᑳᓂ ᐱᓕᕆᓇᓱᒋᐊᕈᓐᓇᖅᑐᑦ ᓲᕐᓗ ᓴᓂᑭᓗᐊᕐᒥᖃᐃ ᐱᑕᖃᕐᒥᔪᑦ 

ᓇᐅᔮᓂᓪᓗ ᓯᕿᓂᕐᒧᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᕙᓪᓕᐊᒍᓐᓇᕋᔭᖅᑰᕐᒥᔪᖅᑲᐃ ᓄᓇᓖᑦ ᕼᐋᒻᒪᓚᒃᑯᖏᓐᓄᑦ 

ᐊᔪᕐᓇᕋᔭᙱᑉᐸᑦ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᖏᒃᑯᒪ, ᒪᕐᕉᒃ ᕼᐋᒻᒪᓚᐅᔫᒃ ᑕᐅᑐᒐᓱᒃᓯᒪᖅᑰᕐᒪᑕ ᐃᒻᒥᒃᑯᑦ 

ᐃᑯᒻᒪᖅᑯᑎᓕᐅᕈᓐᓇᓂᕐᒧᑦ ᐲᖅᑕᐅᑲᐅᑎᒋᓪᓗᑎᒃ ᐃᑲᔫᑎᖃᙱᒻᒪᑦ ᑕᒪᓐᓇ ᐱᕙᓪᓕᐊᕈᑎᐅᔪᓐᓇᕐᓗᓂ ᑭᓱᓄᑦ 

ᑲᒪᒋᔭᐅᔪᒪᔪᓄᑦ.  

ᓴᖅᑭᒐᒃᑯ ᐊᖏᖅᑕᐅᒍᓂ ᑖᓐᓇ ᐊᕙᑎᓕᕆᔨᒃᑯᑦ ᐱᒋᐊᓪᓚᕝᕕᖃᕋᔭᖅᐸᑦ ᑐᒃᓯᕋᖅᑐᖃᕌᖓᑦ ᑲᒻᐸᓂᐅᔪᒥᒃ 

ᑎᒥᐅᔪᒥᒃ ᑮᓇᐅᔭᓂᒃ ᑐᒃᓯᕋᓕᕐᓂᕈᑎᒃ ᓲᕐᓗ ᐊᕙᑎᓕᕆᔨᒃᑯᑦ ᓂᐊᕈᖃᑦᑕᓕᕋᔭᖅᑑᑦ ᑐᒃᓯᕋᕋᓱᑦᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᒋᐊᓪᓗᒍ ᖁᓪᓕᒃᑯᑦ ᐃᒻᒥᒃᑯᑦ 

ᐃᑯᒻᒪᖅᑯᑎᓕᐅᕋᓱᒍᓐᓇᖅᑐᓂᒃ ᐃᓄᐃᑦ ᑎᒥᖁᑎᖏᑦ ᐊᒻᒪᓗ ᓄᓇᓖᑦ ᕼᐋᒻᒪᓚᖏᑦ ᐊᔪᕋᔭᙱᑦᑐᑦ. ᑖᒃᑯᐊ 

ᕿᒥᕐᕈᔭᐅᓂᖏᓪᓕ ᐊᕙᑎᓕᕆᔨᒃᑰᔪᒍᓪᓕ ᐃᓚᐅᓇᔭᙱᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᑲᑎᑦᑐᒋᑦ ᐊᐅᓚᔾᔪᑎᓄᑦ $7,084,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): I5-ᒨᓕᕐᒥᓗᑕ ᐱᓕᕆᐊᓄᑦ ᐊᐅᓚᑦᓯᒍᑎᑦ. ᐊᐅᓚᑦᓯᓂᖅ ᐊᐅᓚᔾᔪᑎᓄᑦ, 

$21,752,000. ᐊᐱᖅᑯᑏᑦ. ᑕᑯᙱᑕᐃᓐᓇᕋᒪ. ᐊᖏᖅᑐᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

  

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ, ᒪᒥᐊᓇᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᒪᕐᕉᓐᓂᒃ ᐊᐱᖅᑯᑎᔅᓴᖄᕐᔪᑐᐃᓐᓇᖅᑐᖓ. ᑕᒪᓐᓇ 

ᓴᐳᔾᔨᔨᐅᓂᕐᒧᑦ ᐱᓕᒻᒪᒃᓴᐅᑎ ᑖᒃᑯᐊ 2025-2026 ᐸᕐᓇᐅᑎᖓ ᐅᖃᖅᓯᒪᒻᒪᑦ ᓯᕗᓪᓕᐅᔾᔭᖓᑕᒎᖅ ᐃᓚᖓᑦ 

2025-2026 ᐊᕐᕌᒍᒥ, ᑭᖑᓪᓕᖅᐹᖅᓯᐅᕐᓗᒋᑦ ᐆᒪᔪᓂᒃ ᓴᐳᔾᔨᔨᐅᓂᕐᒧᑦ ᐱᓕᒻᒪᒃᓴᐅᑎᔪᑦ ᐊᔭᐅᖅᑐᐃᖁᓪᓗᒋᑦ 

ᐃᖅᑲᓇᐃᔮᒃᓴᖃᕈᓐᓇᖁᓪᓗᒋᓪᓗ ᓄᓇᕗᒻᒥᐅᑕᐅᔪᑦ.  

 

ᐊᐱᖅᑯᑎᐅᓕᖅᐳᖅ ᖃᓄᖅ ᑲᒪᓂᐊᕐᒪᑦ ᑖᓐᓇ ᓴᐳᓐᓂᐊᖅᑎᐅᔪᖅ ᓴᐳᓐᓂᐊᕖᑦ ᐃᓕᑦᓯ ᐊᕙᑎᓕᕆᔨᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᒐᓱᑦᑕᕗᑦ ᑖᓐᓇ 

ᐊᖅᑯᑕᐅᒍᓐᓇᓕᕐᓗᓂ ᓲᕐᓗ ᐆᒪᔪᓕᕆᔩᑦ ᐃᓂᖓᓐᓄᐊᖅᑐᓐᓇᓕᕐᓗᑎᒃ ᐃᒪᓐᓇ ᐆᒪᔪᓂᒃ ᓴᐳᓐᓂᐊᖅᑏᑦ 

ᐊᔾᔨᒋᒐᓚᒃᑕᖓᓂᒃ ᑖᒃᑯᐊ ᐆᒪᔪᓕᕆᔨᒃᑯᓐᓂᒃ ᐃᖅᑲᓇᐃᔭᖅᑎᐅᔪᓂᒃ. ᑭᓯᐊᓂ ᐸᓖᓯᐅᙳᐊᕋᔭᙱᑦᑐᑦ 

ᐆᒪᔪᓕᕆᓂᕐᒧᑦ ᐱᖁᔭᐅᔪᒥᒃ. ᐃᑲᔪᕋᓗᐊᕐᓗᑎᒃ ᑭᓯᐊᓂ ᐱᒋᐊᕈᑎᐅᓗᑎᓪᓗ ᐆᒪᔪᓕᕆᔨᐅᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕈᑲᓐᓃᒃ ᓱᓕ ᐊᐱᖅᑯᑎᔅᓴᖃᖅᓱᖓ. ᖃᑦᓯᑦ ᑖᒃᑯᐊ ᐆᒪᔪᓂᒃ 

ᓴᐳᓐᓂᐊᖅᑎᐅᔪᒃᓴᑦ ᐃᖅᑲᓇᐃᔭᖅᑎᑕᐅᔪᒫᕐᓂᐊᖅᐸᑦ 2025-2026-ᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᓯᑕᒪᓂᒃ ᐆᒪᔪᓂᒃ 

ᓴᐳᓐᓂᐊᖅᑎᖃᖅᑐᒍᑦ, ᐃᖅᑲᓇᐃᔭᑲᐃᓐᓇᖅᐸᒃᑐᓄᑦ ᐱᓇᓱᐊᖅᑕᐅᔪᑦ ᐊᑖᓂ.  

 

ᑰᒑᕐᔪᒃ, ᐅᖅᓱᖅᑑᖅ, ᐃᖃᓗᒃᑑᑦᑎᐊᖅ, ᑲᖏᖅᓯᓂᖅ ᑖᒃᑯᓇᓂ ᐊᒻᒪᓗ ᓇᓗᓇᐃᒐᓱᓲᖑᔪᒍᑦ ᓄᓇᓕᓐᓂ 

ᐆᒪᔪᓕᕆᔨᖃᙱᑦᑐᓂᒃ ᐃᒻᒪᖄ, ᐃᖅᑲᓇᐃᔭᑲᐃᓐᓇᖅᐸᒃᑐᓂᒃ ᐆᒪᔪᓂᒃ ᓴᐳᓐᓂᐊᖅᑎᐅᔪᒥᒃ ᐱᓕᒻᒪᓴᖅᓯᓐᓈᕐᓗᓂ 

ᐃᖅᑲᓇᐃᔮᒥᒃ ᓱᖏᐅᑎᕙᓪᓕᐊᓯᓐᓇᕐᓗᒍ ᐆᒪᔪᓕᕆᔨᐅᔪᓐᓇᖅᓯᒐᔭᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᑦ. ᓲᕐᓗ ᐅᖃᖅᐳᑎᑦ ᓄᓇᓕᒃ 

ᐆᒪᔪᓕᕆᔨᖃᙱᑦᑐᑦ ᐆᒪᔪᓂᒃ ᓴᐳᓐᓂᐊᖅᑎᖃᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑖᓐᓇ ᑐᖏᓕᕋ ᑭᐅᑎᒋᐊᕈᓐᓇᕈᕕᐅᒃ ᑖᔅᓱᒥᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᒐᕕᓪᓗ ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᕌᒐᒐᓱᑉᐸᑦᑐᒍᑦ ᓄᓇᓕᓐᓂᒃ 

ᐆᒪᔪᓕᕆᔨᖃᙱᑦᑐᓂᒃ ᑕᒪᒃᑯᓂᖓ ᐅᐊᑦᓯᓂᒍᓐᓇᓪᓗᐊᖅᑐᓂᒃ ᓴᐳᓐᓂᐊᖅᑎᐅᓂᕐᒧᑦ ᐃᑉᐱᒋᒐᓱᑉᐸᑦᑕᕗᑦ 

ᐸᓖᓯᐅᙳᐊᕐᓂᖅ ᑕᒪᒃᑯᓇᙵᑦ ᐆᒪᔪᓕᕆᓂᕐᒧᑦ. ᑖᓐᓇ ᐱᓇᓱᒃᑕᕗᑦ ᐱᒍᓐᓇᖅᓯᕙᓪᓕᐊᓂᕐᒧᑦ 

ᑎᒍᓯᒍᓐᓇᖅᓯᕙᓪᓕᐊᓂᕐᒧᑦ ᐱᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᑎᖁᑎᓐᓃᒻᒥᔪᖅ ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᐊᑦᓯᐊᖅ ᒥᓂᔅᑕ ᒍᕌᔅ ᐅᖃᖅᑲᐅᒻᒪᑦ ᐆᒪᔪᓂᒃ 

ᖃᐅᔨᓴᕐᓂᕐᒧᑦ ᐃᖅᑲᓇᐃᔮᑦ ᓅᑕᐅᓂᐅᔭᓕᕐᒪᑕ ᐃᒡᓗᓕᒻᒥᑦ ᐃᖃᓗᑦᑑᑦᑎᐊᕐᒧᑦ. ᑕᒪᒃᑯᐊ ᐃᖅᑲᓇᐃᔮᑦ 

ᐃᓐᓄᑦᑕᐅᙱᔅᓲᔭᖅᓯᒪᓂᖏᓐᓄᑦ. ᒥᓂᔅᑕᖃᐃ ᑖᔅᓱᒪᙵᑦ ᓱᓕᒻᒪᖔᑦ ᑭᐅᒋᐊᓪᓚᒃᑲᓐᓂᕈᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᒃᑯᐊ ᖁᓕᐅᙱᓱᖓᖅᑐᑦ 

ᐃᓐᓄᑦᓯᒪᙱᑦᑐᑦ ᐃᖅᑲᓇᐃᔮᑦ ᐆᒪᔪᓕᕆᓂᕐᒧᑦ ᖃᐅᔨᓴᕐᕕᐅᔪᒥ ᐃᒡᓗᓕᖕᒥ. ᒪᒥᐊᓇᖅ, 7ᖑᔪᑦ ᐃᓪᓗᓕᒻᒦᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᑖᓐᓇ ᓇᓗᓇᐃᕋᕕᐅᒃ. ᑕᐃᒪ ᐅᖃᖃᑦᑕᖅᑎᓪᓗᑕ ᒥᑭᓐᓂᖅᓴᐃᑦ 

ᓄᓇᓖᑦ ᒫᓐᓇᐅᔪᒃᑯᑦ ᐊᖅᓵᖅᑕᐅᕙᓪᓕᐊᑐᐃᓐᓇᖔᖅᑰᔨᖃᑦᑕᕐᒪᑕ ᐱᔭᒃᓴᓂᒃ. ᑕᐃᒪᓐᓇᐅᔭᐅᓂᐊᓕᕐᒥᖕᒪᑕ 

ᑕᐃᒪᖃᐃ ᐃᓇᖏᖅᑕᐅᓂᐊᕋᓗᐊᖅᐳᑦ ᐊᓯᖏᓐᓂᑦ. ᑐᑭᓯᑎᑕᐅᔪᒪᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ ᑖᓐᓇ ᓲᕐᓗ ᐊᖅᓵᖅᓯᓂᕐᒥᒃ 

ᐱᒐᓱᐊᙱᒃᑲᓗᐊᖅᓱᑕᐅᒐᓗᐊᖅ ᓲᕐᓗ ᑖᒃᑯᐊ ᐊᑯᓂᓗᐊᕌᓗᒃ ᐃᓐᓄᒃᑕᐅᓯᒪᙱᑯᑖᒃᑎᓪᓗᒋᑦ 

ᐊᑑᑎᖃᓗᐊᖅᓯᒪᙱᒻᒪᑕ ᓲᕐᓗ ᐃᒡᓗᓕᖕᒥᐅᓄᑦ ᐅᕝᕙᓘᓐᓃᑦ ᒐᕙᒪᒋᔭᑦᑎᓐᓄᑦ. ᑕᐃᒪᓐᓇ ᐊᑯᓂᐅᓗᐊᖅᑐᐊᓗᒃᑯᑦ 

ᐊᕐᕌᒍᓄᑦ ᑕᓪᓕᒪᓄᓪᓘᓐᓃᑦ ᐃᓚᖏᑦ ᐃᓐᓄᒃᑕᐅᓯᒪᑎᓐᓇᒋᑦ ᖃᓄᖅᑑᕆᐊᖃᖅᓯᒪᓕᕋᑦᑕ ᑖᓐᓇ ᐱᔾᔪᑎᒋᓪᓗᒍ.  

 

ᑕᐃᒪᐃᓐᓂᑯᖓᓄᑦ ᑖᒃᑯᐊ ᐊᖏᖃᑎᒌᒍᑎᒥ ᐋᖅᑭᒃᓯᓯᒪᒐᑦᑕ ᒐᕙᒪᑐᖃᒃᑯᓐᓂᑦ ᐃᖃᓗᑦᑑᑦᑎᐊᖅ ᑕᐃᑲᓂ 

ᖃᐅᔨᓴᕐᕕᒃᑕᖃᕐᒥᒻᒪᑦ ᑕᐃᑯᖓᖔᖅ ᓅᑕᐅᒍᓐᓇᕐᓂᕈᑎᒃ ᖃᓄᖅᑑᖅᐸᓪᓕᐊᓯᒪᔪᒍᑦ ᑭᓯᐊᓂ 

ᐃᓱᒪᒃᓴᖅᓯᐅᕈᑎᒋᓂᐊᖅᑕᕗᖃᐃ ᑖᒃᑯᐊ ᖃᓄᐃᑦᑐᐃᑦ ᐊᓯᖏᓐᓂᒃ ᐃᖅᑲᓇᐃᔮᓂᒃ ᐊᒻᒪᓗ ᒥᓂᔅᑕᐅᖃᑎᒃᑲ ᑖᓐᓇ 

ᐅᖃᐅᓯᕆᓯᒪᒐᑦᑎᒍᑦ ᓲᕐᓗ ᐅᕙᒍᑐᐊᖅ ᐊᕙᑎᓕᕆᔨᒃᑯᓐᓂᙶᖅᓯᒪᔪᓂ ᐃᒡᓗᓕᖕᒧᑦ ᐅᑎᖅᑎᒐᔭᙱᓪᓗᒎᒐᓗᐊᖅ 

ᑭᓯᐊᓂ ᖃᐅᔨᒪᓪᓗᑕ ᓄᓇᓖᑦ ᒥᑭᓐᓂᖅᓴᐅᔪᑦ ᐃᖅᑲᓇᐃᔮᓂᑦᑕᐅᖅ ᐊᑐᐃᓐᓇᐅᕕᐅᒍᒪᖃᑦᑕᖅᑎᓪᓗᒋᑦ. ᑖᓐᓇ 

ᖃᓄᖅᑑᕋᓱᐊᖅᓯᒪᔭᕗᑦ ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᓪᓛᒃ ᓄᓇᓖᑦ ᒥᑭᓐᓂᖅᓴᐃᑦ ᓄᓇᕗᒻᒥᐅᑕᐅᒐᓗᐊᕐᒥᖕᒪᑕᑦᑕᐅᖅ  

ᐊᖅᓵᖅᑎᖅᑕᐅᑲᑕᑐᐃᓐᓇᖃᑦᑕᙱᓪᓗᑎᒃ ᐊᑲᐅᓂᖅᓴᐅᖕᒪᑦ ᐅᓄᕐᓂᖅᓴᓂᑦ ᐱᓕᕆᔨᒃᓴᓂᑦ 

ᐱᓕᕆᕝᕕᐅᔪᓐᓇᖅᓯᖔᕆᐊᖃᖅᑰᔨᒐᓗᐊᕐᒪᑕ ᐅᓄᕈᓐᓃᖅᐸᓪᓕᐊᔭᐅᖔᙱᓪᓗᑎᒃ ᐃᖅᑲᓇᐃᔮᖅᑎᒃᓴᖏᑦ.  

 

ᖃᓄᖅᑑᕈᑎᒃᓴᓂᒃ ᓂᓪᓕᕈᑎᖃᓚᐅᖅᓯᒪᒐᓗᐊᕐᒥᒐᒪ ᓲᕐᓗ ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ 

ᐃᓐᓄᒍᓐᓇᕋᔭᕐᓂᖏᓐᓂᑦ ᐅᖃᐅᓯᕆᓯᒪᓪᓗᒋᑦ ᐅᕝᕙᓗᑭᐊᖅ ᐃᒻᒪᖄᓘᓐᓃᑦ ᐆᒪᔪᓂᒃ ᓴᐳᒻᒥᔩᑦ ᑕᒪᔾᔭ 

ᖃᓄᖅᑑᕈᑎᒃᓴᐃᑦ ᐃᓇᖐᔾᔪᑎᒃᓴᐃᑦ, ᐊᑏ ᖃᓄᖅᑑᕆᐊᕈᑎᒃᑲᓐᓂᕋᓱᐊᕐᓂᐊᖅᐸᓯᐅᒃ.  

 

ᐲᔭᖅᑕᐅᑐᐃᓐᓇᖃᑦᑕᖅᑎᓪᓗᒋᑦ ᐱᓕᕆᐊᒃᓴᐃᑦ ᓄᓇᓕᖕᓂᑦ ᒥᑭᓐᓂᖅᓴᓂᑦ ᐃᓗᐊᖃᑦᑕᙱᒻᒪᑦ ᐃᓐᓄᒍᓐᓇᖅᑐᓂᒃ 

ᐊᑏ ᓇᓂᓯᓇᓱᐊᖁᕙᔅᓯ ᐊᒻᒪ ᑕᒃᐱᑯᙵᖅᓯᓇᓱᐊᖁᓪᓗᓯ, ᑕᐃᒃᑯᐊ ᐲᖅᑕᐅᓂᐊᖅᑐᑦ ᑕᒃᐱᑲᙵᑦ 

ᐃᓇᖏᖅᑕᐅᖔᕈᑎᒃ ᓄᓇᕗᒻᒧᑦ ᐃᑲᔪᕐᓂᕆᔭᐅᕗᑦ ᒐᕙᒪᐅᑎᓪᓗᑕ ᓇᓗᓇᙱᓐᓂᖅᓴᐅᒐᔭᕐᒪᑦ. ᐅᖃᐅᓯᑐᐃᓐᓇᖅ. 

ᖁᔭᓐᓇᒦᒃ, ᑕᐃᒫᖅᑐᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᐅᖃᐅᓯᒃᓴᑐᐃᓐᓇᕐᒧᑦ ᑭᐅᒋᐊᕈᒪᕕᑦ? ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᑖᓐᓇ ᓂᓪᓕᐅᑎᒋᒐᕕᐅᒃ ᐊᒻᒪᓗ ᓲᕐᓗ ᑖᒃᑯᐊ ᐊᓯᖏᑦ ᐱᓕᕆᕝᕖᑦ 

ᑐᓵᖕᒥᖕᒪᑕ ᑖᒃᑯᐊᓕ ᐊᐅᓚᑦᓯᙱᓐᓇᒪ ᐊᓯᖏᓐᓂᒃ ᐱᓕᕆᕝᕕᖕᓂᒃ ᑭᓯᐊᓂ ᐅᖃᐅᓯᕆᔭᑎᑦ 

ᑐᓴᖅᑕᐃᓐᓇᕆᕋᑖᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᖁᐊᓴ, ᑕᐃᒫᖅᐱᑦ? ᐊᑎᖁᑎᒃᑲ ᒪᓕᒡᓗᒋᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᓕᕆᕕᒃᓯ 2023-2024−ᒧᑦ ᒥᔅᓴᐅᓴᓯᒪᔭᓯ ᐃᓚᖃᕐᖓᑕ 

$100,000−ᓂᒃ ᐱᕐᕈᓗᐊᕿᔪᓄᑦ ᐊᓯᐅᔨᔪᕕᓂᕐᓄᑦ. ᐱᓕᕆᕕᓯᒎᖅ $8,000−ᓂᒃ ᑮᓇᐅᔭᐃᔭᖅᑐᒥᓃᑦ 2023-

2024 ᐊᕐᕌᒍᖓᓂ. ᖃᑦᑎᓂᒃ ᑐᔅᓯᕋᐅᑎᓂᒃ ᐱᓐᓂᖅᑭᓯ 2023-2024 ᐊᕐᕌᒍᖓᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, 2024-2025 ᐊᐱᕆᖅᑰᕐᒪᑦ ᑖᒃᑯᐊ 7−ᖑᓯᒪᔪᐃᑦ 

ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 2023-2024 ᑮᓇᐅᔭᓕᕆᓐᓇᐅᔪᒥᒃ ᐅᖃᐅᓯᖃᕋᑖᖅᑐᖓ. ᖃᓄᐃᓐᓂᑯᒧᑦ 

$8,000−ᑐᐃᓐᓇᐃᑦ ᑐᖔᓂ ᑮᓇᐅᔭᑦ ᐊᖏᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᐊᒐᖁᑎᖃᕐᒥᒻᒪᑕ ᑖᒃᑯᐊ ᑕᒪᐃᓐᓂ 

ᐱᔪᓐᓇᕐᓂᒧᑦ ᑎᑭᐅᑎᔭᕆᐊᖃᕐᓂᖃᖅᖢᑎᒃ ᑖᒃᑯᒥᖓ ᒪᓕᖃᑦᑕᖅᑐᐃᑦ ᐱᓕᕆᐊᒃᓴᐃᑦ ᑭᓯᐊᓂ ᑖᓐᓇ 

ᕿᒥᕐᕈᓂᖃᕐᓂᐊᕋᑦᑕ ᐊᑐᐊᒐᐅᑉ ᐊᒻᒪᓗ ᑐᑦᓯᕋᕐᕕᐅᔾᔪᑎᒋᖃᑦᑕᖅᑕᑦᑎᓐᓂᒃ ᕿᒥᕐᕈᓂᖃᕐᓂᐊᖅᑐᒍᑦ ᖃᓄᖅ 

ᐋᖅᑭᒋᐊᕐᕕᖃᕈᓐᓇᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕈᒥᓇᖅᑐᖅ ᐅᖃᐅᑎᒋᐊᒃᑲᓐᓂᕈᒪᓪᓗᒋᑦ ᑖᒃᑯᐊ 

ᖃᓄᐃᑦᑐᖃᕐᓂᕐᒧᑦ ᐅᑎᕐᕕᐅᓂᕐᒧᑦ ᐱᓕᕆᐊᖅ ᐅᓄᖅᑐᐊᓗᖕᓂᒃ ᐸᐅᑉᐹᓂᒃ ᑕᑕᑎᕆᐊᖃᕐᒪᑦ, ᐅᓄᓗᐊᖅᑐᐊᓗᐃᑦ 

ᓇᓗᓇᕈᔪᒃᖢᑎᒡᓗ ᐃᑲᔪᕆᐊᖃᖅᓯᓯᒪᒐᑦᑕ ᑖᒃᑯᓂᖓ ᐋᖅᑭᒋᐊᕆᐊᖃᕐᓂᐊᓪᓚᕆᒃᑐᖅ ᑕᒪᓐᓇ 

ᑎᑎᕋᕆᐊᖃᕐᓂᖏᑦ, ᑕᑕᑎᕆᐊᖃᕐᓂᖏᑦ ᓇᓗᓇᕈᓐᓃᕐᔫᒥᓗᑎᒃ ᐱᔭᕐᓇᖅᓯᔾᔫᒥᔭᕆᐊᖃᖅᑰᖅᑐᑦ ᑮᓇᐅᔭᑦ 

ᐊᑐᖅᑕᐅᓗᐊᙱᓯᒪᒻᒪᕆᖕᒪᑦ ᑕᐃᒪᐃᒻᒪᑦ, ᑖᔅᓱᒥᖓᐃᓐᓇᖅ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ, ᐅᖃᐅᓯᒃᓴᒧᑦ ᑭᐅᒋᐊᕈᒪᕕᑦ? ᐋᒃᑳ. ᐊᑎᖁᑎᒃᑲ ᓄᖑᒻᒥᖕᒪᑕ. 

(ᑐᓵᔨᑎᒎᓕᖅᑐᖅ) ᐱᓕᕆᐊᔅᓴᓄᑦ ᐊᐅᓚᑦᑎᓂᖅ, ᑲᑎᓪᓗᒋ ᓂᕈᐊᕈᑕᐅᒋᐊᓖᑦ $21,752,000 ᐊᖏᖅᑭᓯ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): I13-ᒨᕆᔅᓯ. ᓂᕈᐊᕈᑎᐅᒋᐊᓖᑦ ᑲᑎᓪᓗᒋᑦ ᐊᐅᓚᓂᕐᒧᑦ ᐋᖅᑭᐅᒪᑎᑦᑎᓂᕐᒧᑦ 

$28,836,000.  

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ, ᒪᑐᓯᒍᑎᓂᒃ ᐅᖃᐅᓯᔅᓴᖃᖅᑭᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᓈᕖᙵᕐᓗᒍ ᒪᓕᒐᓕᐅᖅᑎᓕᒫᑦ 

ᖁᔭᓐᓇᒦᒃ ᐊᐱᖅᓱᖃᑦᑕᖅᑲᐅᒻᒪᑕ ᑮᓇᐅᔭᓂᒃ ᐊᑐᕈᒫᕐᓂᐊᖅᑐᑦ ᒥᔅᓵᓄᑦ ᐊᒻᒪᑦᑕᐅᖅ 

ᐱᓕᕆᒃᑲᓂᕐᓂᐊᕐᓂᕋᖅᑲᐅᒐᒪ.  

 

ᐊᒻᒪ ᖁᔭᓐᓇᒦᕈᒪᒻᒥᔭᒃᑲᓗᑦᑕᐅᖅ ᐅᕙᓂ ᐊᖓᔪᖅᑲᐅᑎᕈᓘᔭᐃᑦ ᐃᖅᑲᓇᐃᔭᖅᑎᒃᑲ ᐊᒻᒪᑦᑕᐅᖅ ᐃᖅᑲᓇᐃᔭᖅᑏᑦ 

ᑕᑯᔅᓴᐅᙱᑦᑑᒐᓗᐊᖅ ᖁᔭᓐᓇᒦᖅᑲᒃᑲ. ᖁᔭᓐᓇᒦᖑᕗᓯᑦᑕᐅᖅ ᐃᓱᒪᔅᓴᖅᓯᐅᕈᑎᖃᕈᓐᓇᕋᔅᓯ.  

 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐃᖅᓱᖅᑏ. ᑖᒃᑯᐊ ᐊᓂᑎᓚᐅᕐᒥᒃᑭᑦ. ᒫᓐᓇ 10−ᒥᓂᑦ 

ᓄᖅᑲᖓᑲᐃᓐᓇᓂᐊᖅᑐᒍᑦ ᑭᖑᓪᓕᕐᒨᓚᐅᙱᓂᑦᑎᓐᓂ. 

 

>>ᑲᑎᒪᔩᑦ ᐅᑎᖅᑐᑦ 21:01-ᒥ 21:13-ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᒋᐊᓚᐅᕐᒥᑕ. ᐃᖅᑲᐃᑎᑦᑎᔪᒪᔪᖓ ᐃᓕᔅᓯᓐᓄᑦ ᓇᕿᑦᑎᖃᑦᑕᖅᑕᐃᓕᒋᔅᓯ 

ᑕᕝᕙᓂ ᓵᔅᓯᓐᓃᑦᑐᓂᒃ ᖃᒥᑎᖃᑦᑕᖏᓪᓗᒍ. ᐃᓐᓇ ᐊᐅᓚᑦᑎᔨ ᐊᐅᓚᑦᑎᖔᖅᑎᑕᐅᖃᑦᑕᕐᓕ. 

ᓇᕿᖃᑦᑕᖅᑕᐃᓕᓯᐅᒃ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐱᓕᕆᔨᓂᑦ ᐃᕝᕕ ᓴᓂᐊᓃᖁᔨᕖᑦ ᑲᑎᒪᔨᕋᓛᑦ ᓵᖓᓃᑎᓪᓗᑎᑦ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ ᒥᓂᔅᑕᐅᑉ ᐊᖏᔪᖅᑲᐅᒡᒍᑎᖁᑎᖏᑦ ᓴᓂᐊᓃᒍᓐᓇᖁᓪᓗᒋᑦ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᐊᖏᔪᖅᑳᒡᒍᑏᑦ ᑕᐅᕗᙵᐅᑎᓚᐅᕐᒥᒃᑭᑦ. ᑎᑎᕋᖅᑕᐅᒍᓐᓇᕐᓂᐊᕐᖓᑦ. 

ᓯᕗᓕᖅᑎ ᐊᕿᐊᕈᖅ ᐱᓕᕆᔨᑎᑦ ᑭᒃᑰᒻᒪᖔᑕ ᓇᓗᓇᐃᓚᐅᕐᓗᒋᑦ ᒪᑐᐃᖅᓯᒡᒍᑎᓅᕈᓐᓇᓕᖅᑐᑎᑦ. ᓯᕗᓕᖅᑎ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦ ᐅᓐᓄᒃᑰᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ, 

ᐊᓕᐊᓇᐃᕌᓗᖔ ᑕᕝᕙᓃᒍᓐᓇᓕᕐᒥᒐᒪ. ᓴᐅᒥᓐᓃᑦᑐᖅ ᑖᓐᓇ ᒥᓂᔅᑕᐅᑉ ᑐᖏᓕᖓ ᐋᓇ ᕙᐅᓗ ᐊᒻᒪ ᑕᓕᖅᐱᓐᓂ 

ᑖᓐᓇ ᐊᐃᕙᔨᒋᖃᑦᑕᖅᑕᕗᑦ ᒫᓐᓇᐅᔪᖅ ᓇᒻᒥᓂᖅᓱᕐᓂᕐᒧᑦ ᓯᑏᕙᓐ ᒪᓐᓴᓪ. ᑕᕝᕙᓃᖃᑎᒋᒻᒥᔭᕋ ᑮᓇᐅᔭᓕᕆᔨᕗᑦ 

ᐅᐃᕆᔪᓪ ᐊᑎᐊᓐᓴ ᑕᕝᕗᙵᑲᓪᓚᒋᐊᖃᕐᓂᕈᓂ ᐊᑐᐃᓐᓇᐅᑦᑎᐊᕐᓂᐊᕐᒥᔪᖅ. ᐱᒋᐊᖅᐸᓪᓕᐊᒍᓐᓇᖅᓯᖅᑰᕋᒪ.  

 

ᓯᕗᓪᓕᖅᐹᒥ ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᓕᖅᑐᖅ) ᖁᕕᐊᓱᑉᐳᖓ ᐅᓂᒃᑳᖃᕈᓐᓇᕋᒪ 2025-2026 

ᑮᓇᐅᔭᖅᑐᕈᑎᔅᓴᑦᑎᓐᓂ ᐊᒻᒪ 25-26ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ. ᓯᕗᓕᖅᑎᓄᑦ 

ᒐᕙᒪᐅᖃᑎᒌᑦᑐᓕᕆᔨᓄᑦ ᐱᓕᕆᔨᐅᔪᓄᑦ.  

 

ᑕᕝᕙ ᐅᕙᖓ ᓴᓂᐊᓃᑦᑐᖅ ᒥᓂᔅᑕᐅᑉ ᑐᖏᓕᖓ ᐊᒻᒪ ᐊᐃᕙᔨᒻᒪᕆᑉᐳᑦ ᐊᒻᒪ ᑮᓇᐅᔭᓕᕆᔨᕗᑦ ᑕᒫᓃᖃᑕᐅᔪᖅ. 

 

ᐃᔅᓯᕙᐅᑕᖅ, ᒐᕙᒪᓕᕆᔨᒃᑯᑦ ᐊᐅᓚᑦᑎᖃᑦᑕᕐᖓᑕ ᐃᑲᔪᖅᓰᓪᓗᑎᒃ ᓯᕗᓕᖅᑎᒥᒃ ᐊᒻᒪ ᐊᐅᓚᑦᑎᔨᐅᔪᓂᒃ 

ᐊᐅᓚᑦᑎᐊᖏᓐᓇᖁᓪᓗᒍ ᒐᕙᒪᕗᑦ. ᑕᐃᒫᓪᓗ ᒐᕙᒪᓕᕆᔨᒃᑯᑦ ᑐᑭᒧᐊᑦᑎᑦᑎᖃᑦᑕᖅᑐᑦ ᐊᑐᐊᒐᓕᕆᓂᕐᒥ, 

ᐱᖁᔭᓕᕆᓂᕐᒥ ᓄᓇᕗᑦ ᒐᕙᒪᖓᑕ ᐱᓕᕆᕕᖕᓂ ᑎᒥᖁᑎᖏᓐᓂᓗ. ᑖᒃᑯᐊ ᑲᑐᔾᔨᓗᑕ ᐱᔭᔅᓴᖅᑖᕆᓯᒪᔭᖓ 

ᐊᑐᓕᖅᑎᑕᐅᑦᑎᐊᖁᔭᐅᓪᓗᓂ.  

 

ᐊᒻᒪ ᒐᕙᒪᒃᑯᑦ ᓯᕗᓪᓕᐅᖁᔭᖏᓐᓂᒃ ᐊᐅᓚᑦᑎᕙᑦᑐᑎᒃ. ᒐᕙᒪᓕᕆᔨᒃᑯᑦᑕᐅᖅ ᖃᐅᔨᒪᒐᓱᑉᐸᑦᑐᑦ ᒐᕙᒪᒃᑯᑦ 

ᓯᕗᓪᓕᐅᖁᔭᖏᑦ ᓴᖅᑭᔮᖅᑎᑕᐅᒐᓗᐊᕐᒪᖔᑕ ᑲᓇᑕᒥ ᓯᓚᕐᔪᐊᓕᒫᒥᓗ. 

 

ᐃᔅᓯᕙᐅᑕᖅ, ᒐᕙᒪᕗᑦ ᐊᖏᖅᓯᒪᓂᖃᑦᑎᐊᖅᑐᖅ ᐱᓕᕆᐊᔅᓴᓂᒃ ᐸᕐᓇᐅᑎᓕᐅᖃᑦᑕᓂᕐᒥᒃ ᐃᑲᔪᖅᓰᓂᖅᓴᐅᔪᓂᒃ 

ᐱᔭᔅᓴᑖᕆᓯᒪᔭᑦᑎᓐᓂ. ᒐᕙᒪᐅᓪᓗᑕ ᓯᕗᓪᓕᐹᑦᑎᐊᖅ ᐱᓕᕆᐊᔅᓴᖅ ᐸᕐᓇᐅᑎᓂᒃ ᐃᓚᖃᔪᔪᖅ 

ᓯᕗᓪᓕᐅᑎᓐᓂᐊᑕᑦᑎᓐᓂᒃ ᒐᕙᒪᒃᑯᑦ ᐃᓕᓴᕆᓪᓗᑎᒍᑦ ᐱᖓᓱᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᕐᓗᑎᒃ. 

 

ᐃᔅᓯᕙᐅᑕᖅ, ᒪᕐᕉᓐᓂᒃ ᐋᖅᑭᒋᐊᖅᓰᒋᐊᖃᖅᓯᒪᒐᑦᑕ ᐱᓕᕆᐊᔅᓴᓄᑦ ᐸᕐᓇᐅᑎᓂᒃ ᑮᓇᐅᔭᖅᑐᕈᑎᔅᓴᓂᓪᓗ. 

ᑮᓇᐅᔭᓕᑦᑖᖅᑐᐃᑦ ᐲᖅᑕᐅᓯᒪᔪᑦ ᐊᒻᒪ ᐱᓕᕆᐊᔅᓴᓄᑦ ᐸᕐᓇᐅᑎ ᐅᓂᒃᑳᖃᖅᓯᒪᔪᖅ ᐱᓕᕆᐊᑦᑎᓐᓂ 

ᓯᕗᓪᓕᐅᑎᑕᑦᑎᓐᓂᓪᓗ. ᑮᓇᐅᔭᑦ ᑐᑭᓯᒃᑲᓐᓂᕈᑎᔅᓴᐃᑦ ᑮᓇᐅᔭᕈᑎᔅᓴᓃᑦᑐᑦ ᑎᑎᕋᖅᓯᒪᔪᓂ. ᓇᓗᓇᙱᑎᐊᖅᑐᖅ 

ᓇᒦᒻᒪᖔᑕ ᑮᓇᐅᔭᖏᑦ ᐊᒻᒪ ᐱᓕᕆᓂᖅᐳᑦ ᓇᓗᓇᐃᖅᑐᖅᑕᐅᓯᒪᓪᓗᑎᒃ.  

 

ᐊᒻᒪ ᐊᐃᑉᐹ ᐊᓯᔾᔨᖅᓯᒪᒻᒥᔭᕗᑦ ᐊᐅᓪᓛᖅᓯᓯᒪᒐᑦᑕ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᓂᕐᒥᒃ ᐊᑕᐅᓯᕐᒧᑦ 

ᐸᐃᑉᐹᒨᖅᑕᐅᓯᒪᓪᓗᑎᒃ ᐃᓚᖏᑦ ᓯᕗᓪᓕᐅᑎᑕᐅᔪᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂ ᐸᕐᓇᓂᕐᒥ 

ᐱᔾᔪᑎᖃᖅᑑᒐᓗᐊᖅ. ᒫᓐᓇ ᐃᓕᔭᐅᓂᐊᓕᖅᑐᑦ ᐊᓪᓚᕕᒻᒧᑦ ᑲᒪᓂᖅᐹᖑᓂᐊᖅᑐᒧᑦ. 

 

ᐃᔅᓯᕙᐅᑕᖅ, ᐱᓕᕆᕕᑦᑕ ᑮᓇᐅᔭᖅᑐᕈᑎᔅᓴᖏᑦ 25-26−ᒥ ᑲᑎᓪᓗᒋᑦ $19,936,000−ᖑᖕᒪᑕ. ᐊᕕᑦᑐᕐᓗᒋᑦ 

ᑖᒃᑯᐊ ᐊᑐᕈᒫᕐᓂᐊᖅᑐᑦ ᐱᕕᖃᖅᑎᑦᑎᔪᑦ $15,326,000−ᑖᓚᒥᒃ ᐃᓕᔭᐅᒍᓐᓇᕐᓗᑎᒃ ᑮᓇᐅᔾᔭᔅᓵᓄᑦ 

ᐃᑲᔫᓯᐊᓄᓪᓗ. $335,000 ᑐᓂᕐᕈᑎᔅᓴᐃᑦ ᐃᑲᔫᑎᔅᓴᐃᓪᓗ. ᐊᒻᒪ $4.275−ᒥᓕᐊᓐ ᑖᔅᓱᒪ ᐱᓕᕆᕝᕕᐅᑉ 

ᐊᐅᓚᓂᖓᓄᑦ ᐋᖅᑭᐅᒪᑎᑦᑎᓂᖓᓄᓪᓗ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᔅᓯᕙᐅᑕᖅ, ᒐᕙᒪᓕᕆᔨᒃᑯᑦ ᑲᑎᓪᓗᒋ 99−ᓂᒃ ᐃᖅᑲᓇᐃᔮᖁᑎᖃᕐᓂᐊᖅᑐᑦ 2025-2026−ᒥ ᑖᒃᑯᐊᓗ 

118−ᖑᔪᓪᓗᑎᒃ ᐊᕐᕌᓂ. 22 ᐃᖅᑲᓇᐃᔮᑦ ᑐᕌᖓᔪᐃᑦ ᐊᐅᓚᑦᑎᔨᓄᑦ ᑲᑎᒪᔨᕋᓛᖏᓐᓄᑦ ᐊᒻᒪ ᑲᒥᓯᓇᐅᔪᒧᑦ 

ᓄᓇᕗᒻᒧᑦ. ᑖᒃᑯᐊ ᐃᖅᑲᓇᐃᔮᑦ ᐃᓚᙵᖅᑕᐅᓯᒪᒻᒪᑕ ᐅᐱᓐᓇᕋᓂ ᐊᐅᓪᓛᖅᓯᓯᒪᔪᒍᑦ 26−ᓂᒃ ᒐᕙᒪᒃᑯᑦ 

ᑐᑦᑕᕐᕕᖏᑕ ᐃᖅᑲᓇᐃᔮᖏᓐᓂᒃ ᐱᓕᕆᕕᖓᓄᑦ ᓄᓇᓕᓐᓂ ᐱᔨᑦᑎᕋᖅᑎᑯᓐᓄᑦ. 

 

ᒐᕙᒪᓕᕆᔨᒃᑯᑦᑕᐃᖅ ᐃᓚᓯᓯᒪᒻᒥᔪᑦ ᑎᓴᒪᓂᒃ ᐃᖅᑲᓇᐃᔮᓂᒃ ᓄᑖᓂᒃ, ᐃᓐᓇᒻᒪᕆᓐᓄᑦ ᐊᓪᓚᕝᕕᓕᐅᕈᒪᓚᐅᕋᑦᑕ 

ᐱᓕᕆᕕᑦᑕ ᐃᓗᐊᓂ. ᐱᓕᕆᕕᒐ ᐋᖅᑭᔅᓯᓯᒪᕗᖅ ᐃᓐᓇᒻᒪᕇᑦ ᐊᓪᓚᕝᕕᖓᓂ ᖃᐅᔨᒪᑦᑎᐊᕋᓱᑦᑐᑕ ᒐᕙᒪᒃᑯᑦ 

ᐊᖏᖅᓯᒪᓂᕆᔭᖏᑦ ᐃᓐᓇᒻᒪᕆᓐᓄᑦ ᐱᓕᕆᐊᖑᕙᒃᑲᓗᐊᕐᒪᖔᑕ. ᑕᐃᒫᓪᓗᑦᑕᐅᖅ ᓵᖓᔭᔅᓯᒫᖑᔪᐃᑦ 

ᓇᓗᓇᐃᖅᑕᐅᑦᑎᐊᖅᓯᒪᖃᑦᑕᓂᐊᕐᖓᑕ ᐃᓐᓇᒻᒪᕇᑦ ᐃᓐᓇᕈᑦᑎᐊᖁᔭᐅᓪᓗᑎᒃ.  

 

ᐊᒻᒪᓗ ᒐᕙᒪᓕᕆᔨᒃᑯᑦ ᑲᔪᓰᓐᓇᕈᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᓪᓚᕝᕕᓕᐅᕐᒥᔪᑦ ᐃᓗᐊᓂ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐃᓚᓯᓪᓗᑎᒃ ᒪᕐᕉᓐᓂᒃ ᐃᖅᑲᓇᐃᔮᓐᓂᒃ ᐃᓚᓕᐅᑎᓂᐊᖅᑐᒥᒃ ᐊᑕᐅᓯᕐᒧᑦ 

ᐃᖅᑲᓇᐃᔮᓕᒻᒧᑦ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕋᔪᓕᕆᔨᒃᑯᓐᓂᓗ. ᑖᒃᑯᐊ ᑲᒪᓲᖑᒻᒪᑕ ᒐᕙᒪᒃᑯᑦ ᐊᕙᑎᒥᒃ 

ᖃᐅᔨᓴᖅᑕᐅᑎᑦᑎᓂᖏᓐᓂᒃ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᓐᓂᖏᓐᓂᒃ ᐊᒻᒪ ᕿᒥᕐᕈᖃᑦᑕᕐᓂᖏᓐᓄᓂᒃ. 

ᒐᕙᒪᒍᑦ ᐊᖏᖅᓯᒪᓂᖃᐃᓐᓇᑎᐊᖅᑐᖅ ᐱᓕᕆᐊᕆᒋᐊᓕᑦᑎᓐᓄᑦ ᓈᓴᐅᑎᓕᒃ 32ᒥᑦ ᓄᓇᕘ ᐊᖏᖃᑎᒌᒍᑎᖓᓂ. 

 

ᒐᕙᒪᐅᑎᓪᓗᒍ ᐅᓇ, ᑐᑭᒧᐊᑦᑎᑦᑎᓯᒪᔪᒍᑦ ᑐᙵᕕᒃᑯᓐᓂᑦ ᕿᒥᕐᕈᑎᓪᓗᒋᑦ 88ᓂᑦ, ᕿᒥᕐᕈᔭᐅᒋᐊᓕᒥᓂᕐᓂᒃ. 

 

ᐊᒥᓱᐊᓗᓐᓂᑦ ᐱᒻᒪᕆᐊᓗᓐᓂᒃ ᐱᓕᕆᖃᑦᑕᖅᑐᒍᑦ, ᐊᑐᓕᖅᑎᑦᑎᕙᓪᓕᐊᓪᓗᑕ ᐱᔭᔅᓴᖅᑖᕆᓯᒪᔭᑦᑎᓐᓂᑦ 

ᒪᓕᒐᓕᐅᖅᑎᑐᐃᓐᓇᐃᑦ ᐱᖃᑕᐅᓪᓗᑎᒃ. 

 

ᑕᐃᒪ ᖁᔭᓐᓇᒦᕈᒪᒋᔅᓯ ᐅᓂᒃᑳᕈᓐᓇᖅᑎᑕᐅᒐᒪ, ᒐᕙᒪᓕᕆᔨᒃᑯᑦ ᑮᓇᐅᔭᖅᑐᕈᑎᔅᓴᖏᓐᓂᑦ. ᐊᒻᒪᖅᑕᐅᖅ, 

ᓂᕆᐅᑦᑎᐊᕐᓂᐊᕐᒥᔪᖓ ᐊᐱᖅᑯᑎᔅᓯᓂᑦ ᑭᐅᒐᓱᐊᕐᓂᐊᕆᐊᔅᓴᖅ. ᖁᔭᓐᓇᒦᒃ. 

 

ᐃᒃᓯᕙᐅᑕ (ᒥᔅᑕ ᓵᓚᒪᓐ ᒪᓕᑭ) (ᑐᓵᔨᑎᒍᑦ): ᖁᔭᓐᓇᒦᒃ. ᐃᔅᓯᕙᐅᑕᕆᔭᐅᔫᖅ, ᑲᑎᒪᔨᕋᓛᓄᑦ 

ᒪᑐᐃᖅᓯᒍᑎᔅᓴᖃᕆᕚ? ᒥᔅᑕ ᕼᐃᒃᔅ, ᑲᔪᓯᒋᐊᓕᕆᑦ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᕕᐊᓱᑦᑐᖓ ᒪᑐᐃᖅᓯᒍᑎᓂ ᐅᖃᐅᓯᖃᕈᓐᓇᕋᒪ, ᐅᖃᕈᑎᓗᒋᑦ 

ᑲᑎᒪᔨᕋᓛᖑᔪᐃᑦ. ᓇᐅᑦᑎᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂ ᕿᒥᕐᕈᓂᖃᖅᑎᓪᓗᒋᑦ ᑐᔅᓯᕌᖑᔪᓂᑦ 25-26-ᒥ 

ᑮᓇᐅᔭᖅᑐᕈᑎᔅᓴᖏᓐᓂᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂ ᒐᕙᒪᓕᕆᔨᒃᑯᑦ. 

 

ᑐᔅᓯᕌᖏᑦ ᑖᒃᑯᐊ 25-26-ᒥ ᐊᐅᓚᒍᑎᔅᓴᐃᑦ, ᐋᖅᑭᐅᒪᒍᑎᔅᓴᐃᑦ $19,936,000.00-ᐅᒻᒪᑕ, ᑖᓐᓇᓗ 22−ᐳᓴᒥᑦ 

ᒥᑭᓪᓕᒋᐊᕆᓂᐅᓗᓂ 24-25−ᒥ ᐱᔪᔭᖏᓐᓂ. ᐃᖅᑲᓇᐃᔮᖁᑎᖏᑦ ᖃᑦᑏᓐᓇᕈᖅᐹᓪᓕᓂᐊᖅᑐᑦ 118-ᓂ, 99-ᒧᑦ.  

ᑖᒃᑯᐊ ᐃᓚᖓᖅᑕᐅᔪᑦ ᐱᔾᔪᑎᖃᖅᑐᑦ ᐊᐅᓪᓛᖅᑕᐅᓂᕆᔪᖏᓐᓂᑦ ᒐᕙᒪᒃᑯᑦ ᑐᑦᑕᕐᕕᖏᓐᓂᑦ ᐊᐅᓚᑦᑎᕕᒃ 

ᐊᓪᓚᕝᕕᒃ ᓄᑖᒧᑦ ᐃᖏᕐᕋᔪᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᑦ ᓄᓇᕘᒧᑦ. 

 

ᒪᓕᒐᓕᐅᖅᑏᑦ, ᐃᓱᒫᓘᑎᖃᖃᑦᑕᔪᔪᑦ ᐊᒥᓱᑲᓪᓚᒻᒪᕆᓐᓂᒃ ᒥᓂᔅᑑᑉ ᓴᖅᑭᔮᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ. 

 

ᒐᕙᒪᒃᑯᑦ ᓄᑖᖁᑎᖓ ᐃᓐᓇᕈᑦᑎᐊᑎᑦᑎᒐᓱᐊᕐᓂᕐᒧᑦ ᑐᑭᒧᐊᒍᑎᔅᓴᐃᑦ ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑕ ᒫᑦᓯ 7, 

2024−ᒥ, ᑎᑎᕋᕆᐊᕐᖓᑎᖏᑦ 25-26, ᑮᓇᐅᔭᖅᑐᕈᑎᔅᓴᐃᑦ ᐱᓕᕆᐊᔅᓴᓄᓪᓗ ᐸᕐᓇᐅᑎᖏᑦ ᒐᕙᒪᓕᕆᔨᒃᑯᑦ 

ᐃᓚᖃᖓᑕ ᑮᓇᐅᔭᓂᑦ, ᓴᖅᑭᖅᑕᐅᒍᑎᔅᓴᖓᓂᑦ ᐃᓐᓇᒻᒪᕇᑦ ᐊᓪᓚᕝᕕᖓ, ᐃᓐᓇᒻᒪᕆᓕᕆᓂᕐᒧᑦ ᐊᓪᓚᕝᕕᒃ, 

ᑖᓐᓇ.  

 

ᑐᑭᒧᐊᒍᑎᔅᓴᖅ ᐃᓚᖃᕐᒥᒪᑦᑕᐅᖅ ᑐᕌᒐᐅᔪᓂᑦ ᑎᑭᐅᑎᔭᐅᒐᓱᑦᑐᓂᓪᓗ, ᐊᒻᒪᓗᑦᑕᐅᖅ ᓄᑖᒥᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐃᓄᒃᑐᑦ ᐃᓕᓴᒋᐊᖃᓛᕐᓗᑎᒃ ᐃᖅᑲᓇᐃᔭᐃᓐᓇᓂᐊᖅᑲᑕ, ᐊᒻᒪᓗᑦᑕᐅᖅ 

ᓴᖅᑭᖅᓯᓂᕐᒥᑦ ᑮᓇᐅᔭᔅᓴᖑᐊᑎᑦᑎᓂᕐᒥᑦ ᐊᔪᖅᓴᓗᐊᕈᓐᓃᕐᔫᒥᓂᐊᕐᖓᑕ. 

ᑲᑎᒪᔨᕋᓛᑦ ᓴᙱᓈᓪᓚᕆᑦᑐᒍ ᒥᓂᔅᑕᒥᑦ ᑲᔪᖏᖅᓴᐃᕗᑦ, ᓴᖅᑭᖅᓯᖁᔭᐅᓪᓗᓂ ᑎᑭᐅᑎᒐᔅᓴᐅᔪᓂᑦ 

ᐱᓕᕆᐊᖑᓂᐊᖅᑐᒧᑦ ᐸᕐᓇᐅᑎᒥᑦ ᐊᑐᓕᖅᑎᑦᑎᒍᑕᐅᓂᐊᖅᑐᒥᑦ ᑐᑭᒧᐊᒍᑎᔅᓴᕐᒥᑦ. ᒪᓕᒐᓕᐅᖅᑎᐅᖃᑎᒃᑲ 

ᑖᔅᓱᒥᖓ ᐅᖃᓕᒫᑦᑎᐊᖃᑦᑕᑐᔅᓴᐅᓚᐅᖅᑯᑦ. 

 

ᑕᐃᒪ ᑳᓇᑕᒧᑦ ᐃᓯᖅᐸᓪᓕᐊᔪᓕᕆᕕᒻᒥᑦ ᓴᖅᑭᔅᓯᔪᖃᔪᒻᒥᒻᒪᑦ 2023-2024−ᖑᑎᓪᓗᒍ. ᐊᒥᓱᑲᓪᓚᐃᑦ 

ᒪᓕᒐᓕᐅᖅᑏᑦ ᐃᓱᒫᓘᑎᖃᕐᓂᕋᖅᓯᒪᔪᑦ, ᖃᓄᑎᒋᒃ ᒐᕙᒪᒃᑯᓄᓇ ᐱᓕᕆᐊᖃᖅᐸᒃᑲᓗᐊᕐᒪᖔᑦ 

ᐃᖅᑲᓇᐃᔮᖅᑖᖅᑎᑦᑎᓂᕐᒥᑦ ᑲᓇᑕᒥᐅᖏᑦᑐᖅ, ᐃᓕᓐᓂᐊᖅᑎᑕᐅᓯᒪᔪᓂᑦ ᐋᓐᓂᐊᑦᑕᐃᓕᓕᕆᔨᓂᑦ, ᐊᒻᒪ ᑲᑎᒪᔩᑦ 

ᓂᕆᐅᓐᓂᐊᕐᒥᔪᑦ ᑐᓴᖅᑎᑕᐅᒃᑲᓂᕐᓂᐊᖅᑐᒋᓪᓗᑎᒃ ᑖᔅᓱᒪ ᒥᔅᓵᓄᑦ.  

 

ᑲᑎᒪᔨᕋᓛᑦ ᑲᔪᖏᖅᓴᐃᒻᒥᔪᑦ ᑖᒃᑯᓂᖓ ᐱᓕᕆᖃᑎᖃᖁᔨᓪᓗᑎᒃ, ᑲᑐᔾᔨᖃᑎᒋᓂᐊᖅᑕᖏᓐᓂᑦ ᐃᓕᖅᑯᓯᕐᒥᑦ 

ᐃᓕᑉᐹᓪᓕᖅᑎᖅᑎᒐᓱᓐᓂᐅᔪᓂᑦ ᓄᓇᕗᒻᒨᕆᐅᖅᑐᓄᑦ, ᐊᒻᒪᓗᑦᑕᐅᖅ ᖃᐅᔨᒪᒐᓱᓪᓗᑎᒃ ᑳᓇᑕᐅᑉ ᒐᕙᒪᖓᑕ 

ᐃᖅᑲᓇᐃᔭᑲᐃᓐᓇᕈᑎᐅᔪᓂᑦ ᑳᓇᑕᒥᐅᑕᐅᖏᑦᑐᓄᑦ, ᓄᓇᕘᒥ ᐃᖅᑲᓇᐃᔭᖅᑐᓄᑦ. 

 

ᒐᕙᒪᓕᕆᔨᒃᑯᑦ ᐱᔭᔅᓴᑖᕈᑎᖓ ᑎᑎᖅᑲᖅ ᐅᖃᖅᓯᒪᔪᒻᒪᑦ. ᐃᓚᖓᒡᒎᖅ ᓯᕗᓪᓕᐅᑎᑕᐅᓂᐊᕐᖓᑦ, ᕿᒥᕐᕈᓗᑎᒃ 

ᒫᓐᓇ ᒐᕙᒪᒃᑯᑦ ᓯᐊᒻᒪᐃᓯᒪᓂᕆᔭᖏᑦ ᐃᖅᑲᓇᐃᔮᓂᑦ, ᓄᑖᕈᕆᐊᖅᓯᒪᔪᒥᑦ ᓯᐊᒻᒪᔅᓯᓯᒪᓂᕐᒧᑦ ᐸᕐᓇᐅᑎᓕᐅᕐᓗᑎᒃ 

ᐃᑲᔪᖅᑕᐅᓗᑎᒃ ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ. 

 

ᑖᒃᑯᐊ ᓯᐊᒻᒪᖅᑎᕆᓂᕐᒧᑦ 2024−ᖑᔪᑦ, ᐃᓚᖓᓐᓂ ᑕᐃᒃᑯᐊ ᐊᑐᓕᖁᔭᓕᐊᕆᓚᐅᖅᑕᖓᑦ ᑲᔪᓯᓗᑎᒃ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᑕᒪᒃᑯᓂᖓ ᐊᐅᓚᑦᑎᐊᖏᑦᑐᓂᑦ ᐊᖏᔪᖅᑳᖃᕐᕕᓐᓂ ᓄᓇᓕᓐᓂ ᐃᖃᓗᓐᓄᑦ 

ᓄᑦᑎᖅᑕᐅᓗᑎᒃ, ᐅᕝᕙᓘᓐᓃᑦ ᐊᒡᒍᖅᑐᖅᓯᒪᓂᕐᒧᑦ ᑐᖅᑲᖅᑕᕐᕕᒻᒥ.  

 

ᐃᒃᓯᕙᐅᑖᖅ, ᑖᒃᑯᐊ 2025-2026−ᒧᑦ ᐱᓕᕆᐊᔅᓴᖏᑦ ᐸᕐᓇᐅᑎᖏᑦ ᐃᒪᐃᓕᐅᕐᒪᑕ, ᐃᖅᑲᓇᐃᔭᖃᑎᖃᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂ ᓴᓇᓂᐊᕐᒪᑕ ᓄᓇᕘ ᒐᕙᒪᒃᑯᖏᑕ ᑭᒡᒍᓯᔅᓴᖏᓐᓂᑦ, ᐊᑐᓕᖁᔭᓕᐊᖓᓂᑦ ᑖᒃᑯᐊ 

ᐃᓕᓴᕆᖅᑲᐅᔭᒃᑲ ᑕᕝᕙᓂᑦᑕᐅᖅ. ᑕᕝᕙᓂ ᕿᒥᕐᕈᓇᑦᑕᐅᓂᐊᖅᑐᔅᓴᐅᒋᕗᑦ ᑲᑎᒪᔨᐅᖃᑎᓐᓄᑦ. 

 

ᑎᑎᕋᖅᓯᒪᓂᖓᓄᑦ 8ᓄᑦ, ᑭᓪᓕᓯᓂᖃᖅᑕᐅᓂᕐᒧᑦ ᐱᖁᔭᕐᔪᐊᖅ ᑖᒃᑯᐊ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᓴᖅᑭᑕᐅᖃᑦᑕᖁᒡᓗᒋᑦ ᒪᓕᒐᓕᐅᕐᕕᒻᒥ. 2018-19−ᒥᓗ ᐊᕐᕌᒍᑕᒫᖅᓯᐅᑦ ᒪᓕᒐᓕᐅᕐᕕᒻᒥ ᓴᖅᑭᑕᐅᓚᐅᖅᑐᖅ 

ᓅᕕᒻᐱᕆ 6, 2019−ᖑᑎᓪᓗᒍ, 2019-2020-ᒧᑦ, 2023-2024-ᒥᑦ ᑲᑎᖓᓪᓗᑎᒃ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᓴᖅᑭᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᓅᕕᒻᐱᕆ 6, 2024−ᖑᑎᓪᓗᒍ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᑲᔪᓯᔪᒃᑯᑦ 

ᑐᓴᖅᑎᑕᐅᖃᑦᑕᕐᓗᑎᒃ ᐱᓕᕆᕕᐅᑉ ᐅᓂᒃᑳᖓᓂᑦ. 

 

ᐃᒃᓯᕙᐅᑖᖅ, ᑲᑎᒪᔩᑦ ᑖᒃᑯᐊ ᐆᑦᑐᕋᐅᑎᓕᐊᖑᔪᑦ ᐱᓕᕆᕕᒻᒧᑦ 2025-2026−ᒧᑦ ᓇᓗᓇᐃᖅᓯᓯᒪᖕᒪᑕ, 

ᑐᑭᒧᐊᑦᑎᑦᑎᖃᑦᑕᕐᒪᑕ ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ, ᑲᑎᒪᔾᔪᑎᖃᖃᑦᑕᖅᐳᑦ ᓇᐅᑦᑎᖅᓱᐊᖃᕐᓗᑎᒃ 

ᐊᑐᓕᖅᑎᑕᐅᕙᓪᓕᐊᔪᓂᑦ ᓄᓇᕗᒻᒥ ᐊᖏᕈᑏᑦ ᒪᓕᓪᓗᒋᑦ. ᑲᑎᒪᔩᓪᓗ ᐱᔭᕇᖅᓯᓚᐅᕐᒥᒻᒪᑕ ᑖᒃᑯᐊ ᐊᕐᕌᒍᓄᑦ 

10−ᓄᑦ ᐊᑐᓕᖅᑎᑦᑎᓂᕐᒧᑦ ᑳᓐᑐᕌᕐᒥᑦ ᐊᒻᒪᓗᑦᑕᐅᖅ ᕿᒥᕐᕈᓇᑦᑕᐅᓚᐅᖅᖢᓂ, ᑎᑎᕋᖅᓯᒪᓂᖓ 23, 

ᕿᒥᕐᕈᓇᖅᑕᐅᓕᖅᑐᖅ, ᒥᓂᔅᑕ, ᐅᓪᓗᒥ ᐅᖃᐅᓯᖃᖅᑲᐅᔪᖅ ᑖᔅᓱᒪ ᒥᔅᓵᓄᑦ.  

 

ᑲᑎᒪᔩᓪᓗ ᐅᖃᓚᐅᕐᒥᔪᑦ, ᑖᒃᑯᐊ ᐃᒻᒥᒃᑯᑦ ᑖᒃᑯᐊ ᕿᒥᕐᕈᓇᓐᓂᖓ 23, ᓄᓇᑖᕈᑎᓄᑦ ᐱᔭᕇᖅᑕᐅᓂᐊᖅᑐᖅ 

ᔪᓚᐃ 2025ᒥᑦ. 

 

ᓄᓇᕗᒻᒥ ᐊᑐᓕᖅᑎᑦᑎᓂᕐᒧᑦ ᑲᑎᒪᔾᔪᑎᖃᖅᑐᑦ 2012-2013−ᒥ, ᓅᕕᐱᕆ 5−ᖑᑎᓪᓗᒍ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᒻᒥ. 2019−ᖑᑎᓪᓗᒍ, ᐊᓯᖏᓐᓂᑦ ᓴᖅᑭᑦᑎᓚᐅᖅᓯᒪᖏᑦᑐᑦ ᑕᐃᒪᖓᓂᑦ. ᑕᐃᒪᓕ ᐊᑯᓚᐃᑦᑐᒃᑯᑦ 

ᑕᒪᒃᑯᓂᖓ ᓴᖅᑭᖅᑎᖃᑦᑕᕐᒪᑕ ᐊᕐᕌᒍᑕᒫᖅᓯᐅᒻᒥᑦ ᐅᓂᒃᑳᓂᑦ, ᐃᓛᓐᓂᒃᑯᑦ ᑭᓯᐊᓂ ᑐᓴᖅᑎᑕᐅᖏᓐᓇᕈᒪᔪᑦ 

ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒥ ᖃᓄᐃᓕᐅᕈᑎᖃᓕᕐᒪᖔᑕ, ᐊᐅᓚᔾᔭᑦᑕᖏᓐᓄᓪᓗ. 

ᑲᑎᒪᔨᕋᓛᓪᓗ ᑎᓕᐅᕆᕗᑦ ᒥᓂᔅᑕᒥᑦ, ᖃᐅᔨᔭᐅᔪᓂᑦ ᓴᖅᑭᑦᑎᖁᓪᓗᒍ ᐃᒻᒥᒃᑯᑦ ᕿᒥᕐᕈᓇᑦᑕᐅᔪᒥᑦ ᓄᓇᑖᕈᑎᓂᑦ 

23−ᒥ ᐱᔪᓐᓇᖅᓯᑐᐊᖅᐸᑦ. 

 

ᔮᓐᓄᐊᓕ 18, 2024−ᖑᑎᓪᓗᒍ ᓄᓇᕗᒻᒥ ᓄᓇᓄᑦ, ᐊᒻᒪ ᓇᒻᒥᓂᖅᓱᓂᕐᒧᑦ ᐊᖏᕈᑎ ᐊᑎᓕᐅᖅᑕᐅᓚᐅᕐᒪᑦ. 

ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ ᑕᖅᑲᒃᑯᐊ ᓱᓕ ᑐᑭᓯᒪᓗᐊᖏᒻᒪᑕ ᐅᓄᑲᒡᓚᑦᑐᑦ, ᒐᕙᒪᑐᖃᒃᑯᓃᖔᖅᑐᑦ 

ᐃᖅᑲᓇᐃᔮᑦ ᓄᑦᑎᖅᑕᐅᓂᐊᖅᑐᑦ ᓄᓇᕘ ᒐᕙᒪᒃᑯᖏᓐᓂ ᐊᒻᒪᓗᑦᑕᐅᖅ ᓄᑦᑎᖅᑕᐅᓂᐊᖅᑐᑦ ᒐᕙᒪᑐᖃᒃᑯᓐᓂᑦ 

ᐃᖅᑲᓇᐃᔭᖅᑎᖏᑦ ᓄᓇᕘ ᒐᕙᒪᒃᑯᖏᓐᓂ ᐊᑦᑐᐃᓂᖃᕐᓂᐊᕐᓂᖓᓂᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖓᑕ 

ᐅᓄᕐᓂᖏᓐᓂᑦ. 

 

ᐆᑦᑐᕋᐅᑎᓕᐊᑦ 2025-2026−ᒥ ᐱᓕᕆᐊᔅᓴᖏᑦ ᐅᖃᖅᓯᒪᒻᒪᑕ, ᑰᑦᑕᓇᐃ, ᑎᓇᐃ, ᐊᒻᒪᓗᑦᑕᐅᖅ ᐊᓴᐹᔅᑲ, 

ᑎᐊᓇᓲᓚᐃ, ᐊᖏᖃᑎᒌᒍᑎᖏᑦ ᐊᑎᓕᐅᖅᑕᐅᓚᐅᕐᒪᑕ 2023−ᒥ. ᐱᓕᕆᕕᒃ ᓱᓕ ᐊᖏᖃᑎᒌᒍᑎᓂᑦ 

ᐱᔭᕇᖅᓯᕙᓪᓕᐊᔪᖅ, ᐊᑐᓕᖅᑎᑕᐅᔾᔪᑎᔅᓴᖏᓐᓄᓪᓗ ᐸᕐᓇᐅᑎᖏᑦ, ᐊᒻᒪ ᐋᖅᑭᒋᐊᕈᑎᓂᑦ ᓄᓇᕗᒻᒥ 

ᐊᖏᕈᑎᓂᑦ, ᐊᒻᒪ ᐃᓛᒃᑰᖓᔪᓂᑦ ᑳᓐᑐᕌᖅᑎᑦᓯᒪᓪᓗᑎᒃ ᐊᑐᓕᖅᑎᑦᑎᔾᔪᑎᔅᓴᓄᑦ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᒐᕙᒪᒃᑯᓐᓂᑦ, ᐊᑯᓚᐃᑦᑐᒃᑯᑦ ᑐᓴᖅᑎᑕᐅᖃᑦᑕᕈᒪᓪᓗᑎᒃ ᒪᓕᒐᓕᐅᕐᕕᒻᒧᑦ, 

ᐊᑦᑐᖅᑕᐅᓯᒪᔪᓪᓗ ᓄᓇᓖᑦ ᑭᕙᓪᓕᖅ ᓄᓇᓕᖏᓐᓂ. 

 

ᑐᒃᓯᕋᐅᑎᓕᐊᑦ ᐱᓕᕆᕕᒻᒧᑦ 25-26−ᒥ ᐊᑐᕈᒫᖅᑐᑦ ᐊᐅᓚᔾᔪᑎᖏᓐᓄᑦ ᒐᕙᒪᒃᑯᑦ ᑲᒪᔪᑦ ᑕᒪᒃᑯᓄᖓ, 

ᐱᕙᓪᓕᐊᑎᑦᑎᓂᕐᒧᑦ ᐱᓕᕆᕕᖓ ᐊᒡᒍᖅᓯᒪᔪᖅ ᓄᑦᑎᖅᑕᐅᒻᒪᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓂ, ᑕᕝᕙᖓᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑖᓐᓇᑦᑕᐅᖅ ᐊᑎᖓ ᐊᓯᔾᔨᖅᑕᐅᓪᓗᓂ 

ᓄᖒᑦᑎᕙᓪᓕᐊᖏᓪᓗᑎᒃ ᐊᑐᒃᑲᓐᓂᕈᓐᓇᖅᑐᑦ ᐱᓕᕆᕕᖓᑦ. 

 

ᓄᓇᕗᒻᒥ ᐸᕐᓇᐃᓂᕐᒧᑦ, ᓄᓇᐃᑦ ᐊᑐᖅᑕᐅᓂᖏᓐᓄᑦ ᑐᓂᔭᐅᓚᐅᖅᑐᖅ ᐸᕐᓇᐅᑎ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᑐᙵᕕᒃᑯᓄᓪᓗ ᔫᓂ 20, 2023−ᖑᑎᓪᓗᒍ. ᑲᑎᒪᔨᕋᓛᑦ ᓂᕆᐅᑉᐳᑦ ᑖᒃᑯᐊ ᐊᑕᐅᓯᕐᒧᐊᖅᑕᐅᑉᐸᑕ ᑕᐃᒪᓐᓇ 

ᓱᒃᑲᓂᖅᓴᐅᓕᕐᓂᐊᕐᒪᑦ ᕿᒥᕐᕈᓇᕐᓂᖅ ᑕᒪᒃᑯᓄᖓ. 

 

ᑕᕝᕙ ᐃᓱᓕᖅᐳᑦ ᐅᖃᐅᓯᕆᔭᒃᑲ, ᑖᒃᑯᓂᖓ 2025−ᒥ ᐊᑐᕈᒫᖅᑕᕗᑦ, ᐸᕐᓇᐅᑎᖏᓪᓗ 

ᒐᕙᒪᐅᖃᑎᖐᑦᑐᓕᕆᔨᒃᑯᑦ ᐊᐅᓚᑦᑎᔨᒃᑯᑦ ᐊᑐᕈᒫᖅᑕᖏᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᓱᑐᐃᓐᓇᕐᒧᑦ ᐅᖃᐅᓯᔭᐅᕋᑖᖅᑐᓄᑦ ᐅᖃᐅᓯᒃᓴᖅᑕᖃᖅᐸ? 

ᐊᐱᖅᑯᑎᓅᓚᐅᖏᓂᑦᑎᓐᓂ. ᐱᑕᖃᖏᒻᒪᑦ. ᒪᑉᐱᒐᖏᑎᒍᑦ ᕿᒥᕐᕈᓇᕐᓂᐊᕋᑦᑎᒍ ᐊᐅᓚᔾᔪᑏᑦ, B4−ᒥ ᐱᒋᐊᕐᓗᒍ.  

ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᖏᔪᖅᑳᖃᕐᕕᖓ, ᑲᑎᓪᓗᒍ ᐊᑐᕈᒫᖅᑕᖓ $4,819,000. 

ᐊᐱᖅᑯᑎᔅᓴᖅᑕᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᑐᐃᕈᑎᖓᑕ ᐃᓗᐊᓂ ᑭᖑᓪᓕᖅᐹᖅ ᒪᑉᐱᒐᖅ, ᑖᒃᑯᓇᓂ. 

ᐊᑐᕈᒫᖅᑐᑦ 2025-ᒥᑦ $19.936-ᒥᓕᐊᙳᒻᒪᑦ. ᓯᕗᓪᓕᖅᐹᖅ ᐊᐱᖅᑯᑎᒐ ᐱᓕᕆᕕᓯ ᐃᓘᓐᓇᓗᖏᓐᓂᑦ 

ᐱᔭᕆᐊᖃᖅᐸ ᐊᐅᓚᑦᑎᔾᔪᑎᒋᓂᐊᕐᓗᓂᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᐱᔾᔪᑎᒋᓪᓗᒍ. ᐊᕐᕌᓂ $1-ᒥᓕᐊᓐᓂᒃ 

ᐲᖅᓯᓚᐅᕐᒪᑕ ᐊᑐᕈᒫᖅᑕᖏᓐᓄᑦ, ᑖᒃᑯᐊ ᐱᓕᕆᐊᒃᓴᓂᑦ ᐱᓕᕆᖁᓪᓗᒍ, ᑭᓱᓂᒃ ᐊᑐᓚᐅᙱᒻᒪᑕ $1-ᒥᓕᐊᓐ 

ᐃᓐᓇᑐᖃᐃᑦ ᓄᓇᓯᐅᑎᒃᓴᖏᑦ ᑕᐃᒃᑯᐊ ᑮᓇᐅᔭᖅᑐᕈᑎᒃᓴᖓ ᐋᖅᑭᑦᑕᐅᓯᒪᙱᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐃᓐᓄᒃᓯᒪᙱᒻᒪᑕ 

ᐃᖅᑲᓇᐃᔮᒃᓴᐃᑦ ᑐᓂᔭᐅᓚᐅᙱᓐᓂᖓᓂ ᑕᒪᒃᑯᓄᖓ ᐱᓕᕆᔾᔪᑎᒃᓴᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᓄᒃᓯᒪᙱᓚᑦ ᓱᓕ ᑖᒃᑯᐊ ᐃᖅᑲᓇᐃᔮᒃᓴᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒧᐊᒡᓚᓪᓚᒃᑲ ᐃᓐᓄᒃᓯᒪᙱᑦᑐᑦ 

ᖃᑦᑎᐅᒻᒪᖔᑕ ᐱᓕᕆᕕᑦᑕ ᐃᓗᐊᓂ. ᐅᐊᑎᐊᕈᐊᐃ ᓈᓴᐅᑎ ᓇᓂᐊᒡᓚᓚᒍ.  

 

ᖁᔭᓐᓇᒦᒃ. ᐅᐊᑦᑎᐊᕈᐊᐃ ᐅᑕᖅᑭᐊᕐᔪᐊᓪᓚᕆᑦᑎ ᒪᒃᐱᒐᖅ ᓇᓕᐊᒡᓚᓪᓚᒍ. ᖁᔭᓐᓇᒦᒃ. ᑖᓐᓇ ᐊᒡᒍᑐᖅᓯᒪᓂᐅᔪᖅ 

ᒫᓐᓇ ᐃᓐᓄᒃᓯᒪᙱᑦᑐᖅ ᑕᕝᕙᓂ, ᑖᒃᑯᐊ ᐅᖃᐅᓯᕆᓂᐊᖅᐸᒃᑲ. ᑐᓴᐅᒪᔾᔪᑎᓕᕆᓂᖅ ᐱᖓᓱᑦ, ᐊᖓᔪᖅᑳᖅ 

ᐊᒡᓚᕕᒻᒥ, ᑐᓴᐅᒪᔾᔪᑎᓕᕆᔨᒧᑦ ᐃᖅᑲᓇᐃᔭᖅᑎ ᐊᒻᒪ ᐊᖓᔪᖅᑳᖅ ᑎᑎᕋᖅᑎ. ᐊᑕᐅᓯᕐᒥ ᐃᓐᓄᒃᓯᒪᙱᑦᑐᖅ 

ᐊᒡᓚᕝᕕᓕᕆᔨ, ᐊᖓᔪᖅᑳᖓ, ᐃᖅᑲᓇᐃᔭᖅᑐᓕᕆᔨ. ᑮᓇᐅᔭᓕᕆᕝᕕᖏᓐᓂ ᒪᕐᕉᒃ ᐃᓄᖃᙱᑦᑑᒃ. ᐊᒻᒪᓗᑦᑕᐅᖅ 

ᒫᓐᓇ ᐃᖅᑲᓇᐃᔭᖅᐊᓪᓕᐊᔪᓂᑦ ᓄᖅᑲᖔᖅᑐᓂᓪᓗ ᑲᒪᖃᑦᑕᖅᑐᓄᓪᓗ ᐊᒡᓚᕝᕕᓕᕆᔾᔪᑎ.  

 

ᐊᒻᒪ ᓄᑖᖅ ᑖᓐᓇ ᑎᑎᕋᕐᕕᒃ ᐃᓐᓇᑐᖃᓕᕆᓂᕐᒧᑦ ᐊᒻᒪᓗᑦᑕᐅᖅ ᑐᑭᒧᐊᒃᑎᑦᑎᔨ ᐱᓕᕆᕕᖓᓐᓂᒃ ᑎᑎᕋᕐᕕᖓᓂ, 

ᑖᓐᓇ ᐊᒻᒪ ᐊᖓᔪᖅᑳᖅ ᐅᖃᐅᔾᔨᒋᐊᖅᑎ ᐊᒻᒪᓗᑦᑕᐅᖅ ᑕᐃᓐᓇᓗ ᐊᔭᐅᖅᑐᐃᓂᕐᒧᑦ ᕿᒥᕐᕈᓇᒃᑎᐅᔪᑦ. ᑕᕝᕙ 

ᑖᒃᑯᐊ ᐃᓐᓄᒃᓯᒪᙱᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᔨᒋᓂᐊᖅᐸᒃᑲ ᑕᓪᓕᒪᓄᑦ ᑖᒃᑯᓇᙵᑦ ᐃᖅᑲᓇᐃᔭᖅᑎᓂᑦ 

ᓯᕗᓕᖅᑎᐅᑉ ᐊᑖᓂ ᐃᖅᑲᓇᐃᔭᖅᑐᑦ. ᑖᒃᑯᐊ ᐃᓐᓄᒃᓯᒪᙱᑦᑐᑦ ᓯᕗᓕᖅᑎᐅᑉ ᐃᖅᑲᓇᐃᔭᖅᑎᖏᑦ ᐃᓄᖃᙱᓚᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᑎᑎᕋᖅᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐊᑯᓂᐅᑎᒋᔪᖅ ᐃᓐᓄᒃᓯᒪᙱᓚᖅ? ᖃᓄᖅ 

ᐊᑯᓂᐅᑎᒍᔪᒥᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᓂᐊᖅᑕᕋ ᑖᔅᓱᒧᖓ ᑐᓴᒐᒃᓴᓂᑦ 

ᒫᓐᓇ ᐃᖅᑲᐅᒪᙱᓐᓇᒪ. ᑭᓯᐊᓂ ᑖᓐᓇ ᕿᒥᕐᕈᓇᒃᑕᐅᔪᖅ ᒫᓐᓇ, ᑲᒪᒋᔭᐅᔪᖅ ᐊᓯᐊᓄᑦ ᐃᖅᑲᓇᐃᔭᖅᑎᒧᑦ 

ᑕᐃᓐᓇ ᐃᖅᑲᓇᐃᔮᖅ ᓯᕗᒧᐊᙱᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᕐᕌᒍ ᐅᖓᑖᓂ ᐃᓐᓄᒃᓯᒪᙱᓚᖅ ᐅᕝᕙᓘᓐᓃᑦ ᑐᖔᓂ 

ᐊᕐᕌᒎᑉ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕐᕌᒍ ᐃᓗᐊᓂᖃᐃ, ᑭᓯᐊᓂ 

ᐊᖏᖅᑲᐅᒐᒪ ᐅᑎᕐᕕᒋᓂᐊᖅᑕᕋ ᑖᓐᓇ ᑲᑎᒪᔨ ᐅᓄᕐᓂᕆᔭᖓ ᐅᓪᓗᐊ ᖃᖓᒃᑯᑦ ᐅᓪᓗᖓ ᓇᓗᓇᐃᕐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓐᓄᒃᓯᒪᓚᐅᙱᑉᐸᑦ ᐃᖅᑲᓇᐃᔭᖅᑎ 

ᓴᖅᑭᔮᖅᑎᑕᐅᓯᒪᕙ ᐃᓄᒃᑕᐅᓇᓱᒡᓗᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᙵᑦ ᕿᓃᓐᓇᖅᑐᒍᑦ 

ᐃᓐᓄᒃᑕᐅᓇᓱᒃᑐᖅ. ᑖᓐᓇ ᐅᖃᖅᑲᐅᒐᒪᐃᓛᒃ, ᒫᓐᓇᐅᒧᖅ ᐃᖅᑲᓇᐃᔭᖅᑐᖃᖅᑐᖅ ᐊᒡᓚᕕᑦᑎᓐᓂ. ᒫᓐᓇ 

ᐊᒡᓚᕝᕕᐅᑉ ᐃᓗᐊᓃᑦᑐᓂᑦ. ᐄ, ᑖᓐᓇ ᑲᔪᓯᓗᒍ, ᑖᓐᓇ ᐃᓐᓄᒍᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᑕᕋ ᓯᕗᓕᖅᑎ ᐃᓐᓄᒍᒪᔭᕋᓗᐊᖓ, ᓯᕗᓕᖅᑎ 

ᖃᖓᒃᑯᑦ ᐃᓐᓄᑦᑕᐅᓂᐊᕐᒪᖔᑦ ᓇᓗᓇᐃᖅᓯᔪᓐᓇᖅᐹ? ᖃᖓᒃᑯᑦ ᐃᓐᓄᑦᑕᐅᓂᐊᕐᒪᖔᖅ ᓴᖅᑭᔮᖅᑎᑕᐅᕙᑦ 

ᑕᖅᑲᐅᖓ ᐃᖅᑲᓇᐃᔮᔅᓴᖅ ᑐᓴᖅᑎᑕᐅᔪᒪᓪᓗᖓ? ᑲᑎᒪᔨᑦᑎᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᖓ ᑲᑎᒪᔨ ᖃᐅᔨᒪᔪᖅ, ᑖᒃᑯᐊ 

ᐃᖅᑲᓇᐃᔭᖅᑏᑦ ᓴᖅᑭᔮᖅᑎᑕᐅᖃᑦᑕᖅᑐᑦ ᐅᖃᐅᓯᕆᔪᒪᔭᕋᑖᖅᑕᕋ. ᐊᒻᒪᓗ ᖃᖓᒃᑯᑦ ᐃᓐᓄᓐᓂᐊᕐᒪᖔᑦ, ᑖᒃᑯᐊ 

ᓂᕈᐊᖅᑕᐅᓯᒪᓂᖏᑦ ᐃᓱᓕᓐᓂᐊᓕᕐᒥᖕᒪᑦ ᐃᓐᓄᑦᑕᐅᖁᓇᖅᑑᒐᓗᐊᖅ ᑕᒪᓐᓇ ᐱᔾᔪᑎᒋᓪᓗᒍ ᐱᒻᒪᕆᐅᔪᖅ 

ᐃᓐᓄᑦᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐅᖃᕐᒪᑦ ᓴᖅᑭᔮᖅᑎᑕᐅᖏᑦᑐᖅ ᑭᓯᐊᓂ 

ᓴᖅᑭᑕᐅᔪᓐᓇᕐᒥᔪᖅ ᓯᕗᓕᖅᑎᐅ ᐃᓱᒪᖅᓲᑎᒋᖕᒪᒍ. ᑖᓐᓇ ᐃᓐᓄᑦᑕᐅᓐᓂᖅᐸᑦ ᐅᑯᐊ ᑲᑎᒪᔨᐅᑉ ᐊᓯᖏᓐᓂᑦ 

ᓂᕈᐊᖅᑕᐅᓚᐅᙱᓐᓂᖏᓐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐃᓐᓄᖁᓇᖅᑑᒐᓗᐊᖅ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᔅᓴᐃᓐᓇᖅ ᑕᐃᓐᓇ ᓄᑖᖅ ᐃᓐᓇᑐᖃᕐᓄᑦ ᑎᑎᕋᖅᑎ 

ᐊᒡᓚᕕᖏᓛᖅ, ᑕᐃᓐᓇ ᐃᓐᓇᑐᖃᕐᓄᑦ ᐊᒡᓚᕕᓕᖁᔭᐅᔪᖅ, ᐃᓐᓇᑐᖃᕐᓄᑦ ᐸᖅᑭᑦᑎᐊᕐᓂᖅ ᐊᒻᒪ 

ᐸᕐᓇᐅᑎᓕᐅᕐᓂᖅ, ᖃᓄᐃᑦᑐᓂᒃ ᑕᐃᓐᓇ ᐱᓕᕆᐊᒃᓴᖃᖅᐸ ᑕᐃᒃᑯᐊ ᐃᖅᑲᓇᐃᔭᖅᑎ ᑖᓐᓇ? ᐅᓄᖅᑑᖕᒪᑕ 

ᑖᒃᑯᐊ, ᓲᕐᓗ ᑕᐃᒪᓐᓇ ᑲᒪᔭᕆᐊᖃᖅᑐᓂᒃ, ᐃᖕᓇᑐᖃᕐᓂᒃ ᑕᒪᒃᑯᓂᖓ ᐃᑲᔪᕆᐊᖃᖅᑐᓂᒃ. ᑖᒃᑯᐊ 

ᐃᖅᑲᓇᐃᔮᒃᓴᑦ ᓴᖅᑭᑉᐸᑕ ᑭᓲᒐᔭᖅᑲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ ᑕᒪᒃᑯᓂᖓ 

ᐊᐅᓚᑕᐅᑦᑎᐊᕆᐊᖃᕐᒪᑦ ᑐᖅᑲᖅᑕᕐᕕᖃᕐᓗᓂ ᐃᖕᓇᑐᖃᕐᓄᑦ ᐃᑲᔪᖅᑐᐃᖃᑦᑕᕐᓂᐊᖅᑐᑦ ᒪᓕᒡᓗᒋᑦ ᐸᕐᓇᐅᑎᓂᑦ. 

ᑎᓴᒪᐃᑦ ᐃᖅᑲᓇᐃᔮᒃᓴᐃᑦ ᓄᑖᑦ ᑖᒃᑯᐊ, ᐊᐅᓚᑦᑎᔨ, ᑐᑭᒧᐊᑦᑎᑦᑎᔨ, ᐊᒻᒪ ᐃᓐᓇᑐᖃᓕᕆᓂᕐᒧᑦ 

ᑲᒪᔨᐅᖃᑦᑕᖅᑐᖅ ᒪᕐᕉᒃ ᐊᖓᔪᖅᑳᖅ ᑖᒃᑯᐊ ᐅᖃᐅᔾᔨᒋᐊᖅᑎ ᐊᒻᒪᓗ ᑎᓴᒪᖓᑦ ᑖᒃᑯᐊ ᐊᔭᐅᖅᑐᐃᔨᐅᔪᓄᑦ 

ᐊᔭᐅᖅᑐᐃᔪᓄᑦ ᕿᒥᕐᕈᓇᑦᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᒃᓴᐃᑦ ᑭᓱᓕᕆᔨᐅᓂᐊᕐᒪᖔᑕ, 

ᐃᖅᑲᓇᐃᔭᖃᑎᖃᕐᓂᐊᖅᐹᑦ ᐱᓕᕆᕕᐅᔪᓃᑦ? ᐃᓐᓇᑐᖃᐃᑦ ᑲᒪᒋᔭᐅᑦᑎᐊᖁᓪᓗᒋᑦ ᐃᓚᐃᓐᓈᖅᑕᐅᖁᓇᒋᓪᓗ? 

ᐅᓂᒃᑳᒐᓛᒍᓐᓇᕈᕕᑦ ᑲᑎᒪᔨᕋᓛᓄᑦ ᑭᓱᓕᕆᔨᐅᓂᐊᕐᒪᖔᑕ ᑖᒃᑯᐊ ᐃᓐᓇᑐᖃᕐᓄᑦ ᐊᖓᔪᖅᑳᓗᑎᑦ 

ᐃᖅᑲᓇᐃᔭᖅᑎᐅᓂᐊᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᓪᓗᒍ ᑖᒃᑯᐊ ᐊᐱᖅᑯᑎᒋᒻᒪᒋᑦ 

ᒪᓕᒐᓕᐅᖅᑎᐅᖃᑎᒪ. ᐅᓇ ᐱᒋᐊᕈᑎᒃᓴᖓᑦ ᒐᕙᒪᒃᑯᑦ ᑐᑭᒧᐊᒃᓯᒪᑦᑎᐊᕐᓗᑎᒃ ᐱᓕᕆᔭᕆᐊᖃᕐᒪᑕ.  

 

ᐊᒻᒪᓗ ᐊᔾᔨᒌᙱᑦᑐᑦ ᑕᐃᒃᑯᐊ ᐱᓕᕆᐊᒃᓴᖏᑦ, ᐊᒻᒪᓗ ᐊᓯᖏᑦ ᑎᑎᕋᕐᕕᖕᒥᑦ ᐃᖅᑲᓇᐃᔭᖅᑐᑦ, ᑖᓐᓇ ᐊᐅᓚᑦᑎᔨ 

ᓄᓇᕗᑦ ᒐᕙᒪᒃᑯᓐᓄᑦ ᑐᓴᐅᒪᔾᔪᑎᓕᕆᓂᕐᒧᑦ ᓵᑕᒃᓴᐅᓂᕐᒧᓪᓗ. 

 

ᐊᒻᒪᓗ ᐃᖅᑲᓇᐃᔭᓕᓵᖅᑐᑦ ᐃᑲᔪᖅᓱᐃᔨᐅᓂᐊᖅᑐᑦ ᑖᔅᓱᒧᖓ ᑎᑎᕋᕐᕕᖕᒥᑦ ᐊᖏᔪᖅᑳᕆᔭᐅᔪᒥᒃ, ᐊᒻᒪᓗ 

ᑐᑭᒧᐊᕈᑎᖃᕐᓗᑎᒃ ᐱᔨᑦᑎᕈᑎᓂᓪᓗ ᐃᓐᓇᕐᓄᑦ ᑐᕌᖓᔪᓂᒃ ᐋᖅᑭᒃᓯᓯᒪᓗᑎᑦ. ᑕᐃᓐᓇ ᖃᐅᔨᓴᐃᔨ ᓄᓇᕗᑦ 

ᒐᕙᒪᒃᑯᑦ ᐊᑐᐊᒐᖏᑕ ᓇᓖᕌᕈᑎᖏᓐᓂᑦ ᕿᒥᕐᕈᓇᖃᑦᑕᕐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᒃᑯᐊ ᐅᖃᐅᓯᕆᓵᕋᕕᒋ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ. ᒪᑐᐃᖅᓯᔾᔪᑎᓐᓂᑦ 

ᑖᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ. 

 

ᑕᐃᒃᑯᐊ ᐃᖕᓇᐃᑦ ᐊᒻᒪᓗ ᑐᑭᒧᐊᕈᑏᑦ ᑖᒃᑯᓄᖔᖅᑐᑦ ᑐᕌᒐᓕᐊᕆᔭᐅᓯᒪᕗᑦ ᐃᓚᖃᖅᖢᑎᒃ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓕᒫᑦ ᐃᓄᑦᑎᑑᕈᓐᓇᕐᓗᑎᑦ ᐃᖅᑲᓇᐃᔮᖓᓄᑦ ᑕᒪᓐᓇ ᐊᑕᓗᓂ.” ᓱᓕᕙ ᑖᓐᓇ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᐃᒪᓐᓇ ᑐᕌᒐᖃᖅᑐᒍᑦ ᒐᕙᒪᐅᓪᓗᑕ. 

ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᒃᑐᑦ, ᐃᓄᑦᑎᑐᑦ ᐅᖃᓕᒪᔪᓐᓇᖅᖢᓂ, ᑕᐃᒪᓐᓇ ᑐᕌᒐᓕᐅᖅᓯᒪᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᖃᕐᓂᐊᖅᐸᑦ ᐃᓄᑦᑎᑑᕈᓐᓇᕆᐊᓕᒃ ᓲᕐᓗ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᐃᓄᑦᑎᑑᕈᓐᓇᖏᑉᐸᑦ ᐊᓂᑕᐅᓕᕋᔭᖅᐹ? ᐅᕝᕙᓘᓐᓃᑦ ᐃᖅᑲᓇᐃᔮᖓ 

ᓄᖅᑲᖅᑎᑕᐅᓂᐊᖅᐸᑦ?  

ᐃᓄᑦᑎᑑᕈᓐᓇᖏᒃᑯᑎᑦ ᑕᐃᒪᐃᑕᐅᔪᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐ’, ᑐᕌᒐᖃᖅᑐᒍᑦ ᑕᒪᒃᑯᐊ ᐱᔨᑦᑎᕈᑏᑦ 

ᑕᖅᑲᐅᖓᖅᐸᓪᓕᐊᔪᑦ ᐱᔪᒥᖅᓲᑖ, ᑕᐃᒪᓐᓇ ᐋᖅᑭᒃᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐅᖃᓪᓚᑦᑐᖅ ᐅᕙᓃᓛᒃ ᐅᖃᖅᓯᒪᒻᒪᑦ, “ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓄᑦᑎᑑᕈᓐᓇᕐᓗᑎᑦ ᐃᖅᑲᓇᐃᔮᖃᐃᓐᓇᕈᒪᒍᑎᒃ.”  

 

ᐃᓄᑦᑎᑑᕈᓐᓇᖏᒃᑯᑎᒃ ᑕᐃᒪ ᐃᖅᑲᓇᐃᔮᖃᕈᓐᓃᕋᔭᖅᑯᖅ. ᓯᕗᓕᖅᑎᖃᐃ ᐅᓂᒃᑲᐅᓯᖃᕈᓐᓇᖅᐳᖅ ᓄᓇᕗᒻᒥᐅᑦ 

ᑐᑭᓯᓂᐊᕐᒪᑕ ᖃᓄᐃᓕᖓᓪᓚᕆᒻᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ 

ᐅᖃᐅᓯᓕᕆᓂᕐᒧᑦ ᑕᐅᑐᒐᖃᕋᑦᑕ ᓯᕗᓂᒧᑦ ᐱᓕᕆᐊᖃᕈᒪᓂᐊᖅᑎᓪᓗᑕ ᒫᓐᓇᑲᐅᑎᒋᐊᓗᒃ ᐱᔾᔮᖏᒻᒪᑦ 

ᖃᐅᔨᒪᔪᒍᑦ ᑭᓯᐊᓂ ᐱᒋᐊᖅᐸᓪᓕᐊᒋᐊᖃᕋᑦᑕ ᓇᒥᑭᐊᖅ ᐱᒋᐊᕐᓂᖓᓂᒃ. ᑕᒪᓐᓇ ᑕᐅᑐᒐᖃᖅᓯᒪᔪᑦ 

ᓯᕗᓂᑦᑎᓐᓄᖔᖅ ᐸᕐᓇᑉᐸᓪᓕᐊᒍᒪᓯᒪᓪᓗᑕ ᐱᔭᔅᓴᐃᑦ ᐊᒥᓲᓂᐊᖅᑐᑦ ᐃᓗᐊᓂ ᖃᐅᔨᒪᔪᒍᑦ, ᑭᓯᐊᓂ ᑕᒪᓐᓇ 

ᐱᒋᐊᕈᑎᒋᒍᒪᓪᓗᑎᒍᑦ ᓇᓗᓇᐃᖅᓯᒪᕙᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ, ᐅᖃᖅᑎ. ᑖᓐᓇ ᒐᕙᒪᒃᑯᓐᓂᑦ ᐃᓄᒃᑑᕐᓂᖅ ᐊᔪᖅᑐᑦ ᒐᕙᒪᒃᑯᓂ ᓴᓇᓂᖅ ᐊᔪᕈᒫᓕᕐᒪᑕ ᖃᑯᒍᑦ 

ᐱᒋᐊᕐᓂᐊᖅᐸᓕ? ᓯᕗᓕᖅᑎ ᐅᖃᖅᑐᖅ ᒫᓐᓇᐅᖏᑦᑑᒐᓗᐊᖅ ᑭᓯᖓᓂ ᐱᒋᐊᕐᓂᐊᖅ ᖃᑯᒍᑦ ᐱᒋᐊᕐᓂᐊᕐᒪᖔᖅ 

ᖃᐅᔨᒋᐊᖃᕋᓗᐊᖅᑐᒍᑦ? ᒪ’ᓇ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ. ᑕᒪᓐᓇ ᑕᐅᑐᒐᖃᖅᓯᒪᒻᒪᑦ ᑕᑯᒋᐊᕈᑦᑎᒍᖃᐃ ᑕᐃᒃᑯᐊ 

ᓴᖅᑭᓚᐅᕋᒃᑭᑦ ᑕᕝᕗᖓ ᐃᓪᓗᕐᔪᐊᕐᒧᑦ ᐸᕐᓇᐅᑎᒋᒍᒪᓯᒪᔭᕗᑦ ᓈᓴᐅᑎᖓ 58-ᖑᓯᒪᒻᒪᑦ, ᐅᖃᖅᓯᒪᔪᖅ ᑕᒪᓐᓇ 

ᓄᓇᕗᑦ ᒐᕙᒪᖓ ᐊᐅᓚᓂᖓ ᐃᓅᑉ ᑕᐅᑐᒐᕆᓚᐅᖅᓯᒪᒻᒪᑦ ᐃᓄᑦᑎᑑᕈᓐᓇᕐᓂᖅ ᑐᙵᕕᒋᔭᐅᒍᓐᓇᕐᓂᖓ.  

 

ᑖᓐᓇ ᐊᔅᓱᕈᐊᕆᔭᕗᑦ ᐅᖃᖅᓯᒪᓪᓗᓂ ᒫᓐᓇᑲᐅᑎᒍᑯᓗᒃ ᐱᒋᐊᔾᔮᖏᒻᒪᑦ, ᕿᒥᕐᕈᕙᓪᓕᐊᓂᐊᕋᑦᑕ ᖃᓄᖅ 

ᐃᑲᔪᕈᑎᐅᒍᓐᓇᖅᑐᑦ ᐃᓕᓐᓂᐊᕈᑎᒋᔭᐅᒍᓐᓇᕐᓂᐊᖅᑐᓄᑦ. ᑖᓐᓇ ᓇᓗᓇᐃᖅᓯᒪᕗᖅ ᑕᐅᑐᒐᕆᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᐊᓄᑦ ᓅᓕᕐᓗᖓ; ᑖᓐᓇᐅᖅᑲᐅᒻᒥᑎᓪᓗᒍ. 

 

ᐊᒻᒪᓗ ᒪᑐᐃᖅᓯᔾᔪᑎᖏᑦ “ᒐᕙᒪᒃᑯᑦ ᐊᖏᖅᓯᒪᔭᒥᓂᒃ ᐊᒻᒪᓗ ᓄᓇᕗᑦ ᒐᕙᒪᒃᑯᑦ, ᒐᕙᒪᓕᕆᔨᒃᑯᑦ 

ᐱᓕᕆᐊᒃᓴᖃᖅᐳᑦ ᑖᒃᑯᓄᖓ ᐱᒋᐊᖅᑎᑦᑎᓗᑎᒃ ᑲᑐᔾᔨᓗᑕ ᑎᑎᕋᖅᓯᒪᓂᖓ 32 ᑖᒃᑯᐊ ᐊᖅᑯᑎᒋᓗᒋᑦ, ᓄᓇᕗᑦ 

ᑐᙵᕕᒃᑯᑦ ᐃᖅᑲᓇᐃᔭᖃᑎᒋᓗᒋᑦ.  

 

ᐅᓇ ᐊᐱᖅᑯᑎᒋᓪᓗᒍ, ᒪᓕᒐᕐᓂᐊᕐᓂᒃᑯᑦ ᐊᐅᓚᔾᔭᐃᔪᓐᓇᖅᐸᑦ ᓲᕐᓗ ᓄᓇᕗᑦ ᑐᙵᕕᒃᑯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᒪᓕᒐᖅ ᐃᖅᑲᖅᑐᐃᕕᑦᑎᒎᖅᑎᑦᑎᔪᑦ 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᐅᒻᒪᖔᖅ ᐊᒻᒪᓗ ᑭᓱᓂᒃ ᐱᔾᔪᑎᖃᖅᖢᑎᒃ 

ᐃᖅᑲᖅᑐᐃᕕᒃᑰᖅᑎᑦᑎᕙᑦ ᖃᔅᓯᐅᒻᒪᖔᖏᑦ? ᐊᒻᒪᓗ ᖃᓄᐃᓕᖓᓕᕐᒪᖔᖅ ᐅᓪᓗᒥᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑖᒃᑯᐊ ᑎᑎᕋᖅᓯᒪᓂᖏᑦ ᐱᓯᒪᙱᒃᖢᒋᑦ ᑭᓯᐊᓂ ᐃᖅᑲᐅᒪᔪᖓ ᐅᖃᐅᓯᓕᕆᓂᕐᒧᑦ ᑐᕌᖓᔪᑦ ᐃᓚᖓᑦ, 

ᐃᓕᓐᓂᐊᕐᓂᓕᕆᓂᕐᓗ ᐊᒻᒪᓗ ᐊᓯᐊᓂᒃ ᐱᑕᖃᕐᒥᔪᖅ ᑐᓵᔩᑦ ᑖᒃᑯᐊ ᒪᒥᐊᕕᒋᓪᓗᒋᑦ ᓇᐃᓪᓕᑎᖅᓯᒪᔪᓂᑦ 

ᐊᑐᖃᑦᑕᕋᒪ. ᐱᖁᑎᑦ ᓄᓇᐃᑦ ᐊᒻᒪᓗ ᑖᒃᓰᔭᐅᑏᑦ ᒥᒃᓵᓅᖓᔪᑦ. ᐊᒻᒪᓗ ᐊᖏᕈᑏᑦ ᐃᓗᐊᓃᑦᑐᖅ ᓈᓴᐅᑎᓕᒃ 32. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᒃᑲᓐᓂᖅᑐᖓ ᓇᐃᓪᓕᖅᑎᖅᓯᒪᔪᓂᑦ ᐊᑐᕋᑖᕋᒪ, ᒪᒥᐊᓇᖅ. 

 

ᐃᒃᓯᕙᐅᑕᖅ (ᒥᔅᑕ ᓵᓚᒪᓐ ᒪᓕᑭ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᕈᑏᑦ ᐊᑎᓕᐅᕈᑕᐅᒻᒪᑕ ᓄᓇᕗᑦ ᑐᙵᕕᒃᑯᑦ 

ᓄᓇᕗᑦ ᒐᕙᒪᒃᑯᓪᓗ ᐃᖅᑲᓇᐃᔭᖃᑎᒌᓐᓂᐊᖅᖢᑎᒃ ᐃᖅᑲᖅᑐᐃᕕᒃᑰᖅᑎᑦᑎᓂᖅ ᑕᐃᒃᑯᑎᒎᓇ 

ᐋᖅᑭᑦᑕᐅᔪᓐᓇᓚᐅᙱᒻᒫᑦ? ᐊᒻᒪᓘᓐᓃᑦ ᐊᑦᑐᐃᓂᖃᖅᐸᑦ ᐃᖅᑲᖅᑐᐃᕕᑦᑎᒎᖅᑎᑕᐅᓂᖅ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᐋᒃᑲ, ᒫᓐᓇ ᐊᑦᑐᐃᓯᒪᙱᑦᑐᖅ ᐊᒻᒪᓗ ᑖᓐᓇ ᐅᖃᐅᓯᕆᓪᓗᑎᒃᑯᑦ ᓴᙱᓂᕐᒥᑦ ᑎᒍᓯᕙᓪᓕᐊᓂᖅ 

ᑖᒃᑯᐊ ᒪᕐᕈᐃᓕᖓᒻᒪᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

151 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᖏᕈᑏᑦ ᐊᑎᓕᖅᑕᐅᓚᐅᖅᓯᒪᔪᑦ ᐃᖃᓗᑦᑑᑦᑎᐊᕐᒥᑦ 

ᐃᖅᑲᓇᐃᔭᖃᑎᒌᓐᓂᐊᖅᓯᒪᓪᓗᑎᒃ, ᑕᐃᓐᓇ ᐊᖏᕈᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐃᖅᑲᖅᑐᐃᕕᑦᑎᒎᖅᑎᑦᑎᓕᕐᒪᑦ 

ᐊᑦᑐᐃᓂᖃᖅᐸᖃᐃ ᑖᔅᓱᒥᖓ ᐊᖏᖃᑎᒌᓚᐅᕋᒥᒃ ᑖᒃᑯᑎᒎᓇ ᐊᖅᑭᑕᐅᔪᓐᓇᓚᐅᙱᒻᒫᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᒥᐊᓇᖅ ᑐᑭᓯᓇᖅᓯᑎᒃᑲᓐᓂ 

ᑭᓯᐊᓂ ᑲᑐᔾᔨᖃᑎᒌᓐᓂᖅ ᐊᒃᓱᐊᓗᒃ ᖁᕕᐊᒋᔭᕋ ᑐᙵᕕᒃᑯᓐᓂᒃ ᐃᖅᑲᓇᐃᔭᑦᑎᐊᖅᓯᒪᒐᑦᑕ. ᐊᒻᒪᓗ 

ᐊᕐᕕᐊᓕᐊᓛᖅᑐᖓ ᓄᓇᕗᑦ ᑐᙵᕕᒃᑯᑦ ᑲᑎᒪᖃᑎᒋᓂᐊᕋᑦᑎᒍᑦ ᑕᐃᑲᓂ, ᐊᒻᒪᓗ ᑕᐃᑲᓂ 

ᐃᖅᑲᓇᐃᔮᕆᓂᐊᖅᑕᑦᑕ ᐸᕐᓇᐅᑎᖏᓐᓂᒃ ᐋᖅᑭᒃᓱᐃᔪᒪᔪᒍᑦ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ ᑐᙵᕕᒃᑯᓐᓄᑦ ᐊᒻᒪᓗ 

ᓄᓇᕗᑦ ᒐᕙᒪᒃᑯᓐᓄᑦ. 

 

ᑕᐃᑲ ᐃᖅᑲᓇᐃᔮᕆᓂᐊᖅᑕᕗᑦ, ᐊᒻᒪ ᐊᖏᖃᑎᒌᓚᐅᖅᑐᒍᑦ ᑕᒪᓐᓇ ᐱᓕᕆᐊᕇᓐᓇᕐᓗᒍ ᑕᐃᒃᑯᐊ ᐃᓄᐃᑦ 

ᓄᓇᕗᓪᓗ ᑕᑯᔪᒪᔭᖏᑦ ᐱᓕᕆᐊᕆᓗᓂᔾᔪᒃ.  

 

ᐊᒻᒪ ᓂᕆᐅᖕᓂᖃᕐᒥᔪᒍᑦ ᑕᒪᓐᓇ ᑲᑐᔾᔨᖃᑎᒌᖕᓂᑦ ᐊᒃᓱᐊᓗᒃ ᐱᕐᔪᐊᖑᔪᖅ, ᐊᒻᒪ ᖃᓄᖅᑑᕈᑎᒋᖃᑦᑕᕐᓗᒋᑦ 

ᐊᖏᕈᑏᑦ ᑕᒪᒃᑯᐊ ᓴᖅᑭᓚᐅᙱᓐᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖ ᑕᐃᓐᓇ ᐊᖏᕈᑦ ᐊᑎᓕᐅᖅᑕᐅᓚᐅᖅᑐᖅ 

ᑲᑐᔾᔨᖃᑎᒌᓐᓂᐊᖅᖢᑎᒃ ᐊᑦᑐᐃᓯᒪᙱᒻᒪᑦ ᑐᙵᕕᒃᑯᑦ ᐊᒻᒪᓗ ᓄᓇᕗᑦ ᒐᕙᒪᒃᑯᓐᓂᒃ.  

 

ᐃᖅᑲᖅᑐᐃᕕᒃᑰᕈᔾᔭᐅᓗᓂ ᒪᓕᒐᕐᓂᐊᖅᑏᓪᓗ ᒪᑯᐊᖑᒻᒪᑕ, ᐃᓛᓐᓂ ᐊᑯᓂᐊᓘᖃᑦᑕᕐᒪᑦ. ᐊᑏ ᒐᕙᒪᒃᑯᑦ 

ᑐᙵᕕᒃᑯᓪᓗ ᑖᒃᑯᓂᖓ ᐋᖅᑭᓱᐃᓐᓇᓱᒡᓕᑦ. ᖃᓂᒌᓐᓂᖅᓴᐅᓗᑎᑦ ᐃᖅᑲᓇᐃᔭᖃᑎᒌᓪᓗᑎᒃ.  ᑎᓴᒪᐅᒻᒪᑕᐅᑯᐊ 

ᐃᖅᑲᖅᑐᐃᕕᑎᒎᕈᔾᔭᐅᔪᑦ ᐊᒻᒪᓗ ᐃᓄᖅᑑᓪᓗᑎᓪᓗ. ᐊᓯᖏᓐᓂᒃ ᐱᑕᖃᖅᑐᔅᓴᐅᔪᖅ, 

ᑕᐃᔭᐃᓐᓇᕆᔪᓐᓇᖅᑲᐅᖏᒻᒪᒋᑦ ᓯᕗᓕᖅᑎᐅᑉ, ᖃᑦᓯᐅᒻᒪᖔᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᖅᑲᓇᐃᔭᖃᑎᒌᑦᑎᐊᖃᑦᑕᖅᑐᒍᑦ 

ᑐᙵᕕᒃᑯᓐᓂᒃ ᐊᒻᒪᓗ ᑕᐃᓐᓇ ᐊᖓᔪᖅᑳᑖᓴᖓᑦ ᒥᔅᑕ ᑑᙶᕐᓗᒃ ᐱᕐᔪᐊᓂᒃ ᐅᖃᓪᓚᖃᑎᒋᓯᒪᓕᖅᑕᕗᑦ 

ᕿᓚᒥᑯᓗᒃ ᑕᐃᑲᓃᒃᑲᓗᐊᖅᑎᓪᓗᒍ. ᐊᒻᒪᓗ ᐅᐱᒍᓱᓚᐅᖅᑐᖓ, ᑕᒫᓂ 30-ᓂᒃ ᐊᕐᕌᒍᓂᒃ ᐱᔭᕇᖅᑕᐅᓯᒪᙱᑦᑐᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᕌᑦ ᐊᑎᓕᐅᕈᑕᐅᓚᐅᕐᒪᑦ.  

 

ᐃᓕᓴᕆᔪᒪᓪᓗᒍ, ᒥᔅᑕ ᑑᙶᕐᓗᒃ ᓯᕗᒃᑲᑕᓪᓚᕆᐅᓪᓗᓂ ᐃᖅᑲᓇᐃᔮᕆᓯᒪᒻᒪᒍ. ᑖᒃᑯᐊ ᑲᑐᔾᔨᖃᑎᒌᑦ 

ᑕᓪᓕᒪᓪᓗᐊᑕᕐᓂᑦ ᑕᑯᓐᓇᖅᑐᑦ ᐊᒻᒪᓗ ᑐᙵᕕᒃᑯᓐᓂᒃ ᐃᖅᑲᓇᐃᔭᖃᑎᖃᕐᓂᐊᖅᖢᖓ ᐱᕙᓪᓕᐊᓂᖅ ᑕᒪᓐᓇ 

ᐊᑐᕐᓗᒍ ᐊᒻᒪᓗ ᐊᐱᖅᑯᑎᒋᔭᖓᓄᑦ, ᑕᐃᒃᑯᐊ ᐃᖅᑲᖅᑐᐃᕕᑦᑎᒎᕈᑕᐅᔪᑦ ᓇᓗᓇᐃᔭᕐᓂᐊᐸᒃᑲ. ᐃᒃᓯᕙᐅᑕᖅ 

ᐊᑐᖅᑎᒋᓗᒍ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᑭᖑᓪᓕᖅᐸᐅᓕᕐᓗᒍ; ᑕᐃᒃᑯᐊ 

ᓴᙱᓂᖅᑖᖅᐸᓪᓕᐊᓂᕐᒧᑦ ᐊᖏᕈᑏᑦ ᐊᑎᓕᐅᖅᑕᐅᒻᒪᑕ ᓄᓇᕗᑦ ᑐᙵᕕᒃᑯᑦ ᐊᑎᓕᐅᖅᖤᐳᑦ, ᒐᕙᒪᒃᑯᑦ ᐊᒻᒪᓗ 

ᑲᓇᑕᐅᑉ ᒐᕙᒪᒃᑯᖏᑦ. ᒪᓕᒐᓂᑦ ᐃᓕᐅᖅᑲᐃᓚᐅᖅᐹᑦ ᒐᕙᒪᒃᑯᑦ ᓄᓇᕗᒻᒥ ᑐᙵᕕᒃᑯᑦ ᐊᑎᓕᐅᕆᓂᐊᕈᑎᑦ 

ᑕᐃᒃᑯᓂᖓ ᐊᖏᕈᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᑕᐅᓯᖅ ᐱᓗᐊᕐᓗᒍ ᑐᙵᕕᒃᑯᑦ 

ᐅᖃᓪᓚᖃᑎᒋᓚᐅᕋᒃᑯᑦ ᑕᐃᓐᓇ ᐊᖓᔪᖅᑳᖓ, ᓄᓇᕗᑦ ᒐᕙᒪᒃᑯᑦ ᑐᙵᕕᒃᑯᓪᓗ ᑖᒃᑯᓂᖓ 

ᑲᑎᒪᔾᔪᑎᖃᖅᓯᒪᒻᒪᑕ. ᑕᐃᒃᑯᐊ ᐱᕙᓪᓕᐊᔾᔪᓰᑦ ᒪᓕᐸᓪᓕᐊᔭᕗᑦ, ᑕᐃᒃᑯᓄᖓ ᐱᓗᐊᖅᑐᓄᑦ ᐱᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ: ᒪ’ᓇ. (ᑐᓵᔨᑎᒎᓕᖅᑐᖅ) ᑐᑭᓯᓇᖅᓯᑎᒃᑲᓂᕐᓗᒍ, ᐃᖅᑲᖅᑐᐃᕕᒻᒥ ᑲᔪᓰᓐᓇᕐᓂᐊᖅᐸ ᐅᕝᕙᓘᓐᓃᑦ 

ᐃᖅᑲᖅᑐᐃᕕᑦᑎᒎᕈᔾᔭᐅᒻᒪᑦ ᑭᓯᐊᓂ ᒪᓕᒐᓂᓪᓘᓐᓃᑦ ᒪᓕᒋᐊᓕᓐᓂᓘᓐᓃᑦ ᑖᒃᑯᐊ ᑐᒃᓯᕌᖃᓚᐅᕐᒪᑎ ᑐᙵᕕᒃᑯᑦ 

ᒐᕙᒪᒃᑯᓐᓂᒃ? ᑖᓐᓇ ᑐᑭᓯᓇᖅᓯᑎᒋᐊᒃᑲᓂᖅᑲᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐊᑦᑐᐊᓪᓚᕆᙱᑦᑐᑦ 

ᐅᖃᖃᑎᒌᓐᓂᕗᑦ ᑕᒫᓂᓗ ᐃᖅᑲᖅᑐᐃᕕᒻᒦᒍᑎᐅᔪᖅ ᐄᐱᕆᒥ ᑲᔪᓯᔪᒫᕐᓂᐊᖅᓯᒪᔪᖅ ᐊᕐᕌᒍᒋᔭᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᓐᓂ ᑭᖑᓪᓕᐅᓕᕐᒥᔪᖅ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕗᖓᐅᔨᒃᑲᓐᓂᕈᒪᙱᒃᑲᓗᐊᖅᑐᖓ ᑭᓯᐊᓂ ᐃᓐᓇᕐᓄᑦ 

ᓄᓇᒃᑯᕈᑏᑦ ᐱᔾᔪᑎᒋᓪᓗᒋᑦ. ᓂᐅᕕᓚᐅᙱᑎᓪᓗᒋᑦ ᖃᑦᑎᑐᕋᔭᕐᓂᖏᑦ ᐊᐅᓚᑕᐅᓂᑦᓴᖏᓐᓄᑦ ᐋᖅᑮᓚᐅᖅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ,  ᐃᒃᓯᕙᐅᑖᖅ. ᐋᒡᒐ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐱᕙᓪᓕᐊᔪᒃᑯᑦ, ᐅᓂᒃᑳᓂᑦ ᑲᒻᐸᓂᐅᔪᑦ ᐃᓚᖓ 

ᐊᐅᓚᑕᐅᓂᖏᓐᓄᑦ ᑐᓂᔭᕕᓂᐅᓪᓗᑎᑦ ᓄᓇᒃᑰᕈᑏᑦ ᐊᑭᓕᙱᒃᑲᓗᐊᖅᑐᒋᑦ $800-900,000-ᑕᐅᓴᑦ ᐊᕐᕌᒍᑕᒫᑦ, 

ᑕᓪᓕᒪᐃᑦ $4-4.5 ᒥᓕᐊᖑᒐᔭᖅᑐᑎᑦ ᐊᕐᕌᒍᑕᒫᖅ ᐊᐅᓚᑕᐅᓂᖏᓐᓄᑦ ᑐᓂᔭᕕᓂᐅᓪᓗᑎᑦ ᓄᓇᒃᑰᕈᑏᑦ 

ᐊᑭᓕᙱᒃᑲᓗᐊᖅᑐᒋᑦ $800,000-900,00 ᐊᕐᕌᒍᑕᒫᑦ, ᑕᓪᓕᒪᐃᑦ $4-4.5 ᒥᓕᐊᖑᒐᔭᖅᑐᑎᑦ ᐊᕐᕌᒍᑕᒫᖅ 

ᐊᐅᓚᑕᐅᓂᖏᓐᓄᑦ.  

 

ᖃᐅᔨᒫᓂᓕᕋᓗᐊᖅᑐᒍᑦ ᑭᓯᐊᓂ ᐊᐱᕆᒋᐊᖃᕋᒪ ᒥᓂᔅᑕᒥᒃ. ᑖᒃᑯᐊ ᓱᓕ ᓄᓇᒃᑰᕈᑏᑦ ᓂᐅᕕᐊᕆᔭᐅᓂᐊᖅᑲᑦ 

ᐊᑭᖃᕋᓗᐊᖅᑎᓪᓗᒋᑦ $4.5-ᒥᓕᐊᓐ ᐊᕐᕌᒍᑕᒫᑦ ᐊᐅᓚᑕᐅᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᖁᕕᐊᒋᓪᓗᒍ ᐊᐱᕆᒐᕕᑦ. ᑖᓐᓇ ᐱᓕᕆᐊᖅ ᐊᐅᓚᓂᖃᑦᑎᐊᖅᓯᒪᕚ ᑕᐃᒪᐃᖁᔭᑦᑎᓐᓂ? ᐋᒡᒐ. 

ᑐᑭᓯᔪᐃᓐᓇᐅᕙᓪᓚᐃᓚᐅᖅᑐᒍᑦ ᕿᓚᒥᒃᑯᑦ ᑕᑯᔪᒪᓚᐅᕋᑦᑎᒍ. ᓯᕗᒧᐊᑲᐅᑎᒋᔪᒪᓚᐅᖅᑐᒍᑦ ᐃᓐᓇᕐᓄᑦ 

ᐱᒍᒪᓂᖏᑦ ᒪᓕᑦᑐᒋᑦ. ᓂᐱᖏᑦ ᑐᓴᓚᐅᕋᒃᑭᑦ.  

 

ᕿᓚᒥᐅᓂᖅᓴᐅᒍᒥᓇᕈᒪᓚᐅᖅᑑᒐᓗᐊᖅ ᑕᒪᓐᓇ, ᓯᕗᓕᖅᑎᐅᓪᓗᓂ ᒥᓂᔅᑕᐅᓪᓗᓂ, ᐊᔅᓱᕉᑎᒋᓪᓚᕆᒃᑲᒃᑯ.  



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᐱᓇᓱᓐᓂᕆᔭᕗᑦ ᐱᐅᓚᐅᖅᐹ? ᐊᒃᓱᑦ. ᑖᒃᑯᓪᓗᓂ ᑮᓇᐅᔭᖅᑐᕈᑎᖃᕋᓱᓐᓂᖅ 

ᓇᓗᓇᐃᓐᓄᕋᐅᑎᖃᓪᓗᖏᑦᑐᓂᒃ ᐊᒻᒪᓗ ᐃᓐᓇᐃᑦ ᐃᓐᓇᖑᑦᓯᐊᐸᓪᓕᐊᖁᓪᓗᒋᑦ ᐱᒋᐊᓪᓚᕝᕕᖃᓪᓗᐊᖅᐸᖏᒻᒪᑕ 

ᓂᐅᕕᕐᕕᓕᐊᕆᐊᖃᑎᑦ, ᑲᑎᒪᓂᕐᓅᕆᐊᖃᕈᑎ, ᐅᕝᕙᓘᓐᓃᑦ ᐃᒐᔪᖃᕈᓂᓘᓐᓃᑦ ᓯᓚᒥ. ᑕᒪᒃᑯᐊ ᐃᖅᑲᖅᑐᒋᑦ 

ᐱᒻᒪᕆᐅᓂᖓᓂ ᑖᓐᓇ ᓴᖅᑭᑕᐅᓇᓱᐊᖅᑐᖅ.  

 

ᐱᐅᒻᒪᕆᐅᓪᓚᕆᓐᓂᖓ ᑕᒪᔅᓱᒪᐅᑉ ᐱᓇᓱᑦᑕᑦᑕ ᐱᒻᒪᕆᐅᓇᓱᒋᓪᓚᕆᑦᑐᒍᓗ ᓱᓕ, ᑭᓯᐊᓂ 

ᐃᕕᖅᑎᐸᓪᓕᐊᑦᓯᐊᓚᐅᖅᑳ? ᑕᐅᑐᓚᐅᖅᑕᒃᑯᑦ ᐋᒡᒐ.  

 

ᑕᑯᓚᐅᙱᓇᒃᑭᑦ ᓱᓕ ᐱᕙᓪᓕᐊᔪᒃᑯᑦ ᑎᑎᕋᐅᑎᕕᓃᑦ. ᐅᖃᐅᓯᕆᓚᐅᖅᑕᑎᑦ ᐅᕙᓐᓄᑦ. 

ᕿᒥᕐᕈᒍᓐᓇᖅᓯᓚᐅᙱᑦᑐᒋᓪᓗ. ᑕᕝᕘᓇ ᐃᑉᐱᒋᓯᒪᓪᓚᕆᔅᓯᒪᒻᒥᔭᕋ ᑭᖑᕙᕆᐊᖅᑕᐅᓯᒪᓂᖓ 

ᐃᕕᖅᑎᑕᐅᕙᓪᓕᐊᔭᕆᐊᖃᕐᓂᖅ ᓄᓇᒃᑰᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖅᑕᖃᕐᖓᑦ, “ᑐᐊᕕᓗᐊᖅᑐᓂ ᒪᐅᖓᑐᐃᓐᓇᖅᑑᔭᓲᖑᒻᒪᑦ” 

ᓱᓕ ᐃᓐᓇᕐᒥᒃ ᐊᑕᐅᓯᕐᒥᒃ ᓂᐅᕕᕐᕕᓕᐊᕈᔾᔭᒥ ᑐᓴᙱᓐᓇᒪᓘᓐᓃᑦ ᓱᓕ ᓇᒧᓪᓘᓐᓃᑦ ᐅᐸᑦᑕᕆᐊᓕᒻᒥᓄᑦ.  

 

ᑕᑯᒍᑦᑎᒍ ᑮᓇᐅᔭᓂᑦ  ᐊᐅᓚᑦᑎᓂᕐᒧᑦ ᐱᖁᔭᖅ, ᓯᖁᒥᑐᐃᓐᓇᙱᑦᑐᖅ, ᐱᕕᖃᖅᑎᑕᐅᓚᐅᙱᑦᑐᓪᓘᓐᓃᑦ 

ᐅᖃᐅᓯᖃᕆᐊᒥᒃ. ᑮᓇᐅᔭᓂᑦ ᑖᒃᑯᐊ ᑐᒃᓯᕋᐅᑕᐅᓚᖅᑐᑦ ᐊᑐᖅᓯᒪᙱᑦᑐᑦ ᑐᕌᖓᓚᐅᖅᑐᓂ. ᑲᑎᒪᔨᑐᐃᓐᓇᐅᓪᓗᑕ 

ᒥᓂᔅᑕᒥᒃ ᐊᐱᖅᓱᕈᓐᓇᓚᐅᙱᑦᑐᒍᑦ ᐅᕝᕙᓘᓐᓂᑦ ᐱᕕᖃᖅᑎᑕᐅᓗᓂ ᒥᓂᔅᑕ ᓱᒻᒪᑦ ᑕᒪᓐᓇ ᓯᕗᓪᓕᖅᐹᒥ 

ᖃᐅᔨᓴᕐᓂᐅᔪᒥ, ᑕᐃᒪᐃᑦᑎᐊᕋᓗᐊᕐᒪᖔᖅ ᑭᖑᓐᓂᐊᒍᓪᓘᓐᓃᑦ ᐊᒻᒪ ᑐᓂᔭᐅᓯᒪᓕᕐᖓᑕ.  

 

ᐃᒃᓯᕙᐅᑖᖅ, ᐆᑦᑑᑎᑦᑎᐊᕙᐅᔪᖅ ᐅᖃᐅᓯᕋᑦᑕᑎᓐᓂ ᐅᓪᓗᒥ ᑕᑯᖃᑦᑕᖅᑲᐅᒐᑦᑕ ᓱᒻᒪᑦ ᑕᐃᒪᐃᑦᑐᓂᒃ 

ᑲᒪᖃᑦᑕᓲᖑᒻᒪᖔᑦᑕ, ᐃᓗᓕᖏᑦ ᐱᓕᕆᐊᒃᓴᒧᑦ, ᐊᑐᐊᒐᐃᓪᓗ ᐊᖏᓚᐅᙱᓂᑦᑎᓐᓂ ᑮᓇᐅᔭᓂ ᑕᕝᕙᓂ ᐃᓪᓗᒥ. 

ᑲᖐᔅᓴᕐᓗᖓ ᑭᓯᐊᓂ, ᖃᐅᔨᒪᔪᖓ ᐃᓱᒪᒃᓴᖅᓯᐅᕈᑕᐅᓗᐊᓚᐅᙱᑦᑐᖅ ᑖᓐᓇ. ᒫᓂ ᐃᓐᓇᕐᓄᑦ 

ᓄᓇᒃᑰᕈᑎᖃᕇᖅᑐᑦ ᒪᕐᕉᒃ ᐱᖓᓲᓕᖅᑐᑦ,  ᖃᑦᑎᐅᕙᑦ ᐊᑐᖅᑕᐅᕙᑦᑐᑦ?  

 

ᓲᕐᓗ ᒪᐅᖓᑐᐃᓐᓇᑎᑦᑎᖅᑰᔨᓪᓗᑕ ᑮᓇᐅᔭᓂᒃ ᐊᒥᒐᖅᑎᓪᓗᑕ ᑮᓇᐅᔭᓂᑦ, ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᖅᑳᕆᐊᖃᕋᑦᑎᒍ ᐊᑐᖅᑕᐅᔪᒫᓐᓂᐊᖅᓯᒪᓂᖏᓐᓄᑦ ᐊᑐᖅᑕᐅᓚᑦᑖᕐᓗᑎᑦ. ᑕᓪᓕᒪᑦ ᑖᒃᑯᐊ 

ᓄᓇᒃᑰᕈᑏᑦ ᐅᓯᓯᒪᙱᑐᓪᓘᓐᓃᑦ, ᓄᓇᒃᑰᕈᒻᒥᒃ ᐊᔾᙳᐊᒥ ᑕᑯᓯᒪᒐᓗᐊᖅᑐᖓ. ᑐᑭᓯᙱᓚᖓ ᓱᒻᒪᑦ 

ᑐᐊᕕᕆᐊᖃᕐᓚᐅᓂᕐᒫᔅᓯ ᑕᒪᓐᓇ ᑲᔪᓯᖁᓪᓗᒍ.  

 

ᐅᒥᐊᕐᔪᐊᕐᓇᖅᓯᐸᓪᓕᐊᓛᓕᕆᓪᓗᓂ, ᑕᖅᑭᓂᑦ ᐊᒡᒋᖅᑐᓂᑦ. ᑕᒪᓐᓇ ᐃᓱᒪᒃᓴᖅᑎᐅᕈᑕᐅᑦᑎᐊᖅᑳᓚᐅᕐᓗᓂ 

ᓂᐅᕕᖅᑕᐅᓕᕐᓗᑎᓪᓗ ᑕᒪᒃᑯᐊ ᐊᑐᐊᒐᐃᑦ ᐃᓂᓪᓚᖓᓕᕐᓗᑎᑦ, ᑮᓇᐅᔭᐃᓪᓗ ᑖᒃᑯᐊ ᓯᓚᒧᑦ 

ᖃᓄᐃᑦᑕᐅᓂᐅᓗᑎᑦ ᓱᕋᖅᑎᖅᑕᐅᑐᐃᓐᓇᕆᐊᖃᖅᑐᑎᓪᓘᓐᓃᑦ. ᐊᐱᖅᓱᕐᓗᖓ ᑭᓯᐊᓂ ᓱᒻᒪᑦ ᑐᐊᕕᖑᓚᐅᖅᐸ. 

ᐊᓯᖏᑦᑕᐅᖅ ᐃᓐᓇᕐᓄᑦ ᑐᕌᖓᔪᑦ ᐱᓕᕆᐊᖑᓪᓗᐊᓚᐅᕋᓗᐊᕐᒥᒻᒪᑕ.  

 

ᐄ’, ᓇᓕᐊᓐᓄᕋᕈᓐᓇᑦᑎᐊᖅᐸᖏᓐᓂᖏᑦ ᐱᔾᔪᑕᐅᕙᒻᒥᔫᓗᐊᖅ. ᐃᓄᓕᕆᔨᒃᑯᓪᓗ ᐅᖃᖃᑎᒋᓯᒪᓪᓗᒋᑦ 

ᐅᖃᖃᑎᖃᖅᑐᔅᓴᐅᓯᒪᒻᒥᒐᕕᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ ᐃᑲᔪᖅᑕᐅᔪᔅᓴᐅᒻᒥᔪᓂᑦᑕᐅᖅ.  

 

ᑕᒪᓐᓇ ᐊᐃᑦᑖᕆᒐᒃᑯ ᐸᕐᓇᓯᒪᑦᑎᐊᖅᓯᒪᓐᓂᖏᓐᓇᑦᓯ, ᐃᒻᒪᖄ ᐊᑑᑎᖃᑦᑎᐊᓛᖅᑐᑦᓴᐅᔫᒐᓗᐊᖅ ᖃᖓᑭᐊᖅ. 

 

ᐊᐱᖅᑯᑎᑦᓴᖃᒃᑲᓐᓂᖏᒻᒪᕆᑦᑐᖓᓘᓐᓃᑦ ᑕᕝᕗᖓ ᐃᓱᓕᑐᐃᓐᓇᓕᕐᓗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᒃᓴᑦ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕗᖓ ᓂᕆᐅᑦᑐᖓ ᓱᓕ ᑖᒃᑯᐊ 

ᑮᓇᐅᔭᓂᑦ ᓇᕝᕚᕈᓐᓇᖅᓯᓛᕐᖓᑕ ᒐᕙᒪᑐᖃᒃᑯᓐᓂᒃ ᑐᑦᓯᕋᖅᐸᓪᓕᐊᓂᐅᔭᓕᖅᓱᑕ, ᓂᕈᐅᑦᑐᖓ ᓱᓕ 

ᑕᑯᓂᐊᕆᐊᒥᒃ ᑲᑐᔾᔨᖃᑎᖃᕐᓂᒃᑯᑦ ᐊᔾᔨᒌᙱᑦᑐᓂᓪᓗ ᒐᕙᒪᒃᑯᓐᓂᒃ ᑲᔪᓯᕙᓪᓕᐊᑦᑎᐊᖁᓪᓗᒍ ᑕᒪᓐᓇ 

ᐃᕕᖅᑎᑕᐅᓂᔅᓴᖓ. 

  

ᐅᖃᕐᓗᖓᓗ ᓂᕆᐅᑦᑐᖓ ᓱᓕ ᕿᓚᒥᐅᓂᖅᓴᐅᖁᒥᓇᓚᐅᖅᑑᒐᓗᐊᕐᓗ ᐃᖏᕐᕋᓯᒐᔭᓕᕐᓂᖓᓂᒃ 

ᑕᐃᒪᐃᒍᒫᕐᓂᐊᖅᓯᒪᒻᒪᑦ, ᐊᒻᒪ ᑐᑦᓯᕋᕈᑎᕗᓪᓗ ᐊᐅᓚᑕᐅᓂᑦᓴᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑎᒃᑲ ᓄᖑᒻᒪᑕ, ᒥᔅᑕ ᖂᑭᐊᖅ. 

 

ᖂᑭᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᐅᔪᓂᒃ ᑐᓴᓵᖅᑕᓐᓂᒃ ᒫᓐᓇ, ᓄᓇᓖᑦ ᑖᒃᓯᖃᖅᐸᑦᑐᑦ 

ᑖᒃᑯᐊ ᐃᓐᓇᕐᓄᑦ ᓄᓇᒃᑰᕈᑏᑦ ᑖᒃᓯᖃᖅᐸᑦᑐᓐᓂᒃ ᑖᒃᑯᐊ ᑖᒃᓯᖃᖅᐸᖏᑦᑐᓄᑦ ᓄᓇᓕᓐᓂᑦ 

ᐊᑐᖅᑕᐅᒍᓐᓇᕋᔭᙱᒻᒪᑕ ᓄᓇᒃᑰᕈᑏᑦ ᑖᒃᑯᐊ ᐊᑑᑎᖃᑦᑎᐊᕋᔭᕐᖓᑕ ᑖᒃᓯᖃᖅᐸᖏᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᖃᑎᒐ 

ᐊᐱᕆᒻᒪᑦ.  

 

ᑖᒃᑯᐊ ᐆᑦᑐᕈᑎᐅᒻᒪᑕ ᐃᓕᓐᓂᐊᕈᑎᒋᔪᒪᒐᑦᑎᒍᑦ ᒫᓐᓇ, ᑕᐃᒃᑯᓄᖓ ᑐᕌᖓᓯᒪᒻᒪᑦ. ᑖᒃᑯᐊᓗ 

ᐱᓇᓱᒍᒪᓯᒪᓕᖅᑐᑎᑦ ᐊᐅᓚᔾᔪᑎᑦᓴᖏᓐᓄᑦ ᓯᕗᒧᐊᓂᐊᕈᑎᑦᓴᖓ ᒫᓐᓇ ᐱᔭᕇᑐᑲᐃᓐᓇᓚᖓᔪᖅ 

ᐃᓕᓐᓂᐊᕈᑎᒋᔪᒥᓇᕐᓂᐊᖅᑐ ᑕᒪᓐᓇ ᐊᒻᒪᓗ ᖃᐅᔨᒋᐊᑦᓯᐊᒃᑲᓐᓂᕐᓗᒋᑦ ᐆᑦᑐᕈᑎᒋᔭᕗᑦ ᑐᑭᓯᓚᐅᕐᓗᑕ ᑕᐃᑰᓇ 

ᐱᓚᐅᕐᓗᑕ ᓄᓇᓕᓕᒫᓄᑦ 25-ᓄᑦ ᐃᕕᖅᑎᒍᒫᕐᓂᐊᕈᒪᔭᕋᓗᐊᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑑᕐᓂᐊᖅᐳᖓ ᑖᒃᑯᐊ ᓄᓇᓖᑦ 

ᒥᑭᓐᓂᖅᓴᐅᔪᑦ ᑖᒃᓯᖃᙱᑦᑐᑦ ᐊᒡᔭᖅᑎᒃᓴᖃᖃᑦᑕᖏᒻᒪᑕ ᑖᒃᑯᐊ ᐃᓄᑐᖃᐃᑦ, ᐃᓄᖃᐃᑦ ᐃᖅᓯᓇᖅᑐᕌᓗᐃᑦ 

ᓈᓚᒡᓗᒋᑦ ᑭᓯᐊᓂ, ᐊᐃᔭᐅᒋᐊᖃᖅᐸᑕ ᐊᐃᓗᒋᑦ ᑭᓯᐊᓂ.  

 

ᑭᓯᐊᓂ ᓄᓇᒃᑰᕈᑎᖃᖅᐸᑕ ᑖᒃᑯᐊ ᓄᓇᓖᑦ ᐊᑐᖅᑕᐅᑦᓯᐊᔪᓐᓇᖅᑐᑦ ᑖᑉᑯᐊ ᓄᓇᒃᑰᕈᑎᒃᓴᑦᑎᐊᕙᒃ ᑖᑉᑯᐊ 

ᐊᑐᖅᑕᐅᑦᓯᐊᕈᓐᓇᖅᑐᑦ ᑖᑉᑯᐊ ᑖᒃᓯᖃᙱᑦᑐᑦ ᐊᒡᔭᕈᑎᒃᓴᖃᙱᑦᑐᑦ ᐃᓛᓐᓂᒃᑯᑦ ᐃᓄᑐᖃᐃᑦ 

ᓇᒡᓕᓐᓇᖅᑐᐸᓇᖢᐃᑦ. ᐃᓱᒪᒋᓪᓗᒋᑦ ᑖᓐᓇ ᐅᖃᐅᓯᕆᕙᕋ. ᐅᖃᐅᓯᑐᐃᓐᓇᖅ ᑖᒻᓇ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐅᖃᐅᓯᔅᓴᑐᐃᓐᓇᐅᒻᒪᑦ. ᐊᐃᑉᐹᓅᓕᕐᒥᓚᖓ ᐊᑎᕐᒧᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᑲᐃᓐᓇᑐᐃᓐᓇᕐᓗᖓ ᐊᐱᖅᑯᑎᐅᖅᑲᐅᔪᒧᑦ ᐅᐊᑦᑎᐊᖅ, 

ᐊᕐᕕᓂᓕᓐᓄᑦ ᐃᖅᑲᓇᐃᔭᖅᑎᑦᓴᓄᑦ, ᐊᓪᓚᕝᕕᖓᓐᓂ ᑖᓐᓇ ᐃᓚᖓᑦ ᑲᒪᒐᔭᙳᐊᖅᑐᖅ ᐃᓐᓇᕐᓄᖃᐃ 

ᐅᖃᐅᔾᔨᒋᐊᖅᑎᐅᔪᖅ ᒪᕐᕉᒃ ᐱᔨᑦᓯᕋᐅᑎᖃᕋᔭᖅᑐᖅ ᐃᓐᓇᕐᓂᑦ ᐃᑲᔪᖅᑐᐃᒐᔭᖅᑐᖅ. ᖃᓄᖅ ᑐᑭᖃᕐᒪᑦ ᑖᓐᓇ 

ᑐᑭᓯᒃᑲᓐᓂᕈᒪᒐᓗᐊᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᑦᑎᐊᖅᐸᕋ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ  ᑐᑭᓯᓇᑦᓯᐊᕐᓂᐊᕐᒪᑦ ᐊᕐᕕᕐᓂᓕᐅᓂᕋᕐᒪᒋᑦ ᓯᑕᒪᐅᔪᑦ. ᒪᕐᕈᑲᓃᑦ ᓱᓕ ᐃᖅᑲᓇᐃᔮᑦ ᑖᒃᑯᐊ 

ᑲᔪᓯᒍᑎᑦᓴᐅᔅᓴᐃᓐᓇᖅᑐᓄᑦ ᐱᔪᖅ, ᑐᑭᓯᐅᒪᖃᑎᒌᓐᓂᐊᕋᓐᓄᒃ. 

ᑖᒃᑯᐊᓕ ᐃᓐᓇᕐᓄᑦ ᐅᖃᐅᔾᔨᒋᐊᖅᑎᐅᒐᔭᖅᑐᑦ ᑖᑦᓱᒪ ᑐᖏᓕᒻᒪᑦ ᐅᖃᐅᓯᕆᐊᒃᑲᓐᓂᕈᓐᓇᕈᓂᒋᑦ, ᐊᔾᔨᒌᙱᑦᑐᓄᑦ 

ᐱᓕᕆᕙᓪᓕᐊᓂᖏᑦ ᑲᒪᕙᓐᓂᐊᕐᓂᖏᓪᓗ ᐊᖅᑯᑎᒋᓗᑎᑦ ᐃᑦᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕙᐅᓗ. 

 

ᕙᐅᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᑖᒃᑯᐊ ᐃᓐᓇᕐᓄᑦ 

ᐅᖃᐅᔾᔨᒋᐊᖅᑏᑦ, ᐃᑲᔪᖅᑐᐃᒍᒫᕐᓂᐊᖅᑐᑦ ᐊᐅᓚᑦᓯᔨᒥᑦ ᑐᑭᒧᐊᕈᑎᑦᓴᓂᑦ ᓯᕗᓪᓕᐅᔾᔭᐅᔪᓂᑦ 

ᐱᔨᑦᓯᕋᐅᑎᖃᑦᑎᐊᖁᓪᓗᒍ ᐃᓐᓇᕐᓄᑦ. 

 

ᐊᒻᒪᓗ ᒐᕙᒪᒃᑯᑦ ᑎᒥᖁᑎᓕᒫᖏᑦ ᐅᖃᖃᑎᒌᑦᓯᐊᖅᐸᖃᓪᓗᒋᑦ ᐃᓐᓇᕐᓂᑦ ᐱᔨᑦᓯᖅᐸᑦᑐᖅ ᑖᓐᓇ 

ᐃᓚᒋᔭᐅᑦᓯᐊᕐᓂᐊᕆᓪᓗᓂ ᑐᑭᓯᒋᐊᑦᓯᐊᕈᒪᔪᖃᕐᓂᖅᐸᑦ ᐱᔨᑦᓯᕋᐅᑎᒋᔪᒪᔭᒥᒃ ᒐᕙᒪᒃᑯᓐᓂᒃ, ᓄᓇᕗᑦ 

ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᑭᐅᒐᕕᑦ ᒪᒥᐊᓇᖅ ᓈᓴᑦᑎᐊᕋᑖᙱᓐᓇᒪ. ᐹᐱ ᐅᐊᒥᖃᐃ ᐃᓱᒪᕋᑖᕋᒪ. 

ᐃᓱᒫᓘᑎᒃᑲᓕ, ᐆᑦᑑᑎᒋᓗᒍ, ᓄᓇᓕᓐᓂᑦ ᐃᓱᐊᖅᓴᐃᒍᑎᓄᑦ ᐃᑲᔪᕈᑎᐅᕙᑦᑐᑦ ᐃᓐᓇᐃᑦ ᐊᖏᕐᕋᒥᓂᒃ 

ᐸᖅᑭᔭᐅᖃᑦᑕᕆᐊᖃᓲᖑᒻᒪᑕ ᐊᒥᓱᑦ. ᐃᓱᐊᕐᓂᖅᓴᐅᒐᔭᖅᐳᖅᑲᐃ ᐱᓕᕆᑎᑦᑎᓗᓂ ᑲᒪᓪᓗᐊᑕᖅᑕᓂᒃ 

ᐱᙳᖅᑎᑦᑎᑐᐃᓐᓇᖏᓪᓗᓂ ᓄᑖᓂᒃ ᐃᖅᑲᓇᐃᔮᓂᒃ. 

 

ᐄ’, ᐊᖏᖃᑎᖃᕋᓗᐊᖅᐳᖓ ᓇᐅᒃᑯᑦ ᐊᖅᑯᑎᓪᓗᐊᑕᖃᕐᓗᓂ ᐃᓐᓇᕐᓄᑦ ᑐᓴᕆᐊᕐᕕᐅᔪᓐᓇᕋᔭᖅᑐᒥᒃ 

ᐱᒻᒪᕆᐅᓗᓂ ᑖᓐᓇ ᓲᕐᓗ ᐱᔨᑦᓯᕋᐅᑎᐅᒍᓐᓇᖅᑐᑦ ᑭᓲᑉᐸᓘᓐᓃᑦ, ᑭᓯᐊᓂ ᖃᐅᔨᒪᒻᒥᒐᒪ ᐃᓐᓇᐃᑦ ᑕᒪᒃᑯᐊ ᓲᕐᓗ 

ᐊᖏᕐᕋᒥᓂᒃ ᓄᓇᓕᒻᒥᓂᒃ ᐸᖅᑭᔭᐅᒋᐊᖃᖅᑐᑦ ᑭᖑᕙᕆᐊᖅᑕᐅᑐᐃᓐᓇᖅᐸᑎᓪᓗᒋᑦ 

ᐱᔨᑦᓯᖅᑕᐅᑦᑎᐊᕐᓂᖅᓴᐅᕋᔭᖅᑰᕋᓗᐊᕐᒪᑕ ᑖᒃᑯᓄᖓ ᐃᓴᐊᖅᓴᐃᔨᓄᑦ. ᓱᒻᒪᑦ ᐅᓇ ᐱᙱᓚᖅ ᐅᓇᖔᖅ 

ᐱᙱᑎᓪᓗᒍ ᐃᒪᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑭᐊᒻᒪᑦ ᐅᕙᓂ. ᖁᕕᐊᒋᑦᑎᐊᖅᖢᒍ 

ᐊᐱᖅᑯᑎᖓ ᒪᓕᒐᓕᐅᖅᑎᐅᑉ.  

 

ᑐᓴᖅᓯᒪᓪᓚᑦᑖᕋᑦᑕ ᐃᓐᓇᕐᓂᑦ ᑎᑎᕋᖅᓯᒪᓪᓗᑎᒍᑦ ᑕᕝᕙᓂ ᓴᖅᑭᓚᐅᖅᓯᒪᓪᓗᑎᒍᑦ ᑎᑎᕋᖅᓯᒪᔪᐃᑦ, 

ᐊᖏᖃᑎᖃᖅᓯᒪᓪᓚᕆᑦᑐᖓ ᒐᕙᒪᒃᑯᑦ ᑎᒥᖁᑎᖓᓐᓂᒃ ᐊᐃᑉᐹᓄᑦ ᑐᑦᓯᕋᕈᑎᐅᕙᑦᑐᓄᑦ ᑮᓇᐅᔭᓂᑦ ᑭᓱᓂ 

ᐊᑦᓱᕈᕈᑎᖃᖅᐸᒻᒪᖔᑕ ᑕᕝᕙᙵᑦ ᐱᓕᕆᐊᖑᕈᓘᔭᖅᓯᒪᔪᑦ ᓱᓕ ᑎᒥᐅᔪᓂᑦ.  

 

ᖁᔭᓐᓇᒦᕐᔪᐊᕈᒪᑐᐃᓐᓇᖅᓱᒋᑦ ᒐᕙᒪᒃᑯᓐᓂᑦ ᐱᔨᑦᓯᓪᓚᕆᑉᐸᑦᑐᑦ ᓄᓇᓕᓕᒫᓂᐅᖅᑰᖅᑐᖅ ᐊᖏᕐᕋᒥᑦ 

ᐸᖅᑭᑦᑎᕙᓐᓂᖅ ᐱᔾᔪᑎᒋᓪᓗᒍ. ᒥᓂᔅᑕ ᒪᐃᓐᓗ ᐊᔭᐅᑦᑐᐃᓯᒪᓪᓚᕆᒥᒻᒪᑦ ᐱᕚᓪᓕᕈᓐᓇᖏᒃᑲᓗᐊᕐᒪᖔᑦᑎᒍᑦ 

ᐱᔨᑦᓯᕋᐅᑏᑦ ᑖᓐᓇ ᐸᕐᓇᐅᑎ ᓴᖅᑭᑕᐅᑉᐸᑦ. 

 

ᓲᕐᓗ ᖁᓪᓕᒃᑯᑦ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᕐᓗ, ᐊᒻᒪ ᐃᓄᓕᕆᔨᒃᑯᑦ ᐱᔭᔅᓴᖃᕐᒥᒻᒪᑕ, 

ᑕᑯᓪᓚᕆᓚᐅᕐᒥᒐᑦᑕ ᐊᒥᓱᓂᒃ ᐱᓕᕆᐊᔅᓴᓂᑦ ᓂᕈᐊᒐᒃᓴᐃᓪᓗ ᐊᒥᓲᓪᓗᑎᑦ. ᑕᒪᓐᓇ ᑕᐃᒪᐃᓐᓂᐅᔪᖅ 

ᑐᑦᑕᕐᕕᐅᔪᖅ ᐊᑕᐅᓯᖅ ᐊᖅᑯᑎᓪᓗᐊᑕᐅᓇᔭᕐᒪᑦ. 

 

ᐊᒻᒪᓗ ᑲᑎᒐᔭᕐᓗᑎᒍᑦ ᐱᓕᕆᔪᓐᓇᓪᓗᐊᑕᖅᑐᓂᑦ ᓇᑭᑦ ᓇᕝᕚᕈᓐᓇᕋᔭᖅᑐᓂᑦ ᒐᕙᒪᒃᑯᑦ ᑎᒥᖁᑎᖏᓐᓂᑦ, 

ᐊᑑᑎᖃᒻᒪᕆᒃᑲᔭᕐᒪᑦ, ᑖᓐᓇ ᐊᐅᓚᑦᑎᔨ ᐱᖓᓱᐃᓪᓗ ᐃᖅᑲᓇᐃᔭᖅᑎᖏᑦ ᐃᑲᔪᖅᑐᐃᒍᓐᓇᕋᔭᕐᒪᑕ 

ᐱᕈᖅᐸᓪᓕᐊᕈᑎᐅᓕᕐᓗᓂ ᐊᑦᑐᐃᓂᖃᑦᓯᐊᓕᕐᓗᑕ ᐱᔨᑦᓯᕋᐅᑎᒋᕙᑦᑕᑎᓐᓄᑦ ᐃᓐᓇᕐᓄᑦ ᑐᕌᓪᓗᐊᑕᖅᑐᓂᑦ. 

ᑖᓐᓇ ᑐᑦᑕᕐᕕᓪᓗᐊᑕᒃᑯᑦ ᐱᓕᕆᐊᖑᓂᖓ ᐱᒋᐊᕈᑎᒋᓗᒍ, ᐊᑲᐅᓈᓪᓚᕆᓐᓂᐊᖅᑰᕐᒪᑦ ᐅᕙᑦᑎᓐᓄᑦ ᑖᒃᑯᐊ 

ᐃᓐᓄᑦᓯᒪᓕᕈᑎᒃ ᑕᒪᒃᑯᐊ ᐱᓕᕆᓪᓗᐊᑕᖅᑐᐃᑦ ᖃᓄᖅ ᐊᑦᑐᐃᓂᐊᕐᓂᖏᓐᓂᒃ. ᖁᓇᙱᑦᑎᐊᖅᑐᖓᓕ 

ᐱᔨᑦᑎᕋᐅᑎᐅᕙᑦᑐᓄᑦ ᐃᓐᓇᕐᓄᑦ ᑕᒪᒃᑯᓇᙵᑦ ᐊᑦᑐᖅᑕᐅᖃᑦᑕᖅᓯᒪᓂᑰᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᒐᕕᙵ ᓯᕗᓕᖅᑏ. ᐅᖃᐅᓯᖃᕋᑖᕋᕕᑦ 

ᐊᒥᓱᑲᓪᓚᓐᓂᑦ ᐱᓕᕆᔾᔪᑎᒋᔭᔅᓯᓐᓂᒃ ᐊᒻᒪ ᐱᓕᕆᕕᐅᔪᓂᑦ ᐃᓐᓇᓕᕆᓲᓂᑦ. ᖃᑦᑎᐅᒻᒪᑕ ᐃᓐᓇᕐᓄᑦ 

ᐱᓕᕆᔾᔪᑎᐅᔪᑦ ᐊᓪᓚᕝᕕᐅᑉ ᑲᒪᒋᖃᑦᑕᕐᓂᐊᓕᖅᑕᖏᑦ ᐊᒻᒪ ᖃᑦᑎᓂᒃ ᒐᕙᒪᒃᑯ ᐱᓕᕆᕕᖏᓐᓃᖔᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᔨᒋᐊᓪᓗᐊᑲᓪᓚᖅᑳᕆᐊᖃᕐᖓᑦ 

ᒫᓐᓇᐅᖏᑦᑐᖅ ᑭᖑᓂᖔᖓᒍᑦ ᑭᐅᒍᒪᔭᕋ ᒪᓕᒐᓕᐅᖅᑎᒧᑦ.  

 

ᑕᐃᒃᑯᐊ ᖃᐅᔨᒪᔪᖓ ᒐᕙᒪᒃᑯᑦ ᐱᓕᕆᕕᓕᒫᖏᓐᓂᑦ ᑎᒥᖁᑎᖏᓐᓂᑦ ᐱᓕᕆᖃᑎᖃᖅᐸᑲᑦᑕ ᖃᐅᔨᓴᔪᒐᑦᑎᒍᑦ 

ᐱᓕᕆᔾᔪᑎᓕᒫᖏᑦ. ᖃᐅᔨᔪᔪᒍᑦ ᐊᒥᓱᑦ ᐊᓯᐊᓂᒃ ᐱᓕᕆᐊᖃᕇᖅᑐᒧᑦ ᐱᓕᕆᐊᖑᒃᑲᓐᓂᔪᒻᒪᑕ ᑕᐃᒫᓪᓕ 

ᑎᑎᕋᖅᑎᒥ ᐊᓪᓚᑦᑎᒥᑦ ᐱᓕᕆᑎᑦᑎᖃᑦᑕᕐᓂᐊᓕᖅᑐᖓ ᐃᓐᓇᐃᑦ ᐃᑲᔪᖅᓯᖅᑕᐅᒍᑎᔅᓴᖏᓐᓄᑦ ᐊᔭᐅᕆᔨᐅᓗᓂ. 

ᑕᐃᒃᑯᐊᓕ ᑕᐃᓐᓇ ᐊᐱᖅᑯᑎᒋᕋᑖᖅᑕᖓ ᐅᑎᕐᕕᒋᔭᕆᐊᖃᕐᓂᐊᖅᑕᕋ ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕆᐅᖕᓂᐊᖅᐳᒍᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓯᕗᓕᖅᑎ ᑕᐃᒪᐃᓐᓂᐊᕐᓂᕋᕋᕕᑦ.  

 

ᑲᒪᓇᒻᒪᕆᑦᑐᖅ ᐊᑐᐃᓐᓇᕆᙱᓐᓇᕕᐅᒃ ᐅᖃᐅᓯᕆᖅᑲᐅᓪᓗᒍᓗ ᑭᐅᔾᔪᑎᓐᓂᑦ, ᐊᕙᑎᖓ 

ᖃᐅᔨᓴᖅᑐᒥᓂᐅᓂᕋᖅᑲᐅᒐᕕᐅᒃ, ᑕᒪᓐᓇ ᐃᖅᑲᓇᐃᔮᓪᓗ ᓇᓗᓇᐃᖅᑐᕈᑎᖏᓐᓂᑦ ᐃᖅᑲᓇᐃᔮᓂᓪᓗ 

ᖃᐅᔨᓴᕐᓂᓂᓪᓗ ᐊᑐᕋᔭᙳᐊᖅᑐᒥᓂᐅᒐᓗᐊᕋᔅᓯ, ᐊᒻᒪ ᐊᕙᑎᖓᓂ ᖃᓄᖅ ᑐᑭᖃᖅᑲᑦ ᐊᒻᒪ 

ᑭᓱᓕᕆᔨᐅᓂᐊᕐᒪᖔᑕᓗ ᖃᐅᔨᒪᒋᐊᖃᕋᑦᑕ. ᑖᓐᓇ ᐊᖏᕋᑖᖅᑕᐃᑦ ᖁᕕᐊᒋᔭᕋᓗᐊᕋ, ᒫᓐᓇᖔᖅ ᑭᐅᔭᐅᒍᓐᓇᕈᒪ 

ᐱᐅᒋᔭᕋᓗᐊᕋ. 

 

ᑭᖑᓪᓕᕐᓕ ᐊᐱᖅᑯᑎᒋᖔᓕᖅᑲᕋ ᐃᓄᑦᑎᑑᕈᓐᓇᕐᓂᖅ ᐃᖅᑲᓇᐃᔭᐃᓐᓇᕐᓂᐊᕐᓗ ᒪᓕᑦᑕᐅᒋᐊᖃᕐᓂᐊᕐᒪᖔᖅ 

ᖃᐅᔨᒪᒐᒪᑦᑕᐅᖅ ᐃᖅᑲᓇᐃᔮᖃᕐᖓᑕ ᐃᓐᓇᒻᒪᕆᓐᓂᑦ ᖃᐅᑕᒫᖅ ᐱᓕᕆᖃᑎᖃᖃᑦᑕᕐᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᐃᑲᔪᕐᓂᖃᕋᔭᖅᑐᖅ ᑭᓯᐊᓂ ᒫᓐᓇ 

ᑕᐃᒪᐃᒋᐊᖅᑎᖏᓐᓇᑦᑎᒍ. ᐊᒻᒪ ᑐᕌᒐᖃᑐᐃᓐᓇᖃᑦᑕᔪᒻᒪᑕ ᐃᓄᑦᑎᑐᓪᓗ ᐅᖃᐅᓯᐅᖃᑦᑕᖅᑐᓂᑦ. ᐊᐱᖅᑯᑏᓪᓗ 

ᑭᐅᓗᒍ, ᑖᓐᓇ ᐃᑲᔪᕐᓂᖃᓪᓚᕆᒃᑲᔭᖅᑐᖅ ᐃᓄᑦᑎᑑᓲᖑᑉᐸᑦ ᐃᖅᑲᓇᐃᔭᕋᔭᖅᑐᖅ ᐃᓄᑦᑎᑐᑦ ᐅᕝᕙᓘᓐᓃᑦ 

ᐃᓄᐃᓐᓇᖅᑐᓐ ᐊᔪᙱᑉᐸᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑏ, ᐊᑕᐅᓯᖃᐃ ᐃᖅᑲᓇᐃᔭᖅᑎ ᐃᓄᑦᑎᑑᕈᓐᓇᕋᔭᖅᑲᖃᐃ 

ᐊᔪᙱᑎᐊᕐᓗᓂ, ᐃᓄᐃᓐᓇᖅᑐᓪᓘᓐᓃᑦ, ᑕᐃᒫᒃ ᐃᓐᓇᑐᖃᖅ ᐅᖃᓛᑉᐸᑦ ᓇᓕᐊᑐᐃᓐᓇᖅ ᐅᖃᐅᓯᕐᒥᒃ 

ᓈᒻᒪᒋᔭᕐᒥᓂᒃ ᐊᑐᕐᓗᓂᐅᒍᓐᓇᕋᔭᕐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑲᕋ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ.  

 

ᒫᓐᓇ ᑕᐃᒪᐃᒋᐊᖃᙱᑦᑐᖅ ᑐᓴᕋᒃᑯ ᐱᒻᒪᕆᐅᓂᖓ, ᖃᐅᔨᒋᐊᕈᓐᓇᖅᑐᖓ ᓱᒍᓐᓇᕐᒪᖔᕐᒪ, ᑖᒃᑯᓄᖓᐃᓛ 

ᑎᓴᒪᓕᒫᓅᙱᑦᑑᒐᓗᐊᖅ, ᑖᓐᓇ ᑐᓵᔨᒥᑦ ᐅᖃᐅᓯᖃᖅᐸᓪᓚᐃᕋᑖᕋᕕᑦ ᐃᓄᑦᑎᑐᑦ ᐅᖃᕈᓐᓇᕆᐊᖃᕐᖓᑕ. ᒫᓐᓇ 

ᐃᖅᑲᓇᐃᔮᖏᓐᓂᑦ ᓇᓗᓇᐃᖅᑐᕈᑎᖃᙱᑦᑐᖅ ᑕᐃᒪᐃᓕᖓᒋᐊᖃᕐᓂᕋᐃᓗᓂ, ᑭᓯᐊᓂ ᑐᖏᓕᕋ 

ᐅᖃᖃᑎᒋᔪᓐᓇᖅᑕᕋ ᐃᖅᑲᓇᐃᔮᖏᑎᒍᑦ ᓇᓗᓇᐃᖅᑐᕈᑎᖓᓃᖏᑉᐸᑦ ᓇᓗᓇᐃᖅᓯᒪᒐᔭᖅᑐᖅᑐ ᖃᓄᖅ 

ᐃᑲᔪᖅᓯᖅᑕᐅᖃᑦᑕᕐᓂᐊᕐᒪᖔᑕ ᐃᓄᑦᑎᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐊᓘᓱᒋᒐᒃᑯ ᐱᓂᐊᕐᓂᕋᕈᓐᓇᕈᕕᑦ, ᐃᖅᑲᓇᐃᔭᖅᑎᐅᑉ 

ᐃᓚᖓᑦ ᐃᓄᑦᑎᑑᕈᓐᓇᑦᑕᑐᐊᖅᑲᑦ ᒪᓕᒐᓕᐅᖅᑏᑦ ᒪᓕᒐᓕᐅᖅᑎᑐᐃᓐᓇᕐᓄᑦ ᐊᐱᖅᓱᖅᑕᐅᕖᙵᓛᕐᒥᒐᕕᑦ 

ᑭᖑᓪᓕᕐᒥ ᐃᔅᓯᕙᓂᖃᓕᕈᑦᑕ. 

 

ᐊᓯᐊᓄᑦ ᓅᒋᐊᕐᓗᖓᐃ, ᑕᐃᒪ ᐃᓐᓇᖅ ᖃᓄᐃᖏᓪᓗᓂ ᐃᓐᓇᕈᖅᑎᑦᑎᓂᕐᒧᑦ ᐸᕐᓇᐅᑎᓕᐊᖑᓯᒪᔪᖅ, 

ᒪᓕᒐᓕᐅᕐᕕᒻᒨᖅᑕᐅᓚᐅᖅᓯᒪᒻᒪᑦ ᒫᑦᓯ 7−ᖑᑎᓪᓗᒍ, ᐃᓚᖓᓗ ᑐᕌᒐᕆᓚᐅᖅᓯᒪᒻᒪᒎ ᐃᓐᓇᒻᒪᕇᑦ 

ᐊᔪᖅᓴᓗᐊᖃᑦᑕᕈᓐᓃᕐᔫᒥᖁᔭᐅᓗᑎᒃ ᑮᓇᐅᔾᔭᔅᓴᙳᐊᖅᑎᑕᐅᓗᑎᓪᓘᓐᓃᑦ. ᐱᐅᓪᓚᕆᒃᑲᔭᕐᖓᑦ, ᑖᓐᓇ 

ᖁᕕᐊᒋᒐᔭᖅᑕᕋ. 

ᐊᕐᕌᒍᑕᒫᑦ ᖃᑦᑎᑦᑖᓚᓂᑦ ᑮᓇᐅᔾᔭᔅᓴᖅᑎᑕᐅᓕᖃᑦᑕᕋᔭᖅᑲᑦ, ᐊᒻᒪᓗ ᖃᑦᑎᑦᑖᓚᓂᑦ 

ᐊᑐᕈᒫᕐᓂᐊᖅᑐᖁᑎᖃᕆᐊᖃᕋᔭᖅᑭᓯ, ᑖᓐᓇ ᓴᖅᑭᕐᓂᐊᕈᔅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. 

ᑖᓐᓇ ᐱᓕᕆᐊᕆᓂᐊᖅᑕᕗᑦ, ᐃᓄᓕᕆᔨᒃᑯᑦ ᐱᓕᕆᖃᑎᒋᓗᒋᑦ ᑕᐃᒪᑦᑐᓂᑦ ᐱᓕᕆᑦᑎᐊᖃᑦᑕᖅᓯᒪᔪᐊᓘᒻᒪᑕ. 

ᒥᓂᔅᑕᐅᓪᓗ ᐅᖃᐅᓯᖏᓐᓃᑦ ᐅᖃᐅᓯᐅᖃᑦᑕᖅᓯᒪᒻᒪᑦ. ᐄ’, ᑕᐃᒃᑯᐊ ᐊᑐᕋᔭᖅᑕᕗᑦ ᐃᓄᓕᕆᔨᒃᑯᑦ 

ᓯᕗᓕᖅᑎᐅᑎᒃᑲᔭᖅᑕᕗᑦ, ᐊᐱᖅᑯᑎᒋᕋᑖᖅᑕᖓ ᐱᓪᓗᒍ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ’, ᑕᐃᒫᒃ ᑭᐅᓚᖅᑎᓪᓗᑎᑦ. ᓯᕗᓕᖅᑏ, ᐅᖃᐅᔾᔨᒍᓐᓇᖅᑭᑎᒎᑦ 

ᖃᑦᑎᓂᑦ ᐅᑭᐅᖃᓕᕋᑉᐸᑕ ᐃᓐᓇᒻᒪᕆᐅᓂᕋᖅᑕᐅᖃᑦᑕᓂᐊᖅᑲ, ᑮᓇᐅᔾᔭᔅᓴᖃᑕᐅᒍᓐᓇᓕᕐᓗᑎᒃ ᐃᓐᓇᖅᑎᑐᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒫᓐᓇ ᐅᑎᕐᕕᒋᔭᕆᐊᖃᕐᓂᐊᖅᑕᕗᑦ ᑖᓐᓇ 

ᒪᓕᒐᓕᐅᖅᑎ, ᑭᐅᔾᔪᑎᖓ ᒫᓐᓇ ᐱᓯᒪᙱᓇᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. ᒥᔅ ᕿᓕᖅᑎ. 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᒃᑯᓄᖓ ᑕᐃᒪ ᐃᓐᓇᕈᖅᐸᓪᓕᐊᔪᓄᑦ, ᐃᓄᑐᖃᕐᓄᓪᓗ ᑕᕝᕙᓂ 

ᒪᓕᒐᓕᐅᕐᕕᒻᒥ ᓴᖅᑮᓚᐅᕋᕕᑦ, ᓴᖅᑭᖅᑐᖃᓚᐅᕐᖓᑦ ᒫᑦᓯ 7, ᐃᓛᒃ ᐊᕐᕌᓂᐅᓚᐅᖅᓯᒪᔪᖅ ᒫᑦᓯ 7, 2024. 

(ᑐᓵᔨᑎᒎᓕᖅᑐᖅ) ᐃᓚᖓᒡᒎᖅ ᑐᕌᒐᕆᓕᐊᖅᑕᖓᑦ ᑎᑭᐅᑎᒐᓱᓐᓂᐊᖅᑕᖓ ᐃᓐᓇᒻᒪᕆᓐᓂᑦ 

ᑐᓴᐅᒪᖃᑎᖃᑦᑎᐊᓂᖅᓴᐅᓕᕋᓱᓪᓗᑎᒃ, ᓄᓇᕘ ᒐᕙᒪᖏᑦ ᐃᖅᑲᓇᐃᔭᖅᑎᓕᒫᑦᑎᐊᖏᑦ ᐃᓄᑦᑎᑐᑦ 

ᐃᓕᓴᒋᐊᖃᕐᓗᑎᒃ, ᐃᖅᑲᓇᐃᔭᐃᓐᓇᓂᐊᖅᑲᑕ. ᑕᐃᒪᓕ ᖃᓄᖅ ᒥᑭᓐᓂᖅᐹᕆᓗᒍ ᐊᔪᕈᓐᓃᕆᐊᖃᖅᑲᑦ 

ᒥᑭᓂᖅᐹᕆᓗᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ? (ᑐᓵᔨᑎᒎᓕᕈᓐᓃᖅᑐᖅ) ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖏᓐᓄᑦ. 

ᒫᓐᓇ ᖁᕕᐊᓱᑦᑎᐊᓚᐅᖅᐳᖓᐃᓛᒃ ᑖᓐᓇ ᓴᖅᑭᒍᓐᓇᓚᐅᕋᑦᑎᒍᑦ, ᒐᕙᒪᓕᒫᒥᑦ ᖃᓄᖅ ᑖᒃᑯᐊ ᐃᓐᓇᕐᓄᑦ 

ᐃᑲᔪᕈᓐᓇᖏᒃᑲᓗᐊᕐᒪᖔᑕ ᐅᓂᒃᑳᖏᑦ, ᓇᓗᓇᐃᖅᓯᒪᒻᒪᑦ ᑕᐃᒫᒃ ᓄᓇᕗᒻᒥᐅᑕᐃᑦ ᐃᓄᒃᑑᕈᓐᓇᕈᒪᓪᓗᑎᒃ 

ᒐᕙᒪᒥᓂ, ᐊᖏᖃᑎᒋᑦᑎᐊᖅᖢᑎᒍ.  

 

ᒫᓐᓇᐅᔪᖅ ᑕᐅᑐᒐᐅᓂᖅᓴᐅᑐᐃᓐᓇᑲᐃᓐᓇᖅᑐᑦ ᑕᒪᒃᑯᐊ ᐸᕐᓇᐅᑎᒋᒍᒪᕙᓪᓕᐊᓂᐊᖅᑕᕗᑦ, ᑕᒪᒃᑯᐊ 

ᓇᓗᓇᐃᖅᐸᓪᓕᐊᓂᐊᖅᑕᕗᑦ. ᑭᓯᐊᓂ ᐊᖏᖃᑎᒋᑦᑎᐊᖅᐸᕗᑦ ᑖᒃᑯᐊ ᐱᔪᓐᓇᕈᓐᓇᕈᑎᒃ ᐃᓄᐃᑦ ᐅᖃᐅᓯᖏᑎᒍᑦ 

ᐱᔪᒪᓯᒪᓂᖏᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᒍᒪᖁᓯᒪᓂᐊᕋᑦᑎᒍᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐃᓄᐃᑦ ᐃᓕᖅᑯᓯᖓ ᑖᓂᑭᓕᖅᐸᓪᓕᐊᑐᐃᓐᓇᖅᑑᒐᓗᐊᖅ, ᑭᓯᐊᓂ 

ᑕᐃᒃᑯᐊ ᐱᔪᒪᓪᓚᕆᑦᑐᐃᑦ ᐃᓄᑦᑎᑐᑦ ᐃᓕᖑᓱᒻᒪᑕ. ᐱᔪᒪᓪᓚᕆᑦᑎᓪᓗᑕ ᑭᓯᐊᓂ, ᐃᓄᒃ ᐱᔪᒪᓪᓚᕆᒃᑯᓂ 

ᐃᓕᒍᓐᓇᕐᖓ, ᐃᓕᑲᐅᖅᑐᖏᒃᑲᓗᐊᕐᓗᓂ ᐱᔪᓐᓇᖅᓯᕙᓪᓕᐊᕈᓐᓇᕐᖓᑦ. ᐱᔪᓐᓇᖅᓯᕙᓪᓕᐊᑎᑦᑎᓇᓱᐊᕐᓂᖅ 

ᑕᒪᓐᓇ ᐱᐅᓂᖅᐹᑦᑎᐊᖑᒻᒪᑦ ᐃᖅᑲᓇᐃᔭᕐᕕᐳᑉ ᐃᓗᐊᓂ, ᑕᒪᓐᓇ ᓯᕗᓂᕆᔭᐅᑎᓪᓗᒍ ᐃᓄᐃᑦ ᐃᓄᑦᑎᑐᑦ 

ᐃᓕᓐᓂᐊᕈᓐᓇᓂᕐᒥᑦ. 

 

ᐃᓱᒪᖃᑦᑕᓯᐅᖑᓕᕋᒪᓕ, ᐃᓄᑦᑎᑐᑦ ᑕᐃᒃᑯᐊ ᐃᖅᑲᓇᐃᔮᖅᑖᖅᑐᑦ ᑖᓐᓇ ᓯᕗᓂᕆᒐᑦᑎᒍ, ᒐᕙᒪᐅᓪᓗ 

ᓯᕗᓂᕆᓪᓗᓂᐅᒃ ᐃᓄᐃᑦ ᐱᔪᒪᓯᒪᔭᖓ ᒪᓕᑦᑐᒍ. ᐃᓄᑦᑎᑐᑦ ᐃᓕᓐᓂᐊᕈᒪᓂᖃᑦᑎᐊᕐᒪᖔᑕ 

ᐃᓚᓕᐅᔾᔭᐅᓯᒪᒍᓐᓇᖃᑦᑕᓕᖏᒃᑲᓗᐊᕐᒪᖔᖅ,  

ᐱᐅᒻᒪᖔᖅ ᑕᒪᓐᓇ ᐅᖃᐅᓯᕆᑐᐃᓐᓇᖅᑕᕋ.  

 

ᑭᓯᐊᓂᓕ, ᐃᓕᒍᒪᔪᖅ ᐃᓕᒍᓐᓇᕐᖓᑦ, ᐃᓕᒍᒪᖏᑦᑐᖅ ᑕᐃᒪᐃᑐᐃᓐᓇᕐᒥᔪᖅ ᒥᖅᓱᓂᕐᒧᑦ ᐃᓕᒍᒪᒍᒪ 

ᐊᔪᐃᓐᓇᕆᐊᖃᖅᑐᖓ ᐱᑦᑎᐊᓚᐅᙱᒃᑲᓗᐊᕐᓗᖓ, ᑭᓗᒃᑲ ᐱᑦᑎᐊᓚᐅᖏᒃᑲᓗᐊᕐᓗᑎᑦ ᑲᔪᓯᒍᒪ 

ᐃᓕᒍᓐᓇᖅᑐᖓ, ᐱᒃᑲᕈᕈᓐᓇᖅᑐᖓ.  

 

ᐃᒫᒃ, ᑖᓐᓇ ᐃᓄᑦᑎᑐᑦ ᐅᖃᐅᓯᖅ ᐱᔭᐅᔪᒪᓪᓚᕆᒃᑯᓂ ᐊᑐᓕᕐᓂᐊᖅᑐᖅ ᑕᕝᕙᓂ ᒐᕙᒪᐅ ᐃᓗᐊᓂ, 

ᒪᕐᕈᕈᓯᕈᑎᒋᔭᐅᑉᐸᑦ ᐊᑐᓕᔾᔮᖏᑦᑐᖅ. 

 

ᐅᐸᓗᕈᑎᒋᑐᐃᓐᓇᖑᓱᑦᑐᑦ ᓱᓇᐃᑦ ᐃᖏᕐᕋᓯᒋᐊᕆᐊᖃᓕᕋᓗᐊᖅᓯᒪᑎᓪᓗᒋᑦ, ᑖᓐᓇ ᐅᖃᐅᓯᕆᓪᓚᑦᑖᕈᒪᒐᒃᑯ 

ᑕᕝᕙᓂ. 

ᑭᓇ ᐃᓕᒍᒪᒍᓂ ᑭᓯᐊᓂ ᐱᔪᒪᓂᖃᓪᓚᕆᒃᑯᓂ ᐃᓕᒍᓐᓇᕐᖓᑦ, ᐆᑦᑐᖄᓚᐅᕐᓗᓂ ᐱᐅᒋᑉᐸᒍ 

ᑲᔪᓯᒋᐊᓪᓚᒍᓐᓇᖅᑐᓂ, ᑕᐃᒪᐃᖃᑦᑕᕋᑦᑕ. ᑖᓐᓇ ᓂᓪᓕᕈᑎᒋᔪᒪᓪᓗᒍ ᑐᓴᖅᑕᐅᔾᔪᑎᒋᔪᒪᔭᕋ ᑕᕝᕙᓂ.  

 

ᐃᓕᒍᒪᔪᖅ ᐃᓕᒍᓐᓇᕐᖓᑦ, ᐃᓕᒍᒪᙱᑦᑐᖅ ᐃᓕᔾᔮᖏᒻᒪᑦ. ᑭᓯᐊᓂ ᑕᐃᒃᑯᐊ ᐃᓄᑦᑎᑐᑦ ᐅᖃᕈᓐᓇᖏᑦᑐᑦ, 

ᐊᔅᓱᐊᓗᒃ ᐱᔪᒪᓕᖃᖅᑐᑎᑦ ᒐᕙᒪᒥ ᐃᑲᔪᕈᒪᔪᑦ ᐅᕙᑦᑎᓐᓂᑦ ᓄᓇᕘᒥᐅᑕᐅᔪᒍᑦ, ᑖᓐᓇ ᐅᑉᐱᕆᓪᓚᕆᑦᑕᕋ.  

ᑕᕝᕗᖓᐅᓪᓗᓂ ᑖᓐᓇ, ᐊᐱᖅᑯᑎᔅᓴᖃᕐᕕᒋᙱᑕᕋ ᐊᓯᐊᓂᑦ, ᑭᓯᐊᓂ ᐊᓪᓗᕆᐊᕈᑎᒋᓗᒍ. ᑖᓐᓇ ᐊᑐᕈᒪᓂᖅ 

ᐃᓄᑦᑎᑐᑦ ᐃᓕᓐᓂᐊᑎᑦᑎᓂᑦ ᐅᖃᕆᐅᕈᒪᓂᖅ ᑕᒪᒃᑯᓄᖓ ᒥᓂᔅᑕᓄᑦ, ᐊᒻᒪᓗ ᑐᖏᓕᖏᓐᓄᑦ, ᐊᓯᖏᓐᓄᓪᓗ 

ᑎᒥᐅᔪᓄᑦ, ᐃᖅᑲᓇᐃᔭᖅᑎᖁᑎᖏᓐᓄᓪᓗ ᒥᓂᔅᑕᐅᔪᐃᑦ. ᑖᓐᓇ ᐃᓄᑦᑎᑐᑦ ᐅᖃᕆᐅᖅᓴᓂᖅ ᐊᑑᑎᖃᕐᓂᐊᖅᑲ, 

ᐊᑦᑐᐃᓂᐊᕆᕚ, ᐊᑐᖅᑕᐅᔭᕆᐊᖃᕆᕚ? ᖁᔭᓐᓇᒦᒃ, ᐃᔅᓯᕙᐅᑖᖅ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᕗᓕᖅᑎ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓐᓇᒦᕐᔪᐊᖅ ᑖᒃᑯᐊ ᐅᖃᐅᓯᕆᕋᑖᖅᑕᑎᑦ. 

ᑭᐅᒍᓐᓇᖅᑰᕋᒃᑭᑦ ᐱᖓᓱᐃᓕᖓᕈᔪᓪᓗᒍᖃᐃ. ᓯᕗᓪᓕᖅᐹᒥᑦ, ᑕᐅᑐᒐᖃᖅᑐᐃᓐᓇᐅᒐᑦᑕ ᑖᓐᓇ 

ᐃᓄᑦᑎᑑᕈᓐᓇᕐᓂᖅ ᑕᐃᒫᒃ ᓴᖅᑮᒍᒪᓯᒪᕗᒍᑦ ᐃᑲᔫᑎᐅᒍᓐᓇᓂᐊᖅᑐᓂᑦ, ᐃᓄᑦᑎᑑᕐᓂᕐᒧᑦ ᑐᙵᕕᖃᖅᑐᑦ, 

ᐃᓕᓐᓂᐊᕈᑎᓄᑦ, ᑕᒪᒃᑯᐊᕈᒧᐃᑦ.  

 

ᐅᖃᐅᓯᕆᖃᑦᑕᖅᓯᒪᔭᕗᑦ, ᑕᕝᕙᓂᑦᑕᐅᖅ ᑲᔪᓰᓐᓇᕆᐊᖃᕐᓂᑦ ᐊᒻᒪ ᐱᓕᕆᒃᑲᓐᓂᕆᐊᖃᓪᓚᑦᑖᖅᓯᒪᓂᐊᕐᓂᑎᓐᓄᑦ. 

ᕿᒥᕐᕈᕙᓪᓕᐊᒐᑦᑕ ᑐᖏᓕᖓᖃᐃ ᐃᖅᑲᓇᐃᔭᕐᕕᐅᑉ ᐃᓗᐊᓂ ᐃᓄᑦᑎᑑᖃᑦᑕᕈᓐᓇᕐᓂᖅ ᑖᓐᓇᓂᐊᖅᓚᕆᕗᖅ, 

ᐅᖃᐅᓯᕆᕋᑖᖅᑕᐃᑦ ᐊᖏᖃᑎᒋᑦᑎᐊᖅᖢᒍ. 

 

ᐊᒻᒪ ᑭᖑᓪᓕᖅᐹᖅ, ᐊᔾᔨᒌᖏᑦᑐᓂᑦ ᐃᓄᑦᑎᑑᓲᓂᑦ, ᐃᓄᑦᑎᑑᕈᓐᓇᖏᑦᑐᓂᑦ ᐅᕝᕙᓘᓐᓃᑦ ᐃᓄᒃᑑᕈᓐᓇᖏᑦᑐᓂᑦ 

ᐱᖃᕐᒥᒻᒪᑦ, ᐅᔾᔨᕆᒋᐊᖃᕐᓂᐊᕋᑦᑎᒍᑦ ᑮᓇᐅᔭᐃᑦ ᑕᕝᕗᖓ ᐸᕐᓇᑕᐅᕙᓪᓕᐊᒍᒫᕐᓂᐊᖅᑐᑦ. 

 

ᑖᒃᑯᐊ ᒪᕐᕉᒃ, ᐱᖓᓱᐃᓕᖓᓪᓗᒋᑦ ᑕᐅᑐᖑᐊᖅᐸᕋ ᐅᖃᐅᓯᕆᕋᑖᖅᑕᓐᓅᕕᑦ. ᐊᒻᒪ ᐅᖃᐅᓯᑐᐃᓐᓇᐅᖅᑲᐅᔫᒐᓗᖅ, 

ᑖᒃᑯᓄᖓ ᓂᓪᓕᕈᒪᕋᑖᖅᑕᕋ, ᑭᓯᐊᓂ ᐄ’, ᑕᐅᑐᒐᖃᖅᐳᒍᑦ ᐃᖅᑲᓇᐃᔭᖅᑎᓕᒫᓄᑦ. ᖁᔭᓐᓇᒦᒃ, ᐃᔅᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᐱᒋᐊᕈᑎᔅᓴᒥᑦ, ᐃᖏᕐᕋᓯᒋᐊᕈᑎᔅᓴᒥᑦ ᓂᓪᓕᕈᑎᒋᔪᒪᓪᓚᕆᒃᑲᒃᑯ ᑖᓐᓇ.  

 

ᐃᓄᑦᑎᑐᑦ ᐅᖃᐅᓯᖅ ᐃᕕᖅᑎᓯᒪᔭᐅᖃᑦᑕᖅᑲᑦ, ᐅᕙᖓᓕ ᐃᒫᖑᓕᖅᑲᑦ ᐃᓄᑦᑎᑑᖅᑐᐃᓐᓇᓕᒫᖑᓕᕐᓗᑎᑦ 

ᒐᕙᒪᒥ ᑖᓐᓇ, ᐄ’, ᐱᐅᔪᖅ ᑕᑯᓐᓇᒐᖅᑕᐅᑦᓯᐊᕙᓯᒪᓂᑯ. ᑭᓯᐊᓂᓕ ᐃᓄᒃ ᖃᓪᓗᓈᖅ ᐅᖃᐅᓯᕐᒥᑦ ᓇᓕᐊᓂᑦ 

ᐃᓕᓐᓂᐊᕈᒪᒍᓂ ᐃᓕᓐᓂᐊᕈᓐᓇᑎᐊᕐᖓᑦ, ᐅᓇ ᐃᓄᑦᑎᑐᑦ ᐅᖃᐅᓯᖅ ᑐᙵᓱᑦᑎᑕᐅᑐᐃᓐᓇᑦᑎᐊᕈᓂ, 

ᖃᓄᐃᒋᒍᓐᓃᕐᒪᕆᒃᑲᒃᑯᓕ ᐅᓪᓗᒥᐅᓕᖅᑐᖅ ᒐᕙᒪᐅ ᐃᓗᐊᓂ.  

 

ᐃᒫᒃ ᐊᔭᐅᕆᔪᐊᓗᑐᐃᓐᓇᐅᓗᑕ, ᐃᒻᒪᖃ ᑕᐃᒃᑯᐊ ᐃᓄᑯᓗᐃᑦ ᐃᓄᑦᑎᑑᕈᓐᓇᐃᓕᓯᒪᓂᑯᐃᑦ 

ᐃᓄᑦᑎᑑᕈᓐᓇᖏᑦᑐᖅ ᐃᖅᑲᓇᐃᔭᕈᒪᔪᐊᓘᒐᓗᐊᖅᑐᑎᒃ ᑕᕝᕗᖓ ᒐᕙᒪᒃᑯᓐᓄᑦ ᓇᓕᐊᓐᓄᑦ, 

ᓯᕗᓕᖅᑎᐅᓂᕐᒧᓘᓐᓃᑦ ᐱᑎᖏᑖᓗᒋᕙᓪᓚᐃᓕᕋᑦᑎᒍᑦ ᑕᕝᕗᖓ ᐃᓯᖅᑎᖏᑖᓗᒋᕙᓪᓚᐃᓕᕋᑦᑎᒍᑦ ᒐᕙᒪᒃᑯᓐᓄᑦ, 

ᑕᐃᒫᓕ ᐃᓱᒪᖃᑦᑕᓕᕋᒪ. 

 

ᑖᓐᓇ ᕿᒥᕐᕈᑦᑎᐊᕐᓗᑎᒍ ᐋᔩᕈᑎᒋᑦᑎᐊᑲᓐᓂᕆᐊᖃᖅᑰᓕᖅᑕᕗᑦ, ᐱᔪᒪᓂᖃᖅᑎᐊᖅᑐᑎᒃ 

ᐃᖅᑲᓇᐃᔮᖅᑖᕈᒪᓪᓚᕆᑦᑐᐃᑦ ᐅᓇ ᐃᓄᑦᑎᑑᕈᓐᓇᕆᐊᓕᒃ, ᐅᓇ ᐃᓄᑦᑎᑐᑦ ᐅᖃᐅᓯᖅᑖᕆᐊᓕᒃ, ᑖᓐᓇ ᐱᔾᔪᑎ 

ᐊᑭᕋᕆᙱᑦᑎᐊᖅᑕᕋ. ᑭᓯᐊᓂ ᑭᖑᕙᑦᑎᑦᑎᓗᐊᖅᑐᒋᓪᓚᕆᓕᖅᑐᒍ, ᐊᒻᒪ ᐅᖃᒃᑲᓂᕐᓗᒍ ᐅᖃᐅᓰᑦ ᑖᒃᑯᐊ, ᐃᓛ 

ᐃᒫᒃ ᐊᑲᕐᕆᑦᑎᐊᖅᑲᑕ ᐊᑯᓂᒋᔭᐅᖃᑦᑕᖏᓪᓗᑎᒃ ᐃᓄᐃᓐᓇᖅᑐᑦ, ᐃᓄᒃᑐᑦ, ᖃᓪᓗᓈᑎᑐᑦ, ᐅᐃᕖᑎᑐᑦ 

ᐊᑲᕐᕆᔪᐃᓐᓇᐅᓗᑎᒃ ᐊᔅᓱᐊᓗᒃ ᓂᕈᒥᔅᓯᔫᒥᒍᓐᓇᖅᑐᒋᒐᒃᑯ ᐅᕙᓂ ᓄᓇᕘ ᒪᓕᒐᓕᐅᕐᕕᖓᓂ, ᐅᖃᓯᑐᐃᓐᓇᖅ, 

ᑭᓯᐊᓂ ᐃᑉᐱᓇᕋᓱᓪᓚᕆᑦᑐᒥᑦ ᐅᖃᖅᑯᖓ. 

ᑐᑭᓯᓇᖅᑐᔅᓴᐅᕗᖓ. ᖁᔭᓐᓇᒦᒃ, ᐃᔅᓯᕙᐅᑖᖅ, 

 

ᐃᒃᓯᕙᐅᑕᖅ (ᒥᔅᑕ ᔪᐊᔾ ᕼᐃᒃᔅ) ᑕᐃᒪ? (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᑕᕝᕙᓂ ᒪᑉᐱᒐᒦ, ᐊᐅᓚᑦᑎᔩᑦ 

ᒐᕙᒪᒃᑯᑦ ᐊᖏᔪᖅᑳᖃᕐᕕᖓ ᐊᐅᓚᔾᔪᑎᔅᓴᖏᑦ ᓂᕈᐊᕈᑕᐅᔭᕆᐊᖃᖅᑐᖅ $4,819,000. ᐊᖏᖅᐱᓯᐅᒃ? 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B5-ᒧᑦ ᒪᑉᐱᕐᓗᒍ, ᐅᐸᓗᖓᐃᔭᐃᓂᕐᒧᑦ ᐸᕐᓇᐃᓂᖅ ᐊᐅᓚᔾᔪᑎ 

$3,920.000. ᐊᐱᖅᑯᑎᔅᓴᖃᕐᕕᐅᕚ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐸᓗᖓᐃᔭᐃᓂᕐᒧᑦ ᐸᕐᓇᐃᓂᖅ ᓂᕈᐊᕈᑎᐅᔭᕆᐊᓕᒃ $3,920.000.00, 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  B6-ᒨᕐᓗᓯ, ᓄᓇᕗᑦ ᒥᓂᔅᑕᐃᑦ ᑲᑎᒪᔨᖏᑦ. ᑲᑎᓪᓗᒋᑦ ᐊᐅᓚᔾᔪᑎᒋᓂᐊᖅᑕᖏᑦ 

$5,945,000.00, ᐊᐱᖅᑯᑎᔅᓴᖅᑕᖃᖅᐹ? ᐱᑕᖃᖏᒻᒪᑦ. ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓄᓇᕘ 

ᒐᕙᒪᒃᑯᖏᑦ ᓂᕈᐊᕈᑕᐅᔭᕆᐊᓕᒃ $5,945,000.00, ᐊᖏᖅᐱᓯᐅᒃ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B7-ᒨᐊᕐᓗᓯ, ᑲᒥᓯᓇ ᓄᓇᕗᒻᒧᑦ. ᐊᐅᓚᔾᔪᑏᑦ ᐋᖅᑭᐅᒪᔾᔪᑎᖏᓪᓗ $371,000.00 

ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B8-ᒧᐊᕐᓗᒍ, ᐲᖏᓐᓈᓗᐃᑦ ᐱᙴᑐᖃᕐᓂᐊᖅᑐᑦᓴᐅᓕᖅᑐᖅ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᐅᓚᔾᔪᓰᑦ ᐋᖅᑭᐅᒪᔾᔪᑎᖏᑦ $2,267,000.00, ᐊᐱᖅᑯᑏᑦ? ᐱᑕᖃᖏᒻᒪᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᐅᓚᔾᔪᑎᔅᓴᐃᑦ ᓂᕈᐊᕈᑕᐅᔭᕆᐊᓕᑦ $2,267,000.00, ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B9-ᒧᐊᕐᓗᓯ, ᓯᐊᒻᒪᖅᑎᕆᓂᖅ. ᑖᒃᑯᐊ ᓂᕈᐊᕈᑕᐅᔭᕆᐊᓖᑦ 

$2,614,000.00 ᐊᐱᖅᑯᑏᑦ? ᓯᐊᒻᒪᖅᑎᕆᓂᕐᒧᑦ, $2,614,000.00 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): B3−ᒧᐊᕐᓗᓯ, ᐅᑎᕐᓗᒍ. ᐊᑐᖅᑕᐅᔭᕆᐊᓖᑦ ᓂᕈᐊᕈᑕᐅᔭᕆᐊᓖᑦ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᐅᓚᔾᔪᑎᒃᓴᖏᑦ, $19,936,000.00 ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᔭᕇᕋᑦᑎᒍ ᐱᓕᕆᕕᖓ ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ?  

 

ᑲᑎᒪᔩᑦ ᐃᓚᖏᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑎᒃᓴᐃᑦ. ᓯᕗᓕᖅᑏ. 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ, ᖁᔭᓕᑦᑎᐊᖅᐳᖓ 

ᐊᐱᖅᓲᑎᒋᔭᐅᖃᑦᑕᖅᑐᓂᑦ, ᓂᒡᓕᐅᑎᒋᔭᐅᖅᑲᐅᔪᓪᓗ ᐅᕙᓐᓄᑦ. ᑖᒃᑯᐊ ᐅᖃᐅᓯᐅᖅᑲᐅᔪᑦ ᑎᒍᑦᑎᐊᕐᓂᐊᖅᐸᕗᑦ, 

ᐊᒻᒪ ᐅᑎᕐᕕᒋᓂᐊᕐᓗᒍ ᓂᓪᓕᐅᑎᒋᔭᐅᖅᑲᐅᔪᖅ ᐅᑎᕐᕕᒋᓂᐊᖅᑲᐅᔭᒃᑲ ᑕᐃᒃᑯᐊ ᐅᑎᕐᕕᒋᓂᐊᖅᐸᕗᑦ. 

 

ᐃᓕᓴᖅᓯᔪᒪᓪᓗᖓ ᐃᖅᑲᓇᐃᔭᖅᑎᕗᑦ, ᑖᒃᑯᐊ ᐃᖅᑲᓇᐃᔭᖅᑎᖅᑐᐹᓘᒻᒪᑕ ᖃᐅᑕᒫᑦᑎᐊᖅ ᐱᔪᒥᓇᖅᑐᓂᑦ, 

ᑐᓴᕈᒥᓇᖅᑐᓂᑦ ᐃᖅᑲᓇᐃᔭᖃᑦᑕᕐᒪᑕ ᐅᕝᕙᓘᓐᓃᑦ ᐊᑎᓕᐅᕐᓗᑎᒡᓗ ᑕᒪᒃᑯᓂᖓ ᐊᑐᓕᖅᑎᑦᑎᕙᓪᓕᐊᔪᓄᑦ, 

ᐊᒻᒪᓗᑦᑕᐅᖅ ᑳᓐᑐᕌᓄᑦ. 

 

ᑖᓐᓇ ᐊᑯᓂᐊᓗᒃ ᐱᓕᕆᕕᖕᒧᑦ ᑖᒃᑯᐊ ᑲᒪᒋᔭᐅᖕᒪᑕ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᑲᒪᓇᒻᒪᕆᒃᑐᑦ ᐊᒃᓱᐊᓗᒃ 

ᐊᔭᐅᖅᑐᐃᖕᒪᑕ ᑕᐅᑐᙳᐊᖅᑕᑦᑎᓐᓂᒃ ᑕᕝᕙᓂ ᑕᒪᒃᑯᐊ ᓯᕗᒧᐊᑦᑎᐊᖁᓪᓗᒋᑦ. ᐋᔩᖅᑎ ᒫᓐᓴᓪ ᑖᓐᓇ ᐆᔩᖅᑎᒃᑯᑦ 

ᐊᖓᔪᖅᑳᖓᑦ ᑐᖏᓕᖓ ᕙᐅᓗ ᑮᓇᐅᔭᓕᕆᔨᖓᓪᓗ ᑖᓐᓇ ᖁᔭᓐᓇᒦᖅᐸᕗᑦ ᐊᒃᓱᐊᓗᒃ ᐃᖅᑲᓇᐃᔭᖅᑐᑦ.  

 

ᑕᒪᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᑲᔪᖅᑐᐃᖕᒪᑕ ᐅᐱᒋᑦᑎᐊᖅᑕᒃᑲ ᑖᒃᑯᐊ. ᖁᔭᓐᓇᒦᒃ 

ᐱᕕᖃᖅᑎᑕᐅᒐᒪ ᐃᑲᔪᖅᑐᐃᖃᑦᑕᕋᔅᓯᓗ ᑲᔪᓯᑦᑎᐊᖁᓪᓗᒍ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᑲᒃᑯᐊ ᐊᓂᑎᑲᐃᓐᓇᒃᑭᑦ. ᑕᒫᓂ ᐃᒃᓯᕙᐅᑕᔅᓰᓐᓃᑲᐃᓐᓇᕆᑦᑎ 

ᐱᓕᕆᕕᖕᒧᑦ ᐊᓯᐊᓄᑦ ᕿᒥᕐᕈᓂᐊᓕᕐᒥᒐᑦᑕ. ᖁᔭᓐᓇᒦᒃ. 

 

>>ᑲᑎᒪᔩᑦ ᓄᖅᑲᖓᑲᐃᓐᓇᖅᑐᑦ 22:30-ᒥᑦ 22:31-ᒧᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᖅᑎ ᐋᖁᐊᖅ ᐊᐱᕆᔪᒪᔭᒋᑦ ᓵᔅᓯᓐᓄᐊᖃᑕᐅᔪᒪᕕᑦ ᑕᑲᓄᖓ 

ᐃᖏᖃᑕᐅᓂᐊᖅᑐᓂᒃ?  

 

ᐅᖃᖅᑎ ᐋᖁᐊᖅ (ᑐᓵᔨᑎᒍᑦ): ᐅᑕᖅᑭᑲᐃᓐᓇᕋᑦᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑎᓯ ᐅᑕᖅᑭᐊᓪᓚᒡᓚᕗᑦ ᖃᐃᓇᓱᖕᓂᖏᓐᓂ. ᑲᑎᒪᒋᐊᓚᐅᕐᒥᑕ. 

ᐅᖃᒃᑲᓐᓂᑐᐃᓐᓇᕐᓗᖓ ᐊᐱᕆᔪᒪᔭᕋ ᒥᔅᑕ ᐋᖁᐊᖅ ᐃᖅᑲᓇᐃᔭᖅᑎᓂ ᑕᐅᓄᖓ ᓵᔅᓯᓐᓄᐊᖃᑎᖃᕈᒪᕕᑦ? 

 

ᐅᖃᖅᑎ ᐋᖁᐊᖅ (ᑐᓵᔨᑎᒍᑦ): ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ ᑖᒃᑯᐊ ᐅᖃᖅᑎᐅᑉ ᐃᖅᑲᓇᐃᔭᖅᑎᖏᑦ ᓵᔅᓯᓐᓄᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᐅᑯᐊ ᐃᓯᖅᑎᓚᐅᒃᑭᑦ. ᐅᖃᖅᑎ ᐋᖁᐊᖅ, ᑭᓇᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᕐᓗᒋᑦ ᒪᑐᐃᕈᑎᑎᑦ ᐅᖃᐅᓯᕆᓂᐊᖅᐸᑎᑦ. 

 

ᐅᖃᖅᑎ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᓕᖅᐱᓐᓄᑦ ᒥᔅ ᐸᓐᔅ, ᑖᓐᓇ ᐃᖅᑲᓇᐃᔭᖅᑎᐅᔪᖅ 

ᑲᑎᒪᔨᓕᕆᔨᒃᑯᓐᓄᑦ ᐊᒻᒪ ᓴᐅᒥᓐᓃᑦᑐᖅ ᑎᑎᕋᖅᑎ. ᖁᔭᓐᓇᒦᒃ. 

 

ᖁᕕᐊᓱᒃᑐᖓ ᐃᒃᓯᕙᐅᑕᖅ ᓵᔅᓯᓐᓄᐊᕆᐊᒃᓴᖅ 2025-2026−ᒥ ᐊᑐᕈᒫᖅᑐᑦ ᑮᓇᐅᔭᕈᑎᒃᓴᖏᑦ ᒪᓕᒐᓕᐅᖅᑏᑦ 

ᑎᑎᕋᕐᕕᖓᑦᑕ ᓄᓇᕗᒻᒥ.  

 

ᒪᓕᒐᓕᐅᕐᕕᒃ 2025-2026−ᒥ ᐊᑐᕈᒫᖅᑐᑦ ᐱᖃᓯᐅᔾᔨᓯᒪᔪᑦ ᑮᓇᐅᔭᐃᑦ ᐊᑐᕋᔭᖅᑐᑦ ᐃᖅᑲᓇᐃᔭᖅᑎᓄᑦ 

ᐊᐅᓚᔾᔪᑎᒃᓴᓄᑦ ᑖᔅᓱᒪ ᒪᓕᒐᓕᐅᕐᕕᐅᑉ ᐊᒻᒪᓗᑦᑕᐅᖅ ᑎᑎᕋᕐᕕᖏᑦᑕ ᑕᐃᒃᑯᐊ ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑏᑦ. 

ᑐᒃᓯᕋᖅᑐᒍᑦ ᑲᑎᖦᖢᒋᑦ $32,064,000−ᓂᒃ ᐊᐅᓚᔾᔪᑎᒃᓴᕆᓂᐊᖅᑕᖓ ᐋᖅᑭᐅᒪᔾᔪᑎᒋᓂᐊᖅᑕᖏᑦ ᑮᓇᐅᔭᐃᑦ 

2025-2026 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑖᒃᑯᐊ ᑭᒡᒐᖅᑐᐃᕗᑦ ᐊᑭᑦᑐᕆᐊᖅᑐᑦ $1,881,000−ᓂᒃ ᑕᕝᕙᙵᑦ 

ᐊᕐᕌᒍᓂ 2024-2025−ᒥ. 2/3−ᓗᐊᖓ ᐊᑭᑦᑐᕆᐊᕈᑏᑦ ᐊᑕᐅᓯᐊᕐᓗᑎᒃ ᐊᑐᖅᑕᐅᓂᐊᖅᑐᖅ 

ᑮᓇᐅᔭᖅᑐᕈᑎᒋᓂᐊᖅᑕᖓ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐊᒡᒋᖅᑐᒥ ᐊᐅᓚᑦᑎᓂᐊᕐᒪᑕ 7−ᒋᓕᖅᑕᖓᓂ 

ᒪᓕᒐᓕᐅᖅᑏᑦ ᑲᑎᒪᔨᒋᓂᐊᖅᑕᖓᓂᒃ ᓂᕈᐊᕐᓂᐊᕐᒪᑕ ᐊᑦᑑᕙ 27−ᒥ ᓂᕈᐊᖅᑐᖃᓛᖅᑐᖅ ᑕᕝᕙᓂ ᐱᖁᔭᐃᑦ 

ᒪᓕᒡᓗᒋᑦ. 

 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᙵᑦ ᐅᖃᖃᑎᖃᐃᓐᓇᖅᑐᑦ ᑎᑎᕋᕐᕕᖓᓄᑦ ᐊᖓᔪᖅᑳᖓᑕ 

ᓂᕈᐊᖅᑐᓕᕆᓂᕐᒧᑦ ᐊᑐᐃᓐᓇᐅᖁᓪᓗᒋ ᐸᕐᓇᒃᓯᒪᓗᑎᒡᓗ ᓂᕈᐊᕐᔪᐊᕐᓇᐅᓕᖅᐸᑦ. ᒪᓕᒡᓗᒋᑦ 

ᐱᐅᓯᕆᔭᐅᖃᑦᑕᖅᑐᖅ ᑭᖑᓂᑦᑎᓐᓂ ᓂᕆᐅᒃᑐᖓ ᓴᖅᑭᑦᑎᓂᐊᕐᓂᓐᓂᒃ ᐊᕐᕌᒍᒋᔭᑦᑎᓐᓂ ᓄᖑᑎᖅᑕᐅᓂᖓᓄᑦ 

ᒪᓕᒐᓕᐅᕐᕖᑦ ᒪᓕᒐᕆᓂᐊᖅᑕᖏᓐᓂᒃ ᐅᐱᕐᖔᒃᑯᑦ ᑲᑎᒪᕐᔪᐊᖅᑎᓪᓗᒍ ᓴᖅᑭᓐᓂᐊᖅᑕᕋ ᑎᑎᕋᖅᓯᒪᓂᖓ 37 

ᒪᓕᒐᓕᐅᖅᑏᑦ ᑲᑎᒪᔨᖏᑦᑕ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ ᐱᖁᔭᕐᔪᐊᖏᑦ ᒪᓕᒡᓗᒋᑦ, ᐃᖕᒥᒃᑰᖅᑐᓪᓗ 

ᑲᒥᓯᓇᐅᔪᑦ ᑕᒪᒃᑯᐊ ᕿᒥᕐᕈᓇᖃᑦᑕᖅᑐᑦ ᑮᓇᐅᔾᔭᒃᓵᖏᓐᓂᒃ ᐊᑐᖃᑦᑕᕐᓂᐊᖅᑕᖏᓪᓗ ᐊᑭᓕᖅᓱᖅᑕᖏᓐᓄᓪᓗ 

ᑕᒪᒃᑯᐊ ᐊᑐᖅᑕᐅᓂᐊᖅᑐᑦ ᑭᖑᓪᓕᕐᒥ ᓄᓇᕗᒻᒥ ᒪᓕᒐᓕᐅᖅᑎᓂᒃ ᓂᕈᐊᕐᔪᐊᓕᖅᐸᑕ. 

 

ᑲᑎᒪᔩᑦ ᖃᐅᔨᒪᖕᒪᑕ ᒫᓐᓇᕋᑖᖑᓚᐅᖅᑐᖅ 27−ᒋᓕᖅᑕᖓᓂ ᓴᖅᑭᑕᐅᓯᒪᓕᕐᓂᖓ ᓄᓇᕗᒻᒥ ᓇᓪᓕᐅᑎᓚᐅᕐᒪᑦ. 

ᖁᕕᐊᓱᒃᑐᖓ ᑖᒃᑯᐊ ᒫᓐᓇᕋᑖᖑᓚᐅᖅᑐᖅ ᐃᖅᓱᒐᖅ ᑭᒻᒥᕈᒻᒪᖓᐅᑎᔭᐅᓚᐅᖅᑐᖅ ᕿᑭᖅᑕᕐᔪᐊᒧᓪᓗ 

ᑲᖏᖅᑐᒑᐱᖕᒧᓪᓗ. ᑖᓐᓇ ᐃᖅᓱᒐᖅ ᓄᓇᓕᓕᒫᑦᑎᐊᓄᑦ ᐳᓚᕋᖅᓯᒪᓕᖅᑐᖅ ᓄᓇᕗᒻᒥ.  

 

>>ᐸᒃᑕᑐᖅᑐᑦ 

 

ᐃᓕᓴᖅᓯᔪᒪᓪᓗᖓ ᑕᒪᒃᑯᓂᖓ ᑲᒥᓯᓇᒧᑦ ᐱᓕᕆᔭᐅᖃᑦᑕᖅᑐᑦ ᑐᓐᓂᖅᑯᑎᒋᖃᑦᑕᖅᑕᖓ ᑕᒪᑐᒧᖓ ᑲᒥᓯᓇᐅᓪᓗ 

ᑐᓐᓂᖅᑯᑎᒋᔭᖏᑦ ᐃᓕᓴᖅᓯᔾᔪᑎᐅᖃᑦᑕᖅᑐᑦ ᐅᓄᑲᓪᓚᒃᑐᓄᑦ ᓄᓇᕗᒻᒥᐅᓂᑦ ᑐᓂᔭᐅᖃᑦᑕᖅᖢᑎᒃ. ᓂᕆᐅᒃᑐᖓ 

ᑖᒃᑯᐊᓕ ᓄᓇᕗᒻᒥ ᐱᓕᕆᑦᑎᐊᕐᓂᑯᓄᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᓴᖅᑭᑦᑎᓛᕐᒪᑕ ᓂᕈᐊᒐᒃᓴᙳᖁᔨᓪᓗᑎᒃ 

ᐃᓕᓴᕆᔭᐅᔪᒃᓴᐅᓂᐊᖅᑐᓂᒃ ᐅᑭᐊᒃᓵᖅ. 

 

ᐊᐱᖅᑯᑎᒃᓴᖃᕈᔅᓯ ᑭᐅᓇᓱᑦᑎᐊᕐᓂᐊᕆᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐅᖃᐅᓯᒃᓴᖃᖅᐸᑦ ᐃᓗᓕᖁᓘᔭᖏᓐᓄᑦ ᐊᐱᖅᑯᑎᓂᒃ 

ᓚᐅᙱᓐᓂᑦᑎᓐᓂ?  ᒪᒃᐱᒐᖏᑎᒍᑦ ᕿᒥᕐᕈᓇᖕᓂᐊᖅᐳᒍᑦ ᐊᑐᕈᒫᖅᑐᓂ A4−ᒥ ᒪᒃᐱᒐᕐᒥ ᐱᒋᐊᕐᓗᒍ. 

ᒪᓕᒐᓕᐅᕐᕕᐅᑉ ᐊᐅᓚᑕᐅᔾᔪᑎᒋᓂᐊᖅᑕᖏᑦ ᑲᑎᓪᓗᒋᑦ ᐋᖅᑭᐅᒪᔾᔪᑎᖏᓪᓗ, $10,279,000. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᐅᓐᓄᒃᑯᑦ ᐅᖃᖅᑏ. ᑐᙵᓱᒋᑦᑎ ᑕᑲᓄᖓ ᐊᐱᖅᓱᖅᑕᐅᕕᖕᒧᑦ. ᓄᓇᑦᑎᐊᕐᒥ ᑕᐃᒃᑯᐊ 

ᒪᓕᒐᓕᐊᖅᑎᖓ ᓴᖅᑭᔮᓕᕌᖓᑕ ᐅᕙᒍᑦ ᑲᑎᒪᑎᓪᓗᑕ ᖃᒥᖃᑦᑕᕋᑦᑕ ᐃᖅᑯᓪᓕᐅᑕᐅᖃᑦᑕᖅᖢᓂ ᒪᓕᒐᓕᐅᕐᕕᒃ 

ᕿᒥᕐᕈᓇᖃᑦᑕᖅᓯᒪᕙ ᑕᑯᒃᓴᐅᕕᒃᓴᖓᓄᑦ ᖁᙱᐊᖅᑕᐅᓯᑲᐅᑎᒋᔪᓐᓇᕐᓂᐊᕐᒪᑕ ᑕᓚᕖᓴᒃᑯᑦ 

ᓴᖅᑭᔮᕈᓐᓃᖅᑎᑕᐅᖃᑦᑕᙱᓪᓗᒋᑦ ᑕᕝᕙ ᖁᙱᐊᕈᒪᖃᑦᑕᕐᒪᑕ ᑲᑎᒪᕐᔪᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᖅᑎ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᓱᓕ ᒫᓐᓇ ᐊᒥᖅᑳᕋᑦᑎᒍᑦ ᑕᐃᒃᑯᐊ 

ᓄᓇᑦᑎᐊᕐᒥᐅᑦ ᑕᓚᕖᓴᒃᑯᑦ ᓴᖅᑭᔮᖅᑎᑕᐅᖃᑦᑐᑦ. ᐸᕐᓇᒃᓯᒪᖅᑰᙱᓐᓇᑦᑕ ᒫᓐᓇ. ᐊᐱᕆᔪᓐᓇᖅᑕᕋ ᑎᑎᕋᖅᑎ 

ᑭᐅᖁᓪᓗᒍ ᑖᔅᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᑎᑎᕋᖅᑎ ᐃᓄᒃᓱ, ᐊᑏ. 

ᐃᓄᒃᓱᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᑦᓯᐊᕐᒥ ᒫᓐᓇ ᐊᑐᓲᖑᒐᑦᑕ ᐊᑕᐅᓯᕐᒥᒃ, ᒫᓐᓇᒧᑦ ᓱᓕ ᑭᓯᐊᓂ 

ᓄᓇᑦᓯᐊᕐᒥᐅᑦ ᐅᖃᖅᓯᒪᓕᕐᒪᑕ ᑎᕖᒃᑰᖃᑦᑕᔾᔮᕈᓐᓃᕐᓂᕋᖅᓯᒪᓕᖅᖢᑎᒃ ᐊᒻᒪ ᑮᓇᐅᔭᖅᑐᕐᓂᐅᑉ ᓄᙳᐊᓄᑦ 

ᑎᑭᑉᐸᑦ ᑲᔪᓯᓂᖃᔾᔮᕈᓐᓃᕐᒪᑕ. ᓱᓕ ᖃᓄᐃᓕᖓᓪᓚᑦᑖᓛᕐᒪᖔᑦ ᐅᕙᒍᐃᓐᓇᐅᖃᑦᑕᓕᕐᓂᐊᕐᒪᖔᑦ 

ᓂᕆᐅᖕᓇᖅᑐᖅ ᑭᓯᐊᓂᓕ ᒫᓐᓇᒃᑯᑦ ᐊᓯᖏᑎᒍᑦ ᑕᑯᒃᓴᐅᑎᑦᑎᓂᕐᒥᒃ ᐅᖃᐅᓯᖃᖅᓯᒪᓗᐊᙱᑦᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑎᖁᑎᒃᑲ ᓄᖑᒻᒪᑕ. (ᑐᓵᔨᑎᒎᓕᖅᑐᖅ) ᑲᑎᓪᓗᒋᑦ ᐊᐅᓚᔾᔪᑎᒃᓴᐃᑦ $10,279,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): A5−ᒨᕐᓗᓯ ᒪᒃᐱᒐᒧᑦ. ᐊᑭᓕᖅᓱᐃᔾᔪᑏᑦ ᑭᒡᒐᖅᑐᕐᓗᒋᑦ ᑲᑎᒪᔩᑦ ᐊᐅᓚᔾᔪᑏᑦ 

$13,950,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ A6−ᒧᐊᕐᓗᓯ, ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᖕᒧᑦ 

ᐃᖅᑲᓇᐃᔭᖅᑏᑦ ᑲᑎᓪᓗᒋᑦ ᐊᐅᓚᔾᔪᑎᖏᑦ $7,835,000 ᐊᖏᖅᐱᓯᐅᒃ?   

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): A3ᒧᑦ ᒪᒃᐱᒐᕐᒧᐊᕐᓗᓯ. ᐊᑭᓕᖅᓱᕆᐊᓖᑦ ᓂᕈᐊᕈᑕᐅᔭᕆᐊᓖᑦ ᑲᑎᓪᓗᒋ 

ᐊᐅᓚᔾᔪᑎᒃᓴᐃᑦ $32,064,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐹᑦ ᑲᑎᒪᔩᑦ ᑎᑎᕋᕐᕕᖓ ᒪᓕᒐᓕᐅᖅᑏᑦ ᐊᑐᕈᒫᖅᑕᖓᑦ ᐱᔭᕇᕐᒪᑦ? 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᓯᔾᔪᑏᑦ ᐅᖃᖅᑏ, ᑑᓂ ᐋᖁᐊᖅ. 

 

ᐅᖃᖅᑎ ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᐅᖃᑎᒃᑲ. ᑕᒫᓂ ᑎᑎᕋᕐᕕᑦᑎᓐᓂ ᐊᖏᖅᑕᐅᖕᒪᑕ ᐃᓕᔅᓯᓐᓄᑦ 

ᖁᔭᓐᓇᒦᒃ ᐊᑐᖅᑕᐅᖅᑎᐊᕐᓂᐊᖅᑑᒐᓗᐊᑦ ᑖᒃᑯᓄᖓ ᑲᒪᒋᔭᐅᖃᑦᑕᕐᒪᑕ. ᐃᑲᔪᖃᑦᑕᕐᒪᑎᑦᑕᐅᖅ ᓴᓇᔩᒃᑲᒃ ᑕᒪᕐᒥᒃ 

ᖁᔭᓐᓇᒦᖅᐹᒃᑲ, ᐃᓕᔅᓯᓗ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑲᒃᑯᐊ ᐊᓂᑎᑲᐃᓐᓇᒃᑭᑦ. ᑲᑎᒪᔩᑦ, ᐱᖁᔭᒃᓴᓕᕆᔾᔪᑎᓯ ᐊᑐᕐᓗᒋᑦ ᒪᒃᐱᒃᑭᑦ. 

ᐱᖁᔭᖅ 70, ᐊᑐᕈᒫᕐᓂᐊᖅᑐᑦ (ᐊᐅᓚᔾᔪᑎᓄᑦ) 2025-2026 ᓈᓴᐅᑎᓕᒃ 1 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 2 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3 ᐊᖏᖅᐱᓯᐅᒃ? ᐅᐃᒍᖓ ᒪᒃᐱᒐᖅ 2ᒧᐊᕐᓗᓯ. ᓂᕈᐊᕈᑦ 1 ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᒪᑭᒪᐅᑏᑦ, ᐊᐅᓚᔾᔪᑏᓪᓗ $2,286,463,000. ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᓪᓗᒋᑦ 

$2,286,463,000 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 4ᒨᕐᓗᓯ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 5 ᐊᖏᖅᐱᓯᐊᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐱᖁᔭᒃᓴᖅ ᓈᓴᐅᑎᓕᒃ 6, ᒪᒥᐊᓇᖅ. ᓈᓴᐅᑎᓕᒃ 6 ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᖁᔭᒃᓴᖅ 17 ᐃᓗᐃᒃᑲᐅᓗᒍᑦ?  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑕ ᐱᖁᔭᒃᓴᖅ 17 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ 

ᑲᑎᒪᔾᔪᑎᒃᓴᓂᒃ. 

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᑖᓐᓇ ᐱᖁᔭᒃᓴᖅ ᐱᔭᕇᕐᓗᒍ.  

 

ᐃᓚᖏᑦ ᑲᑎᒪᔩ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᓇᖏᖅᓯᓂᐊᓕᕋᒪ ᐅᖃᖅᑎ ᐃᖏᖔᕐᓂᐊᕐᒪᑦ. 

 

>>ᑲᑎᒪᓂᖅ ᐱᔭᕇᖅᑐᖅ 22:45−ᒥ ᐊᒻᒪᓗ ᐃᒡᓗᒥ ᑲᑎᒪᓂᖅ ᐱᒋᐊᖅᑐᖅ 22:46-ᒥ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋ ᐅᓂᒃᑳᑦ. ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ (ᑐᓵᔨᑎᒍᑦ): ᐅᖃᖅᑏ, ᐃᓱᒪᒃᓴᖅᓯᐅᕈᑎᖃᖅᑲᐅᔪᒍᑦ ᐱᖁᔭᒃᓴᖅ 70 ᐊᒻᒪᓗ ᐱᖁᔭᒃᓴᖅ 70 ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖅᓯᔪᖅ ᐊᒻᒪᓗ ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᕐᒧᑦ ᐊᖏᖅᑕᐅᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ ᐊᐃᑉᐲᔪᖅ ᒥᔅᑕ ᐸᐅᓗᓯ ᐊᕿᐊᕈᖅ. ᐱᖁᔨᕗᖔᕈᑦ ᑲᔪᓯᕗᖅ. 

 

ᐊᒻᒪᓗ ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦᒪ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᑯᓱᒐᖅ. 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 70 - ᑮᓇᐅᔭᑦ ᐊᑐᖅᑐᒃᓴᑦ (ᐊᐅᓚᑦᑎᔾᔪᑎᑦ ᒪᑭᒪᐃᓐᓇᕈᑎᓄᓪᓗ) ᒪᓕᒐᖅ, 2025-2026 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐱᖁᔨᕗᖓ ᐊᐃᑉᐲᖅᑕᐅᓪᓗᖓ ᖁᑦᑎᒃᑰᑉ 

ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 70 ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖅ 2025-2026 ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ, ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕐᒧᑦ. ᓂᕈᐊᕈᒪᓕᕐᒪᑕ ᐊᖏᖅᑐᑦ. ᐊᑭᕋᖅᑐᖅᑐᑦ 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᐱᖁᔭᒃᓴᖅ 70 ᑲᒥᓯᓇᒧᑦ ᐊᖏᖅᑕᐅᔪᓐᓇᖅᓯᔪᖅ.  

 

>>ᐸᒃᑕᑐᖅᑐᑦ 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ ᑖᓐᓇ ᑭᖑᓪᓕᖅᐹᖅᓯᐅᑦ ᐊᑐᓚᐅᙱᓐᓂᑦᑎᓐᓂ 

ᑲᑎᒪᔾᔪᑎᒃᓴᑦᑎᓐᓃᑦᑐᖅ ᓇᐃᒡᓕᑎᖅᓯᒪᔪᓂᒃ ᐅᖃᐅᓯᒃᓴᖃᕈᒪᒐᒪ. ᐅᓪᓗᒥ ᑯᐃᑉ ᓄᓇᖁᑎᖏᓐᓄᑦ ᐅᓪᓗᖃᕐᒪᑦ 

ᐊᒻᒪᓗ ᐃᓚᒋᔭᐅᖃᑕᐅᓪᓗᑎᒃ ᑖᒃᑯᐊ ᑯᐃᓐ ᓄᓇᖁᑎᖏᑦᑕ ᒪᓕᒐᓕᐅᖅᑎᖏᑕ ᑲᑐᔾᔨᖃᑎᒌᖏᓐᓄᑦ.  

 

ᐊᒻᒪᓗ ᑖᓐᓇ ᐊᑐᖅᑎᓪᓗᑎᒃᑯᑦ ᑖᓐᓇ ᑭᖕ ᑭᒡᒐᖅᑐᖅᑎᖓ ᑲᓇᑕᒥ ᐃᒪᓐᓇ ᐅᖃᐅᓯᖃᖅᐳᖅ ᑖᓐᓇ ᐅᖃᖅᓯᒪᔪᖅ 

ᐃᒪᐃᓕᖓᓪᓗᓂ,  

 

“ᑯᐃᓐ ᓄᓇᖁᑎᖏᑦᑕ ᐅᓪᓗᖓ ᖁᕕᐊᓲᑎᖃᖅᐳᖅ ᐊᑕᐅᓯᙳᖅᑎᑕᐅᓯᒪᒐᑦᑕ ᐊᔾᔨᒌᙱᑦᑐᓂᒃ 

ᓄᓇᖃᐅᕋᓗᐊᖅᑎᓪᓗᑕ. ᑖᓐᓇ ᐅᓪᓗᖅ ᐃᖅᑲᐅᒪᓂᐊᖅᐳᒍᑦ ᓴᙱᔫᒐᑦᑕ ᑲᑐᔾᔨᖃᑎᒌᓂᒃᑯᑦ 

ᐃᖅᑲᓇᐃᔭᖃᑎᖃᕋᑦᑕ, ᓯᕗᓂᒃᓴᖃᑦᑎᐊᕙᖁᓪᓗᑕ ᐊᒻᒪᓗ ᓄᓇᕐᔪᐊᕐᒥ ᐱᔭᕐᓂᙱᑦᑑᒐᓗᐊᑦ ᑕᒪᒃᑯᐊ 

ᑲᒪᒋᖃᑦᑕᕐᓗᑎᒃᑯᑦ ᑲᑐᔾᔨᖃᑎᒌᖕᓂᒃᑯᑦ ᐊᒻᒪᓗ ᐊᐱᒋᒌᖕᓂᒃᑯᑦ.  

 

ᑕᒪᓐᓇ ᓇᓗᓈᕿᓐᓇᖅᑎᓪᓗᒍ ᐅᓪᓗᒥᐅᓕᖅᑐᖅ ᓄᓇᕐᔪᐊᕐᒥ ᑖᒃᑯᐊ ᓄᓇᖁᑎᖏᑦᑕ ᓄᓇᓕᖏᑦ ᑕᐃᒪ 

ᐱᕐᔪᐊᕌᓗᕗᑦ ᐊᒻᒪᓗ ᓂᕆᐅᖕᓂᖃᖅᐳᖓ ᑖᒃᑯᐊ ᓄᓇᐃᑦ ᑲᑐᔾᔨᖃᑎᒌᖕᓂᒃᑯᑦ ᑲᑎᒪᓗᑎᒃ ᐃᓱᒪᖅᓱᕈᓐᓇᕐᓂᖅ, 

ᓴᐃᒪᓂᖅ, ᐃᓱᒪᒋᓗᒍ ᐊᒻᒪᓗ ᓇᓗᖅᑯᑎᙱᑦᑐᖓ ᖁᔭᓐᓇᒦᖅᐳᖓ ᑖᒃᑯᓄᖓ ᐃᒪᐃᓕᔪᖃᓚᐅᖅᓯᒪᖕᒪᑦ.  

 

ᑖᓐᓇᐅᑎᓪᓗᒍ ᓈᓴᐅᑎᓕᒃ 22.  

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐃᓄᒃᓱᒃ): ᖁᔭᓐᓇᒦᒃ ᐅᖃᖅᑎ, ᖃᐅᒃᐸᑦ ᑲᑎᒪᓂᖅ ᐱᒋᐊᓛᖅᑐᖅ 10ᒥ, ᒫᑦᓯ 11-ᒥᑦ ᑲᑎᒪᔾᔪᑎᔅᓴᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 



ᓇᒡᒐᔾᔭᐅ, ᒫᔾᔨ 10, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 43 

• ᒪᓕᒐᒃᓴᖅ 50 

• ᒪᓕᒐᒃᓴᖅ 64 

• ᒪᓕᒐᒃᓴᖅ 67 

• ᒪᓕᒐᒃᓴᖅ 68 

• ᒪᓕᒐᒃᓴᖅ 69 

• ᒪᓕᒐᒃᓴᖅ 70 

• ᒪᓕᒐᒃᓴᖅ 71 

• ᒪᓕᒐᒃᓴᖅ 72 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᐊᐃᑉᐱᕐᒥ ᒫᑦᓯ 11-ᖑᓕᖅᐸᑦ 10-ᒥ ᐅᓪᓛᒃᑯᑦ ᑲᑎᒪᒋᐊᕐᓂᐊᖅᐳᒍᑦ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 22:50ᒧᐊᖅᑎᓪᓗᒍ



 

 

 


